DIE HUISHOUDING VAN GOD - 

Deel 3

(toevoeging op vorige boek 2):

Die eerste hoogsontwikkelde beskawing – ontaarding en ondergang in die sondvloed.

Purista as raadgeefster van die Heer. Die bede van die mens as `n eerbiedige voorlegging aan die Heer. Oor die barmhartigheid en die liefde van die Vader vir Sy kinders 

(27 Maart 1843)

1. Tydens die aanbidding van God het almal, behalwe Henog en die vier rein vroulike wesens, wie baie veilig by die Vader gevoel het, bevrees geword vir die Man op die grasheuwel. Hulle het gemeen dat hierdie Man elkeen wel geleidelik aan kon laat verdwyn soos wat Hy dit met die grote Sehel gedoen het. Daarom het die Heer aan Purista gesê:

2. “Luister, My geliefde kookster! Wat dink jy wat ons nou moet doen om die dwase van hulle vrees te bevry en dan ook daarvoor te sorg dat hulle My, sonder om hulle vryheid aan te tas, as die enige ware God en Vader te herken? Want maak Ek My nou skielik aan hulle bekend en dit wel in die besonder aan die vrouens, dan sal dit hulle hulle lewens kos, moontlik sommiges selfs hulle hele bestaan! Sê jy daarom eers vir My en gee My raad wat volgens jou hier moet gebeur!” 

3. Hierdie vraag het die pragtige Purista heeltemal in die war gebring en sy begin te huil, omdat sy gedink het dat die Vader haar daarmee wou tugtig.

4. Maar die Heer het die wenende Purista uiters vriendelik aangekyk en aan haar gesê: “Kyk My tog aan, My dogtertjie, en sê My dan in jou hart of iemand wat wil bestraf ook so lyk soos wat Ek lyk en altyd sal lyk en ook ewig so gelyk het teenoor diegene wat My net so veel soos jy liefgehad het en nog liefhet en My ook altyd so sal liefhê! Nou, wat sê jy nou aan My op hierdie vraag, My geliefde dogtertjie?”

5. Hierop het Purista weer moed gekry om te praat en het skugter, maar vol vertroue gesê: “Nee, nee, my liewe, beste, heilige Vader, U kan tog immers nie kwaad of selfs maar boos word nie, dit sien ek nou baie duidelik in; maar wat U vraag betref wat aan my, swakke, gerig was, is dit tog sonhelder vir my dat dit, van my kant gesien, die grootste aanmatiging sou wees, wat ernstig bestraf sou moet word, as ek U, die alleroneindigste Wysheid, die een of ander raad sou wil gee om U daarmee voor te skryf wat U sou moet doen!

6. Ag, ek kan gladnie daaraan dink, sonder om te bewe nie, om aan U, o God, die almagtige Skepper van hemel en aarde, raad te gee; daarom vra ek U, o my beste, liewe, heilige Vader, om my van hierdie verpligting te ontslaan!”

7. Daarop het die Vader egter aan Purista gesê: “Luister, My geliefde dogtertjie, jy begryp My nog steeds nie goed nie; neem daarom ter harte wat Ek jou nou sal sê!

8. Sien, jy is nou bang om jou onverantwoordelik teenoor My te gedra as jy My nou, omdat Ek jou dit as Vader vra, die raad van `n kind sou gee, want jy sien baie goed dat My goddelike, oneindige, ewige Wysheid ook ewig nooit raad nodig het nie en Ek dus ook alles ten goede lei, wat en hoe dit ookal sy!

9. Wanneer dit nou alles onbetwisbaar korrek is, hoe is dit dan dat jy My al vir soveel dinge gevra het en Ek jou dit ook toegestaan het en altyd gegee het waarvoor jy My gevra het? Wat is so `n vraag anders as eerbiedige raad, waardeur diegene wat tot My bid, op passende vrome wyse aangee wat Ek nou sou moet doen?!

10. Weet diegene wie My om iets vra dan nie dat Ek uitermate wys en uitermate liefdevol en goed is nie? En as hy dit weet, hoe kan hy My dan vir iets vra?! Want hy kan tog nie anders as om te veronderstel dat Ek, as die hoogste Wysheid en Liefde, beslis ook sonder sy raad wat in die gebed uitgespreek word, die allerbeste, die allerwysste op die aller korrekste tyd sal doen nie!

11. Wat se groot, boosaardige sondaar moet diegene dan wel wees, wat My deur sy raad wat in die gebed uitgespreek is, tot iets wil beweeg wat Ek dan, teen My hoogste goddelike Wysheid in, vir hom moet doen?!”

12. Hierop het Purista en ook die drie ander hulle op hulle bors geslaan en sy het gesê: “O Heer, wees ons almal barmhartig, want sodoende is ons immers die mees afskuwelike sondaresse ten aansien van U!”

13. En die Heer het wederom met hulle gepraat: “Ja, luister, My dogtertjies, as julle so voortgaan, dan word julle sonde immers groter, want jy, Purista, het My so pas weer deur jou versoek raad gegee, op grond waarvan Ek erbarming met julle moet hê!”

14. Hierop het Purista van groot angs en verdriet uitgeroep: “O, terwille van U goddelikheid, wat het ek, arme dwaas, gedoen?!”

15. En Ghemela het gesê, ook klaaglik huilend: “Nou is ons dus almal verlore!”

16. Ook Naëhme en Pura het hulle van angs en verdriet geen raad geweet nie.

17. Maar die Heer het hulle almal omarm, hulle aan Sy heilige bors gedruk en aan hulle gesê: “Dogtertjies, is julle dan ongelukkig en verlore aan My bors, terwyl Ek, julle Skepper en Vader, julle vurig liefhebbend sigbaar op My hande dra en stewig vashou soos `n moeder haar tere, geliefde suigeling?” 

18. Hierdie vraag het die viertal weer tot besinning gebring, en Purista het geantwoord, half laggend, half huilend: “O, beste Vader! Dan is ons dus nie verlore nie! Maar sondaresse is ons tog sekerlik nog ten aansien van U?”

19. Maar die Vader het haar geantwoord: “As julle sondaresse was, dan kan julle nie by My wees nie; maar omdat julle geen sondaresse is nie, is julle My liefste dogtertjies, wat Ek nou op My hande dra!

20. As Vader wil Ek My egter tog deur My liewe kinders laat adviseer, asof Ek hulle raad nodig sou hê, en Ek wil hulle ook werksaam laat wees, asof Ek hulle werk en hulp nodig sou hê!

21. Want dit doen Ek alles vanuit My groot liefde as Vader vir My liewe kinders, maar Ek stuur hulle dan raad en daad sodanig, dat Ek daardeur tog altyd My doel bereik.

22. Daarom moet jy ook, My dogtertjie, My hierdie keer raad gee wat Ek nou moet doen en Ek sal niks vooraf doen en niks anders doen as wanneer en wat jy My sal aanraai nie!” 

23. Eers nou het Purista weer moed geskep, die Vader om Sy hals geval, Hom gekus en het toe gesê: “O, laat ook alle vrouens in my kombuis kom uit liefde tot U en kom U nou met ons almal in my kombuis om U daar na U welgevalle deur almal as die liewe, heilige Vader te laat herken, liefhê en aanbid!”

24. En die Heer het gepraat: “Amen, so is dit! Laat ons nou na die hut gaan!”

25. Ghemela het egter aan die Vader gevra: “Vader, mag ons ook in die hut by U kom?”

26. En die Heer het gesê: “Dogtertjie! In die hut netso goed as hier, want Ek is oral en altyd dieselfde goeie Vader! Volg My dus gerus! Amen.”

Die Heer met Purista, Ghemela, Pura en Naëhme in die hut van Purista. Die vrae en vermoedens van die buite staande nuuskieriges. Henog se diepgeestelike verklarende woorde tot die twyfelaars en kleinsielige pruttelaars

(28 Maart 1843)

2. Toe die Heer met die viertal naby Henog gekom het, het Hy in die verbygaan aan hom gesê: “Henog, berei almal voor en lei hulle dan na My in die hut in; die vrouens sal egter slegs tot by die drumpel van die deur gaan en die hut nie betree, solank as wat Ek daar sal wees nie, uitgesonder Eva en hulle hier, wie Ek die hut binnelei! Amen.”

2. Hierop het die Heer met Sy vier geliefde dogtertjies die hut binnegegaan en met hulle gepraat totdat die hele geselskap binnegekom het, en het hulle allerlei goddelike genadevolle gawes onthul en hulle die groot weë getoon wat Hy bewandel het om die lewe na Sy kinders en na al die ander wesens te bring; ook het Hy die hoë bestemming van die mense aanskoulik onthul, maar ook die bose moontlike ingrypings van Satan. 

3. So het die Heer in die hut gedoen; maar hoe het dit met Henog daarbuite gegaan?

4. Eerstens het Hored en Lameg na hom toe gekom en aan hom gevra: “Vader Henog, kan jy ons ook vertel wie die man tog is wat nou heel welgemoed heeltemal alleen met die vier vroulike wesens, naamlik met ons vrouens en met Purista en die mooi Pura, die hut binnegegaan het, terwyl dit in stryd is met die reël wat die Heer ons gegee het? Want daar moet iets buitengewoon in hierdie man skuil; en omdat hy met jou praat soos met iemand wat hy alreeds lankal goed ken, sal jy hom tog sekerlik ken?!

5. As die verheerliking van Sehel geen gesigsbedrog was nie, dan behoort hy beslis tot `n hoër wêreld, en sodoende sou dit vir ons baie wenslik gewees het om meer oor hom te hoor!

6. Ons het ook al gedink dat dit die Heer Self was, maar dit stem nie ooreen met die uitspraak van Purista, aan wie die Heer geopenbaar het dat Hy, as ons almal in die hut byeen sou wees en Hom daar in die diepste rus van ons gemoed sou verwag, dan dadelik goed herkenbaar tot ons sou kom om ons almal mee te deel wat daar alles in die laagte voorgeval het.

7. Hierdie man het egter nie volgens die openbaring gekom nie, maar heeltemal vry, en terwyl ons onsself in die hut voorberei het op die Heer, het hy hier buite met die vrouens maar net `n ietwat ergerlike vertoning gegee en het, tot sy sigbare genoeë, juis die vier mooistes uitgesoek!

8. Hierdie vier is weliswaar die suiwerste vroulike sterre wat nou op die hoogte aanwesig is, en ons kan vreemd genoeg nie kwaad word vir hulle nie, hoewel hulle hartstogtelik verlief blyk te wees op hierdie man, maar hieruit volg tog nog nie dat dit die Heer is nie! 

9. Want die Heer is immers getrou aan Sy beloftes; daarom kan Hy tog ook nie anders verskyn as wat Hy ons almal deur Purista laat aankondig het nie! Vertel ons daarom, liewe vader Henog, wie hierdie man dus is en waar hy vandaan kom!”

10. En so het die ander ook na Henog gegaan en hom dieselfde gevra. 

11. Maar Adam het nog `n ander mening gehad; hy het daarom ook met `n baie betekenisvolle blik gesê: “Henog! Vir my kom die man ietwat verdag voor, want die skouspel met die andersins sedige en baie eersame vrouens, lyk gladnie vir my of dit klop nie!

12. Die vernietiging, of eintlik die volledig tot niet maak van Set se seun, kan mens ook opneem soos mens wil, want die Heer kan dit eerder toegelaat het dat die vyand van die Lig dit `n tyd lank gedoen het om ons vinnig te beproef!

13. Jy skyn die man weliswaar te ken, maar dit is nog nie genoeg om my gerus te stel nie, omdat ek hom self nog nie ken nie; maar ek het al my vingers baie gebrand en ek is by sulke verskynsels dan ook baie op my hoede vir vuur! 

14. Gee ons daarom nadere opheldering oor die man en sorg dat ons in die hut kom, anders sal die Heer nog lank op Hom laat wag!

15. Hierdie man kan tog in alle reeds genoemde opsigte netso min die Heer wees as een van ons dit sou kan wees! Want as hy dit was, sou Purista tog eintlik beloon gewees het! Dit moet jy tog insien, net so goed as wat ons dit insien!

16. Dat die vier so gesteld is op hierdie man, bewys nie so veel nie! Want vrouens is ligsinnig en almal blind; en as daar één is wat tien jaar lank gebid het en daar kom in die elfde jaar `n sterk versoeking op haar af, dan werp sy haar vol oorgawe in die arms van die verleier! Want ook die vrou is vry en kan doen wat sy wil.

17. Vertel dus wat jy weet; maar maak dit nie te lank nie, sodat ons vinnig in die hut kan kom, omdat die Heer ons verwag en daardeur die man die geleentheid ontneem om met die vier jong duifies te doen wat hy wil! Ons moet trouens nie so lou in goddelike sake wees nie, anders sal die wêreld geen duisend jaar of langer meer bestaan soos wat sy deur my altyd groot ywer vir God tot nou toe bestaan het nie!” 

18. Eers nou het Henog aan die woord gekom en gesê: “Luister julle almal, my liewe vaders, broers en kinders! Julle het wel julle tong en die gedagtes van julle siel vinnig aan die werk gesit, maar julle hart het heeltemal werkloos gebly!

19. Julle lyk almal of julle my sabbatstoespraak vanuit die Heer vergeet het, as julle nie die belofte aan Purista begryp nie!

20. Wat is die hut van Purista, waarin ons die Heer altyd moet verwag? Luister, ons hart is die hut van Purista, en die vuur daarin is ons lewende liefde tot God!

21. Wie van julle het julle tot nou toe in hierdie hut begewe, en wie het sy broers in hierdie hut opgeneem om die laaste en die minste onder hulle te wil wees? 

22. Geen enkele vrou, behalwe Eva en Purista mog die hut betree het nie! Dit wil sê: Wanneer ons ons in die liefde tot God bevind en in ons hart rus, dan moet ons nie aan die vrouens dink en nie die liefde tot God vertroebel met die liefde vir die vrouens nie, behalwe met die moederliefde en die kinderlike liefde, welke liefde die liefde tot God egter nie vertroebel nie, maar slegs laat sien hoe ons God behoort lief te hê! Begryp julle dit?

23. Ons was wel in die hut van Purista met ons liggaam, maar ons hart was by die vrouens en het hulle afgevra: Waarom mag alle vrouens dan nie in die hut nie? Dit is dan ook geen wonder dat die vrouens ons daardie skouspel te siene gegee het en ons ten slotte selfs uit die hut verdryf het nie! Begryp julle dit? 

24. Maar aangesien die Heer eindeloos veel barmhartiger en getrouer is as ons, het Hy, op grond van Sy belofte, tog na ons toe gekom; maar Hy het, soos wat dit daar in ons hart lyk, gekom. Vroue was daar in ons hart; daarom het Hy ook na die vrouens toe gekom en hulle opgeneem, omdat ons onsself nie in die hut van Purista bevind het nie! Begryp julle dit? 

25. Die vier vrouens wat die Heer in suiwer liefde liefhet, het Hom tot ons grootste skande in die ware lewende hut van Purista verwag; daarom het Hy ook allereers na hulle toe gekom, en terwyl ons nog ons los tonge gesleep het, geniet hulle reeds allersaligs hoe Sy barmhartigheid, erbarming en liefde waarlik oor hulle gekom het! Begryp julle dit? 

26. Nog steeds weet julle niks oor die laagte nie; maar die Heer laat aan hierdie vier vrouens al lankal Sy wonderbaarlikste weë en leiding duidelik sien! Begryp julle dit?

27. Julle vra nog steeds: Wie is die man? Maar hierdie vier suiwer vrouens lê al lankal in Sy arms en verheug hulle in die heilige, mees liefdevolle Vader! Begryp julle dit?

28. Ek sê egter nie aan julle dat die Man die Vader is nie, maar gaan in julle hart na Hom toe, dan sal julle insien wie die Man is! Begryp julle dit?

29. Ja, nou moet julle dit begryp, as julle nie so blind is soos die sentrum van die aarde nie! Ek is uitgespraat; handel daarvolgens, en word bewus van julle groot blindheid in die Naam van die Heer! Amen.”

30. Nou eers het alle oë wyd oopgegaan en hulle het nou gesien, terwyl hulle hulleself op hulle bors geslaan het, hoe laat dit was.

Die oorblufte manne. Die gepraat van die nuuskierige vrouens. Die goeie mening van die suster van Aora. 

(29 Maart 1843)

3 Eers na die tyd van `n kwart skadu-wending het die vaders en die ander geselskap uit die môreland weer tot besinning gekom, maar geeneen van hulle het geweet wat hy moes doen nie. Daarom het hulle mekaar oorbluf aangekyk en het hulleself in stilte afgevra: “Wat is dit, wat is daar met ons aan die gang, wat het ons gedoen?” Maar nêrens vandaan wou daar `n antwoord kom op dié stille vraag nie!

2. En op `n afstand merk ook die vrouens dat daar onder die manne iets belangrik moes voorgeval het, omdat hulle so geheimsinnig is en die koppe bymekaar hou. Daarom dryf nie hulle swak kant nie, maar hulle sterk kant, genaamd “nuuskierigheid”, hulle weldra almal na die manne toe om daar te hoor wat gebeur het.

3. Onderweg het een aan haar buurvrou gevra: “Wat dink jy, wat is daar met die manne aan die gang?”

4. En die buurvrou antwoord met `n gewigtige, maar verder soos gewoonlik, niksseggende gesig: “O suster! Dit moet iets ontsettend merkwaardig wees; `n wonder is dit in ieder geval. As iemand ons nou maar net wil sê wat dit is!”

5. `n Ander het gesê: “Dit het verseker iets met die merkwaardige man te make!” 

6. “Ja, ja”, val `n vierde haar meteens by, “die afskuwelike man het, soos julle weet, daar net met die vier valse kuisheidskimbeelde heeltemal alleen die hut binnegegaan! Omdat hy hier buite voor ons sedige oë nie heeltemal sy gang durf te gaan met die vier nie, het hy maar die hut ingegaan!”

7. En `n vyfde het daaraan toegevoeg: “Jy het gelyk; daar hoef hy nou nie so bang te wees nie en dit is daar heelwat geriefliker! Maar ek het ook eens aan Lameg en Hored, so in die verbygaan weet jy, soos dit soms gaan, gesê: “Ek wil geen slegte profetes vir julle wees nie, maar wees op julle hoede, want sulke mooi, jong, vurige bloed het julle nooit heeltemal goed gedoen nie! 

8. En daar het jy dit nou, netsoos die wyse manne, wat ons ervare vrouens steeds die mond wil snoer!”

9. Nou, dit is gewoon net om jou van dood te lag of om jou dood te vererg! Juis voor hulle hoogs wyse neuse kies hierdie towenaar uit die middag, oor wie ek al so veel gehoor het, sy oggendpêrels, soos wat hy hulle nou al noem, weg!

10. En nou sit hulle uit suiwer vrees en jaloesie die koppe bymekaar en weet hulle van suiwer wysheid geen raad nie!”

11. Die sterkste man uit hulle midde het hy weggetower, en dit sal met hulle ook nie beter gaan as hulle hom met geweld te lyf sal gaan nie!”

12. `n Sesde het bowendien nog opgemerk: “Ja, jy het maar al te gelyk, want ek het immers gesien en gehoor hoe Henog eers heengegaan het om die towenaar van die geheiligde plek te verdryf! Maar die towenaar wou hom nie gehoorsaam nie! Hy, Henog, het Purista daarheen gestuur, waarskynlik om die towenaar so te vermurwe en hom juis daardeur ook op `n teenmagiese manier weg te kry; alleen, misgeslaan en die hoof gestoot, meneer Henog! Die towenaar betower ook dadelik die priesteres Purista; en sy vlieg onmiddellik op die towenaar af!” 

13. Hier het `n buurvrou aangemeld en verbeter die spreekster met die volgende woorde: “Suster, dit het ek duideliker gesien! Die heer Henog wou Purista alleen daarheen stuur, maar hy het nog maar nouliks `n paar woorde met haar gepraat of sy was al betower, toe een skreeu gegee, waarskynlik omdat sy betower was en hardloop toe, natuurlik al heeltemal buite haar sinne, blindelings op die towenaar af en val ook, heeltemal volgens sy wens, oor hom heen!”

14. Hier het die vroeëre spreekster weer ingeval en opgemerk: “Ja, ja, jy het gelyk; so was dit! Maar wat wil ek ook weer sê? Ja, ja, nou weet ek! Toe het die wyse heer Henog die sterke Sehel daarheen gestuur! Maar toe hy die towenaar met geweld van die heuwel wou verwyder, toor die towenaar hom oombliklik God weet waarheen - en nou is hulle almal oorbluf en weet nie wat hulle nou, eerlik gesê, ondanks hulle wysheid, moet doen nie!”

15. `n Ander naarstige toehoorster van hierdie verheffende opmerkings voeg onder hoongelag daaraan toe: “Nee, maar ek sou tog wel uit my maag moet lag as hierdie hoogs waarskynlike towenaar hierdie vier oggendpêrels, hierdie ewige môrerooi doubedekte voorjaarsrose - en God weet wat hierdie skoonhede nog meer genoem was, van die wyse heersers sou kaap! Ek glo dat die heersers dan hulle oë sou uitpêrel en uitdou!”

16. En `n ander het bygevoeg: “As die Heer JaHWeH nou maar gekom het soos wat Hy vir Purista aangekondig het, dan sou ek tog net die verleentheid van die wyse heersers wou gesien het!”

17. `n Ander antwoord weer: “O, daarvan kan ons seker wees, die Heer sal Hom nou beslis wel heeltemal terugtrek! Want na so `n skandaal sal Hy nooit kom nie, behalwe met `n gloeiende tugroede, wat nou vir die towenaar, die vier hemelse oogappels en ook vir die uiters wyse heersers baie van pas sou wees!

18. Die ou, maar andersins tog baie waardige moeder Eva, is egter ook nog heeltemal met die manne verwewe! `n Mens mag immers nooit `n man by haar bekla nie, want dan is dit verby! Soos destyds, dit is om van te lag, toe die vrou van Uranion hom by haar bekla het, kry sy `n mooi berisping in plaas van `n vertroostende regverdiging! En ons almal moes ons geregverdigde ergernis insluk en verder swyg soos `n muis vir die kat! Nee, wie dit regverdig vind, moes tog die wysheid uit wie weet watter fontein gesuip het!”

19. `n Ander voeg by dit alles nog toe: “Wat is daar nou met die heersers gaande? O, dit weet ek presies! Hulle is almal tot oor hulle ore verlief! Maar die towenaar het nou een streep deur hulle rekening getrek; daarom sit hulle hulle koppe so verbysterd bymekaar!

20. Nou, hoe kort gelede is dit dan nie dat die oeroue vader Adam selfs die mooie, jong Pura by hom in die huis geneem het en hom dan altyd deur haar na die hoogte laat begelei het, mense beweer selfs dat hy haar gesoen het!”

21. `n Buurvrou het dadelik hieraan toegevoeg: “Nou - nou -, en dit sou iets nuuts wees; ek het dit tog self met my eie oë gesien! Nie net gesoen nie, maar ook teen sy hart gedruk, en wie weet met watter onuitvoerbare gedagtes natuurlik! Ja die heersers, die heersers, hulle is mos altyd reg; ons moet hulle immers nie verder vertrou as wat ons hulle kan sien nie, en dan maar net amper!” 

22. Maar één vrou uit die môre, wie `n jonger suster van Aora was, in die leeftyd van sestig jaar, dus vir dié tyd nog baie jonk en nog ongetroud, stap die kring binne en sê: “Ons geskinder kom vir my presies so voor asof ons leë strooi wil dors om graankorrels daaruit te kry!

23. Wat my betref, dink ek eerder dat julle maar net uit brandende jaloesie praat en dat julle aan alles waarvan julle die heersers beskuldig, self meer skuldig is as die altyd wyse heersers!

24. Ek durf stellig te beweer dat elkeen van ons onsself sonder die minste protes in verrukking sou laat bring het deur die pragtige man, as die man dit maar wou!

25. Maar omdat die man dit om goeie redes nie gedoen het nie en julle maar net van die heuwel af weggestuur het, is hy volgens julle sondermeer `n skandelike mens! O, dit vind ek baie aards!

26. Hy het my ook gewink om na hom toe te kom; as ek nie so bang vir julle was nie, dan sou ek dit gedoen het, soos my niggie Purista!

27. Maar nou het ek geen enkele vrees meer nie en ek weet wat ek sê en is nie in die minste onredelik nie. Maar, julle anders so hoogstaande moeders en susters, let op my woorde: As die Heer JaHWeH kom, as Hy nie al gekom het nie, dan sal dit sleg met julle gaan, en wie weet of die vier pêrels nie beter daaraan toe is as ons hier nie, en alle heersers daar wat deur julle beskimp is, want ek het `n stralende Lig agter die man gesien en wie van ons weet nie of die deur julle gehoonde Man dalk wel die Heer Self is nie, en as dit so is, wat sal dan met julle gebeur?!” 

28. Hierop het alle vrouens verstom en hulle het baie bevrees geraak.

Die bekommerde Mira in gesprek met Henog.

(30 Maart 1843)

4 Maar die jong spreekster, wie Mira heet, merk baie gou wat `n skrik haar min woorde by die vrouens teweeggebring het, en sy het by haarself gedink: “Wat sal nou die gevolg wees van hierdie gebeurtenis? Die moeders en die susters het nou opeens heeltemal verstom en op elkeen se gelaat is groot angs en `n naamlose skrik geskryf!

2. Daar moet tog iets gebeur, want die anders so waardige moeders en susters kan mens tog nie in so `n beklaenswaardige toestand laat nie?!

3. Ek weet al wat ek sal doen! Ek sal nou alleen na Henog toe gaan, omdat die moeders en susters nou nie meer durf daarheen gaan nie en hom om hulp vir hulle vra; hy sal wel weet om die baie verskrikte moeders weer tot rus bring! Ja, dit is `n baie verstandige gedagte van my en daarom sal ek dit ook dadelik uitvoer!” 

4. So gedink so gedaan, was by Mira reeds van jongs af aan `n goeie eienskap; daarom het sy dan ook onmiddellik na Henog gegaan om dit alles aan hom voor te lê.

5. Maar Henog roep haar as`t ware ter verantwoording en sê: “Ja, maar waarom het jy so voorbarig gepraat en die moeders en susters so `n angs daardeur aangejaag?! 

6. Sien, soos jy nou die weg tot my alleen gevind het, moes jy dit ook vroeër gevind het en my in die Naam van die Heer die dwaling van die moeders en susters meegedeel het, dan kon alles langs die weg van die liefde bygelê gewees het. Maar noudat jy op jou bietjies te vinnige manier gewoonweg `n oordeel vir die moeders en susters veroorsaak het, sal dit nie so maklik gaan soos wat jy dink nie!”

7. Toe Mira dit van Henog verneem het, antwoord sy hom vreesloos: “Vader Henog, jy is wel `n wyse, en bowendien nog die enigste en deur die Heer Self vas aangestelde hoëpriester, maar ek meen nou juis nie verkeerd te gehandel het nie, want mens moet tog die regte van God hoër ag as die regte van die mense, wanneer dit nie met die goddelike ooreenstem nie! 

8. Die moeders en susters het hulleself egter in hulle blinde ywer vergeet, wat by vrouens wel gereeld die geval is, en het in stryd met die goddelike reg valse bewerings onder mekaar uitgespreek; en aangesien ek dit noodsaaklikerwys wel moes teenstaan en ek deur my innerlike regsgevoel dit nie langer kon verdra dat daar nog langer so met veragting gepraat word oor die allerheiligste, beste Vader in Sy manlike mees volkome ewebeeld nie, het ek dan ook opgetree en het hulle maar net my mening gegee. En ek kan egter niks daaraan doen dat my min woorde die moeders en susters so van stryk gebring het nie!

9. Daarom moet jy, liewe vader Henog, nie kwaad word nie vir my nie, want ek het dit tog maar net goed bedoel, en nie in die minste sleg nie!

10. Sien, dat ek dit met die moeders en susters van ganser harte goed meen, kan jy immers al net aflei uit die feit dat ek tog uit vrees en agting by die moeders en susters gebly het, hoewel die heerlike Man ook vir my gewink het om, netsoos die ander vier, na hom toe te kom en ek ook dadelik `n byna onweerstaanbare drang in my gevoel het om dit te doen!

11. Tog sê ek jou, liewe vader Henog, nou ook baie beslis: As die Man my nog een keer sou wink om na hom te kom, dan sou ek nie net alle moeders en susters oombliklik laat staan nie, maar die hele wêreld, en sou reëlreg na Hom toe snel; want agter hierdie Man skuil meer as maar net `n man! Dit weet ek baie verseker!”

12. Hier het Henog aan Mira gesê: “Luister, vir iemand van jou geslag is jy ontsettend en buitengewoon skrander! Daarom sou dit vir jou, as jy die moeders en susters so eg van ganser harte liefhet, tog ook nie moeilik wees om hulle met jou skranderheid te help nie?!”

13. En Mira het Henog geantwoord: “Ja, liewe vader Henog, aan jou steeds ontwykende woorde te oordeel, sal daar ten slotte vir my niks anders oorbly nie! Ek het onderweg ook al gedink dat die hoogste graad van erbarming wel nie by u aangetref sou word nie! As ek maar by die Man kon kom; die sou Hy verseker eerder na my luister as u!”

14. En Henog het haar geantwoord: “Goed dan; kyk, die Man is in die hut en die deur is oop! Ek wil jou nie weerhou om by Hom hulp te soek nie. Gaan daarom maar na Hom toe as jy dink dat Hy eerder na jou sal luister as ek!”

15. En Mira het gesê: “O, as ek dit maar sou mag, dan is ek nie in die minste bang nie!

16. Verheug julle, arme moeders en susters, julle sal sonder Henog gehelp word!

17. Hou daarom maar moed; die wonderlike Man het sekerlik `n beter hart as u, liewe vader Henog, en sal my nie oor die kole haal as ek by Hom my nood bekla nie, maar help!”

18. Hierop het sy ernstig die hut binnegegaan.

Mira se binnekoms in die hut en haar beproewing, loutering en opname deur die Heer. 

(31 Maart 1843)

5 Toe Mira behoue in die hut by die Heer aangekom het, en Hy, wat nog nie so heeltemal bekend was aan haar nie, het opgestaan en op `n ietwat ernstige toon aan haar gesê “Hoe kom jy, Mira, nou hier, terwyl Ek jou nie laat kom het nie, omdat jy vroeër nie wou kom toe Ek wel vir jou gewink het nie? Bowendien het Ek ook vir Henog `n gebod gegee, dat `n vrou nie oor die drumpel van die hut mag kom nie, en tog het jy binnegekom! Hoe het dit gebeur?” 

2. Hierdie aanspreking en die skerp vraende toon het ons Mira ietwat ontmoedig; tog het sy spoedig weer tot haarself gekom omdat sy gedink het: “As dit die Heer is, dan sal Hy dit immers nie so baie ernstig bedoel nie en sal Hy Hom seker deur my vurig smekende hart laat vermurwe; en as hy net so `n starre wyse is, dan gaan ek in die ergste geval weer net so weg soos wat ek gekom het!”

3. Eers na hierdie oorweging maak sy haar mond oop en het ietwat skugter, maar tog dapper gesê: “Dit is waar dat ek oor die geheel geneem, verkeerd gehandel het; maar as ek dan weer bedink dat die nood van my hart my daartoe genoop het, en dat Henog my niks gesê het van die gebod, om nie hier binne te mag tree nie, dan het ek tog weer nie verkeerd gehandel nie! 

4. Want wie sou, wie kan iemand wat ly, kwalik neem as hy in groot nood om hulp roep of in sy leed hulp soek, en veral `n swak vroulike wese soos ek nou?!

5. En wat het ek dan eintlik gedoen wat so erg is? Is dit dan nie korrek as `n vroulike wese God ook meer liefhet en ag as alle mense, wie ten opsigte van God tog heeltemal niks is nie?! 

6. En daarom het ek ook my mening aan die moeders en susters gegee, want ek kon tog nie weet dat hulle so van stryk sou raak daardeur nie! As ek dit geweet het, dan het kon ek natuurlik wel swyg, maar wat gebeur het, het gebeur! Nou sou ek egter my fout wel duisend maal wil goedmaak, en dit kan tog onmoontlik verkeerd wees! 

7. Dit het ek ook aan vader Henog gesê, maar hy het geen hart vir my en my groot nood gehad nie. Daarom het ek na U toe gehardloop, omdat ek geglo het dat u tog barmhartiger sou wees as Henog; maar na U eerste ontvangs lyk ook by U nie meer barmhartigheid te wees as by Henog nie!  

8. Ek moet origens ook aan u beken en openlik toegee dat sedert die Heer op die hoogte tog meer dae niks anders as die liefde geleer het nie, die mense my baie onbarmhartiger voorkom, en dit ook werklik is, as wat hulle voorheen was; en dit is in my oë geen goeie teken nie. 

9. Ek self sou elkeen op aarde dadelik wil help, om maar te swyg van `n swak vroulike wese, wat tog al deur God, asook deur die natuur op `n, vir ons onbegryplike wyse, in alles meer nadelig en swakker is as elke man!

10. Sien, ek het nou alles gesê en gepraat soos wat ek dit in my hart gevoel het! As dit U nie geval nie en ek U moontlikerwys, sonder om dit te wil, beledig het, dan is U magtig genoeg om my uit te smyt of met my te doen wat U al vroeër daarbuite met Sehel gedoen het; want dit is immers beter om nie te bestaan nie, as om in `n wêreld te wees waarin die mense `n hart van klip het, waarin geen erbarming te vinde is nie!”

11. Hierna het die Heer aan Mira gesê: “Maar luister tog, Mira! Dit was wel `n lang antwoord op My kort vraag! Die een helfte kon jy wel vir jouself gehou het - en die ander verswyg; want Ek weet beter as jy waar die skoen eintlik druk!

12. Maar sodat jy sal insien dat Ek gelyk het, sal Ek jou vertel wat jou eintlike nood is; luister dus:

13. Sien, jou moeders en susters is jaloers, en jy is dit ook! Jou moeders skimp uit jaloesie oor My en My gedrag, en jy het hulle toe uit suiwer jaloesie tereggewys, omdat jy jou heimlik, op grond van My wenk, `n groter reg op My toegeëien het as waarop die ander reg gehad het, vir wie Ek nie gewink het nie.

14. As gevolg van My wenk aan jou, ontsteek jy dadelik in die heftigste liefde tot My, maar toe jy later die moeders en susters hoor skimp oor My, word die liefde in jou daardeur beledig en jy het wraak geneem op die moeders en susters, deur jou goeie mening te uiter.

15. Maar omdat jou wraak bietjie sterker was as jou eintlike wil, bedruk dit jou nou en nou wil jy hulle graag in hulle leed help; maar omdat dit onmoontlik vir jou is, soek jy hulp. 

16. Maar Ek sê vir jou, die hulp sal wel kom en vroeër as wat jy sou verwag; maar gaan jy intussen na buite en oordink jou misstap en kom dan eers, in jouself gelouter, na My toe, en Ek sal jou dan opneem en jou seën soos hierdie vier!”

17. Hierop het Mira rooi van skaamte geword en gesê: “Was U nie die Heer nie, dan sou My hart nie so oop gewees het vir U nie; U is egter die Heer en daarom is daar ook niks verborge vir U nie, en ek gaan nou wel uit hierdie hut, wat ek nie werd is nie, noudat ek U gesien en heeltemal herken het!

18. Maar vergewe my skuld, soos ek elkeen van ganser harte alles sal vergewe wat my ooit op enigerlei wyse aangedoen is!”

19. Die Heer het egter gepraat: “Ja, Ek sou vir jou eindeloos baie vergewe, as jy `n sondares sou gewees het, omdat jy so enorm baie van My hou! Maar jy is suiwer; bly daarom ook hier by My soos jou hart dit wil, en Henog sal alles weer in orde kry! Amen.”

Mira sterf van liefde en word weer tot lewe gewek deur die Heer. Die vuurstorm van liefde en die skielike verdwyning van die Heer. Die terugkeer van die Heer en die voorbereiding van die maaltyd.

(1 April 1843)

6 Hierdie woorde het Mira byna haar lewe gekos, as sy haar nie in die teenwoordigheid van die Heer van die lewe bevind het nie. Want haar lank verborge liefde het nou volledig tot uitbarsting gekom en sy was nog te weinig voorbereid op dié uitbreek; daarom het ons Mira dan ook as`t ware ontsiel ineengestort op die vloer van die hut.

2. Maar die Heer het haar met een vinger aangeraak en `n nuwe lewe het begin te stroom deur die hele wese van die voorheen nagenoeg ontsielde Mira.

3. En dit was goed en volgens My orde, want so moet elkeen eers volledig die wêreld afsterwe, voordat hy die volheid van die lewende krag en mag van My liefde in hom kan opneem en vervolgens kan verdra!

4. En toe Mira weer opstaan, wedergebore uit My liefde in haar, huil sy van oorgrote liefde vir My en was nie in staat om met haar mond te praat nie, omdat haar hele wese één woord geword het, welke woord egter op sigself meer sê as alle boeke in die wêreld; want dié eindeloos belangrike woord heet “Liefde”, dit wil sê die suiwer, ware, lewende liefde tot God.

5. En juis in dié woord van alle woorde het die hele wese van Mira oorgegaan; daarom huil sy ook vanuit die volheid van dié woord, en haar heerliker as diamante skitterende trane waarmee sy My voete bevogtig het, het meer inhoud gehad as die grootste biblioteek van die wêreld.

6. Waarlik, sê Ek, so is ook die traan van een berouvolle, My met alle liefde omvattende sondaar `n groter goedheid vir hom, as wanneer hy duisend wêrelde as geskenk gekry het om ewig van te geniet!

7. Maar Mira was nooit `n sondares nie. Daarom was ook haar liefde soos die gloed van een sentrale son, en haar trane was soos sonne wat hulle planete verlig het.

8. Dus in so `n liefde het Mira opgestaan en kyk My, haar heilige, mees liefdevolle Vader, met sulke oë aan, welke op hulle beurt buiten My niemand sou verdra het nie; want selfs My hart word deur hierdie aanblik gedwing om haar `n bietjie terug te trek en dit omrede die mees wyse liefde.

9. Want sou Ekself My hart volledig vrye speelruimte gegee het, dan sou dit vir Mira met die almagtigste teenvlam aangegryp het en haar so in die magtigste liefde verteer het.

10. Om dié rede verberg Ek My dan ook vir `n kort tydjie en het My intussen na Henog begewe, was daar ook net vir hom sigbaar en sê vir hom in hy aan die vrouens moes sê, sodat hulle My sou herken, maar sonder om te veel te ontvlam.

11. Ook terwille van die vaders onttrek Ek My `n bietjie aan hulle blikke, want ook in hulle het die nog enigsins onryp liefde te hewig ontvlam, in welke vlam hulle My sigbaarheid nie goed sou verdra het nie.

12. Maar toe hulle, wie My so vurig liefhet, My skielik in hulle midde mis, gaan die vlammende liefdestorm in hulle lê en hulle kyk mekaar verwonderd aan, en die een het aan die ander gevra: “Wat is dit nou? Waarnatoe is Hy? Waarom verdwyn Hy tog so onvoorbereid? Hy wou ons nog iets oor die son vertel, en nou, terwyl ons harte gloei, het Hy ons verlaat! Nou, dit is tog merkwaardig! Noudat mens Hom so heeltemal wil aanneem, sien, is Hy weg!”

13. En Mira het gesê: “My oog sien Hom ook nie meer nie; maar my hart is van Hom vervul, en dit is immers nog oneindig veel meer as wat ek, `n arme sondares ten aansien van Hom, ook maar in die minste waardig is!

14. As ek Hom maar kan en mag liefhê, dan is dit genoeg vir my; want ek weet immers dat Sy sigbare verskyning slegs `n noodsaaklik seldsame barmhartigheid van Hom is.

15. Want as Hy, netsoos `n mens, voortdurend sigbaar in ons midde sou wees, dan sou ons onsself immers van suiwer groeiende liefde tot Hom ten slotte heeltemal geen raad meer geweet het nie, of ons sou uiteindelik so aan Hom gewoond geraak het, dat Hy vir ons dan net soos `n ander mens sou voorkom!

16. Daarom weet Hy wat goed en reg is, en kom en gaan Hy presies op die korrekte tyd!”

17. Hier tree die Heer weer sigbaar die hut binne en sê aan Mira: “Juis, jy het dit heeltemal reg geraai: Hy gaan en kom altyd, wanneer dit goed is! Daarom is Hy ook weer hier, soos julle kan sien!”

18. Sy het Hom weer met `n kreet van die luidrugtigste vreugde ontvang en almal het aan Sy voete geval.

19. Maar Hy (die Heer) hef hulle dadelik weer op en gaan weer met hulle aan die tafel sit en sê aan Purista: “Gaan kyk net hoe dit met die potte bokant die vuur staan en sprei die vuur bietjie meer uit, anders werk dit te heftig op die een plek en te swak op `n ander! Want as die vaders in die hut inkom, moet die maaltyd gereed wees; daarom maar `n bietjie spoed, My liewe dogter!”

20. Purista het dadelik na die vuurmaakplek gegaan en gemaak wat die Heer gesê het. En omdat die vrugte al baie sag was, vertel sy dit aan die Heer.

21. En die Heer het aan haar gesê: “Goed so, skep dit op, en Mira moet aan die vaders sê dat die maal berei is en hulle daarom kan binnekom! Dit geskied! Amen”.

Mira se vergeefse, onvriendelike uitnodiging aan die vaders tot die maaltyd in die hut. Die Heer maan tot deemoed. Mira nooi die vaders nogmaals uit, nou nie tevergeefs nie.

(3 April 1843)

7 Hierdie opdrag het ons Mira buitengewoon bly gemaak, en sy gaan dan ook met `n opgewekte gemoed na buite en kondig vir die vaders aan dat hulle hulleself, aangesien die maaltyd berei was, volgens die wil van die Heer in die hut moes begewe.

2. Maar aangesien Henog nie aanwesig was nie en op enige afstand nog iets met die vrouens te bespreek gehad het, sê Lameg aan Mira: “Kyk, Henog is nog nie klaar nie en sonder hom kan ons tog nie die hut binnegaan nie, omdat hy ons almal se geestelike oudste is?!”

3. En Mira antwoord Lameg: “Wat, is dit nou! Is Henog dan meer as die Heer? Ek meen tog dat elke mens aan die Heer meer en eerder gehoorsaamheid verskuldig is as aan `n mens; en Henog sal tog goed weet wat hy moet doen!

4. Ek het my opdrag aan julle deurgegee, en dit is genoeg; na binne trek kan ek julle nie en die Heer het my ook nie opgedra om dit te doen nie! Doen daarom wat julle wil; ek is vry en gaan weer in die hut!”

5. Maar Lameg het haar terug geroep en gesê: “Luister, my mooi môrekind, jy is tog `n bietjie snipperig! Hoe is dit, terwyl jy dan tog sulke vinnige voete het, dat jy in plaas van dadelik weer die hut inhardloop, vinnig na Henog loop om dieselfde aan hom te sê as wat jy aan ons gesê het?!” 

6. En Mira antwoord: “Wel, kyk net wat jy nog alles van my verlang! Maar ek sê vir jou: Niks daarvan nie! Twee heersers kan mens nie goed dien nie; die Heer het my slegs hierheen gestuur!

7. As jy meer aan Henog geleë het as aan die Heer, kan jy self na Henog gaan. Jou voete is immers ruim tweemaal so groot as myne, dus kan jy self ook tweemaal so vinnig by hom wees! 

8. Maar ons gesprek lyk soos die dors van leë strooi, waarby ten slotte niks anders te voorskyn kom nie, as leë strooi in plaas van graan vir brood; daarom gaan ek, julle kan doen wat julle wil!”

9. Hier maak Mira `n beweging in die rigting van die hut. Maar alweer hinder Lameg haar daarby met `n nuwe vraag; en dit het gelui: “Maar Mira, lieflike pêrel van die môre, as die Heer ons deur jou laat haal het, kan jy tog nie sonder ons terug hardloop na die hut nie?! Wat sal die Heer wel sê as jy met leë hande terugkom? 

10. Sal Hy dan nie met nadruk aan jou sê nie: “Maar Mira, hoe het jy eintlik My opdrag aan die vaders oorgebring, dat niemand wil kom nie?” 

11. En as die Heer dit aan jou sou sê, wat sal jy Hom dan antwoord om jou te verontskuldig?”

12. En Mira antwoord Lameg baie kort: “Ek weet niks daarvan dat die Heer vir my gesê het dat ek julle in die hut moes bring nie, maar slegs dat ek julle moes sê om binne te kom! En dit het ek ook gedoen; maar of julle gevolg daaraan sal gee, is nie my skuld nie, daarom gaan ek!”

13. En nou het Adam by Mira kom staan en het aan haar gesê, waardeur sy nog langer opgehou word: “Ja, my liewe kind, as jy ons maar nie eiemagtig uitgenooi het nie, dan sou alles wel in orde gewees het!”

14. Dit ontstem Mira selfs, en sy sê: “Nou, dit is tog wel `n groot sonde van julle almal; om in plaas van die wil van die Heer op te volg, wat Hy deur my mond aan julle bekend gemaak het, bring julle my maar net in die noute en wil julle my aldeur aan die tand voel. Dit is tog te erg; dit moet ek dadelik aan die Heer vertel!”

15. Met hierdie woorde hardloop sy die hut binne en wil haar teenoor die Heer oor die vaders bekla.

16. Maar die Heer was haar voor en het aan haar gesê: “Mira, waarom kom jy alleen terug? Waar is die vaders?”

17. Mira was eers bietjie verleë, na `n rukkie het sy egter gesê: “Ag, my allerbeste, heilige, mees liefdevolle Vader, die vaders daar buite is vreeslik en ongehoorsaam! Ek het dit presies so aan hulle oorgedra soos wat U dit aan my opgedra het; maar hulle... - nee, ek wil dit tog nie sê nie!”  

18. En die Heer het gesê: “Maar wat het hulle dan gedoen?”

19. En Mira antwoord: “As U dit egter wil weet, dan kan U dit ook weet sonder om dit van my te moet hoor!”

20. Maar die Heer het aan haar gesê: “Sien, so het jy die vaders voorheen tot gehoorsaamheid gemaan, en nou wil jy voor My Aangesig ongehoorsaam wees?! Hoe is dit met mekaar te rym?” 

21. Mira het egter gesê: “O Heer, U sien tog immers dat daar in my hart geen sprake is van ongehoorsaamheid teenoor U nie!”

22. En die Heer gee ten antwoord: “Sien, Ek weet dat jy `n baie suiwer wese is! Maar tog het jy bietjie te onvriendelik met die vaders gepraat; daarom het hulle jou ook te verstane gegee dat `n meisie nooit so met hulle moet praat nie, maar altyd in die grootste deemoed! Gaan nooi hulle daarom nogeens uit, dan sal hulle jou wel volg!”

23. Hierop gaan Mira om die vaders nogmaals uit te nooi en hulle gee dan ook dadelik gehoor aan die nuwe oproep; en omdat Henog ook alles by die vrouens reggestel het, loop hy nou aan die hoof van die vaders en lei hulle almal die hut binne. 

24. En Adam val voor die Heer op die grond neer en bedank Hom vir Sy groot erbarming; want sodra die vaders die hut binne getree het, het hulle ook geweet en alles gesien, wat daar in die laagte gebeur het, en hulle loof en prys die Vader daarom uit die diepste van hulle hart.

Die maaltyd in die hut van Purista. Die woorde van die Heer oor sy liefdesverbond met die kinders van die aarde en die sigbare gemeenskap tussen hemel en aarde.

(4 April 1843)

8 Na die baie helder beskouing van die toestand in die laagte, het alle vaders, die sewe boodskappers en nog ander vaders en kinders uit die streek van die môre vanuit die diepste grond van hulle hart hulle lof en prysinge aan die Vader van alle liefde en heiligheid gebring. Toe beduie die Heer hulle almal om op te staan en gee hulle te kenne dat hulle nou ooreenkomstig Sy belofte vir die eerste maaltyd in die hut van Purista aan tafel moes plaasneem om gekookte spyse te eet.

2. Almal het opgestaan en plaasgeneem aan die behoorlike groot tafel van die Heer; want die hut van Purista was nie so klein soos byvoorbeeld `n boere- of berghut in die huidige tyd nie, maar dit was so ruim, dat daar wel ongeveer sewentigduisend mense ruim plek kon hê. Tog word die hut klein genoem, maar nie vanweë die ruimte nie, maar slegs vanweë sy deemoed.

3. Toe alle vaders dus in die hut plaasgeneem het aan die groot kindertafel van die heilige Vader en hulle hulleself ook almal aan die goed gekookte maal gesterk het, het die Heer aan hulle gesê: “Nou het die goeie orde tot stand gekom op die hele aarde; daarom is Ek weer in julle midde en seën nou, in julle, die hele aardbol deur My sigbare aanwesigheid!  

4. Want nou is daar weer `n verbond gevorm tussen My, My engele en die aarde; daarom het Ek dié vreugdemaal van gekookte vrugte laat berei, om daardeur `n gedenkteken te gee vir die hele aarde, dat Ek, die ewige Vader van die kinders van hierdie aarde nou een God, een Heer en een ware Vader vir hulle geword het en nou `n verbond met hulle gesluit het, sodat hulle sodoende almal volgens daardie verbond My waaragtige kinders sal wees, soos Ek altyd en ewig hulle mees liefdevolle en heilige Vader wil wees.5. Ek sê nou aan julle almal: Indien julle sal bly in dié verbond, wat My liefde vir julle en julle liefde tot My is, dan sal die sigbare gemeenskap tussen die aarde en die hemele ook voortdurend bestaan.

6. Maar as julle dié verbond verlaat en hierdie heilige band verbreek, dan sal die aarde weer in haar eerste diepte versink, en die digste wolke sal haar omhul, waardeur niemand meer in staat sal wees om My, nóg My hemele te aanskou nie.

7. En as die aarde in dié toestand steeds meer sal versink en verval, sal sy haar in haar eie oordeel stort, en Ek sal dan nie, soos nou, soos `n Vader vol liefde en mildheid met haar kinders praat nie, maar as `n ewige God sal Ek haar dan in die vuur van My toorn My oordeel toedonder!

8. En wie sal oorbly, sal lank moet wag totdat daar, sonder bloedvergieting, `n nuwe verbond van die liefde opgerig word, en Ek sal My soveel tyd daarvoor gun, dat alle volkere eerder sal versmag, as dat Ek die verbond volledig sal hernu!

9. As hierdie volledig gesluite heilige verbond deur julle, My waaragtige kinders, nou nie verbreek word deur nogmaals oor te gaan na die dooie uiterlike van die wêreld nie, dan sal Ek by julle bly, soos julle by My, en dit sal op aarde wees soos dit in die hemele is, en ook sal daar geen dood meer onder julle wees nie. Julle almal het gesien dat Ek Sehel na My toe geneem het en voor dit vir Zuriël, die verwekker van Ghemela; so wil Ek julle almal dan tot My neem en julle dan in die gees maak tot baie magtige weldoeners van die liefde vir alle skepsele in My eindelose skeppingsgebiede! 

10. Want waar julle met julle oë aan die uitspansel één geheel sien, daar swewe in My ewige almag tallose wêrelde, wat almal wesens soos julle dra; en agter die wêrelde is die eindelose geestelike woonplekke in die gees vir die geeste; en één so `n woonplek omvat meer as die hele uiterlike, eindelose sigbare ruimte!

11. So sien julle nou ook julle ewige bestemming en die maklike weg daarheen; maar niemand kan hierdie bestemming ontvang, alvorens hy nie volledig ryp geword het daartoe vanuit My liefde nie. 

12. Wanneer Ek egter iemand sal roep, dan sal die roep hom onthul; hy sal ontslae word van die sware las van sy vlees en sal dan ook weldra in die groot heerlikheid van die ewige, onverganklike lewe van die gees van die liefde binnegaan.

13. Sodat julle kan sien hoe die lewe in die gees is, open Ek julle innerlike oog ook heeltemal!

14. Aanskou dan nou die drie uit ons midde wat oorgegaan het, en praat self met hulle, sodat julle daardeur mag sien dat aan julle bestaan in My, nooit `n einde sal kom nie, en ook dat die draak altyd `n groot leuenaar is!

15. Praat dus met mekaar, en laat julle vertel hoe die gees vry en allersaligs leef, heers en ewig werksaam is! Amen!”

Die sigbaar word van die geeste Abel, Sehel en Zuriël. Set en Sehel. - Adam en Abel in gesprek.

(5 April 1843)

9 Alle vaders het hulle buitengewoon daaroor verheug. Adam en Eva het na Abel en Set na Sehel en Ghemela na Zuriël gehardloop en hulle het gepraat oor dinge van die gees en oor die volkome en geheel en al vrye en sodoende ook allersaligste lewe van die gees.

2. En Set het aan Sehel gevra: “Seun, wat het jou oorgekom toe die Heer jou van hierdie wêreld weggeneem het?”

3. En Sehel antwoord Set: “Lewe is in jou, lewe in jou vraag! In die asem was ek; `n bewing deurhuiwer die eter, die songordel het geskeur, en vry het ek daar gestaan, `n lewe in die oneindige.

4. As `n lig deurdring ek die heelal, en die Lig neem die wese van die wesens aan en dit word `n nuwe bestaan, en `n nuwe lewe sien jy in die nuwe Lig, en die Vader was alom die bron van alle Lig en alle lewe van die Lig uit die lewe.

5. En nou is ek `n volkome eenheid en leef `n vry en ewige, magtige lewe vol Lig vanuit die lewe van alle lewe in God.

6. Sien, vader Set, so was dit, so is dit, en so sal dit ewig wees en bly, aangesien elke volgende sekonde `n meer volkome lewe asem as die voorgaande!

7. Glo, vader Set, wat jy nou sien en hoor, is geen gesigsbedrog en geen misleiding van jou gehoor nie, maar dit is alles die naakte waarheid en die volste werklikheid; maar wat jy in die uiterlike wêreld sien, is slegs die bas van die boom, is die huls om die waarheid en is, ten opsigte van die werklikheid, grond waar die bodem deur `n digte mis en swart wolke bedek is.

8. “Maar daar”, hier wys Sehel na die Heer, “o vader Set, is die Lewe van die lewe en die Lig van die Lig, geheel en al!

9. Luister na Sy woord; dit is die grond van al wat is! Uit Sy woord is ek en jy, en alle wesens stam uit die woord van die Vader.

10. As Hy hier praat, dan ontstaan uit elk van Sy woorde werklike vervullings van eindelose diepte, en legio nuwe sonne en wêrelde begin hulle eerste ewige omloop te baan.

11. Luister daarom wat die Vader gesê het en onthou Sy woord in jou, en julle almal sal ondervind dat elkeen wat die woord van die Vader in hom het, ook die ewige lewe in hom het!

12. Want Sy woord is wesenlik en die klank van Sy woorde is die grond van alle dinge.

13. Aan Hom daarom ewig alle eer, alle lof, alle prysinge en alle liefde! Amen.”

14. Hierdie woorde van Sehel het `n groot uitwerking op die hele geselskap, en almal loof en prys die Vader van die lewe, dat Hy so `n hoë Wysheid aan die engele gee en so `n mag in Sy barmhartigheid.

15. Nou het Adam aan Abel gevra: “My geliefde en lank betreurde seun, is jy ook tot sulke woorde in staat, wat so pas soos `n magtige stroom uit Sehel se mond gevloei het?” 

16. En Abel antwoord Adam: “Vader van die aarde van die mense! Nóg Sehel nóg ek, maar alles in alles is God, die ewige, heilige Vader; want ons woord is Sy woord, soos Sy heilige wil altyd ons s`n is!

17. Want vir die gees bestaan daar geen ander woord as slegs die woord van die Vader nie, soos daar geen lewe is as slegs die lewe van die Vader nie.

18. Wie vanuit God leef, praat ook vanuit God; en so sal elkeen wat vanuit God leef ook vanuit God, woorde van die lewe verkondig!

19. Maar as iemand hom verhef en sê: “Ek het alles op eie grond verwerf!”, hy is `n leuenaar soos die ou draak, wie die groot erbarming van die Vader tot syne maak en sê: “Ek is heer oor die Heer en ek kan Hom verslaan wanneer ek wil!”, terwyl hy tog vanuit homself en deur homself die mees verslane wese is.

20. Sien, vader, daarom is dit vir die suiwer gees immers baie goed moontlik om te praat en te handel in alle krag en mag van die Vader, omdat mens in die Vader liefhet, leef en volkome vry asemhaal! Aan Hom daarom ewig alle liefde! Amen.”

21. Hierdie woorde het Adam heeltemal week gemaak en laat Eva ween, en Adam het luid geroep: “O God, heilige Vader, ek leef weliswaar nog graag op aarde te midde van U kinders, maar waar my en U Abel is, sou ek liewer wil wees!”

22. Die Heer het egter gesê: “Nog `n kort tydjie, en jy sal tot rus kom! Amen.”

23. En Adam het gevra: “Wat is dié rus?”

24. En die Heer het gesê: “Die rus is die opstanding van die gees tot ewige lewe vanuit My!

25. Waarlik, solank Ek nie in jou opstaan nie, sal jy bly; maar wanneer Ek in jou sal opstaan, dan sal jy ook opstaan tot die Lig van die lewe in die vlees van die liefde en van die woord uit My! 

26. Wees daarom rustig en eet en drink, totdat My vlees en My bloed jou sal wek! Amen.”

Ghemela se vraag oor die lewe aan hierdie en aan die anderkant. Die antwoord van die gees Zuriël.

(6 April 1843)

10 Hierna vra ook Ghemela aan haar vader Zuriël of daar baie verskil was tussen die lewe in hierdie wêreld en die lewe van die gees, en of die geesmens ook die natuurlike wêreld kan sien en die mense wat nog daar in hulle liggaam lewe.

2. En Zuriël het haar geantwoord: “Luister, dogter van die Heer, die vraag is oorbodig! Die lewe is oral een en dieselfde en daar kan op sigself geen verskil wees tussen lewe en lewe nie, wanneer dit `n lewe vanuit die Heer is; maar is die lewe nie vanuit die Heer nie, dan is dit ook geen lewe meer nie, maar `n suiwer dood, wie weliswaar ook bewus is van homself, maar daardie bewussyn is slegs selfbedrog. Want alles waarvan `n dooie bewus is, het die vorm van `n slegte ydele droom, omdat sy wêreld geen grond het nie en al sy besit nog minder voorstel as die lugtigste skuim!

3. Nou moet jy ook nie dink dat die materie van die dinge dood is nie, omdat sy vir jou geen bewussyn blyk te hê nie. Want die materie is nie dood nie, omdat daar magtige kragte voorhande is daarin en sy op haarself niks anders is as `n uitdrukking van die alomuitende goddelike wilskrag en mag nie. Maar as dood moet jy net daardie voorstel wat hulle moontlikerwys eiesinnig van die Heer afgeskei het, op grond van die vryheid van wil wat van die Heer verkry is, en dan sonder God op eie krag wil voortbestaan.

4. Hy bly weliswaar, op grond van die goddelike liefde en erbarming, wel bestaan, maar hoe ellendig, dit is `n heel ander onderwerp.

5. Hieruit kan jy, my dogter in die Heer, al aflei dat die eintlike lewe oral en onder alle omstandighede op een en geheel dieselfde wyse tot uitdrukking kom.

6. As jy dit nog nie volledig kan vat nie, kyk dan na die Heer! Sien, Hy is in Hom die mees volkome lewe van alle lewe; uit Hom is al ons lewe! Vind jy `n verskil tussen Hom en my?”

7. Jy sê: “So te sê nie!” 

8. “Goed, sê ek vir jou, en daarin lê die volledige beantwoording van jou vraag! Onthou maar: Ons is wat ons is uit God die Heer; alles van ons is Sy volkome ewebeeld!

9. So is ons lewe ook heel verseker Sy lewe, en ons mag lewe wanneer en waar ons wil, - sodra ons die grondslag van die lewe deursien en begryp, as ons ons hart na Hom toe gekeer het, lewe ons reeds `n volkome lewe, hetsy nog in die vleeslike liggaam of in die suiwer gees, dit maak geen verskil nie!

10. Of die suiwer en vrye gees ook die natuurlike wêreld en alles wat daar is kan sien, kyk, my liewe dogter in die Heer, dit is `n baie oorbodige vraag! As die eintlike lewe oral heeltemal gelyk is, dan sal die sien ook wel geen verskil maak nie!

11. Vra jou egter af of jy die wêreld sien met jou vlees, wat op sigself net baie ongevoelige materie is, of met jou gees vanuit jou vlees! 

12. Sien, nou gaan `n Lig vir jou op! Dus wanneer jy die dinge met jou materie omhulde gees kan sien, dan sal die suiwer, vrye gees ook wel daartoe in staat wees, as die Heer dit wil hê! 

13. Maar wanneer die Heer dit nie wil hê nie, dan is die vrye, nóg die gekettingde gees, in staat om iets te sien; want soos die Heer die gesigsvermoë aan die liggaam kan ontneem, kan Hy dit ook aan die gees ontneem.

14. Soos jy nou volgens die wil van die Heer die geestelike, asook die natuurlike wêreld sien, so sien ek ook nou beide, soos altyd wanneer die Heer dit wil en wanneer dit nodig is! 

15. En as ons geeste die bestemming het om met groot liefdesmag vanuit die Heer die wêrelde te dien, sê my dan net hoe dit moontlik sou wees as ons dit wat ons moet dien, nie sigbaar voor oë sou hê nie!

16. Jy sien nou die materie deur en deur, jy kan my, `n gees, aanskou, netso kan ek jou ook sien, en dus is daar geen verskil tussen die ware lewe en lewe nie.

17. Daar is weliswaar nou `n verskil tussen my en jou, en daardie verskil sit in jou vlees, wat nie in staat is tot `n geestelike beweging en nie so vinnig van plek kan verander nie; maar tog lê dit in jou gees om dit te dink en werklik te voel!

18. Sien, dit is dan ook alles wat jy voorlopig hoef te weet! As jy self steeds dieper in jou gees sal gaan, dan sal jy dit alles werklik ervaar terwyl jy nog in jou liggaam is. Dit wens ek jou ook van ganser harte toe in Naam van die Heer! Amen.”

Ghemela se uitbundige dank en die woorde van die Heer oor die hoë waarde van die liefde. `n Belofte aan Ghemela en aan Pura as toekomstige Maria. Pura se opname.

(7 April 1843)

11 Toe Ghemela dit van Zuriël verneem het, word sy buitengewoon bly en vrolik en gaan dadelik na die Heer van hemel en aarde, en dank, loof en prys Hom in haar brandende hart vir so `n groot barmhartigheid, dat Hy haar so salig laat ervaar het hoe die lewe van die gees heeltemal lyk teenoor die lewe van `n nog op aarde in die vlees lewende mens, wat in die volle liefde tot Hom staan, die heilige, die van alle liefde en erbarming vervulde Vader. 

2. En die Heer het Hom tot haar gewend: “Ja, so is dit met die mense: Diegene wat baie ontvang, is ondankbaarder as diegene wat weinig ontvang! Sien, die barmhartigheid wat jou ten deel geval het, het almal wat hier is in oorvloedige mate ten deel geval! Hulle het aan My tafel geëet, terwyl jy met jou klein geselskap jouself daar gunter by die vuurmaakplek bevind het en tot nou toe nog geen happie van My tafel gekry het nie; maar daar het nog niemand soos jy, deur liefde gedryf, na My toe gekom nie!

3. Maar Ek sê vir jou: My hart is die beste tafel! Al het jy ook nie aan die tafel geëet nie, nou sal jy tog aan My hart spysig; en hierdie kos is tog wel onvergelykbaar veel beter en voedsamer as elke ander nog so goed gekookte spys!

4. Waarlik, Ek sê vir jou, My geliefde dogter, die liefde in die hart van `n kind vir My, die Vader, is meer werd as alle nog so verhewe wysheid en alle denkbare wetenskap!

5. Want wie die liefde het, het alles; wie egter die liefde slegs het terwille van die wysheid, die wetenskap en die mag, hy sal ook kry wat hy wil hê; maar tog sal hy My hart nie hê soos jy nou en vir altyd nie!

6. Mensgeslag op aarde, glo My woorde: Indien julle meer geleë is aan die ervaring van dié dinge as aan My vaderliefde, dan kan dit wel gebeur dat julle met julle magtige wysheid die armoede sal onderwerp, maar dan sal julle ook deur My onderwerp word, en Ek sal julle nie ontsien en julle nie vertroetel nie!

7. Maar jy, My Ghemela, sal Ek ontsien en Ek sal jou altyd en steeds behou; ja, jou vrug sal `n nuwe vader van die mense op aarde word, en jou bloed sal eendag die hele aardbol vervul!”

8. Hierop hardloop ook die ander vroulike wesens na die Heer toe en vra Hom om vergewing, aangesien hulle versuim het om dieselfde te doen wat Ghemela gedoen het.

9. Veral die arme Pura begin egter te huil en wis van suiwer angs en verdriet nie wat om te doen nie. 

10. Maar die Heer buig Hom dadelik vooroor, rig almal op, neem die arme Pura op Sy arm en sê toe aan haar: “O ween nie, My dogtertjie, want jy het wel die minste rede daartoe! Ek weet baie goed hoe baie jy van My hou; wees daarom opgewek, want jy en Ghemela is My so na as My eie ewig almagtige hart!

11. Jy, Ghemela, gee Ek `n nuwe geslag en jou, Pura, gee Ek My lewende Woord! So sal jy in die gees bly bestaan met `n lewende liggaam en jy sal in die tyd van die tye nie meer in die vlees verwek word nie, maar jy sal voortkom as nie-verwekte vlees uit verwekte vlees en uit jou `n lewende vlees wat `n toekomstige grond van al die lewe sal wees. Wees daarom rustig en bly, want Ek het jou eindig en oneindig lief, omdat daar buite My in die hemel, nóg êrens op aarde, iemand heerliker en mooier is as jy nie!

12. Maar sien, daar op die drumpel van die hut wag iemand op jou! Dit is jou voormalige aardse verwekker; volg hom. Sy naam is Gabriël. Hy sal jou in My hemelse woning bring waar jy voortdurend om My heen sal wees tot aan die tyd van die tye. Wat daarna kom, dit sal jy in My groot vaderhuis verneem! Amen.”

13. Maar Pura omklem die Heer met haar arms en wil nie van Hom weggaan nie.

14. Maar Hy het aan haar gesê: “My dogtertjie, daar waar Gabriël jou heen sal bring, hoef jy nie op My te wag nie, want voordat jy daar sal wees, sal Ek daar wees en sal jou tegemoet kom en jou dan Self in My huis binnelei. Gaan dus maar gerus, want Ek sal My woord sekerlik hou! Amen.”

15. Hierop het mense nog eenmaal gesien dat Pura die hoof van die Heer aan haar bors gedruk het en daarna was sy nie meer gesien nie, want die engel van die Heer het haar met vergeestelike vlees in die huis van die Heer gebring. Die huis van die Heer is egter die liefde van die Vader. 

16. Ook Mira, Purista en Naëhme het nog gestaan en huil, maar die Heer het hulle spoedig vervul met Sy liefde en hulle geseën.

17. Maar hierdie woorde en handeling van die Heer het `n groot opwinding veroorsaak by die vaders, en op Henog na, het hulle daar almal gestaan soos lewelose standbeelde en geeneen van hulle durf ook maar een woord sê nie; want almal het baie skuldig gevoel, omdat by die aanskouing van die laagte, allerlei geheime planne in hulle na vore gekom het.

Adam se verontskuldiging en sy dwase versoek aan die Heer om die verwyt en die dreiging van die oordeel terug te neem. Die gedenkwaardige antwoord van die Heer. 

(8 April 1843)

12 Na `n taamlike lang onderbreking vermaan Adam homself en gaan na die Heer toe en het met diepe eerbied aan Hom gesê: “O Heer, allerliefdevolste, heilige Vader van ons almal, sien, vir sover ek vir almal, soos vir myself, kan praat, het ons U nog altyd bemin, geloof en hooggeprys, dit kan tog volstrek nie ontken word nie.

2. Ons het weliswaar nie na U toe geloop soos die so pas dankbare, liewe Ghemela gedoen het nie, maar dit het ons ten​minste gedoen, volgens my gevoel, nie omdat ons U heilige-groot barmhartigheid en erbarming ten aansien van ons nie, of tog te min waardeer nie, maar slegs uit die grootste moontlike eerbied, agting en liefde tot U.

3. Want ons sien en voel heeltemal wie U is! En dit kan die meisies, weens hulle geaardheid, tog onmoontlik insien. Daarom moet hulle U ook meer uiterlik benader, omdat hulle tot `n geleidelike, innerlike geestelike toenadering tot U, ten minste veel minder in staat is as die man.

4. As ek dit dus alles goed oorweeg en U bomatig hewige verwyt aan ons almal, met uitsondering van Henog, daarby beskou, dan was dit wel ietwat te erg, werklik heel openlik gesê! 

5. Ek praat soos ek dit voel, en wat ek voel moet vir my so lank waar wees as `n ander gevoel my nie daarvan sal oortuig dat ek nie die waarheid praat nie!

6. U is God, die Almagtige van die ewigheid vanuit Uself, ek egter maar `n tydelike swak skepsel van U heilige, bo alles magtige wil. Maar soos wat U as my Skepper verlang om met my te praat, praat ek ook openlik met U, soos U my ook vry en oop geskape het; en daarom sê ek U ook oop en vry: Skepper, Vader, hierdie keer het U ons, U arme kinders, met U verwyt te veel gesê; die helfte daarvan sou genoeg gewees het om ons dood te druk!

7. Daarom vra ek U, neem die verwyt weer terug, sodat ons U weer as die mees liefdevolle Vader kan liefhê; want in U groot gestreng​heid kan niemand U liefhê nie, soos U ons dit op die hoogte alles geleer het.

8. Maar as ek aan een van my kinders sou sê: “Luister, jou nikswerd kind! As jy my nie bo alles sal liefhê en ek ook maar die allergeringste gebrek aan jou grootste moontlike liefde sou merk, dan sal ek jou dadelik doodmaak, dan sou dit tog wel baie vreemd wees om te vra: “Hoe sal die kind, wat ek so bedreig het, in staat wees om my as vader lief te hê?”

9. O God, Skepper en Vader, neem daarom ook U dreiging terug, sodat ons U in ons hart vry volgens ons kinderlike gevoel kan bemin, maar U nie moet liefhê uit angs vir U groot bedreiging nie!

10. Dreig nie en beloof niks, maar laat U net as Vader genoeg vir ons wees en daarby ook die lewe vanuit U, sodat ons as ewig lewende kinders, vir U as die ewige heilige Vader ook steeds meer kan bemin!

11. Dit staan U wel sekerlik vry om te doen wat U wil, want U alleen is die Heer God Sebaot en hoef niemand om raad te vra nie.

12. U het die lewe; in U is geen dood nie, en niemand kan U ooit in der ewigheid die absoluut vrye, almagtigste, wondersaligste lewe ontneem nie. 

13. Nooit in ewigheid druk `n skoen by U nie; maar so is dit nie met ons, U skepsele nie! Ons hang met elke asemteug van U af en is so eindeloos swak ten opsigte van U, dat net `n streng blik van U, ons almal kan vernietig.

14. U is nie in staat om pyn te voel nie; maar ons is deur U so ingerig dat ons deur onuitspreeklike pyne, ja deur die dood, deur die vernietiging self oorval kan word! En desondanks wil ons U graag bo alles bemin, selfs nog in groot pyn!

15. Maar as U ons wil doodmaak of selfs al doodgemaak het, dan kan ons U onmoontlik liefhê nie; want wie kan U in U toorn of selfs in die dood liefhê?!”

16. Hierop wend die Heer Hom tot Adam en het aan hom gesê: “Jy praat hier soos `n mens met My, jou Skepper, en daaraan doen jy goed; want deur jou word My meesterlik geslaagde werk hiermee bewys, dat jy vry vanuit jouself so met My kan praat. 

17. Maar ware kinders egter, wie hulle Vader geheel ken en weet hoe eindeloos goed Hy is, die praat dan ook weer heel anders met Hom; want hulle hou van Hom en daarom het hulle ook geen vrees vir Hom nie, maar hulle doen soos wat hierdie dogters gedoen het en nog doen. 

18. As die Vader egter Sy kinders onder bedreiging wil dwing om Hom lief te hê, soos wat jy self deur `n voorbeeld toegelig het, dan sou Hy alles behalwe `n vader wees! 

19. Maar wanneer Ek as die enigste ware Vader sien dat `n kinderagtige dwase vrees nog in julle vir My skuil, dan weet Ek goed hoe Ek dit moet aanpak om dit uit julle te kry, dit wil sê, om uit julle, nog steeds vir `n groot deel skepsele, die geskapene na buite te bring en julle tot ware kinders te omvorm! 

20. Wanneer jy dit nou `n bietjie in ag neem, dan sal jy tog ook goed insien dat Ek as die Skepper en Vader, hoewel vir Myself geen skoen druk nie, tog goed kan sien waar die skoen by julle druk, om julle te help waar dit vir julle almal die meeste nodig is en dat Ek daarvoor ook sekerlik die beste middele sal kies! 

21. Laat daarom van jou eis iets val en hou van My; dan sal jy immers goed merk of Ek met die dood, of sonder die dood, vir die liefde van My kinders vra!

22. Want sien, jou eis aan My is juis die omgekeerde van Myne aan julle! Oorweeg dit nou en praat eers! Dan 

23. Maar Ek weet wat Ek as Skepper en wat as Vader moet sê en wat Ek te doen het. Neem goeie kennis daarvan! Amen.”

Adam vra om vergewing. Die betekenisvolle woorde van die Heer oor die mens as die blinde skepper van sy oordeel en as die sluitsteen van die skepping.

(10 April 1843)

13 Hierdie woorde van die Heer het ons Adam weer tot beter gedagtes gebring. Deemoedig gaan hy na die Heer en praat: “O liewe, heilige Vader, U Woord het my weer in `n ander Lig geplaas, en in dié Lig sien ek in dat ek gloeiend heet ten aansien van U gesondig het. Daarom vra ek U, o liewe, heilige Vader, reken my tog hierdie, beslis my allerlaaste fout ten aansien van U en U hele skepping, nie te streng aan nie, maar vergeef my, swak ou grysaard, hierdie laaste dwaasheid!”

2. Hierop wend die Heer Hom tot Adam en het aan hom, asook aan alle ander wat dieselfde gedagte as Adam gehad het, gesê: “Luister nou almal, en jy, My seun Adam in die besonder: Ek wil nou ten opsigte van julle almal iets tot My eie verontskuldiging sê, My kinders, sodat julle, wanneer julle in die toekoms tog nog My raad sou vergeet, weet dat nie Ek nie, maar julle self die dwase en blinde skeppers van julle oordeel is en daarom ook van julle verderf en dood, indien julle nie, soos gesê, die deur My, julle allerwysste Skepper en liefdevolste, heilige Vader aangegewe weg bewandel nie! Luister nou na My:

3. Julle, en die hele eindelose skepping, is noodsaaklikerwys deur My reeds sedert die ewigheid so ingerig dat julle die einddoel en sodoende die sluitstene van die hele sigbare en onsigbare wêreld is. En daarom moet ook alles in sy geheel, sowel as in die afsonderlike deel, baie presies en naatloos met julle ooreenstem. 

4. En as dit nou onmiskenbaar so is, dan volg die volgende vanselfsprekend daaruit: Is die mens die einddoel van die hele skepping, en stem hierdie skepping in alles geheel met hom in die mees innige verbinding ooreen, dan is hy ook noodsaaklikergewys as heer oor die skepping gestel, vanuit welke standpunt hy dus net so baie op die hele skepping inwerk as die hele skepping omgekeerd op hom! Let nou almal goed op:

5. Alle skeppinge wat julle skepping voorafgegaan het, het absoluut geen vrye wil gehad nie, maar alles in haar was gerig met die doel om julle te dien, dus in alles heers `n volslae onvry “jy moet”.

6. En slegs Ek, as die groot Werkmeester van al My skepsele, weet hoe alle prosesse in die skepping ingerig is en hoe hulle onderling saamhang, en Ek kan julle daarom ook die enigste deugdelike middele gee om julle so te gedra, dat julle julleself vry op die hoogste vlak kan handhaaf, waarop julle as mees verhewe einddoel van My hele skepping staan.

7. Bly julle in die gegewe orde wat deur My, die Skepper, vir julle gegee is, dan sal die hele voorafgaande skepping aan julle ook in die mooiste orde volg; bly julle egter nie in hierdie orde nie, maar vorm en maak julle eiemagtig `n ander, dan is Ek as Skepper en julle allerheilige Vader tog sonder enige skuld wanneer die hele voorafgaande skepping julle navolg en omslaan in die werking van die oordeel wat in haar lê, wat julle vervolgens in haar greep kry en wat julle in haar ewig noodsaaklike oordeel trek en julle ten slotte selfs doodmaak. 

8. Moet `n klip nie swaar wees om vastigheid te kan gee op en in die aarde nie? Sien, dit is `n oordeel van die materie van die klip!

9. Solank julle volgens die orde oor die klip loop, is julle ook heer oor die klip; maar as julle `n swaar klip oor julle heen sou wentel, dan sal die klip julle heer word en julle sy swaarte gee, sy oordeel en so ook sy dood.

10. En soos die voorbeeld met die klip laat sien, is dit ook met die hele sigbare en onsigbare skepping.

11. Julle alleen kan haar seën volgens My orde, maar haar ook buite My orde tot julle onheil verderwe.

12. Die liefde tot My is My eintlike orde. Hou julle daarom altyd werklik aan hierdie liefde, dan sal julle nooit in `n oordeel terugval nie; maar as julle die liefde verlaat, dan sal julle die sluise open vir die oordeel, en dit sal dan noodsaaklikerwys oor julle heen kom soos die klip en sal julle in hom begrawe.

13. Neem dit dus in julle op en hou dit altyd voor oë; maar weet dus ook dat Ek, die Vader, niemand oordeel nie! Dit moet julle almal begryp! Amen.”

Uranion vra aan die Heer of Hy deur die mense beledig kan word. Die bevestigende antwoord van God, die Heer.

(11 April 1843) 

14 Na hierdie woorde van die Heer het almal die Vader gedank vir dié groot Lig, want behalwe Uranion, begryp almal nou volledig hoe verhewe die plek is wat `n mens inneem in die onmeetlike skeppingsreeks van die tallose wesens en dinge.

2. Maar, soos gesê, die ou vader van die môre was op één punt nog nie so heeltemal op hoogte nie. Daarom het hy dan ook in die grootste deemoed na die Vader toe gekom en Hom toestemming gevra om nog een vraag te mag stel oor `n punt wat vir hom nog ietwat duister was.

3. Die Heer gee hom ook dadelik waarvoor hy gevra het, en wel met die volgende woorde: “Ek het uit wyse liefde gewil dat dit terwille van almal vir jou verborge sou bly; daarom mag jy nou ook, terwille van almal, so vra asof Ek nog nie weet wat dit is waaroor jy My vra nie!”

4. Na hierdie toestemming het Uranion dan ook dadelik gevra wat hom nou nog nader aan die hart gelê het, omdat die Heer voorsien het dat dit vir almal ten goede sou wees.

5. En die vraag het gelui: “O Heer, liefdevolle Vader van alle mense! As die mens dus maar net kan sondig teen die orde wat U in die skepping gelê het, indien hy nie streng leef volgens U welbekende heilige wil nie, en dus volgens sy eie dwase wil en derhalwe eintlik slegs sondig teen die skepping en teen homself. Hoe is dit dan moontlik om U te beledig en U heilige, liefdevolle hart te krenk?

6. Want indien die mens in die geoordeelde skepping van die wesens en die dinge sy onvermydelike oordeel vind, dus sy straf, dan kom dit vir my voor dat U geen aandag meer skenk aan dit wat mens gedoen het en dan kan U dus ook nie meer deur `n dwase, eiesinnige, ongehoorsame kind beledig of gekrenk word nie.

7. Dus, waaroor dit hoofsaaklik gaan, is die vraag of U, o Vader, deur die mens beledig kan word of nie. O Vader, laat vir ons nog `n vonkie van U barmhartigheid en liefdeslig daaroor skyn! U heilige wil geskied!”

8. En die Heer antwoord Uranion: “Jy het weliswaar `n regte vraag gestel, maar tog lê daar agter jou vraag nie soveel diep verborge soos wat jy dink nie, en ook soveel ander met jou.

9. Sien, ook jy is `n vader en het kinders verwek, en jy het in jou huishouding baie nuttige en geskikte dinge gemaak, wat volgens jou goeie plan doelmatig gebruik moet word!

10. Maar hoe neem jy dit op as een van jou kinders, iets wat jy vir `n bepaalde nuttige doel gemaak het, heeltemal verkeerd gebruik en dit daardeur selfs beskadig of heeltemal verniel word, of jou kinders waardeer die goeie dinge nie heeltemal nie en vind dit maar dom en lagwekkend oorbodig en sou smaal oor jou en jou voorsiening en dit selfs vererg met hulle voete vertrap, of as jou kinders jou terwille van `n ding wat jy slegs vir hulle beswil uit groot liefde beskikbaar gestel het, selfs vervloek en jou vermy soos die pes, sê My as vader van jou kinders, hoe sal jy `n soortgelyke gedrag van hulle kant opneem, ofskoon hulle streng geneem, hulle nie teen jou nie, maar slegs teen jou dinge vergryp het?

11. O, jy sou sulke kinders selfs goed wil vervloek!

12. Wat moet Ek dus as die heilige Vader aan jou sê as jy jou op `n onordelike, eiesinnige wyse aan My heilige, ewige orde vergryp en My daarby geheel vergeet?!

13. Daarom kan dit vir My tog ook onmoontlik onverskillig wees of julle sus of so handel!

14. Ek kan dus deur julle ook baie goed beledig word; maar dan is dit aan julle om julle skuld in te sien en weer na My terug te keer, waarby Ek dan ook beter is as julle mense, omdat Ek in daardie geval niemand verwerp nie, maar alles in werking stel om die verdwaalde weer op die korrekte weg te bring en elkeen dadelik weer opneem wanneer hy maar na My toe wil terugkom.

15. Sien, so staan die sake. Bly daarom almal in My liefde, dan sal julle julleself nie besondig aan die dinge wat Ek vir julle geskape het nie!

16. Maar nou het Kisehel nog iets op sy hart. Laat hom daarom kom en hom van sy las ontdoen by My, die Vader! Amen.”

Die Heer roep vir Satana in haar gedaante as draak in die teenwoordigheid van Kisehel, Henog en Lameg. Die brutale woorde van die draak en sy voorspelling van die kruisiging van die Heer.

(12 April 1843)

15 En Kisehel het opgestaan toe hy hierdie oproep gehoor het, en begeef hom vinnig en deemoedig na die Heer.

2. Toe hy by die Heer aangekom het, in die vermeende veronderstelling dat hy, net soos Uranion sy vraag hardop uitgespreek aan die Heer moes stel, beduie die Heer hom om te swyg en het innerlik heimlik aan hom gesê:

3. “Kisehel, gaan haal vir Lameg en Henog, want wat jou dwars in die krop steek, het tot nou toe geeneen van die ander bedruk nie. Daarom is dit ook nie nodig dat almal jou vraag hoor nie.

4. Maar vir julle drie sal Ek nietemin jou knoop ontknoop, egter nie hier nie, maar buite waar niemand ons hoef te sien nie! En daarom verlaat ons die geselskap hier vir `n kort tydjie! Sê egter soos voorheen aan die vaders dat niemand ons mag vra waarheen ons onsself nou begewe nie.” 

5. En Kisehel het onmiddellik alles gedoen wat die Heer hom opgedra het.

6. Toe alles nou gereël was, begewe die Heer Hom met die drietal na buite na `n plek wat met bome omring was. Die plek was aan die middernagtelike kant begrens deur `n ontoeganklike rotswand, waarin `n groot holte was, soos by die plek waar die reeds bekende draak verskyn het, waar Henog met die bodes, op pad na die hoogte, huiswaarts gekeer het.

7. Toe hulle op die plek kom, het die Heer tot Kisehel gespreek: “Sien, Ek is ernstig beskuldig deur My groot vyand, ten opsigte van jou! As Ek Myself daarvoor by jou verontskuldig sonder die aanklaer, dan sou jy nog altyd heimlik by jouself gedink het: “Dit kan wel so wees en is ook wel so soos wat die Heer dit aan ons geopenbaar het, maar desondanks bly die bewering van die draak tog baie merkwaardig en sy bekentenis moet beslis nie geheel en al buite rekening gelaat word nie!” 

8. Daarom het Ek julle hierheen gebring en ons sal hierdie saak in die teenwoordigheid van die draak afhandel!”

9. Hierna het die Heer met so `n kragtige stem uitgeroep, dat die hele aarde rondom gedreun het.

10. En die roep het gelui: “Satana! Jou God en ewige Heer wil dat jy hier voor Sy Aangesig tree!” 

11. Onmiddellik na hierdie almagtige roep, wat die hele skepping byna haar bestaan gekos het, verskyn die draak, geweldig bewend van toorn, voor die almagtige Heer van alle ewighede, en het aan die Heer gevra:

12. “Wat wil Jy, my ewige pyniger, van my hê? Moet ek Jou dalk help, sodat Jy Jou hele skepping weer makliker in niks kan verander? Of het Jy dalk alweer `n plan vir `n nuwe skepping, waarvoor ek vir Jou `n gunstige plek moet uitsoek?

13. Ek sê vir Jou, Jy sal my ewig nooit sover kry nie, want ek ken Jou groot wankelmoedigheid en weet dat daar in Jou geen vastigheid woon nie, en dat al Jou beloftes niks anders as leë, onhoudbare woorde is nie. Daarom is ek ook vasbeslote om teen Jou in opstand te kom en Jou vir ewig te vervolg! 

14. Waarlik, al is Jy ook `n God wat nog die hele oneindigheid beheer, tog sal dit vir Jou nooit moontlik wees om Jou uit versigtig​heid êrens in `n hoek van die oneindigheid so vir my te verberg dat ek Jou nie sou kan vind nie! Aan my sal Jy nie ontkom nie!

15. Dreig my gerus, hoe Jy maar wil en kan; dit sal immers tog spoedig blyk, wie van ons twee die eintlike Heer van die hele wêreld en van alle skepsele is!

16. Voor Jy my tot iets sal dwing, sweer ek aan Jou by my lewe, dat ek myself dan eers sal vernietig, en dan moet Jy maar sien hoe dit met Jou ewige bestaan sal lyk!

17. Begryp Jy my, ou bedrieër van die wêreld, almagspeler op my koste! Begryp Jy my?!

18. Jy het hierheen gekom om my te versoek om dit teenoor hierdie drie terug te trek, wat ek hulle vroeër welgemeend meegedeel het! O, dan kan Jy maar net mooitjies lank wag, voordat ek myself nog meer deur Jou tot `n skandelike werktuig sal laat gebruik! 

19. Hier, deurboor my harnas met al Jou almag, as Jy kan en wil!

20. Maar ek sweer vir jou: “Nie ek nie, maar my allerswakste knegte sal Jou gevange neem, Jou vasbind soos `n ou boosdoener en hulle sal Jou aan die hout vasnael, vanwaar Jy ewig tevergeefs om hulp sal roep! - Begryp Jy dit?!

21. Ek het nou my belofte gemaak aan Jou; maar wil Jy dalk nog meer van my hoor, praat dan, en daar sal gebeur wat Jy nie wil nie! Amen vanuit my, Jou heer! Verstaan my: Amen vanuit my!”

Kisehel se wraaksug en kalmering deur die Heer. Die vraag van die Heer aan Satana en Satana se weiering om te antwoord. Kisehel tugtig en verdeemoedig die woedende draak.

(13 April 1843)

16 Maar toe die ietwat opgewonde Kisehel daardie skandelike misgeboorte van die draak gehoor het, het hy ontvlam, en `n gloeiende wraaksug het sy hele wese gevul, sodat hy luid skreeuend met heftige woorde gesê het:

2. “Maar Heer, God van ewige almag, heilige, liefdevolle Vader! Hoe is dit moontlik dat U so `n sondige misgeboorte kan aanhoor?!

3. Laat my die krag wat ek in die laagte van U gekry het, behou en ek sal aan hierdie Satan `n einde maak waaroor alle ewighede van die ewighede nooit uitgepraat sal raak nie!”

4. Maar die Heer het aan Kisehel gesê: “O, jy seun van die vuur en die donder! Raak daardie misgeboorte van die draak jou dan meer as vir My, terwyl hy tog vriendelik teenoor jou praat en slegs so misdadig teenoor My?!

5. Of dink jy miskien dat Ek nie hierdie gevalle gees sonder jou kan aanspreek nie? O, wees maar gladnie besorg daaroor nie. Met die swakste asemteug kan Ek hom vir ewig wegblaas! 

6. Maar as Ek dit sou doen, wat sou jy dan gewen het, en wat Ek?!

7. Sien, as hierdie draak My iets kon aandoen of kon gevange geneem het, sou hy dit al lankal gedoen het, want hy is geen jongeling meer in My skeppingsryk nie! Maar hy sien maar al te goed in, hoe hy ewiglik nie in staat sal wees om ook maar iets teen My te onderneem nie. Daarom verskerp hy sy snawel sodanig en probeer hy hom met woorde op My te wreek, omdat dit met dade ewig volslae onmoontlik vir hom sal bly!

8. Laat hom daarom maar praat soveel as wat hy wil en kan, en eers wanneer hy heeltemal uitgepraat is, sal Ek ook iets aan hom sê.

9. Word daarom weer rustig, en jy, Satana, praat verder, want Ek, jou God en Heer, wil dat jy, voor hierdie getuies, volledig laat sien hoe jy is, sodat die hele wêreld jou eendag deur hulle sal leer ken!

10. Maar sê My eers hoeveel skeppings Ek reeds volgens jou gepraat vernietig het!”

11. Hier het die draak verstom gestaan en wou nie praat nie.

12. Maar die Heer gebied hom om te praat.

13. En die draak begin hom te verset en maak asof hy hulle al vier wil verslind.

14. Maar die Heer het gesê: “As jy My nou nie te woord staan nie, sal Ek jou daartoe dwing deur My toorn!” 

15. Maar die draak het vuur gespoeg en aan die Heer gebrul: “Wat kan Jou toorn my skeel?! Die ken ek al lankal, want ekself is Jou toorn! 

16. Ek moet nie vir Jou nie, maar Jy moet my vrees, sodat ek Jou nie aanval nie; en doen ek dit, dan sal dit wel heeltemal gedaan wees met Jou liefde en sal Jy Self Jou kinders op aarde met miljoene tegelyk, sonder die enigste erbarming, van die aarde verdelg en aan slegs enkele oorgeblewe vlieë die eerste bewys lewer hoeveel Jy op die behoud van Jou skepsele bedag is! 

17. Bly Jy dus maar wyslik mooi ver van my vandaan, anders staan ek nie daarvoor in of dit nog vandag in Jou sal opkom om die aarde tot oor die berge in dodelike watervloede te hul nie, waarvan Jy tog al heimlik droom!”

18. Nou het die Heer ietwat heftig gepraat: “Satana, dryf My geduld en lankmoedigheid nie tot die uiterste nie! Gee die antwoord wat Ek van jou wil hê en geen ander nie, anders sal dit weldra met jou sleg gaan!” 

19. Hierop draai die draak hom om en wil met sy magtige stert na die viertal slaan.

20. Maar die Heer gee vir Kisehel `n stok en sê aan hom: “Gaan na hom toe en tugtig hom!”

21. En Kisehel neem die stok, gaan na hom toe en slaan kragtig na die draak.

22. Hierop draai die draak hom dadelik weer om, gier en brul en lê dadelik sy afskuwelike gedaante af en lyk net soos die ander, soos `n mens. In dié gedaante val hy voor die Heer neer en sê:

23. “Heer, almagtige, ewige God! As U my al wil straf, straf my dan vir my eiesinnige groot boosheid ten aansien van U, nie sonder U liefde nie, want die slae van U toorn brand te ondraaglik en is eindeloos pynlik!”

24. Hierop het die Heer gepraat: “Hoe kan jy, wat My heer wil wees, My vir so-iets vra?! Jy het My tog self met `n tugtiging gedreig. Hoe is dit dan nou dat jy jou deur My wil laat tugtig?”

25. En die Satan het gesê: “O Heer, pynig my nie so eindeloos nie, want U weet tog dat ek vanuit myself `n leuenaar is, omdat ek sonder U `n heer wil wees!

26. Gee my liewer `n nuwe termyn, en dan sal ek my tot U wend; maar ontneem my heeltemal van my groot mag, sodat ek nie weer deur myself in die verleiding kan kom om teen U in opstand te kom nie!”

27. En die Heer het gesê: “Vertel maar al jou leuens aan hierdie getuies en dan sal Ek sien wat Ek met jou sal doen; maar hou niks terug nie, anders sal al jou smeking weinig help! Amen.”

Satan beken sy leuens en die boosheid van sy koppigheid. 

(14 April 1843)

17 Nou het die Satan bewend opgestaan en aan Kisehel gesê, wat sy stok, wat deur die Heer vir hom aangegee was, nog stewig in die hand gehou het: 

2. “Luister jy, my kastyder vanuit die mag van jou God, wie ook ewig `n toornige God is oor my en nooit wil ophou om my met Sy verskriklike roede te slaan nie!

3. Ek het jou vroeër in my huiweringwekkende, verskriklike, beskuttende gedaante heelwat oor die Heer, die almagtige Skepper van alle dinge, geeste en mense gesê, maar dit neem ek nou in hierdie gedaante wat met joue ooreenkom, geheel as `n klinkklare leuen terug!

4. Wel het ek ware dinge vir jou gesê, maar omdat ek dit in my verdraai het, was dit `n leuen, want alles wat ek oor die Heer gesê het, dit het ek slegs oor myself gesê, en daarom is nie die Heer nie, maar slegs ek die reeds taamlike ou bedrieër van die wêreld en `n bluffer, hoewel nie direk met almag - nie, maar tog wel met baie groot magsvertoon!

5. Nie die Heer nie, maar slegs ek het reeds baie sonnestelsels verwoes, en wat my aanbetref, in hulle ewige niks sou versink het, as die Heer Hom nie daaroor sou ontferm het en hulle, deur Sy magtige boodskappers, na `n plek in die oneindigheid laat bring het nie, waar hulle in nuwe, rustige bane sal loop, wat nooit deur my pesverwekkende asem bereik sal kan word nie.

6. Sien, as dit van my sou afhang, sou daar elke oomblik `n ander skepping ontstaan het en geen enkele wese sou bly bestaan het nie; want ek sou slegs wou skep om iets te hê wat ek kan verwoes en ek sou allerlei bekoorlike mooi mense gevorm en lewendig verwek het, om hulle dan vanuit my boosaardige lus te kwel en sodra ek genoeg gekwel het, sou ek hulle ook weer geheel en al vernietig. 

7. Sien, ek was altyd `n leuenaar en ek sou ook nou duisend maal eerder vir jou lieg, as om die volle waarheid vir jou te sê; maar ek vrees jou stok te veel, sodat ek dit nie sal aandurf om weer vir jou te lieg nie!  

8. Maar dit sal nie met my beter gaan nie, hoewel ek nou die waarheid aan jou beken het, solank as wat hierdie groot mag vir my gelaat word, solank, wat die materie betref, die hele sigbare wêreld, dit wil sê aarde, son, maan en alle eindelose baie sterre en ook tallose sonne, wêrelde en eindelose verskillende soorte wesens, volledig aan my ondergeskik moet bly en ek hulle heer moet wees.

9. Want dit moet ek wees, omdat ek soos `n geskape god is, en ek is nou in die materiële heelal sodanig volledig gevange, dat ek my ewiglik nie daaraan kan onttrek nie solank as wat daar nog `n laaste materiële stoffie van die allerlaaste wêreld sal bestaan. Op grond daarvan is ek ook maar net uit op die voortdurende vernietiging van die dinge wat die Almagtige bou, om volgens my heerssugtige opvatting van vroeër, my alleenheerskappy te verwerf en die Heer van die heerlikheid sogenaamd van Sy troon af te stoot, omdat Hy altyd en ewig teen my vernietigingsplanne is, sedert ek uit Hom, in my buitengewoon magtige en nagenoeg eindelose groot bestaan geroep is, ten einde naas Hom as `n tweede god te wees en met Hom te heers, maar Hom tog in alle liefde bo alles lief te hê, uit die diepste van my innerlike, sodat ek ewig vir Hom sou wees wat `n getroue vrou vir haar man is!

10. Waarlik, groots en heerlik was ek geplaas! Wat ek maar gewil het, was ook dadelik daar, en die Heer het my nie gehinder in my wil en in my skepping nie.  

11. Maar as ek die geskapene weer wou verwoes, het die Heer my dit verhinder. Daardeur het ek my egter ook beperk in my mag ten opsigte van God gesien.    

12. Deur lis wou ek Hom aan my kant bring en het myself so mooi gemaak as wat maar moontlik is. Daarvoor het ek myself in al my lig ontsteek, om die Heer te verblind.  

13. Maar die Heer neem my skielik in my lig gevange, skep toe die materie uit my lig en naas my tallose skares heerlike wesens en het meer van hulle gehou as van my, Sy eersgeskape vrou.

14. Eers toe gaan ek blindelings oor in die mees dolle raserny en vervloek nou die Heer al ewig lank, wat my weliswaar al dikwels wou gered het, maar my woede, omdat Hy my nie wil laat heers nie, is te groot om my deur Hom te laat red! 

15. Nou het Satana gepraat en het geen leuens nie, maar die waarheid gesê. Neem, Heer, daarom die groot mag van haar af, sodat sy U nie opnuut kan weerstaan nie, om deur U steeds erger en erger daarvoor getugtig te word!

16. Gee my `n nuwe termyn, en ek sal my binne dié tyd tot U wend!

17. Maar wanneer my groot afguns jeens U, my weer in woede sou laat ontsteek omdat U U hart geheel na die nuutgeskapene keer en ek hulle daarom sou moet vervolg, neem dan alle mag van my af en verwerp my vir ewig, of doen met my wat U wil!

18. Hang my op tussen hemel en aarde, sodat my woede my sal verteer in die Aangesig van al U heerlikheid en al diegene wat U liefhet en wat U mag en kan liefhê! U wil geskied!”

Die leuen van die ewige tugtiging van Satana. Die vroulike skoonheid van die oergedaante van Satan. Die kruisdood van die Heer en die vryheidstermyn van Satan.

(15 April 1843)

18 Hierop het die Heer Hom weer tot Satana gewend en het gesê: “Satana, jy het gesê dat Ek vir jou slegs `n onversoenlike, almagtige God van toorn is en dat Ek jou voortdurend al gedurende ewighede tugtig en dit op `n onuitspreeklike, onbeskryflik gruwelike manier! Daarom gebied Ek jou nou om aan hierdie getuies te toon watter slae jy al van My gekry het!”

2. Nou kyk die groot hoer snaaks op en wis nie wat sy die Heer van die heerlikheid moes antwoord nie, want met die sogenaamde tugtiging was dit nie so eenvoudig gestel nie, deurdat die Heer haar nog nooit die bo alles magtige vryheid van wil ontneem het nie, maar dit laat behou het om magtig vry te werk in die oneindige skeppingsruimte.

3. Maar wat Satana as verskriklike tugtiging wou aandui, was niks anders as die feit dat die Heer haar voortdurend gehinder het by haar steeds slu beoogde vernietiging van alle dinge nie. 

4. Waarom dan? Omdat Satana voortdurend van mening was dat as `n mens net alle vaste ondergrond van God weggeneem het en Hy geen steunpunt meer sou oorhê nie, dat Sy hele almag dan sinneloos sou wees en sy dan as aartsvyand, `n maklike spel sou hê om God te oorwin en haarself op die troon van die almag te werp en die voorheen Almagtige, maar nou verswakte, maar tog onvernietigbare God onder die pantoffel te bring, sodat Hy dan na die pype van die bose oorwinnaar sou moet dans.

5. Aangesien die Heer sulke kwaadwillige en liefdelose planne van ewigheid af deursien het en haar daarom altyd heeltemal onverwags daar ingetree het, waar die sluwe vyand Hom die minste sou verwag het, vermeerder sy voortdurend haar grimmige haat teen God en het haar daar in die nou bespreekte posisie gebring, om die Heer as die mees gruwelike tugtiger aan te dui.

6. Maar aangesien Satana, volgens hierdie voorlopige kennis​gewing, niks het waarmee sy kon bewys dat die Heer van die heerlikheid so `n skuld teen haar het nie en daarom noodsaak​likerwys na die versoek van die Heer moes swyg, hoewel uit verborge woede wel `n bietjie tandeknersend, het die Heer haar wederom gevra: ”Waarom doen jy dan nie wat Ek jou gebied het nie, en toon jy die getuies nie die littekens van My ewige toorn in die teen jou begane tugtiging, sodat Ek daardeur bewus kan word van My groot skuld aan jou en jou dan skadeloos kan stel vir al die gruwelike onreg wat jy aangedoen is?!

8. Jy staan nog gekleed voor ons, en die getuies sien, behalwe jou hare, niks van jou wese nie; ontklee jou daarom en toon jou heeltemal, sodat die getuies kan sien hoe jy, ondanks al jou eindelose boosheid, tot nou toe deur My behou is!”

9. Nou het Satana skielik ontbloot voor die getuies gestaan, en almal beken met die grootste verwondering in die wêreld, dat hulle nog nooit so-iets eindeloos moois, volmaak, in alle dele afgerond en gesond en kragtig nog by `n vrou gesien het nie.

10. En Lameg voeg nog daaraan toe: “O Heer en Vader, daarmee vergelyk sy met ons Ghemela, Naëhme, Purista en Pura, wat U aangeneem het, en wat uiterlike skoonheid betref, soos `n lomp stukkie klei, teenoor die pragtigste, suiwerste diamant, wanneer sy deur die oggendson op sy mooiste belig word! En terwyl sy so lyk, praat dié wese oor die gruwelikste kastyding van U, o Heer, in al U ewige heiligheid, goedheid, liefde en groot erbarming?!”

11. En die Heer het gesê: “Ja, op die slae van Kisehel na, is sy nog nooit deur My getugtig nie, haar Skepper, God, Vader en Man, en tog haat sy My, die ewige, reinste liefde, en wil sy My hart doodmaak, omdat dit nie soos sy, `n verwoester wil wees nie! 

12. Sy verkeer nog in die waan, om My tog eendag van My krag te beroof en My op te neem met My sewe magsgeeste, in plaas van om na My toe terug te keer en vir My ewig `n liewe dogter, `n liewe vrou te wees, wat van My uit magtig sal wees oor alles.

13. Alle sterre, sonne en wêrelde bewys wat Ek alles terwille van haar gedoen het, om haar op die regte pad te bring, maar tot nou toe het alles haar nie gebaat nie. Sy bly die ou, van grimmigheid vervulde, mees onversoenlike vyand van My liefde!

14. Daarom wil Ek nou op hierdie aarde die uiterste doen! Ek wil Myself deur haar laat gevange neem tot in die dood en wil haar op hierdie aarde alle mag laat behou, en alle sterre sal aan haar onderworpe wees! 

15. Sy sal My ooreenkomstig haar wil selfs kan dood. Ek sal dan egter vanuit My mag, sonder uiterlike steunpunt, weer lewend en magtig opstaan en haar so al haar onmag en haar groot blindheid toon en sal haar dan eers die mag oor die sterre ontneem en haar slegs die halwe mag oor die aarde laat hou en sal haar dan nog `n hele, `n halwe en `n kwart periode gee!

16. Maar wee haar, wanneer dit alles haar nog nie sal baat nie: Eers dan sal Ek haar begin te tugtig!

17. Tot met My gevangeneming, as sy daarop aandring, sal sy die volle vryheid hê om te doen wat sy wil!

18. Dit sal haar wel goed doen as sy hierdie nuwe termyn goed sal benut! Maar wanneer sy volgens haar ou gramskap sal handel, dan sal sy ook daarin haar reeds lank welverdiende loon vind.

19. Maar hou dit vir julleself tot aan die tyd van haar skande! Amen.”

Die besorgdheid van Kisehel oor die mag van Satana en die gerusstellende woorde van die Heer. Die gebroke mag van Satana.

(18 April 1843)

19 Na hierdie magtige repliek van die Heer het Kisehel aan die Heer gesê: “O allerliefdevolste, heilige Vader, ek, en Henog en Lameg beslis ook, erken U oneindige goedheid en erbarming vanuit sy fondament; maar as ek nou bedink welke ontsettende mag U oor die hele skepping aan U vyand toegeken het, en dus ook oor ons, dan word ek buitengewoon bang en vrees vir die lot van die hele mensdom van hierdie aarde. 

2. Want as hierdie vyand vanaf die begin, in haar gebroke mag, U en die aarde en ons almal al soveel skade berokken het, wat sal sy dan met die verleende volmag doen wat nou deur U aan haar toegestaan is?! 

3. Vandaar dat ek U wil vra om aan die toekoms te dink en U vyand nie so `n ontsettende groot mag toe te staan nie; anders het die heiligdom wat U, o liefdevolle Vader, vir ons opgerig het, baie weinig nut! 

4. Want voor U daarop bedag sal wees, sal sy die grootste skade in U huis aanrig! En ons is nie vir haar veilig nie, ook al sou U voortdurend, soos nou, sigbaar in ons midde bly! Bedink daarom, o Heer en Vader, wat U gedoen het!” 

5. Die Heer het nou ietwat ernstig met Kisehel gepraat: “Ek sê vir jou, hou jou tong in bedwang, as jy niks beter uit jouself te berde kan bring nie; anders is jy ergerliker vir my as Satana!

6. Ek weet wat Ek doen; maar jy weet nie wat jy gesê het nie! Ek sorg vir die instandhouding van die ewige orde en van alle wesens uit en in die orde; maar jy het slegs sorg oor die instandhouding van die wêreld.

7. Dink jy dan dat Ek die vyand meer sal gee as elkeen van julle? Wat se heilige God sou Ek dan wel wees?!

8. Maar Ek sê vir julle: Die grootste mag van die vyand op die sterre en op die aarde en in julle is bymekaar geneem nie groter as die van elkeen van julle afsonderlik in die liefde tot My nie!

9. Dit het Ek jou aangegee deur die stok waarmee jy die vyand geslaan het. Hierdie stok bly by julle tot aan die groot tyd van die tye, waarin Ek `n ander hout sal oprig wat aan die vyand alle mag oor die sterre en oor die halwe aarde sal ontneem; en dit sal dan met hom gaan volgens sy werke!

10. En sy sal nou verneem dat alle gevange kinders uiteindelik niks vir haar sal oplewer nie; want die nuwe hout (die kruis op Golgatha) sal hulle weer van haar af losskeur, en vir haar sal niks anders oorbly as haar eie groot onmag en die oordeel daaruit nie.

11. Julle is volkome vry, en die vryheid kan die vyand nie van julle afneem en ook nie aan bande lê in julle nie; julle kan eiemagtig doen wat julle wil, en sy kan doen wat sy wil.

12. Maar aangesien julle verreweg die magtigste kan wees en dit nou ook in die grond van die saak is, sal dit van julle afhang om die vyand te oorwin of julle soos `n dwaas deur haar te laat oorwin.

13. Welke man is swakker as sy vrou as hy `n regverdige, wyse man is?!

14. Maar as julle al heersers is oor julle vrouens, wat altyd om julle heen kan wees, dan sal julle ook wel heersers oor hierdie vrou wees, wat baie swakker is as die swakste vrou onder al julle vrouens!

15. Indien jy jou vrou sou getugtig het, dan sou sy haar teen jou verset het; en kan hierdie vrou dit ook doen?!

16. So sal dit verder deur bly gaan en My mag sal nooit van julle wyk as julle in die liefde tot My sal bly nie.

17. Die verbond tussen julle en My is opgerig en die mag van `n vrou, of van `n vyand, sal ewig nooit in staat wees om dit volledig te verbreek nie!

18. Begryp dit, en praat geen onsin meer ten opsigte van My nie! Amen.”

19. Hierdeur word Kisehel heeltemal gerusgestel en het die Vader gebid om vergewing vir sy groot dwaasheid.

20. En die Heer het hom geseën en daarop gesê: “Wees dus ware heersers oor al die vlees van die vrouens, dan sal julle verwekkings nie op aarde nie, maar in die hemel plaasvind, sodat julle vrugte die vrugte van die barmhartigheid, van die krag sal word en sal lieflik lyk! Amen.”

21. Toe het Satana diep gesug en gesê: “O Heer, welke vrugte sal dan uit my verwek word? Moet ek ewig smag en onvrugbaar bly soos `n verdorde doringstruik?!”

22. En die Heer het aan haar gesê: “Wend jou tot My in jou hart en jy sal vrugte dra soos die ewigheid nog nooit gesien het nie; anders sal jy maar net vrugte van die ewige dood voortbring, wat jou eendag as die grootste hoer sal oordeel!

23. Begryp dit! Want van nou af aan sal slegs die geringe deur My aangesien word, en Ek sal My ewige welbehae aan die nederige eenvoud hê!  

24. Rig jouself daarvolgens, dan sal jy My oordeel ontgaan! Amen.”

Satana vra die Heer om haar weer `n hart te gee om God te kan liefhê.

(19 April 1843)

20 Satana wend haar hierop tot die Heer en het aan Hom gesê: “Heer, hoe moet ek my tot U wend in my hart? U het my tog immers van my hart ontneem en daaruit vir Adam, sy vrou en al sy nakomelinge geskape!

2. Sien, ek het dus geen hart meer nie en kan U daarom onmoontlik in my hart opneem, of my in my hart tot U wend nie! Skep daarom weer `n hart in my en ek sal doen wat U vra!

3. Al mag die vrugte hoe heerlik wees, wat ek U sou kan oplewer: As U egter die saad van die lewe van my weerhou, omdat U my nie die hart van Adam, wat slegs tot bevrugting in staat is, teruggee nie, en ek dus in myself volledig sonder lewe is, welke ander vrugte kan daar dan wel van my verwag word, as slegs die van die dood en van die oordeel, wat my eens sal oordeel, en dit as `n allergrootste hoer?!

4. U kan maklik praat, want U is die Heer en het gedoen wat U wil, en U hoef niemand iets te vra nie en U laat U ook deur niemand raad gee nie.

5. Wat U wil, moet uiteindelik tog gebeur, en wie iets anders wil as U, wie kan U ten gronde rig of hom op tenminste so lank in `n oordeel hou, totdat hy hom heeltemal deur U wil laat inwikkel het, soos U ook Self al vroeër gesê het, dat U van nou af aan maar net die geringe, dus die volkome beskeie eenvoud, ewig vir U sal laat welgeval!

6. Dit is vir U, die Heer, wel uitsonderlik maklik, en wie kan U gesindheid verander?! Maar dit lê geheel anders by die skepsele van U, waarvan ek die eerste is! Daardie skepsel is geen heer nie en het geen mag nie, buiten die mag wat U hom wil gee, met welke mag hy tog nie in staat is om iets belangrik vir homself te verrig nie, maar slegs deur U, dit wil sê, hy moet die mag volgens U wil gebruik; en het dit gedoen volgens sy eie, deur U gegewe sogenaamde vrye wil, dan sondig hy, val van U af, maar val ook dadelik onder `n geheel en al deur U ingestelde oordeel!

7. Vir U is dit maklik om aan die skepsele te sê: “Rig jou volgens My wil, dan sal jy My oordeel vryspring!” En dit is ook tereg; want as iemand die lewe van homself ontneem, dan hoef U tog ook geen dood oor hom te laat kom nie.

8. U voel U as God en as Skepper wel ewig onoorwinlik; maar kan U ook voel soos `n skepsel?! Kan U as ewig onverwoesbare Lewe ooit ondervind hoe die sterwende skepsel moet voel die oomblik wanneer hy sterf?

9. Sien, die skepsel ly die verskriklikste angs en pyn en het ook reeds in die mooiste lewe die steeds vermanende gevoel in hom, as dat aan hom gesê sal word: “Jy verheug jou tevergeefs oor die lewe, want daar sal spoedig `n tyd kom waarin jy soos `n mis​dadiger vir daardie lewe sal moet boet!” 

10. En dan is tog al die heerlike vreugde van die lewe as`t ware afgesny, omdat mens na die teenswoordige lewe slegs vaag in `n moontlik toekomstige lewe kan glo wat nie sigbaar is nie; en as die skepsel dit tog enigsins kan glo, dan moet dit wel eers vóór dié eventuele toekomstige lewe half ten gronde gaan, en dit dikwels op die mees ellendige manier, soos ek maar al te dikwels in die laagte gesien het.

11. Waarom so, en waarom nie anders nie? Omdat U Heer is en kan doen wat U wil, en omdat U as God en Skepper in die totaal lewende volheid van die waarheid nooit kan ervaar hoe dit met die skepsel gaan wanneer hy as gevolg van U almagtige wil moet afsterwe nie!

12. En wanneer U dit nou maar tenminste pynloos laat gebeur, dan sou ek nog niks gesê het nie; maar wat het U daaraan dat die skepsel vir daardie bittere geskenk van die lewe nog gemartel moet word totdat hy op tenminste vir meer as die helfte vernietig word, sodat hy nie onder U bepaalde, die almagtige Heer, onwelgevallige omstandighede geheel en al vir ewig vernietig word nie?! 

13. Sien, vir dit alles, wat ek U nou openlik gesê het, het ek geen hart nie, en kan my dus ook nie daarin tot U wend nie. Laat my daarom tog met U onderhandel, dan sal ek U weer in my hart insluit! 

14. Maar onder sulke omstandighede kan ek U ewig nooit liefhê nie, want aan die een kant is U suiwer liefde, maar aan die ander kant is U `n suiwer tiran, wat al die vlees onder groot angs en pyn wil dood om dan eers die gees `n lewe te gee, waarby dit vir niemand duidelik mag wees hoedanig dit is nie.

15. Die vlees is my vrug; maar wanneer U dit dood, hoe en waarvoor moet en kan ek U dan eintlik liefhê?! 

16. Laat ek daarom met U onderhandel en ek sal van U hou!”

Die Heer gee antwoord en wys op Sy inspannings om Satana te bekeer en vir Hom te win.

(20 April 1843)

21 Toe die Heer dit alles van Satana gehoor het, praat Hy vertoornd: “Jy praat die grootste onsin in die wêreld; watter vreeslike dwaasheid en ontsettende leuens kom daar uit jou mond?!

2. As dit so sou wees soos wat jy gesê het, sien, dan sou daar geen aarde bestaan en daar sou geen Adam op geloop het nie; geen son sou daar aan die uitspansel geskyn het nie, en geen maan en geen ander konstellasie sou voor die aangesig van die aarde die eindeloos wye skeppingsruimte getooi het nie!

3. Juis deurdat jy maar net jou toevlug neem tot arglistige beskuldigings en sodoende met elke woord lieg, bestaan daar één aarde en daarop één Adam, en die eindelose skeppingsruimte is vervul van My goddelike eer, liefde, erbarming en barmhartigheid! 

4. Jy praat asof jy geen hart sou hê nie en sê dat Ek, deur Adam, jou hart afgeneem het, wat jy nou weer wil terughê; vertel My, jou Skepper, of jy leef of dat jy nie leef nie! Jy praat: “Heer, ek leef!” 

5. Maar sou jy ook sonder hart kon lewe, wat tog in elke wese die grond van alle lewe moet wees, waarsonder geen lewe denkbaar is nie? Aanklaer, kan jy asemhaal, dink, voel en praat sonder die grondslag van die lewe in jou? Jy praat: ”Nee, o Heer!” 

6. Goed, omdat dit sonder die enigste twyfel waar is, hoe staan dit dan met jou beskuldiging dat Ek jou van jou hart sou beroof het?

7. Sien, jy staan nou alweer stom voor My en weet niks om te sê wat waar sou wees nie! Ek sê jou egter dat jy altyd al `n leuenaar was en geen waarheid wil praat nie, ofskoon dit nooit van jou weerhou is nie! 

8. Was jy nie eers deur My voorbestem om in die liggaam van Adam, wat deur My gevorm is, jou aard te verander nie?! Jy wou egter nie - geheel vry vanuit jouself - wat jou moes gehelp het, maar jy het daarna gestreef om `n vrou te word!

9. Ek het jou weldra vry laat word en het jou uit die liggaam van Adam laat ontstaan, één van vlees met hom, terwyl Ek Adam `n nuwe lewende siel ingeblaas het en hom so geestelik na My beeld geskep het.

10. Jy sou in Eva verander moes word en jou natuur van die dood en die oordeel oorwin, wat enkel en alleen deur eie toedoen so verkeerd geword het. 

11. Maar jy het My erbarmingsaanbod versmaad, jou losgemaak en het dit as beter beskou om `n bedrieglike slang te wees, wat sonder geslagtelike onderskeid is en in haar haar giftige voortplantingsdrif berg, om jou voormalige vlees in bekoring te bring, daarna die deur My nuwe opgewekte Eva vir jou te win en deur haar ook vir Adam te verlei!

12. Sê My, het Ek deur Adam jou hart afgeneem?! Jy swyg nou onthuts, weliswaar uiterlik, maar Ek sien jou innerlike woede en die praat: “Ja, ek het Adam en Eva se hart as `n geheel in my! En desondanks wil ek U, God, nie hê nie, omdat ek U eiemagtig haat, omdat U my nie tot alleenheerser en tot almagspeler wil maak nie!” Sien, dit is jou woorde!

13. Jy dink verder dat Ek jou onmoontlik kan liefhê, omdat Ek jou nie gee waarna jy verlang nie.

14. Maar Ek sê vir jou: My bedoeling is die ewige instandhouding van alle dinge, en dit is die ewige werk van My liefde! Jy wil maar net alles verwoes; dan kan Ek jou inderdaad in ewigheid nie liefhê op die manier waarop jy, hoogs ydel, bemin wil wees nie!

15. Desondanks hou Ek van jou; want wat Ek tot nou toe gedoen het, het ek terwille van jou gedoen en die grootste sal Ek nog doen!

16. Sou jy dan egter nog My ewige liefde misken, dan sal daar ook aan My liefde tot jou `n ewige einde kom, en dan sal Ek jou toon waartoe `n toornige God alles in staat is!

17. Die vuur is My kernelement. Alle dinge is deur die mag van My vuur geskape; en juis in dié vuur sal jy dan gewerp word en dit skatpligtig aan jou maak as jy daartoe in staat sal wees!

18. Wanneer Ek die vlees van die mens laat afsterwe, sodat sy gees sal ingaan tot die lewe, dan is dit `n baie klein dood; maar jy sal in My vuur `n eindelose groot dood vind, en dan sal blyk hoeveel daar van jou nie gedood word in My vuur nie!

19. Wat is die afval van die vlees? Niks anders nie as `n verlossing van die gees, dus sy opstanding uit die dood tot die ware, volkome lewe!

20. Maar of jou groot dood en die afval van My in die vuur jou ook `n nuwe opstanding sal gee? Vir dié vraag vind Ek geen enkele antwoord in My nie; want Ek wil jou dan geheel aan jouself oorlaat en niks meer vir jou doen nie, en na ewighede sal dan blyk wat daar deur jou eiemagtigheid met jou gebeur het.

21. Maar selfs die dood van die vlees en sy pyn is nie My werk nie, maar jou werk!

22. Ek sal egter weet om Myne teen elke ongemak te beskerm en sal hulle die liggaam sodanig ontneem dat hulle ewig nie daaroor hoef te kla nie!

23. Selfs met die geskapene sal Ek weet om tussen My en hulle `n sodanige ewewig in te bring, dat uit die mense ware broers vir My sal groei; maar dit sal vir jou ook die laaste tyd wees!

24. En sodat jy kan sien dat Ek ook jou verderflike raad kan gebruik, kan jy My raad gee en Ek sal volgens jou raad handel sonder om My orde daardeur te versteur, sodat jy dan nooit sal kan sê dat Ek geen ag geslaan het op raad van `n ander nie, omdat Ek die enigste Heer is! 

25. Praat dus, sodat ek jou heeltemal kan toon hoe Ek ewig ten bate van alle skepsele handel! Amen.”

Satana se egoïstiese en brutale aanklag teen die Heer. Die bedroefdheid van die Heer oor Satana se halsstarrigheid en ongehoorsaamheid.

(22 April 1843)

22 Uitdagend stel Satana haar nogmaals voor die Heer op en het aan Hom gesê: “U manier van regeer bestaan slegs uit die gee van bevele aan dieselfde wat U sogenaamd vry handelend vanuit Uself geskape het, en in die oordeel van dieselfde wat geen vrye bewussyn in hulle dra nie!

2. Maar dat U vriendskaplik, sonder dwang, deur middel van `n gesprek `n vry skepsel deur suiwer liefde vry vir U sou kan win, sien, dit skyn al sedert die ewigheid geheel vreemd vir U te wees!

3. So beveel U my ook aan één stuk deur, en ek moet U onafge​broke braaf gehoorsaam om ten slotte vir al my gehoorsaamheid tog niks anders te kry nie as U voortdurende, altyd sigbare veragting; daarvoor bedank ek U reeds by voorbaat vir alle ewig​hede van die ewighede!

4. Indien U aan my sou gesê het: “Jy, My geliefde, bevalligste, heerlikste Satana! Sien, Ek wil jou aanhoor in al My liefde vir jou; gee My raad, en ek sal volgens jou raad handel!” Dan sou ek U wel raad gegee het; maar op so `n hoogs onhebbelike, gebiedende eis gee ek U geen raad as antwoord nie!

5. Dink U dalk, dat U mag U die reg gee om my so te bejeën? O, dan vergis U U heel geweldig!

6. As U `n regverdige, hoogs wyse Skepper is, en ek is U eersgeskapene, eer Uself dan in my deur `n passende onder​skeiding vir my, U skepsel, wat geoordeel is!

7. Wil U dit egter nie, dan toon U daarmee niks anders aan as dat ek `n totaal mislukte skepsel van U mag en Wysheid is, en ten tweede gee U Uself daardeur die ondubbelsinnige getuienis van `n knoeier in U skepping te wees; en dan is ek en die hele skepping bygevolg niks anders as `n volkome mislukte eksperiment van U kreatiewe mag nie.

8. Gedra U daarom tog `n bietjie anders teenoor my, en blameer Uself nie teenoor U toekomstige kinders nie! Wie sou vir agting vir U hê met so `n beskuldiging!

9. Maar ek weet dat U werklik hoogs goddelik wys en ook goed is; daarom vererg dit my ook te meer dat U Uself so teenoor my gedra asof ek U nie ken nie, maar die een of ander vreemde skepsel is. 

10. Ek is weliswaar die enigste skepsel uit U wat die moed besit om so-iets vir U te sê en dit kom voor die aangesig van die lafaards wel enigsins merkwaardig oor dat `n skepsel sy Skepper keur; maar ek vra myself af: Waarom sou die skepsel nie daardie reg hê wanneer dit `n vry skepsel is nie?

11. Want omdat U my geskape het, is ek U as skepsel tog geen dank en geen agting verskuldig nie. Toe ek nog gladnie bestaan het nie, kon ek tog nog geen verpligte voorwaarde met U ooreenkom het vir die feit dat ek deur U geskape sou word nie, sodat ek dan reeds as `n skuldenares teenoor U geskape sou word nie!

12. As skepsel kan ek eers dankbaar jeens U word as ek van U as my Skepper ondervind het dat dit werklik `n groot weldaad is om vanuit U `n vry, homself bewuste, hoogs gelukkige skepsel te wees.

13. Solank ek dit egter nie is nie, het ek ook die reg om met U te twis en van my kant, waar dit maar moontlik is, alles te verwerp wat U my as `n magtige skepper vir niks en nog eens niks wil oplê nie.

14. As ek dus nie goed is nie, vernietig my dan heeltemal of skep my anders, maar nie so onvolkome soos nou nie; want so kan ek U ewig nie tot eer strek nie!

15. Moet ek U as skepsel aanbid en om alles vra, doen dit dan Self en gee dan eers die goeie voorbeeld, en wees ten minste voorkomend teen my, dan sal ek as U skepsel ook wel doen wat regmatig is; maar met U hiet en gebied sal U ewig niks met my bereik nie! Begryp my!

16. Laat dit ook voorlopig die raad wees wat ek U gee en waarvoor U gevra het; as U dit nie opvolg nie, sal ek U ewig geen ander gee nie! Begryp my nog een keer! Amen vanuit my!”

17. Hierop wend die Heer Hom bedroef tot die drie getuies en sê aan hulle: “My kinders! Is Ek so, en verdien Ek dit?!

18. O My ewige liefde! Wat het Ek nie alles gedoen om dié wese te red en dit na die uiteindelike moeilike vervolmaking te lei nie; maar die werk wou nie slaag nie!

19. Ja, Ek het aan dié wese een fout begaan en dit bestaan uit die feit dat Ek haar te volkome geskape het, om haar na die voltooiing so eindeloos gelukkig te maak as maar in My vermoë van ewige almag, Wysheid, Goedheid, Liefde en Erbarming gelê het!

20. Maar die wese, wat nog nie tot `n kwart van haar rypheid gedy het nie, verset haar juis nou op die allerbelangrikste en haglikste oomblikke van haar ontwikkeling so erg teen My alles leidende orde, dat Ek werklik bedroef moet word oor so `n halsstarrigheid!

21. En omdat Ek haar as gevolg van My ewige liefde en erbarming nie wil opgee nie, sien Ek My genoodsaak om opnuut `n eindelose lang proses in te lei om daardeur met stukkies en brokkies hierdie koppigheid af te breek tot op `n atoom, en aan die ander kant te begin met die vorm van `n geheel nuwe skepsel uit julle, My kindertjies, na My hart, soos julle is!

22. O Satana, eens het Ek geween, toe jy vir die eerste keer ongehoorsaam aan My was; nou ween Ek en sal nog een keer ween; maar daarna sal Ek nooit meer oor jou ween nie, maar Ek sal jou beloon volgens jou werk en volgens jou wil! Dan sal jy insien wat jou trotse eiesinnigheid van jou gemaak het en waarheen sy jou lei!

23. Maar laat ons nou hier weggaan en dié wese in haar eie koppigheid agterlaat!”

24. Nou het Satana haar weer voor die Heer neergewerp en luid geroep: “O Heer, verlaat my nie en betoon erbarming aan my, arme! U weet immers dat ek `n arme dwaas is en daarom vol eiesinnige boosheid! Laat my tugtig vir my boosheid; maar verlaat my nou tog nie! Ek wil immers doen wat U wil!”

25. En die Heer het gepraat: “Nou, luister dan en doen wat Ek vir jou beswil van jou verlang, dan sal Ek nog bly en jou aanhoor; maar verset jy jou nog een keer, dan sal Ek jou ook nooit meer aanhoor nie! Staan dus op en praat! Amen.” 

Satana se wens om in `n man verander te word gaan in vervulling. Die onverbeterlikheid van Satana. Die rein vrou in die son. Satan verdwyn. 

(24 April 1843)

23 Na hierdie woorde van die kant van die Heer het Satana weer opgestaan en bewend tot die Heer gepraat: “Heer, ek weet wel dat U ewig geen raad van my, nóg van enig ander iemand nodig het nie; want slegs U is immers die allerhoogste en mees volkome, ewige en oneindige Wysheid!

2. Maar tog het U aan al U vrye skepsele die vrye wil verleen, met daaruit voortvloeiend die reg om vry te handel en tewens die reg om U om iets te vra, en een versoek is in feite niks anders nie as `n deemoedige raad van die kant van die weliswaar vrye, maar daarby tog deur U wyslik swak gehoue skepsel. Daarmee lê dit U, o Heer, die eie raad voor, asof U daar vroeër nagenoeg niks van weet nie totdat die skepsel dit aan U voorgelê het. En hy raai U daarmee wel allerdeemoedig aan wat U sou moet doen. Ek wil nou my raad aan U ook so inklee en U daarna vra, as dit vir U welgevallig is, om U werk en wesens `n heeltemal nuwe orde te gee. 

3. Dit is dit wat ek nou graag sou wil hê: Sien, o Heer soos wat ek nou is, is ek waaragtig meer as ellendig en ongeluksalig! Solank ek in hierdie gedaante as vroulike wese bly, kan ek my nooit volledig tot U wend nie, omdat die mees onverdraaglike, hewige afguns my steeds weer opnuut op wraak jeens U, my sinne ontneem en my gevange neem.

4. Daarom dink ek omdat alle dinge tog moontlik is vir U dat U my aard sou kan verander en my `n manlike karakter sou kan gee en dat U my dan in `n man kan verander vir U en vir U kinders!

5. Dan sou al die bose eienskappe wat my ewig kwel my vas en seker verlaat! Ek sou my dan volledig kan verdeemoedig voor U en soos al U uitverkore kinders kan wees.

6. As ek `n vroulike wese sou bly, voorsien ek maar al te goed hoe weinig al my goeie bedoelings my vir alle ewighede van die ewighede sal baat!

7. Doen daarom wat U wil, maar mag dit tog moontlik wees, dan vra ek U, o Heer, daarom!”

8. Die Heer antwoord haar egter: “Luister, jy ewig onbestendige en onveranderlike wese, en sê My in hoeveel wesens jy jou daarom al laat omvorm het, waarby jy My altyd die versekering gegee en gesê het: “O Heer, laat my tog hierdie vorm aanneem, dan sal dit daarin beter gaan met my!” 

9. Ek het met jou altyd gedoen wat jy ook maar wou; daar is op aarde nie so veel atome as wat daar gedaantes en vorm en karakters is waarin jy jou deur My al laat verander het ten behoewe van jou steeds weer voorgewende verbetering nie!

10. So dikwels Ek maar terwille van jou `n nuwe sonne- en planetegebied gegrondves het, wou jy in die sonne vroulik wees en op die planete manlik!

11. Ek het jou ook die vermoë gegee om jou tot nou toe na willekeur te kan verander. Maar sê My en beken nou hoeveel beter jy daardeur geword het! Ek sê vir jou: Nog geen haar nie! Jy het nog altyd die ou leuenares gebly, en tot nou toe het niks wat Ek volgens jou wil alles met jou onderneem het, vrugte afgewerp nie.

12. As dit tog onbetwis so is, wat moet daar dan deur hierdie alweer nuwe verandering beter aan jou word?!

13. Daarom sal Ek hierdie keer nie Self doen wat jy wil nie, maar Ek laat jou geheel vry en jy kan jouself verander in wat jy wil!

14. Of jy `n man, `n vrou, `n dier of `n element wil wees, maak nie vir My saak nie; maar van My uit sal Ek nou ook handel volgens My eie beraad en sal jou nie in My beraad betrek nie!

15. Maar as jy `n vrou wil bly, dan sal Ek jou `n vors van die nag uit jou eie sy stel; hy sal jou die mag gee om die geslag van die mense te beproef.

16. Wil jy ewenwel `n man wees, dan sal Ek `n rein sonvrou teenoor jou stel, `n tweede Eva; die sal jou op jou ou koppigheid tree. Ook al wil jy haar in haar hak byt, dit wil sê in haar vlees, dan sal dit haar nie in die minste tot haar skade verwond nie. 

17. Nou weet jy hoe dit daarvoor staan; handel daarom soos jy wil!”

18. Hierop word Satana skielik `n kragtige, opgewekte uitsiende man.

19. Die Heer toon die man dadelik die sonnevrou en sê: “Goed dan, daar is jy, en daar is sy! Gaan daarom weg van hier volgens jou vermoë en Ek sal volgens Myne handel! Amen.”

20. Hierop word Satan onsigbaar netsoos die sonvrou.

21. En die Heer het Hom met Syne weer na die hoogte begewe. 

Die innerlike verwante wese van Satana, Adam, Eva en Kain en die deling van Satana en haar verswakking. 

(25 April 1843)

24 Onderweg het die Heer aan Kisehel gevra: “Nou, My geliefde Kisehel, jy het aanvanklik so menige bedenking oor die wese, ten opsigte van My, in jou hart laat opkom, wat sê jy nou oor hierdie verwekker van alle leuens en misleiding?

2. Wil jy ook nou nie enige geloof aan haar skenk en oorweeg of daar miskien tog nie hier of daar iets van waarheid in skuil in haar voorgaande betoog wat sy met haar drakebek aan julle drie alleen gerig het nie?

3. Sê My nou maar openlik wat jy op My baie belangrike vraag te sê het!”

4. Maar Kisehel het die Heer met `n berouvolle gemoed gevra om vergewing vir die vroeëre dwaasheid van sy hart. En eers toe die Heer hom volledig verseker het dat Hy hom al lankal alles vergewe het, begin hy sy mond te open en het eindelik na `n klein pouse gesê:

5. “O Heer, enigste heilige, goeie, mees liefdevolle Vader! Wat die klinkklare en voor die hand liggende leuens van dié, vir my nagenoeg naamlose wese betref, dit sien ek nou so duidelik as die helder skynende son, wat nou nog taamlik hoog bokant die avondlike horison staan en ek betwyfel selfs ook die woorde uit die mond van dié wese, wie dit teenoor U gespreek het en as volledig waar bestempel. 

6. Want ek het baie goed gemerk hoe sy haarself, waar moontlik, haarself bejammer het en steeds die skuld soveel moontlik heimlik op U geplaas het. Daarom kon ek my ook `n paar keer nouliks bedwing om net vinnig die teenbewys dwars op hierdie mooiste leuenares se mond te plaas, met hierdie magtige stok wat U my gegee het.

7. Daaruit kan tog goed afgelei word welke waarde ek heg aan die waarheid van die woorde van dié wese!

8. Dit is vir my nou dus soos reeds gesê, volledig duidelik, maar daar is nog iets anders in my, wat hom kronkel soos `n vertrapte erdwurm! O Heer, U sien dit goed in my; daarom wil Ek U nou graag vir `n klein liggie vra!”

9. En die Heer wend Hom nou geheel na Kisehel en het aan hom gesê: “Wel, luister dan!

10. Sien, Satana, Adam en Eva is as`t ware één, en verder is Kain en sy nakomelinge ook weer as`t ware één, omdat ten eerste Satana haar geheel uit gehoorsaamheid aan My moes laat gevange neem het in Adam, en vanuit hom in Eva, en vanuit Eva in die eersverwekte seun, sodat sy sodoende volkome volmaak kon geword het en daardeur alle verdere verwekkings volmaak, soos in die hemele, uit haar kon voortgespruit het!

11. Dié wese wou egter nie, omdat sy dit nie oor haar hart kon kry om vanuit haarself soveel gehoorsaamheid aan My te betoon nie.

12. In Adam wou sy nie ooreenkomstig My beeld wees nie; daarom het sy één geword met haar selfbeskouing, spoedig oorgegaan in fatale eieliefde, en die mens Adam het soos `n treurige woning van dié wese rondgedwaal en nie gelet op die dinge wat hom omgewe nie.

13. Weldra moes Ek `n skeiding van sy wese uitvoer, het uit Adam dit geneem wat haar in hom as die vroulike gemanifesteer het en het in hom slegs die manlike gees gelaat en het die vroulike gees as Eva, vry in `n nuwe, mooi woning buite Adam geplaas.  

14. En Adam het dadelik sy tweede self in Eva herken en het daar `n groot welgevalle aan haar gehad.

15 Maar omdat die tweede wese in haarself agtergekom het dat sy nou swakker as die eerste een was, het sy `n slinkse plan uitgedink om haarself bo die eerste wese te verhef.

16. Maar die lis het nie dadelik geslaag nie. Manlik en kragtig het Adam die begeerte van Eva berispe; en dit was ook voldoende.

17. Die tweede wese konsentreer haarself in haar manlike deel, laat in Eva haar swak wanende vroulike agter en maak hom van haar los in die gedaante van `n slang, as `n afskuwelike twee​slagtige wese, wat as man en tegelyk as vrou kon handel, wat dan ook spoedig sigbaar geword het by die nie-geseënde verwekking van Kain, welke verwekking aan julle bekend is.

18. En sien, Ek moes toe die hele skepping omvorm, en in plaas van die volkome verwekking, die onvolkomene seën, met die voorbehoud dat dit nie deur My aangesien kan word, alvorend die oorgeërfde boosheid uit die grondwese van Satana, nie deur die suiwer liefde tot My, heeltemal verteer word nie, omdat in Adam sowél as in Eva, `n deel van Satana noodsaaklik agtergebly het, wat mekaar voortdurend begerig moet behaag, omdat dit, hoewel geskei, tog die tipiese eie dubbelnatuur van Satana is.

19. So kon Adam sowél as Kain dan ook op helder oomblikke praat soos Satana self; maar tog was Adam, nóg Eva, nóg Kain die eintlike grondwese self, netso min as wat julle, as deel van Adam en Eva, in die grond van julle wese nog van Adam en Eva is.

20. Sien, soos in Adam en Eva, word dié wese nou voortdurend in alle skepsele gedeel en verswak, totdat sy haarself tot aan die einde van die tye volledig verdeel sal hê en daar ten slotte niks meer daarvan sal oorbly nie, as die leë vorm sonder lewe, omdat al haar liefdeslewe moet en sal oorgaan in `n heeltemal nuwe skepsel in julle, wie nou reeds My kinders is. 

21. So staan die sake; maar sê vir niemand iets hiervan nie! Ek weet waarom; swyg daarom oor dit alles! Amen.” 

Lameg vra hoe dit moontlik is dat Satana as `n uit God geskape wese so boos is. Die antwoord van die Heer in `n gelykenis. 

(26 April 1843)

25 Nou het Lameg ook na die Heer toe gegaan en toestemming versoek om hom voor Hom ook van `n verwarrende knoop te mag ontdoen. 

2. En die Heer het aan hom gesê: “Ek weet waarmee jy sit, en Henog weet dit ook! Maar Kisehel kan nog nie sien wat hom in die geheimste diepte van jou lewe bevind nie; daarom kan jy jou terwille van Kisehel wel hardop uiter, sê My daarom wat jou verwar!”

3. Met `n hart vol vlammende liefde dank Lameg vir hierdie verhewe barmhartigheid en het toe die volgende vraag hardop te berde gebring:

4. “Mees liefdevolle, heilige, onuitspreeklik goeie Vader, U het Satana tog uit Uself en nie uit iets anders geskape nie! Hoe is dit dan tog moontlik dat dié uit U geskape wese so ontsettend boos is, omdat in U alles van die ewigheid tog buitengewoon goed moet wees, omdat U Self so eindeloos goed is en daar daarom uit U tog ook onmoontlik iets slegs kan voortkom? 

5. Omdat Satana wat uit U geskape is, egter werklik so buitengewoon sleg is, weet ek op dié punt glad geen raad met myself nie. So dink ek by myself en voel dit ook baie duidelik; dat wanneer ek daarmee in die reine sou kan kom, dat ek dan alles sou hê waaraan ek behoefte het, ter volledige gerusstelling van my gees!” 

6. Op hierdie baie gegronde uitlating van Lameg antwoord die Heer as volg: “Wanneer jy dit vanuit `n menslike oogpunt beskou, dan moet dit jou wel die mees verwarde knoop oplewer; kon jy dit egter op `n suiwer geestelike manier beskou, dan sal alle verwarring weldra heeltemal verdwyn en sal jy die dinge tallose male helderder sien, soos die lig van die son op die klaarste, helderste middag! 

7. Dit is egter moeilik om dit met begryplike woorde vir jou uit te lê, omdat dit in die diepste diepte van al My oneindige goddelike Wysheid gelê het. 

8. Maar Ek wil die saak deur middel van `n gelykenis aan jou verduidelik! Hoe meer jy hierdie gelykenis met verloop van tyd sal oordink, des te dieper sal jy in die gees van die waarheid in dié eindeloos diep misterie deurdring; luister dus:  

9. `n Buitengewone wyse, goeie en liefdevolle man het in homself die idee gekry om `n vrou te neem en kinders by haar te verwek, wat in alles soos hy sal lyk, en elkeen van hulle sal volgens sy aard besit neem van die onmeetlike skatte en rykdomme wat hy in eindelose oorvloed besit! 

10. Dit sou beslis `n baie goeie plan gewees het. Maar hoe is dit uitvoerbaar as daar in die hele gebied geen vroulike wese bestaan nie?!

11. Maar wat het die buitengewone wyse man nou gedoen? Hy bedink dit nie lank nie, maar aan homself gesê: 

12. “Waarom sal ek in my eindelose gebied soek, wat nie te vinde is nie?! Ek het immers in my wat ek nodig het; ek het liefde, ek het alle wysheid en het die mag vanuit die twee!

13. Daarom wil ek net sien of ek nie uit myself `n vrou vir my kan skep, wat in alles met my sal ooreenstem nie! Ek het tog ook al ander dinge wat nou volledig bestaan, uit myself te voorskyn geroep; dan sal ek tog ook daarmee slaag?!

14. En dus sal ek dan `n geheel op my lykende denkbeeld opneem en haar in my vaste wil plaas en dit sal spoedig blyk of dit nodig sal wees om verder na dit te soek, wat nie daar is nie, en nóg minder buite my kan bestaan nie!” 

15. So gedink, so gedaan, en die heerlike werk staan voor die man! Met eindelose groot welgevalle bekyk die magtige wyse werkmeester haar.

16. Maar die werkstuk is nog net `n dooie masjien van sy wil; sy beweeg nie anders as net volgens die wil van die werkmeester nie en praat slegs wat die werkmeester haar self ingee en dan uitgepraat wil hê.

17. Dan bedink die wysheid van die meester haar en praat: ‘Die werkstuk is daar; maar daar is in haar niks anders nie as ekself! As ek dit so sal laat, dan sal ek weinig daaraan hê; maar gee ek die werk `n eie, vry, selfstandige lewe, dan moet dit my ook geval as sy haar van my sal afwend en volgens eie vrye wil sal handel.

18. Maar ek is tog bo alles magtig. As sy die gegewe grense sal oorskry, dan sal ek weet hoe om haar tegemoet te tree; want sy bly immers ewig my werk!” 

19. So praat die volmaak wyse man met homself en so het hy ook gedoen.

20. Die werkstuk is vry, beweeg haarself en praat weldra anders as wat die man wil; en dit is `n groot triomf vir die werkmeester dat sy werk buitengewoon lewend is en vrye aktiwiteit begin te ontplooi, egter sonder om ooit uit die sfeer van die wil van die meester te kan tree.

21. Maar die man wil nog meer doen, naamlik die volste vryheid van wil van die werk; en daartoe is persoonlike opvoeding en vervolgens alle moontlike eie ervaring van die werkstuk nodig.

22. Hierdie opvoeding duur nou nog voort, terwyl die skeppende verwekking, wat langsaan plaasvind as `n vername onderdeel van die groot opvoeding, te beskou is. En die man is nou, soos altyd, op die punt om die uiteindelike versekerde voltooiing van sy werk baie helder te sien! 

23. Sien, dit is `n geweldige gelykenis; want die begin en die einde lê volkome daarin! Neem dit goed in jou op, en dan sal dit altyd maar ligter word in die diepte van jou gedagtes! Maar nou trek ons weer verder! Amen.” 

Kisehel se dwase gedagtes oor die paring van Satana met God. Die verligtende opheldering oor die wese en die doel van Satana. 

(27 April 1843)

26 Lameg en almal het die Heer gedank vir hierdie groot barmhartigheid en toe verder getrek.

2. Onderweg, in die buurt van die môrehoogte, bly die Heer egter staan en rig Hom, sonder om iets te sê, tot Kisehel.

3. Hy het so geskrik daarvan dat hy byna ineengekrimp het en nie dadelik kon bedink wat hierdie blik, waarmee die Heer hom aangekyk het, kon beteken nie.

4. Maar die Heer het hom nie lank in hierdie ongerustheid gelaat nie, maar rig dadelik die volgende vraag aan hom: “Kisehel! Waarom laat jy tog sulke dwase gedagtes in jou hart opkom?

5. Dink jy werklik dat God soos `n mens is en Hy op sinnelike wyse moet paar om Sy gelykes te verwek?! En dink jy dat God ook `n goddelike vrou daarvoor moet hê, om uit die vrou op sinnelike wyse verwekte kinders te verkry?! O, watter dwase gedagte het jy gehad! 

6. As jy `n vrou het, kan jy dan by haar verwek wat jy wil? Sien, hierdie daad sal nie jou wil volg nie, ook nie die wil van jou vrou nie, maar altyd heers My goddelike, almagtige wil en daar ontstaan wat Ek wil, en nie wat jy graag wil nie!

7. Wil jy `n seun hê, dan gee Ek jou `n dogter, en wil jy `n dogter hê, dan sal dit `n seun word; want Ek alleen is die Heer oor al die lewe.

8. En as jy met jou vrou gemeenskap het, weet jy dan wel waaruit dieselfde bestaan wat jy verwek?

9. Ek sê vir jou: Dit en die middelpunt van die aarde is net sulke bekende dinge vir jou, en jy weet van die een netso weinig as van die ander!

10. Slegs aan My is alle dinge van die ewigheid goed bekend; want Ek alleen is die Heer, God, almagtig en van ewigheid eindeloos wys!

11. Om egter in die deur jou beslape vrou, volgens My orde, `n lewende vrug te lê, sê My, is dit vir My dan nodig om jou vrou dalk in die geheim te beslaap?!

12. En as daar wêrelde uit sonne gebore word en die plante en diere hulle gelykes verwek, sou jy dan in jouself ook vra of Ek dalk die sonne, plante en diere in die geheim beslaap?!  

13. O jou dwase mens, tot watter dwase gedagtes is jy tog in staat!

14. Sien, die vrou, of die eerste geskape gees uit My, is nie dieselfde as `n vrou op aarde nie, en Ek het geen vrou nodig om by haar kinders te verwek nie!

15. Want as Ek die eerste gees in alle volkomenheid uit Myself te voorskyn kon roep, dan sal Ek tog ook in staat wees om sonder haar, as eerste te voorskyn geroepte gees, nog tallose ander te roep! 

16. En so is hierdie eerste gees sekerlik nie deur My geskape vanweë die verdere voortplanting, asof Ek maar net met haar hulp die volgende tot stand kon bring nie, maar hierdie gees is deur My om geen ander rede in die bestaan geroep nie, as net soos wat jy te voorskyn geroep is, naamlik: Om My as die enigste God, Skepper, Heer en allerliefdevolste Vader te leer ken, My lief te hê en My dan so vir ewig in alle liefde lewend te dien. 

17. Dat ook tallose geeste egter uit hierdie gees voortgekom het, gebeur omdat Ek haar volkome na My beeld gevorm en haar dan ook My vrye, magtige, skeppende lewe ingeblaas het.

18. Maar omdat die gees bewus geword het van so `n groot volmaaktheid in haarself, begin sy ook vanuit haarself die seldsaamste dinge, en ook haar gelykes, in die lewe te roep.

19. Ek, as die allerhoogste en magtigste Liefde en Wysheid, Goedheid, Geduld en Sagmoedigheid, laat egter die agterlike skepsels voortspruit uit die gees, laat hulle gedy en doen vir hulle deurgaans alles wat Ek doen vir diegene wat uit My voortgegaan het, en sorg vir hierdie vreemdes soos vir hulle uit My eie vaderhuis.

20. Sê my: Moet Ek dalk een of ander goddelike vrou hê om hemel, engele, sonne, wêrelde, mane, plante, diere en mense chaoties deurmekaar te verwek deur middel van `n sekere byslaap?

21. O sien, dit is nie nodig vir die ewige, uit en in Homself almagtige Skepper nie! Want Ek hoef maar te wil en dit wat Ek wil is al daar.

22. Sien, nou wil Ek dat daar voor ons oë tallose skares van mense van albei ontstaan, en kyk, daar is hulle, en Ek sal hulle, wat nou geskape is, in ewigheid nooit vernietig nie, maar plaas hulle nou in jou teenwoordigheid op die sterre! Kyk, daar gaan hulle al, My lowend, hulle ewige, salige bestemming tegemoet!

23. Jy is nou nagenoeg star van verwondering! Maar Ek vra jou of Ek `n vrou daarvoor nodig gehad het. 

24. Jy ontken dit nou, omdat jy My mag gesien het.

25. Maar Ek sê vir jou: Laat jou daarom ook nie meer deur sulke dwase gedagtes in beslag neem nie, as jy wil hê dat Ek jou moet verdra! Bedink nou dat daar tussen My en jou `n groot verskil heers, wat slegs deur die liefde soveel moontlik verminder kan word! Nou trek ons weer verder! Amen.” 

Die deur God gewilde beperking van die menslike kennis. Die uiteensetting van die Heer oor die manlike en die vroulike in God en mens. Die skepping van Lucifer. 

(28 April 1843)

27 Daarop het hulle voortgetrek en niemand het gedurf om `n woord tot die Heer te rig nie, ofskoon al drie, dus Henog nie uitgesonder nie, `n nuwe knoop in hulle saamgedra het, waarvan die onmoontlikheid om dit te ontknoop hulle meer gedruk het as `n baie gewigtige swaar klip.

2. Maar aangesien die Alwetende dit tog baie goed gemerk het, wend Hy Hom tot Henog en sê aan hom: “Kan by jou ook nog dinge wees waarop jy kan broei soos `n hen op los eiers?!

3. Ek sê jou egter dat dit nie so moet wees dat die mens in alle dieptes van My Wysheid moet deurdring tydens sy aardse lewe nie, want daarvoor het Ek immers `n ewige lewe vir julle voorberei!

4. Julle wil Ek verlos van dit alles wat julle so swaar druk; maar slegs aan julle en aan niemand anders sal dit vertel word nie! Luister dus na My:

5. Ek is tegelyk `n man en `n vrou in die diepte van My godheid; maar nie soos julle dit begryp nie, maar slegs as volg:

6. As man is Ek ewig die liefde self, die vrye lewe self en alle mag en daadkrag self; daarom openbaar die egte liefde homself in elke man as die volledige ewebeeld van My liefde, waartoe die bors van die ydele vrou wel ewig nooit in staat sal wees nie.

7. In daardie manlike ewebeeld van My liefde is die man dan ook kragtig soos Ek, en magtiger in sy bors as alle vrouens in hulle los borste, wat wel melk bied aan die vlees van `n kind om dit te soog, maar nie die melk van die innerlike lewe aan die gees kan bied nie, omdat die hoë, sterk liefde van die man nie in hulle bors woon nie, ofskoon dit wel daarin sou kan woon, indien die vrou vanself nie so dwaas en ydel sou wees nie!

8. So is Ek van die ewigheid as Man bepaal deur Myself; julle kan dit begryp!

9. Aangesien ek egter ook in die vrou tuis is, moet Ek dan nie ook die vrou heeltemal in My bevat nie? Sekerlik; luister, hoe kon Ek anders `n vrou skep?!

10. Hoe dit egter moontlik is, wil Ek dadelik ietwat aan julle verduidelik; want in die vrou lê immers lis en verstand, `n skerp gees en slimheid steeds begrawe; netso praat die vrou ook nooit openlik nie en probeer steeds haar lig en haar hart te verskans. Wie dus op die bors van die vroue vertrou, bou op los sand.

11. Daarom kan Ek vanuit My vroulike sfeer ook nie net so begryplik praat as vanuit die van die man nie, omdat die vroulike deel uit die Lig van My liefde stam en as Wysheid, hoewel nie in Haarself nie, soos die stralende Lig is wat uit die verhewe oorspronklike oerlig stroom.

12. So is die vrou dan in My die ewige stralende Lig van die Wysheid, wat ewig sonder ophou in gelyke krag en sterkte in die Liefde opgewek word.

13. Hierdie Wysheid is die ewig onafskeibare ware vrou van God se liefde, met wie Ek as ewig enigste God tog alle dinge verwek en geskape het, en daar was in ewigheid nooit `n ander vrou nodig vir My, die enigste, ewig ware God van liefde nie, die Man van ewighede af, ewig die Eerste en ewig die Laaste!

14. Ewig skep Ek met hierdie getroue vrou van My, tallose miljarde wesens, wie vir My sigbaar was, hoewel nog geen enkele wese hom kon en mag beskou het in homself nie.

15. Dog in My was ook ewig besluit om eens al die eindeloos baie in My gees verwekte wesens, buite Myself te plaas sodat hulle  hulleself en My kon leer ken!

16. Daar het `n wil van My uitgegaan, en `n bo alles magtige “Laat dit geskied” volg dit na deur al die eindelose verre dieptes van die mag en die helder verligtende heerskappy van My ewige Godheid.

17. Toe ontstaan uit al die ewig baie uitgaande strale,- luister en begryp dit,- één wese, één draer van al dit wat van ewigheid uit My, die Man en ewige Vrou, ooit in één gevloei het, in die strale van een wese, diep geestelik, eindeloos en ewig helder.

18. Dié draer was die nuutgeskape vrou en sy was vry gevorm tot `n groot versamelplek van al die wesenlike Lig, wat van ewighede in werklike oorvloed uit My gestroom het, sodat in haar die uitgegane vloed van wesens moedig en vry volledig sou rypword in die warmte van My voortdurende genadestrale, en sigbaar teenoor My, aangenaam deur vrye lewe, en so ook in staat om My te sien deur die Lig van My liefde wat Ek aan haar gegee het. 

19. En luister, die verwekking is geslaagd; julle sien en vat reeds aan My, julle Skepper!

20. Maar nog is die tyd van die volle vrug en die oes nie heeltemal ryp nie; groot dinge het ook groot tye nodig!

21. Begryp dit, maar swyg; want tydens `n soortgelyke wordingstryd om eens tot groot rypheid te kom, is dit nie goed om te veel te praat nie! 

22. Want te gelegener tyd sal Ek dit soos aan julle, weer opnuut op My aarde verkondig, en julle baie latere kinders sal dit in hulleself vind en hulle losmaak uit die aarde! Amen.”

23. Hierop het die drie hulle op hulle bors geslaan en gesê: “O oneindige Wysheid van God! Wie sal Jou ewig ooit begryp?!”

24. Maar die Heer het gepraat: “Swyg nou oor dit alles, want kyk, die kinders snel My reeds met uitgestrekte arms tegemoet! Laat ons hulle ook daarom vinnig tegemoet gaan! Amen.” 

Die suiwer liefde en die handeingl uit liefde as vernaamste gebod. Die gevaar van die stede en die vrouens van die laagte. 

28 Hulle hardloop mekaar tegemoet en dit het nie lank geduur nie, of hulle ontmoet mekaar met die magtigste liefde en vind daar `n wedersydse ontvangs plaas en al die volk wat hier aanwesig was, het die Heer van die heerlikheid `n groot liefdesoffer in hulle hart gebring.

2. Spoedig het die Heer Hom tot hulle almal gewend en gesê: “Luister, My kinders! Dit wat Ek julle nou sal meedeel, moet julle goed ter harte neem!

3. Tot nou toe het Ek julle geen gebod gegee nie, behalwe die hoogs sagmoedige van die liefde; moet Ek nou dalk `n nuwe vir julle gee by die ou gebod van alle gebooie?!

4. Luister, solank julle die gebod in julle harte vashou, sal geen ander gebod julle aan My en aan julle handelinge bind nie!

5. Want die suiwer liefde, en elke daad wat daaruit voortkom, is immers die mees waaragtige grondslag van alle geregtigheid. Wie die suiwer liefde van My in sy hart het, sal elke vorm van ongeregtigheid ewig onbekend bly.

6. Daarom het julle ook geen nuwe gebod nodig nie, omdat, soos gesê, die liefde die vernaamste gebod is, wat alle lewe en alle waarheid in haar het.

7. Maar juis vanweë hierdie liefde, wat nou tussen julle en in julle is, wil Ek, julle heilige, mees liefdevolle Vader, goeie raad hieraan toevoeg. Om die heilige liefde van My nou ook in julleself en onder mekaar te behou, moet julle die raad baie goed ter harte neem en dus ook in ag neem.

8. Dit sal egter nie moeilik wees nie, omdat julle dit baie maklik in ag kan neem. Luister daarom na My:

9. Die laagte is nou geopen; in geval dit nodig mag wees, kan julle afdaal na die kinders van Kain en die kan ook na julle toe kom, en julle kan julle nou weer oor die hele aarde versprei van die een einde na die ander.

10. Maar Ek wil nie graag sien dat iemand van julle hom in een stad in die laagte vestig nie, want in hierdie stede lê nog baie slangvuil wat af en toe vreeslik stink vir die neus van die gees en sy lewe besmet met `n giftige pestilensie.

11. As iemand egter die goeie vrugte van My erbarming nou in die laagte wil sien, dan kan hy daarheen gaan en My leiding bekyk; maar niemand moet hulle langer as hoogstens driemaal sewe dae in die laagte ophou nie, behalwe as dit oor `n uitdruklike opdrag van My gaan. Omgekeerd geld hierdie raad ook!

12. Henog en julle, kinders van die hoofstam, moet bepaal hoe lank hulle, wat uit die laagte na julle toe gekom het, mag bly en hulle streng daaraan hou.

13. En as iemand die wens mag uiter, om hom hier op die hoogte te vestig, dan moet dit altyd aan My gevra word!

14. Julle mag dit ook self aan die vreemdeling toestaan, maar dan moet julle toesien of julle daardeur geen adder aan julle bors gekoester het en geen slang op julle hoof geplaas het nie.

15. Wees dus verstandig in alles; dan sal aan julle geestelike en liggaamlike huishouding ewig nooit vernietigende skade toegebring word nie!

16. Netso moet julle julleself ook nooit met `n vrou uit die laagte verontreinig nie, al kom sy vir julle hoe aanloklik en bekoorlik voor, want dit sou elkeen van julle dadelik weer opnuut tot die grootste slaaf van die slang maak, omdat julle dan vrugte sou verwek wat hulle met die bloed van mense en die vlees van kinders sou voed.

17. Die vyand van die lewe het hom voorgeneem om sy vrouens in die laagte met die bekoorlikste vlees te tooi, om julle daardeur te verlei; daarom sê Ek dit vir julle vooruit, sodat julle weet om julle in alles te gedra, wanneer julle iets van die aard sou oorkom. 

18. En as iemand van julle in nood is, laat hy hom dan tot My wend, dan sal Ek hom help.

19. Dit is die raad wat Ek julle vir julle eie tydelike en ewige beswil moet gee. Neem dit in ag, dan sal dit altyd met julle goed gaan! 

20. Ek bly nou nog tot die aand toe sigbaar by julle; as iemand van julle die gevoel het dat dit hom aan die een of ander Lig ontbreek, laat hom kom en praat, sodat Ek die gebrek aan Lig binne `n kort tydjie ophef! Amen.” 

Muthaël se vraag omtrent die teenstrydigheid in die wese van die vrou. Die uitleg van die Heer oor die wese van die man en die wese van die vrou. 

(2 Mei 1843)

29 Na hierdie uitnodiging, het daar van die môrekinders, `n jong man van bykans vyftig jaar vol moed en ywer na die Heer toe gekom en aan Hom gevra: “Almagtige Skepper, God, ons alle heilige Vader! Mag ek ook, `n stoflike wurm ten opsigte van U, die moed hê om in alle deemoed van my hart, vir U te vra om, altans vir my, `n buitengewone belangrike vraag te stel?” 

2. En die Heer het gesê: “Muthaël, Ek sê vir jou, praat! Want Ek sien dat jy `n goeie vraag in jou hart berg.”

3. Muthaël dank die Heer baie innig vir hierdie genadige toestemming en het toe met die volgende gedenkwaardige vraag vorendag gekom, wat so gelui het :

4. “O Heer, God, liefdevolle, heilige Vader! Sien, ek is reeds oor die vyftig en weet dat al menigeen wat jare jonger is as ek, vir hom `n vrou geneem het; net aan my was dit tot nou toe nie gegee om nader aan `n vroulike wese te kom nie.

5. Want as ek na hulle liggame kyk, wat vir my sag en bekoorlik voorkom, dan lyk die meeste vrouens vir my baie sag, fyngevoelig en sodoende ook buitengewoon aantreklik, en ek verkry dan ook altyd `n groot verlange na `n vrou; maar as ek dan deur so `n innerlike drang die een of ander meisie nader, om met haar vanuit die diepste van my hart sagmoedige woorde van liefde te wissel, dan het ek tot nou toe nog altyd geskrik, omdat ek nêrens gevind het wat ek gemeen het om te vind nie. 

6. Dikwels het ek dan gedink: Hoe is so `n teenstrydigheid tog moontlik in hierdie tere wesens? Uiterlik rimpel en golf `n sagte aandwindjie wel oor haar teerste vlees, maar haar innerlike is selfs nie ontvanklik vir `n geestelike storm nie, en manlike orkane van wysheid kan haar hart nie ontroer nie; maar wel die manlike swakhede vir vrouens, soos die vleeslike liefde, dwase vrouekomplimente, veelbelowende manlike sinnelike bevrediging en dan `n reëlregte aanbidding van hulle vlees en meer soortgelyke dinge.

7. Sien, deur sulke verskynsels het ek dan ook gewoonweg `n teensin aan alle vrouens gekry, en ek walg altyd so erg vir hulle, dat ek daarom geeneen meer kan nader nie!

8. O Heer, God en Vader, is dit egter ook korrek van my? Het ek nie in U oë gesondig daardeur nie? En wat is die oorsaak van `n soortgelyke verskynsel in my? Wat is die vrou dan eintlik, wat van buite lewe, maar van binne `n dooie wese is?”  

9. Hierop wend die Heer Hom tot hom en het gepraat: “Luister, My geliefde seun Muthaël, jou verskynsel is belangriker as wat jy dink!

10. Die eerste oorsaak daarvan lê in die feit dat jy van bo afkomstig is; die vrou kom egter van benede.

11. Jy is vervul met dieselfde, wat die lewende liefdesgees uit My is, maar die vrou is vervul met wat die gees van die wêreld is.

12. Daarom is jy ook sag en teer van binne, terwyl die vrou dit slegs van buite is.

13. Jy is `n primêre skepsel vanuit My sentrum, maar die vrou is slegs `n sekondêre skepsel, `n samevatting van My uitstraling.

14. Jy is gemaak uit die kern van die son, die vrou slegs uit die vlugtige strale van die son.

15. In jou is volle waarheid, in die vrou slegs die skyn van waarheid.

16. Jy is `n “is” vanuit My, die vrou slegs `n “skyn” vanuit My.

17. Sien, dit is die eintlike redes van jou verskynsel! 

18. Die vraag of jy teenoor My gesondig het daardeur, is sinneloos. Want jy kan slegs teenoor My sondig, as jy van My `n gebod het om iets te doen of nie te doen nie; daarsonder is geen sonde denkbaar nie, omdat jy sonder gebooie volgens My riglyn handel.19. Maar nou sê Ek vir jou dat Ek ook die vroulike geslag as My kinders aangeneem het, en dit het in Purista `n voorbeeld, dus `n gebod van My, hoe dit moet wees.

20. Twee het hulle in hulle hart vas by haar aangesluit, Ghemela en Mira.

21. Wanneer `n vrou is soos sy, dan dra sy ook My beeld in haar; en as jy so `n vrou sal nader in die verhewenheid van jou hart, dan sal jy nie meer teen `n klip stamp nie. 

22. Maar omdat jy van die suiwerste hart uit die môre is, sal Ek jou ook binnekort die suiwerste vrou gee, wat in alles met jou sal ooreenkom; bly daarom tot dié tyd soos jy tot nou was! Amen.”

23. Hierop word dit vir Muthaël lig voor die oë, en hy het in die diepte gesien en loof en prys die Heer in sy suiwer hart.

24. En die Heer het ook ander na Hom toe geroep, om Hom oor alles te vra wat hulle hart maar verduister het. 

Die vaders verwonderd deur die antwoord van die Heer. Die verdere onthullings van die Heer oor die polariteit in die wese van die man en die vrou. 

(3 Mei 1843)

30 Dié antwoord van die Heer aan Muthaël het almal, met uitsondering van Henog, Lameg en Kisehel, volkome versteend laat staan; hulle het geen raad daarmee geweet nie en het hulle in hulle hart baie beswaard gevoel, aangesien alle vaders destyds, tot groot eer van hulle hart, hulle vrouens buitengewoon liefgehad het en hulle as die grootste geskenk uit die hemel beskou het, en baie het die goeie en brawe vrouens ook hoër en beduidend nader aan My geplaas as hulleself. En dit was so om die baie begryplike rede, dat die meisies toe, netsoos die vrouens, baie ingetoë, saggeaard, verdraagsaam, toegewyd, gehoorsaam, vreedsaam en huislik was. Ook was hulle oorspronklike vroulike lieftalligheid en skoonheid beduidend groter, as in hierdie huidige, geestelik sowel as liggaamlik, heeltemal bedorwe tyd.

2. Daarom het dié antwoord by alle vaders so `n diepgaande bevreemding veroorsaak. En hulle het hulle daarom almal tot My gewend en in hulle hart gepraat:

3. “O Heer, allerliefdevolste Vader! Gee ons almal ter gerusstelling oor U verhewe antwoord aan Muthaël `n groter Lig; want dié Lig wat gewerp word oor ons sedelike, allerbeste vrouens maak ons nie gelukkig nie, maar net ongelukkig, omdat hulle na U, tog ons allergrootste goed is en ons U hiervoor in ewigheid nooit genoeg kan dank nie.

4. As die enigsins grof-wyse Muthaël tot nou toe nog nooit geleer het om hulle te waardeer nie, dan het dit tog geen afbreuk gedoen aan die ou, in ons harte gegewe, heerlike goeie orde van U nie, o Vader! Inteendeel, daardeur kom immers juis die egte vroulike in die vrouens binne ons gesigskring, maar net voordeliger en prysenswaardiger na vore, want juis deurdat hulle so vashou aan hulle deugde, moet die man eers verdeemoedig word, voor hy so `n genadegawe van U, o liewe Vader, waardig sal wees!

5. Wanneer `n man hardheid in die vrou aantref, dan is dit sekerlik net sy eie hardheid; het hy dit versag, dan sal hy sekerlik maar net die heerlikste teendeel in die vrou vind! 

6. O liewe Vader, laat daarom ons liewe vrouens tesame met ons van bo wees en nie van benede nie!”

7. En die Heer het sy mond geopen en tot die vaders gesê: “Julle praat soos nog volkome blindes in My orde!

8. As julle nie weet wat in die gees “bo” en wat ”benede” wil sê nie, waarom vra julle dit dan nie, maar verlang van My `n Lig oor iets waarvoor julle geen Lig nodig het nie, en moet Ek terwille van julle dwase wens, My hele ewige orde verander?!

9. Sê vir My: Verloor die vrou vir My dan iets, as Ek van haar, ten opsigte van die man, verklaar dat sy van benede is en sodoende teenoor die man die noodsaaklike teenpool vorm, waarsonder die man op homself, nóg die vrou, sou kon bestaan?!

10. Wat sal julle dan wel sê as Ek nou vir julle sê: Julle is ten opsigte van My, almal van benede afkomstig, en alleen Ek is van bo.

11. Hou Ek daardeur dalk op om julle Skepper en enigste, ewige heilige Vader te wees?! Of het Ek nie jou, Adam, uit die leem van die aarde, soos jou vrou, Eva, uit jou rib geskape nie?!

12. Omdat julle almal weet dat “leem” My liefde en die “rib” My barmhartigheid en erbarming beteken, omdat My barmhartigheid en erbarming ook julle lewe insluit, soos die lewe van die liggaam deur stewige ribbes omsluit en behoed word, moet julle julleself tog as volslae blind beskou, as julle `n troostelose verskil vind waar julle juis `n hoogs troosryke verskil sou moet vind!

13. Sê my, wat is prysenswaardiger: Die stralende son self of die van haar uitgaande Lig? Wat beskou julle as hoër?

14. Julle sê vir julleself: “O Heer, die een is immers netso noodsaaklik en goed as die ander!” 

15. Goed, sê Ek: As die son op sigself as die gestelde hoogtenorm te beskou is, in wat se verhouding staan die Lig wat van haar uitgaan, ten opsigte van haar?

16. Julle sê: “Dit moet dan tog noodsaaklikerwys oral onder die son wees!”  

17. Goed sê Ek: Maar as die son op haarself geen hoër waarde het as die van haar uitgaande Lig nie, daar die son sonder die uitgaande Lig so goed as glad geen son sou wees nie en ook glad geen waarde sou hê nie, dan sal dit die vrou tog immers ook nie skaad en haar waarde nie in die minste verminder as sy ten opsigte van die man noodsaaklikerwys onderaan staan nie.

18. Ek sê egter: As die vrou is soos sy behoort te wees, dan het sy vir My die waarde van die geregverdigde man en is sy netso goed `n liewe kindjie in My oë as die man; verdwaal die vrou egter, dan sal Ek haar netso goed soek as die man.

19. Maar `n bose vrou is netso goed boos as `n bose man; want die straal uit die son is soos die son self.

20. Daar sal `n tyd kom, dat Ek die straal sal versamel in die vrou om die uitgedoofde son in die man te verlig!

21. Begryp dit, en laat staan julle ou dwaasheid! Wees op die korrekte wyse lief vir julle vrouens, maar maak uit hulle nie meer of nie minder as wat sy van My uit is nie! Dit is genoeg as julle hulle as gelykes beskou; maar meer sowél as minder, is `n sonde!

22. Wie van julle nog iets het, laat hom kom en praat! Amen.” 

Kenan se verlange na meer Lig oor sy visioen van die tien pilare. Die wyse raad van die Heer. Die skielike verdwyning van die Heer. 

(4 Mei 1843)

31 Na hierdie laaste oproep van die Heer gaan Kenan na die Heer toe en het Hom sy eer betoon; en toe hy die Heer van alle heerlikheid sy eer betoon het, wou hy openlik met `n vraag tevoorskyn kom.

2. Maar die Heer was hom voor en het aan hom gesê: “My seun Kenan, waaroor jy My vir `n groter Lig wil smeek, is reeds byna by elkeen hier bekend en by My sedert die ewigheid; daarom hoef jy dit ook nie hier uit te spreek nie!

3. Want Kenan en sy visioen van die tien pilare het nou by die vaders reeds een en dieselfde geword.

4. En as jy iemand, soos ook vir My, oor iets belangrik en diepsinnig wil vra, sien, dan kom jou tien pilare altyd weer uit jou melodieuse gemoed tevoorskyn!

5. Maar Ek sê vir jou: Daar skuil inderdaad iets belangrik agter jou visioen; maar die woorde van Muthaël omvat meer as jou visioen, wat bepaald nie die mees heuglike boodskap in homself berg nie!  

6. Maar Ek het jou tog immers, in jou gees, die volledige betekenis van jou visioen getoon; waarom vertrou jy dan nie meer op jou gees nie?

7. Die tien pilare is immers gelyk aan die tien persone wat daarop staan, hoewel die tiende nog nie liggaamlik in julle midde verkeer nie!

8. Beoordeel dus alles wat tot dusver gebeur het en vergelyk dit punt vir punt met jou visioen langs die weg van die ware, innerlike, geestelike ooreenstemming, en dan sal jy agter die betekenis van jou visioen kom!

9. Dit is gewis en seker dat jou visioen geen gewone droom nie, maar iets meer was en groot geestelike voortekens bevat.

10. Maar beskou die werklikheid voor jou, langsaan, en sê dan self of dit nie in elke opsig belangriker en meer veelseggend is in haar onthulling, as jou hele visioen in sy onduidelikheid nie?!

11. Kyk, so is jou visioen tog maklik te begryp, en jy hoef dan nie, soos die vrouens, altyd met een en dieselfde verhaal tevoorskyn te kom nie!

12. Ek weet goed dat die tiende suil in besonder jou nie met rus laat nie, maar Ek sê vir jou: Wees voorlopig maar tevrede met die nege; wat die tiende betref, dink weinig daaroor na, maar voeg alles in jou hart liewer saam in die liefde tot My, dan sal dit met jou beter gaan as op die baie growwe en donker pad van jou vrugtelose gedagtes oor jou tiende suil!

13. Sien, die suiwer gedagte in jou kop oor dinge wat die donker toekoms nog vir jou gees verborge hou, is net so te beoordeel as wat `n man `n lewende vrug wil verwek by `n man, soos wat hy dit kan doen in `n vrou, wat alles tewens ook die grootste en sondigste hoerery sou wees.

14. Maar wanneer jy jou gedagtes, uit liefde van jou hart, tot My koester, dan het jy in geestelike opsig dieselfde gedoen as wanneer jy jou deur die lieftalligheid van `n vrou laat betower, haar omarm en dan op jou lewende manier omgang met haar het!

15. Op hierdie wyse word jou, nog stomme gedagte in jou liefde tot My dan as `n lewende vrug in die vrou verwek; en word die gedagte dan lewend uit die liefde opnuut gebore, dan sal hy eers vir jou in die lewende volheid van die ewige waarheid wees, wat hy vir jou eintlik oorspronklik sou moet wees, naamlik `n lewende Lig vanuit My!

16. Verstaan en begryp jou lewe op so `n manier, dan sal die wassing van jou tiende suil en die groot nag daaromheen jou nie meer bedruk nie!

17. Maar nou sê Ek aan julle almal: Bly steeds in die liefde en let goed op al My woorde wat ek tot julle gespreek het; dan sal Kenan se tiende suil in `n baie ander sin onthul word, as wat hy andersins deur julle ongehoorsaamheid onthul sou word!

18. Want My orde het baie weë, waarvan baie beter is as enkele ander! Dié oordeel is egter van almal steeds die laaste, omdat dit dan altyd om lewe of dood gaan: Behoed julle daarom teen elke oordeel!

19. Nou verlaat Ek julle weer sigbaar vir `n tyd, maar Ek bly in julle liefde tot My, tog voortdurend by julle! My seën vir julle almal, man en vrou! Amen.” 

20. Hierop verdwyn die Heer met die ondergaande son. Alle aanwesiges val neer en ween, loof en prys die Vader gedurende die hele nag totdat dit die volgende dag lig geword en het hulle eers teen die môre huiswaarts begewe. 

Satan se listige plan om die mense deur vroulike skoonheid te verlei. Die stem van Bo. Die geselskap van Horadal by Adam en Henog. 

(5 Mei 1843)

32 Nou was die volmaakte orde ook op die hele aarde herstel, en hemel en aarde was aller innig met mekaar verbind, en selfs die Satan het by homself gesê: 

2. “Wat sal ek nou doen? Die Heer het Sy mensekinders Self geleer en het hulle vas aan Hom verbind; ja selfs my laagte het Hy tot Sy eiendom gemaak en het baie op alle gebiede `n groot mag gegee waarteen ek niks kan doen of onderneem nie!

3. Ek het wel mag in die sterre, net soos oor alle elemente op aarde, maar wat het ek daaraan as die mensekinders die mag van God in hulle hart het en my daarmee oral waar ek ook maar in opstand sou kom, ontsettend magtig tegemoet kan tree?!

4. Maar tog weet ek wat ek wil doen. Omdat ek die reg het om te verlei, sal ek die mensegeslag (adamitiese saadlyn) `n lokaas voorhou en dit sal spoedig blyk of die kinders van die Heer wel so standvastig en onwankelbaar sal wees as wat nou die geval blyk onder die eie persoonlike leiding van die Heer!

5. Ek sal by die verwekkings van die dogters in die laagte aanwesig wees en hulle vlees so mooi en bekoorlik laat word, dat elkeen wat so `n dogter van die stede in die laagte sal sien, heeltemal deur haar groot bekoring gefassineer sal word! Dit kan en mag ek doen, omdat die vlees nog in my mag is!

6. Maar wat doen ek as ek dit doen! Die goeie of die bose? Want doen ek die bose, dan sal die Heer my bereg; doen ek die goeie, dan sal die Heer sê: “Die goeie is slegs in God!” 

7. Ek weet egter hoe ek dit sal aanlê: In die middel moet dit bly, nóg sleg nóg goed!

8. En presies so sal die mooiste dogters wees; iemand wat sterk en deugsaam is, sal nog steeds baie goed, God welgevallig, naas hulle kan voortgaan!

9. Maar as hy dit nie is nie, dan sal hy in die mooiste dogters ten minste `n gedugte toetssteen vind en `n pragtige geleentheid om sy deugsaamheid te versterk of te verswak, om so vir God en my te laat blyk hoe hy is, en nie hoe hy sonder moeite en selfbeheersing sou wil wees nie: `n Heer selfs oor my en `n vors, magtig in die hemele!

10. Dat menige swakkeling daardeur in die strik sal loop, is seker, maar dat menigeen ook `n groot held van deugsaamheid sal word daardeur, dit kan mens ook as vasstaande aanneem!

11. Dus na beide kante afgeweeg, is die plan op sigself nie sleg nie, maar ook nie bepaald goed te noem nie; dit is in die middel, dus swewend tussen goed en kwaad!

12. Daarom is dit vas besluit en in die kortste tyd uitgevoer!

13. Maar nog iets: As die plan uiteindelik blyk om nogeens slegter uit te val as wat ek nou bereken het?! Dan sou ek opnuut op vyandige wyse met die Heer te doene kry!

14. Maar ook hier weet ek wat ek sal doen! Henog is die regterhand van die Heer hier op aarde; na hom sal ek gaan en my plan voorlê! Hy moet dit met die Heer bespreek en my dan meedeel of dit die Heer geval!

15. Dit sou weliswaar goed wees. Maar wat as Henog my met sy groot mag afwys?! Wat dan te doen in my opnuut ontwaakte boosheid?!

16. Hoe sou dit wees as ek net self na die Heer durf gaan?! Dit sou tog die kortste weg wees!”

17. En daar het `n Stem van Bo tot die oor van die Satan gekom en kortaf gesê: “Watter boosaardigheid beraam jy?”

18. En die Satan het gepraat: “Heer, ek wil niks boosaardig doen nie, maar ek wil slegs `n toetssteen vir U kinders oprig, maar daarby niemand se volle vryheid ook maar in die minste beïnvloed nie; staan dit my daarom toe!” 

19. En die Stem van Bo het gespreek: “Satan, omdat jy `n man wil wees is jy vry; doen in jou elemente wat jy wil, en die Heer sal ook dieselfde doen wat Sy wil is! Maar laat Henog met rus!”

20. Nou was die Satan volkome tevrede met dié antwoord en begin weldra aan die voorgenome werk, waarmee hy egter nog vir `n geruime tyd nie kon slaag nie. Want solank as wat die geslag (saadlyn) soos dit nou op die hoogte, net soos in die laagte bestaan het, voortgeduur het, kon hy weinig met sy lis uitrig, - maar des te meer met hulle nasate, soos die verdere verloop helaas sal aantoon! 

21. Spoedig na hierdie gebeurtenis het daar afgesante van Horadal na Adam toe gekom en het hom in die Naam van die Heer benoem tot hoogste leier oor die volk tussen middernag en môre. Die gesantskap het bestaan uit tien manne met beide seuns van Lameg aan die hoof. 

22. Adam het die gesantskap na Henog gestuur en Henog het hulle in die Naam van die Heer belowe om ook oor hulle die hoëpriesterskap uit te oefen teen `n tiende deel van hulle beste vrugte as offer aan die Heer. Toe het hy hulle weer laat gaan en Adam het beide seuns van Lameg by hom in sy huis opgeneem. 

Henog se verklaring aan Hored, Lameg, Naëhme, Ada en Zilla, Jabal en Jubal. Die vertrek na Hanoch onder leiding van Henog. 

(8 Mei 1843)

33 Na dertig dae het die Heer aan Henog laat weet dat Lameg in die laagte klaar was met die tweede tempel.

2. En Henog weet wat hy moes doen; hy het die twee vrouens van Lameg, Ada en Zilla, geroep, net soos Hored met sy vrou Naëhme.

3. En toe hulle almal in die huis van Henog aangekom het, wat nog steeds `n huis van Jared was, het die hoëpriester van die Heer die twee seuns, Jabal en Jubal voorgestel en aan hulle gesê: 

4. “Luister na my in die Naam van die Heer en almagtige God en die allerheiligste, mees liefdevolle Vader! So is dit en so lui Sy allerheiligste wil, dat almal hulle vrywillig volgens Sy ewige heilige orde sal skik.

5. So moet julle julleself ook volgens alles voeg wat die Heer julle nou deur my mond laat sê en getrou laat verkondig het!

6. Dit is dit wat die Heer aan julle wil verkondig: Die opperpriester Lameg, wie nou deur die Heer in die laagvlakte van die aarde aangestel is oor die volk van die aarde, het julle nodig ooreen​komstig die wil van die Heer, omdat hy nou geheel uit vrye wil `n volkome dienaar van die Heer geword het, soos ek, deur die oneindige barmhartigheid en erbarming van die Heer.

7. Op die welbekende gereinigde slangeberg het hy die Heer vir die eerste keer gesien; op hierdie berg moes hy dan ook `n gedenkteken vir Hom oprig. 

8. Dit het Lameg dan nou ook voltooi, en daarom sal ons nou weer na die vlakte afdaal en sal ons onsself daar, net soos hier, getrou voeg volgens die wil van die Heer!

9. Hou geen vrees meer vir Lameg in nie, wat nou `n leier is; want hy is soos ek in die Heer en sal julle met sy liefdevolle hart opneem en julle behou in sy groot barmhartigheid wat hy deur die Heer verkry het. Gaan dus met my in die Naam van die Heer op weg!

10. Jy, Hored, is weliswaar `n seun wat op die hoogte van die môre verwek is, maar nou sal jy met jou vrou na die vlakte trek en in die huis van Lameg sy steun wees in al sy sake, vol sorg vir die geestelike welsyn van die arme kinders van Kain deur die liefde van die Heer in jou!

11. Maar as jy die hoogte wil besoek, sal die dag en nag vry toeganklik vir jou wees; maar jy sal nooit hier blywend woon nie, omdat jy vir jou `n vrou uit die vlakte van die aarde geneem het en jy sodoende blywend daar tuishoort, en weldadig sal werk daar vanwaar jou vrou afkomstig is. Maar die krag van die kinders van God sal by jou bly tot aan die einde van jou aardse lewe! 

12. Vra nie of die Heer ook in die vlakte net so by jou sal wees soos hier op die hoogte van die kinders van God nie.

13. Want as iemand die Heer in sy hart bo alles liefhet, is die Heer ook volledig by hom; maar as hy Hom nie sodanig liefhet nie, dan is die Heer ook ver van hom, ook al bevind hy hom nog duisend maal hoër as wat ons onsself nou hier bokant die vlakte bevind!

14. Dit is nou die rede waarom die Heer dit met jou wil doen, die res sal die Heer jou elke dag meedeel.

15. Julle, beide seuns, sal goeie aanwysings van julle vader kry oor wat julle in die toekoms te doen staan in die huis van julle vader.

16. Julle, vrouens van Lameg, moet weer so vir hom wees soos julle gewees het, maar nou nie meer met groot vrees in julle hart nie, maar met `n hart vol groot vreugde!

17. Jy Naëhme, moet hierdie nuwe man, aan jou deur die Heer Self gegee, trou bly en Thubal-Kain as niks meer as net as jou broer beskou nie!

18. Nou weet julle alles wat daar moet gebeur; gaan daarom onverwyld met my op pad!

19. Die slag sal jy, my kleinseun Lameg, egter ook met my saamgaan; maar jou vrou sal tuisbly by Jared en Metusalag!

20. Volg my dan ook soos wat julle nou hier is; en niemand van julle sal iets met hom saamneem nie! So wil die Heer dit hê. Amen.”

21. Hierop verlaat Henog die ouerhuis, het die hoogte en ook die vlakte geseën, net soos die weg daarheen en het toe met die geroepenes na die vlakte getrek.

22. En die geroepenes het hom gevolg soos lammers hulle herder. 

Henog en diegene wat hom begelei, kom voor Hanoch aan. Lameg bewonder die mensewerk in Hanoch en Henog gee wyse raad.

(9 Mei 1843)

34 Toe die geselskap die groot stad Hanoch nader, verbaas Lameg (van die hoogte) hom oor die groot prag en trots van die geboue, wat uit hulle ligging tot uiting gekom het, en aan Henog gesê:

2. “Luister, vader Henog, elkeen kan sê wat hy wil! Wanneer mens die baie geboue sien, dan moet mens openlik toegee dat die kinders van die laagte bepaald nie op hulle agterkoppe geval het nie, en hulle lyk bepaald nie dom nie; ek kan al die dinge slegs met welgevalle en volstrek nie met onbehae aansien nie. 

3. Wanneer mens bedink dat die mense dit alles slegs met hulle natuurlike krag opgebou het, omdat die mag van die gees vir hulle tog vreemd was, dan kan mens werklik nie anders as om hoogs verwonderd oor dié magtige werke te wees nie!”

4. Maar eers toe hy die nuwe tempel op die hoogte, dit wil sê op die voormalige slangeberg, in die oog kry, was dit heeltemal gedaan met ons Lameg. Hy bly `n tyd lank heeltemal sprakeloos, in gedagte versonke, staan en open eers na `n onderbreking sy mond en het aan Henog gevra:

5. “Maar vader Henog! Wat is dit? Het mensehande dit ook gemaak?”

6. Hier was Henog `n bietjie terughoudend en het aan Lameg gesê: “Luister, my liewe seun Lameg, ek sê vir jou: Laat hierdie dinge jou nie te veel behaag nie, anders sal jy miskien nog tot meer vrae genoop word, want aan al hierdie dinge kleef nog ontsettend baie wêreldgesindheid! 

7. Namate jy welgevalle daaraan vind, verduister jy jou gees, sodat dit jou dan in jou hart nog maar weinig lig kan skenk en jy daardeur gedwing word om uiterlike vra te stel, soos nou, omdat jou gees, soos gesê, jou die antwoord skuldig bly.

8. Wend jou oog dus liewer daarvan af en kyk nie langer na dit alles wat jou so bekoor nie, dan sal jou gees weldra weer die korrekte Lig kry en sal jy daardeur ook weer elke vraag in jouself beant-woord vind!”

9. Hierop het Henog hom gewend tot die ander wat hom gevolg het, en aan hulle gesê: “Julle moet julle opreg verheug in die Naam van die Heer, Wie vir julle tydelike en ewige welsyn vanuit Sy oneindige liefde en erbarming sulke besliste wonderbaarlike dinge gedoen het, dat julle julleself in der ewigheid nooit genoeg vol dankbaarheid daaroor kan verwonder nie!”

10. Naëhme, asook beide vrouens en ook die twee seuns val op die aarde neer en het begin om die so eindeloos goeie God en Vader van alle mense luid te loof en te prys, omdat Hy so genadig en barmhartig vir die laagte was.

11. En Naëhme het haar des te meer verwonder, noudat sy met haar vleeslike oë werklik alles aanskou wat die Heer haar op die hoogte reeds in die gees getoon het, en loof en prys die Heer dan ook baie male kragtiger en met meer liefde as die ander, wie die Heer nou nie sien nie.

12. Henog het dit opgemerk en aan Naëhme gesê: “Staan nou op, want sien, daar kom reeds `n juigende skare vanuit die stad ons tegemoet. 

13. En laat ook diegene opstaan wat by jou is en sê aan hulle: Die Heer het aan die Lameg van die vlakte aangekondig dat ons voor die stad op hom sal wag! Daarom kom hy ons al met oop arms tegemoet om ons te ontvang in sy magtige liefde vanuit die Heer!”

14. Hierop het nie net Naëhme opgestaan nie, maar ook al die ander wat ook hierdie woorde van Henog verneem het. Maar tog gaan Naëhme dadelik na hulle toe en beur hulle hart op, omdat almal by die aanblik van die tegemoetkomende skare tegelyk deur angs, vrees en vreugde oorval was.

15. Henog loof Naëhme baie, omdat sy sy gees so getrou en begryplik gehoorsaam het.

16. En Naëhme antwoord: “O Henog, al my liefde is daarom vir die Heer; want slegs Hy maak dat ek, die mees onwaardige, jou woorde begryp het!”

17. Toe Naëhme dit beken het, het sy `n sagte streling gevoel en daarop gesê:

18. “O Henog! Wie het dan nou so hemels sag en tog alles deurdringend Sy asem oor my laat gaan?”

19. En Henog antwoord haar: “Liewe Naëhme, sien, die Heer is immers in ons midde, hoewel nie sigbaar vir die oog nie, maar tog goed waarneembaar vir ons gevoel!

20. Wees maar steeds so lief vir Hom en dan sal jy die heilige streling beter gewaar word; want as die Heer jou seën, dan asem Hy Self Sy liefde in jou hart! So is dit!

21. Maar Lameg kom al nader. Laat ons onsself daarom voorberei op sy ontvangs! Amen.” 

Henog ontmoet koning Lameg. Die gevaar van eerbetoon aan mense. 

(10 Mei 1843)

35 Toe Lameg van die vlakte nou naby Henog gekom het, ontbloot hy sy hoof en sy bors en buig hom toe voor Henog tot teen die grond.

2. Maar Henog gaan onmiddellik na hom toe en het aan hom gesê: “Luister, my geliefde broer Lameg, wat die Heer, nóg van my, nóg van jou verlang, laat dit ook altyd ten opsigte van my agterweë!

3. Want as ek na jou toe kom, dan kom ek nie om my deur jou te laat eer asof ek `n tweede god is nie, maar ek kom slegs na jou toe in die suiwer liefde van die Heer, Wie vir ons almal `n allerlief​devolste Vader is, en ek kom as `n ware broer na jou toe! Waarom dan so `n eerbetoon wat niks beteken nie?!

4. Ek sê jou egter: Laat ons dit onder mekaar vermy, anders sal ons self die skeppers van bose tye word!

5. Want sien, as jy my so eer, terwyl ek tog geen haar meer is as enige ander mens nie, verhef jy my bokant die ander mense en deemoedig jy hulle voor my, terwyl ek hulle gelyke broer is!

6. Die mense sal so `n deemoediging wel `n tyd lank oor hulle kant laat gaan, maar dan sal die een na die ander hulle heimlik begin afvra:

7. “Is hierdie en daardie een dan meer mens as wat ons dit is? Waarom laat God so `n verering toe, dat ons onsself voor hom moet buig? Maar vir ons laat Hy egter in die smadelikste eerlose nederigheid!

8. Ons sal onsself egter bo hom verhef en hom die nuttelose voorkeursbehandeling afneem en hom kasty vir al die baie eerbetuigings wat ons aan hom verspil het! Hy sal ervaar dat hy. net soos ons. ook maar `n mens is!” 

9. Sien jy, my geliefde broer Lameg, dit is `n ware stem van die menslike natuur wat, wanneer sy eenmaal in opstand kom, verskrikliker is as die blinde woede van alle tiers en hiënas!

10. Laat ons daarom beide agterweë laat, waarin so `n bose saad geplaas is, en die aarde sal onder ons voetstappe opbloei tot `n allerheerlikste Eden van God!

11. In die teenoorgestelde geval stamp ons met elke tree swaarde en spiese uit die grond van die aarde, waarmee ons latere nakomelinge mekaar met duisende en duisend maal duisende in die gloeiendste wraak sal doodmaak.

12. Ons het almal maar één Heer en één Vader, en onder mekaar is ons suiwer broers.

13. Maar as die Heer die een oor iets groters aanstel as `n ander, dan verhoog Hy hom daardeur, nie ten opsigte van sy broers nie, maar gee hom slegs die geleentheid om soveel meer liefde te beoefen ten aansien van sy broers.

14. Maar om liefde te betoon aan die broers het mens tog geen eerbetoon nodig nie, omdat liefde `n krag is wat altyd maar net daarna streef om die gelyke te verenig, maar die ongelyke skei soos die kaf van die koring. 

15. Neem dit ter harte, liewe broer Lameg, dan sal jy heeltemal in God se orde lewe en sal jy God altyd behaag!”

16. Hierdie woorde van Henog het baie groot indruk op Lameg gemaak en hy neem nou baie ander planne op, as die wat hy tot nou toe gehad het, want hy was van voornemens om `n sagte, beter kastestelsel in te voer, wat by My `n gruwel van die gruwels is.

17. Maar soos gesê, hierdie woorde van Henog het al sy sluimer​ende planne verander, daarom antwoord hy Henog dan ook:

18. “O broer Henog, met welke Lig het jy nou my hart vervul! Alleen aan die almagtige Heer van hemel en aarde sy dan ook ewig alle eer, alle prysinge, alle roem en alle lof, omdat Hy die mense tot sulke gelykwaardige liewe broers gemaak het!” 

19. Nou kyk Lameg bietjie verder vooruit en het op `n afstand van ongeveer driehonderd tree die klein groep gesien wat Henog gevolg het en intussen bietjie agtergebly het, toe Henog alleen na die veel te deemoedige Lameg gehardloop het, en aan Henog gevra:

20. “Broer, wie is dit wat jou daar volg en, soos dit vir my lyk, met ietwat dralende treë?”

21. En Henog het aan Lameg gesê: “Liefste broer, laat jou broers hier agter; volg my dan en kyk hoe genadig en goed die Heer is! 

22. Kom en ontvang joune in die Naam van die Heer! Amen.” 

Lameg loop syne tegemoet, Henog volg hom. Die drievoudig profetiese betekenis van hierdie handeling van Henog. Egte profesie en die vryheid van die mens. 

(11 Mei 1843)

36 Toe Lameg dit van Henog gehoor het, was dit heeltemal gedaan met hom; hy het `n vreugdekreet geuiter en loop syne met oop arms tegemoet. 

2. En Henog, wat nie meer so jonk was nie, moes sy bene ekstra vinnig beweeg om Lameg te kan begelei oor die, tot sy geluk, slegs `n kort afstand.

3. Dit klink wel ietwat merkwaardig dat Henog hier vinnig saam met Lameg geloop het, maar dié verskynsel is nie so sinneloos as wat iemand stellig sal dink nie, want dit het `n drievoudige profetiese betekenis. 

4. Die eerste is: Om die leiers daarmee aan te gee dat hulle die vorderings van hulle jongeres nie moet vertraag, deur hulle teen te hou en te aarsel en deur skoolmeesteragtige verwaandheid selfs die beste gees te dood nie. Maar hulle moet die geesteskrag van die jongeres altyd volg, en wel sodanig dat hulle met die vinnige vinnig gaan, met die vrye vry is, met die sterke sterk, met die swakke geduldig, die talmende saam met hom, naamlik met die leier - saamtrek en die vreesagtige moed inboesem!

5. Die tweede bedoeling is: Die laagte trek, of wel die wêreld trek deur haar vinnige industriële vooruitgang die geestelike saam in `n vinniger verval; want die geestelike word in die wêreld deur die materie gedra en is daar om die gevange materie te verlos, soos die van die geestelike Henog nou in die laagte was om die materiële Lameg te verlos en hom opnuut te verbind met syne; diepsinniger gesê: Met sy verhoogde en gereinigde begeerte. 

6. Die derde betekenis is en was die profetiese: Naamlik dat die kinders van die hoogte hulle binne `n kort tydjie met `n snelstroom na die laagte sou begewe en ook vrye teuels vir hulle begeertes sou gee; want as wyses en filosowe het hulle afgedaal en het hulle toe as filosowe, baie gou aan alle soorte uitspattighede oorgegee.

7. Dit is dus die drie profetiese betekenisse van die vinnige saamloop van Henog.

8. “Maar”, sal iemand sê, “as dit so is dat die profete altyd deur al hulle dade, handelinge en praat vir die toekoms bepaal wat daar moet gebeur en meestal gebeur, dan is die mense op die aardbol in geestelike opsig immers in die geheel nie vry nie, en moet dus so optree soos wat die profete oor hulle geprofeteer het! En dus moes die kinders van die hoogte in die laagte val, omdat Henog dit reeds vooruit, deur sy saamloop, aangedui het!

9. Maar as dit so is, hoe kan die mense dan gestraf en getugtig word, terwyl hulle tog moes doen wat die profesie oor hulle aangegee het?”

10. Ek sê egter: As dit so was, dan sou dit inderdaad treurig gewees het om `n lewende skepsel te wees. Maar dit is baie anders en die profete gee slegs die noodwendige gevolge aan wat uit `n handeling van die mens, te gelegener tyd netso seker sal voortkom, as daar uit die een of ander graankorrel wat iemand in die aarde plaas, ook baie verseker op `n bepaalde tyd `n vrug sal ontstaan wat met die saadkorrel ooreenstem. Daarom dink Ek dat dit heeltemal nie so erg is as Ek juis deur die profete aan die mense laat sien watter vrugte, of noodwendige gevolge, daar in hulle handelinge geleë is nie?!

11. Is dit dan so erg as die boer vooruit weet dat hy uit die koringkorrel slegs weer `n koringkorrel kan oes, maar uit die saad van onkruid niks anders as slegs weer onkruid nie?!

12. En as die mens dit goedvind, waarom sou dit dan nie goed vir hom wees om deur die mond van die profete te hoor welke vrugte uit sy handelinge voortkom, en altyd sal moet voortkom, op grond van My ewige, onveranderlike orde, wanneer die mens die handelinge telkens weer verrig en dit nie verander nie?!

13. Verander die mens egter sy handelinge, dan sal daar ook ander vrugte tevoorskyn kom, en elke profeet voeg dit altyd daaraan toe; want wat `n egte profeet praat en hoe hy handel, verbind hy immers altyd aan bepaalde voorwaardes. 

14. Bygevolg word daar deur die profete absoluut geen afbreuk gedoen aan die vryheid van die mense nie; hulle word maar net buitengewoon begunstig, omdat die mens daardeur sy handelinge leer ken en dit dan eers geheel vry kan uitoefen, omdat hy seker weet welke vrugte hulle hom sal dra, goeie of bose!

15. So is daar in die vinnige loop van Henog ook net een voorwaarde geleë, waaroor ons hom self sal hoor praat by die volgende geleentheid.

16. Kyk hoe beide hulle gedra, noudat hulle by die familie aangekom het! 

Koning Lameg se storm van vreugde en uitbundige dankgebed. Henog se waarskuwing vir onvervulde beloftes. 

(12 Mei 1843)

37 Toe Lameg by syne aangekom het, kon hy van vreugde oor die weersien van sy twee vrouens, sy twee seuns, sy lieflingsdogter en haar magtige eggenoot geen woord oor sy lippe bring nie, en dit het egter met hom gegaan, soos julle sê as met iemand wat tot oor sy ore verlief is, en van suiwer liefde ook geen woord kan uitbring om sy geliefde te vertel hoe dierbaar sy vir hom is nie.

2. Eers na `n geruime tyd, toe die eerste vreugdestorm bietjie gaan lê het, kon ons Lameg die volgende woorde uitbring:

3. “O Heer, eindeloos liefdevolle, heilige Vader, hoe moet ek as wurm in die stof ten aansien van U, o God, U dank, hoe U loof, prys en aanbid vir sulke eindelose baie barmhartigheid, terwyl ek nog nie die allerminste deel daarvan werd is nie?!

4. O my vrouens en kinders, hoeveel nagte het ek nie oor julle gesug en geween nie; maar ek was daarby ook vervul van bittere woede teenoor God en terwille van julle het ek op `n oneindig dwase wyse probeer om my op Hom, die almagtige, ewige Heer van die oneindigheid te wreek.

5. Daarom sou ek van God tog niks anders verdien het as `n ewige, allerergste tugtiging nie; maar in plaas van om my te straf na die mate waarin ek dit verdien het, bewys die Heer my so `n onmeetlike groot barmhartigheid, dat selfs die hoogste, mees volmaakte geeste daarvan sal huiwer!

6. Daarom kan ek tog nie anders as om uit alle mag te roep nie: O Heer, oneindig allerliefdevolste, heilige Vader! Wat verlang U van my dat ek sal doen om U tog die een of ander welgevalle te kan bewys vir U te eindelose groot barmhartigheid!”

7. Hier het Henog aan Lameg gesê: “Luister broer, jy het goed gepraat ten opsigte van joune, van my en van God; maar een ding daarin was nie volgens die orde van die Heer nie!

8. Sien, jy het in jou groot liefdesvuur in `n sekere sin van die Heer gevra dat Hy van jou `n offer verlang, wat jy Hom vervolgens sou opdra. Jy wil daardeur jou dankbaarheid betuig en God op passende wyse welgevallig wees!

9. Dit is reg as jy in jouself so `n drang voel, maar bedink net, wanneer die Heer nou van jou sou verlang dat jy juis diegene aan Hom offer wie jou nou met so `n liefde- en dankbaarheidsvuur ten opsigte van die Heer vervul het! Sê my net, wat sou jy dan gedoen het?”

10. Hierop was Lameg hoogs verbaas en kon geen antwoord vind op die belangrike vraag nie.

11. Maar daarop het Henog weer aan Lameg gesê: “Luister, my geliefde broer, dit hou jou nou erg besig en jy vind in jou hart geen antwoord op die vraag nie!

12. Maar ek sê vir jou: En wanneer die Heer nog meer van jou sou verlang as wat ek jou in my vraag as voorbeeld gestel het, dan sal jy dit alles met `n allerbereidwilligste hart moet doen; want, waarlik, ek sê vir jou, wie uit liefde vir die Heer, nie alles kan verloor nie, die is die liefde van die Heer nie werd nie!

13. Wie op die wêreld sy vrou, sy kinders, sy broers en selfs sy ouers meer liefhet as die Heer, die is die liefde van die Heer nie werd nie!

14. Daarom moet elkeen eers sy liefde baie goed toets, voordat hy die een of ander gelofte aan die Heer doen! Want as iemand `n vrye gelofte as dankoffer aan die Heer gedoen het en hy kry berou as hy die gemaakte belofte gestand moet doen, sien, dan is hy die Heer tog seker nie in die minste werd nie, en die Heer sal so `n maker van geloftes dan ook gee in die mate waarin hy sy beloofde offer aan Hom gebring het.

15. Die Heer sal jou weliswaar nie hierdie proef laat ondergaan nie, maar desondanks moet jy dit weet en in die toekoms goed bedink wat jy aan God sê; want Hy is nie so dat Hy met Hom laat spot nie!

16. Oordink dit dus en neem dit ter harte, en laat ons nou na jou huis gaan en dan na die tempel op die berg! Amen.” 

Die vreugde oor die weersien by koning Lameg en hulle groot dankbaarheid teenoor die Heer. Henog se gesprek met Lameg van die hoogte oor die voorbeeldige offer van hulle hart deur koning Lameg en sy familie. 

(15 Mei 1843)

38 Lameg bedank vir Henog uit die diepste grond van sy hart vir hierdie les en goeie vermaning en het toe aan syne gesê:

2. “Kom na my toe en wees nie bang nie, want ek weet immers dat die Heer in julle harte geplaas het dat julle nie meer vir my hoef bang te wees nie!

3. Want die eindelose erbarming van die Heer het my heeltemal verander en het van my, die vroeëre wreedaard en die doener van allerlei gruwelike dade, van my, die dubbele broedermoordenaar, `n lam, `n saggeaarde leier van die mensdom gemaak.

4. Kom daarom na my en het geen vrees vir my nie; want ek is nou hier, om met die genadige hulp van die Heer, die teen die mensdom begane gruwels weer enigermate goed te maak, deur hulle wat nog lewe, op die weg van die Heer te bring!”

5. Eers na hierdie buitengewoon opregte en gemoedelike uitnodiging en bekentenis skep syne weer moed en het na Lameg toe gegaan, omarm en groet hom, daarby die Heer besonder lowend en prysend vir die groot barmhartigheid en erbarming wat Hy Lameg so allerheerliks betuig het en daardeur ook aan die hele laagte.

6. Deur hierdie erkenning word Lameg tot trane geroer en hy dank die Heer nogmaals met `n baie bewoë hart.

7. En Henog het die groot verheffing van hulle harte tot God gesien en het daarop in die geheim aan Lameg van die hoogte gesê:

8. “My seun, kyk net daar; dit is die korrekte manier om die heilige Vader `n welgevallige offer te bring! Het jy al ooit iets dergeliks, met so `n diepe innigheid, op die hoogte gesien?

9. Ja, vroeër was daar op die hoogte wel `n sogenaamde heilige seremonie wat egter slegs op die sinne ingewerk het en so die gees gedood het. Maar hierdie lewende, stille seremonie van die hart soos jy dit nou hier sien, is op die hoogte nog baie weinig gevier! En ons heet tog “kinders van God ”, terwyl hulle hier “kinders van die wêreld” heet!

10. Dit is waar: Toe die Vader sigbaar in ons midde gewandel het en ons eindelose groot bewys van Sy liefde, barmhartigheid en erbarming gegee het, was daar ook baie met `n boetvaardige hart en hulle het Hom geloof en geprys as die allerliefdevolste, heilige Vader, maar toe Hy weer onsigbaar geword het, het baie wegge​hardloop asof daar by ons niks besonders gebeur het nie! Wat vind jy van dié verskil?

11. Lameg het gesê: “O vader Henog, dit is `n geweldige verskil en ek moet openlik beken: Op die hoogte het die heilige Vader nouliks vir my so verhewe voorgekom as nou by hierdie aanblik!

12. O, hoe ver is ons in werklikheid agter hulle! En hoeveel groter is hierdie Lameg hier in die laagte as ek op die hoogte! 

13. Aan hom het die Heer slegs weinig gegee - dit is in wese net van hierdie wêreld, en hy dank die Heer daarvoor, asof alle hemele hom reeds ten deel geval het; en aan my gee die Heer, volgens Sy getuienis, die heerlikste en volgens Sy woord die grootste, en hoe gering was my dank en my liefde daarvoor, ten opsigte van alles wat hierdie Lameg gedoen het!” 

14. Maar Henog antwoord hom: “Ja, my seun Lameg, nou het jy die volle waarheid gepraat! So is dit by ons almal op die hoogte: Ons is die Vader minder dankbaar vir oneindige dinge as hulle hier vir eindige dinge!

15. Laat ons nou egter in die stad gaan kyk. Daar sal jy eers wonders van liefde en dankbaarheid jeens God sien, wat alles wat jy tot nou toe gesien het, sal oortref! Vir sonnestoffies sal jy dankbaarder harte aantref as op die hoogte vir hele sonne! Laat ons nou die stad binnegaan! Amen.”

16. Hierop herstel Lameg van die laagte homself en volg Henog deemoedig en hoogs dankbaar met syne, wie hy weer teruggekry het. 

Die intog in Hanoch. Die verering van die heilige gedenkplek in Hanoch word tydelik toegelaat. Die ontvangs in die paleis van Lameg. 

(16 Mei 1843)

39 Toe die geselskap nou in die stad aangekom het, wys Henog vir Lameg van die hoogte op die kinders van die laagte en hoe hulle, armoedig geklee, selfs die weë waarop die voormalige bodes uit die hoogte die paaie van die Heer betree het, maar veral die weggedeelte waarop die Heer geloop het, met hulle trane bevogtig en hoe sommiges selfs met hulle bors op die plek gelê en dit in die grootste liefde aanbid het.

2. Toe Lameg van die hoogte dit gesien het, slaan hy homself op sy bors en sê: “O vader Henog, wat is dit?! Hierdie kinders van die wêreld hou selfs veel meer van die nederigste gedenkplek van die Heer as ons van die Heer Self; hoe groot moet hulle liefde dan nie vir die allerheiligste, liefdevolle Vader Self wees nie!” 

3. En Henog het Lameg geantwoord: “Ja sien, so is dit werklik! Mens moet hierdie arme kinders weliswaar die verering van die plek waarlangs die bodes gegaan en die weg wat die Heer sigbaar voor hulle oë betree het, verbied, omdat hulle hart daarby maklik kan heg aan wat hulle nou as `n soete en verhewe herinnering dien, maar hulle gevoelens is daarby so suiwer op die Heer gerig, dat ek daar self nie omheen kan om hulle voorlopig in hulle vroomheid te laat nie.

4. Die pad waarlangs die Heer getrek het toe die naam JaHWeH na die tempel gedra was, sal seker baie geheilig bly, en ons sal nie ligtelik in staat wees om dit uit die innerlike lewe van die volk te verwyder sonder om daarby hulle vrye wil te beperk nie, waartoe ons egter nooit die reg het nie, aangesien die Heer dit Self immers ook nie gedoen het nie.

5. Maar laat ons onsself nie te veel bemoei met dit alles wat die Heer voorgehou het nie. Hy sal doen wat Hy die beste vind!

6. Maar ons het hier die heerlikste geleentheid om te sien hoe baie anders en baie meer intenser dié volk nou die Heer, as allerheiligste en liefdevolle Vader, meer liefhet as ons, as God se kinders van die hoogte!

7. Sien, daar is nou die huis van Lameg; daarom laat ons hom nou voorgaan, sodat hy ons in sy woning kan binnelei!”

8. Lameg het hom verbaas oor die groot prag van die gebou, maar Henog het aan hom gesê: “Ja, dit vertoon `n groot prag; as mens egter bedink met welke middele dit gebou is, dan sou mens liewer wil huiwer tot in die diepste van sy siel, as om enige welgevalle daaroor te uiter!”

9. En Lameg van die hoogte het vanuit die grond van sy siel gesug en toe met weemoedige stem gesê: “Ja, ja, liewe vader Henog, so is dit seker! Wanneer die Heer sonne en wêrelde bou en Hy plaas hoë berge op die kragtige aarde, dan kan ons onsself tereg oor die aanblik verheug, want ons weet hoe die Heer, sonder enigste moeite, sulke groot, wonderbaarlike dinge kan skep; maar as sulke swak kinders sulke geboue met klippe oprig wat lyk soos klein berge, werklik, dan word mens bedroef tot in die grond van sy hart!”10. En Henog het gesê: “Ja, so is dit! Dit wat die Heer egter toegelaat het, laat ons so; ons het aandag daaraan geskenk en so is dit goed vir die Heer, ons heilige, allerliefdevolste Vader!

11. Maar nou kom Lameg, die leier, al met uitgestrekte arms na ons toe om ons sy huis binne te lei en al sy bediendes wag ons ook reeds in by die poort van die huis! Laat ons trag om vinnig die huis binne te gaan; anders kom die vrome volk op ons af om ons in die Naam van die Heer te aanbid, laat ons dit baie sorgvuldig vermy!”

12. Nou het Lameg, die leier, nader gekom en Henog gee hom te verstane om die huis so vinnig moontlik te betree om `n reëlregte aanbidding te voorkom. En dit het gebeur soos wat Henog dit gewil het. 

Die hofhouding ontvang die gaste in die troonsaal. Voorbereidings vir die feesmaal. Die verordening van koning Lameg om alle wapens te smee tot nuttige gereedskap. Die liefde as die heilige oerwapen van die Heer. Heerlike belofte aan koning Lameg. 

(17 Mei 1843)

40 Toe hulle in die troonsaal aangekom het, waar die vernaamste lede van Lameg se hofhouding almal versamel was, het Lameg verheug uitgeroep:

2.”Vriende, broers, kinders en susters! Verheug julle saam met my; want die Heer het ons almal `n groot erbarming betoon!

3. Kyk, hier is my twee vrouens, Ada en Zilla, daar my totaal verlore gewaande seuns, Jubal en Jabal, en hier my dogter Naëhme met haar magtige man, wie die Heer Self aan haar gegee het!

4. Sien, en hoor, en verheug julle ten volle saam met my! Die Heer het hulle vir my en ons almal weer teruggegee, sodat hulle by my is en op suiwer wyse dieselfde vir my is wat hulle van die begin af aan vir my was, maar helaas, op onsuiwere wyse, wat vir die Heer baie onwelgevallig was!

5. O, hoe sal ons onsself nou verheug in die so magtige groot barmhartigheid van die Heer!

6. Brudal, gaan na die voorraadkamers en berei vir ons almal `n feestelike maal van die beste vleis en die beste vrugte, en laat `n tweede ryklik voorsiene tafel aanrig vir die Godvrugtige burgers van ons stad, en `n derde vir alle armes, wie nou vry is, maar voorheen ons slawe en gevangenes was! Gaan nou en voer dit uit volgens my wens!

7. En jy, my broer Terhad, wie deur die Heer as wagter aangestel is van die vernaamste tempel van die Heer, stuur dadelik bodes deur die hele stad, en laat almal wie ek genoem het, uitnooi tot my groot feesmaal in die allerheiligste Naam van die Heer JaHWeH Sebaot, wie ons aller God, Skepper en Vader is, vervul van liefde, wys, heilig en almagtig van die ewigheid af aan! So geskied dit! Amen.” 

8. Hierop het Brudal en Terhad aan die werk gegaan en alles stiptelik uitgevoer.

9. Lameg het hom omgedraai en Thubal-Kain na hom toe geroep. Toe hy vol deemoed na sy vader gekom het, het hy aan hom gesê:

10. “Thubal-Kain, my seun, ek sê dit vir jou in die aanwesigheid van die enigste hoëpriester van die Heer: Laat alle wapens wat vir die voer van oorloë bestem was, uit alle dele van die groot ryk byeenbring en vervaardig ploeë, sekels, sense, byle, grondhake, grawe en nog allerlei ander nuttige gereedskap daaruit, waarin die gees van die Heer jou sal onderrig!

11. Want van nou af aan sal die Heer ons enigste en mees werksame beskermingswapen wees teen al die kwaad. Selfs nie teen die verskeurende diere sal ons onsself ooit van `n ander wapen bedien nie; want ek het die wapen van die Heer meermale leer ken!

12. Daarom sal ons ons lewe lank met dié almagtige wapen stry, en ons kinders en kindskinders sal nooit meer van `n ander wapen gebruik maak nie!

13. Liefde heet die heilige, almagtige, ewige oerwapen van die Heer! Met dié heilige wapen sal ons ons aardse lewe tot `n goeie einde bring en daarmee in die oorwinning aan die einde van ons dae op aarde, die Heer sekerlik `n welgevallige offer bring, wat ons met Sy almagtig heilige wapen oor al die kwaad van die wêreld te beveg sal hê!

14. Môre moet jy, nog vóór al die ander, met dié werk begin wat nou aan jou opgedra word! Die almagtige wil van die Heer geskied altyd en ewig! Amen.”

15. Hierop gaan Henog na Lameg toe en het aan hom gesê: “Geliefde broer Lameg, jy het nou `n gebod gegee wat vir my beter is as goud en wel die allersuiwerste goud; daarom sal jy ook geseën wees soos nog niemand vóór jou geseën was nie!

16. Jou land sal oorvloei van melk en heuning en jou stad sal skitter soos die maan, die huise daarin soos die sterre en jou huis soos die opgaande son!

17. Waarlik, ek sê vir jou, jou liefde het magtiger geword as wat die hele aardbol is! Eers wanneer jou vreugdemaal beëindig sal wees, sal jy by die inwyding van die nuwe tempel verneem hoe dierbaar jy vir die Heer geword het!

18. Ek wil jou nog vandag weer verlaat, maar nou sal ek drie dae lank by jou bly en jou die mag van jou nuwe wapen toon! So sal dit geskied in die Naam van die Heer! Amen.” 

Henog se gesprek met Lameg oor die korrekte orde en oor die verwerplike menslike rangorde. 

(18 Mei 1843)

41 Die maal word spoedig berei en die genooides het gekom; die tafels neergesit en geskei opgestel volgens Lameg se aanwysings.

2. Maar Henog het aan Lameg gesê: “Broer, `n ordening is weliswaar oral goed, en ons moet niks doen wat buite `n sekere orde val nie, want die orde is die mag van die Heer. Vanuit en in Sy orde het Hy alle dinge geskape, maar tog is daar één orde wat die mense onderling opgestel het, of dit altans wil, wat byna heeltemal ondraaglik is vir die Heer, en dit is die rangorde!

3. As jy heeltemal gelyke dinge in `n reguit lyn sou opgestel het, en daar sou dan iemand kom wat die dinge uit hulle, deur jou opgestelde reguit lyn verplaas, werklik, jy sou jou daaroor vererg en jy sou die verstoorder van jou orde met toornige oë aangekyk het!

4. Maar as die Heer alle mense volledig gelykwaardig geskape het en hulle in één reguit lyn voor Hom opgestel het, hoe kan ons dan die reguit lyn van die Heer na eie goeddunke krom maak?!

5. Ons kan dit weliswaar doen en om praktiese redes sê: “Die is dit en die ander dat!” en een wat deur die Heer aangestelde leidinggewende broer die ander, wat nie deur die Heer beroep en aangeraai is, laat hom dit doen!

6. Dit is die korrekte rangorde wat ons van die Heer Self gekry het; maar by geleenthede waarby ons `n maaltyd gee aan die broers, moet daar nie drie afsonderlike tafels staan nie, maar slegs één, sodat ons almal as volledig gelyke broers en susters onder mekaar aan dieselfde tafel kan eet!”

7. Toe Lameg dit van Henog verneem het, het hy onmiddellik die tafels teen mekaar laat sit, en so ontstaan daar uit drie afsonderlike tafels slegs één broederlike tafel.

8. En Henog prys Lameg vir sy gehoorsaamheid aan die wil en die liefde van die Heer.

9. Baie stilletjies het Lameg van die hoogte na Henog toe gekom en aan hom gesê: “Luister, vader Henog, dit is goed en wel wat jy nou teen my naamgenoot uit die laagte gepraat het; maar nou begryp ek één ding nie so goed uit jou kort uiteensetting oor die rangorde onder die mense nie!

10. Sien, kinders is tog duidelik geringer as hulle ouers, want die Heer sou dit tog sekerlik nie korrek vind as die kinders hulle gelyk wil stel met hulle ouers nie!

11. Bowendien herinner ek my dat die Heer op die hoogte soms `n groot onderskeid tussen die mense gemaak het en beslis nie almal gelyk behandel het nie!

12. Want die drie kosmandjies op die hoogte is `n onaanvegbare feit, net soos dat Hy jou tot hoëpriester gemaak en Purista, net soos Ghemela, sigbaar verhef het! Wie kan dit geheel ontken?!

13. Hieruit volg tog onmiskenbaar dat die Heer dus `n sekere rangorde onder die mense opgestel het, en daarom begryp ek jou woorde nou nie heeltemal nie! Lig dit daarom bietjie van naderby toe!”

14. En Henog het hom tot Lameg gewend en gesê: “My seun, jy vergis jou baie! Wat die Heer gedoen het, is iets anders as wat die mens gedoen het en moet doen. Hy alleen is immers die Heer!

15. Die rangorde wat die Heer egter onder ons mense opgestel het, is slegs op ons liefde tot Hom gebaseer, en dit beteken: “Hoe meer liefde jy vir My, jou heilige Vader, in jou hart het, des te nader is jy ook aan My; maar namate jy minder liefde vir My het, is jy ook des te verder van My af!” 

16. Sien, daarin lê die grondslag van die aanstelling van Henog as hoëpriester, van die drie mandjies op die hoogte, van Purista en Ghemela, asook van die verpligting van die kinders jeens hulle ouers, wie deur God as eerste hoëpriesters oor hulle kinders aangestel is!

17. Dit is dus slegs na die mate van die liefde tot God; maar onder mense moet dit in betrekking waarby die liefde bepalend is, nie so wees dat hulle hulle van mekaar afsonder, omdat die een hom inbeeld om meer te wees as `n ander nie!

18. Slegs vir God is ons verskillend deur ons liefde tot Hom; maar onder ons moet daar geen selfgemaakte onderskeid heers nie!

19. Want wie groot wil wees, sal klein wees in God se oë; maar as ons suiwer broers in die liefde onder mekaar is, dan sal ons dit ook wees in God se oë!

20. Begryp dit dus so, my seun! Maar die tafels is nou verenig; laat ons dus daaraan plaasneem! Amen.” 

Die opstel van die tweede tafel in die troonsaal. Die feesmaal. Die tafelrede van die onbekende aan die tweede tafel. 

(19 Mei 1843)

42 Die aantal uitgenooide gaste was groot en hulle kon nie aan die een groot tafel geplaas word nie. Daarom het Lameg weer na Henog gekom en hom gevra:

2. “Luister, my geliefde, verhewe broer en enigste hoëpriester van die Heer. Meer as die helfte van die genooide gaste het, soos jy self kan sien, geen plek aan die saamgevoegde tafel nie! Wanneer ons hulle nou apart moet sit aan `n tweede tafel, sal hulle dan nie afgeskeep voel nie? Ons is immers genoodsaak om hulle aan die tweede tafel te laat sit en nie aan die tafel waaraan ons sal sit en jy eintlik al gaan sit het nie.”

3. En Henog glimlag Lameg toe en het toe aan hom gesê: “Sien, liewe broer, noodsaak is geen vernedering nie! Maar om die verskil so klein as moontlik te maak, kan jy ook die tweede tafel in hierdie saal laat sit, wat groot genoeg is vir minstens tienduisend mense en dit sal dan weinig pla aan welke tafel ons sit! Laat dit so gebeur, dan sal dit heeltemal goed wees!”

4. En Lameg het gesien dat dit goed was so en laat daarom alles deur sy dienaars in orde bring soos wat Henog hom aangeraai het. 

5. En die enorme aantal gaste vind almal `n plek aan hierdie tweede tafel en hulle het gejuig dat so `n groot barmhartigheid hulle te beurt geval het, om selfs in die troonsaal, naas die verhewe hoë gaste en groot vriende van God aan tafel te sit.

6. Toe Lameg die gejuig verneem het, omdat hierdie voorsiening so goed opgevat word, word hy self ook opgewek en vervul van blydskap en gaan self ook aan die tafel sit waar Henog al met Lameg uit die hoogte plaasgeneem het. 

7. So word alles in orde gebring; die spyse was opgedis en uit die harte en monde van alle gaste word `n luide lofuiting aan die Heer gebring. Die tafels was toe in die Naam van die Heer deur Henog geseën, en almal het die geseënde spyse met hulle hande geneem en het geëet en gedrink en hier en daar kon mens die luide prysing van die Heer beluister. 

8. Nadat almal versadig was, het een van die genooide gaste van die tweede tafel opgestaan en die volgende woorde tot sy tafelgenote rig:

9. “Broers, vriende en susters! Welke mens sou in die grootste gloed en vlam van sy hart durf sê dat hy God, die almagtige Heer van hemel en aarde, in alle ewigheid ooit voldoende sou kon dank vir so `n onuitspreeklike groot barmhartigheid wat Hy ons bewys het, deur die voorheen so harde koning Lameg te verander in so`n heerlike broer en meer as groot vriend van die mense nie? Voorwaar, Ek kan my niks indink wat groter is nie! 

10. Dit moet vir die almagtige Heer nie moeilik wees om duisend wêrelde te skep nie; maar om `n vrye mensegees sonder dwang so te omvorm soos wat by Lameg gebeur het en deur hom ook by al sy aanhangers, dit is tog wel meer as om in één oomblik sonne en aardes en mane te skep, deur die almagtige, goddelike wil!

11. Want by die skepping van dinge kom dit seker maar net aan op God se wil, en dan sal daar wees wat God gewil het! Deur Hom `n uitgespreekte almagtige “daar is” is voldoende, en tallose sonne en wêrelde wentel reeds in hulle enorm groot sirkels voor die oë van die almagtige Werkmeester. 

12. Maar by `n vrye gees is die almagtige “daar is” reeds `n oordeel, wat die dood van die gees is! In die plek van die almag moet dan slegs die groot liefde, erbarming, geduld, sagmoedigheid en die eindelose wyse leiding van God tree, wie die gees van die mens as `n tweede god moet lei en onderrig, sodat dit dan deur selfkennis van binne, dit sal word wat hy moet wees, volgens die goddelike orde. En dit is meer as om wêrelde en sonne skep!

13. O, maar daarom moet die Heer ook deur ons almal geloof en bemin word, soos wat Hy tot nou toe nog nie bemin en geloof was nie; want eers nou erken ons God se grootsheid! 

14. Kom broers, laat ons die Heer loof en prys, omdat Hy ons so `n groot barmhartigheid bewys het!”

15. Hierdie woorde van die gas laat almal in die saal verras opkyk, en almal was geraak deur die krag van hierdie woorde. 

Die verbasing van koning Lameg oor die woorde van die onbekende gas. Die woorde van die onbekende oor die tweevoudige voeding van die tweevoudige mens. 

(20 Mei 1843)

43 Maar Lameg weet nie wat hy vinnig moes doen nie. Hy wend hom daarom tot Henog en sê aan hom: “Luister, my geliefde, verhewe vriend en broer in alle liefde van die Heer, hierdie man praat asof hy ook deur die Heer tot leier gekies sou wees!

2. Voorwaar, sulke woorde sou ook jou mond geensins tot skande gemaak het nie, en ekself sou my eindeloos gelukkig prys as my mond tot sulke woorde in staat sou wees; maar daar kan by my nou absoluut nog geen sprake daarvan wees nie!

3. Sê my tog, my geliefde Henog, as jy dit goeddunk: Sal ons hierdie buitengewoon wyse Spreker nie dadelik na ons tafel nooi nie?!”

4. En Henog antwoord Lameg: “Wanneer jy, my geliefde broer, dit gedoen het, ken jy dan nie meer eer toe aan hierdie tafel as aan die ander tafel nie?!

5. Daarom meen ek dat dit genoeg is as ons aandagtig na sy woorde sal luister en hulle goeie inhoud vashou!

6. As jy dit nou `n bietjie oordink, sê my dan of jy dit ook daarmee eens is; want hier is jy tuis en moet jy ook vry by jouself te rade gaan en daarvolgens handel!” 

7. Lameg het `n bietjie hieroor nagedink en het weldra die volgende woorde gespreek, wat so gelui het: “O, goeie, heerlike broer Henog, waarom sou ek nog volgens die raad van my vrye wil handel, terwyl ek op dieselfde oomblik insien dat daar uit jou woorde maar net `n baie verligtende Wysheid straal?!

8. Daarom wil ek die Spreker maar net goed in my opneem en hom eers, nadat die maaltyd beëindig is, by my neem en nader kennis met hom maak. Ek dink dat dit tog `n korrekte handelswyse is?”

9. En Henog het aan Lameg gesê: “Geliefde broer, doen wat jy jou voorgeneem het en dit sal reg en billik wees in die oë van God en die hele wêreld!”

10. Na hierdie woorde van Henog het die gas aan die ander tafel weer opgestaan en begin so te praat, en sy woorde het gelui:

11. “Vriende, broers en susters! Ons het ons almal uitstekend versterk met hierdie goeie maaltyd. Ons ledemate beweeg daardeur met `n versterkte en behaaglike gevoel, en ons siel het nou weinig moeite om die liggaam soepel te beweeg. Daarvoor dan ook die mees verhewe, heilige Gewer van alle goeie gawes ons alle dank en al ons liefde altyd en ewig!

12. Die liggaam is egter nie die hoofsaak van `n mens nie, maar slegs `n werktuig om die ewige, heilige doel te bereik, wat geleë is in die ewige goddelike orde.

13. En as dit met ons liggaam noodsaaklikerwys slegs so en onmoontlik anders gestel is, dan is dit immers sonhelder dat daar in die mens iets baie anders, dus nog `n geheel ander, hoër mens moet wees, terwille waarvoor die liggaam, wat ons egter nou so vinnig gevoed het, eintlik bestaan, en vir wie se beste voeding ons dan ook altyd baie goed moet sorg.

14. In julle harte sê julle nou seker onder mekaar: “Dit sou weliswaar baie goed en nuttig wees; as mens nou ook maar tegelykertyd weet waarmee mens eintlik die innerlike mens moet voed!

15. Op die aarde sien ons wel allerlei vrugte vir die liggaam groei en rypword; maar `n boom waaraan vrugte groei en rypword wat dien as voeding van die innerlike mens, kan ons nie vind nie.” 

16. Dit is waar, My geliefde vriende, broers en susters; maar Ek wil julle hieroor iets anders sê, luister dus:

17. Sien, die Heer het alles so georden dat die materie hom voed uit die materie, die siel uit die siel, die liefde uit die liefde en die gees uit die gees!

18. Die liefde is die grondslag van die gees en is die mees eintlike wese van die innerlike mens, en bygevolg kan ons ons innerlike mens geen beter voeding verskaf, as wanneer ons hom voed met die liefde tot God nie. Deur die liefde word die gees kragtig en magtig en sal heer word in die huis van hom, en daardie huis is die onsterflike siel en die sterflike liggaam.

19. Maar die spyse vir die liggaam moet deur die natuur of deur die kookkuns van die mense voorberei word, sodat dit eetbaar is; en so moet dan ook die kos vir die gees des te meer goed voorberei wees!

20. Die voorbereiding van die voedsel van die gees is egter die woord in ons; daarom wil ons dan ook die voedsel met die woord voorberei en dan eers ons gees daarmee versterk !”

21. Hierop het Lameg Henog saggies aangeraak en aan hom gesê: “Broer, wat sê jy daarvan? Hy praat soos `n profeet!”

22. Maar Henog het aan Lameg gesê: “Hy is nog nie klaar nie; laat ons daarom verder na Hom luister en dan eers ons gedagtes daaroor uiter! Hy begin te praat; laat ons dus luister!” 

Voedsel vir liggaam, siel en gees. Verveling as honger van die siel, en weetgierigheid as honger van die gees. 

(22 Mei 1843)

44 En die Spreker aan die ander tafel het verder gepraat: “Die woord wat lewend uit ons hart kom, wil Ek aangedui sien as voorbereiding van die liefde tot God, wat die ware voedsel is vir die gees.

2. Ek sê vir julle: Die woord, ja, die lewende, korrekte woord uit die grond van ons hart, is alles in alles; dit deurdring die materie, los haar op in die geestelike en voed dan die gees met die oplossing van die materie.

3. En dit is dan, soos Ek vroeër al gesê het, dat die gees alleen die gees, netsoos die siel die siel en die materie die materie voed.

4. Want die woord in ons, as die helder uitsprekende gedagte in die hart, gryp die materie aan, deel haar en beskou haar in haar wonderbaarlike konstruksie. By hierdie beskouing voed die siel haar reeds; want die verruklike gevoel van die siel by die aanskou van wonderbaarlike mooi vorms is haar voeding!

5. Deur die Skepper is die mens altyd so ingerig dat die versadiging van die een deel altyd meebring dat daar in die ander deel honger ontstaan.

6. Om dit goed tot in essensie te begryp, sal `n voorbeeld ons help; luister dus met `n goeie hart!

7. Wanneer julle, wat julle liggaam betref, honger het, verlang julle almal na `n goeie maaltyd, en as julle julle dan by `n ryklik voorsiene tafel bevind, dan voel julle baie goed; want julle kan nou die kwellende honger stil.

8. Maar wanneer dit so sou wees dat julle agt volle dae aan die tafel moet bly sit, of `n maand, of selfs `n jaar, - sê My, sou julle dan nie deur die vreeslikste verveling verteer word nie?!

9. Ja, Ek sê vir julle, My geliefde vriende, broers en susters, julle sou in so `n geval sekerlik begin te wanhoop!

10. En aangesien dit sekerlik die geval sou wees, kan Ek vra: Waarom die verveling, die wanhoop, terwyl die liggaam tog versadig word?

11. Omdat die versadiging van die liggaam altyd honger in die siel laat ontstaan, wat mens altyd bitter ervaar as wanhopige verveling!

12. Wat moet mens dan doen om na die versadiging van die liggaam, ook die siel tevrede te stel?

13. Mens staan op van tafel en begewe hom na buite, byvoorbeeld op `n klein berg of in `n mooi tuin, waar die siel dan gevoed word deur die mooi vorm, die gesang van die voëls en deur die eteriese, vir die siel welriekende geure van die blomme, en met meer sulke aangename dinge vir die siel.

14. Maar wanneer iemand dit lank genoeg aanskou het en daarmee sy voorheen hongerige siel voldoende versadig het, dan sal ook die heerlike spyse die siel weldra weer begin te verveel, en hy sal spoedig na die huis gaan en verlang om sy liggaam, wat deur die bevrediging van die siel hongerig geword het, weer `n nuwe versterking te verskaf deur middel van goeie spyse, of in die gunstigste geval begin sy gees hom te roer en sal langs die siel aan die liggaam sê: “Ek het `n geweldige honger!” 

15. Maar hoe sal die honger tot uitdrukking kom? - Deur `n steeds hewiger brandende weetgierigheid.

16. Hy sal die materie en haar mooi vorm wil begryp, want so is sy vir hom nie te nuttig nie; sy moet ontbind word deur die vuur, die Lig en voldoende waarheid.

17. Maar wat is die vuur? Dit is die begerige liefde. Wat is die Lig? Dit is die gedagte wat hom duidelik in die hart uitspreek. Wat is die waarheid? Sy is die uitgespreekte woord wat uit die vuur en die Lig voortkom! 

18. Deur die woord omvat ons dan hierdie vaste materie en haar lieflike vorm, ontbind die materie en vind so die betekenis en die geestelike sin van die vorm.

19. Daardeur word ons gees dan in vervoering gebring, en hierdie tevrede, salige vervoering is dan ook reeds die versterkende versadiging vir die gees; want daarin vind hy sy huis, sy rus, sy stof, sy oorsprong en daarin sy ware liefde tot God en die almagtige liefde van God vir hom!

20. Dan val die gees neer in alle liefde en deemoed voor die oneindige liefde van God, dank God en bid waaragtig tot God, en God is dan sy vernaamste verdediging vir die ewige lewe.

21. Op dié wyse wil ons dan ook God se werke beskou en Sy groot liefde en erbarming daarin soek. En het iemand iets gevind, laat dan al sy broers dit in goeie, ware woorde van hom verneem, en hy, sowel as hulle, sal dan gestig word in die gees en in die waarheid, en dit is dan die ware, lewende voedsel vir die gees, waardeur hulle krag ontvang om in die liefde tot God werksaam te word, en dit is dan ook die ware, ewige lewe!”

22. Hier het die Spreker geswyg. En almal het hulle verbaas oor sy Wysheid, en Lameg het byna buite homself geraak.

23. Maar Henog het hom gekalmeer en gesê: “Wees maar geduldig, want die Spreker is nog nie uitgepraat nie; eers wanneer Hy uitgepraat is, sal ons, soos wat ek al vroeër gesê het, enkele woorde daaroor wissel!”  

Die vraag van die dom kritici oor die krag van die woord en die woorde van die wyse Spreker oor die innerlike, lewende woord in die hart. 

(23 Mei 1843)

45 Aan die ander tafel, waar die Spreker hom bevind het, sit enkeles die wat stadig van begrip was. Hulle wend hulle met die volgende ietwat dom vraag tot die Spreker:

2. “Goeie, wyse vriend en broer, jy het baie Lig in jou en praat wyse woorde! Dit kan ons beslis nie ontken nie, want ook ons is taamlik goed uitgerus met die nodige wysheid en kan daarom baie goed beoordeel of dit wat iemand alles praat wys of dom is! 3. Ook van jou kan ons nie sê dat jy nie wys gepraat het nie, inteendeel, ons erken dat jou Wysheid volkome is.

4. Maar kom één punt daarin voor wat vir ons, ter versadiging van die gees, nie goed smaak nie, tenminste nie op die wyse waarop jy dit opgedis het nie! 

5. Sien, jy het gesê: Die woord ontbind die vaste stof in haar innerlike grondvorme en deur die beskouing daarvan voed die siel haarself; en wanneer die vorm dan tot in die innerlike kern ontbind word, sodat ons daarin die sin van die geestelike ontdek, voed ons daardeur die gees.

6. Daarin wil ons jou inderdaad gelyk gee; maar dat die mens met sy onmagtige woord die vaste materie kan oplos, soos uiteindelik die gloeiende erts `n waterdruppel, - broer, dink nou self `n bietjie na, en dan sal jy tog onmiddellik insien dat dit nêrens iets sal maak nie!

7. Praat duisend en meer jare tot `n klip, as jy tenminste so lank kan lewe, en die klip sal `n klip bly soos wat hy geskape was - natuurlik deur `n magtiger woord as die van ons! 

8. Vandaar dat ons, omdat ons ook aan jou eer veel geleë is, hoewel ons ook nie weet uit welke deel van die stad jy na ons toe gekom het nie, baie graag sou sien dat jy die fout moontlik weer sal herstel, temeer omdat daar anderkant aan die ander tafel selfs die hoë gaste op ons gepraat skyn te let, selfs die twee magtiges van die hoogte!”

9. Die Spreker staan op en sê aan die goedmenende kritici: “Rig die ware Wysheid haarself na die ewige waarheid, of na die swakte van die wêreld? - Welke antwoord wil jy My dan op hierdie vraag gee? Laat diegene van julle wat die wysheid besit, praat! -

10. Julle swyg en soek na `n antwoord; maar Ek beweer dat julle hierdie keer geeneen sal vind wat vir My toereikend sou wees nie! Het Ek dan van `n materiële of meganiese ontbinding van die materie gepraat?

11. Julle is baie goedmoedig verleë oor My eer ten opsigte van die hoë gaste aan die ander tafel. Wat moet Ek nou dan doen om julle eer te red, omdat julle deur jou vraag en deur jou kritiese beoordeling van My woorde, wat Ek vir julle beswil gepraat het, werklik meer as dom kletspraatjies aan die helderste daglig gebring het? 

12. Het Ek dan nie gepraat van `n innerlike lewende woord van die liefde vanuit die hart, wat hom allereers in helder gedagtes of sielsvorme uitspreek en dan oorgaan tot die spraak van die gesig en eers dan, indien dit nodig is, vanweë die swakte van die mense met slegs growwe sintuie, in die spraak van die mond, sodat die growwe sintuie van sulke swak mense deur die herhaaldelike voeding van hulle gees in hulle, verfynder word, en hulle dan met meer verfynde lewendiger sintuie die dinge in sy waarheid sien en daardeur steeds meer hulle gees voed, sodat hy as die eintlike lewe in die mens sal opstaan en `n volkome heer sal word in sy huis, - terwyl, as hy so gevorm is as, volgens wat dit nou blyk, in julle, hy nie meer is as `n niksseggende kneg van die materie, van die oordeel en dus ook van die dood nie?!

13. Wanneer Ek dus slegs van `n soortgelyke woord gepraat het, sê My dan, hoe is dit ten aansien van God en die hele wêreld met julle begrip gestel, dat julle dit nie kon begryp nie en julle liewer met julle growwe domheid wil uitblink, as met `n vriendelike, deemoedige beskeie vraag oor één punt in My woorde, wat vir julle ietwat duister voorkom?”

14. Nou kyk die vroeëre kritici mekaar baie verbouereerd aan, en geeneen van hulle was in staat om ook maar die geringste regverdiging uit te bring nie.

15. En Lameg het aan Henog gesê: “O broer Henog, as daar nog meer sulke wyses in my stad sou wees, dan sal ek `n eienaardige figuur aan hulle sy uitmaak; want hy praat immers asof hy reëlreg uit die hemel gekom het!” 

16. Maar Henog het aan Lameg gesê: “Broer, wees geduldig! Die Spreker is nog nie klaar nie; maar wanneer Hy klaar is, sal ek jou wel sê wat jou te doen staan! Maar die komende word nog veel beter; daarvan kan jy volkome verseker wees. Wees daarom maar geduldig! Amen.” 

Die wyse woorde van die vernaamste Spreker oor die innerlike taal van die gees en die uiterlike taal van die mond. 

(24 Mei 1843)

46 Na `n tydjie het een van die kritici dan tog opgestaan en hom met die volgende woorde tot die Spreker gerig: “Luister, liewe vriend en broer! Dat jy kennelik wyser is as ons almal aan hierdie tafel, dit het ek, en sekerlik ons almal, nou uit jou woorde afgelei. En daarom is ek al by voorbaat daarvan oortuig dat jy die volgende belangrike vraag vir ons almal sal oplos; daarom vra ek jou om my aan te hoor!”

2. Die vernaamste Spreker het nou aan diegene wat hom iets wou vra, gesê: “Luister, die ware Wysheid vanuit die Heer God Sebaot sou nie moet vra en ook nie gevra moet word nie! Want aan die waaragtige wyse word die grond van alle waarheid deur die innerlike lewende woord meegedeel. En dat daar aan die waaragtige wyse vrae gestel moet word, is ook nie nodig nie, want die gees in hom gee hom die behoefte van sy broer te kenne. 

3. Maar aangesien jy `n vraag aan My wil stel, moet jy My net sê hoe dit met jou wysheid gestel is, wat jy so pas self, as skerp kritikus, aangeprys het?

4. Sien, as jy `n egte wyse was, dan sou jy, in die lig van jou wysheid, immers spoedig ingesien het dat dit vir My, as `n wyse, bekend moes gewees het wat jou gepla het, sonder jou natuurlik gestelde menslike vraag! 

5. Maar jy wou `n vraag aan My stel. Is jy dus `n wyse en beskou jy My inderdaad en diep in jou binneste wel as `n wyse?

6. Dink jy dat die hoë gaste dit nie weet nie? O, gaan maar na hulle toe en hulle sal vir jou dieselfde sê as wat Ek nou vir jou gesê het!”

7. Hierop word die kritikus baie verleë en het nie geweet wat hy moes doen nie, want hy het uit die woorde van die vernaamste Spreker baie goed afgelei, dat hy moes gemerk het dat hy vir hom, in die vraag wat hy wou stel, `n klein valstrik wou gestel het.

8. Maar aangesien hy ook spoedig merk dat hierdie Spreker Hom nie so maklik sou laat vang nie, begin hy langsamerhand in sy hart `n ander deuntjie te speel.

9. En omdat die Spreker dit merk, rig Hy dadelik die volgende woorde tot die kritikus:

10. “Luister, Ek wil jou, op jou vraag wat jy vroeër wou gestel het om My te vang, `n korrekte antwoord gee, omdat jy nou in jou hart `n ander gees laat opstyg het; en dit is nou die antwoord: 

11. Jy dink dat die mens hom nie vir sy medemense sonder woorde begryplik sou kon uitdruk nie en daarom is volgens jou, die woord van die mond die voltooiing van die stille gedagtewoord in die hart, omdat die mens hom daardeur eers as mens gemanifesteer het, ten opsigte van alle ander skepsele van die aarde; en daarom sou mens God die Heer altyd maar net met die voltooide woorde, maar nie met die innerlike, slegs die gees bevredigende gedagtes of gevoelswoorde moet aanbid en dank en loof en prys nie.

12. Sien, dit is nou juis die totaal verkeerde weg! Juis deurdat die mens `n dienaar van die sintuie en die wêreld geword en Hom na buite gekeer het, het hy ook in die uiterlike taal van die mond beland en kan sy broer nou nie anders verstaan as deur die woord van die mond nie, wat op sigself niks anders is as slegs die heel buitenste van die bas van `n boom nie. 

13. Hy het daarmee onmeetlik baie verloor deur die skynbare voordeel, want as die mens by sy innerlike geestestaal sou gebly het, dan sou hy die taal van die hele skepping verstaan het en hy sou die dinge tot grondig kon begryp het. Maar so het hy `n stomme toeskouer geword, en het, deur hom na buite te keer, al sy sintuie in homself bederf, sodat hy daardeur doof, blind en gevoelloos geword het, soos die bas van die boom en niks van die wesenlike van dié dinge begryp nie; ja hy ken nie eens homself en ook nie die klaende hart van sy broer nie!

14. Sou jy nou bowendien ook nog die erken en die aanbid van God, wie Self tog die allerinwendigste lewe in die mens is, geheel na buite wou rig, sodat jy God daardeur ook kon verloor en sodoende `n heiden word, of selfs `n volslae godloënaar?!”

15. Hierop het almal aan die tafel van die Spreker `n merkwaardige gevoel gekry, net soos diegene wat aan die hooftafel gesit het, uitgesonder Henog, Lameg en Hored.

16. En Lameg begin hom geweldig agter die ore te krap, en sou graag weer `n opmerking wou gemaak het, maar die Spreker was nog nie klaar nie; daarom het hy dan ook geduldig gewag vir die afloop van hierdie saak. 

Die opgelegde, onvrye geloof en die vrye, deur die liefde tot God lewend geworde geloof. 

(27 Mei 1843)

47 Na `n kort onderbreking het die vernaamste Spreker aldus weer verder gegaan: “Omdat Ek `n liggie vir jou aangesteek het, kyk jy My nou heeltemal oorbluf aan en jy weet nie wat jy van My en My woorde moet dink nie. 

2. Jy vra jouself af: “Hoe kan ek `n heiden of `n godloënaar word, as ek tot God bid met die woorde van my mond?! Sou ek God wel met my mond kan bely, as ek Hom nie vooraf in my hart bely het nie, dus in die gedagtes van my hart?” 

3. Ja, My vriend en broer, jy bely God nou wel sodanig dat die woord uit jou mond `n uitdrukking is van dit alles wat jy in jou hart dink; maar waarom?

4. Omdat jy die Heer, jou God gesien het en nou genoop word om te glo dat daar `n God bestaan en hoe Hy is, en jy het van Hom gehoor wat Hy met die mens wil doen!

5. Maar dié geloof is geen vryheid van gees nie, maar slegs `n dodende knegskap van die gees, omdat jy nou moet glo dat Hy dit is, God die Heer, omdat jy Hom gesien het en deur die mag van Sy spraak en Sy handeling moes jy daarvan oortuig geraak het.

6. Maar dié geloof sal net vir jou `n houvas bied en sal nie met jou oortuigingskrag kan oorgaan op jou nakomelinge nie; want dit alles wat jy nou met oortuiging in jouself beken, dit sal jou nakomelinge as `n mondelinge oorlewering beskou en daarom nouliks as waar beskou, omdat dit slegs `n mondelinge oorlewering sal wees, en dus verreweg swakker as die aanskouing wat jyself ervaar. 

7. Oor tien geslagte na jou sal mens jou verminkte oorgelewerde oortuiging nouliks die moeite werd vind om aandag aan te skenk, en die heidendom sal die vrug van jou geloof met die mond wees, en op hierdie vrug sal die volkome godverloëning volg en daarop tog heel seker die oordeel, omdat die mens, as hy nie met God verbind is nie, reeds geoordeel is in sy eie doodsnag.

8. Maar wanneer jy God bely in jou hart, dit wil sê deur jou lewende liefde tot Hom, en jy bid op dié wyse in die gees en in die waarheid tot Hom, dan sal jy jou huidige onvrye geloofsoordeel, waaruit daar nooit heil vir jou sal voortkom nie, van jou afskud, en jy sal in stede daarvan oorgaan tot `n lewende geloof, dit wil sê in `n lewende aanskouing van jou gees in jou, waarin ten slotte al jou lewenskrag homself immers moet verenig, as jy ewig wil lewe.

9. En eers in die lewende beskouing sal jy God waarlik herken en in die gees en die waarheid lewend bely; en jy sal probeer om hierdie belydenis ook in jou nakomelinge te behou, en hulle sal doen soos jy, en die heidendom, die godverloëning, die oordeel en die dood sal ver bly van al jou nakomelinge.

10. Want dit staan tog vas en is volgens die orde volkome seker, dat die gees van die mens die mees innerlike is, soos ook die lewende kiemvonk hom in die mees inwendige van elke vrug bevind.

11. Glo en bid jy met jou buitekant, jou sintuiglik materiële deel, dan lok jy jou gees ook na jou buitekant en stoflike deel, en dit is jou geoordeelde deel en derhalwe die dood.

12. En as jy dit gedoen het, doen jy in gelyke mate geestelik dieselfde as wanneer jy `n brandende fakkel in die slyk sou steek! Ek vra jou: Sal sy dan nog verder brand en jou duistere pad verlig?

13. Jou gees is jou Lig en jou lewe; maar as jy dit uitdoof, wat het jy dan nog oor waaruit `n lewe vir jou sou moet groei?

14. Jy leef nou weliswaar omdat jy God aanskou het en nou moet jy glo dat Hy bestaan; maar Ek sê vir jou, jy sal met hierdie lewe nie oor jou graf heengaan nie, as jy nie in jou stoflike deel sal vergeet wat jy gesien het en dit alles wat jy dan vergeet het, opnuut deur die magtige liefde tot God in jou gees sal terugvind nie!

15. Wat Ek nou vir jou gesê het, moet jy netso hoog in ere hou as dit alles wat jy gesien het; dan sal jy die lewe vir ewig besit, en anders slegs tot by die graf.

16. Begryp dit goed, en praat as daar nog iets vir jou duister is, sodat Ek dit vir jou kan ophelder! Amen.” 

Die deemoediging van die nie-opregte kyklustige kritikus. Met die woord uit die mond is dit moontlik om te lieg. 

(29 Mei 1843)

48 En die voormalige kritikus, heeltemal deurdring van die woorde van die vername Spreker en vol wroeging, het `n rukkie nagedink oor wat hy nou moet sê of moes antwoord of welke vraag oor die een of ander duistere punt hy nou eintlik aan die Spreker moes stel.

2. En na hy `n rukkie nagedink het, het dit hom te binne geskiet dat Lameg van plan was om die tempel op die berg in te wy; daarom het hy dan ook aan die vername Spreker gesê:

3. “Luister, my hoogs gewaardeerde vriend en broer, ek is volkome deurdring, vervul en duidelik oortuig van die diepe waarheid van jou woorde, waarom ek jou dan ook baie graag met duisende en nog eens duisende vrae sou wil lastig val! Maar sien, Lameg is van plan om vandag nog die nuwe tempel op die berg in te wy en maak aanstaltes om op te staan en daarom sal daar vóór hierdie hoogs heilige handeling nou nie veel meer gepraat kan word nie; maar na hierdie handeling wil ek jou geheel en al in beslag neem!”

4. Maar die vername Spreker het daarop aan die kritikus gesê: “Luister, broer en vriend, hinder ons dan Lameg en sy op hande synde handeling, met ons gesprek?”

5. Die kritikus het gepraat: “Ja, dit is na my mening slegs van belang, dat ons oftewel by die handeling ook aanwesig moet wees, of, omdat ek opmerk dat Lameg, Henog en sy begeleiers uit die hoogte ook aandagtig na jou woorde skyn te luister, ons met ons gepraat vir Lameg ophou!

6. Omdat jy my daarom vra, noem ek hierdie omstandighede, omdat dit die voortsetting van ons gesprek hier ietwat oorbodig blyk te maak. Origens wil ek daarmee in die geheel geen vaste bewering plaas met die oog op jou groot Wysheid nie; want jy sal die saak beslis dieper deurgrond as ek, omdat jy immers onmeetlik veel wyser is as ek. Bepaal jy daarom dan ook wat hier die beste is, dan wil ek my volgens jou Wysheid rig!”

7. En die vername Spreker antwoord die kritikus: “Ek is die volgende van mening: Ons was aan tafel genooi en het ook daarvoor hierheen gekom; maar ons is nog nie na die berg uitgenooi nie, en is ons ook nie gesê wat daar na die ophef van die tafel moet gebeur nie. En daarom het ons met die inwyding van die nuwe tempel op die berg niks te make nie!

8. Lameg en Henog sal ook sonder ons goed weet wat hulle moet of wil doen, en hulle sal hulle deur ons gesprek geen beperkings laat oplê nie! Wil hulle ons miskien ook by hulle hê, dan sal hulle dit vir ons meedeel, en ons sal hulle, al pratend met mekaar, volg; in die teenoorgestelde geval egter sal ons tog sekerlik kan doen wat ons beide wil?!

9. Sê My, is hierdie rede nie meer korrek en werksamer as jou teenwerpings nie? Wat dink jy nou daarvan?”

10. En die kritikus weet nie wat hy op hierdie vraag moes antwoord nie en begin baie ernstig daaroor na te dink; want hy was baie kyklustig en dit was vir hom baie belangrik om die inwyding saam aan te gaap. 

11. Die vername Spreker het dit baie goed gemerk en het daarom aan die verleë kritikus gesê: “Luister, broer en vriend! Is dit dan so moeilik om in alle dinge en wendings van die lewensomstandighede opreg te wees?!

12. Sien, in jou en vir jou het dit tog sonhelder gelê, waarvoor die woord uit die mond die beste deug! Die woord uit die mond is vir niks so bruikbaar as juis die leuen nie!

13. Jy het omstandighede vir My genoem wat ons sou hinder by ons gesprek, maar dit, wat jou betref, volledig versin is; want dit gaan vir jou nóg oor die inwyding van die tempel, nóg oor Lameg se daartoe bepaalde tyd, en netso min oor die feit dat hy so aandagtig na My woorde luister, maar dit gaan vir jou alleen oor jou kyklus! 

14. Want jy wil graag die seremonie bekyk; maar omdat jy niks van die lus wil opgee nie, wil jy dat Ek swyg. Is dit nie so nie?!

15. Maar wat `n eer is dit vir `n man as hy `n vrouehart het wat vol geheime streke is, waarin Ek en elke waaragtige wyse man, `n afkeer het?!

16. Maar Ek sê vir jou: Verbeter jou lewe, en reinig jou hart, sodat Ek geen afkeer daarvan sal hê om verder met jou te praat oor dinge wat alles belangriker is as die onveelseggende inwyding van die tempel!”

17. Hierdie woorde het vir ons kritikus as `n geweldige skok gekom en hy het begin om hom so vreeslik te skaam dat hy wou vlug; maar die vername Spreker het hom daarvan weerhou. 

Koning Lameg en Henog in gesprek oor die wyse Spreker en die inwyding van die tempel op die berg. Die geestelike betekenis van die tempel. Koning Lameg nooi die wyse Man uit na die inwyding van die tempel. 

(30 Mei 1843)

49 Nou het Lameg ook die gesprek gehoor tussen beide aan die ander tafel en daarom het hy hom tot Henog gewend en hom gevra:

2. “Luister, broer in die Heer, dié man is vir `n gewone mens tog `n bietjie te wys, dit wil sê, vir `n mens in hierdie vlakte en die laagland.

3. Hy is vas en seker ook van bo afkomstig, miskien deur die Heer na my of na my volk ontbied as `n leraar in die hoër en diepere lewenswysheid!

4. Daar hy self al van `n uiteindelike uitnodiging vir die inwyding van die tempel op die berg gepraat het, lyk dit vir my tog wel baie passend dat ek nou na hom toe sal gaan om hom self beleefd uitnooi! Dink jy nie dat dit so hoort nie?”

5. En daarop antwoord Henog aan Lameg: “My geliefde broer, gaan nou heen en volg jou hart: Want die tyd het nou gekom! 

6. By die wyding van die tempel moet hierdie Wyse immers aanwesig wees; want die tempel op die berg beteken tog die Wysheid van die Heer, wat Hy ons vanuit Sy groot liefde en erbarming gegee het, en daarom moet hierdie tempel immers ook met die goddelike Wysheid in ons midde, asook in ons innerlike, ingewy word!

7. Die tempel in die gereinigde laagte is aan die liefde en erbarming van die Heer gewy en is net so toeberei soos die hart in die mens, wat voorheen `n poel van al die vuil en ongedierte was. In hierdie beerput moes die vleeslike liefde gedood word (sien die geskiedenis van die hofdames met die bode Kisehel!), dan eers moes alle moeras​gebiede deur sterk, warm winde uitgedroog word, vervolgens was die grond gelykgemaak en die aarde moes deur `n hewige vuur, soos die voormalige sinlike hofdames, tot suiwer goud omvorm word, en daar moes fyn bewerkte klippe aangebring word vir die bou van die tempel, dus heeltemal nuwe materiaal, wat stewig en duursaam is, nie soos verrotte hout en vuil soos die stinkende slyk uit die poele nie. 

8. Sien, so is die innerlike tempel van God in die hart van die mens, deur die tempel in die vlakte uitgebeeld en deur God Self gewy. 

9. Die Heer het jou daarna ook opgedra om `n tempel op die gereinigde berg te bou.

10. Hierdie tempel moet egter `n beeld wees van julle wysheid en alles wat daarvoor vereis word.

11. En so moet daardie mense by die inwyding ook aanwesig wees vir wie die Heer vir daardie doel met groot Wysheid uit Homself toegerus het. 

12. En dié Man is `n waaragtige wyse vanuit God; gaan daarom na Hom toe en nooi Hom uit vir die inwyding van die tempel op die berg!

13. Maar jy moet niemand anders meer uitnooi nie; maar wanneer daardie Man nog iemand wil saamneem, dan moet elkeen wie Hy wil saamneem, deur jou as uitgenooi beskou word!

14. Want die Wysheid is die Lig van die liefde, en die uitstraling van dié Lig is werklike, ewige waarheid. Gaan daarom nou na Hom toe en volg jou hart! Amen.”

15. En Lameg was na hierdie woorde van Henog as`t ware met één sprong by die wyse Man en het Hom uitgenooi vir die komende wyding van die tempel op die berg.

16. En daarop het die Man aan Lameg gesê: “Vriend en broer, omdat jy My uitgenooi het, sal Ek ook kom, wees heeltemal verseker daarvan; en wie Ek saamneem, moet jy aanneem! 

17. Want Ek gaan voort op weë van ewige Wysheid in God, wat vir jou ondeurgrondelik is; daarom is ook elkeen wat deur hierdie Wysheid gegryp word, `n dienaar van die Wysheid uit God, en jy sal ewig sy broer wees!

18. Gaan nou heen en berig dit aan Henog, hy sal jou maklik begryp!

19. Staan nou almal op, sodat die tempel nog gedurende hierdie dag op aarde ingewy sal word! Amen.” 

Die woorde van die Wyse oor die doel van die tempelwyding. Die hele volk word uitgenooi. 

(31 Mei 1843)

50 Toe Lameg hierdie woorde gehoor het, het hy die Spreker vol eerbied gegroet en onmiddellik na Henog gegaan.

2. Daar aangekom het hy hom meegedeel wat hy van die wyse Spreker verneem het.

3. Hierdie woorde het alle gaste aan die hooftafel verbly, en Henog het daarop vriendelik aan Lameg gesê:

4. “Sorg dan dat ons opstaan, sodat die dag nie eindig voordat ons die tempel van die Wysheid in die Naam van die Heer ingewy het nie!”

5. En Lameg kondig dit dadelik aan vanaf die troon wat hy bestyg het en elkeen het opgestaan.

6. Maar nou maak die mense aan die tafel ook aanstaltes om saam te gaan, en dit het Lameg ietwat verleë gemaak; maar die wyse Spreker gaan na Lameg toe en het aan hom gesê:

7. “Bekommer dit jou dan as die kinders ook die weg van die Wysheid wil bewandel? Ek is van mening dat ons niemand moet weerhou wat ons op die weg van God se geregtigheid wil volg nie.

8. Want dit alles wat die komende tempelwyding simbolies voorstel, moet vooraf deur ons en deur die volk lewend in die gees plaasvind.

9. Voordat die dooie tempel deur jou ingewy word, moet die baie tempels van God se gees eers in ons broers en susters, naamlik hulle harte, ingewy word! Sien, daaroor gaan dit, en anders het die tempelwyding geen sin nie! 

10. Maar as jy die volk tuis wil laat en die tempel sonder hulle wil inwy, sê My dan, vir wie is die tempel dan gewy?  

11. Wil jy as `n onheilige teenoor God vir Hom, die enigste Heilige, die tempel heilig?

12. Dit kan tog nie, omdat slegs die heilige immers, maar nie die onheiliges, iets kan heilig nie!

13. God sorg slegs vir die volk, en nie vir die tempel nie, en Hy het die tempel deur jou laat bou, vanweë die volk en dit is nie so dat Hy die volk ooit geskape het vanweë hierdie tempel, wat nog eers ingewy moet word nie! 

14. En daarom is by die aanstaande handeling slegs die volk, en nie die tempel nie, die hoofsaak; en die volk moet daarom noodsaaklikerwys aanwesig wees!

15. Want wanneer dit nie die geval sal wees nie, dan sal die Heer vir Homself die lewende tempels in die volk wel inwy, maar vir die dooie tempel op die berg sal Hy sy heiliging weerhou en die berg weer tot `n woonplek van slange en adders maak!

16. Nooi dus die volk daartoe uit en stuur bodes uit in die hele stad; want Ek het jou immers vroeër gesê dat jy diegene moet toestaan om saam te gaan wie Ek wil saamneem.

17. Sien, wie Ek wil saamneem is die volk! En wees dus nie meer besorg nie; want slegs die Wysheid van die Heer in die mens ken die korrekte weë van die Heer!”

18. Hierdie woorde het Lameg heeltemal van stryk gebring; want aan sy verbasing oor die hoë Wysheid van hierdie mens het maar geen einde gekom nie.

19. Hy loop daarom onmiddellik na sy dienaars en het hulle as`t ware die hele groot stad ingejaag om die volk uit te nooi vir die tempelwyding op die berg.

20. Toe hy ook met baie vinnige tred weer die groot saal binnegekom het, gaan Henog hom tegemoet en het aan hom gesê:

21. “Maar broer Lameg, waarom het jy my nie om raad gevra of jy moet doen wat die wyse Spreker jou aangeraai het nie, daarvoor is ek tog immers daar?”

22. Lameg het `n bietjie verleë geword daarvan, want hy het nie geweet dat Henog hom maar net op die proef gestel het nie en het daarom aan Henog gesê: “Broer Henog, ek was te verras deur die groot Wysheid van die Man en ook oortuig van die groot en diepe waarheid wat in sy woorde gelê het, en kon daarom nie anders as om daarvolgens handel nie!”

23. En Henog het Lameg omarm en toe aan hom gesê: “Jy het volkome korrek gehandel! Laat ons daarom ook vinnig vertrek, sodat ons vóór sonsondergang nog die heilige handeling voltrek; laat dit geskied in die Naam van die Heer! Amen.” 

Henog se gesprek met koning Lameg oor die waarheid. Oor gehoorsaamheid en die orde van die hart. Die volk gaan na die tempel op die berg 

(1 Junie 1843)

51 En in die gouigheid het Lameg nog aan Henog gevra in welke volgorde die stoet na die berg moes plaasvind.

2. Henog het Lameg geantwoord met die volgende woorde: “Broer Lameg, sien, ek sou dit wel vir jou kan sê, maar dit is vir my en die Heer beter en aangenamer as jy dit in jouself vind, of jou deur die wyse Man laat inlig en dat hy die korrekte volgorde vir jou verduidelik!

3. En dit sal meer waardevoller wees wanneer jy dit geheel in jou eie hart sal vind of dit tog tenminste deur jou wyses te wete kom, wat nader aan jou staan as ek, en meer in die besonder die wyse Man wat onvergelykbaar baie nader aan jou staan as ek!”

4. Maar Lameg het Henog geantwoord: “Maar broer Henog, die waarheid bly tog die waarheid en dit sal tog geen verskil maak uit welke mond dit kom nie?! As jy my dus dieselfde antwoord kan gee as die wyse Man, sien ek werklik nie in waarom nou juis dieselfde waarheid uit die mond van die wyse Man beter sou wees as wanneer dit uit jou mond sou kom nie!”

5. En Henog het hom geantwoord: “Die mens deursien nie alles met een oogopslag nie; daarom moet jy jou ook nie verwonder wanneer jy menige sake nie begryp nie; maar gaan nou maar en volg my raad op en jy sal op die regte tyd ook die insig kry waardeur jy sal besef waarom mens `n nabystaande spreker makliker verstaan as een wat vanaf `n afstand praat!”

6. En Lameg het Henog geantwoord: “Geliefde broer, jou woorde klink weliswaar ietwat raaiselagtig en laat my in hulle diepste grond iets groots vermoed; maar desondanks bly ek by my beginsel, dat die waarheid steeds onveranderd die waarheid bly, ongeag uit welke mond sy kom! 

7. Wanneer jy, ek, Naëhme, byvoorbeeld die wyse Man en selfs die slang moet sê: “God is die Heer van hemel en aarde, sal dit dan nie uit elke mond een en dieselfde waarheid wees nie?”

8. En daarop het Henog aan Lameg gesê: “Broer, ek sê vir jou, laat jou nie in met sulke verstandelike oorwegings, waaruit weinig goeie vrugte kan voortkom nie!

9. Gehoorsaamheid in redelike dinge is beter as die mees skerpsinnige redenasie. Daarom sal jy beter daaraan doen as jy nou sal doen wat ek jou aangeraai het, as om nog so skerpsinnig na te dink!

10. Maar as jy skerpsinnige gedagtes met my wil wissel, dan sê ek jou by voorbaat: Jy sal by my tweede kom!

11. Want solank jy nie weet waarom `n klip hard en swaar is nie, en nie weet vanwaar die winde kom en jy hulle vaderland nie ken nie, en vanwaar die see haar voedsel kry en ook die aarde, en jy ook nie die weë nie ken om die fonteine in die aarde te ondersoek nie, en nie die geboorteplek van die vuur ken nie, en die taal van die diere en plante nie begryp nie, en so nog veel meer wat vir jou nog vreemder is as die afgrond van die groot see, laat ook solank al die verstandelike oorwegings agterweë; want dit sal vir jou niks oplewer nie, omdat dit alleen `n saak van die Heer is en Hy dit kan gee aan wie Hy wil!

12. Volg my daarom en doen wat ek jou aangeraai het; want slegs op die weg van die gehoorsaamheid, wat `n ware vrug van die deemoed is, kan jou tot die ware, innerlike Wysheid van God in jouself raak!

13. Maar wanneer jy jou ten opsigte van mense regverdig, dan soek jy hulle lof; ek sê jou egter dat dit vrugteloos is, soos ook die lof van die mense onbeduidend is. 

14. Wil jy God egter behaag, dan moet jy jou so diep moontlik verdeemoedig voor Hom; daardeur sal jy Hom die hoogste lof bring, en Hy sal jou liefhê met Sy goddelike volheid!

15. Sien, die regte Wysheid is dat ons God moet liefhê bo alles! Gaan dus en handel volgens my woorde! Amen.”

16. Nou het Lameg die mag van Henog ingesien en het deemoedig die raad van Henog opgevolg, gaan direk na die wyse Man en het Hom gevra volgens welke orde die tog na die berg moes geskied!

17. En die Man het aan hom gesê: “Luister, broer, die beste orde in God oë is die orde van die hart! In dié orde moet jy ook met ons almal die berg opgaan!

18. Elke ander orde is slegs `n uiterlike rangorde, wat in God oë `n gruwel is. Kyk net hoe God die plante en die gras op die veld orden, daaruit kan jy duidelik aflei welke orde vir God die aangenaamste is!

19. Maak daarom geen onderskeid in die stoet nie, dan sal die Heer met jou wees! Dit is My raad; maar as jy `n beter het, volg dit dan!”

20. Hierop het Lameg niks meer gesê nie, maar kondig dadelik die vrye vertrek na die berg aan; en almal het opgestaan en in `n bont stoet na die berg opgetrek. 

Die gedrang van die volk op die berg. Lameg se verleentheid weens die op hande synde sonsondergang. Die raadgewende woorde van die wyse Man oor die ware inwyding van die tempel 

(2 Junie 1843)

52 Toe almal vry en geheel ongedwonge op die berg aangekom het, waarvan die plato groot genoeg was om aan enkele duisende mense plek te bied en waar natuurlik `n groot aantal mense, op grond van hulle kyklus en nuuskierigheid, nog veel vroeër aangekom het as Lameg met sy gevolg, was die groot, heerlike tempel by sy aankoms ook sodanig deur mense omgewe, dat daar geen moontlikheid was om by die tempel te kom nie. 

2. Dit het Lameg in groot verleentheid gebring, omdat die son reeds op die punt gestaan het om onder te gaan en daar tog as voorwaarde gestel was dat die tempel by die lig van die son ingewy sou word.

3. Hy het hom dan ook dadelik tot Henog gewend en hom gevra: “Broer Henog, mees wyse, enigste hoëpriester van die Heer, wat moet ons nou doen? Kyk, die son staan reeds op die punt om onder te gaan en daar is geen moontlikheid om by die tempel te kom nie! Hoe moet dit nou met die inwyding gaan, as ons dit immers nog vóór die volledige sonsondergang wil voltrek?”

4. Maar Henog het aan Lameg gesê: “Broer, ek is van mening dat die hindernis vóór ons, wat ons die weg na die tempel afsny, meer waarde vir ons het as die tempel self; want hier is duisend lewende tempels van liefde en erbarming vanuit God, daar gunter egter is maar net `n dooie tempel van klip!

5. Hoe sou dit wees as ons hierdie tempels vir die lewe uit God sou inwy, omdat hulle waaragtige tempels is, met die gedagte: Die dooie tempel sal op die manier die beste en ook vas en seker op die mees geldige wyse vir God gewy word deur hierdie baie broers en susters! Hoe dink jy daaroor?”

6. Lameg was ietwat verbaas en het toe aan Henog gesê: “Ja, geliefde broer, jy het natuurlik gelyk en ek begryp jou groot Wysheid op dié punt! Maar kyk net na die stand van die son! As haar aanwesigheid `n voorwaarde van hierdie, hoe dan ook geaarde tempelwyding is, dan sal ons dit vandag wel nie kan verrig en hierdie verhewe handeling na môre moet verskuif! Sal dit nie so moet gebeur nie?”

7. En Henog het Lameg geantwoord: “Broer, kyk, reg agter jou staan die wyse Man! Vra ook Hom weereens om raad oor wat daar moet gebeur, en ekself sal my na Sy uitspraak voeg!”

8. En Lameg doen onmiddellik wat Henog hom aangeraai het.

9. Die wyse Man het daarop aan Lameg geantwoord: “Liewe vriend en broer! Die wyding soos Henog jou dit aangeraai het is die enigste korrekte tempelwyding in God oë; maar wat die nou reeds ondergaande son betref, wat haar lig maar net oor die dooie materie uitgiet, aan haar teenwoordigheid is nie soveel geleë soos wat jy wel ten aansien van die tempelwyding dink nie.  

10. Want daar is nog `n ander, veel kragtiger son, wat deur My en deur Henog bedoel was, as hierdie natuurlike, en dit staan nou presies op sy toppunt by jou en is vir nou nog ver verwyder van die volledige ondergang. 

11. En as hierdie son aan die middaghemel van jou gees vol lewe straal, soos sy reeds sedert die ewigheid gestraal het, dan is dit tog altyd volledig geldig in die oë van God en van die volk, juis deur daardie volk dat jy die tempel inwy volgens die raad van Henog, ook al sou dit volgens die uiterlike tyd om middernag wees.

12. Want sien, God tel nie die dae en die jare van die wêreld nie, want duisend jare is vir Hom soos `n enkele dag, maar Hy tel die gedagtes van jou hart, en dan het `n liefdevolle, goeie gedagte meer waarde vir Hom as duisend maal duisend jare en dae van die wêreld!

13. Let dus nie op die uiterlike tyd nie, wat onveranderlik ingestel is vir die korrekte behoefte van die lewendes op aarde, maar let op die lewende hart van die mens wat `n ware tempel van die lewe uit God is.

14. Laat jou son ook vir die hart van jou broers en susters skyn, dan sal jy daardeur ook altyd God welgevallig op die ligste van die dag in jouself wandel en handel, selfs in die donkerste nag van die aarde!

15. Sien, die son, dit het nou al ondergegaan, is ook `n baie groot wêreld, en wie op haar wandel het `n ewige dag; maar wanneer jy in die lig van jou geestelike son wandel, dan sal jy ook nooit van `n nag in jou gewaarword nie, maar jy sal in die ewige dag van jou lewe uit God wandel!

16. Wy daarom hierdie tempel ook so in die harte van dié volk, dan sal jou inwyding korrek wees in oë die van God! 

17. Seën hulle as broers en susters, dan sal God Self die tempel voor jou aangesig seën wat deur die hande van mense gebou was! Sien, so staan die dinge daarvoor, handel dan nou ook so! Amen.” 

Die lewende inwyding van die tempel deur koning Lameg se brandende liefde vir sy broers en susters. Die stralende hart bokant die tempel 

(9 Junie 1843)

53 Lameg word deur die groot Wysheid van dié Man geheel verpletter en loof en prys God dat Hy so `n groot Wysheid vir die mens gegee het. Na hierdie uitstorting van sy hart wend Lameg hom dadelik weer tot die wyse Man en het hom gevra:

2. “Wyse vriend en broer na God en Sy hoëpriester Henog! Omdat jy gesê het dat ek die tempel in die harte van die volk moet wy en dat my wyding dan geregverdig sal wees in God se oë, ja ek moet alle aanwesiges as broers en susters wy en seën, en God sou dan Self voor my aangesig die tempel, wat die hande van die mense gebou het, wy en seën, en aangesien Henog my ook al vroeër `n baie duidelike wenk gee toe hy gesê het: “Hoe sou dit dan wees as ons hierdie tempel in die harte van die volk vir die ewige geestelike lewe uit God inwy, omdat hulle waaragtige lewende tempels is, en ons daarby ook die volgende moes bedink: Die dooie tempel sal op dié wyse die beste en in God se oë mees geldig ingewy word, as ons die baie broers en susters hier seën, en vir die lewe uit God inwy!” Aangesien jy my ook verseker het dat ek nie op die reeds ondergegane son hoef te let nie, maar slegs op die lewende son van die gees, wat die liefde tot God in ons harte is, sien ek nou baie goed in, dat jy en Henog in die volheid van alle waarheid uit God volkome gelyk het!

3. Maar hoe, op welke manier moet dit dan gebeur? Kyk, dit is `n heel ander vraag! Wat moet ek doen, om die harte van die volk te wy op `n manier wat vir die God die Heer welgevallig sal wees?”

4. En die wyse Man het Lameg ten antwoord gegee: “Luister, My liewe vriend en broer, wat het jou hart dan vir jou gesê toe jy hierdie lewende menigte broers en susters aankyk, hoe hulle ons almal met oë vol van liefde en vreugde aangekyk het?”

5. Lameg antwoord: “Ja, ja, nou gaan daar `n helder Lig vir my op; want my hart brand van suiwer magtige liefde tot hulle, en wel so dat ek hulle almal vir alle ewighede van die ewighede wil omarm en aan my hart druk en elkeen van hulle soveel goed wil doen en soseer sou wil verhef tot groot eer, dat dit vir geen sterfling ooit moontlik sal wees om die grootsheid van die weldaad te begryp nie!

6. Voorwaar, as ek sou weet dat my dood hulle die ewige, salige lewe kon verskaf, dan sou ek van suiwer liefde wil sterf vir almal wat hier is en vir hulle wat nie hier is nie!

7. O vriend, is my magtige liefde nie al `n begin van `n in God se oë waardige wyding van die harte van die volk nie?! Maar moet daar nog verder welgevallige dinge vir God die Heer, gebeur?”

8. En die wyse Man het daarop aan Lameg gesê: “Kyk na die tempel en vertel My dan wat jy sien!”

9. Skielik het Lameg na die tempel gekyk en sy hande bokant sy hoof saamgeslaan; want saam met die volk het hy nou die tempel gehul in `n wit wolk gesien en bokant die wolk en bokant die tempel `n stralende hart, helderder stralend as die son op die hoogste punt van die middag.

10. Hierdie aanblik maak ons Lameg heeltemal sprakeloos, sodat hy nie in staat was om ook maar één woord oor sy lippe te bring nie.

11. Maar daarby het die wyse Man aan hom gesê: “Ek is van mening dat jy met jou lewende liefde tot God en tot al jou broers en susters hulle harte vir God al volkome waardig geseën het en hulle as lewende tempels ingewy het deurdat die Heer, jou God, die dooie tempel in vuur en vlam gesit het met Sy barmhartigheid en erbarming!

12. Ja, broer, jy het vir God die werk van die tempelwyding op die mees welgevallige wyse volmaak verrig, en so het die Heer dan ook vir jou en die tempel geseën!

13. Uit liefde het jy alle wapens laat omvorm tot nuttige werktuie, en daar is aan jou beloof om deur hierdie tempelwyding die welgevalle van die Heer te ervaar.

14. Kyk, die plek vir die tempel het nou vry geword; gaan daarom saam met My en Henog, sodat jy sal ervaar wat aan jou beloof is! Amen.” 

Koning Lameg se deemoedige bekentenis en sy huiwering om die tempel te betree. Die Wyse praat oor die woord van die Heer en oor die goddelike gees van die mens. Die intrede in die gewyde tempel 

(10 Junie 1843)

54 Na hierdie woorde van die wyse Man gaan Lameg, soos iemand wat dronk is van geluksaligheid, sonder om iets te sê saam met Henog en die wyse Man na die tempel toe, wat nog steeds in die wit wolk gehul was. 

2. Toe hulle nou daar aangekom het, wou die bietjie nugterder Lameg nie die tempel betree nie, ofskoon hy na alle kante volkome oop was en hy het daarom aan beide vriende gesê:

3. “Luister, liewe broers en vriende, ek ontwaak nou uit `n verhewe droom en sien nou met heeltemal oop oë nog dieselfde as wat ek voorheen slegs gemeen het om in `n verhewe droom te sien!

4. Julle sê egter dat ek nou die tempel saam met julle moet binnegaan, maar ek sê daarenteen vir julle dat ek nie meer daartoe in staat is nie; want die plek waar die tempel opgerig is, het nou te heilig geword, sodat ek dit, as `n veels te onheilige mens, nooit met my voete sal wil ontheilig nie. 

5. Julle raad en wens mag dan op sigself buitengewoon goed wees, want julle sal in julle diepe Wysheid goed insien wat die beste sal wees, maar ek het nou ook deur die eindelose groot erbarming van die Heer `n vroom en deemoedige hart gekry en dié hart het nou aan my gesê: “Jy is nog lank nie waardig om die plek te betree waar die heerlikheid van die Heer so waarneembaar is, wie `n enigste, almagtige God is, ewig heilig, heilig, heilig!” En daarom moet ek dan ook die goeie raad van my hart opvolg!

6. Julle is egter wel waardig om God se heiligdom binne te gaan en julle kan altyd handel volgens die geheime opdrag in julle, want God die Heer het julle op die hoogte beroep en nog nooit het `n sonde jou hart teenoor God ontheilig nie, omdat julle altyd met `n volkome opregte gemoed voor die oë van die Heer gewandel het; maar dit is nie die geval met my nie!

7. Ek was nog altyd `n allergrootste, verwerplike sondaar ten aansien van God en is daarom nog lank nie suiwer genoeg om met `n enigsins goeie gewete so `n heilige plek te betree nie.

8. Probeer my daarom nie, veral hierdie keer, te oorreed nie, sodat ek ten slotte, gedwing deur die groot mag van julle hemelse Wysheid, tog nog die allermagtigste deur God geheiligde tempel sou moet betree nie!”

9. Maar die wyse Man het Lameg by die hand geneem en aan hom gesê: “Luister, man vol deemoed in jou hart! Is die harte van jou broers en susters dan nie meer as hierdie tempel nie?! En tog het jy juis saam met ons tussen baie van hulle deurgeloop! Hoe kan jy dan nou so bevrees wees om hierdie tempel binne te gaan, waaroor God slegs Sy asem laat gaan het, terwyl Hy tog met Sy ewige heilige liefde, barmhartigheid en erbarming die harte van jou broers en susters tot lewe gebring het?!

10. En wat tel meer: Die asemteug uit die wil van die Heer, of Sy wesenlik lewende woord, wat uit Sy hart stroom in die harte van jou broers en susters?!

11. Sien, die wêrelde, sonne en alle dinge kom voort uit die asem van die wil van die Heer; maar dit is nie so met die gees in die hart van die mens nie! Want dit is `n wesenlike deel van die ewige waaragtige gees van God, wonend in God se hart en daaruit voortkomend.

12. Oordeel nou self of dit verstandig is om weliswaar uit groot regverdige deemoed die verreweg geringe na te laat, terwyl mens eers nie die minste beswaard was om die verreweg grotere te doen nie!

13. Bowendien is jy nie bang om My jou hand te reik netsoos Ek jou Myne gereik het nie, en Ek is, jy kan My glo, meer as die tempel tesame met die wit wolk en die magtig stralende hart bokant die tempel en die wit wolk wat die tempel nog steeds dig omhul!14. En wanneer dit alles onmiskenbaar so is, kan jy tog nou met die beste gewete van die wêreld die tempel saam met ons ingaan en daar hoor wat aan jou beloof is!”

15. Hierop vermaan Lameg hom en gaan met beide baie welgemoed die tempel in en het geen huiwering meer nie; maar die wyse Man het vir hom nog onbekend gebly. 

Die simboliese betekenis van die verskynsels by die inwyding van die tempel. God se welgevalle betreffende die armoede. Lameg se groot vermoede 

(12 Junie 1843)

55 Na hierdie woorde van die wyse Man het al drie die tempel binnegegaan en wel presies na die middel, waar `n offeraltaar opgerig was.

2. Toe hulle by die altaar aangekom het, het die wyse Man aan Lameg gesê: “Wel, beste, goeie vriend en broer, slaan nou ag op dit alles wat die Heer vir jou sal sê! Sien, Hy praat al; spits daarom jou ore goed!”

3. Hierop het Lameg geluister; maar behalwe die woorde van die wyse Man het hy niks verneem nie. Daarom het hy ook na `n klein rukkie aan die wyse Man gesê:

4. “Luister, goeie, baie wyse broer! Hoe ek my ore ookal inspan, ek verneem tog niks anders as net jou, wel baie wyse, woorde nie!

5. Sê my daarom, moet ek die woord van die Heer uit jou mond verwag of uit die mond van die wyse Henog, of sal ek werklik waardig bevind word om die stem van God in dié heiligdom te hoor?!”

6. En die wyse Man het aan Lameg gesê: “Maar Ek sê jou: Die tempel is in ligte wolke gehul, omdat jy nie besef wie die Een is wie met jou praat nie!

7. Sien jy nie `n stralende hart in die hoogte wat vry was van elke wolk nie? Sien, daardie hart stel nie die hart van jou God voor nie, maar jou eie hart!  

8. Waarom dan so? Omdat jy God nog steeds in die hoogte soek en daardeur jou liefde en die ken van God bo jou eie tempel plaas, wat daardeur met wolke omgewe word, sodat jy in hierdie bewolktheid maar nie in staat is om te besef Wie daar met jou praat nie! 

9. Maar jy het tog nie bo die tempel nie, maar slegs in die tempel `n offeraltaar opgerig; sê My dus hoe dit by jou moontlik is, dat jy God bo die tempel soek, weliswaar met `n uitermate van liefde gloeiende hart waarvan die gloed die vuur van die son oortref, en tog vir Hom in die tempel `n altaar opgerig het!”

10. Hierdie vraag verbaas Lameg geweldig en hy het aan die wyse Man gevra:

11. “Luister, meer as wyse broer en allerheerlikste vriend! Hierdie woorde klink by God, die Heer van hemel en aarde, vir `n nog so wyse mens tog wel `n bietjie te wys.

12. Ek vra jou derhalwe vol erns: Wie is jy en waarvandaan het jy gekom, dat jy kan praat asof jy God se tong in jou mond het en dat elke woord van jou in my hart dring soos `n magtige gloeiende ligstraal?!

13. Voorwaar, jy is nie uit `n vrou gebore nie, maar moet regstreeks uit God se hand voortgekom het as `n beliggaamde gees, of jy is `n allerhoogste ligengel van God, in wie se hart `n eindelose oorvloed van goddelike Wysheid rus!

14. Sê my hoe ek na jou moet kyk, sodat ek jou sal herken! “

15. En die wyse Man het die verbaasde Lameg geantwoord: “Ek sê jou, haal jou God soekende en beminnende hart uit die hoogte weg en plaas dit op die nederige altaar, dan sal jy dadelik met groot helderheid sien wat jy alles graag wil sien!

16. Dink jy dalk dat God `n welgevalle het aan die hoogte? Ek sê vir jou: Nie in die minste nie; maar slegs tot die nederige, wat klein is, wend Hy Sy hart!

17. God wil geen hoë God, geen groot God, geen ryk God wees ten aansien van Sy kinders nie, maar `n God in alle nederigheid, geringheid en armoede wil Hy wees ten opsigte van Sy kinders. Hy het immers alles aan Sy kinders gegee; wat Hy het sal hulle ook hê. 

18. As dit tog `n ewige waarheid is, hoe kan jy dan nog vir God bokant die sterre soek, God, Wie selfs `n welbehae daarin skep om vir Homself `n woonplek in die klein hart van die mens op te rig?!

19. Gaan net by jouself na, hoe het die Heer onlangs na jou toe gekom? Sien, as `n bedelaar! En jy het Hom toe aan Sy Wysheid herken! 

20. Hoe kan dit dan wees dat `n blindmakende wolk jou sig nou al so lank belemmer het?

21. Sien, armoede is die ware Wysheid! Wie dus gelyk aan God wil word, sodat hy Hom kan aanskou, die moet self arm wees; en eers in sy grootste armoede sal hy besef dat God slegs, as Self arm synde, aan die armoede Sy grootste welbehae het, omdat slegs in die armoede van die lewe die grootste vryheid heers.

22. Neem jy dus ook jou hart van die hoogte terug en dan sal jy spoedig erken wat jy nou nog nie kan sien nie, naamlik die deur God tot jou uitgespreekte lof oor jou selfvernedering!”

23. Hier gaan daar `n groot Lig op by Lameg, hy begin iets groots te vermoed.

24. Reeds wou hy voor die wyse Man neergeval het; maar hy het dit verhinder en aan hom gesê: “Bring eers jou hart in orde en handel dan volgens die suiwer, onthulde sig! Amen.” 

Lameg se verkeerde opvatting oor die hart bokant die tempel en die onderrig deur die Heer. Hoe en waar mens God moet soek 

(13 Junie 1843)

56 Na hierdie woorde van die wyse Man het Lameg daaroor nagedink wat hy moes doen om die hart vanuit die hoogte na benede op die altaar te kry.

2. Want hy het nog nie die woorde van die Wyse begryp nie en hy het werklik by homself gedink dat hy ten slotte op die dak sou moet klim om van daar stellig met sy hand by die hart te kom of selfs, mag sy hand te kort wees, met `n haak aan `n taamlike lang stok, die hart na benede te trek soos `n appel van die boom.

3. En omdat die Wyse wel die gedagtes in Lameg opgemerk het, het Hy aan hom gesê: “Maar luister, Lameg, jy was so diep onder die indruk van My Wysheid, en in My mond het jy selfs God se tong gelê, en dit nie bepaald ten onregte nie, sê My nou hoe dit tog is dat jy die Wysheid van My woorde so verkeerd opgevat het!

4. Want voorwaar, dommer en meer materialisties sou die geestelike nouliks opgevat kan word!

5. Dink jy dat die stralende hart bokant die tempel dalk werklik jou liggaamlike hart is? 

6. O sien, jou liggaamlike hart van vlees kan ons gladnie op die altaar gebruik nie, en jy het dit volstrek nodig vir jou natuurlike lewe; slegs die hart van jou gees, wat die liefde tot God in jou is, het ons hier op die altaar nodig! 

7. Daardie hart laat hom egter nóg met `n hand van vlees, nóg met `n haak aan `n stok na benede trek, maar slegs met die krag waaraan die liefde eie is.

8. Die stralende hart bo die tempel is trouens net `n verskynsel wat maar net vir die gesigsvermoë van die gees sigbaar is en beteken niks anders nie as dat jy `n eindeloos ver God bemin en Hom verby alle sterre soek; maar die God wie altyd by jou is, kan jy nie herken en liefhê nie!

9. Jou hart straal weliswaar van die suiwer, hewig ontvlamde liefde tot God; maar jy kan van so `n liefde weinig of geen ander nut hê nie as hoogstens dat jy in die gebroke Lig daarvan in die uiteindelike nag iets beter sien as anders in die volslae duisternis. Dit is dan egter ook alles wat jy daaraan het.

10. Slegs die lewe wat ewig sal voortduur is immers die hoofsaak, egter nie maar net die lig van die tydelike lewe nie, wat tegelyk met daardie lewe gaan. 

11. Daarom moet die hart van die gees, oftewel jou liefde tot God, jou die mees naaste wees, dit wil sê, sy moet in jou wees. Jy moet God in jouself soek, vind en dan bo alles liefhê, dan sal jy die ewige lewe hê; want sien, slegs God is immers die lewe en alleen Hy het dit dus en gee juis daardie lewe!

12. As dit nou `n ewige waarheid is, moet jy my net vertel watter nut `n eindelose ver God, of `n eindeloos ver verwyderde lewe vir jou kan hê!

13. Jy moet die ewige lewe, wat alles van God se ewige liefde is, immers in jouself hê as jy wil lewe, maar nie verby alle sterre nie!

14. Daarby moet nog goed gesê word dat `n oneindige God geen enkele nut vir jou kan hê nie, omdat jy as eindige wese beslis ewig nooit in staat sal wees om die eintlike oneindige wese, God, te begryp nie.

15. En daarom het God die menslike hart gemaak as woonplek vir Homself, sodat niemand buite of sonder God hoef te lewe nie.

16. Sien, die son van die wêreld is so ver weg geplaas dat `n mens van die aarde haar nooit sal bereik nie en sy is so groot gemaak dat sy, ten opsigte van hierdie aarde wat jy bewoon, nouliks as `n vuisgrote speelbal vir haar kinders beskou sou kan word, van haar gesigspunt uit gesien!

17. Maar sê My net, wat sou hierdie groot son jou baat, al kon jy hom ook met jou hand aanraak, maar jou oog en jou liggaam nie sodanig geskape en ingerig sou wees dat jy die hele son op verkleinde skaal volledig in jouself sou kan opneem nie?! Sien, dan sou jy nóg warmte nóg lig van haar gehad het!

18. Maar omdat jou oog so deur God gebou is dat jy die hele son kan oorsien en sodoende haar hele lewende beeld in jou kan opneem, kan jou ook haar warmte en haar Lig gebruik; maar die ver, groot son verwarm jou nie, maar slegs die, wat jy in jou dra!

19. Des te meer is dit die geval met God wie jy in Sy oneindigheid onmoontlik ooit sal kan begryp nie; ja, so is Hy vir jou so goed as heeltemal nie voorhande nie.

20. Maar hierdie oneindige God het Sy volkome ewebeeld in jou geestelike hart gelê; dit is jou lewe en dit is in jou. 

21. Jou magtige liefde tot God is daardie ewebeeld van God in jou, wat jou lewend maak. Bly daarom in jouself en verhef die heiligdom nie tot buite jouself nie, maar bevestig dit in jouself, dan sal jy God steeds werksaam met sekerheid die naaste aan jou hê en is dit nie nodig dat jy vra: “Agter welke ster woon God?”, maar jy sal jou eie heilige ster in jou ontdek, waaragter jou God woon en vir jou weliswaar nog onbewus jou voortdurende lewe gee.

22. Wek daarom dan die liefde in jouself tot `n nabye God, en jou hart sal hom sonder stok op die altaar bevind, en jy sal die nabye God ontdek en die lof van die geregverdigde deemoed! Amen.” 

Lameg besef sy dwaasheid, en herken die Heer in die wyse Spreker. Die woorde van die Heer oor die wese van God se gees in die mens 

(14 Junie 1843)

57 Nou eers begryp Lameg die woorde van die Wyse volledig, slaan homself op sy bors en het aan homself gesê:

2. “O God, hoe ontsettend dom is die mens tog van nature, en wat se groot geduld is daar nie nodig vanaf die kant van die allerhoogste goddelike Wysheid, totdat daar van `n mens, soos wat ek een is, iets teregkom en hy maar `n bietjie die goddelike orde, wat die mees verhewe en heiligste is, begin te begryp.

3. Maar wat kan die geskape mens vanuit homself doen? Niks beter as om te lewe volgens die erkende goddelike orde! Wie volgens dié orde leef, soos wat hy dit erken, faal beslis nie!

4. U, o God, weet egter die beste hoeveel `n mens in staat is om te dra; daarom laat U hom eers so geleidelik aan `n steeds dieper insig kry in U eindelose Wysheid, sodat hy in sy handel meer gelyk aan U sal word!

5. Daarom wil ek U dan ook my lewe lank liefhê, loof en prys!”

6. Terwyl Lameg met dié gesprek en hierdie beskouing meer in homself besig was as om dit met die mond te uiter, sien, daar verdwyn die wolke rondom die tempel opeens, sodat dit daar toe baie suiwer en vry bystaan, en die stralende hart het meteens op die altaar neergedaal. 

7. En die hele volk wat daar aanwesig was, het uit groot eerbied tot op die aarde neergeval en gepraat: “O groot, heilig almagtige God, wees ons sondaars genadig en barmhartig!”

8. En Lameg, heeltemal aangedaan deur hierdie nuwe, buitengewone verskyning – hoewel dit voorwaardelik in `n sekere sin deur die wyse Man voorbestem was, het nou ook, wat hy al vroeër na hierdie woorde wou gedoen het, voor die wyse Man neergeval en aan Hom gesê: 

9. “Volgens U leer is God se gees in my, dit alles het ek nou ook werklik gewaar geword; maar in U is hy beslis onvergelykbaar sterker en magtiger as in my! Daarom val ek dan ook voor U neer en loof en prys die goddelike Liefde en Wysheid in U, soos wat ek Haar ook loof en prys in myself, vir sover ek dit in myself herken, tot welsyn van my en my volk!

10. Eer, lof en al my liefde sy daarom aan God, ons Heer, Skepper en meer as heilige Vader, omdat Hy Hom so laag verwerdig het om sulke groot tekens voor ons oë te doen, sodat ons Hom maar kan herken en dan, ter verkryging van die ewige lewe, volgens Sy heilige aan ons almal vry geopenbaarde goddelike orde sal lewe!” 

11. Hierop het die wyse Man Hom vooroor gebuig en Lameg orent gehelp, waarna Hy aan hom gesê het: “Lameg, Ek sê vir jou: Rig jou op in jou gemoed en besef wie die Een is wat nou aan jou gesê het: “Rig jou op in jou gemoed!” 

12. Want mense moet nooit voor mense kniel of op die grond lê nie, die engele moet nie voor mekaar buig nie, en die gode weet dat hulle één is met die Een! 

13. Of kyk oordag in die oë van jou broers, en jy sal in die oë van elke mens een en dieselfde son sien! En omdat elke mens sekerlik een son sien, is daar tog nie meer sonne vir baie mense en ander wesens nie, maar die lig van slegs één son straal en werk in die oog van elke mens, dus een geestelike uitvloeiing van die een groot draagster van die Lig!

14. So werk daar ook maar één gees van God in die hart van elke mens; daarom is ook die in die mens werkende gees van God nie een of ander tweede God nie, maar slegs één gees wie met die oneindige gees van God net so één is as wat al die sonne wat uit die oë van die mense straal, volkome één is met die hoofson waarvan hulle uitgaan.

15. Maar Ek is die Heer; dit besef jy nou en daarom het jy ook voor My op die grond geval.

16. Maar Ek sê vir jou: Wanneer die son vir homself sou gloei, dan sou sy haarself ook vernietig; maar sy dryf haar gloed en haar lig na buite na haar koue planete en verwarm en verlig dit, en daarom is dit heerlik om te woon op hulle groot bodem.

17. So dra ook Ek al My goddelike waardigheid oor op My kinders, sodat hulle eendag buitengewoon salig by My sal woon!

18. En daarom wil ek gladnie dat die kinders voor My neerval nie, maar My as die goeie Vader alleen liefhê met al hulle lewenskrag.

19. Tog sal Ek die deemoedige nie verafsku nie, maar altyd by hom wees en hom oprig wanneer hy ook maar voor My sal neerval; daarom loof Ek jou nou ook, omdat jy deemoedig is. 

20. Bly nou in hierdie deemoed en liefde, dan sal dit nooit meer nodig wees om jou hart van die dak na benede te bring nie! Amen.” 

Waarom die Heer Hom maar aan enkeles as mens openbaar. Lameg se vergeefse pogings om die volk wat op die grond gelê het, te laat opstaan. Die droefnis van die vereensaamde Lameg 

(16 Junie 1843)

58 Nadat Lameg die Heer volledig herken het in die wyse Man, wil hy hardop tot die volk roep om die allerheiligste aanwesigheid van die Heer van hemel en aarde te verkondig.

2. Maar die Heer het aan hom gesê: “Lameg, doen nie wat jy nou graag wil doen nie, maar bedink in jouself: As dit goed en noodsaaklik sou wees om dit te doen, dan sou Ek dit Self sekerlik nie nagelaat het nie!

3. Maar dit sou die baie opgewonde volk die lewe gekos het, wat onvermydelik sou wees in die huidige orde van die dinge.

4. Laat ons daarom sulke onnodige werk vir gunstiger tye bewaar; mettertyd wanneer Ek weer sal weggaan, mag jy My egter wel aan die volk bekend maak en daarby verwys na My huidige aanwesigheid.

5. Nou bly Ek slegs as `n wyse Man nog `n rukkie in julle midde, sodat niemand `n dodelike oordeel deur My sal hê in sy vrye gemoed nie.

6. Maar wat jy nou kan doen, is om na buite gaan en die volk opdrag gee om op te staan, sodat hulle nie nog langer op die grond bly lê en in hulle nog volslae blindheid die verskynsel van die stralende hart sodanig aanbid asof dit `n simboliese voorstelling van die allerhoogste, alwyse God is nie.

7. Verklaar die volk die beeld volgens die waarheid wat aan jou geopenbaar is, dan sal hulle jou begryp en in `n volkome nugter toestand vir My, God die Heer, in hulle hart `n passende lofprysing bring.

8. Sien, dit is `n korrekte werk; gaan doen dit en kom dan weer binne en dit sal na die arbeid goeie rus wees! Amen.”

9. En Lameg gaan doen wat die Heer hom aangeraai het. Maar toe hy op sy eie manier die volk opgedra het om van die grond af op te staan, sien, toe wil niemand hom verroer nie en elkeen bly asof op die grond vasgenael lê, netsoos voorheen, toe nog niemand dit gelas het om te staan nie.

10. By die verskynsel het Lameg bang geword en hy het by homself gedink: “Wat sal ek dan nou doen, sodat ek nie onverrigter sake na die Heer in die tempel terugkeer tot my groot skande nie? Ek sal elkeen een vir een help opstaan voor die Heer en dan vir Hom sê wat ek te sê gehad het!”

11. So gesê, so gedaan! Maar helaas sonder sukses; want netso veel as wat hy oprig, netso veel val weer dadelik neer in hulle vorige houding, naamlik op die grond, soos in `n diepe slaap. 

12. Die tweede verskynsel het Lameg in nog groter verleentheid gebring; maar hy het gedink: “Ek sal nog na myne gaan; hulle sal tog aan my woorde gehoor gee, as hulle tenminste nog lewend is!”

13. Hy het dit gedoen, maar ook daar was sy moeite tevergeefs. Nou bly daar vir hom geen ander middel meer oor nie as om onverrigter sake reëlreg na die Heer en na Henog in die tempel te gaan; maar wat se groot oë het Lameg nie opgesit toe hy daar nóg vir Henog, nóg die Heer aangetref het!

14. Dit was tog te veel vir ons Lameg. Aanvanklik was hy byna wanhopig; maar na `n hele onderbreking het hy aan homself gesê: “Dit sal wel die wil van die Heer wees, dit is dan ook soos wat Hy dit gewil het!

15. Dat ek niks kon bereik het nie, kan ek nie help nie, want wat ek maak, het ek immers so goed gedoen as wat ek maar kon. Dat ek egter geen wonders kan verrig nie, weet die Heer vas en seker.  

16. Maar ek wil tog iets doen, naamlik hulle beide nog tussen die slapende volk gaan soek! Vind ek hulle daar, dan sal ek God voortaan altyd loof en prys; en vind ek hulle nie meer nie, dan sal ek alles opoffer aan die Heer en my dan ewe-eens ter ruste begewe!”

17. En so gaan hy dan beide soek, maar ook tevergeefs, want hulle was nie onder die volk nie.

18. Eers toe het Lameg egter so bang geword dat hy begin huil het. Bedroef gaan hy na die tempel, gaan naas die altaar lê en probeer aan die slaap te val; maar daartoe was hy nie in staat nie, vanweë sy groot angs en droefheid.

19. En so het daar sewe lang ure verstryk; en niemand het wakker geword nie en ook nie die Heer, nóg Henog het tevoorskyn gekom nie. 

Die beskouing van die eensame Lameg in die oggendskemering; hy weet nie meer waaraan hy toe is met God nie 

(17 Junie 1843)

59 In die sewende uur het Lameg hom weer opgerig en vol droefheid aan homself gesê:

2. “Die Heer het immers aan my gesê: “En na gedane arbeid sal die rus goed wees!” 

3. Ek het volgens Sy woorde gehandel soos wat Hy my aangeraai het, ofskoon helaas sonder sukses, waaraan ek ewenwel niks kan doen nie; maar wat `n rus het ek nie geniet gedurende die lang sewe verstrykte ure nie, wat ek goed afgemeet het volgens die gang van die sterre bo my hand, vanaf hulle opgang tot by hulle ondergang?!

4. Voorwaar, die oggendskemering is al reeds sigbaar en nog beweeg niks homself in die kamp rondom hierdie tempel nie! Daar is geen suggie wind nie, ook laat die sagste geluidjie hom nêrens hoor nie. O, dit is vreeslik om te midde van lewende dood te lewe! 

5. Wat kan ek egter in hierdie treurige toestand doen? Hier bly tot die son volledig opgegaan het, of alleen afdaal na die stad en daar aan die agtergeblewe bediendes meedeel wat hier gebeur het?

6. Moet ek miskien `n kruiekundige gaan bring, wat my deur sy wysheid kan vertel of hierdie mense wel slaap, of dat hulle miskien werklik heeltemal dood is? Of moet ek tog eers nog een keer self probeer om hulle te wek?  

7. Maar as die poging misluk en niemand hulle op my nog so harde roep, meer sal beweeg nie, sal `n nog veel groter angs my dan nie oorval, sodat ek dan miskien heeltemal nie genoeg krag meer sal hê om na die stad te gaan om daar voorbereidings te tref om hierdie slapendes of dooies die vereiste begrafnis te gee nie?!

8. Maar nou weet ek wat ek sal doen; ek sal die Heer God Sebaot so eg vurig en vol vertroue vra dat Hy my help, en ek sal bid en smeek totdat die dag halfpad verby is en ek sal nie eet en drink, totdat die Heer my sal verhoor nie, en troos of myself ook nog sal doodmaak saam met my broers en susters!

9. Dit word al ligter en ligter in die ooste, sodat ek al met weinig moeite die stad van huis tot huis kan onderskei!

10. Hoe heerlik sou die ontwaking in die nuwe komende dag nie gewees het, as ek dit nie alleen moes aanskou nie, wanneer die volk net soos ek wakker sou wees en aan die Heer `n vrolike, opgewekte, verkwikkende oggendlof sou bring!

11. Maar ek moet alleen te midde van my nie te verwekte broers die nuwe ontwaking van die natuur, tydens die ontwaking van die dag bekyk!

12. O, hoe dubbel treurig is jy nou, heerlike môre, dat ek jou nou as enigste lewende en wakker in jou groot heerlikheid moet sien en geniet! Ek sou liewer gladnie wil lewe nie, as om die pyn te moet ondergaan dat ek hier, te midde van duisende, as enigste nog lewe en moet voel. 

13. Maar wat het ek dan gedoen dat Henog en die Heer my so geheel en al verlaat het? Ek het tog immers die Heer se uitgespreekte wil vervul!

14. En Hy, die Heilige, die Liefdevolste, die Barmhartigste, laat my so skielik onvoorbereid in die steek!

15. Dit was tog Hy, en Henog was dit ook; myne, my gesin, wat hy van die hoogte saamgebring het, is ook nog daar gunter en slaap ook nog `n dodelike slaap! 

16. Of sou hulle nie meer daar wees nie? Ek sal tog net gaan kyk! Want vir `n droom, sou alles wat daar sedert gistermôre gebeur het, tog net iets te veel wees!”

17. Hierop gaan Lameg na die plek waar hy syne verlaat het en vind tot sy groot verbasing niemand meer nie.

18. Toe slaan hy sy hande bokant sy hoof teenmekaar en het geroep: “Om Gods wil, wat is dit dan?! Is ek dan inderdaad slegs `n gefopte nar van my droom?! Droom ek dan nog, of is ek wakker? Wat se ellendige toestand van my lewe is dit nie?

19. Ek sou graag wil bid, maar nou is dit onmoontlik vir my! Ek is nou sonder God, sonder vriende, sonder broers, sonder vrou en kinders en het ek niks anders as slegs die ellendige lewe om hierdie verskriklike tugtiging van God of die nog verskrikliker wraak van die slang te ondergaan!

20. Wat moet ek nou doen? Bid? Tot wie dan? Tot Hom wie my verlaat het, of nie bestaan nie? Nee, dit wil ek nie!

21. Nog is ek Lameg! Nog behoort die groot stad en die land en die volk aan my!

22. Ek wil tog van ganser harte `n ware dienaar van die Heer wees en het daarom reeds alles aan Hom opgeoffer; maar Hy het my nou hierdie onaangename streek getrek en my vir die gek gehou!

23. Daarom wil ek ook gladnie meer lewe nie; hier in die tempel wil ek verhonger, en dit sal my laaste offer wees wat ek aan hierdie raaiselagtige God sal bring!

24. Dit is so wat my betref, en geen Wysheid sal my ooit tot `n ander besluit bring nie! En al het die Heer nou Self gekom, dan sal Hy niks meer met my kan uitrig nie!

25. Jy dooie volk, slaap maar in jou dood, en wees tot voedsel vir die miere en die wurms; oor `n rukkie sal ek dit ook wees! Dit is immers eindeloos veel beter om nie te bestaan nie, as om jou deur God aan die neus te laat lei!

26. Dank jou, my hart, vir dié insig; want nou asem ek weer vryer! Ja, beter en soeter is die gevoel van wraak, as dom vroomheid teenoor `n God vir wie dit so maklik is om my sonder rede te mislei!

27. En so geskied dit! Ek wil sterf en nie meer bestaan op U wêreld nie, ontroue God! Amen wat my betref; onherroeplik. Amen!” 

Lameg se verskriklike droombeeld en die ontwaking uit sy droom. Die opheldering deur Lameg 

(19 Junie 1843)

60 Na hierdie dwase dromery gaan Lameg die tempel in, gaan naas die altaar sit en het met sy rug teen die altaar geleun, met sy gesig na die sonsopkoms gewend. Want nou skep hy ook geen behae meer in die altaar nie, omdat die stralende hart daarop ten gevolge van Lameg se ergernis verdwyn het en die altaar dus leeg gestaan het. 

2. Lameg het gedink om so lank in hierdie houding te bly totdat hy sterf; maar die naderende opgang van `n baie ander son as wat Lameg sou verwag het, het Lameg weer tot besinning gebring.

3. Die sonsopgang het as volg gelyk: In plaas van die verwagte son het `n geweldige reuseslang sy kop bokant die horison verhef; en terwyl die kop oprys volg daar ook `n netso reusagtige slangliggaam. En hierdie slang het so sterk gestraal soos die son.

4. Toe die kolossale monster hom reeds taamlik hoog bokant die horison bevind het, het daar tallose kleiner slange gevolg wat almal net soos die groot slang stralende krone op hulle koppe gedra het, wat `n kragtige lig versprei het.

5. Baie spoedig het die lug vol soortgelyke slange geraak, wat hulle in allerlei kronkelings om die groot slang beweeg het. 

6. Hierdie bewegings was heftiger en heftiger. Daar het `n ware stryd ontstaan. Die groot slang het die kleineres gebyt en die wat gebyt was, het op die aarde neergeval, en oral waar een beland het, het dit `n vreeslike brand op die aarde veroorsaak.

7. En die bodem van die aarde het luid begin te weeklaag oor dié euwel, en die berge, in woede ontbrand, het hulle na die dale gebuig, die riviere het hulle verlê en uit hulle klowe en skeure het massas en massas wolke gedryf en verduister daarmee die hemel al nader en nader en toe stort geweldige strome daaruit neer, wat alle lande oorstroom het. 

8. En die water het hoe langer hoe hoër gestyg, het baie spoedig die stad Hanoch verslind en reeds met `n geweldige golfslag tot aan die toppe van die berg gereik waarop Lameg met sy nog steeds slapende volk hulle bevind het.

9. Maar toe die berg begin het om te wankel en die tempel weldra gedreig het om ineen te stort en daar bowendien nog `n magtige bliksemslag gekom het, wat met `n geweldige gekraak die aarde laat bewe het, begin ook Lameg, wat homself weliswaar ten gronde wou rig, bang te word.

10. Hy het opgestaan, met sy hande in sy oë gevryf, en het begin om hom heen te kyk. Hy het die tempel voor hom gesien en daarin die Heer en Henog, en die volk het vreugdevol om die tempel heen gesit en die God van die heerlikheid geloof en geprys; en hy het hom behoue bevind en wel tussen syne. 

11. Toe hy homself nou so gesien en dit alles in die ou, goeie orde bevind het, het hy aan Thubal-Kain, wat langs hom gestaan het, gevra; 

12. “Seun, my seun, sê my wat het daar tog om Gods almagtige wil met my gebeur? Waar was ek tog, en waar was julle en die wyse Man en Henog, wie nog daar in die tempel op my wag?”

13. En Thubal-Kain het Lameg geantwoord: “O vader Lameg, waarom het jy dit aan my gevra? Het jy dan jou verstand verloor dat jy nie meer weet, hoe jy na die belofte van die wyse Man hierheen gekom het om die hele volk te verkondig dat hulle van die grond af moes opstaan nie?!

14. Sien, toe het jy my en Naëhme se moeder omarm en het in die soetheid van die omarming onmiddellik in `n diepe slaap geval nog voor jy die belofte van die wyse Man kon vervul. En jy het `n hele tyd geslaap, maar ek kan nie sê hoe lank dit geduur het nie. 

15. Sien, dit is alles. As jy my nie wil glo nie, dan is daar nog meer getuies wat jou onvermydelik dieselfde moet meedeel, omdat dit onmiskenbaar so gebeur het.” 

16. Toe Lameg dit gehoor het uiter hy `n luide kreet en het gesê: “God, U, enig Heilige, sy ewig alle lof, alle prysinge, alle dank en al my liefde, omdat dit alles slegs `n ydele droom was!

17. Maar hoe kon dit tog gebeur het dat ek die woord van die Heer so vinnig deur die slaap kon vergeet het, en nie gehandel het volgens Sy oproep nie?!”

18. Lameg van die hoogte, wat naas hom gestaan het, antwoord hom: “Sien, broer, omdat jy nie eers die wil van die Heer vervul het nie, maar heimlik in jouself die gedagte gekoester het om gedurende die nag op hierdie berg te midde van jou vrouens te rus!

19. En dus het die Heer dit ook toegelaat dat jy heeltemal onbewustelik by jou vrouens aangekom het op die oomblik dat jy in jou nagtelike fantasie gedink het om die volk te wek, maar niemand gevolg gegee het aan jou oproep nie, wat jy nie gedoen het nie, omdat jy reeds geluksalig slapend te midde van jou vrouens die tempel uitgegaan het.

20. So het jou vlees jou in die teenwoordigheid van God betower, en God het toegelaat dat jy die vrugte van die liefde vir die vlees moet proe.

21. Maar laat jou weer deur my die tempel binnelei en die Heer sal nog menige dwaasheid in jou onthul; volg my dus! Amen.” 

Koning Lameg met Lameg word liefdevol deur die Heer ontvang in die tempel. Die verklaring van dit alles wat koning Lameg in sy slaap beleef het. Die huis en rangorde van die hemelse Vader  

(20 Junie 1843)

61 Na hierdie woorde van Lameg het Lameg sy naamgenoot na die tempel gevolg.

2. Toe beide hulle daar aangekom het, het die Heer saam met Henog hulle beide tegemoet gekom en het hulle met oop arms ontvang. 

3. Hierdie groot voorkomendheid van die kant van die allerhoogste Heer verwonder Lameg buitengewoon, veral juis in hierdie, altans in sy eie oë, enigsins kritiese situasie, waarin hy om so te sê `n gedugte teregwysing van die Heer vir sy vleeslike slaap sou verwag het.

4. Maar die Heer het aan Lameg gesê, wat hom nog ietwat bevrees verwonder het: “Waarom verbaas jy jou nou tog so oor My goedheid, liefde en groot barmhartigheid? Was jy dan as sondaar ooit vernamer as nou? Destyds het Ek tog ook na jou toe gekom? 

5. As Ek jou toe graag as My groot vyand tegemoet wou gekom het om jou, ten diepste geval, te verhef, waarom sou dit dan nou so sonderling wees as Ek jou tot by die drumpel van die tempel tegemoet kom, noudat jy nie gesondig het nie?!

6. Want wat jy nou oorgekom het, was immers suiwer `n toelating van My kant, om jou te laat sien welke vrugte jy óf in ieder geval jou nakomelinge, mettertyd wel sal kan verwag, as gevolg van `n al te magtige liefde vir vrouens.

7. Wat Ek so aan jou getoon het, is wel `n goeie boodskap vir jou en jou nakomelinge, maar sekerlik ewig nooit `n sonde nie.

8. As jy dit op die korrekte wyse ter harte neem, dan sal jy lewe in die gees van die ware liefde en alle wysheid daaruit.

9. Maar kom nou binne met jou begeleier, wie Ek ten seerste liefhet, dan kan ons rustig en genoeglik met mekaar oorleg pleeg en praat by die helder lig van die vlammende en stralende hart op die altaar!”

10. En beide het die tempel met blydskap binnegetree en die Heer in hulle hart bomatig geloof. 

11. Die Heer het hulle na die altaar gelei en toe aan hulle gesê: “`n Mens kan wel eens in `n toestand beland waarby hy redelikerwyse uit die nood `n deug kan maak, en soms selfs moet maak. Dieselfde kan ons ook nou doen! 

12. Sien, die ronde trappe om die altaar is weliswaar nie bedoel om daarop te sit nie, maar aangesien hier glad geen ander rus- of sitbanke gemaak is nie, gaan ons almal op hierdie ronde trappe sit en wel met ons gesigte na die môre gekeer, waarmee ons dan van hierdie trappe, wat slegs as sieraad dien, `n nuttige rus en sitbank gemaak het.

13. En wie kan ons dit verwyt?! Want ons is dit immers self vir wie die tempel saam met die altaar en die trappe gebou is. Dit staan ons daarom tog ook vry om die tempel te benut waarvoor ons dit bedoel het! Wat dink jy, Lameg, het Ek gelyk of nie?” 

14. En Lameg antwoord: “O Heer, liewe, goeie Vader! Slegs U wil is immers heilig en gee my die allergrootste vreugde; laat daarom altyd gebeur wat U die meeste behaag!

15. Wil U, Heer en Vader, in al U mildheid en sagmoedigheid nou ook nog die korrekte volgorde bepaal waarin ons om U of by U sal gaan sit, sodat U wil ook op die punt vervul mag word!”

16. En die Heer sê aan Lameg: “Jy is nog baie sterk howeling en van al die seremonies weet jy geen raad nie!

17. Maar Ek sê vir jou: Kyk net baie opmerksaam na die kinders van `n vader, wat sy kindertjies magtig liefhet! Wat doen hulle wanneer hulle vader tuiskom?

18. Sien, almal loop so wat hulle kan hulle liewe, goeie vader tegemoet, en die voorste en flinkste val as eerste in alle liefde oor sy vader heen en dan die ander soos hulle voete dit vir hulle toestaan.

19. Die jongste kind bly natuurlik wel agter, maar die goeie vader sien hom met kloppende hart tegemoet trippel, en as hy naby kom, gaan hy hom met `n warm hart tegemoet, neem hom op sy arm, druk hom aan sy bors en kus en liefkoos hom na hartelus.

20. Sien, My Lameg, presies so is dit ook met My goddelike en hemelse huisorde en hofreëls gestel! Wie eerste kom, die maal eerste; en die laaste en swakste sal Ek op My arm neem en hom buitengewoon koester en liefkoos, omdat hy in sy swakheid, ook die Vader herken het en toe op swak voete vir My, die liewe, goeie Vader, tegemoet gehardloop het!

21. En so moet julle dit ook doen en nie vra na die rangorde nie, dan sal Ek as die ware Vader aan julle, My kinders, waaragtige vreugde beleef!

22. Sien, Ek het al gaan sit; kom sit julle nou ook by My!”

23. Hierop verdring al drie hulle uit magtige liefde rondom die Vader, en die Vader het gesê: “So is dit goed; dit is die ware orde van die hemele! Bly voortaan ewig en altyd daarin! Amen.” 

Die polêre innerlike bouorde van die aarde en van alle organiese liggame as gelykenis vir die deur die Heer gekose volgorde van sitplekke 

(21 Junie 1843)

62 Daarop het almal naas die Heer plaasgeneem, en wel Henog en Lameg aan die regterkant en Lameg aan die linkerkant; en die Heer het gepraat:

2. “Sien nou, My uitverkore kinders, so sit ons heeltemal goed, en nog bowendien in die mooiste ordening!

3. Dit sien julle aldrie nou nog nie so goed in nie; maar ons het nou immers rustig die tyd om oor allerlei dinge met mekaar te praat! So sal ons, totdat die son heeltemal opgegaan het, nog baie kan bespreek, en dus ook hierdie goeie orde waarin ons nou sit.

4. En Ek sien al dat My Lameg aan die linkerkant nog nie heeltemal bevry is van die gebruik aan die hof nie en daarom dadelik sou wil verneem waarom die volgorde waarin ons sit, goed gekies is. Wat is dan die rede daarvoor, of wat sal dit wees? Ons kan die volgorde immers dadelik voor oë bring; luister maar na My!

5. Sien, die aarde wat julle bewoon, is `n ronde liggaam! Die oppervlakte daarvan is ongevoelig, maar die inwendige is opgebou uit lewensvatbare organe en sy leef dan ook net soos `n dier. (Sien “Aarde en Maan” van Jakob Lorber)

6. Om te kan lewe is egter veral `n middelpunt nodig, of beter gesê; `n aantrekkingspunt, dus `n swaartepunt, wat as gevolg van sy aantrekkingskrag, alles na hom toe trek. En deur dié saamdring na daardie punt, word dit noodsaaklikerwys geprikkel, verhit en ontsteek. So het ook hierdie aarde, soos nog tallose ander aardes in My eindelose skeppingsruimte, asook die sonne en mane, so `n middelpunt, wat heeltemal gelyk is aan die hart van die diere, en ook van die mense in hulle natuurlike sfeer.

7. Maar die sogenoemde middelpunt mag hom nóg by diere, nóg by mense en hemelliggame presies in die middel van hulle totale organiese massa bevind, maar dit moet altyd ongeveer op drie​kwart daarvan sy plek hê, sodat dit nie volledig verdruk word en hy nie meer kan roer daardeur nie. 

8. Maar as dit hom altyd en oral buite die eintlike massa​swaartepunt bevind, of buite die eintlike middel, kan die hele swaarte nie van alle kante daarop druk nie, sodat hy dan vrye speelruimte het en hom ongehinderd kan beweeg. Want word dit te veel van die kant van die groot massa beknel, dan kan dit na die kleinste en dus ook minder swaar kant van die massa uitwyk. 

9. Wanneer die hoofmassa egter, as gevolg van die traagheid wat noodsaaklik eie aan haar is, en van haar eie natuurlike swaarte haar tog nie so ver bokant haar massaswaartepunt kan verhef nie, maar baie spoedig weer van haar strewe moet afsien om haar dan, aangesien sy nie anders kan nie, weer na haar massaswaartepunt begewe, dan kan die eintlike stimulerende swaartepunt weer vry terugkeer en prikkel dan deur haar eie aantrekkingskrag weer die trae massaswaartepunt, wat dan weer na die eintlike aantrekkingspunt opdring. En sodra dit weer onder te groot druk te staan kom, begeef dit hom onmiddellik weer na die ligte of klein kant.

10. Deur daardie steeds heen en weer beweeg, wat weliswaar slegs baie meganies en eentonig is, word die sogenaamde natuurlik dierlike organiese lewe dan tot stand gebring.

11. En as die bewegende krag in `n organisme so bewerkstellig is, dan deel dit hom vanself aan die hele massa mee, prikkel dit min of meer, en `n gehele organisme word dan daardeur tot lewe gebring en kan, na gelang die aard van daardie lewe, gebruik word.  

12. Van My kant verg dit natuurlik alles, en vooraf moes Ek die hele massa-organisme punt vir punt opbou en dit so, soos beskryf, eers geleidelik aan inrig.

13. As dit eenmaal op die wyse doelmatig ingerig is, dan leef die organisme voort, solank as wat Ek dit die benodigde voeding wil gee; onttrek Ek dit egter, dan word dit baie gou swak en traag, sak dan inmekaar, verdruk en verteer homself dan weer punt vir punt, soos dit voorheen opgebou was, om ten slotte heeltemal uiteen te val en soos `n volledig opgeloste wilsubstansie, geestelik in My terug te keer.

14. Sien, dit is `n basis van My organiese bouplan! Dit sal eers in die lig van julle eie gees geleidelik aan duideliker word, en daarvan hoef julle nou nie meer te begryp nie, as maar net dat die volgorde waarin ons nou sit, presies ooreenkom met die bouorde van My skepping. Hoe egter, dit sal dadelik blyk!

15. Sien, Ek is immers die belangrikste lewe en aantrekkingspunt van die hele oneindigheid; julle is egter My organe, ter opname van die lewe uit My! - Maar sê My, My Lameg, sit Ek nou presies in die middel tussen julle?”

16. Hier verbaas Lameg hom en het gesê: “Nee, o Heer en Vader! Want by vier persone is dit immers onmoontlik; maar sien, die middel sou tussen U en Henog lê!”

17. En die Heer het daarop gesê: “Sien, daarom is dit `n korrekte en goeie ordening, omdat Ek, as grond van al die lewe en beweeg, My in die driekwart deel te midde van julle bevind en jy so die kleiner en ligter noordpool en Henog en Lameg die swaar en veel groter Suidpool voorstel!

18. En so wil ons onsself dan ook wedersyds aantrek en opwek deur allerlei groot beskouings in die eindelose sfeer van die lewe!

19. Wie iets baie besonders weet, laat hy dit te kenne gee, dan kan ons wel eens met mekaar word daaroor! Dit is My geringste sorg, en daarom kan jy, Lameg, dadelik `n begin maak! Amen.”  

Oor veelwywery. Die orde van die goddelike huwelik en die voortplanting 

63 Lameg het nie lank gedink nie en het weldra met die volgende vraag tevoorskyn gekom, wat so gelui het:

2. “O Heer, allerbeste, mees liefdevolle, heilige Vader! Omdat U my reeds die groot barmhartigheid bewys het om ten opsigte van U te mag praat en U oor allerlei onbekende dinge vrae te stel, het ek nou dan ook die moed om volledig gebruik te maak van hierdie eindelose groot barmhartigheid.

3. Sien, reeds dikwels het ek, so by myself, daaroor nagedink of dit wel korrek en redelik in U oë is dat een man meer vrouens neem!

4. Die natuur wys wel in dié rigting, omdat die man nagenoeg elke dag in staat is om `n kind te verwek; maar die vrou kan in een jaar tog eintlik maar eenmaal ontvang!

5. As mens hierdie verhouding net goed in die lig van die redelike verstand beskou, dan lyk veelwywery volkome natuurlik te wees, omdat die bevolking daardeur slegs kan wen, maar nooit kan verloor nie.

6. Maar beskou mens daarenteen die steeds gelyke verhouding van die aantal individue, dan sien dit daaruit dat U dit tog nie so bedoel het nie, omdat die aantal vrouens hier en daar dikwels kleiner is as die aantal manne; soms is die aantal heeltemal gelyk en slegs selde hier en daar iets groter as die aantal manne.

7. Die verhouding is egter duidelik in teenspraak met die eerste behoefte van die natuur, wat altans met die verstand te regverdig is; want laat ek veelwywery volledig toe, dan is daar dadelik duisend manne sonder vrou, wie egter net so goed in staat is om kinders te verwek as diegene wat baie vrouens besit.

8. Laat ek egter veelwywery nie toe nie, dan kan billikerwys, die man wie in staat is om nagenoeg daagliks kinders te verwek, dit slegs één keer in die jaar doen, dit alles ewenwel ten seerste in teenspraak blyk te wees met die natuur van die man. O Heer, hieroor sou ek veral graag `n korrekte Lig wil hê!”

9. Hierop antwoord die Heer aan Lameg: “Sien, dit is `n egte goeie en waaragtig wyse vraag, en `n volkome antwoord op hierdie vraag mag die ware leier van so `n talryke volk absoluut nie ontbreek nie; luister dus, Ek sal jou `n korrekte antwoord op jou wyse vraag gee: 

10. Sien, as veelwywery volgens My orde sou gewees het, dan sou Ek seker al in die begin, toe Ek Adam, wie op dié oomblik nog op die hoogte leef en nog etlike jare sal voortleef, as die eerste mens van die aarde geskape het, vir hierdie eerste mens ruim driehonderd-en-sestig vrouens geskape het, sodat hy sy vermoë om daagliks kinders te verwek, op natuurlike wyse kon toegepas het! 

11. Maar sien, Ek het vir hom slegs één vrou geskep en nog tot op dié uur gee Ek vir een manlike wese slegs één vroulike wese; en daaruit kan jy maklik aflei dat daar van My af vir die man slegs één vrou bestem is, ondanks sy ryklike vermoë tot voortplanting.

12. Wat dit betref, is daardie vermoë egter nie gegee terwille van die veelvoudige voortplanting nie, maar slegs vir `n kragtige voortplanting; en so kan een man met een vrou weliswaar minder, maar wel meer kragtiger kinders verwek, terwyl by veelwywery slegs die grootste, onrype swakkelinge te voorskyn kan kom.

13. Want elke saad sal `n slegte of in die geheel geen vrug verwek, as dit nie eers tot volle rypheid gekom het nie.

14. Daarom is dit ook by die mens soveel te meer die geval, waar dit tog om die verwekking van die alleredelste vrug gaan.

15. Laat dit daarom by die één vrou bly, en sy het genoeg gedoen, wanneer sy elke drie jaar slegs één vrug tot rypheid gebring het. Begryp jy dit?” 

Oor die verlange van die man na die besit van baie meer mooi vrouens. Die volledig rypword van die gevoelskragte van die mens in sy liefde tot die Heer 

(23 Junie 1843)

64 En Lameg, wat buitengewoon verheug was oor hierdie baie belangrike les, het verder gevra en aan die Heer gesê:

2. “O Heer en Vader, dit moet korrek wees; ek sien nou baie duidelik in dat in U heilige orde `n man slegs één vrou moet hê.

3. Maar tydens U heilige onderrig het daar `n nuwe punt in my opgekom wat, ten minste skynbaar van `n sekere geestelik morele kant beskou, by menigeen veelwywery kan regverdig.

4. Ek, as `n deur U aangestelde leier sou egter met my beperkte kennis waarlik geen argument hê om hierdie rede heeltemal verkeerd te noem nie! Daarom wil ek U dié gevaarlike punt sonder ook maar die geringste terughouding meedeel, want U het my immers allergenadig toegestaan om te praat, en daarom wil ek nou dan ook, ten opsigte van U, alles uitspreek wat my geringe kennis my ingee!”

5. En die Heer sê nou, en onderbreek Lameg ietwat: “Jy het gelyk dat jy dit gedoen het; maar gebruik nie te veel woorde en verontskuldiging vooraf nie, want tyd is kosbaar en daarby is Ek immers nie soos `n dwase mens, vir wie mens met duisend inleidings moet kom voordat hy iets begryp nie!

6. Maak daarom geen onnodige draaie nie en kom altyd maar dadelik met die hoofsaak na vore, want Ek weet immers al baie lank waaroor jy My wil vra! Daarom is dit ook maklik vir jou om te praat, omdat jy daar by My tog sekerlik van die veronderstelling kan uitgaan dat Ek jou beslis volkome sal begryp.

7. En laat Ek nou jou nog bedenklike punt weet, maar sonder verklarende omstandighede, wat Ek tenminste nie nodig het om `n voordrag te begryp nie! Praat nou dus reguit!”

8. En Lameg, ietwat verdeemoedig deur hierdie kort verbale teregwysing, het dadelik in kort bewoordings met sy punt na vore gekom, wat so gelui het:

9. “Die man het `n gevoel wat nie slegs na één nie, maar na baie vrouens uitgaan, en daardie gevoel is werklik onversadigbaar. Want as iemand reeds twee, drie en nog meer van die mooiste vrouens sou hê en hy sou dan êrens kom waar weer honderd nog weer anders gevormde mooi vrouens is, sien, dan wil hy niks meer hê nie as om ook in besit van hierdie honderd vrouens te kom!

10. Andersyds is die mens nie sy eie skepper nie, aangesien slegs U dit is; waarom is daar dan so `n begeerte in hom, terwyl dit volgens U orde nie verwesenlik mag word nie? Die mens het homself tog nie so `n gevaarlike drang gegee nie?!”

11. En die Heer antwoord daarop: “Sien, met die rykdom aan gevoel is dit net soos met die ryk toerusting om kinders te verwek.

12. Die gevoel, wat hom soos `n magtige aantrekking of drang in die hart uitspreek, is ook `n ryk verwekkingsmoontlikheid, maar dan slegs in die gees.

13. Maar wanneer die man `n wellusteling is en sy saad in die steë en strate verstrooi, sê My, sal so `n tot in die grond verswakte man, met sy deur-en-deur verwaterde voortplantingsvermoë, nog ooit in staat wees om selfs met `n goeie vrugbare vrou, `n goeie vrug te verwek?

14. Sien, dit sal hy nie! Want uit druiwe pers mens geen geesryke sap meer nie.

15. So is dit ook met die gevoelsrykdom: Laat die man maar sy gevoel in sy hart versamel en dit na My rig; en wanneer dit die korrekte rypheid aan krag bereik het, dan sal hy in My, die oergrond van alle dinge en dus ook van alle nog so mooi vrouens, die meer as voldoende en bevredigende genoegdoening vind en sal dan met daardie kragtige gevoel `n vrou met die korrekte krag kan liefhê, en dan sal die vrou van sy buurman ook nooit `n aanvegting vir hom wees nie.

16. Maar weet dat op hierdie wêreld alles in die mens slegs een te ontwikkelde aanleg is met `n eindeloos verhewe ewige doel; daarom moet hy van die in homself waargeneemde kragte nie gebruik maak voordat dat hulle volkome ryp geword het nie.

17. Soos die vrugte van die aarde slegs in die lig van die son ryp word, word die geestelike kragte van die mens ook net in My Lig ryp.

18. Daarom moet elke mens sy kragte na My rig, dan sal hy `n volkome ryp, magtige mens word in My orde. Maar wie dit nie gedoen het nie, is self skuldig aan sy dood. Begryp jy dit?” 

Die gelykenis van die doudruppel. Die verloop van die ontwikkeling van die siel 

(26 Junie 1843)

65 Op die vraag of hy dit begryp het, antwoord Lameg: “O Heer, hoe sou ek dit nie kan begryp noudat U, as die Lig van alle Lig, die Son van alle sonne my deurskyn soos die môreson `n bewende doudruppel, wat hom aan die punt van `n grashalm deur `n opwekkende oggendbriesie laat wieg?!

2. Die druppeltjie is net soos ek, `n onbeduidende vlugtige ding in U eindelose groot reeks van skeppings; maar as dit daar is, neem die son dit tog net so goed in hom op as my oog `n straal, klein soos dit is, om hom heen soos `n klein son en verkwik met sy lig sy klein omgewing, sy klein wêreld, soos `n wyse mens sy nog minder wyse broers.

3. En so glo ek dan ook om hier net soos `n soortgelyke doudruppeltjie te wees. Ek is met U Lig deurskyn en het U in soverre begryp as wat dit vir my moontlik is, in my onaansienlikheid as skepsel ten opsigte van U, groot, almagtige Skepper, en in soverre my dit deur U almagtige heilige wil toegestaan is. En ek meen nou ook met dié Lig van U in my, dat ek my omgewing met hierdie barmhartigheid veelvuldig sal kan verkwik.

4. Maar as ek daarmee sou wil sê: “Heer, ek het U stralende woorde heeltemal begryp”, dan sou ek tog wel vir `n veel groter dwaas aangesien word, as wanneer ek ernstig sou beweer dat een doudruppel die hele werklike son in hom opgeneem het, omdat hy haar met sy lig kleurig glansend weerkaats.

5. U, o Heer, sal die beste weet hoeveel my nog ontbreek om U heilige woorde beter te kan begryp. Daarom vra ek U: Verlig my na my behoefte!”

6. En die Heer prys Lameg vir sy mooi antwoord en goeie woorde waaraan baie Wysheid ten grondslag gelê het, en rig na hierdie lofprysing die volgende woorde tot hom:

7. “Maar die druppeltjie, waarmee jy jouself vergelyk, is nie so onbeduidend en verganklik as wat dit lyk nie.

8. Sien, die doudruppeltjie leef, gee lewe aan sy klein wêreld en word juis daardeur as `n in homself vervolmakende lewe, deur `n reeds hoërstaande lewensgraad opgeneem, waarin dit dan `n steeds magtiger werkende siel word, welke dan nie meer sterf nie, maar steeds groeiend en stil voortskrydend deur die ry van die wesens beweeg tot sy haar doel bereik het om hoër strale op te neem uit die son, wat jou nou liefhebbend vol warmte bestraal!

9. Van Farak se wysheid het jy nog die volgende gehoor: Toe God die eerste mens uit die leem van die aarde gevorm het, het Hy hom `n lewende siel in sy neusgate ingeblaas, en het die mens `n lewende siel voor God, sy Skepper geword. 

10. Sien, hierdie asemteug waai nog aldeur oor en deur die hele aarde, wat in haar geheel in die kleine in Adam uitgebeeld word, en sy altyd tallose lewende siele opwek vir toekomstige mense!

11. En sien, die doel van daardie doudruppeltjie is hierdie mense; eers in hulle word sy in staat gestel om hoër strale op te neem, presies soos dit nou by jou die geval is, uit die son van die ewige lewe, wat deur geen enkele ander reeks van wesens meer opgesuig word nie.

12. So is dan ook die hele aarde soos `n mens, en sy bestaan uit die siele wat al eens op `n tyd met My gees gebind was. Maar hulle het die proef nie deurstaan nie; daarom word hulle nou opnuut in die groot moederliggaam van die aarde ryp gemaak om vervolgens deur My asemteug gewek te word tot `n nuwe lewe.

13. Dit sal jy wel nouliks begryp; maar om te lewe is dit ook nie nodig nie.

14. Wil jy daaroor tot jou nut en voordeel meer verneem, dan het jy die reg om daarom te vra. Vra dus wat jy wil, en Ek sal in alle hoeke van jou lewe Lig bring! Maar as jy iets vra, gebruik dan nie baie woorde nie! Amen.” 

Lameg se verbasing oor die Wysheid van die Heer. Deemoediging van die menslike wysheid is `n barmhartigheid. 

(27 Junie 1843)

66 Toe Lameg hierdie woorde uit die mond van die Heer verneem het, slaan hy hom op sy bors en het toe gesê:

2. “O Heer, nou het Lameg se verstand stom geword en weet niks meer om te sê en te vra nie, want U het nou so `n geheimsinnige en diep verborge saak aangeroer waarin my slakke-oog nooit in staat sal wees om te kyk nie.

3. En werklikwaar, ek huiwer nou vir U te eindeloos diepe Wysheid en het daardeur ook geen moed meer om iets te vra nie! Want sou U my `n nog dieper antwoord kan gee, dan sou ek ten opsigte van U en die hele volk ten gronde gaan! Daarom moet iemand anders nou in my plek iets vir U vra!

4. Dit is op sigself beskou wel hoogs aangenaam en groots om deur U, die Skepper Self, oor U groot wonderbaarlike skeppings onderrig te word; maar wanneer U, o Heer, die nog geheel blinde skepsel dadelik te veel in die fel strale van U oneindig magtige, sterkste Lig plaas, dan voel mens maar al te smartlik die eie gebrek aan Lig.

5. Om te weet dat mens ten aansien van U in elke opsig `n suiwer niks is nie, is te verdra; maar om dit in U almagtige helder Lig te voel en werklik te ervaar, is ondraaglik. Daarom durf ek U nou geen verdere vrae meer te stel nie, omdat ek nou my absolute nietigheid ten aansien van U, te veel insien.”

6. En die Heer het daarop aan Lameg gesê: “Luister, dit is nou juis die eintlike en vernaamste rede waarom ek jou nou diep verborge dinge bekendmaak, sodat jy egter daardeur, so van ganser harte verdeemoedig sal word en jou al jou wysheid en insig gevange sal neem en dit aan My voete sal lê!

7. Want solank jy ook maar met die kleinste vonkie van eie wysheid wil pronk, kan jy nie in My Wysheid binnegaan nie; en sou Ek jou dit as`t ware opdring, dan sou sy jou ten gronde rig en vernietig, soos ontbrande klipsout alles vernietig wat dit omsluit.8. Daarom moet jy eers deur jou verdeemoediging heeltemal geestelik gereinig voor My staan, voordat jy in staat sal wees om My Lig in jou te verdra.

9. Sien, hierdie tempel is immers vir die Wysheid vanuit My gebou; maar hy kon nie op hierdie ligte hoogte gebou word nie, alvorens dit van al die ongediertes gesuiwer was nie.

10. So kan My lewende tempel van My Wysheid ook nie in jou opgerig word nie, alvorens nie jy jou eie berg van wysheid in jouself volkome gereinig het nie.

11. Juig daarom wanneer My Lig jou begin te bedruk, want dan is jy naby daaraan, om al joune vir My te gee en in ruil daarvoor, Myne in jouself op te neem!

12. Sien, dit gaan hier met die gees byna net so soos met die tande, wat eintlik die simbool van die Wysheid is:

13. Die melktande, wat die kind met pyn verkry, moet weer ietwat met pyn verdwyn as die sterk permanente tande kom, want hulle was slegs die wegbereiders vir die permanente tande.

14. En net so moet ook al jou vroeëre wysheid uit jou verdwyn, voordat jy dan My ewige magtige Wysheid in jou kan opneem!

15. En so kan jy gerus in My Lig moedig vrae stel en jouself verdeemoedig, sodat jy daardeur bekwaam kan word om My suiwer Lig in jou op te neem! Ek sien nou dat jy My goed begryp het; skep dan ook weer moed om iets vir My te vra! Vra wat jy wil, en Ek sal jou antwoord! Amen.” 

Die oorsprong en die wese van die kwaad 

67 Na hierdie buitengewoon diep en werklik leersame woorde van die Heer het Lameg weer moed verkry en het aan die Heer gesê, wie hy nou bo alles liefgehad het:

2. “O Heer en allerheiligste Vader, as dit so is, dan wil ek U my lewe lank vrae stel en ek sal nie meer bang word as U die diepsinnigste antwoord sal gee om my te verdeemoedig nie!

3. En sodoende het ek, soos ek meen, nou ook alweer `n baie belangrike vraag gereed! As U, o Heer, dit wil verneem, dan sal ek dit graag dadelik stel!”

4. En die Heer het aan hom op sagte toon gesê: “Waarom wil jy dan altyd `n drievoudige toestemming hê voordat jy durf praat?

5. Ek sê vir jou, praat! Want in My antwoord het Ek jou immers gesê dat jy kan vra wat jy maar wil, en Ek sal dit vir jou verhelder! Waarom sou daar dan nog `n tweede en `n derde toestemming nodig wees? Praat dus soos jou hart en jou tong jou ingee!”

6. Hierdie woorde het Lameg se mond volledig geopen en hy het dadelik met die volgende vraag te voorskyn gekom en gesê:

7. “Heer, U wat sedert die ewigheid volkome en eindeloos goed in U is, en wel in U hele wese, en buite U was daar ewig in U hele oneindigheid niks anders as U alleen nie.

8. Maar U wou engele, hemele en wêrelde en mense skep en daarvoor het U niks stoflik nodig gehad nie, maar slegs U almagtige wil, verbind met U volmaak wyse, mees heilig verhewe idees en gedagtes, wat altyd net die grond is van U hele oneindige skepping en sal dit ewig wees.

9. Omdat ek my tog onmoontlik kan indink dat daar in U `n slegte idee, of selfs maar die een of ander skynbaar bose gedagte sou opgekom het, sou ek tog graag van U wil weet waar die kwaad van die Satan en dus ook die erge en slegte in ons mense dan eintlik vandaan gekom het. Waar het die sonde vandaan gekom, waar die toorn, die nyd, die wraak, die heerssug en die hoerery?” 

10. En die Heer het Lameg daarop geantwoord: “My liewe Lameg, dit klink weliswaar soos `n buitengewoon wyse vraag, maar Ek sê vir jou: Dit is baie menslik!

11. Maar tog sal Ek jou `n antwoord gee en jou vraag oplos, hoewel jy heimlik van mening is om My daarmee `n vraag te gee wat ek miskien wel nie so maklik sal kan beantwoord nie, luister dus:

12. Vanuit My oogpunt bestaan daar in die geheel geen kwaad nie, maar is daar slegs verskille in die werking van My wil; en dit is in die hel, asook in die hemel, in die skep, asook in die vernietig, netso goed.

13. Maar vanuit die gesigspunt van die skepsele is slegs één ding as goed te beskou, dit wil sê: Slegs die bevestigende gedeelte is as goed te beskou, waaronder die skepsel naas en in My kan bestaan, en dit is die in stand houdende, oftewel die aldeur skeppende deel uit My, maar die oplossende of vernietigend heersende magtige deel is as kwaad te beskou met betrekking tot die skepsel, aangesien hy daarin nie gedink kan word as bestaanbaar naas en in My nie.

14. Dus in My is die Ja netso goed as die Nee; want in die Ja skep Ek, en in die Nee orden en lei Ek alles.

15. Maar vir die skepsel is slegs die Ja goed en die Nee sleg, en wel vir solank totdat hy in die Ja volledig één met My geword het; en dan kan hy ook in die Nee bestaan.

16. Derhalwe bestaan daar vir My geen Satan en geen hel nie, maar wel wat homself en die mense van hierdie aarde betref, omdat dit hier oor die vorming van My kinders gaan.

17. Daar is nog tallose ander wêrelde waarop mense nie die Satan ken nie, en derhalwe ook nie die ‘Nee’ nie, maar slegs die ‘Ja’ in sy omstandighede.

18. Sien, so is dit! Die aarde is `n kinderkamer en daarom is daar altyd baie gehuil en lawaai; maar Ek sien dit met ander oë as jy, `n mens van hierdie aarde.

19. Begryp jy dit? Sê hoeveel jy daarvan begryp! Amen.” 

Lameg is verstom deur God se Heiligheid. Die grense van God se almag. Die oorbrugging van die kloof tussen God en mens deur die genadeverhouding van Vader en kind 

(1 Julie 1843)

68 Na die leerryke antwoord van die Heer het Lameg gesê: “O Heer, allerbeste, heilige Vader! As dit oor my begrip gaan, sou ek wat dié punt betref, nog baie wou vra!

2. Maar Henog is immers daar en Lameg, my naamgenoot uit die hoogte; hulle het U, o heilige Vader, beslis beter begryp as ek en sal my dus, as dit nodig mag wees, by die een of ander geleentheid wel die noodsaaklikste daaroor meedeel.

3. En so het ek my onwaardigheid om voor U, o Heer, te praat, gesien en durf U daaroor geen verdere vrae meer te stel nie; maar nie vanweë U eindelose Wysheid nie, maar omdat U heilig is, meer as heilig.

4. Ek het dit in die begin nie so erg gevoel nie; maar omdat ek my in U Wysheid so volkome verdeemoedig het, val U eindelose heiligheid my nou op en ek is deur haar goddelike gewig tot in die allerdiepste en duisterste afgrond gedruk!”

5. Hierop het Lameg werklik verstom; want hy het tydens die woorde van die Heer in die grond van sy hart begin te voel en derhalwe ook werklik in te sien, wat God in Sy wese is, en wat die geskape mens daarenteen in syne is.

6. En hy bedink hoe totaal die mens in alles van God afhanklik is en op eie krag nie eens in staat is om ook maar één keer asem te haal nie, laat staan `n vrye gedagte in homself te skep, en bowendien bedink hy dat nou juis hierdie almagtige, heilige, ewige God Hom aan sy sy bevind het en met hom gepraat het.

7. Daardeur word hy dan ook so erg geraak en verdeemoedig dat hy nie meer verder durf te praat nie.

8. Maar die Heer merk gou die verleentheid van Lameg en het aan hom gesê: “Luister na My, My seun Lameg, wat kan Ek daaraan doen dat Ek sedert die ewigheid God is, lewend vanuit Myself, en jy `n skepsel uit My? Is dit wel moontlik om hierdie verhouding te verander? Kan jy `n ewige God en Ek jou skepsel word? Sien, dit is dinge wat ook vir My onmoontlik is! 

9. Ek nooit sal jy ooit in staat wees om hierdie orde om te keer nie; want as dit moontlik sou wees dat Ek My sou ontdoen van Myself om `n suiwer skepsel te word, dan sou in dié oomblik dat Ek die ewige Godheid sou aflê om dit aan jou oor te dra, die hele skepping met jou daarby, tot op die laaste atoom ten gronde gaan. 

10. Maar as so-iets sou plaasvind, wat sou jy dan aan die verandering hê, en wat sou daar vir My dan oorbly? Jy sou nie meer daar wees nie; maar Ek sou die Godheid weer moet aantrek, en as Ek weer wesens om My heen sou wil hê, sou Ek dit weer opnuut moet skep en jouself weer tot lewe moet roep, omdat Ek tog sekerlik sou wil dat jy aan My sy moet wees!

11. Ek dink dat jy nou sal insien wat moontlik is en wat onder die voorwaardes van My ewige orde nie moontlik is nie, en jy sal ook insien dat Ek as ewig onveranderlike God sekerlik al die moontlike aanwend om My skepsele en die uit hulle voortkomende kinders sodanig te nader en alle klowe tussen My en hulle sodanig op te vul, dat hulle met My, soos met hulle gelyke, kan omgaan en van Myself hulle werklike ewige bestemming kan leer, waarby tussen My en hulle slegs `n morele verskil sal heers. Maar juis daardeur sal hulle as `n volkome eie heer in My en naas My ewig wees.

12. En as dit noodsaaklikerwys so is, dan sien Ek alweer nie in hoe en waarom jy vir My noodsaaklike Godheid so baie bewe dat jou tong haar diens weier nie!

13. Laat agterweë wat nie geskik is vir Vader en kind nie, maar sê wat in jou opkom, sodat jy dan sal sien hoe buitengewoon geduldig, Ek, jou Vader, altyd is!

14. Lê nou jou hand in Myne, en begryp hoe goed en geduldig Ek is, en praat dan soos jou hart jou ingee! Amen.” 

Die lewe van die skepsel as deel van God se lewe. Die mens as vaste gedagte van God . Die misterie van die menslike vryheid 

(3 Julie 1843)

69 Nadat hy op hierdie manier deur die Heer bemoedigend toegespreek was, het Lameg weer vry gevoel en daarop gesê:

2. “Ja, so is dit en dit sal ewig waar bly: Die skepsel kan nooit `n ongeskape god word nie, God egter net so min ooit `n geskape wese!

3. God leef weliswaar ewig vry vanuit Homself en die skepsel leef slegs deur toedoen van God en vanuit God; maar as die skepsel eenmaal daar is en leef, dan leef hy wel ook op sy manier `n goddelike lewe, omdat daar immers in ewigheid nêrens `n ander lewe is nie, as slegs `n lewe vanuit God.

4. En as dit `n lewe vanuit God se ewige lewe is, dan kan dit tog onmoontlik self iets anders as ook ewig wees nie!

5. My lewe kan dus maar net `n deeltjie van die ewige oneindige lewe van God Self wees, anders sou dit geen lewe wees nie; maar aangesien dit so `n deeltjie is, is dit as sodanig ook gelyk aan dieselfde waarvan dit `n deel uitmaak, dus ewig, voor en agter​waarts in die tyd bekyk. Want ek kan my nie voorstel dat daar in die volheid van U lewe ouer en jonger lewensdele bestaan nie.

6. My gevolgtrekking is nou dit: Ek was, o Heer, ewig `n lewe in U, maar gebonde in die eindelose volheid van U lewe; in `n bepaalde tyd het dit U behaag om my `n lewensdeeltjie vry buite U te plaas, en so is ek nou vir ewig `n vrygemaakte lewensdeeltjie vanuit U, soos ek daarvoor sedert die ewigheid in U as `n op sigself onvry, maar met U eindelose lewe, volledig verenig `n vry lewe was!

7. Heer en Vader, het ek korrek geoordeel, of het ek my êrens vergis?”

8. En die Heer het gepraat: “Nee, Lameg, hierdie keer het jou opvatting volkome goed en waar en reg uitgeval; van My kan jy nou volledig daarvan verseker wees! 

9. Dit is soos jy dit nou uitgedruk het en so bestaan Ek en jy reeds sedert die ewigheid, net met dié verskil dat Ek die ewige Alheid, jy egter slegs in en uit My `n deel van dié oneindige Alheid is.

10. Want dit is tog sondermeer korrek dat die gedagtes van elke mens so oud moet wees as wat hy self is; maar dit kom op die mens neer wanneer hy dit bedink, of in `n sekere sin vrymaak in sy gemoed.

11. Wanneer dit egter gebeur, dan het die mens hom in `n sekere sin geskape en gevorm in homself, en selde ook in werking gesit vanuit en buite homself, en die gedagtes bestaan dan as vrye wesens, ofskoon hulle nog steeds aan die skepper gebonde is, dit wil sê aan die mens wat hulle gedink het. 

12. Sien, dit is immers ook die geval met ons! Ek is die Mens van alle mense, en julle mense is almal My gedagtes, dus My lewe, omdat die gedagtes, die vrye gedagtes, die eintlike lewe in My is, soos hulle dit ook in julle is, omdat julle almal geheel en al na My beeld geskape is!

13. As My ewige gedagtes kan julle immers onmoontlik jonger wees as Ekself; en dus het jy, Lameg, soos gesê, hierdie keer volkome korrek geoordeel!

14. Dit is dus korrek; maar tog het ons hier nog met `n groot misterie te make, en dit kom magtig tot uitdrukking in die vraag: Hoe en op welke manier kan die Skepper Sy gedagtes as Sy ewige lewensdeeltjies buite Homself plaas as volmaakte, vrye, homself bewuste, lewende wesens, en wel so, dat hulle is soos jy nou teenoor My is en met My kan praat, al was jy `n tweede ewige God naas My?

15. Lameg, sien, tot nou toe het jy vrae aan My gestel; maar nou stel Ek vir jou `n vraag! Soek in jouself `n antwoord op My vraag, want dit moet hom immers in jou bevind, soos wat jy tog sekerlik die geskapene in jou gelê het! Dink na, en antwoord My dan! Amen.” 

Lameg is in verleentheid weens die vraag wat vir hom onoplosbaar lyk en hy beken sy dwaasheid. Deemoed as ware Wysheid 

(4 Julie 1843)

70 Deur die vraag word Lameg volkome verras en hy het nie geweet wat hy moes doen nie. Moes hy op hierdie vraag, wat slegs die Skepper kon beantwoord, werklik self `n antwoord soek, of moes hy hierdie uiters moeilike vraag as `n goeie deemoediging aansien, wat die Heer hom laat toekom het, omdat hy hom, ten opsigte van Hom in sy vroeëre uiteensetting, ietwat te hoogmoedig uitgelaat het?

2. `n Geruime tyd het Lameg tussen hierdie twee gedagtes heen en weer gehunker en bly daarom geheel sprakeloos en kon dus ook nie die verlangde antwoord gee nie.

3. Maar die Heer merk baie goed waarom Lameg geswyg het en het daarom aan hom gesê: “Luister, My liewe seun Lameg! Hoe lank sal jy My eintlik op `n antwoord laat wag?

4. Jy het netnou tog egter baie wys gepraat, en wel sodanig dat jou woorde selfs die mees diepsinnige gerub nie tot oneer sou gestrek het nie; en tog het Ek dit nie vooraf van jou verlang nie, maar het Ek jou slegs die onbeperkte reg gegee om vrae te stel. 

5. Noudat Ek jou egter deur My vraag `n goeie geleentheid gegee het om jou diepe wysheid volledig die vrye loop te laat neem, swyg jy soos `n muis wat `n kat in haar omgewing gewaar en wil jy nie sê wat jou tot groot eer sou kon strek nie!

6. Wat is daar dan? Het jou skerpsinnigheid jou opeens in die steek gelaat, of durf jy nie met jou gevinde antwoord na buite kom, omdat jy nog nie heeltemal seker is van die korrektheid daarvan nie?

7. Praat tog, sodat ons van jou kan hoor hoe jy dink!”

8. En Lameg het al sy moed bymekaar geraap na die aandrang van die Heer en het met `n baie verleë stem gepraat:

9. “O Heer, nou is dit vir my sonhelder dat U my met U vreeslike vraag eintlik geen te beantwoorde vraag gestel het, maar slegs `n magtige klip des aanstoot vir my dwaasheid wil lê, wat so wys wil glans!

10. Ek kan U egter, o Heer en allerliefdevolste Vader, nou maar net dank uit die diepste grond van my hart, wat U nou bo alles, alles, alles liefhet; want ek sien nou steeds duideliker in dat ek met my dwaasheid voor U en Henog eintlik `n bietjie wou gepronk het, asof ek ook `n wyse was, van wie Henog ten minste sou moet sê dat hy `n baie gedugte wyse is!

11. Maar U heilige vraag het my dwaasheid duidelik vir my getoon en ek vra U daarom om vergewing vir my groot dwaasheid en ek vra U ook, o liewe, heilige Vader, noudat U die heilige vraag gestel het, om haar ook allergenadigs te wil beantwoord, as U antwoord ons volgens U heilige wil ten goede sou kom; en as dit nie die geval sal wees nie, omdat die vraag te diep gaan volgens U allerhoogste wyse insig, dan sal ek U uit die diepste van my hart ook werklik wil dank vir die nie-beantwoording daarvan!”

12. Die Heer het Lameg daarop as volg geantwoord: “Luister, My liewe seun Lameg, hierdie uiteensetting oor jou swakte geval My onvergelykbaar veel beter as jou vroeëre oor die verhouding van die gelykvormige lewe tussen Skepper en skepsel, ofskoon sy op sigself korrek was, omdat Ek dit vir jou ingegee het om so te praat, ten einde jou hart te bewerk en jou te laat sien waaruit die ware Wysheid bestaan, naamlik in die deemoed, wat die mens laat insien dat hy uit homself tot heeltemal niks in staat is nie, maar vanuit My tot alles.

13. Om jou daarvan te oortuig, sal Ek nou die belangrike antwoord in jou hart plaas en daarmee sal dit duidelik word hoe die mens vanuit My, ten opsigte van My en die hele wêreld, in staat is om so te praat, asof hy vanuit homself praat!

14. En so is dit; jy kan nou begin te praat! Amen.” 

Lameg se geestelike beskouing van die skeppingsgedagtes in sy innerlike en die ooreenkoms daarvan met die oorsprong van die mense in God 

(5 Julie 1843)

71 En Lameg het rustig begin te praat en gesê: “Die vraag, as ek my nie vergis nie, het as volg gelui:

2. Hoe en op welke manier kan die Skepper Sy gedagtes as Sy ewige lewensdeeltjies as volkome vry, van homself bewuste, lewende wesens sodanig buite Homself plaas, dat hulle is soos ek nou teenoor U is, o Heer, en met U kan praat, al was ek `n tweede ewige God naas U?

3. Dit was die vraag! Dit is korrek, dit herken ek sonhelder; maar die antwoord, daardie moeilike antwoord, dit het nog nie met die vraag aan die lig gekom nie.

4. Maar nou sien ek iets in my: Dit is groot gedagtes! Deur `n chaos wentel hulle hul en kom soos afsonderlike sterre te voorskyn, soos hulle soms ook in `n swaar bewolkte nag baanbrekend tevoorskyn kom en dan deur die geskeurde wolkedek mild en sag neerkyk op die duister bodem van die aarde.

5. O gedagtes, o gedagtes, wonderlik heerlike klein skeppings van my gees! Watter merkwaardige vorm is julle? Julle vul my bors geweldig; sterre dring teen sterre en ligte vorm teen vorm, en vryer en vryer word dit in my siel!

6. Nou trek die nagtelike wolke weg in my bors, en daar waar hulle heen trek, ontmoet hulle magtige strome van Lig, en die ligstrome neem die wegtrekkende wolke op, en die opgeneemde wolke word self Lig en verkry in die stroom vorm, ja, baie wonderbaarlik heerlike vorms kry hulle!

7. O, ek sien nou `n oorvloed aan verligtende vorms in my, wat onbeskryflik en talloos deurmekaar kolk, soos helder glansende eendagsvlieë op `n mooi somersdag wanneer die son wil ondergaan, of as sy opgaan en die laer geleë velde vir die eerste keer met haar allerheerlikste strale begroet!

8. Ja, so sien ek die groot antwoord nou in my; maar hoe kan ek dit in woorde uitdruk?!

9. Maar wat ontdek ek, armsalige dwaas nou?! Die vorm verander volgens my wil!

10. Sien, ek wil mense soos ek, en hulle word soos ek dit wil! En ek sien hoe hulle van ligatoom tot ligatoom my gedagtes is; en my wil hou hulle in my eie vorm vas en wil dat hulle lewe, en hulle lewe soos ek en beweeg hulle vry, omdat ek dit so wil.

11. Noudat ek dit wil, sien ek ook myself in `n volledig gelyke vorm in hulle midde, en dit, my eie vorm, praat wat ek dink en praat in dit, my oorspronklike grootte.

12. En al die ander vorms in volkome menslike gedaante, verdring hulle rondom hierdie vorm van my wat in hulle midde is, en luister na haar en praat met haar ooreenkomstig die hoedanigheid wat ek hulle deur my wil ingeblaas het!

13. Ek beleef groot vreugde aan hierdie vorm, en dit is my wil om hulle almal te behou met my wil. Hierdie vreugde is egter `n magtige liefde tot hierdie vorm in my; ek het hulle lief!

14. En sien, uit my vorm stroom nou vlamme soos bliksemstrale, en die bliksemstrale daal neer in die bors van die baie vorms! En die vorms begin nou self te beweeg, en sien en herken hulleself; en ek sien dat hulle allerlei dinge met mekaar doen, wat ek nou nie meer wil nie!

15. O Heer, wat `n groot wonder is dit nou in my! As ek nou maar net die antwoord sou gehad het!”

16. Maar die Heer het met Lameg gepraat: “Ek sê vir jou: Jy het dit nie meer nodig nie, want jy het dit al gegee!

17. Dit is soos jy dit nou in jou gesien het, maar by My is dit wel volkome verwerklik, wat by jou slegs `n verbygaande, vlugtige beeld was!

18. Maar om meer daaroor te sê, sou `n sinnelose gepraat wees, omdat die skepsel wel die krag van die Skepper in beelde kan begryp, maar nooit in werklikheid nie.

19. Maar jy het nog `n ander vraag in die agtergrond; kom dus maar daarmee te voorskyn! Amen.” 

Die voel van liggaamlike pyn. Pyn as weldoener en bewaker van die lewe. Hoe mens sonder pyn kan lewe 

(6 Julie 1843)

72 Toe Lameg hierdie nuwe uitnodiging om nog een vraag te stel van die Heer verneem het, ofskoon dit in die ooste reeds beduidend lig begin te word, was hy baie bly en het dan ook sonder enige aarseling die volgende vraag na vore gebring:

2. “O Heer, heilige en mees liefdevolle Vader en Skepper van alle engele en mense! Sien, die lewe op aarde as beproewing van die gees, sou op sigself wel heeltemal ooreenkomstig sy verhewe doel wees, as daar met die lewe maar nie iets hoogs onaangenaam verbind was nie, en dit is die gevoelig wees vir ontsettende pyn!

3. Waarom moet die liggaam in staat wees om pyn te ly? Waarom moet dit by my pyn veroorsaak as ek my teen iets stamp, of as ek êrens val, of my êrens sny, knyp of steek? Waarom moet selfs dikwels sommer baie hinderlike pyne in die liggaam ontwikkel? Waarom moet die vuur my so ontsettend brand, en waarom moet die vrou met soveel pyn baar?

4. Sien, o liewe, heilige Vader, dit kan ek met die bewussyn wat ek het, volstrek nie aanvaar in die sfeer van die lewe nie en ek sou daarom graag van U, die Skepper, die rede wil weet van dié treurige verskynsel!

5. Want ek vermoed wel byna seker dat die lewe van die gees volkome vry van pyn is. Daarom sou die lewe van die liggaam tog ook wel op gelyke wyse heeltemal vry van pyn kan wees! Het ek gelyk of nie?”

6. En die Heer het Lameg medelydend aangekyk en aan hom gesê: “Luister, My seun Lameg, dié keer het jy selfs nie die skyn van waarheid en reg aan jou sy nie!

7. Sê My in jou gemoed: Sou daar wel `n lewe denkbaar wees wat nie ontvanklik is vir indrukke van allerlei aard nie? As jy geen gevoel sou hê nie, sou jy dan lewe?

8. Veronderstel dat die mens alle indrukke slegs as aangenaam sou ervaar, soos byvoorbeeld die verwek van `n kind. Sou die mens hom dan nie weldra vernietig, deurdat hy hom voortdurend sou stoot, slaan, steek, sny en brand, en voor daar `n jaar sou verstryk, sou daar tog met sekerheid geen lidmaat meer van die hele liggaam oor wees nie?!

9. Sonder enige gevoel - nóg van gewelddadig, nóg van pynlike aard - is daar slegs sprake van absolute dood.

10. Derhalwe is die pyn tog die grootste weldoener van die lewe en mees getroue behoeder waarsonder die lewe op geen enkele ander manier as bestendig gedink kan word nie.

11. Bowendien is jy tog `n pynlose liggaam gegee! As jy jou in My orde hou en oplet by die lê, sit, staan, gaan en loop, dan sal jy jou lewe sonder enige pyn deurbring; en as jy matig is met eet en drink, dan sal jy ook verskoon bly van inwendige pyn; en as jy jou nie te veel besig hou met die werke van die vlees nie, dan sal jy nooit ondervind wat pyn in die ledemate is nie!

12. Pyn is in feite die eienskap van die lewe, waarsonder jy geen gevoel sou gehad het nie! Dit is die eintlike gewaarwording en waarneming van die liefde; en as dit buite die orde raak, dan ondergaan sy dit in die aard van pyn, maar die orde ervaar sy altyd as `n buitengewoon behaaglike gevoel.

13. Wens daarom nooit dat daar geen pyn bestaan nie, want dit is die trouste bewaker van jou lewe en sal eens ook dieselfde word wat die lewe van jou gees bymekaar sal hou, konsolideer en geheel en al red.

14. In hoeverre die suiwerste geeste ook ontvanklik is vir pyn al dan nie, sal `n gees jou so vinnig moontlik laat weet! Amen.” 

Zuriël bewys dat ook die gees pyn ken 

(7 Julie 1843)

73 Nouliks het die Heer dit uitgespreek of Zuriël het reeds stralend in die tempel voor die klein sittende geselskap gestaan, buig tot op die grond voor die Heer en het toe aan Hom gesê:

2. “O Heer, groot God, mees liefdevolle, heilige Vader en almagtige Skepper van alle geeste en mense uit die ou geeste van U oerhemele wat ewig was, net soos U ewig was bo alle hemele van die hemele in die ewig ontoeganklike heiligdom van U Lig!

3. U het my allergenadigs geroep deur U eindelose Vaderlike mildheid; so mog dan ook U heilige liefde my te kenne gee welke soet werk van die liefde my te wagte staan!”

4. En die Heer het gesê: “Zuriël, ek ken jou ou getrouheid! En kyk, hier aan My sy sit Lameg, wie jy ken; sodat hy egter `n werklike broer sal word, moet jy vir hom die geestelike gedeelte van sy vraag beantwoord, naamlik of die volmaakte lewe ook in die suiwerste gees gevoelig is vir pyn, al dan nie! Sien, dit is die rede waarom Ek jou geroep het; laat jou broer daarom sien hoe dit by die geeste is! Amen.”

5. Nouliks het die Heer dit gepraat of Zuriël het sy hand uitgestrek, dit op Lameg se bors gelê en aan hom gesê:

6. “Broer, tree volgens die heilige wil van die Heer vir `n kort tydjie uit jou brose woonhuis en ervaar werklik hoe dit is, waaroor jy so `n stellige mening het!”

7. Skaars het Lameg hierdie woorde gehoor, of sy liggaam het ineengesak asof hy sterf, maar sy gees het wit glansend voor Zuriël gestaan.

8. En Zuriël het sy hand geneem en dit vinnig stewig gedruk.

9. Lameg het in sy gees `n kreet geslaak en luid geroep: “Maar om Gods wil, wat doen jy met my?! Jy knyp my hand fyn en besorg my ontsettende pyn!”

10. Zuriël het nou Lameg se hand gelos en aan hom gesê: “Broer, jy is nou in die gees, want sien, jou woning rus daar onmagtig by die trappies van die altaar! Hoe kon jy egter van pyn uitskreeu, terwyl jy tog voorheen wou beweer dat mens in die suiwer gees nie in staat was om pyn te ly nie?”

11. En daarop het Lameg vir Zuriël geantwoord: “O broer, jy is `n harde leermeester! Hoewel ervaring die beste leermeester is, sou ek werklik ook op `n ietwat minder pynlike manier wou begryp het dat mens in die gees nog onbeskryflik veel gevoeliger is as in die liggaam!

12. Nee, vir so `n les bedank ek graag vir die hele verdere toekoms, want my hand brand nog asof ek hom in gloeiende yster hou! O Heer, neem tog my pyn weg, anders word ek wanhopig!”

13. Maar Zuriël het oor die hand van Lameg geblaas en sy pyn was weg, en hy het hom weer met sy volle bewussyn in sy liggaam bevind.

14. Daarop het die Heer aan Lameg gevra wat hy nou dink van die gevoeligheid van die gees.

15. En Lameg het geantwoord: “O Heer, presies die teenoor​gestelde van wat ek vroeër gedink het!”

16. En die Heer het geantwoord: “Dit is meer as genoeg! As gewaarwording alleen by die lewe aangetref word, dan moet sy immers ook die hewigste wees waar die lewe in sy oorspronklike volheid verenig is! Origens sou al in die uitdrukking “`n gevoellose gees” die grootste teenspraak skuil!

17. Maar laat ons dit aan Zuriël oorlaat om iets van naderby daaroor bekend te maak, want daarom is hy hier! Praat daarom, Zuriël! Amen.” 

Oor die wese van die lewe. Die oorsaak van die voel van pyn en van geluk 

(10 Julie 1843)

74 En Zuriël het die volgende woorde tot Lameg gerig: “Broer Lameg in die Heer, ons almagtige Skepper en allerheiligste en liefdevolste Vader! Kyk, ek het jou so pas, om dit so te sê, terwyl jy jouself in jou gees bevind het, oortuigend getoon dat die gees `n uiters sterk gevoel het vir geestelike indrukke, en wat hierdie fenomeen betref, heeltemal lyk soos die natuurlike indrukke, maar nie wat die betekenis daarvan betref nie!

2. Maar nou weet jy nog nie hoe jou geestelike pynlike gewaarwording veroorsaak word nie. Om dit ook so duidelik as moontlik vir jou te laat insien, sal ek dit volgens die wil van die Heer allergetrou meedeel, luister dus!

3. Sien, jy ervaar die indrukke van die wêreld, omdat jy daarin leef, oftewel pynlik, of weldadig en behaaglik; pynlik, wanneer die indrukke vir die kragte wat in jou woon, te sterk is, en weldadig en behaaglik wanneer die indrukke sodanig is dat hulle die kragte wat in jou woon, nie te bowe gaan nie, maar harmonieus daarmee ooreenkom.

4. Maar as die indrukke swakker is, sodat jou kragte hulle in verhouding verreweg die baas is, dan sal jy dit volkome onbewoë waarneem, omdat jou innerlike kragte te min noodsaak vir `n teenwerkende situasie vind, dat daar te weinig eise aan hulle gestel word.

5. Want slegs in die harmonieus korresponderende reaksie van jou kragte teenoor die indrukke van buite, lê die behaaglike gevoel van welbehae, wat ook die eintlike wese is van alles wat geluksalig stem.

6. As jy nou in jou liggaam die een of ander pyn voel, dan is dit nie jou liggaam wat pyn voel nie, maar slegs jou gees, want slegs die het die vermoë om te voel!

7. Dat jy egter die pyn ervaar asof jy dit in jou liggaam voel, kom deurdat jou gees in al jou liggaamsdele woon op heeltemal ooreenkomstige wyse.

8. Maar as jou gees, of jou eintlike ek al so sterk geprikkel kan word deur middel van die grofstoflike liggaam deur van buite komende indrukke, terwyl hy so goed moontlik van alle kante bedek en beskerm is, dan sal hy tog in `n volledig absolute toestand tog soveel meer gevoeliger wees!

9. Maar waarom is dit so? Omdat die gees wat in die volledige absolute toestand verkeer, in `n ooreenkomstige wisselwerking met die oerkragte tree en hulle krag reeds van `n groot afstand, sowél wat tyd asook wat ruimte betref, moet waarneem, want sonder die waarneming sou hy baie maklik in `n nie te verloste gevangenskap kan raak, waarin dit met hom nog beduidend veel erger kan gaan as wat jou oorgekom het onder my handdruk!

10. Is die gees onvolkome, dus as sy waarnemingssintuie nie heeltemal ontwikkel en volkome geoefen is nie, en is hy nog blind en doof vir die vorm en die stem van die waarheid, dan sal sy absolute toestand in geen geval begeringswaardig wees nie, omdat hy so nie in staat sal wees om alle op hom afstormde indrukke betyds te ontwyk of hulle kragtig tegemoet te tree nie.

11. Maar natuurlik is dit by `n voltooide gees baie anders; hy is altyd verenig met die Een wie nou naas jou sit! 

12. En Hy berei die kragte van die gees steeds so voor, dat hy altyd goed bereken is op alle indrukke en prikkels, waardeur dan maar net `n gevoel van ewige gelukkig welbehae, maar nooit `n gevoel van pyn kan ontstaan nie.

13. Neem hierdie woorde goed ter harte; sy sal jou in die diepste geheime van die lewe met die ewige liefde en die barmhartigheid van die Heer lei! 

14. O Heer, ek het U wil met U barmhartigheid vervul; laat my dan nou weer in vrede gaan!”

15. Die Heer het Zuriël toe weer laat gaan en vervolgens aan Henog die opdrag gegee om ook nog enkele diepsinnige woorde daaroor te sê. 

Henog se woorde oor die lewe van die gees as noodsaaklike stryd van die polêre kragte 

(11 Julie 1843)

75 Toe Henog die wens van die Heer uiterlik en ook innerlik verneem het, het hy opgestaan, voor Lameg gaan staan en as volg begin praat:

2. “Broer Lameg, die woorde wat die gees van Zuriël op menslike wyse tot jou gespreek het, is belangrik en buitengewoon veelbetekenend en oor dié dinge kan ek jou geen beter woorde gee nie!

3. Maar ek weet wat dit is as die gees op menslike wyse praat; jy weet dit egter nie, omdat jy nog aan die tong kleef en nie aan die gees nie.

4. En daarom wil ek jou dan ook volgens die heilige wil van ons liewe en heilige Vader van die tong na die gees verhef en jou sag daarheen oorbring, waar jy dan self sal kan sien en begryp hoe die lewe in die gees is! Luister daarom in jou hart na my!

5. Sien, wanneer twee winde teen mekaar optrek, terwyl die een net so sterk is as die ander, dan word die ewewig in die lug daardeur tot stand gebring en daar heers dan `n weldadige rus op die oppervlak van die aarde. Die lug word blou en suiwer, en die sonstrale kan ongehinderd die land verlig en dit regstreeks met sy lig verwarm. 

6. Maar wanneer na die ewewig, één wind hom onverwags versterk en sy teenstander swakker word, dan begin die sterkste heftig die oorhand te kry en stamp en ruk dan ook as sodanig die swakker wind niksontsiende met hom saam.

7. Solank die swakker wind nou en dan egter `n poging aanwend om die sterkere te bemeester, solank moet hy hom ook laat welgeval om deur die sterkere wind gedu, gedruk en uiteindelik tog oorwin te word; maar gee hy hom dadelik oor, dan het al die du en druk opgehou, maar daardeur ook die selfstandigheid van die swakere wind!

8. Nou sê jy by jouself: “Ja, maar waarom laat die Heer dit gebeur? Vir Hom, die Almagtige, sou dit tog sonder enigste moeite moontlik moet wees om `n soortgelyke stryd te verhinder!” 

9. Daarin het jy wel gelyk; want by God is alle dinge wel baie moontlik. Maar as Hy nie sou toelaat dat die kragte self met mekaar stry nie, dan sou hulle ten slotte verslap en sou dan dood neergelê het soos die klippe van die gebergte, wat op hulleself ook niks anders is nie as sulke kragte, maar in die hoogste graad geoordeel en gebind, en derhalwe bewegingloos en daarom volkome dood en met geen gevoel nie. 

10. Sien, so is ook die lewe van die mens! Dit waai heen en weer in sy organe. Die gees waai in die materie en wil dit met hom saamsleep; die materie of die wêreld waai in die materie as die bloed en die ander fyner sappe, en hulle waai in die gees en wil hom saam meesleur.

11. Is die gees magtiger as die materie, dan bedwing hy dit en maak haar volledig diensbaar aan homself; maar is die stoflike die oorwinnaar oor die gees, dan gaan die gees onder en ondergaan die lewe as swaar en buitengewoon pynlik, om die drukkende las van die dood van die materie aldeur met hom saam te dra, en dit is dan die geestelike dood.

12. Sou die gees nou in `n soortgelyke dood gevoelloos wees, dan sou hy daardeur ook vir ewig reddeloos verlore wees; maar die aldeur toenemende gevoel van die pyn, dwing hom om hom voortdurend te weerstaan en teen die materie te veg. En daardeur word sy krag geoefen en steeds meer gesterk.

13. En so kan hy op die lange duur ook nog `n volkome oorwinnaar oor sy materie word en so die vryheid van die ewige lewe bereik, soos die stof van die klip mettertyd deur die in haar rustende en lydende swaarte saamgepers word en eindelik genoodsaak word om die swaarte in opgeloste toestand te verlaat, sodat hierdie krag dan weer vry word en één word met die algemene krag waaraan alle stof onderwerp is, wat alles ook met die wind die geval is, omdat die oorwonne tog uiteindelik weer die vroeëre oorwinnaar oorwin.” 

Die drie kante van elke omstandigheid in die lewe, wat berus op die natuurlik menslike, die geestelik menslike en die Goddelik menslike. Die ondeurgrondelikheid van die laaste geheime 

(13 Julie 1843)

76 Na hierdie woorde het Henog aan Lameg gevra: “Broer Lameg, het jy my woorde goed begryp?”

2. En Lameg het geantwoord: “Ja, broer Henog, die Heer sy alle lof, alle prysinge en eer en alle dank en al my liefde! Tot nou toe het daar niks in jou woorde voorgekom, wat ek nie dadelik ten volle begryp het nie; as jy egter nog iets oor die vermoë van die gees om pyn te ly, en wat pyn in wese eintlik is, wil uitlê, dan vra ek jou, geliefde broer, om nog iets meer daaroor te vertel, want jou woorde is helder en verkwik my buitengewoon!”

3. Hierdie uitlating van Lameg geval die Heer asook Henog goed, en die Heer het Henog gevra om verder te praat. En Henog rig daarop dan ook die volgende woorde tot Lameg en het gesê:

4. “Lameg, my geliefde broer! Sien, elke omstandigheid waarin en waardeur ons eintlik lewe, het drie kante: Die een is die natuurlik-menslike, die ander is die geestelik-menslike en die derde is die goddelik-menslike. 

5. Die eerste twee is vir ons verstaanbaar, maar die derde ewig nooit, want dit is oneindig omdat dit suiwer goddelik is. Ons is egter eindige wesens en kan daarom onmoontlik ooit die eindelose diepte en hoogte van God sien en daarna reik.

6. Om hierdie rede kan ook die mens, indien hy wys is vanuit God, twee vrae oor sy eie wese en die omstandighede daarvan beantwoord, maar die derde vraag sal hy in ewigheid nooit kan beantwoord nie. Want die beantwoording daarvan lê in die onuit​spreeklike en ewig onbegryplike diepte van God verborge, en ons sal dit nooit volledig ontrafel nie!

7. En om dié rede is daar oor die vermoë van die gees om pyn te ly, vir ons weinig meer uiteen te sit!

8. Ek dink dat ons nou soveel daaroor weet as wat nodig is; maar die derde deel sal ons altyd aan die Heer oorlaat.

9. Ons weet nou uit ervaring dat die gees, as die basisbeginsel van die lewe in die mens, die bewussyn van homself en sodoende ook die lewendige gevoel en die gewaarwording in homself moet dra, en dus ook die vermoë om pyn te voel!

10. As ons dit nou werklik en grondig weet, dan het ons ook genoeg daaraan en kan ons ons lewe sonder veel moeite so daarvolgens inrig, dat ons nooit iets te make sal hê met die onaangename gevoeligheid vir pyn nie.

11. Maar wat die derde kant van hierdie lewende eienskap van die gees betref, wat op sigself pyn of gevoel eintlik is, of wat in haar oerewige grond eintlik die lewenskrag is, dit, broer, laat ons, soos gesê, oor aan Hom wie se allerheiligste sigbare teenwoordigheid ons almal nou so buitengewoon gelukkig stem en laat oplewe!   

12. Ek dink dat ons nie meer woorde hieroor hoef te praat nie en laat ons Hom daarom dank vir dit wat ons met soveel barmhartigheid van Hom ontvang het en seker nog sal ontvang! Ja, so is dit ewig! Amen.” 

Die inwyding van koning Lameg tot opperpriester van die bergtempel. Die troosvolle belofte van die Heer dat Hy voortdurend aanwesig sal wees in die tempel 

(14 Julie 1843)

77 Toe Henog hierdie woorde gespreek het en die son baie naby die oomblik van sy begin te nader, het Lameg opgestaan, na die Heer toe gegaan, neergekniel en begin Hom in die volle gloed van sy liefde te aanbid en Hom te dank vir al die onmeetlike barmhartigheid, gawes en erbarming, en het die Heer in die volle liefdegloed van sy hart gebid dat Hy voortdurend by hom mag bly en nie meer sou verdwyn en onsigbaar word nie.

2. Die Heer gaan ook staan en het daarop aan Lameg gesê: “Staan op, My geliefde seun Lameg! Ek kyk slegs na jou hart, en nie na jou knieë nie; is jou hart in orde, dan is dit ook die geval met die res van die liggaam. Jou hart is nou volkome in orde; dan sal jou liggaam ook so wees!

3. Ek beleef nou `n groot vreugde aan jou, en daarom wy Ek jou dan ook tot opperpriester van hierdie tempel.

4. Gedurende hierdie nag het Ek jou velerlei grade van die innerlike ware Wysheid uit My getoon, en hierdie sigbare tempel, gebou deur jou insig en jou hand, en wat daardeur `n tempel van Wysheid geword het, waarin die mens van die aarde Hom altyd moet herinner dat Ek, die Skepper van hemel en aarde, jou Self op hierdie plek geleer het en met jou gerus het op die trappe van die altaar en hulle daardeur gemaak en gewy het tot trappe waarop die mens bewus moet word van sy nietigheid ten opsigte van My in die volledige rus van sy gees; en as hy dit gedoen het, dan het hy My in hierdie tempel `n regmatige en welgevallige offer gebring, soos wat jy dit nou vir My uit die vurige grond van jou hart gebring het!  

5. Maar aangesien dit alles nou voor jou oë gebeur het en voor die oë van die volk wat hier aanwesig is, wat grotendeels die hele nag met ons gewaak het, en die volk egter nog nie weet wie Ek is en vanwaar Ek is nie, sê Ek nou aan jou: As die sonstrale die toppe van die berge rooi begin te kleur, gaan dan na die drumpel van die oop tempel en verkondig die volk onomwonde dat Ek hier bly.

6. En voeg aan die verkondiging vir die volk nog toe dat hulle hul moet versamel om die tempel; maar niemand mag sy voet in die tempel sit nie!

7. Ek sal dan Self vanuit die tempel `n baie belangrike leer gee aan die volk wat My hierheen gevolg het met liefde en groot belangstelling, omdat hulle My nie herken het nie en My in die gees sekerlik nog inniger sal volg wanneer hulle My herken het!

8. Kyk, dit word al baie lig in die ooste; berei jou daarom voor op jou eerste diens aan My in hierdie tempel!

9. Maar Ek sê vir jou, omdat jy My gevra het om van nou af aan by jou te bly: Daar waar die getroue dienaar van die Heer is, sal ook sy Heer nie ver weg wees nie; en waar die kinders is, daar is ook die Vader!

10. Op hierdie trappies sal jy My altyd aantref; ook al sal jy My nie altyd met die oë van jou liggaam sien nie, tog sal jy My altyd in die lewende Woord verneem!

11. Sien, dit is `n groot belofte! Maar begin nou met die werk wat Ek jou opgedra het! Amen.” 

Lameg se woorde aan die volk wat hulle om die tempel versamel het. Oor die sigbare besoek van God 

78 Na hierdie belofte begin Lameg dadelik met die werk wat aan hom opgedra was. Hy gaan na die drumpel van die oop tempel en rig die volgende woorde tot die volk, wat reeds grotendeels wakker was:

2. “Luister almal na my, liewe broers en susters! `n Eindelose genade en barmhartigheid van bo uit God se verligte hemele het ons almal weer te beurt geval.

3. Ons almal, ja die hele wêreld sal ewig nooit in staat wees om die grootte van die genade en barmhartigheid hoog genoeg te waardeer, te prys, te roem, te loof, haar te aanbid, vir haar te dank en daarvoor God, die Heer, passende waardige eer te betoon nie!

4. Broers, gister het julle in julle midde die wyse Man gesien en ook gehoor en het julle julleself ten seerste verwonder oor Sy hoë en diepe Wysheid! Maar geeneen van julle wis waar hierdie wyse Man vandaan gekom het, sodat julle dit dan ook meermale vir julleself afgevra het en niemand in staat was om julle `n afdoende antwoord te gee nie.

5. Dit weet julle almal, omdat julle dit duidelik saam met my gehoor het. Weet julle egter nou al wie die wyse Man is? 

6. Julle ontken dit en vra in gespanne verwagting van julle gemoed: “Wat is dit nou skielik met hierdie Man, wie se groot Wysheid ons almal in `n hoë mate bewonder het?” 

7. Ja, my geliefde broers en susters! Met hierdie Man is iets eindeloos verhewe, allerwonderbaarliks aan die gang, wat alles vir julle opgewonde gemoedere nie sonder skade met één woord uitgespreek kan word nie! Daarom vra ek julle almal: Luister rustig na my en verneem die grootste, die allerhoogste!

8. Julle was aanwesig toe die tempel benede vir die waardige opname van die allerhoogste Naam van JaHWeH ingewy en lewendig geseën was, sodat my groot skande daardeur bedek was, wat ek teen die allerhoogste en allerheiligste Naam begaan het!

9. Weet julle nog wie die Een was wat daar aan die sy van Henog soos `n Bode van die hemel binnegetree het?

10. Hierop sê julle tog: “Dit was `n allerhoogste magtige bode uit God se verligte hoogte!” 

11. Maar wie was die arme Man wat die aand by ons gekom het en wie my dienaars nie eens wou binnelaat in die eetsaal nie, sodat ek self na buite moes gaan om Hom te verlos van die mishandeling van my dwase dienaars en Hom vervolgens na my tafel begelei het?12. Julle sê: Baie het gesê dit was God, die Almagtige Self gewees; maar baie kon dit nie verstaan nie en het naderhand nie geglo dat die arme Man die ware God en Skepper en dus JaHWeH Self was nie!”  

13. Sien, so was dit voortdurend met julle hart gestel, en daarom is dit nie moontlik om veel oor die allerhoogste dinge met julle te praat nie, want julle is nog lank nie ryp genoeg om te begryp wat God is, en hoe Hy tot ons, Sy skepsele en kinders, kom nie!

14. Maar weet dat ons God nou weer in die wyse Man tot ons gekom het ,om ons Self te soek, aan te trek, en te lei vir Hom en tot Hom!

15. Berei julle daarom voor; Hyself sal Hom vanuit hierdie tempel openbaar! Maar laat niemand van julle `n voet oor die drumpel sit nie, want die tempel is nou heilig, omdat God die Heer dit Self betree het!

16. Geseënd is hy wat Sy stem sal hoor en hom daarvolgens sal rig! Amen.” 

Die aanstelling van Henog en beide Lameg en Lameg as eerste leiers van die hele volk 

(17 Julie 1843)

79 Na hierdie baie leersame oproep, begewe Lameg hom weer na die middel van die tempel en het met groot liefde en eerbied aan die Meeste gesê:

2. “Heilige Vader, sien, vir sover dit moontlik is vir `n groot skuldenaar ten aansien van U, het ek U allerheiligste wil aan die broers buite meegedeel!

3. O Vader, neem my onvolkome werk genadig aan asof dit iets beteken in U oë, en mog U ewig hoogste en heilige Liefde en Wysheid my growwe foute verbeter, wat ek nog altyd teenoor U en die arme broers en susters begaan het!” 

4. Hier het die Heer Lameg onderbreek en aan hom gesê: “Luister, My seun Lameg, van diegene wie soos jy sy foute erken, is hulle al lankal weggeneem, en hy is vir My soos `n opgaande môrester, wat `n helder verligtende aankondiger is van die naderende sonsondergang! Dit is jy nou ook en dit sal jy voortaan bly!

5. Maar Ek sê vir jou: Jy het buitengewoon goed en volkome volgens My wil tot jou broers en susters gepraat; daarom sal Ek dan ook nou na hulle toe gaan en Myself aan hulle openbaar as die Heer en Skepper van die hemel en alle wêrelde en as die enigste ware en mees liefdevolle Vader van al My ware kinders!

6. En julle, My drie dankbaarste seuns, kom saam met My, julle ewig waaragtige Vader, na die drumpel van die tempel, en getuig van My deur julle aanwesigheid, soos Ek van julle sal getuig dat Ekself vir julle uit baie duisende verkies het en julle aangestel het as eerste leiers van die volk wat julle omring, in die hoogte sowel as op die laagland!

7. Ek het slegs drie stamme weggelei, vir hulle hoef julle geen sorg te dra nie, en dit is Kain, Meduhed en Sihin. Al die ander volk plaas Ek, as die Heer en enigste ware Vader, in julle hande, sodat julle hulle aldeur mag lei op die weg wat altyd en ewig lei na die ewig onverganklike, vrye en allersaligste lewe in My liefde!

8. Bekommer julle egter nie oor die drie weggeleide stamme nie, want ook oor hulle het Ek wyse en goeie leiers aangestel, wat hulle volkere moet lei na die drumpel van die ewige, heilige woonhuis waarin Ek altyd ewig woon in alle mag en krag van My liefde!

9. O My drie allerliefste, teer bemindes, Ek is julle waaragtige, ewige, heilige, mees liefdevolle Vader! Maar sien: Soos Ek julle bo alles liefhet en julle vir My liewer is en vir My meer beteken as alle hemele en sonne en wêrelde, so moet julle ook altyd julle broers en susters liefhê, want hulle is immers ook almal My kinders soos wat julle dit is!

10. Sien, so lief het Ek julle, dat Ek, as dit nou moontlik en nodig sou wees, My lewe vir julle sou laat om dit vir ewig aan julle te gee!

11. Wees julle dan ook lief vir My, julle goeie Vader, en al My kinders vir My, omdat Ek as hulle Vader hulle so baie liefhet!

12. Oordeel hulle veral nie, want Ek wil ook niemand oordeel nie, maar aan elkeen `n ewige volkome vry lewe in liefde gee. Dit is My wil; neem dit voortaan ter harte!

13. Volg My nou na die drumpel van die tempel!” 

Die verheerliking van die Heer voor die volk, wat vol eerbied terugdeins. Die Vaderlike woorde van die Heer aan die volk wat Hom herken het. Die Heer verdwyn voor hulle oë 

80 Na hierdie heilige woorde van die Heer het Henog en albei Lamegs hulle dadelik saam met Hom na die drumpel van die tempel begewe.

2. Toe hulle daar aangekom het, word die kleed van die Heer witter as vars sneeu in die hooggebergte, en Sy gelaat, Sy hande en voete het `n Lig uitgestraal wat duisend maal sterker was as dit van die son!

3. En toe die volk hierdie majesteit rondom die vroeër hoogs eenvoudige, wyse Man gesien het, het hulle skielik op die aarde neergeval en luid geroep: “O JaHWeH Sebaot, wees ons barmhartig, en oordeel en straf ons nie na ons verdienste nie, en wat ons nog altyd met ons slegte gedagtes, begeertes en dade verdien het! Ons is groot en swaar sondaars ten aansien van U! Daarom roep ons tot U om genade en erbarming, omdat ons U herken het in U eindelose heerlikheid en majesteit, o JaHWeH Sebaot!”

4. Nou trek die Heer Sy Lig van alle Lig in Homself terug en sê toe aan die hewig verskrikte en bewende menigte: “Kindertjies, staan op; want Ek, julle God, Skepper en Vader, het nie na julle toe gekom om julle te oordeel en te straf nie, maar om die korrekte leiers vir julle op te wek, wat julle in julle swakte moet lei op die weë wat na die ware ryk van die ewige lewe voer! Staan daarom op, en wees nie bang vir My, julle goeie Vader, wat julle bo alles liefhet nie!” 

5. Nou het die hele menigte nuut gesterk van die aarde opgestaan en met `n verbaasde blik na die Heer gekyk, op Wie se gesig nou geen gloed meer nie, maar groot vriendelikheid te siene was en wie se gewaad van stralend wit oorgegaan het na hemelsblou, en hulle vra Hom as`t ware stilswyend: “Is U wel die Een wie se eindelose magtige Lig ons ter aarde gewerp het, of het U `n aartsengel in U plek gesit?”

6. Maar die Heer het weer Sy allerheiligste mond geopen en aan die volk gesê: “O kindertjies, waarom wil julle My, julle Vader, nie liewer aan My groot liefde tot julle herken, as aan My Lig nie? Is die liefde dan nie meer as die Lig nie?

7. Sien, toe Ek My in My Lig aan julle getoon het, val julle almal onmiddellik soos geoordeel op die grond neer, maar toe Ek My Lig verskans het en My met My liefde tot julle gewend het, twyfel julle of dit wel Ek was Wie tevore verlig voor julle verskyn het! 

8. Maar Ek, dieselfde Heer, God en julle aller Vader, sê nou aan julle, My kindertjies, dat Ek glad geen plaasvervanger van die Heer nie, maar die Heer en julle Vader Self is, en toon julle nou alles wat Ek Self gedoen het om julle waaragtig in julle gees gelukkig te maak.

9. Dit is wat Ek gedoen het: Ek het uit julle midde baie wyse leraars opgewek. Luister altyd na hulle en volg hulle raad vol erns, in die vreugde, sowel as in die verdriet van die lewe; dan sal julle My volg en Ek sal volledig liggaamlik en in die gees by julle wees in hulle wie Ek nou vir julle gewek het! 

10. Wie van julle hulle, wie Ek vir julle gewek het, sal sien en hoor en selfs die sagste wink uit hulle deur My verligte oë sal volg, hulle sal My werklik in lewende lywe sien, hoor en My volg! Want die gewektes dra My liggaam en My Gees lewend in hulle!11. Hiermee seën Ek julle nou almal, want julle sal My voortaan nie anders sien en hoor nie, as slegs in hulle wie Ek vir julle gewek het.

12. En jy, Henog, en jy, Lameg in die dal, en jy, Lameg op die hoogte, julle is die wie Ek hier één maak met My, sodat julle altyd van My sal getuig! Met alle krag en mag van My liefde rus Ek julle uit; werk voortaan in hierdie krag tot die tyd van julle aflossing en tot die oorgang van dié huis in dit waar Ek Self oerewig sal woon. Amen.”

13. Na hierdie woorde het die Heer verdwyn, en die hele volk het geween en gesnik en God aanbid. 

Die gedenkteken van die sewe wit klippe in die tempel. Oor die oorsprong van die Steen van die Wyses. Die terugtog na die stad 

(20 Julie 1843)

81 Ruim `n uur het groot stilte onder die volk geheers, net soos onder die drie met groot mag begiftigde leiers.

2. Maar na die uur het Lameg hom tot Henog gerig en aan hom gesê: “Broer Henog, noudat hier reeds alles volgens die wil en volgens die orde van die almagtige en allerliefdevolste Vader en Skepper van hemel en aarde bewerkstellig is, dink ek dat ons weer na die stad kan gaan om onmiddellik daarvoor te sorg dat hierdie heilige boodskap na al die orige stede oorgebring word!”

3. En Henog het Lameg geantwoord: “Ja broer, laat dit vandag nog gebeur, want die heil en die Lig van God kom nooit te vroeg by die volkere nie! Daarom is jou sorg buitengewoon te waardeer en ons sal dan ook dadelik aanstaltes maak om saam met hulle almal na die stad te gaan.

4. Maar één ding moet ons tot `n sigbare getuienis van die teenwoordigheid van die Heer doen, sodat ons nakomelinge hulle sal herinner dat die Heer Self hierdie tempel vir die Wysheid van die menslike gees geseën het, en daardie ding bestaan daarin, dat ons sewe wit klippe hierheen sal bring elkeen so groot soos die kop van `n mens en hulle vir altyd op die trappies van die altaar plaas waar die Heer gerus het en ons Self gedurende die hele nag die ware, innerlike heilige Wysheid van die gees geleer het vir die ewige vrye en volkome lewe.

5. Sien, broer Lameg, dit moet nog gebeur en dan sal ons onsself dadelik volgens jou buitengewoon heerlike en goeie plan na die stad begewe!”

6. Toe Lameg dit van Henog gehoor het, spring hy vol vreugde uit die tempel en buite het hy die aanwesige Mura en Cural geroep en die wens van Henog aan hulle meegedeel. 

7. Beide van hulle het dadelik na `n plek op die berg gegaan waar `n aantal los wit klippe gelê het, wat nie vir die bou van die tempel gebruik was nie, en soek die sewe mooiste en suiwerste met die korrekte afmetings byeen en het hulle na Lameg gebring en is toe ook saam met Lameg die tempel in. 

8. Toe dit gedoen was, het Henog aan Lameg gesê: “Sien, ons is nou net vyf! Laat ter getuienis nog twee manne kom en dan moet elke klip met ons sewe name beskryf word en dan eers op die trappies van die altaar geplaas word.

9. Ek sal vervolgens die klippe in die Naam van die Heer aanraak en dan sal daar voortdurend `n krag van hierdie klippe uitgaan, waardeur almal wie hulle aanraak, vir `n tyd lank Wysheid sal ontvang!”

10. Dit het alles gebeur. En dit was die eintlike oorsprong van die “Steen van die Wyses” en die krag van dié oord het ooreenkomstig My wil behoue gebly tot in die tyd van die profete van Israel; en die berg was dieselfde waarop, selfs Saul die gawe om te profeteer vir `n kort tydjie verkry het, en waarby die volk gesê het toe hy van die berg afgekom het: “Wat is dit? Behoort Saul dan ook tot die profete ?”

11. Nadat die klippe geplaas was, was dit aan die hele volk meegedeel. En Lameg het toe die terugtog hardop aangekondig; en elkeen het rustig vanaf die berg na die stad teruggegaan. 

Die uitstuur van die bodes. Die goddelike ideale orde van die staat en die stad Hanoch. Henog en koning Lameg se vertrek na die hoogte 

82 In die stad aangekom, het Lameg na die genuttigde oggendmaal dadelik maatreëls getref, waardeur nog op dieselfde dag, die berigte oor God se groot wonders na al die orige tien stede gebring was. Dit was nie so moeilik nie, omdat geeneen van hierdie stede meer as hoogstens `n klein dagreis van die hoofstad Hanoch geleë was nie en bowendien ook die weë na elk van hierdie stede taamlik reguit was.

2. Nadat die bodes uitgestuur was, het Lameg met behulp van Henog, in die loop van drie dae alles in die stad Hanoch georden, wagters aangestel vir die hooggeleë tempel en het selfs deur Mura en Cural `n vaste woning gebou, bietjie benede die tempel op `n klein, maar vir een, `n nie al te groot woonhuis, op `n ruimskoots voldoende vooruitspringende deel van die berg, en dit alles op byna wonderbare wyse vir julle, hedendaagse bewoners van die aarde, in dieselfde drie dae.

3. In Hanoch was alles nou in `n kort tydjie volkome volgens My orde gereël en die hele volk het geen ander gebod as slegs dit van die liefde tot God en tot die naaste gehad nie. En ontug was as `n boosheid bestempel, waardeur elke mens sy gees en sodoende ook al sy geestelike kragte ondermyn het.

4. En so was ook nog menige ander euwel deur die leraars onder die volk uitgeroei, nie deur wetlike straf nie, maar slegs deur wyse lesse, waarmee die leraars in die helderste Lig aan die mense getoon het watter slegte gevolge noodsaaklikerwys daaruit moet voortkom.

5. En mettertyd vind dan ook elke man, wat ook maar ietwat geestelik sterker geword het net soos elke vrou wat ook maar ietwat beskaafd was, dat die wyse lerings van die leraars voelbaar in hulle bewaarheid begin te word.

6. En so het dié volk slegs deur die leer geruime tyd regverdig geleef, eers natuurlik deur leraars en dan vanuit hulleself, sonder wette.

7. Die hele geestelike en maatskaplike welsyn van die mense was dus geleë in die wyse opvoeding.

8. Maar die vervolg sal duidelik laat sien waardeur die mensdom teen die tyd van die sondvloed so geheel en al van My afvallig geword het, en as gevolg daarvan hulle wil gevange geneem was en hulle daardeur heeltemal in die mag gekom het van die groot vyand van die lewe.

9. Maar in die tye na Lameg se bekering was die hoogte, sowel as die laagte, so volkome, dat daar in die hemele nouliks `n beter, suiwer geestelike orde aangetref sou kon word nie, as dit wat toe op die aarde bestaan het. 

10. As die slang hom ook destyds hierby sou gevoeg het, dan sou die aarde weer in die ou paradys verander gewees het; maar sy het spoedig spyt gehad dat sy My voorwaarde ook maar enigsins aangeneem het, en so begin sy, op grond van haar vrye wil, al weer spoedig met haar ou bose praktyke. 

11. Sy het gedurende `n tyd van ongeveer sewehonderd jaar die mense slegs ten goede beproef, maar na hierdie tyd het haar beproewings `n heel ander karakter gekry; sy was kwaadaardig en steeds listiger, en die mensdom het hom vrywillig laat gevange neem! Maar die vervolg sal dit alles duidelik laat sien; dus voorlopig genoeg daaroor!

12. Na die drie belangrike dae het Henog hom weer na die hoogte begewe en het hierdie keer vir Lameg en verskeie manne van aansien uit Hanoch met hom saamgeneem, om die oerstamvader Adam en die oermoeder Eva te leer ken; intussen was die leiding van die volk in die laagte aan Hored toevertrou. 

Die vlammesee in die grot op die bergweg wat na die hoogte lei 

(22 Julie 1843)

83 Henog slaan weer die weg in wat soos reeds bekend, langs die buitengewoon onheilspellende grot geloop het.

2. Toe die karavaan daar aangekom het, het Henog net so gehalt en het Lameg met weinig woorde laat weet welke hoogs verbasingwekkende merkwaardigheid hom en sy toenmalige metgeselle in die teenwoordigheid van die Heer by die eerste heenreis oorgekom het.

3. Dit het Lameg nie min verbaas nie; maar sy verbasing het nog geen minuut geduur nie of reeds het daar magtige vlamme met `n angswekkende lawaai uit die grot geslaan. 

4. Lameg het so hewig daarvan geskrik, dat hy dadelik bewusteloos op die grond geval het.

5. Maar Henog het dadelik na hom toe gegaan, hom opgetel en aan hom gesê: “Maar broer Lameg, kyk tog net na jou metgeselle! Die het tog ook dieselfde verskynsel as jy aanskou; maar geeneen van hulle het daarom op die grond geval nie! Hoewel hulle aanvanklik ook wel ietwat geskrik het, kyk hulle nou ook sonder enigste emosie na die los spektakel! Doen net soos jou moedige makkers!”

6. Hierdie woorde het Lameg weer tot besinning gebring en hy kyk nou ook onverskrokke na die aldeur toenemende vlamme uit die groot grot, wat ongeveer honderd manslengtes hoog en aan die onderkant ongeveer sewentig manslengtes breed was.

7. Na `n tydjie het Lameg aan Henog gesê: “Broer in die Heer, ek dink dat ons maar `n ander weg moet inslaan as ons op natuurlike wyse nog vandag op die hoogte wil aankom, want deur hierdie steeds toenemende en groter wordende vlammesee sal, dit dink ek, wel baie moeilik wees om `n weg te baan!”

8. Maar Henog het Lameg geantwoord en gesê: “Broer Lameg, sien, jy ken en weet nog nie watter soort brand dit is nie, maar ek wel en ek ken ook die rede daarvoor!

9. Sien, hierdie vlamme sou oombliklik moet doof as ons dit maar vanuit die Heer sou wil! Maar hierdie brand moet nou deur my wil nog steeds gedurende die tyd van een skadu-wending vererg word, sodat hierdie gapende kloof ten eerste vernietig kan word, en ten tweede in hierdie vlamme, die eintlike veroorsaker daarvan, sy geregtelike tugtiging ondergaan, want jy weet nou van die Heer dat die gees wel deeglik pyn kan voel.

10. Wanneer hierdie vlamme egter binne `n kort tydjie hulle tweevoudige diens verrig het, sal spoedig God se teenstander ook moet verskyn om van my die verdiende berisping te ontvang en `n doeltreffende verbod om nooit, op watter manier dan ook, `n reisiger op sy weg aan te val nie!” 

11. Hierdie woorde het Lameg volkome tevrede gestel en hy het aan Henog gesê: “Luister, broer, as dit so is, dan maak dit vir my nie saak as ons selfs `n volle dag hier op hierdie weliswaar uitermate huiweringwekkende plek moet deurbring nie! Want as daar geen einde gemaak word aan hierdie ordeverstoring nie, wie sou dit dan ooit nog waag om `n tog na die hoogte te maak?” 

12. En daarop het Henog aan Lameg gesê: “Wees maar gerus broer, want nou op dié oomblik word daar in die Naam van die Heer `n gunstige einde gemaak aan dié ou kwaad! Dadelik sal jy met jou eie oë die gedenkwaardige oplossing aanskou! Amen.” 

Henog vernietig die drakegrot en stel sy reisgenote gerus 

84 Daarop het Henog hom na die vlammende grot gewend, sy regterhand opgehef en met `n donderende stem gepraat:

2. “Jy, duister woonplek van die dood, jy woonplek van die een wat `n ou aartsvyand is van al die lewe en `n allerskandelikste veragter van God, jy gruwelike sigbare poort wat omlaag voer in die afgrond van die afgronde, natuurlik en geestelik, jou gebied ek, `n kneg en `n kind van God, dat jy onmiddellik instort tot in jou diepste afgrond en dat al jou splete, riwwe, gate en baie sygange toegegooi word en dat jy, ou bewoner daaruit vlug soos `n lafhartige dief uit die huis waar hy gesteel het!

3. O my God en my ewig heilige Vader! Mag dit nou geskied volgens U allerheiligste wil vir die toekomstige welsyn van U kinders op hierdie beproewende leerbodem van die klipperige aarde! Amen.”

4. Toe Henog dié magswoord uitgespreek het, het die vlammende grot, onder afskuwelike lawaai en gekraak, tot walmende puin inmekaar gestort, en uit die diepte van die aarde was nog geruime tyd `n huiweringwekkende swaar eggo te hoor, afkomstig van die dieper instort van hierdie toegang tot die dubbele afgrond.

5. Op die hele aarde was daar geen enkele punt waar die groot invloed van hierdie instorting nie waargeneem was nie en alle mense wat toe op die aardbodem geleef het, het dan ook in `n groot angs geraak, wat goed was vir hulle gemoed en hulle geestelike lewe; want slegs enkele wyses het geweet wat dit beteken het en waardeur dit gekom het. 

6. Hierdie buitengewone gebeurtenis het ook ons Lameg heeltemal van stryk gebring. Angs en skrik het sy siel gegryp, sodat hy saam met die hele aarde in elke vesel van sy lewe getril het, soos `n espeblaar tydens `n swaar storm.

7. Maar ook alle ander metgeselle van Lameg, behalwe Lameg uit die hoogte, het ondanks hulle groot flinkheid by die aanblik van dié gruwelike gebeure nie geweet wat hulle oorgekom het nie, sodat ook nie één van hulle die moed gehad het om met Henog daaroor te praat nie, aangesien hy nou vir hulle te magtig voorgekom het. 

8. Maar Henog het hulle almal getroos en vertel hulle, en veral ook Lameg, dat elke mens die vermoë in hom dra om so-iets groots te bewerkstellig, as dit op die korrekte tyd en op die korrekte plek volgens die orde van die Heer gebeur .

9. Na hierdie woorde het almal hulle weer herstel, en aangesien daar `n kragtige wind opgesteek het wat die hier en daar nog uit die puin opstygende dampe vinnig verdryf het en Lameg nou die wye, vrye, vaste plek gesien het, word hy ook weer vrolik en opgewek en prys God dat Hy die mens so `n mag gegee het.

10. Maar nouliks was die grootste spore van hierdie angs uitgewis, of daar gebeur weer iets anders voor die oë van ons reisigers, wat hulle gemoedere nog meer in beslag begin te neem as die vernietigingskouspel, en dit was die spoedig daaropvolgende tartende optrede van Satan in `n uiters grimmige gedaante. 

Satan se optrede in `n verskriklike gedaante. Henog se bevel aan Satan om sy slegte voornemens mee te deel 

85 Maar toe Lameg, net soos sy metgeselle, die groot vyand van alle lewe egter eers te siene gekry het, toe hulle sy gloeiende, grimmige, afskrikwekkende lelike gedaante, sy nog dampende hoof gesien het, met slange in plaas van hare, wat hulle heftig na alle kante uitgestrek en hulle om die hoof gedraai het om hulle dan weer soos vasgebinde pyle vanaf die hoof met so `n snelheid uit te strek dat indien hulle iemand sou geraak het, hy deurboor sou gewees het soos deur `n afgeskiete pyl, toe was Lameg en sy metgeselle so geweldig bang, dat hulle geen raad meer geweet het nie.

2. Maar toe Henog so `n onnodige vrees by Lameg en sy reisgenote gesien het, het hy hulle opsetlik `n tydjie laat bewe. Eers na `n tyd het hy hom met groot erns tot Satan gewend en hom met die volgende woorde aangespreek:

3. “Luister, vyand van die Heer, ons en jou almagtige God! Hoe is dit met jou wil, jou geheue en jou gehoorsaamheid teenoor God gestel?

4. Wat het jy in my teenwoordigheid aan die Heer beloof toe Hy jou deur die hand van Kisehel laat tugtig het?

5. Dink jy, allerergste, dat my geheue en die geheue van die Heer net so boosaardig kort is as joue?!

6. O jy aartsvyand van alle lewe! Ek sê jou in die Naam van die Heer dat jy jou vreeslik vergis!

7. Sien, die Heer het een en ander aan jou gesê en jy het Hom ernstig beloof dat jy Sy kinders slegs deur goed geordende beproewings ten goede wil lei!

8. Hoe is dit egter na slegs enkele dae met jou belofte gestel?! Jy het jou God, en jou belofte wat jy getrou sou nakom, en die harde tugtiging totaal vergeet, en jy wil ons hier ten gronde rig deur die rasende woede van jou grimmige vuur, terwyl jy tog goed moet weet wie ek is en wie hierdie broers van my is!

9. Maar dit is nie genoeg dat jy ons wil vernietig deur die vuur van jou groot woede nie, en dat ek deur die volle mag van God in my jou nou deur die verwoesting van jou skynwoning op uiters gevoelige wyse gestraf het nie, nee, jy kom ook nog eens in `n houding voor my staan asof jy my en my broers met één hou sou wil verslind!

10. O jy ellendige kneg van jou eie verderf en dood wat in jou is! God en my, Sy dienaar, wil jy tart, terwyl ek jou tog in die Naam van die Heer met één asemteug kan laat verwaai, soos `n orkaan los, nietige kaf uiteen sou laat waai!

11. Maar ek besweer jou nou deur God se ewige eindelose krag wat nou in my woon om jou verskriklik te tugtig, dat jy my getrou en waar sal sê wat jou eintlike bedoeling is en wat jy alles nog wil doen om jou einddoel te verwesentlik!

12. Maar as jy weerspannig teen my word, sal ek jou so in die Naam van die Heer bestraf dat God se hele, eindelose skepping in al haar grondslae so sal skud dat daar nêrens meer `n klippie onbeskadig sal bly nie, sodat dit kan getuig van hierdie daad ten aansien van jou! Praat dus nou!”

13. Hierop het Satan begin te bewe en het gesê: “Henog, ek erken jou mag en my totale onmag ten opsigte van jou, jy is `n getroue van die Heer! Ontslaan my egter van die vreeslike skuldbekentenis en die bestraffing, wat ek wel verdien het, en bepaal die plek waar ek moet woon om nie skadelik te wees vir die mense van hierdie aarde nie; dan sal ek my vrywillig voeg volgens jou uitspraak!”

14. Maar Henog bly by sy eis en het nie toegegee nie, maar gebied Satan meer dringend om te praat oor wat sy slegte planne was.

15. Maar Satan begin hom te verset en teen te stribbel, en wou nie gepraat het, terwyl Henog hom tog met klem gebied het nie. 

Satan se grootspraak; op listige wyse verdraai hy die beloftes van die Heer 

86 Maar Henog het nóg na Satan geluister, nóg gekyk, maar gebied hom vir die derde maal nog meer nadrukliker om oor sy bose uiteindelike bedoeling te praat en oor wat hy met sy groot boosaardigheid en arglis probeer te bereik.

2. Satan het hierop sy mond oopgemaak en gepraat: “Luister, jou trotse kneg van God op die stoffie “aarde”! Ek kan die Skepper van alle dinge die antwoord op elke vraag skuldig bly, terwyl Hy my tog `n onverwoesbare liggaam met die hoogste gevoeligheid kan gee om my dan as ewige straf in die mees ontsettende pyn en kwelling van die sentrale gloed van Sy toornvuur te stort, en jy, nouliks werd om `n atoom van die stof aan die stof van die stof genoem te word, wil vir my, aan wie die hele sigbare skepping nog ten dienste staan en moet staan as ek dit maar wil, jy wil my dwing om my planne aan jou te onthul wat ek reeds sedert die ewigheid by myself vasgestel het?! O jou ellendige wurm van die stof! 

3. Sien, ek hoef maar te wink en alle elemente staan my ter beskikking, en die hele aarde is onder vlamme of onder water begrawe! Met `n allersagste asemteug kan ek die son doof en jou in `n ewige nag dompel en ek kan jou skielik in die allernietigste stof verander, en jy waag dit om my tot `n antwoord te dwing en dit bowendien nog deur los dreigemente?!

4. Sien, wanneer ek dit in my eindelose mag die moeite werd sou vind, dan sou jy nou al lankal nie meer daar gewees het nie! Maar dit sou te kleingeestig en te miserabel van my wees, as ek my met soortgelyke weersinwekkende nietighede sou inlaat!

5. Voor my is God Self te gering en te nietig, as dat ek my so ver sou wil verlaag om Hom met my mag aan te val, omdat ek maar al te duidelik insien hoe dit maar al te vinnig met Hom gedaan sou wees! En wat moet ek dan wel met jou, ellendige skepsel, doen?!

6. Ek het met die grootste moontlike minsaamheid aan jou gesê dat jy my die antwoord moet kwytskeld en my `n plek moet aanwys waar ek heen kan gaan, sodat die mooi kinders van God van my beproewing verskoon sal bly; maar in plaas daarvan kom jy my met `n goddelik almagtige hooghartigheid tegemoet?!

7. Wel, wag maar, jou trotse, opgeblase kneg van God! Vir jou sal ek wel `n meester vind wie hom vir alle ewighede van die ewighede in jou geheue sal prent!

8. Sien, ek besweer jou nou jou sekere ondergang, en jou almagtige God sal ek aan `n stuk hout laat vasmaak, waarvandaan Hy tevergeefs om hulp sal roep!

9. En die mensegeslag sal ek so gou moontlik met vlamme en watervloede verdelg, sodat daar nêrens meer `n spoor daarvan te vinde sal wees nie; maar jou sal ek nie dood nie, sodat jy `n getuie sal wees van alles wat ek sal doen, waaroor ek nou in my geregverdigde grimmigheid gepraat het!

10. Voorwaar, die hele sigbare skepping sal eerder tot op `n atoom vergaan, as dat ek ook maar een lettergreep van dit alles onvervuld sal laat! En daartoe het jy my nou gebring!

11. Hier het jy nou die verlangde antwoord; leer daaruit wat ek sal doen!

12. Maar verdwyn nou met jou ongedierte, en vra niks meer van my nie; anders doen ek dadelik wat ek eers mettertyd onherroeplik sal doen!” 

Henog se kragtige antwoord aan Satan en Satan se verbanning na die middelpunt van die aarde 

(31 Julie 1843)

87 En toe Henog hierdie woorde van die aartsvyand van die lewe gehoor het, gaan hy regop staan, loof en prys die Heer met heel sy hart en rig toe die volgende buitengewoon betekenisvolle woorde tot die misdadiger teen die ewige goddelike heiligheid:

2. “Luister nou, jou boosaardige, eiemagtige misdadiger! Miriade maal miriade sonjare, waarvan daar één so `n agt-en-twintigduisend aardse jare duur, was jy altyd `n hoogs eiesinnige, allerweerbarstige afvallige van God gewees!

3. Wat het die oneindige liefde van die Heer alles gedoen, om vir jou duiwel, sonder om jou vryheid van wil te belemmer, weer op die korrekte pad te bring!

4. Kyk omhoog na al die tallose sonne en wêrelde van allerlei aard wat die Heer terwille van jou geskape het, sodat jy op die een of die ander sou terugkeer!

5. Op elke son en wêreld het God se eindelose erbarming jou tallose middele aangegee, met behulp waarvan jy sonder veel moeite kon terugkeer. Nooit het die Heer ook maar in die minste die primêre uiterlike vryheid van jou wil aangetas nie en het jou nêrens ook maar die minste beperking opgelê nie.

6. Wanneer jy terwille van jou voornemende, voorgewende verbetering `n nuwe son met baie aardes en mane en newelsterre wou hê, dan het die Heer dit geskep soos wat jy dit gewens het; ja, jy het nog altyd kon speel met die almag van die ewige God!

7. Maar waarvoor het jy al hierdie aan jou verspilde barmhartigheid en die onuitspreeklike groot erbarming gebruik?! Sien, om niks anders te doen as wat jy nou hier uitgespreek het, en wat jy by ons vroeëre ontmoeting aan die Heer van hemel en aarde sonder meer en hoogs brutaal in Sy gesig gesê het!

8. Maar luister nou, Satan, wat die Heer tans deur my mond aan jou sê:

9. “Rampsalige boosdoener teen My liefde, barmhartigheid, lank​moedigheid, erbarming, geduld, sagmoedigheid, mildheid en ewig onaantasbare heiligheid! Nou besweer Ek, jou Heer en God, by al My ewig eindelose mag en krag, jou ewige volledige ondergang! Wat jy so pas gesê het, sal onherroeplik gebeur tot jou ondergang!

10. Tot nou toe het Ek nog nooit `n limiet vir jou gestel nie, maar jy was vry om met My, termyn na termyn te bepaal, en My ook nog by elke termyn grondig voor te lieg, en My na elke leuen bowendien nog te hoon as `n stompsinnige God vol swakhede, asof Ek blind en doof was en nie in staat om jou planne te deursien nie!

11. Maar nou het Ek vir jou ou boosheid moeg geword en Ek stel daarom nou Self `n termyn vir jou vas!

12. Jy ken die leeftyd van Adam?! (negehonderd-en-dertig jaar) Sien, één keer het daardie aantal jare al verstryk; maar wanneer dit nog ses keer verstryk sal wees, dan sal jy met al jou helpers en handlangers die passende loon kry in die ewige vuur van My toorn!

13. Sodat jy egter so terloops tot die laaste termyn wat Ek jou nou gestel het, daardie vuur sal leer ken, het Ek so pas `n vonkie na die middel van die aarde laat sak en het daarin `n herd en om die herd `n nuwe woning opgerig; daar sal jy vanaf nou van tyd tot tyd heen gestuur word om daardie vonkie te proe! En dit sal telkens gebeur wanneer jy, soos nou, teenoor My gesondig het!

14. En nou gebied Ek jou om na die woning te gaan vir solank as wat Ek dit wil! Amen.” 

15. Hierop skeur die aarde tot `n onpeilbare diepte. Rook en vlamme het geslaan uit die kloof, en met `n afgryslike gehuil het Satan in die afgrond gestort; en daarop het die aarde hom weer gesluit.

16. En die reisigers het God geprys en geloof en daarna weer hulle reis voortgesit. 

Lameg se vraag hoe `n gees deur die materie gevange gehou kan word? Henog se antwoord 

(1 Augustus 1843)

88 Onderweg het die reisigers nog met mekaar gepraat oor baie besonderhede van dié huiweringwekkende gebeure, wat ewenwel te min algemene, maar slegs plaaslike waarde vir die tyd gehad het. 

2. Eén vraag van die kant van Lameg, gerig aan Henog toe hulle die hoogte byna bereik het, is egter van groot belang en die antwoord daarop nog soveel te meer, en mag daarom nie in die nuwe Boek van die Lewe ontbreek nie; dit wil ons nog hier toevoeg. Die vraag het so gelui: 

3. “Luister na my, my liewe broer Henog in die Heer, ons liefdevolle Vader! Sien, die groot aartsvyand van God en van al die lewe is tog net `n gees! Hoe kan hy eintlik deur materie vasgehou word, terwyl dit vir hom so goed as nie bestaan nie?! En as `n gees nie deur die stof vasgehou kan word nie, watter sin het dit dan om Satan in `n kerker op te sluit in die middelpunt van die aarde? Sal hy nie net daar wees soos wat dit hom maar sal pas nie?!

4. Ek weet wel dat die almagtige wil van die Heer die ou booswig oral kan bind en vashou; maar of daar ook nog, naas die almagtige wil van die Heer, `n materiële kerker in die sentrum van die aarde nodig is, dit sien ek voorwaar nie so goed in nie! Daarom vra ek jou om dit duidelik uit te lê vir my!”

5. En Henog het geglimlag en aan Lameg gesê: “Luister, my geliefde broer, dat jy dit nou nog nie duidelik insien nie, het vas aan die feit gelê dat elke mens dit die slegste sien wat so te sê bo-op sy neus sit!

6. Sien, wat jou liggaam betref, is jy tog ook maar net stof, net soos die hele aardryk! Sê my, beteken dit niks vir jou gees nie? Kan hy op `n gewone manier daaruit weggaan as hy wil?

7. Ja, die gees kan wel deur die liefde tot God geleidelik aan die materie steeds meer bemeester en haar deurdring en dan in al haar dele volkome aktief wees; maar hy kan haar tog nie vroeër verlaat as wat die Heer dit wil nie!

8. En ook wanneer die gees, volgens die wil van die Heer, die stof verlaat, verlaat hy haar tog nooit as `n volkome suiwer, vrye gees nie, maar hy verlaat haar steeds in `n nuwe eteriese liggaam, wat hy dan ewig nooit kan verlaat nie.

9. En die eteriese liggaam kan, omdat dit ook `n sekere ruimte moet inneem, as die Heer dit wil, nog baie goed deur die growwer materie vasgehou word, en kan hom nie vroeër daarvan losmaak alvorens die Heer dit wil nie!

10. Maar waarom dan? Omdat die materie op sigself ook niks anders is as die vaste wil van God nie, en daarom in staat is om elke gees gevange te neem, en deur niks anders te oorwin is nie, as slegs deur die grootste deemoed, selfverloëning en liefde tot God!

11. Begryp jy dit? Ja, jy begryp dit; daarom sal ons nou na ons bestemming gaan! Amen.” 

Die aankoms van die reisigers op die hoogte en hulle begroeting deur Adam 

89 Na `n kort tydjie het ons reisigers die hoogte bereik. En toe Lameg die woning van Adam en vervolgens ook die wonings van die ander kinders van die hoofstam ontdek het, wat hom as sodanig aangedui was deur sy gees, het hy ter aarde neergeval en gesê:

2. “O God, allerheiligste Vader, wat se verhewe, deur U eie hand geboude wonings is dit nie!

3. My huis is gebou uit dooie leem en klippe en is net so dood soos daardie materiaal en sy bewoners; hier is `n huis egter van lewende bome gebou en leef daarom net soos sy lewende bewoners! O, hoe onskatbaar veel meer werd is so `n huis tog nie as alle stede wat in die laagte is nie!” 

4. Lameg sou alles nog lank wou bewonder het, maar Henog het na hom toe gekom, hom opgehelp en hom op aartsvader Adam en die aartsmoeder Eva gewys, wie eerste uit hulle huis gekom het om met Set hierdie hoogte op te gaan om te kyk of hulle vir (Henog met Lameg) nog nie van die een of ander kant sien naderkom het nie.

5. Toe Lameg en sy geselskap op Henog se aanwysing die eerste mensepaar gesien het, word hy swak en kon uit eerbied `n tyd lank geen woord oor sy lippe gekry het nie. Eers nadat die eerste golf van eerbied ietwat verby was, het hy uitgeroep:

6. “O groot God, wat `n heilige waardigheid, wat `n hoë adel! Hoe verhewe is die eerste mens tog, wie nie gebore is nie, wat `n suiwer werk van U hande, van U almagtige liefdeswil is? 

7. Ja, geliefde broer Henog! Ook al sou jy my nie daarop gewys het nie, dan sou dit my onmoontlik nog kon ontgaan het dat dit die eerste mensepaar van die aarde is! Die reusagtige grootte, die volmaakte menslike gestalte en die verblindend wit hoë ouderdom getuig immers oorduidelik daarvan! 

8. O broer, ek het baie verwag van die indruk wat die aanblik van die aartsvader op my sou maak; maar hoe ver is al my verwagtings nou oortref!” 

9. Hier kyk Adam na die hoogte en gee `n kreet van vreugde toe hy Henog gesien het.

10. Onmiddellik het almal uit hulle wonings gekom en Henog met oop arms tegemoet gegaan.

11. Ondanks sy hoë leeftyd was Adam hierdie keer die eerste wat die hoogte bereik het. En toe hy hom op die hoogte by Henog bevind, omvat hy hom met beide arms, druk hom aan sy hart en het diep ontroerd gesê:

12. “O my geliefde seun, hoe dikwels was ek nie al gedurende jou afwesigheid hier gewees en na jou uitgesien nie! Hoe dikwels het ek jou geseën! Wees daarom nou oneindig kere welkom by my!

13. Ook jy, my seun Lameg, seun van Methusalag, kom hier en laat jou seën! Hoe dikwels het jou vrou Ghemela nie na benede gekyk nie en hoe dikwels gebid dat die Heer jou mag seën en behou! Sien, daar gunter uit die hut van Jared kom sy reeds byna asemloos hierheen gesnel. Gaan haar tog ook vinnig tegemoet sodat sy nie so ver hoef te loop om jou te bereik nie, want soos sy het nog geen vrou haar man bemin nie!”

14. En Lameg doen onmiddellik wat Adam aan hom gesê het.

15. Eers daarna kry Adam die ander gaste in die oog, het hulle verwelkom en gevra, sy nuuskierigheid getrou, wie hulle was en vanwaar hulle gekom het.

16. Maar die reisigers uit die laagte was so onder die indruk van die verhewe aanblik, dat hulle nie by magte was om `n antwoord op Adam se vraag te gee nie. Daarom het Henog Adam gerusgestel en hom self meegedeel wie sy metgeselle was.

17. Daarna het Adam hulle geseën en almal uitgenooi om hom na sy woning te volg om daar `n versterking vir die vermoeide liggaam tot hulle te neem. En almal het hom gevolg.

Die maaltyd by Adam. Koning Lameg rig deemoedige en eerbiedige woorde tot Adam. Adam se goeie antwoord 

(3 Augustus 1843

90 Toe hulle in Adam se ruim hut aangekom het, het die dienaars van Set reeds die versterking aangedra, wat uit die edelste vrugte bestaan het. Die gaste het na die vriendskaplike uitnodiging van Adam weldra naas die mandjies op die grond gaan sit, God geloof en gedank en het vervolgens welgemoed geëet.

2. Maar Lameg was nog te veel deur sy groot eerbied vir Adam vervul, sodat hy nie in staat was om volledig te deel in die opgewektheid wat baie spoedig die gemoedere van die ander bemeester het nie.

3. Adam het dit baie gou gemerk en Lameg daarna gevra.

4. En Lameg het geantwoord: “Vader, eerste van alle mense op aarde! Sien, ek kan my groot eerbied vir u en al diegene wat u as u eerste kinders omgewe, nie bedwing nie!

5. Die gedagte dat u die vader is van Kain, wie se kinders en kleinkinders reeds almal lank gelede gesterf het, en sy, die moeder van alle nou lewende en nie meer lewende mense, vervul my gemoed met toenemende eerbied, en dit staan my nie toe om so heeltemal onbelemmerd vrolik te wees soos diegene wat sedert hulle kinderjare reeds aan so `n verhewenheid gewoond is nie, omdat hulle altyd om u heen was, o vader, of as hulle dit, hoewel hulle ook van my stad is, tog ten gevolge van hulle nog baie beperkte gemoed, in die geheel nie in staat is om die heilige diepte van die aardigheid voldoende te besef nie!

6. Vergeef my daarom, o vader Adam, en ook u, eerbiedwaardige moeder Eva, dat ek, as gevolg van my gemoedstoestand, nie so vrolik kan wees soos die ander nie! Bowendien was alle ander nog nooit sondaars gewees teenoor God en teenoor u nie; maar ek was, tot enkele weke gelede, die grootste monster van alle monsters, wat vanuit homself heeltemal niks aan sy verbetering bygedra het nie, maar wat alles slegs deur die goddelike erbarming gedoen is.

7. Sien, om dié rede kan ek my ook nie so volledig aan die vreugde oorgee soos hulle wat, soos gesê, ten opsigte van u, nóg teenoor God, ooit gesondig het nie!”

8. Hier onderbreek Adam Lameg se verontskuldiging en het aan hom gesê: “Luister, arme nakomeling van my ongelukkige eerste seun Kain! Jou uitlating is vir my buitengewoon dierbaar, waardevol en kosbaar, en bowendien moet ek nog aan jou beken, dat ek nog nooit sulke woorde van my kinders gehoor het nie. 

9. Maar desondanks moet ek jou sê dat sulke te groot eerbied ten opsigte van my, die aartsvader van die mense van die aarde, ietwat oorbodig is, want in werklikheid is ek tog ook maar `n mens soos elke ander! Gebore of regstreeks deur God geskape, dit is dieselfde, want ook die gebore mens word in die liggaam van die moeder netso goed deur God geskape soos ek, wie buite `n moederliggaam deur God geskape was.

10. Dat jy `n sondaar was, weet elkeen op die hoogte; maar dat jy jou lewe geweldig verbeter het deur God se barmhartigheid, dit weet ons ook, en hoe die Heer jou alles kwytgeskeld het, weet ons. Daarom het ons jou ook terwille van die Heer alles vergewe, en daarom kan jy dus saam met ons opgewek en vrolik wees! 

11. Eet en drink daarom, en bevry jou van jou droefheid, want ek wil jou hierna nog baie laat sien!”

12. Hierdie woorde het ons Lameg weer tot besinning gebring, sy gemoed het opgewek geword en hy kon eet en drink. 

Adam vertel hoe Muthaël om die hand van Purista gevra het. Henog se goeie antwoord 

(4 Augustus 1843)

91 Dat hier gedurende die ete baie historiese, op My, JaHWeH, betreffende verhale vertel was, waarby selfs Kenan sy droom weer te berde gebring en Lameg baie daaroor te vra gehad het, hoef nie soseer vermeld te word nie, en ook nie die dinge wat tog al verskeie male vertel is nie. 

2. Maar dat Adam ten slotte die huwelik van Purista met Muthaël tydens hierdie besondere geleentheid aan Henog voorgestel het, dit is belangrik en mag hier nie te min aandag kry nie. En dit het as volg gegaan:

3. Na die maaltyd, toe alle gaste van Adam `n gepaste lofprysing aan die Heer gebring het, het Adam opgestaan en aan Henog gesê: “Luister na my, my geliefde seun Henog! Sien, in die nagenoeg vyf dae van jou afwesigheid het Muthaël, wat onlangs, tydens die aanwesigheid van die Heer, die vraag oor die wese van die liefde vir vrouens aan Hom gestel en van die Heer daaroor ook `n hoogs belangrike antwoord ontvang het, met `n skugter hart na my toe gekom en het baie omstandig die nood van sy liefde vir Purista na vore gebring en voeg ten slotte die versoek daaraan toe om hom dit alles wat die Heer hom beloof en dus ook al volledig gegee het, nie om bepaalde uiterlike redes te weerhou nie, maar so spoedig moontlik, in die Naam van die Heer, sy liefde te wil seën en Purista aan hom tot vrou te gee.

4. Sien, my seun Henog, dit het hier in my hut plaasgevind! Ek het Muthaël egter nóg ja, nóg nee gesê, en hom ten eerste slegs na die Heer verwys en vervolgens ook na jou as jy weer aanwesig sou wees.

5. Wat dink jy nou? Is hierdie geleentheid die korrekte oomblik om in te willig tot Muthaël se versoek, of moet dit na `n later tydstip verskuif word?”

6. En Henog antwoord Adam: “Luister vader, tot nou toe het die Heer my nog nie opgedra om dit nou te doen nie; maar ek is van mening dat wanneer Muthaël die gees van my seun Lameg, die man van Ghemela, aanneem en ons werklik die versekering gee om sy vrou nie aan te raak totdat die Heer dit vir hom aandui nie, ons tog wel kan inwillig tot sy wens!

7. Ag hy hom egter te swak voel om aan hierdie voorwaarde te voldoen, dan is dit vanselfsprekend dat ons die saak van die Heer nie ligsinnig in hande van die menslike swakheid kan lê nie!

8. Maar ek meen dat dit vir Muthaël tog veel beter sal wees om nie vooruit te loop op dinge wat van die Heer is nie, want die Heer beproef diegene geweldig aan wie Hy baie wil gee. Daarom ook moet Muthaël sy magtige liefde liewer geheel aan die Heer opoffer en behalwe Hom, niks wil besit en op hierdie wyse liewer in alle selfverloëning sy gees in God die volste vryheid verskaf, en die Heer sal hom dan die belofte sekerlik gee wanneer dit vir Muthaël die beste tyd sal wees! Dink jy, vader, op dié punt nie net soos ek nie?”

9. En Adam het geantwoord: “Ja Henog, jy het volkome gelyk, so moet dit wees! As hy terugkom, dan sal ek hom dit as noodsaaklike voorwaarde stel; en wat Purista betref, voorlopig is sy nog nie so ver nie!

10. Ja, dit is goed en volkome ooreenkomstig die goddelike orde! Maar nou is hierdie gebeurtenis ook afgedaan; dus verder niks meer daaroor nie!

11. Laat ons nou weer uit die hut gaan! Die aand sal heerlik wees; daarom sal ons onsself nou na die groot wit hoogte bokant die grot begewe en van daaruit God se groot goedheid en almag aanskou! Laat ons dus op die weg gaan! Amen.” 

Na die hoogte. Die heerlike uitsig. Koning Lameg prys die Heer vir die aanskoulike heerlikhede van die aarde 

(5 Augustus 1843) 

92 Op hierdie groot wit hoogte aangekom, het Lameg en sy metgeselle vir die eerste keer in hulle hele lewe die see van die aarde gesien en kon hulle blikke nie afhou van hierdie groot wateroppervlakte, wat hom ver in die verte na toenmalige begrippe met die hemel skyn te verenig.

2. Ja, hulle sou dae lank die skouspel van die golwe gadegeslaan het en hulle geheel verloor het in die aanblik, as Adam nie vir Lameg aangepor het om sy blik ook op die water sproeiende kegels, wat reeds aan ons bekend was, te rig nie!

3. En toe Lameg dit gesien het, het hy van suiwer verwondering byna ineen gesink en het geen woorde gevind om sy gevoelens, wat hom oorweldig het, te uiter nie. Met trane in sy oë het hy meer as `n uur om hom heen gekyk, sonder om daarby ook maar één woord te praat.

4. Na verloop van tyd het Henog hom eindelik gevra: “Nou, broer Lameg, wat sê jy wel van dié uitsig? Hoe geval die aarde jou vanuit dié standplek bekyk?”

5. Nou het Lameg eindelik weer tot homself gekom en antwoord Henog: “O my geliefde broer, om die gevoelens uit te druk wat hom hier van my hart meester gemaak het, moes ek wel met die vlammende taal van `n seraf en `n gerub uitgerus gewees het! My tong is te mat en te styf daarvoor!

6. Ek moet wel aan jou beken, liewe broer, dat die angs my nou behoorlik om die hart slaan as ek by die aanskoue van hierdie onuitspreeklike heerlikhede van die aarde bedink dat ek hulle miskien binnekort al sal moet verlaat! 

7. Voorwaar, wat my betref, sou ek in alle ewigheid geen beter en saliger lewe gewens het en ook geen mooier wêreld as hierdie heerlike aarde nie!

8. Waarheen ek my oë ook maar wend, word immers voortdurend weer nuwe wonders sigbaar! Daar in die rigting van die aand gloei die golwende see met `n duisendvoudige prag, wat hier by die aarde begin, maar hom dan in die oneindigheid van die hemel verloor! Daar taamlik naby ons staan sewe kolosse spits berge voor ons, en dryf waterpilare tot teen die hemelgewelf! Hulle skyn teen die blou dak van die hemel uiteen te spat, om vandaar in tallose stralende druppels, soos vlieënde sterre, weer op die aarde terug te val om dit die seën van die hemel oor te bring; ja mens sou byna kan glo dat die nagtelike sterre van die hemel hulle oorsprong daar vind! 

9. Oor al die duisend en duisend maal duisend ander heerlikhede kan ek gladnie praat nie, want hulle is te veelvuldig, te groot en te verhewe as dat dit vir `n menslike tong moontlik sou wees om hulle te beskryf. Laat my daarom, o broer, nog `n tyd lank rustig geniet van hierdie groot oorvloed aan wonders van ons heilige Vader!

10. O U, wat my gister nog so verhewe in U Wysheid en eindelose liefde onderrig het, hoe eindeloos verhewe, heilig, goed en magtig moet U wees, omdat U werk so `n eer van U verkondig!

11. O broer Henog, as Hy, die heilige Skepper van hierdie heerlikhede, net soos gister in ons midde sou wees, hoe sou dit nie dan met ons harte gegaan het nie?!

12. Ja, heilig, meer as heilig is ons God Sebaot JaHWeH; want hemel en die aarde is immers oorvol van Sy groot eer!

13. O Vader, wie kan U voldoende liefhê, loof en prys? Want te heilig, verhewe en goed is U!”

14. Hierop het Lameg van verrukking geswyg. Adam en alle ander was self tot trane toe geroer deur die aandoening van Lameg en sy metgeselle. En in sy hart het Henog self vir God die Heer mateloos geprys, dat Hy Hom so magtig ontferm het oor hulle wat swak en verlore was, en hulle so magtig met Sy barmhartigheid versterk het. 

15. Die geselskap het nog tot middernag op die hoogte gebly. 

Van die berg weer huiswaarts. Die geseënde maaltyd in Adam se hut. Adam bespreek die fees van die Sabbat met Henog

(7 Augustus 1843)

93 Op die middernagtelike uur het Adam opgestaan, die hele aarde geseën en toe aan die hele geselskap gesê: “Luister na my, julle, my geliefde kinders! Ek dink dat ons nou genoeg na God se heerlike wonderwerke gekyk het en ons siel versadig het met die lieflikste, reinste kos uit die groot wonderkombuis van die Heer!

2. Slegs aan Hom, die enigste, bokant alles goeie, heilige, liefdevolste Vader is daarvoor alle lof, alle prysinge, alle dank, al ons liefde en allerhoogste agting en ware aanbidding!

3. Omdat by hierdie geleentheid ook ons liggaam na allerlei voedsel en versterking verlang, sal ons onsself dan ook by die heerlike volle Lig van die maan op die terugweg begewe en ons in die Naam van die Heer in my woning laaf met spys en drank, om dan daarna ons lof aan die Heer te betuig, ons te versterk deur `n verkwikkende slaap op die van welriekende blare gemaakte rusplekke!

4. Die dag van môre sal ons nuwe genietinge in die Naam van die Heer berei; en lei jy, Set, ons nou langs die beste weg na benede!”

5. Set het gedoen wat Adam gevra het, en in `n halfuur volgens die huidige tydrekening, het almal weer behoue in Adam se hut teruggekeer, waar die bediendes van Set dit al lankal in gereedheid gehou het, waarvan Adam reeds op die hoogte gewag gemaak het.

6. En die gaste, wat deur die suiwer berglug vinnig honger geword het, loof God die Heer en vroetel stewig uit die mandjies.

7. Toe die maaltyd beëindig was, het hulle die Heer innig gedank en almal het hulle vervolgens, soos wat hulle bymekaar was, op die geurige, welriekende rusplekke ter ruste begewe.

8. In die oggend was Adam soos gewoonlik eerste op en het alle ander gewek.

9. Toe almal weer goed gesterk op die been was, het Adam aan Henog gesê: “Henog, dit is vandag alweer die voorsabbat! Vind jy nie dat ons die kinders weer moet uitnooi vir die fees van môre op die dag van die Heer nie?”

10. Maar Henog het geantwoord: “Vader, omdat dit eerder `n ydele aangeleentheid is, as `n eintlik godsdienstige, sal ons hulle hierdie keer nie uitnooi nie!

11. Wie wil en sal kom, sal by ons welkom wees en sal die seën van die Sabbat ontvang; maar wie nie uit eie beweging van plan is om te kom nie, die sal ons ook geensins deur `n uitnodiging, nóg deur `n ander middel daartoe dwing nie, en juis nou wel die allerminste, omdat dit in die oë van die Heer dan werklik sou lyk asof ons met ons menigte vir hierdie kinders uit die laagte wil beïndruk!

12. Laat dit daarom bly soos dit is volgens die wil van die Heer! Wie wil en sal kom, sal ook die seën kry; en vir diegene wat nie sal kom nie, sal ons bid en hulle in ons harte aan die Heer opdra!” 

13. Adam was volkome tevrede met die antwoord en besluit toe vir hierdie dag om met die geselskap wat vir hom so buitengewoon dierbaar geword het, ander besondere plekke op die hoogte te besoek, waarmee ook Henog dit eens was.

14. Daarom het hy dan ook weldra die oggendmaal berei, en toe dit genuttig was, word die weg ingeslaan na die hoogte en van daaruit na die bekende grot. 

Die besoek aan Adam se grot. Lameg se verwondering en lofprysing van die liefde van die Heer 

(10 Augustus 1843)

94 Volgens Adam se plan het hulle in die bekende grot aangekom en Lameg het skielik uitgeroep: “In die Naam van die almagtige God! Wat is dit? Is dit ook `n werk van mensehande?

2. Nee, nee, dit kon mensehande onmoontlik ooit gebou het! Want dié bouwerk is te onberekenbaar waarlik goddelik wys en te kunstig uitgevoer as dat mens daarby selfs by uiters presiese ondersoek op die eerste oogopslag al vanuit die verte sou kan vermoed dat hierdie indrukwekkende en waarlik goddelik wonderlike, pragtigste grot deur die knapste mense met ook maar één vinger sou aangeraak wees om die kleinste glansende klippie daaraan te bevestig!

3. Die geheel van hierdie mees skitterende natuurlike tempel van die wêreld is selfs volkome soos uit één stuk gemaak! Mens ontdek nêrens `n voeg nie, en tog lyk dié waarlik goddelike bouwerk so asof dit uit alle soorte edelstene opgebou is!

4. Want soos die heerlikste môrerooi gloei hier `n wand wat lyk om saamgevoeg te wees uit suiwer robynpilare van gelyke dikte; vlak daarnaas verhef hom `n hemelsblou stralende reusagtige pilaar van seker meer as honderd manslengtes hoog, soos uit één stuk. En agter die pilaar is, soos ek sien, `n klein sykapel; dit straal soos die suiwerste goud, slegs hier en daar deur allerlei kleurig stralende sterre onderbreek!

5. O, hierdie wonderbare prag het my tong verlam!

6. O Heer, wat sien ek daar midde in die kleuregloed van hierdie grootse tempel? Is dit nie `n magtig omhoog springende waterbron nie? Ja, dit is dit, wonderbaarlik groots en verhewe soos alles wat regstreeks uit die almagtige hande van die Skepper voortgekom het.

7. O God, o groot, almagtige God, totaal niks is alle mense en ook engele ten opsigte van U nie!

8. Heer, Skepper, God, Vader, heilig, meer as heilig! Sulke werk het U gebou vir die ondankbare harte van die mense?!

9. Daar aan die uitgestrekte uitspansel straal die son met onbeskryflike majesteit en verander die anders duistere aarde met haar wonderbare lig in `n hemel!

10. In die nag gloei duisend maal duisend sterre aan die eindeloos grootse hemel! Die lieflike maan verkondig ook, met haar steeds wisselende lig, God se groot eer!

11. In welke steeds nuwe wonderbare vorm gloei die immer bedrywige wolke onder die uitspansel! En hoe is die aarde nie eindeloos ver aldeur getooi en versier met die heerlikste en geurigste blomme nie! Ja, soos `n ydele bruid is sy getooi, en ondanks dit alles kan die mens U vergeet, o Heer, te midde van die luidkeels getuigende wonders van U vaderhand?!

12. Wanneer `n ydel dwase man aan `n nog dwaser maagd as teken van sy vleeslike liefde blomme gebring het, dan ontbrand sy al van liefde en sien niks meer as die dwaas wat haar vlees bemin nie; God se hele skepping is vir haar sonder haar dwase man `n nietige, veragtelike ding.

13. Maar die heilige, goeie Vader het vanuit Sy eindelose liefde die hele aarde meer as ryklik versier met die wonderbaarlikste, verhewe skone liefdesboekette, Hy het die son vir ons geskape en die sterre, asook talryke verhewendhede en wonders, alles vir ons, en tog kan ons deur die vlees van die erdwurms wat ons self is, Hom steeds meer en meer vergeet, ja Hom, die hoogste skoonheid, die hoogste Liefde en Wysheid selfs ontvlug, Hom ver weg wens, as ons in die branding van die sonde van die vlees staan!

14. O aarde, jy, heerlikste bruid van God, jy, lieflike moeder van God se tallose wonders! Is ons ellendige, dom mense wel werd dat jy, verhewene, ons op jou bodem dra, wat daagliks deur God se almagtige hand versier word?!”

15. Hierop het Lameg vir `n tyd verstom, en Adam, net soos die ander het hom om die spreker heen gedring en hom met trane in hulle oë geliefkoos.

16. En Henog het gesê: “Ja, broer Lameg, nou het jy volkome asof uit my hart gepraat; so is dit! Die mens in sy vlees is die aarde nie werd, wanneer hy sy gees ontvlug om alleen sy vlees te troos nie!

17. Praat so verder! Ek sê vir jou: Jare lank sal jy ons nie daarmee vermoei nie, al sou jy dag en nag praat! Gaan dus so aan!”  

Henog se wyse lewenservarings betreffende die vleeslike en die wêreldse liefde van die mense 

(12 Augustus 1843)

95 Noudat Lameg hierdie aangename opdrag van Henog verneem het, het hy hom opgerig in sy gemoed en gesê:

2. “O geliefde broer, ek wil ook graag praat, solank my keel en my tong tot `n woord in staat is; maar die wonderbaarlike grootsheid en onbegryplike prag van hierdie plek verlam die hele spraakvermoë van `n arme sondaar soos ek, en so word die praat `n bittere saak as die spraakwerktuie die diens weier! Daarom wil ek jou vra of jy nie hier `n toespraak wil hou nie, sodat ek daardeur gestig kan word!

3. Oor die dwaasheid van die mense dink ek, het ek genoeg gesê; maar as daar ook iets te sê is wat hulle tot lof strek, open dan jou mond om dit te verkondig en maak daarmee my smadelike woorde weer goed!

4. Ek het egter vanuit my ervaring gepraat, en dit is beslis so soos ek met my weinige woorde beskryf het; maar jy, broer, sal sekerlik `n ander ervaring hê op die hoogte as wat ek het in die sondige laagte, en daarom sal jy ook beter as ek in staat wees om `n regverdige oordeel oor die mensdom te vel, en daarom vra ek jou om nou in my plek te praat!”

5. En Henog het Lameg die hand gereik en gesê: “Broer, dit is waar wat ons ervarings betref, jy het in jou laagte beslis baie ander ervarings opgedoen as ek op my hoogte; maar desondanks het jy in die algemeen vir die laagte, sowel as vir die hoogte, korrek gepraat, want ook hier tel die vlees in die algemeen meer as die Heer Self! 

6. Ja, as iemand jou sou vra: “Broer, of suster, wat bemin jy en ag jy meer: Die vlees of God, jou Heer, Skepper en Vader, dan sal hy jou dadelik sê: “Wat se ontstellende vraag is dit?! Wie sal ooit die vlees meer liefhê as wat hy God liefhet?! Nee, wat `n gedagte, so `n vraag is immers al `n sonde waarvoor die aarde tot in haar binneste kern bewe!” 

7. Let egter op sy dade, op sy lewe, en dan sal dit baie spoedig blyk dat hy met die grootste plesier van die wêreld oor totaal veragtelike waardelose, wêreldse en die vlees bekorende dinge hele dae, weke, maande en jare sal praat!

8. Maar begin jy met hom baie ernstig oor God en oor suiwer geestelik lewende dinge te praat, dan sal hy baie verbysterd, treurig en bowendien nog uiters dom lyk, en jy sal na `n uur sien dat hy `n baie lang, verveelde gesig sal trek wat hoogs nadruklik aan jou sal sê:

9.”‘Vriend, jy is `n ontsettende saai mens! Praat oor iets anders, want van soortgelyke hoë dinge het ek geen insig nie! En omdat ek dit nie begryp nie, wek dit maar net verveling, innerlike wrewel en die spoedig daaropvolgende slaperigheid by my op! Praat oor `n kat, oor `n voël, oor `n mooi dogter (of oor `n mooi jongman), en ek sal dae lank met gespanne aandag na jou luister; maar bespaar my sulke hoë goddelike dinge, omdat ek geen insig daarvan het nie!” 

10. Sien, dit sal so `n godvresende persoon jou wel nie in jou gesig sê nie; maar sy gedrag, sy gesig en sy gebare sal jou dit heftiger in jou gesig skreeu as die brul van `n hongerige leeu!

11. Daarom moet jy voorlopig die onderskeid tussen jou en my ervarings nie so groot maak nie en die hoogte taamlik gelykstel aan die laagte en hier sonder skroom praat, in die besonder wanneer Muthaël spoedig by ons sal kom met `n bepaalde bedoeling.

12. Nou sal ons egter deur die grot loop en vandaar in die rigting van die môre gaan; daar sal jy God se heerlike inrigting sien! 

13. Maar soos gesê: Wanneer Muthaël daar by ons sal wees, sal ek hom na jou verwys en jy sal die korrekte woorde vind om met hom te praat! En so geskied dit in die Naam van die Heer! Amen.” 

Die tog na die hut van Purista. Purista ontvang die gaste. Lameg bewonder die skoonheid van Purista 

(17 Augustus 1843)

96 Toe die geselskap onder baie blyke van verwondering deur die grot heen geloop en so die uitgang aan die kant van die môre bereik het, het Henog gesê:

2. “Laat ons nou in die rigting van die môre gaan, sodat Lameg en sy metgeselle daar die heerlikheid van ons heilige Vader kan aanskou! In die hut van Purista sal ons die maaltyd van die Heer hou, wat Hyself vir ons almal voorgeskryf het op die korrekte tye, ter versterking van ons liefde en daardeur van ons gees!”

3. En Adam het geantwoord: “Ja, my seun Henog, jy het goed gepraat; dit sal ons doen en ons sal by hierdie geleentheid ook sien wat ons die beste met die troulustige Muthaël kan doen!”

4. En Henog het daarop gesê: “Ja, ja, vader Adam, dit sal by hierdie geleentheid besonder goed duidelik word! Maar laat ons hier niks beslis nie; ter plaatse sal duidelik word wat daar moet gebeur! En so gaan ons dan in die Naam van die Heer!”

5. Hierop het die geselskap die grot verlaat en hulle dadelik in die rigting van die môre begewe.

6. Daar aangekom, het hele skares die hoë gaste tegemoet gehardloop en hulle met die groet van die liefde gegroet.

7. Maar Purista was die eerste wat haar groet gebring het aan die hoë gaste en het daarop gesê:

8. “Verhewe vaders, groot vriende van die almagtige God, julle kom nou soos altyd met groot, heilige bedoelings hierheen; derhalwe nou vir ewig my diepste lof aan die heilige, ewig liefdevolste Vader, Wie in Sy ewige heilige Lig woon en, deur ons liefde tot Hom verlewendig, ook in ons hart!

9. Wees, o liewe verhewe vaders, by my, arme dienaars van die Heer, onuitspreeklik welkom! Hoe verlang my siel nie na woorde van die Vader uit die mond van diegene wie Hy, as die Heer Self, tot `n waaragtige hoëpriester aangestel het nie!

10. O kom met my in die hut van die Heer in, wat Hy Self gebou het deur Sy almagtige wil en wat Hy bestem het tot `n kombuis waar spyse berei word vir al Sy kinders, ter versterking van die ewige lewe.”

11. En toe Henog Lameg aangekyk het, wat heeltemal weggesmelt het, het hy aan hom gesê: “Nou broer, hoe geval hierdie spreekster jou? Wat sê jy van haar woorde?” 

12. En Lameg, wat nouliks `n houvas op homself kon kry, vanweë die onbeskryflike lieftalligheid en skoonheid van Purista, het gesê: “O broer, die aanblik van die aartsvyand by die vlammende en verwoeste kloof het my tong op die oomblik van sy verskyning stewig aan bande gelê; maar hierdie dogter van die hemel lyk asof dit as `n nog groter rem op my spraakvermoë werk! O God, o God, wat my oë tog alles moet teëkom!

13. O, broer, die aanblik van hierdie hemel sou voorwaar `n arme sondaar die lewe kan kos. So `n skoonheid verbind met so `n liefde en wysheid! Dit is meer as wat `n arme sondaar in alle ewigheid sal kan verdra!

14. Broer, ontslaan my vir nou van verdere opgawes en beoordelings, want ek moet eers teen hierdie aanblik wen! As dit met die barmhartigheid van die Heer gebeur het, dan sal ek eers in staat wees om te praat; onthef my nou dus van verder praat!”

15. En Henog het hom geantwoord: “Goed dan, in die hut van die heerlikheid van die Heer sal jou tong wel losgemaak word; daarom sal ons die groot hut nou ook dadelik betree!” 

16. Hierop het die heerlike Purista almal die hut binnegebring en vars hout op die herd van die liefde geplaas. 

In die hut van die Heer. Purista kla daaroor, dat die verliefde Muthaël haar bly agternaloop. Die wyse antwoord van Henog, die kenner van die hart 

(18 Augustus 1843)

97 Toe die hele geselskap hulle nou in die hut bevind en Purista haar herd versorg het, het sy weer na Henog gegaan en aan hom gesê:

2. “O verhewe, enigste, ware hoëpriester van die almagtige ewige God, Wie ons heilige en liefdevolste Vader is! Ek moet jou met `n bekommerde hart vertel wat vanmôre hier sal plaasvind! 

3. Jy weet dat die Heer, ons ewig heilige Vader, laas aan Muthaël `n sekere toesegging gemaak het dat ek eens, indien dit die Vader welgevallig mag wees, sy vrou sou word. Nou volg die anders wyse en regverdige Muthaël my egter steeds op my hakke om die sekere toestemming van my af te dwing!

4. Sê ek aan hom dat hy hom slegs aan die woord van die Heer moet hou en nie onnodig van toestemming van my moet verlang nie (en dit sal immers tog al op die korrekte tyd gebeur wat die Heer sal wil!), sien, dan begin hy te huil en sê:

5. “Ja, ja, dit sê alle meisies as hulle aspirant vryer hulle nie aanstaan nie!” Die Heer sou my nooit dwing dat ek sy vrou moet word as ek dit nie deur Sy barmhartigheid self sou wil nie, en ek sou hom steeds op die Heer wys, omdat ek hom nie graag sou wou afjak nie en omdat ek goed sou weet dat die Heer my nooit tot iets sou dwing wat my teenstaan nie!

6. Sien dit, en nog ander is sy woorde! O, gee my tog raad van die Heer wat ek moet doen!

7. Ek het my gister miskien besondig omdat ek die voortdurende sinnelose gepraat en die onnodige vrae, vir Muthaël klinkklaar afgewys en aan hom gesê het: “Omdat jy sonder noodsaak so opdringerig is en my voortydig tot vrou wil hê, sê ek jou nou in volle erns dat ek `n weersin in jou het en ek gee jou die volle versekering dat jy my nooit van die Heer sal laat afkeer nie! Maar jy in jou bronstige ydele liefde vir my, slegs `n skepsel, nog maar `n enkele tree, dan sal ek die Heer by hierdie herd sweer om vir ewig alleen te bly uit suiwer liefde tot Hom en nooit `n man van die aarde aan te kyk nie!” 

8. Hierdie woorde het Muthaël so verbyster dat hy opslag sprakeloos geword het en toe huilend en snikkend weggegaan en soos wat ek merk, reëlreg na julle op die hoogte gegaan het.

9. O Henog, jou verhewe dienaar van die almagtige God, gee my hier `n sekere raad en troos in die Naam van die Heer!” 

10. En Henog het Purista geantwoord: “Luister nou na my; ek wil jou in volle waarheid sê hoe die sake hier staan: Sien, die Heer het jou baie seker aan Muthaël toegesê en in die gees ook reeds volledig met hom verbind; Hy het net die seëning van die vlees nog na die korrekte tyd uitgestel! Maar aan jou het die Heer dit ook sonder woorde en maar net aan jou gevoel meegedeel! 

11. Toe Muthaël egter by jou gekom het en jou dit in bedekte terme aangegee het, herken jy vanuit jou gevoel dat hy die een is wat eens vanuit die Heer jou geseënde man sal word; en as gevolg van dié insig het jy Muthaël met `n baie veelseggende, buitengewoon vriendelike blik aangekyk en het juis deur hierdie mooi blik die anders besonder wyse Muthaël `n groot wond toegebring, waaraan byna sy hele wysheid sou doodgebloei het! En sedertdien is Muthaël heeltemal in jou liefde begrawe en kan hom nie verhef uit so `n woning waarin geen lewe is nie!

12. Sien, dit was dus `n klein foutjie van jou, wat jy weer moet goedmaak! Hierdie fout kan jy goedmaak deur die Heer te vra of Hy Muthaël wil seën en hom op die reguit pad van die heil wil bring!

13. Maar jy mag hom in ieder geval nie verag nie, want `n man wat vervul is van die belofte van die Heer, is baie geheilig!

14. Dat die Heer hom nou `n bietjie beproef, dit dien tot sy voltooiing. Maar jy mag hom daarom nie verkeerd beoordeel nie, want hy is `n deur God geheiligde man, wie op die korrekte tyd vir jou bestem is!

15. Sien, so is dit! Jy mag hom nie vryspring nie; maar jy mag hom ook nie versoek nie! Dit is wat jou betref; maar met Muthaël sal ek wel praat! Laat ons onsself nou na jou herd begewe! Amen.” 

Hoofstuk 98 

Henog genees die gemoedsieke, verliefde Muthaël 

(19 Augustus 1843)

98 Toe Purista weer by haar vuurherd besig was en Lameg nou nugter en rustig `n paar steekhoudende oordele oor haar aan die geselskap van die vaders uitspreek en nog maar nouliks uitgepraat was, kom Muthaël opeens as`t ware buite sinne die hut binne, kyk Henog aan, gaan toe met weloorwoë tree na hom toe en staar hom aan, sonder om `n woord te sê. 

2. Maar Henog het sy regterhand opgehef en gesê: “Luister, stom begeerte van die vlees, wat hierdie man, met God se belofte vervul, op `n bose wyse gevange geneem het, ek gebied jou met die mag van die Heer in my bors dat jy dadelik verstom en wyk van hierdie man wat deur God beroep is!”

3. Hierop het Muthaël skielik soos uit `n diep slaap ontwaak en gepraat: “O God, my heilige Vader! Waar is ek dan nou? Wat het daar met my gebeur? Is ek nog wel die een wie ek was? Waak ek of slaap en droom ek nou?

4. Ek het `n vae vermoede dat ek vanweë Purista met groot hartstog hierheen gesnel het; en sien, Purista staan nou naas my en laat my net so onberoerd soos iets wat gladnie bestaan nie! Hoe is so-iets tog moontlik?

5. Ek weet en herinner my nou baie goed dat ek haar na die belofte met my gloeiende liefde aangegryp het; maar nou straal die belofte nog net soos `n Aandster in die eerste skemering in my bors, waar dit `n woord van die Vader is! Maar al die ander het vir my verdwyn! Hoe, hoe het so `n skielike verandering tog in my plaasgevind?!

6. O Henog, ek beken aan jou baie openlik daar ek nou goed weet waarom ek eintlik hierheen gekom het en waarom ek gister reeds baie vroeg na die hoogte gesnel het, dat ek vir die hele aarde met al haar bewoners niks omgegee het nie!

7. Vir my is slegs die Vader nou alles in alles; en al die ander is vir my `n suiwer niks nie! Ook jy, Henog, is slegs in soverre iets, omdat jy die uitsluitende liefde tot die Vader in jou hart berg, maar vir die res is jy vir my gelyk aan die ander dinge wie slegs suiwer skepsele is, en net soos Purista, asof jy gladnie bestaan nie!

8. Want ek sien nou oral die in standhoudende en steeds nuwe skeppende liefdevolle moeite en sorg en arbeid van die Vader. Daarom kan ek die dinge en die skepsele wat die heilige Vader las veroorsaak, nou nie liefhê nie, want ek hou immers slegs van Hom!

9. Ek self sou eerder nie wou bestaan nie, omdat ek ook die Vader las besorg; maar as ek nie sou bestaan nie, sou ek Hom ook nie kan liefhê nie, Hom, Wie die hoogste liefde Self is! Daarom moet ook julle immers bestaan, sodat julle die Vader kan liefhê! 

10. O Vader, hoe was dit tog moontlik, dat ek ook maar enkele oomblikke lank hierdie Purista byna meer kon bemin as U, heilige Vader?!”

11. Hierdie woorde het Muthaël se mond gesluit. En almal het hulle ten seerste verwonder oor hierdie verandering van Muthaël.

12. Purista het heimlik begin te ween en verwens die deur Henog genoemde blik waarmee sy Muthaël so `n wond toegebring het, want sy het nou die een wie haar hart heimlik bemin het, verloor.

13. Adam weet gladnie welke vraag hy die eerste moes stel nie.

14. En Lameg het ook geheel oorbluf na hierdie toestand gekyk en aan Henog gesê: “Broer, met die huidige stand van sake sal ek, soos dit vir my lyk, nie veel met hierdie man te bespreek kry nie!”

15. Maar Henog het hom geantwoord: “Laat dit maar! Eers wanneer die blaar heeltemal omgekeer sal wees, sal jy, op die korrekte plek, baie te bespreek kry; maar laat ons vir nou hierdie saak met rus! Want nou moet Purista na Muthaël kom en weer aan hom goedmaak wat sy hom vroeër, hoewel enigsins buite haar wil, aangedoen het! So wil die Heer dit! Laat ons dus die saak tot dan rus en die weg van die goddelike orde gaan! Amen.” 

Adam se verwondering oor Muthaël se innerlike verandering. Purista in verleentheid. Muthaël se woorde oor die ydelheid van alle neigings. Purista se berou en versoek om vergewing 

(21 Augustus 1843)

99 Na hierdie woorde van Henog aan Lameg het Adam eers weer tot homself gekom en aan Henog gevra: “Luister, my geliefde seun Henog! Wat se verskynsel is dit nou? `n Gloeiende Muthaël, oor wie Purista meen om die hemel van die hemele te gevind het, het hom gister nog in die wonderbaarlikste diepte oor Purista verloor, welke diepte as onberekenbare gevolg van die barmhartigheid uit die deur God beloofde verbinding noodsaaklik moes voortvloei; `n Muthaël, sê ek, wat aan my voorspel het dat die behoud van die menslike geslag op hierdie aarde sou afhang van hierdie verbinding deur God beloof, het nou `n suiwer veragter van Purista geword, en soos dit vir my lyk, het sy onverskilliger aan hom geword as dié deel van hierdie aarde wat ons nog gladnie ken nie! 

2. O sê my, hoe gebeur dit? Het die oplê van jou hande dit by Muthaël bewerkstellig? Of het hy dit heimlik vir homself inge​spreek? Of het die Heer hom so skielik geheel en al verander? Of het hy deur jou gaan slaapwandel? O sê my, wat is dit wat Muthaël so geheel en al verander het?”

3. En Henog het aan Adam gesê: “O vader Adam, let maar op die gedrag en op die woorde van Muthaël, dan sal jy spoedig die oplossing van dié raaisel hê! Ek sal dadelik dat Muthaël met Purista praat as hy dit wil, en dan sal jy uit dié gesprek baie maklik kan aflei wat daar alles agter die verskynsel skuil; let dus op!”

4. Hierop het Henog vir Purista na hom toe geroep en aan haar gesê: “Nou, my heerlike Purista, sê my net hoe Muthaël jou nou geval en of jy tevrede oor my is, noudat ek Muthaël deur die barmhartigheid van die Heer, deur woord en daad tot sulke ander gedagtes gebring het! Want jy het `n geregverdigde klag oor hom na vore gebring, waarin jy jou uitermate ontevrede oor hom geuiter het; daarom moet jy my nou vertel of hy jou so beter geval!”

5. Hierop het Purista erg verleë geword en nie geweet wat sy moes sê nie.

6. Maar Muthaël, wat langs haar gestaan het, het sonder om lank na te dink, gesê: “Ek vind dat op aarde, waar die tye en vorm wissel, alles sy tyd het! Die domheid het haar tyd, die Wysheid en ook die liefde het haar tyd, die behoefte aan `n vrou by die man het sy tyd en ook die wil om te trou! So het dit ook met my gebeur dat ek baie warm geloop het vir Purista!

7. Maar aangesien die tye verander en ons onsself in die loop van die tye bevind, hoe sou ons dan so geheel en al onveranderd kan bly?!

8. Die aarde dans voortdurend soos `n dwase vrolik kind om die groot son; maar waar is die rustige wyses onder ons wat nie hierdie dans steeds daagliks moet meemaak nie?! Selfs in my slaap moet ek die dolle lus van die aarde meemaak! 

9. Sodoende is dit immers ook begryplik dat ek eens deur `n meisie met gloeiende oë self moes gaan gloei! Maar ons weet immers almal dat die vogtige wolke in staat is om selfs die magtige songloed te laat afkoel; dus sal daar ook wel `n middel wees waarmee `n man in staat is om sy dwase liefdesgloed vir `n vrou te laat afkoel?!

10. Vir my het `n soortgelyke middel deur God se barmhartigheid ten deel geval en nou kan die twee sonne van Purista my geen kwaad meer doen nie! En dit is ook `n verandering van `n tydperk in my en ek leef weer opnuut daarin op en voel dat die man, as hy eenmaal gebore is, ook baie goed sonder `n Purista kan bestaan; en die oorsaak daarvan lê in die voortdurende verandering van die tye. 

11. Heden vandag lief, môre leed; heden vandag verhit, môre wit; heden vandag gloed, môre vloed!”

12. Hierdie woorde het Purista se hart gebreek en sy het bitter begin te ween en het gepraat: “Wanneer die geroepene sulke woorde besig wanneer dit om die hoogste erns gaan, wat sal dan wel die nie-geroepenes vir woorde besig?! O Muthaël, het jy dan geen hart meer wat my kan vergewe, as ek te hard was nie?” 

Die wyse en manlike edele woorde van Muthaël tot Purista 

(22 Augustus 1843)

100 Maar Muthaël het hom tot Purista gewend en aan haar gesê: “Purista, waarom kla jy nou duidelik teen die goddelike orde?

2. Ek was gloeiend, en jy kla oor my gloed; nou is ek koud, en jy kla oor my koelheid! Sê my, hoe moet ek dan wees dat jy nie oor my sal kla nie? Moet ek in die middel wandel tussen gloed en koud, moet ek lou wees?

3. Sien, hierop het jy geen antwoord nie! Maar ek sal jou `n korrekte antwoord gee voor God en alle vaders, en dit lui as volg:

4. Wanneer ek so teenoor jou optree soos wat die Heer dit wil, dan dink ek dat my gedrag korrek sal wees!

5. Is ek gloeiend van liefde, dan is dit die wil van die Heer dat ek gloeiend is; en is ek koud, dan is dit ook die wil van die Heer dat ek koud is; en as ek lou sou wees, sal ek dit ook nie wees sonder die wil van die Heer nie, ofskoon ek goed weet dat die louheid nêrens in die orde van die goddelike dinge opgeteken staan nie, waarom die Heer my ook beslis nooit in die toestand van louheid sal laat beland nie!

6. Het jy egter `n korrekte vertroue in die Heer en Vader van alle mense, hoe kan jy dan skroom en wenend na my toe kom asof ek jou een of ander belediging moet vergewe?!

7. Sal die Heer nie slegs dit doen wat Hy werklik wil nie en ons te gelegener tyd, of wel verbind of skei nie?! Of dink jy dat dit miskien tog heimlik in ons mag gelê het?

8. O sien, ek, nóg jy, nóg Henog en al die ander vaders kan dit na eie behore deursien nie, maar dit kom slegs op die Heer neer!

9. Of ons mekaar nou met alle gloed bemin, en of dat ons mekaar wedersyds vermy, dit is dieselfde; as ons die belofte het, dan sal die Heer ons tog verenig, vooropgestel dat die belofte geen belofte ter beproewing is, waardeur ons aan onsself moet ervaar of ons wedersydse liefde nie miskien heimlik sterker is as ons liefde tot Hom nie! 

10. En as die belofte so gedoen is, wat ek nie één oomblik wil betwyfel nie, dan moet ek die Heer nou uit alle mag dank dat Hy my dwase gloed getemper het, wat opgewek was deur Sy heilige belofte ter beproewing en deur die son in jou oë, en ek dink dat jy, omdat jy `n suiwer uitverkore maagd van die Heer is, wie Hy op Sy allerheiligste hande gedra het, my gegronde opvatting in jou hart tog sekerlik hoogs billik sal vind en dit ook met my sal deel!

11. Daarom verklaar ek hier ten opsigte van God en alle vaders dat ek, solank die Heer my nie duidelik sal laat weet om jou tot my vrou te neem nie, my so ten opsigte van jou sal gedra, as teenoor elke ander jong vrou, wie die Heer my nie beloof het nie! 

12. En ook vir jou wens ek, as jou broer, dieselfde gesindheid toe welke alleen jy vir ewig allergetrou met die Vader sal verbind !

13. Hou jou aan die Heer en sit alles op Hom, en jou hart sal dadelik die korrekte afkoeling en die soetste troos kry! Dit is egter alles wat my nou geheel aan God toegewyde hart jou kan wens. Doen dit, en jy sal in die heilige belofte die korrekte Lig aanskou! Amen.”

14. Hierop het Purista haar gesig bedek en gaan geheel gegryp deur die Wysheid van Muthaël na haar herd en het begin om intens oor die woorde van Muthaël na te dink, en sy het dit steeds beter gevind.

15. Maar Henog het aan Lameg gesê: “Broer, hou jou gereed; want nou kom jy weldra aan die beurt om woorde te praat vanuit die diepte van God se liefde in die mens!” 

Muthaël se geringskatting van die gaste uit die laagte en sy skerp vraag aan koning Lameg. Lameg se gesoute antwoord 

(23 Augustus 1843)

101 Maar na hierdie voorrede van Henog tot Lameg, het Muthaël hom tot Henog gewend en aan hom gesê: “Henog, vertel my tog wie die klein mense is, en in die besonder die een met wie jy so pas gepraat het! Behoort hulle tot diegene uit die laagte, wie nou gereinig skyn te wees, wie in die tyd dat die Heer in ons midde was die moed gehad het om `n uitval teen ons te onderneem? Of is dit miskien mense wie in die uiterste hoek van die middernag gebore is? Vertel my tog wat se mense dit is!”

2. En Henog het daarop aan Muthaël gesê: “Luister, ek het juis so pas die regte man onder hierdie mense gewaarsku dat hy voorberei moet wees op `n gesprek met jou! Maar daar jy nou self begeer om nader kennis te maak met hierdie, wel liggaamlik, maar nie geestelik nie, kleiner mense as ons, gee ek jou hierdie raad: Wend jou dadelik tot die een wat langs my staan en wat ook Lameg heet; hy kan jou die beste oor die een en ander inlig! Doen dit sonder skroom of terughoudendheid! Ek is by voorbaat daarvan oortuig dat jy uiteindelik buitengewoon tevrede sal wees met sy klein postuur!”

3. En ook Adam het instemmend na Muthaël gewink dat hy hom dadelik tot hierdie klein mens moes wend, want hy het goed geweet hoe gesout Lameg hom die waarheid sou kon sê. 

4. En so het Muthaël maklik die voorkomende waagstuk onderneem om met Lameg `n informatiewe gesprek aan te gaan en hy het hom daarom dadelik die volgende gevra: 

5. “Lameg, jy, buitengewone klein mens, sê my wie jy is en waar jy vandaan kom, sodat ek kan weet hoe `n mens hom teenoor jou en joune moet gedra! Want sien, ek is `n mens aan wie dit nog nie gegee is nie, soos Henog en so menige ander, om iemand se lewe te kan deurgrond nie! Daarom moet ek nog vra en uit die antwoord aflei wie ek voor my het. En daarom het ek ook jou gevra om my te sê wie jy is en waar jy vandaan kom!” 

6. Lameg het Muthaël hierop veelseggend aangekyk en daarop baie weloorwoë en met ietwat verhewe stem gesê: “Luister, jy, anders tog so wyse man van die môre, hierdie vraag strek jou in die geheel nie tot eer nie, want so `n vraag stel die eenvoudigste straatveërs in my groot stad Hanoch, wie tot op hede nouliks geweet het dat hulle van menslike afstamming is!

7. `n Egte wyse moet volgens my mening tog weet dat lewende wesens, in die besonder as hulle hulleself in die vriendelike geselskap van `n Henog bevind, en selfs in staat is om met hom te praat, iets hoër aangeslaan moet word as mensagtige ape!

8. Dit skyn nog in `n hoë mate aan jou wysheid te ontbreek; daarom blyk uit jou vraag dat jy nog glad niks van die ware Wysheid weet nie en my nie as `n mens nie, maar slegs as `n aap aansien! 

9. Ek raai jou nou aan: Leer eers jouself goed ken en probeer dan eers om met my te stry! Deur hierdie manier van doen is dit vir my nou ook baie goed te begryp waarom jy teenoor die hemelse Purista so uitermatig is, die een oomblik gloeiend soos vloeibare erts as jy dit tenminste al iewers gesien het en dan weer koud soos `n blok ys, omdat die heilige midde in die liefde tot God in die praktyk nog totaal vreemd vir jou skyn te wees; want Purista is suiwer soos goud, vooropgestel dat jy weet wat goud eintlik is! 

10. Jy was tot nou toe egter maar net `n dwaas, wie amper niks daarvan geweet het hoe die Heer die mense wil opvoed nie!

11. Daarom gee ek jou in die Naam van my en jou God die volgende raad: Gaan en leer eers jouself ken; kom praat dan eers met my, met die buitengewone klein mens Lameg, wat tog nog altyd beter skyn te wees as die een of ander aap! Het jy my begryp?!” 

Henog verhinder dat die beskaamde Muthaël wegloop. Henog se woorde oor die wese van die vrouens 

(24 Augustus 1843)

102 Hierdie woorde het onmiddellik vir Muthaël getoon met wie hy te doen gehad het. Daarom buig hy voor Lameg en maak aanstaltes om die geselskap so spoedig moontlik te verlaat; want heimlik was hy van mening dat Henog hom opsetlik daarin laat loop het.

2. En so was hy in `n sekere sin van alle kante tereggewys en hy het hom bowendien geskaam omdat sy Wysheid nou voor die aangesig van die vaders, asook van Purista, ten seerste in twyfel getrek was.

3. Maar toe hy die deur so baie stilletjies begin te nader, het Henog aan hom gesê: “Muthaël, so verlaat geen enkele man ooit `n geselskap soos die van ons nie! Wil jy dan die een dwaasheid met die ander bekroon?”

4. Muthaël het egter geantwoord: “Dit wil ek beslis nie, maar wel wil ek die eerste deur die tweede laat vergeet! Bowendien het Lameg my met sy gesoute woorde aangeraai dat ek moet heengaan om myself eers beter te leer ken! Wat se dwaasheid kan dit dan wees as ek die raad van so `n magtig ferme wyse man opvolg? Of moet ek dit anders verstaan?” 

5. Hierop het Henog aan Muthaël gesê: “Muthaël, jy skyn deur `n magtige eiewaan besiel te wees, omdat die Heer met jou oor die liefde vir vrouens gepraat het!

6. Sien, as jy die een of ander ligsinnige, dwase blinde vrou sou wees, wat maar net die begeerte van haar vlees ken en altyd sorg vir die bevrediging daarvan, dan sou ek my nie bedruk gemaak het oor jou ernstige domheid nie!

7. Want so het die Heer dit immers ook bedoel! Hy omarm die vrou wat slegs vir Hom liefhet en dit ook volledig kan en wil sonder dat daar iets wêrelds bykom, en Hy dra haar dan op Sy arms en hande en vingers na haar mees gelukkige bestemming!

8. Maar `n vrou wat vernaamlik haar vreugde beleef aan die domheid van die wêreld, waar dit oor sinnelike vermaak gaan, laat die Heer gaan soos die diere in die bos en Hy bekommer Hom verder gladnie oor haar nie, behalwe dan daarin, dat Hy haar, soos ook die diere in die bos, die sinnelike lewe van die liggaam gee.

9. Daarom kan `n ontaarde vrou nie maklik meer gehelp word nie en kan sy maklik oorgaan tot allerlei ontug en hoerery, waar ons by soortgelyke verskynsels in die middernag baie voorbeelde van het, en ons weet goed hoe `n vrou, wat slegs eenmaal weens wêreldse vreugde die Heer ter syde gestel het, dan slegs te nouernood deur `n wonderwerk gered kan word van volledige ondergang! 

10. Sien, dit is die bedoeling van die Heer met betrekking tot die groot ligsinnigheid van die vrou en desgelyks ook my mening!

11. Maar jy is tog geen vrou nie, maar `n met `n goddelik belofte vervulde man en ek kan jou daarom nie in jou domheid laat weghardloop, asof jy `n bandelose vrou is nie, maar ek moet aan jou sê: 

12. Muthaël, bly hier! Erken jou domheid in die Lig van die vaders en leer in jouself om Lameg se gesoute woorde te waardeer! Want sien, die Heer het reeds herhaaldelik aan Lameg se tafel geëet, en hy is volledig deur die Heer Self geskool! En die Heer Self het my en hom in dieselfde hoedanigheid aangestel; daarom kan jy jou wel deur Lameg iets laat welgeval! 

13. Draai daarom om, en gaan na hom toe; maar benader hom soos mens `n hewig beproefde vriend van God benader, en jy sal sy sout dadelik baie minder bytend vind! Begryp jy my?”

14. Hier het Muthaël hom omgedraai en Henog se raad opgevolg. 

Muthaël in gesprek met Lameg. Lameg se wyse woorde oor wat belediging in wese is. Muthaël, met Lameg versoen, vra vir sy raad 

(25 Augustus 1843)

103 Maar toe Muthaël weer na Lameg wou teruggaan en hom wou vra om sy fout te vergewe, was Lameg hom voor en het aan hom gesê:

2. “Muthaël, ek lees in jou oë waarom jy na my toe wil kom, maar sien, dit kan ek om `n drievoudige rede nie aanneem nie:

3. Die eerste rede is, dat jy my nie in die minste beledig het nie! En hoe sou jy dit ook kan, omdat ek immers, net soos jy, die liefde van die Vader in my hart dra!

4. Die tweede rede is, dat `n God toegewyde mens egter nooit iets van sy broers as `n belediging moet opneem nie! Want agter elke belediging, ten aansien van die wie beledig sowel as van diegene wie beledig word, skuil `n eweredige groot mate van hoogmoed. En hoe hoogmoed by die Heer aangeskrewe staan, dit, allerbeste broer, weet jy verseker nog baie kere beter as ek!

5. En die derde rede is, dat ek in jou die belofte van die Heer in wonderbaarlike volheid sien en daaragter in groot golwe en eindelose breë stroom van God se onvoorstelbare groot erbarming!

6. Wanneer die Heer egter iemand met sulke beloftes vervul het, hoe sou dit dan moontlik wees dat `n gewekte mens soos wat ek een is deur eindelose barmhartigheid en erbarming van God, hom werklik laat beledig?!

7. Ek sien egter wat jy my nou wil sê, en antwoord jou dadelik: Broer, dalk het jy my woorde ietwat verkeerd opgeneem, want dat ek op jou enigsins merkwaardige vraag `n antwoord gegee het, sodat dit mag voorkom dat jy my beledig het, dit het `n ander rede!

8. Ek het met my antwoord maar net opsetlik die indruk gegee, omdat ek in jou werklik `n verderflike soort hoogmoed ontdek het, wat naas die heilige belofte in jou werklik geen goeie indruk maak nie.

9. Ek wou jou dus wel `n bietjie verdeemoedig, maar nie om myself nie, maar terwille van jou, uit ware, opregte broederliefde!

10. En sien nou, op hierdie wyse was dit vir jou selfs onmoontlik om my te beledig! Want die vonkie van God se liefde in my het al daarvoor gesorg dat my hart nou deur niemand meer beledig en verbitter kan word nie, en soos gesê, deur jou wel die allerminste, omdat jy juis die een is met wie ek my liefdes- en vriendskapsband die meeste sou wil verstewig! 

11. Ek hou buitengewoon baie van jou, my heerlike broer Muthaël! Wil jy my, `n nakomeling van Kain, ook met liefde opneem?”

12. Hierop het Muthaël sy arms uitgesprei en gesê: “Kom hier, broer Lameg, en verneem aan my bors die volle versekering dat ek jou met die hele gloed van my hart liefhet! Want voorwaar, voorheen sou ek enigiets geglo het, behalwe dat ek in jou so `n heerlike mens en broer sou kon vind! Maar nou het ek jou herken en het jy vir my dierbaarder geword as my eie lewe; wees daarom verseker daarvan dat ek jou liefhet en nooit sal ophou om jou lief te hê soos `n dierbare broer nie!

13. Omdat ek jou, o my broer, nou op so `n goeie wyse leer ken het, moet jy volgens die wil van Henog ook my raadsman wees, en my verhouding met Purista, die suiwer dienaarss van die Heer, goed duidelik maak en my sê waar ek nou eintlik met haar staan! Moet ek die belofte slegs geestelik, of daarbenewens ook in die wêreld vervulbaar voorstel, of moet ek alles maar net as die op die proef stel van my gees, van die kant van die Heer beskou?

14. Ja, broer, ek sien, jy sal vir my `n ware lig in hierdie saak verskaf! Die Heer sy daarom met jou gees!” 

Lameg se afwysende antwoord en goeie raad, om hom tot die Heer te wend. Oor die verskil tussen die woord van God en die woord van mense 

(26 Augustus 1843)

104 En toe Lameg hierdie wens van Muthaël verneem het, antwoord hy: “Ja, geliefde broer Muthaël, vir sover my geringe kragte dit toelaat, sal ek aan jou versoek gehoor gee!

2. Jy sou die wese van die liefde tot die vrou graag wil ken en wat dit nou eintlik is, en jy sou wil weet waar jy staan met Purista, met betrekking tot die belofte van die Heer?

3. Dit, beste broer, is voorwaar geen gewone wens nie, want ek sien immers die goeie doel wat jy met die korrekte kennis wil verbind; maar voordat ek vir jou ook maar `n enkele woord daaroor sal sê, moet ek jou op iets baie belangrik toon, wat ons by ons voorgenome uiteensetting, tog nie buite rekening mag laat nie, en dit is na my helder mening die volgende:

4. Aan my en jou is alles geleë aan die eindelose liefde en erbarming van God, Wie nou ons allerheilige Vader is; ons weet dat Hy Hom op die korrekte tyd aan elkeen openbaar wat Hom in alle liefde van sy hart tot Hom wend en vas daarop vertrou dat die Heer hom sekerlik sal hoor in alles wat hy Hom in waaragtige liefde en vertroue sal voorlê. Dit weet ons dus.

5. Maar nou vra ek jou of jy self aan hierdie belangrike omstandigheid in jou hart gedink het! Ek sou jou graag met my kennis en ervarings wil dien as ek nie weet dat ek, sowel as jy, ons sou besondig voor die Heer as ons nie eers op Sy eindelose goedheid, barmhartigheid, liefde en erbarming vertrou nie! 

6. My mening is daarom as volg: Jy moet jou in hierdie saak egter eers vol liefde en vertroue tot die Heer wend as ons heiligste, mees liefdevolle Vader, en Hom vra wat jy van my sou wou weet, en ek is van geen enkele saak so buitengewoon seker oortuig as juis van die feit dat die Heer jou nie lank sal laat wag op `n duidelike antwoord en `n getroue openbaring van Sy allerheiligste wil nie!

7. Nou sê jy weliswaar in jou hart dat ook my woord, net soos dié van Henog, immers suiwer goddelik is, omdat ons nie anders praat as dit alles wat ons deur God se Gees ingegee word om te praat nie!

8. Dit, liefste broer, is op sigself wel absoluut waar, en ek en Henog sou beslis tot die grootste sondaars gereken kan word as ons sou beweer: “Dit alles praat ons vanuit onsself!” 

9. Maar sien, liefste broer, daar buite, nouliks honderd treë hiervandaan, stroom nog dieselfde stroompie wat, volgens my waarneming, sy oorsprong het in die mees wonderbaarlike, heerlike grot op die hoogte; gaan proe dieselfde water daar, en jy sal `n geweldige verskil vind! Een druppel by die fontein sal jou meer versterk en verkwikking gee as wanneer jy hier, waar die oerkrag van die water meer vervlugtig is, vinnig `n vat vol sou leegdrink! 

10. Sien, presies so is dit ook met die Woord van die Heer, want dit het in my ook reeds die meeste lewende krag afgegee en stroom dan van my na jou soos `n baie gewone ander woord en klink asof dit van my was, sodat dit vir `n tweede toehoorder ook nie meer die magtig oortuigende, lewende krag het as vir my nie, omdat ek uit die oerbron put!

11. Daarom raai ek die volgende vir jou aan: Gaan na die oerbron terwyl dit vir elkeen net so toeganklik is, en één druppel sal jou meer baat as duisend druppels uit die stroom van my mond!

12. En as jy die oerbron nie kan vind nie, dan sal ek jou graag help soek! My raad en my les in jou aangeleentheid moet egter hierdie laaste woorde wees!

13. Volg daarom, beste broer, my raad op! Ek dink dat dit korrek sal wees!” 

Die wag van Muthaël op die woord van die Heer. Sy selfrespek. Adam se sorg oor Muthaël en Henog se gerusstellende woorde. Almal gaan na buite 

(28 Augustus 1843)

105 Noudat Muthaël die diepe sin van Lameg se woorde ingesien het, het hy na buite gegaan, na `n afgeleë plek waar niemand hom kon sien nie, en by homself gesê:

2. “Hier wil ek bly totdat die Heer my sal antwoord, en ek sal nie eet of drink alvorens ek die Woord van die Heer gehoor het nie!

3. Want watter sin het so `n dom lewe met al die gepieker sonder die magtige verbinding deur die Woord van die Heer, waarby mens, by `n ernstige lewensvraag, nie eens weet waarom mens eintlik op die wêreld is nie?!

4. Daarom moet ek nou die Woord van die Heer hê, al sou dit vir my, my nie veelseggende lewe kos!

5. Maar hoe moet ek dit aanlê dat die Heer my sal verhoor en my Sy woord sal gee, soos wat Hy my beloof het?

6. Ek weet wat ek sal doen: Ek sal begin om Hom egter lief te hê en my vurig smekend tot Hom wend soos `n blinde verliefde dwaas tot sy maagd wie hy graag tot vrou wil hê!

7. Maar wat as die Heer my tog nog sou laat sit? Dan, ja dan sal ek volledig afsien van die hele wêreld en selfs van Sy belofte! Purista sal ek vir altyd die rug toekeer en heeltemal by myself wees, my aan die Heer wy uit alle mag, Hom alleen in stilte my eer en my lof bring, en al die ander so beskou asof dit gladnie en ewig nooit daar was nie!

8. En bowendien sal ek nog ernstig en vurig in my siel sê: “Heer, hier is ek nou heeltemal vir U en het alles terwille van U opgegee; doen nou dan ook met my wat U wil en ek sal dit aanneem!” “ 

9. Muthaël het nou besluit so te handel en toe maak hy ook presies so.

10. En so gaan die hele dag verby, en die geselskap het al lankal in die woning van Purista geëet, toe almal na enkele verhewe en leersame gesprekke weer aan Muthaël begin te dink en Adam aan Henog gesê het:

11. “Val dit jou nie op dat Muthaël, wat die hut nog vóór die middag verlaat het, nog nie teruggekom het nie?! Ek het so die gevoel dat hy dit hier van alle kante vinnig te verduur gekry het en deur al die beleëring heimlik `n bietjie geprikkel weggegaan het. Hy sou hom buite op `n verborge plek teruggetrek het en sal ons nie so maklik weer te siene kry nie; en daarom is ek baie besorg oor hom!”

12. Maar Henog het aan Adam gesê: “Vader, jy hoef jou geen sorg te maak nie, want die Heer is versigtiger en barmhartiger as ons almal! Hy is die ware leraar en leier van Muthaël en leer en lei hom nou langs die mees sekere, beste en kortste weg na die doel.

13. Maak jou daarom geen sorg oor Muthaël, wie hom nou eindelik uit eie beweging in alle erns voorgeneem het om vir die liefde, erbarming en barmhartigheid van die Heer alles, selfs sy lewe, op te gee!

14. Spoedig sal ons almal selfs uiterlik sigbaar getuie daarvan wees hoe die Heer met diegene omgaan wie Hom alles ten offer gebring het!

15. Hy beproef die sterkte van hulle gemoed en die waarde van hulle gelofte; het hulle die proef goed deurstaan, dan staan alle poorte van die lewe ook dadelik vir hulle oop!

16. En so sal dit ook met Muthaël gebeur; laat ons daarom vol goeie moed wees en God die eer gee! Amen.”

17. Adam was met hierdie woorde weer gerusgestel en spoedig daarop begewe die hele geselskap hulle na buite.

18. Adam meen weliswaar dat mens huiswaarts moes keer vanweë die volgende Sabbat.

19. Maar Henog meen dat die Sabbat van die Heer op die hele aarde een en dieselfde was; daarom was dit ook in hierdie omgewing baie goed te vier.

20. En Adam was ook daarmee tevrede. 

Uranion as herbergier van die herberg. Purista word na die heuwel by Muthaël geroep. Adam se nuuskierigheid en heilsame skrik 

(29 Augustus 1843)

106 Toe die hele geselskap hom buite bevind het, word hulle ontvang deur die kinders van die môre, wie gewoonweg onder mekaar gewedywer het hoe hulle die vaders die voortreflikste kon onthaal.

2. Maar die vaders wou dit nie en het hulle te kenne gegee dat hulle hierdie nag in hulle midde wou deurbring en wel in die woning van Uranion.

3. En Uranion het sy kinders dadelik beveel om alles op sy allerbeste gereed te maak en vir `n goeie aandete te sorg, en dit word toe stiptelik uitgevoer. 

4. Nadat Purista alles in haar kombuis georden en God die eer en die ware lof van haar hart gegee het, gaan sy ook die geselskap agterna, om te hoor of hulle vanweë die op hande synde Sabbat `n offer in die kombuis moes voorberei, of dat die vaders sou terugkeer na die hoogte om die offer daar te verrig.  

5. Maar nog voor sy haar mond geopen het om die vraag aan die vaders voor te lê, het sy uit die rigting van die môre `n roep verneem wat so geklink het:

6. “Purista, geliefde van my hart, kom hierheen op hierdie hoogte wat hom ongeveer sewentig vadem agter Uranion se woning soos jou bors so sag verhef! Ek het belangrike dinge om jou mee te deel! 

7. Vra egter nie wie die een is wie jou geroep het nie, maar kom! En alleen! Niemand moet jou begelei of volg nie, want ek moet alleen met jou praat. Wees maar nie bang nie, want daar sal van jou geen haar gekrenk word nie!” 

8. Aangesien ook alle ander van die geselskap hierdie roep verneem het en dus ook Adam, gaan hy dadelik na Henog en sê:

9. “Wel aan die Heer alle lof! Dit is `n las van my hart! Want dit is Muthaël se stem, en sodoende is dit duidelik dat hy nog leef en geen ongeluk gehad het nie!

10. Maar wat se belangrike dinge het hy nou so laat in die aand om nog alleen te bespreek met Purista?!

11. Dit kom my werklik ietwat verdag voor; want kyk, die meisie het daarheen gegaan nadat sy die roep gehoor het, sonder om ook maar verder na ons om te draai, en wel soos `n jakkals wat `n hoender roof!

12. Daarom kom die saak ietwat verdag vir my voor en moet ons tog `n bietjie voor oë hou wat my goeie Muthaël so heel alleen met Purista wil doen en bespreek!”

13. Maar Henog antwoord Adam: “Vader Adam, daar is maar al te veel tye en omstandighede waarin dit vir die vaders `n heilige plig moet wees om baie sorgvuldig, veral op hulle dogters te let, as hulle in hulle eerste jare van geslagsrypheid kom en baie sinlik is, en hulle verborge dinge doen en heimlik of onder sleg versinde voorwendsels na afgeleë velde en heuwels gaan. Want daarvan het ons genoeg treurige voorbeelde en die gevolge van sulke heimlike dinge, en die wandelinge van die jong vrouens in velde en heuwels is nie onbekend vir ons nie, en die kinders in die streek van die middernag het grotendeels so `n oorsprong! Ek dink dat jy begryp wat ek bedoel?!

14. Maar hier is dit `n heel ander geval; laat ons Purista maar heeltemal onbesorg aan Muthaël toevertrou en hom met haar laat doen wat hy wil, dan sal alles wel goed gaan! Laat ons onsself intussen met Lameg en sy metgeselle besighou!”

15. Maar Adam was hierdie keer nie tevrede met die woorde van Henog nie en het daarom aan hom gesê: “My seun Henog, ek is dit nie heeltemal eens met jou woorde nie, want Muthaël en Purista is nog geen onfeilbare engele van God nie, en die slang is nog nie gedood nie! Dit is al genoeg dat hulle nog hulle vrye wil het! Sy kan verlei word en baie maklik ten val kom as ons hulle alleen laat! Daarom is ek van mening dat ons tog ten minste heimlik, baie goed in die oog moet hou wat daar gebeur !” 

16. En Henog het gesê: “Vader, as jy so besorg is daaroor, gaan spioeneer dan; maar kyk dat jy nie `n geweldige skrik daardeur sal moet deurstaan nie!” 

17. Maar Adam het hom nie laat weerhou nie en gaan op die hoogte kyk wat Purista met Muthaël maak.

18. Maar hy het nog maar nouliks agter die woning van Uranion gekom, of hy het die hele heuwel in vlamme gesien en om die vlamme aan die voet van die hoogtetjie hele kuddes grimmige tiers, wat, toe hulle Adam gesien het, aanstaltes gemaak het om orent te kom.

19. Hierop het Adam hewig verskrik teruggespring, het uitasem by die geselskap aangekom en hakkelend vertel wat hy gesien het. 

Henog praat oor die twee werklikhede: Die materiële en die geestelike. Die geestelike betekenis van Adam se visioen 

(30 Augustus 1843)

107 Maar Henog het dadelik sy hande op Adam gelê, hom gesterk en gemaak sodat hy heeltemal herstel het van die skrik en ook weer in staat was om behoorlik te praat. 

2. Aldus weer gesterk deur Henog, het Adam hom onmiddellik gevra wat se verskynsel dit was, `n drogbeeld, of die volle werklikheid.

3. En Henog het Adam geantwoord: “Vader, dit hang daarvan af hoe jy dit wil beskou!

4. Daar is twee werklikhede, een materiële en een geestelike. Die materiële is, ten opsigte van die gees, `n sinsbegogeling soos die geestelike werklikheid dit is vir die materiële. Maar die geestelike verskynsel is vir die gees werklikheid en so is ook die materiële werklikheid vir die materie. So staan die dinge onweerlegbaar tot mekaar.

5. Nou kom dit daarop neer, hoe jy die verskynsel wil beskou! Ekself sien dit soos `n geestelike verskynsel!”

6. En Adam het gesê: “Nou goed, as jy dit as geestelike verskynsel beskou, dan doen ek dit ook; maar wat beteken dit in die uiterlike vorm?”

7. En Henog het Adam geantwoord: “Wat die ooreenstemmende geestelike betekenis is van die uiterlike vorm, is met die eerste oogopslag reeds baie voor die hand liggend:

8. Die vlammende berg staan vir jou te liefhebbende bekommerde hart, maar die aan die voet van die berg grimmig gehurkte, sittende tiers staan vir jou nog ietwat sterk toornige sug tot veroordeling, wat by bepaalde geleenthede net soos hierdie groot gestreepte boskat wat op haar prooi loer, en dit vir solank, totdat hy dit in sy mag kry, verskeur en dan niksontsiende verslind!

9. En eintlik dryf hierdie sug jou, vader, na buite, dit wil sê uit jou gemoed of uit jou vertroulike liefde, en jy spioeneer om by die twee iets te ontdek wat jou verdenking sou kan regverdig; en jy sou dit heimlik selfs onaangenaam gevind het as jy jou in jou vermoede ten aansien van my sou vergis het, omdat ek teen jou eerste mening ingebring het, dat ons hier heeltemal onbekommerd oor Purista, sowel as oor Muthaël kon wees. 

10. Maar die Heer het daarom dat jy jou innerlike sien, in plaas van dit alles wat jy eintlik wou gesien het; en toe is in die geestelike werklikheid getoon hoe jy gelyk het die oomblik toe, jy teen die wil van die Heer, wou spioeneer!

11. Sien, vader, dit is die mening waarvan ek ten volle oortuig is! Het jy egter `n ander, dan kan jy dit natuurlik in plaas van hierdie neem, want ek wil niemand iets opdring nie en jou as aartsvader van die vaders op aarde wel die allerminste!”

12. En Adam het geantwoord: “Ja, Henog, jy het gelyk; so is dit vas en seker! Maar of daar onder my hart, wat julle almal onbeskryflik liefhet, werklik `n hele groep tiers woon, dit is moeilik te begryp!”

13. En Henog het aan Adam gesê: “Ja, as jy die tier as `n moordenaar beskou, dan is my uitleg wel `n bietjie merkwaardig; maar as jy daar onder die dorre, onbarmhartige oordeel volgens die wet beskou, dan klop dit goed met die tier! 

14. Want in die wet lê die onverbiddelike oordeel, soos die onverbiddelike moordsug in die tier; en die slagoffer wat hy in die oog het, sal ook beslis sy buit word! Ek dink, as jy dit so sien, dat my mening wel korrek is?”

15. En Adam het gesê: “Ja, as jy dit so sien, is dit korrek en so is dit goed; maar kom ons laat dit nou met rus laat en vestig ons aandag op iets anders!”  

Kenan se gesang oor die wese van die lewe. Adam se growwe kritiek op die gesang. Henog se kalmerende woorde 

(31 Augustus 1843)

108 Die geselskap het hulle besig gehou met baie dinge, en selfs ons ou, maar nog steeds wakker sanger Kenan, word deur Adam versoek om vir hierdie geleentheid, iets wat nie so lank was nie, ten beste te gee, wat hy ook graag gedoen het; want dit was egter iets vir hom.

2. Sy gesang was hierdie keer net `n bietjie merkwaardig; daarom verkry hy van Adam ook nie bepaald oortuigende byval nie. Die gesang het as volg gelui:

3. “O mense, o lewe, julle spook en probeer hoe julle dié lewe vir ewig kan behou! `n Raaiselagtige gespook en probeer!

4. Ons lewe en tog is ons nie soos ons hier lewe nie; die lewe is niks en ook ons is niks met daardie lewe nie!

5. Daar staan `n lewende gees! Sê net, wie se oog kan hom sien en welke lewende sintuig kan hom ontdek?!  

6. Wat is dan in werklikheid `n lewende gees? Is hy so `n gedagte wat so vlugtig soos `n bliksem wegvlieg en dan in die oneindige ruimte self so laat ontstaan soos die los vlok sneeu in die newelige eter van die aarde?

7. Maar bliksems is vlugtig en sneeuvlokke smelt in die strale van die son; o sê, hoe is dit dan met die los gedagte, met die gees wat hom bevind in die eindelose ruimte, asook met `n doudruppel?

8. O sê, is hy nie soos bliksems en vlokke so vlugtig, verganklik, sterwend, om nooit meer terug te keer nie en homself as sodanig getrou te herken, asof hy reeds voorheen in die heersende bestaan was!

9. Wat is dan die sterwe van dinge en mense? Wat se werksaamheid is dan in die dood?

10. Vergaan ek by die dood van my liggaam, hoe? Of bly daar van my nog iets oor in die gees?

11. Wat is ek in die gees? `n Denkende niks, onwaarneembaar vir elke sintuig; of is ek `n lig wat niemand se oog ooit kan sien, ook die eie oog nie, vry van welke liggaam dan ook.

12. Ek sou die nietige lewe wil verwens en die uur vervloek van `n dwase lewe waar ek myself vry denkend bevind het!

13. Waarom moes ek ontstaan om weer baie spoorloos tot niet te gaan?!

14. O ellendige lewe, wrede kwelling vir jouself! Ek moet my hier voel, moet dink, asof ek iets sou wees, en moet lewe om spoedig weer lydend te kan vergaan! O ellendige lewe!

15. Dat die gees sterflik is, sê my elke vlugtige gedagte, wat, sodra hy gedink is, dadelik vir altyd vergaan; gaan die gedagte wat homself laat ontstaan het, egter, wat moet daar dan nog van die gees oorbly?

16. Is ek egter getrou tot die ewige lewe geroep, waarom moet ek dan vroeër sterf op hierdie bont wêreld en my dierbaar geworde liggaam verlaat? O ellendig lewe, jy honende drogbeeld van my sinne! Waarom moet ek hier tog lewe?”

17. Toe het Adam opgespring en baie afkeurend gesê, soos reeds vooraf opgemerk:

18. “My seun, genoeg van hierdie leë dwepende dwaasheid! Met soortgelyke gesange kan jy jou `n volgende keer na die een of ander bos begewe en hulle daar ure lank vir die bere, wolwe, leeus, tiers en hiënas voorsing! Hierdie wesens het genoeg sterk tande en bowendien `n maag wat sterk genoeg is om dit te verteer; maar verskoon die menslike gemoed vir altyd daarvan!

19. Want as jy so dom is en nie weet wat die lewe, die gees en die bestaan is nie, vra dit dan tenminste aan die wyses onder ons, en hulle sal dit vir jou sê!

20. Het jy dan die Heer en Sy verhewe leer reeds so geheel en al vergeet dat jy nou weer met sulke afgesaagde ou domhede vorendag kom?!”

21. Henog het egter aan Adam gesê: “Laat dit so goed wees! Ek weet waarom vader Kenan so gesing het; dit was die wil van die Heer! Waarom die Heer dit gewil het, sal straks duidelik word!

22. En Kenan sing nie wat in hom is nie, maar wat nog in so baie ander skuil. Kyk, dit is die rede; die res sal straks duidelik word!” 

Die klag van die verongelykte (verontregte) Adam en sy dwase voornemens om hom van almal terug te trek 

(1 September 1843)

109 Maar Adam was nie heeltemal tevrede met Henog se woorde nie, want hy was heimlik van mening dat Henog dit in bedekte terme fyntjies op hom gemik het. Daarom het hy ook aan Henog gesê:

2. “My seun, jy praat wel verstandig, maar tog klink jou woorde in die geheel nie aangenaam nie, en ten opsigte van my wel die allerminste! Sê my net waarom jy, as daar ook maar iets onaangenaam is, dit in bedekte terme steeds op my skyn te betrek!

3. Waarom sien jy nou juis vir my as `n soort algemene sondebok, terwyl ek tog die eerste mens op aarde, julle alle sorgsaamste en julle almal steeds net so liefhebbende vader is?

4. As jy iets volgens die wil van die Heer het om vir my te sê, sê dit dan wel openlik en reguit vir my, of hou dit solank vir jou, totdat jy dit onder vier oë vir my kan sê; en anders moet jy swyg en my nie steeds verdag maak in die teenwoordigheid van al my kinders nie!

5. Sien, ek hou sonder meer uit alle mag bo alles van God, my Heer en Skepper, maar as Hy ook persoonlik hier aanwesig sou wees, dan het ek Hom gesê wat ek jou nou gesê het!  

6. Wanneer ek vir Kenan verwyt het oor sy duidelik dwaas klinkende gesang, het ek dit volkome tereg gemaak; maar jou opmerking, as sou Kenan dit moes gesing het om daarmee dieselfde aan te gee wat nie in hom nie, maar hoogs waarskynlik slegs in my skuil, is hard en onregverdig op my hart en gees gerig - ook al is dit deur die Heer ingegee!

7. Ek is nou uitgepraat en sê vir jou: Van nou af aan sal ek my van julle terugtrek en my slegs tot my Set beperk; julle kan egter in die Naam van die Heer doen wat julle wil! En laat my huis met rus, en laat die deur daarin vreemd vir julle wees!

8. En jy, my seun Set, begelei my nou saam met Eva na die huis op die hoogte; want ek sien dat my aanwesigheid `n las vir my kinders begin te word!” 

9. Hierop was almal ongerus oor vader Adam, en Henog wil hom sy groot vergissing duidelik maak.

10. Maar Adam het hom beduie om te swyg en gesê: “Ek, Adam, begryp wat ek daarmee aangee! Ek sal voortaan nie meer die rol van die sondige leerling op my neem nie! Jy was die een wat my daar, weens my goeie sorg vir Purista, so erbarmlik ingeloop het; jy het `n horde tiers in my ontdek, wat jy wel ietwat verskoon het, maar tog nie heeltemal weggeneem het nie!

11. As dit alles vir jou deur die Heer ingegee is, dan sien ek werklik nie in waarom die Heer jou dan ook nie tegelyk die insig bygegee het dat jou woorde my tot in die grond van my lewe sal krenk en verwond nie! Waarom het jy dit dan nie vooruit gesien nie?

12. Daarom neem ek van jou nou agteraf geen enkele verontskuldiging en opheldering meer aan nie! Want wat sou jy nou anders sê as dat dit nie in die minste op my gerig was nie?!

13. Ek sal dit ook as waar aanneem; maar dat jy nie as die enigste hoëpriester van die Heer vooruit in jouself gesien het dat ek jou pynlike woorde baie duidelik en onteenseglik op myself moes betrek, as hulle nie konkreter uitgedruk was nie, sien, hierdie growwe onbedagsaamheid ten aansien van my, bedruk nou my hart en het haar heeltemal van jou afgekeer!

14. Daarom neem ek nou ook geen woord meer van jou aan nie! Bly, wat en wie jy is; maar laat my en my huis vir jou vreemd bly, as jy my seën nie wil verspeel nie! En begelei my nou, Set! Amen.”

15. Hier wil Adam werklik weggaan; maar almal omvou hom en het hom gevra te bly en na die wenende Henog te luister, en ook na Lameg.

16. Hierdie houding het Adam weer week gemaak, sodat hy gebly het, maar tog maar net na Lameg, en nie na Henog, wou luister nie. 

Hoofstuk 110 

Lameg se kalmerende woorde tot Adam. Oor die mag van die gewoonheid en oor die seën van die geestelike uitbranders. Die doel van ons swakhede 

(2 September 1843) 

110 Toe Lameg hierdie wens van Adam verneem het, wie inmiddels weer tot bedaring gekom het, gaan hy na hom toe en het gesê: “Verhewe vader van die mense van die aarde! Jy is regverdig voor God en voor ons, jou kinders, en waar op aarde leef die mens wat die liefde in jou sou misken, waarmee jy al jou kinders opgevoed het tot eer en lof van Hom Wie hulle aan jou gegee het?!

2. Maar soos ek nou wel opgemerk het, oorheers die goeie van al jou kinders weliswaar in jou; maar die swakhede van jou kinders in jou lyk ook langsaan hulle oorsprong in jou te hê, en jou op die proef gestelde gemoed is beslis nog nie heeltemal bevry van menige vooroordeel nie! 

3. Daarom sal jy my wel vergewe as ek my die vryheid veroorloof, om jou in alle opregtheid duidelik te maak dat die woorde van Kenan ten eerste op my gemik was. En ten tweede dat Henog, toe hy deur sy kort uitlating vir Kenan teenoor jou verdedig het, my nog veel duideliker as Kenan self deur woord, oog en hand aangegee, dat ek myself moes ondersoek om te sien hoeveel van sodanige onsuiwere Wysheid nog in my skuil! 

4. Ek het die wyse raad ook onmiddellik opgevolg en ontdek hoe, gedurende die hele gesingde toespraak van Kenan, my gemoed presies ooreengestem het met sy woorde, maar het toe ook by die opmerking van Henog ontdek, dat `n ou gewoonte `n egte ystergewaad is wat mens nie in staat is om uit te trek, as dit werklik op iemand se liggaam vasgesmee is nie.

5. Sien, dit is baie getrou die inhoud van Kenan se woorde en Henog se opmerking, en ek sou met my lewe vir die waarheid van my uitspraak instaan as `n mens dit van my sou verlang het! 

6. Dat sommige ander ook hierby die gevoel gehad het dat dit `n bietjie op hulle gemik is, dit vind ek baie natuurlik en ook volkome korrek; want ons almal is immers tog op bepaalde punte min of meer swak te noem, en daarom vind ek so `n algemene teregwysing gladnie oorbodig nie. Want daardeur word menigeen self van sy swakhede gewaar en kan dit dan op `n goeie manier loslaat, terwyl `n mens dit andersins tot aan die einde van sy lewe in hom kan hê.

7. Daarmee wil ek nie alleen Henog nie, maar ook jou, o vader, en ook al jou kinders verontskuldig het; want die Heer het die swakhede aan die mens gegee, ter selfstandige beproewing, en slegs deur die swakhede is alle geestelike vryheid vir ons moontlik, en ons kan juis deur die erkenning en die oorwinning daarvan eers volkome vry word in die gees.

8. Want die swakheid in ons, is `n onvoltooide deel van ons wese wat met opset deur die Heer gegee is, wat onsself moet voltooi om daardeur die goddelike gelykenis van ons gees in onsself te bekragtig en te regverdig en daardeur `n waaragtige vry lewe vir ewig midde in onsself te grondves.

9. Maar as ons ons swakhede eerder verberg as blootgelê in ons wil dra, dan benadeel ons immers maar net onsself en dan is dit ons eie skuld as ons ten slotte deur die swakhede ten gronde gaan!

10. Daarom, vader Adam, kan jy vir Henog, Kenan en myself wel vergewe as ons jou te na gekom het?!”

11. Hierdie woorde van Lameg het Adam weer so volledig versoen dat hy nou ook weer na Henog wou luister. 

Die droewige ware voorspelling van Henog en die sagte en ernstige berisping van Adam. Die mislukte poging van Adam om hom te regverdig 

(4 September 1843)

111 En Henog het hom tot Adam gewend en gesê: “Vader Adam, al baie het ek uit jou mond verneem, maar nog nooit `n volledige huis en deurverbod nie!

2. Ag, hoeveel gelukkiger sou ons nakomelinge gewees het, as dit nie van jou gemoed ontsnap het nie!

3. Waarlik, wat jy hier gedoen het, o vader, as eerste mens op hierdie aarde, dit sal ook baie van jou kinders in latere tye doen!

4. Ja, ek sê dit nou vir jou, vanuit die gees van die Heer in my hart: Dit wat jy nou gespreek het uit die diepste van jou siel, dit sal jou kinders in werklikheid doen op `n wyse wat in die oë van die Heer die gruwel van die gruwels sal wees; en soos jy jou daarstraks verset het teen die woorde wat uit die gees van die Heer gekom het en my afgewys het, so sal jou nakomelinge met al die leraars doen wat van God se gees vervul sal wees, en hulle sal diegene huldig wat die gees van die wêreld sal predik!

5. Omdat jy jou van ons almal, op vader Set na, wou afsonder en niemand meer wou toelaat nie, sal daar maghebbers onder die volkere opstaan en sal hulle wreed oorheers; en die huise van soortgelyke heersers sal gesluit wees vir die arme volk, en niemand sal dit, by gevaar van eie lewe, durf waag om die huis van so `n heerser ook maar van veraf te nader nie.

6. En dit sal reeds gebeur na `n tydsduur wat die helfte bedra van jou huidige lewe; en oor nouliks die sesvoudige duur van so `n tyd as wat jy reeds op hierdie aarde geleef het, sal hulle lyk soos `n bose distel, waarby die een stekel hom teen die ander sal oprig. Meer hoef ek jou nie te sê nie.

7. O vader, waarom is jy so en wil jy nie net heeltemal aflê wat `n produk is van jou hoogmoed nie?

8. Sien, wanneer ek praat en handel, dan praat en handel ek nie vanuit myself nie, maar vanuit die Heer, Wie my, ten opsigte van julle almal, daartoe beroep het! As my woord egter `n woord van die Heer is, waarom verset jy jou dan daarteen?” 

9. Adam was deur hierdie woorde van Henog buitengewoon diep getref en het daarom aan hom gesê: “O Henog, jou wyse vanuit God, welke harde dinge het jy my nou meegedeel! 

10. Sien, ek sou dit nie uitgespreek het as ek geweet het dat die gees van die Heer uit jou gespreek het nie! Maar dit het jy my nie meegedeel nie, sodat ek van mening was dat jy vanuit jouself met my gepraat en `n bietjie hoogmoedig was en dit wou ek uit jou verwyder het.

11. Daarom moet jy my altyd vooruit meedeel of jy vanuit God se gees praat, of vanuit jouself, en dan sal ek weet om my altyd daarvolgens op te rig.

12. O sê my, is daar dan glad niks meer aan dit alles te doen wat jy nou deur my gedrag teenoor jou voorspel het nie?!”

13. En die Heer Self antwoord duidelik verstaanbaar deur Henog se mond aan Adam: “As jy Henog maar net tereggewys het, dan sou jou woorde geen gevolge gehad het nie; maar jy het gesê dat jy My ook sou verwyt het!

14. En kyk, daarom het jou woord die gevolge geskape; want elke woord wat tot My gerig word, is as `n geskape werk wat nooit meer vernietig kan word nie. Begryp dit!

15. O Adam, Adam, watter swaar laste sal jy nog alles op My skouers laai?!”

16. Nou eers het Adam heeltemal ingesien wat hy gedoen het en het bedroef geword.

17. Maar Henog het gesê: “Wees getroos; want die Heer het immers ook hierdie nuwe las van jou afgeneem en op Sy skouers gelê! Wees daarom opgewek en die Heer dankbaar!” 

Die verstoorde nagrus van Adam en Eva in die hut van Uranion. Adam se brandende nuuskierigheid deur Eva in toom gehou 

(5 September 1843)

112 Toe Adam weer tot rus gekom en alles hom weer in die ou orde bevind het, het hy gesê: “Kinders, ek is moeg en my ledemate het `n groot verlange na rus; daarom sal ek my ter ruste begewe. Uranion, bring jy vir my en Eva na die goeie rusbed!

2. Julle, kinders kan solank opbly as wat julle wil en julle hoef julle nie aan my te steur nie; maar ontvang wel eers my vaderlike seën!”

3. Hierop het Adam al sy kinders geseën en begeef hom daarna met Eva ter ruste.

4. Maar toe hy hom nog maar nouliks op die voortreflikste plek van Uranion se groot woning ter ruste gelê het, sien, het Purista met Muthaël en twee vreemdes die woning van Uranion binnegekom, waardeur daar by die hele geselskap, wat nog wakker byeen was, groot vreugde ontstaan het. 

5. En toe Adam, ver op die agtergrond, op `n verhewe stellasie gerus het, die onverwagte vreugdevolle opwinding by die agtergelate geselskap opgemerk het, het hy by homself gesê: “Wat sou tog daar voorgeval het? Ek hoor begroetings van alle kante! Daar moes iets besonders gebeur het! 

6. Staan ek nou op om te kyk wat daar aan die gang is, dan lyk dit of ek baie nuuskierig is, en gaan ek nie daarheen nie, dan sal die onrus my vas en seker die hele nag pla en sal ek my ledemate maar weinig rus kan gun!

7. Die gejuig word steeds sterker, steeds luider en vreugdevoller in die kring van die kinders! Nee, nee, dit hou ek tog heeltemal nie uit nie! Ten minste wil ek tog stilletjies daarheen gaan om te sien wat wel daar aan die gang is!”

8. Toe het Adam van sy lêplek opgestaan; maar Eva het hom gevra wat hy wil doen. En hy wys haar op die geselskap van die kinders, wat vrolik is en dat hy die rede daarvan moes sien. 

9. Maar Eva het gesê: “Laat hulle vrolik wees in die Naam van die Heer, maar ons bly waar ons is, want anders blyk ons nog nuuskieriger te wees as klein kinders!

10. Is dit van belang, dan sal ons dit nog vroeg genoeg verneem, en is dit onbelangrik, dan hoef ons dit ook gladnie te weet nie, maar die wil van die Heer is altyd en ewig volkome ons s`n!”

11. Adam was dit gedeeltelik daarmee eens en bly op sy bed. 

12. Maar ten slotte was daar fakkels aangesteek wat gemaak was van die fynste en geurigste pik en was, en van alle kante het lofgesange weerklink en dit het so lig geword in die hut soos helder oordag.

13. Dit was vir die geduld van Adam, wat sy nuuskierigheid betref, nou tog iets te veel, en hy het aan Eva gesê: ”Nou kom daar in geen geval meer rus nie! Ek moet opstaan en gaan kyk wat daar aan die gang is met die kinders!”  

14. Eva het egter gesê: “Kyk, hoe lank duur dit nog voor die dag aanbreek? Rus tog `n paar uur terwille van jou gesondheid; dan kan jy opstaan en alles in oënskou neem!

15. Hoe sal dit dan wees as die Heer ons eens van die aarde sal wegroep? Sal die nuuskierigheid in ons gees ons dan ook na die wêreld trek en na ons kinders, as hulle hulle aan allerhande uitbundighede oorgee?”

16. Hierdie woorde van Eva het Adam weer op sy bed gehou, en hy gee hom oor aan die wysheid van sy vrou.

17. Maar die hut begin geleidelik aan steeds voller te word, en dit word daar steeds lewendiger en ligter.

18. Maar nou was Adam nie meer te hou nie. 

Eva en Adam staan op van hulle bed en word deur Henog oor die aangekome gaste op die hoogte gebring. Muthaël met sy vrou Purista en die twee hemelse gaste. Die diepsinnige woorde van die Heer tot Adam 

(6 September 1843)

113  Eva het weliswaar probeer om Adam ook hierdie keer teen te hou; maar Adam het aan haar gesê: “Luister na my, vrou! As ek nou hier bly, en dit sou wees dat die Heer Self na die kinders gekom het, wat dan? Moet ons ook dan rus?”

2. En Eva het gepraat: “Ja, as die Heer by die kinders is, dan is dit geen tyd om te rus nie, nóg oordag, nóg in die nag; dan sal ook ek nie eers in die oggend opstaan nie, maar nou saam met jou!”

3. En Adam het dit `n goeie idee van Eva gevind, en so het hulle beide opgestaan van hulle bed en het hulle na die geselskap begewe, wat hulle baie opgewek en lewendig met mekaar besiggehou het.

4. Maar toe Henog Adam opgemerk het, gaan hy dadelik na hom toe en het gesê: “Vader Adam, ons gee jou geen rus nie! Dit sien ek wel, maar hierdie keer is dit nie anders moontlik nie!

5. Sien, daar op die voorgrond sit Muthaël al met sy vrou Purista, deur die Heer Self met haar verbind!

6. Wat kan ons dan beter doen as om ons te verheug oor die vreugde van `n kind, ja, in die gees van `n broer, wie deur die Vader van alle heiligheid en liefde Self besoek word, om die regte vrou vir hom te bring, die oomblik toe hy sy hart volledig van haar afgewend het, en haar aan Hom, die Vader van die ewigheid, opgeoffer het?!”

7. Deur hierdie woorde van Henog en deur hierdie aanblik word Adam tot trane geroer. Hy kyk dan ook byna onafgewend na die eerste gehude paar en het die in stilte in sy hart geseën.

8. En toe hy so na hulle kyk, het hy ook twee vreemde gaste in hulle midde gesien waar die nuwe egpaar hulle bevind het en hy weet nie waar hulle vandaan gekom het nie.

9. Henog het egter gesien waarna Adam in sy hart gesoek het; en daarom het hy dadelik ongevraagd aan Adam gesê:

10. “Vader, jy soek in jouself of die vreemdes aan jou bekend is en sou graag weet wie dit is en waarvandaan hulle gekom het? En, omdat ek nou hoogs opgewek is, wil ek jou dit ook dadelik meedeel, sodat ook jou hart in alle vreugde kan oorgaan!

11. Sien, vader, die Een Wie aan die sy van Purista sit, is die Heer Self! En wie aan die sy van Muthaël sit, is die gees van Zuriël, die vader van Ghemela, wie aan die linkersy van die Heer sit en haar Lameg naas haar. 

12. En so sien jy nou twee egpare wie se kinders met hulle kinders `n nuwe aarde sal betree!”

13. Hierdie woorde van Henog het Adam en Eva se harte gebreek, sodat hulle beide geween en van vreugdevolle weemoed nie in staat was om te praat nie.

14. Nou het die Heer opgestaan en gepraat: “Adam, kom nader en staan by My!”

15. En Adam het na die Heer toe gegaan .

16. En die Heer het gepraat: “Adam, as jy alleen sal wees en Ek deur die duisternis van die grafte van die dood na jou toe sal kom, sal jy My dan wel herken in die nag?

17. Sal jy My herken as Ek jou uit jou diepe slaap sal wek en aan jou sal sê: “Adam, staan op, kom en leef!” 

18. Sal jy My wel herken op `n nuwe aarde, in `n nuwe hemel, as hierdie aarde en hierdie hemel sal vergaan soos `n ou kleed?”

19. Diep bewoë het Adam gevra: “O Heer en Vader, wat is dit? Wanneer sal dit gebeur?”

20. En die Heer het gesê: “Kyk hier, kyk daar gunter; dit lê reeds voor jou! Die ewigheid bewe, en die oneindigheid sidder vir My; want nou plaas Ek `n wagter, en sy swaard sal stry met diegene wat dood is!”

21. Hierop het Adam hom na die grond gebuig en gepraat: “Heer, watter woorde praat U? Wie kan die betekenis daarvan begryp?”

22. En die Heer het gesê: “Die tye van die tye sal dit begryp en diegene wie uit jou is; maar jy sal rus en dit nie eerder begryp en herken nie, totdat Ek aan jou sal sê: “Adam, staan op, kom en leef!” 

Die afskeidswoorde van die Heer. Koning Lameg keer met syne terug na Hanoch. Die ware goue tydperk 

(7 September 1843)

114 Na hierdie woorde tot Adam het die Heer Hom tot alle aanwesige kinders gewend en gesê:

2. “Kinders, Ek het nou die hoogte sowel as die laagte georden en het tussen beide goed begaanbare weë gemaak, sodat julle bymekaar kan kom en mekaar in al dieselfde ondersteun waaraan julle wedersyds behoefte het!

3. Ekself het julle gedurende `n tyd van meer as twee maande persoonlik geleer om julleself en vir My, as julle ware God en Vader, te ken en in My die ewige lewe van die gees te vind en in dié lewe alle liefde, Wysheid, mag en krag, waardeur alle dinge aan julle onderwerp moet word.

4. Baie van julle is al in dié lewe (van die gees) en kan van daaruit die wyse gebruik van alle dinge sien en hulle dan goed gebruik. Baie van julle is, veral in die laagte, op die beste weg na daardie lewe; slegs weiniges weet eintlik nog nie so goed waar hulle die lewe van die gees moet begin nie.

5. Daarom het ek egter sommiges van julle in `n hoë mate gewek, sodat deur julle, as opgewektes, die swak en die nog blindes op die korrekte weg gelei sal word.

6. En so het Ek julle ook geen gebod gegee nie, maar het julle feitelik maar net getoon dat julle almal in die liefde tot My volkome vry is, soos Ek, julle God, Heer, Skepper en Vader Self sedert die ewigheid vry is.

7. Bowendien het ek julle nog die volste versekering gegee dat diegene wat volmaak is in die liefde tot My, die dood van die liggaam nooit sal sien, voel en proe nie, maar sal word soos Zuriël, wie hier is, en sal soos Sehel en Pura oorgaan in die volkome ewige lewe van die gees!

8. So het Ek julle die eindelose voordele getoon van die ware lewe, maar ook die eindelose nadeel van `n lewe wat in stryd is met My ewige orde.

9. Dit het julle dus almal van My, die Heer Self, regstreeks verneem en in julle hart ontvang, en julle kan daarom nie meer twyfel aan die volle waarheid van alles wat Ek julle Self verkondig het nie.

10. Daarom is julle nou ook van alles en in alles voorsien en kan julle nie sê: ‘Vader, dit en dat ontbreek ons nog nie!” Maar juis omdat julle sodanig versorg is, nie alleen tydelik nie, maar vir die hele ewigheid, moet julle ook in die toestand bly en nie so onverstandig wees om die ydel dinge van die wêreld te begeer nie, waaraan die dood en die ou verderf kleef; dan sal julle My verder geen las meer besorg nie!

11. Maar wanneer julle eiemagtig uit My orde sal tree en julle mekaar uit eiebelang sal oorheers vanweë die heerlikheid en die wêreld in julleself, dan sal Ek My Aangesig van julle afwend en julle laat versink in die poel van alle ontug, vleeslike begeerte, hoerery en in alle egbreuk en ongepaste dierlike begeerte; wat julle daarby sal win, dit sal die bittere en wrange gevolge julle toon! Meer hoef Ek julle nie te sê nie! 

12. Omdat alles nou in die grootste orde verkeer, seën Ek julle en sê: My liefde bly by julle en onder julle, tydelik sowel as ewig! Amen.”

13. Hierop word die Heer, asook Zuriël, weer onsigbaar. Die geselskap gaan na buite en loof en prys God tot aan die dageraad en vier so ook die Sabbat.

14. Op die eerste dag (Sondag) begewe almal hulle weer na hulle huis en onder baie seëninge het Lameg self met sy geselskap terug na die laagte gekeer en daar die orde van die Heer wyslik gehandhaaf en het sy tyd so tot `n waaragtig goue tydperk gemaak. 

15. En so was dit ook op die hoogte die geval. 

Die eerste kerk en die latere verval van die mense. Adam se afskeidswoorde, testament en dood 

(11 September 1843)

115 En so was die mense van die aarde nou volkome onderrig en verryk met alle kennis. Die kloof tussen die hoogte en die laagte was opgehef, sodat elkeen ongehinderd vanuit `n volkome vrye wil kon handel. 

2. En so was die erkenning van God ook volkome lewendig en die eerste kerk sodanig gegrondves, dat elke mens die innerlike wêreld van die gees in die suiwer liefde tot God daarin kon vind. 

3. En so was alles volkome goed solank as wat die eerste oervaders geleef het; maar toe hulle weggeroep was en dus die een na die ander sterf, het dit helaas weldra anders geword.  

4. Die wêreld het steeds meer begin om die oorhand te kry, die geestelike het verlore geraak, en ons het baie spoedig heeltemal materialisties geworde mense gesien wie van die gees nie veel meer geweet het as die mense van die huidige tyd nie, en hulle derhalwe ook nie meer deur My gees laat lei en bestraf het nie.  

5. Want die slang het geweet om die natuur van die aardbodem soseer te seën met haar vloek, dat dit alles in so `n oorvloed voortgebring het, dat die mense daardeur weldra verslap en tot luiaards en leeglopers geword het.

6. Die verdere verloop sal dit nog duideliker onder elkeen se oë bring.

7. Adam het negehonderd-en-dertig jaar oud geword, en het al sy hoofstamkinders byeengeroep en aan hulle gesê:

8. “Kinders, nou het ek negehonderd-en-dertig jaar op die aarde geleef en het baie moeg en swak geword!

9. Ek het daarom my God en julle God gebid of Hy my sou versterk of van die aarde wegneem, soos Hy in die tyd van die groot openbaring vir Zuriël, Sehel en Pura na Hom toe geneem het.

10. En toe ek so gebid het, sien, toe het die Heer met my gepraat:

11. “Luister Adam. Ek het jou tyd gemeet en die maat vol bevind; daarom sal Ek jou gebed ook verhoor en jou wegneem van die aarde, wat jou voete reeds geweldig vermoei het.

12. Maar soos die drie wat jy genoem het, kan jy die aarde nie verlaat nie, omdat jy in jou vlees gesondig het!

13. Daarom sal jou liggaam aan die aarde, vanwaar dit geneem was, teruggegee word, sodat die slang haar deel van jou kan kry!

14. Maar jou siel met die gees uit My, sal Ek van jou liggaam losmaak en haar na die regte plek lei, waar jy My erbarming in alle rus van jou hart sal aanskou.

15. En Ek sal `n engel na jou toe stuur; die sal jou van jou liggaam verlos en wel op hierdie dag.

16. En soos jy die tydelike sal verlaat, sal almal dit moet verlaat wat in hulle liggaam gesondig het.

17. Want soos wat die sonde deur jou in die wêreld van jou kinders gekom het, so sal ook die dood van die vlees kom. Amen.” 

18. So het die Heer gepraat en so is dit vandag die laaste dag van my aardse bestaan in julle midde; want dit is die wil van die Heer!

19. Eva, julle moeder, sal nog enige tyd lewe; hou haar in ere en sorg vir haar totdat die Heer haar ook sal roep!

20. Aan jou, Henog, dra ek my woning oor en alles wat daarin is; en die eerste sorg vir julle moeder is aan jou toevertrou!

21. Aan jou, Set, gee ek al die grond en alles wat dit opbring! Daarom moet jy sorg vir almal wat in my huis sal woon; want dit sal voortaan die eiendom van die hoëpriester bly, en hy sal lewe van die tiende deel van alle opbrengste van die land.

22. So wil God, die Heer dit voortaan hê! My liggaam moet Henog, Jared, Metusalag en Lameg heimlik begrawe op `n plek wat, behalwe hierdie vier, niemand mag weet nie, sodat die kinders nie daarheen sal gaan om hierdie plek goddelik te vereer nie. Dit alles is die wil van my en van die Heer! Handel daarvolgens! Amen.”

23. Daarop het Adam alle hoofstamkinders en langs hulle alle mense van die aarde geseën, toe sy hoof gebuig en gesterf.

24. En alle kinders het hulle kleed geskeur en geween en gerou, vir ongeveer `n jaar lank.

25. Adam was op `n hoë berg begrawe, en niemand, behalwe die vier, het van die plek geweet nie. 

26. En Henog het die huis van Adam betrek met sy vrou en sy kinders en het gesorg vir Eva, wat nog dertig jaar na die dood van Adam geleef het.

27. So was in alles die testament van Adam in ag geneem. 

Die rou oor Adam se heengaan. Die stygende aansien van Eva. Die dood van Eva 

(12 September 1843)

116 Toe die kinders van die wêreld in die laagte die berig van Adam se dood ontvang het, was hulle in diepe rou en het drie dae lank gevas.

2. En Lameg, wat in dié tyd nog lank trou en goed geleef het, het bodes na alle kante van die aarde gestuur en aan alle toenmalige bereikbare volkere die dood van Adam laat verkondig. 

3. En waar die berig gekom het, het diepe rou dadelik ontstaan, en almal het geweeklaag en geween oor die verlies van die aartsvader.

4. Maar Eva het nou des te meer aan aansien gewen, want dit het dikwels gebeur dat hele prosessies hulle van alle kante na die hoogte begewe het om die aartsmoeder te sien en te begroet. 

5. Selfs afgesante uit Sihin (China) het gekom op die gebergte van die kinders van God en het Eva besoek, want ook hulle het van Lameg se bodes gehoor dat die aartsvader Adam gesterf het.

6. Maar die nakomelinge van Kain (Kainiete in Afrika) en Meduhed (Meduhediete in Japan) het dit nie te hore gekry nie, want hierdie twee volkere was toe heeltemal afgeskei van die bewoners van die vasteland. 

7. Eva was tot aan die einde van haar lewe, ondanks die baie vertroostinge, tog steeds diep bedroef; selfs die vertroostinge van Henog kon haar hart nie veel verlig nie.

8. Slegs Set was dikwels in staat om aan Eva se hart goed te doen, omdat hy vanouds haar liefling was en hy heeltemal soos Adam gelyk het, in sy gesig, sowel as in sy postuur en in die klank van sy woorde.

9. So het ook hierdie dertig jaar in goeie, algehele orde verbygegaan; en toe Eva se lewe ten einde kom, was sy ook deur die Heer weggeroep.

10. Dit het drie dae voor Eva se dood gebeur, juis toe Set, Jared, Henog, Methusalag en Lameg die reeds baie swak aartsmoeder omring het, dat, deur toelating van die Heer, die gees van Adam die hut binnegekom en gesê het:

11. “Kinders, wees geseën! Vrede sy met julle, en vrees nie, want ek is Adam, wie julle almal in die vlees verwek het deur die barmhartigheid van die almagtige, ewige, lewende God!

12. Kyk, die Heer, Wie Hom al dertig jaar gelede oor my ontferm het, het Hom nou ook oor Eva, my dierbare vrou, ontferm en wil haar verlos van die aarde en van haar meer as vermoeide en swak geworde vlees, sodat sy nou ook in my lewensrus sal binnegaan en met my soos `n volgsame en sagte lam sal wei op die geheiligde weide van God se erbarming! 

13. Die gees van Sehel het My verlos, maar Eva sal ek self ontbind van haar aardse las en sal haar bring na waar ek is, in soete rus, wagtend op die dag wat volgens die belofte vir die aarde sal wees soos `n son van die sonne!”

14. Hier het Henog aan die gees gevra: “En wanneer sal jy dit presies doen, en wat moet daar met die liggaam van ons moeder gebeur?”

15. En die gees van Adam het gepraat: “Nie ek nie, maar die Heer is jou meester! Op die derde dag vanaf vandag is die tyd bepaal; en wat jy moet doen sal die Heer jou soos altyd meedeel!”

16. Hierop verdwyn die gees van Adam.

17. Op die derde dag het hy teruggekom, slegs vir Henog en Eva sigbaar.

18. En Eva het alle aanwesige kinders geseën en God geloof vir die barmhartigheid.

19. En die gees van Adam het vir almal hoorbaar gepraat: “Eva, my seën, met joune verenig, het jy aan die kinders gegee! Dit is die wil van die Heer dat ook jy na die huis terugkeer; kom daarom in my arms in die Naam van die Heer! Amen.”

20. Hierop het Eva dood neergesink, en haar gees en siel verdwyn met die gees van Adam en was verder nooit meer gesien nie.

21. So het die moeder in die kring van haar kinders gesterf en was weer in die gees deur Adam verenig, in sy geestelike arms opgeneem en gelei tot die rus in die Heer.

22. Maar haar liggaam was volgens die wil van die Heer, ook deur diegene wie Adam begrawe het, op dieselfde plek begrawe, en niemand mag geweet het waar dit was nie.

23. Ook die dood van Eva het `n jarelange rou veroorsaak en het bewerk dat baie `n teruggetrokke en baie vroom lewe begin te lei het.

24. Besonder magtig het die dood van Eva op die bewoners van die avondland gewerk, wat hulle nou Abedamiete genoem het; want Abedam was ook `n liefling van Eva, en sy was ook vir hom alles.

25. En dit was dus ook die einde van Eva. 

Die askete onder die kinders van die hoogte. Die dood van Set en die geboorte van Noag. Henog en Lameg se gesprek oor die liggaamlike dood van die mense. Henog se rou en wegneming deur die Heer 

(13 September 1843)

117 Daarna het die mense nog `n lang tyd geleef asof hulle halfdood was en het geen vreugde aan die wêreld beleef nie, maar hulle het daarna verlang om so spoedig moontlik die eerste ouerpaar te volg. 

2. Die veragting vir die wêreld het by sommiges sover gegaan, dat hulle klein hutte onder ou vyebome gebou het en daar honderd jaar lank `n suiwer kluisenaarslewe gelei het, en nie van woning verander het solank as wat die boom, wat sy sober voedsel aan hulle verskaf het, geleef het nie.

3. Baie manne het gesweer om geen vrou aan te raak nie; want hulle het in hulle soms nie geringe verbittering gesê: “Waarom nog langer mense verwek? Staan elke mens nie die lot van Adam en Eva te wagte nie, dus die dood en die vergaan van die vlees, dan is dit tog beter om nie in so `n ellendige bestaan geroep te word nie! En as God tog ellendige mense op hierdie gesplete wêreld wil hê, dan kan Hy hulle opnuut uit klippe en leem skep; maar ons, wie weet wat na dié ellendige lewe sal volg, ons sal onsself nie meer laat gebruik om ongelukkige wesens van ons soort in die lewe te roep nie!”

4. So het ook baie vrouens gehandel en het hulle afgesluit en was tot geen ontvangenis meer te beweeg nie; want ook hulle het gesê: “Vir die dood sal diere, maar geen mense verwek word nie!”

5. En so het dit na verloop van honderd jaar na die dood van Eva, asook ten tyde van die dood van Set, op die hoogte gewemel van sulke sonderlinge mense; en geen woord van die nog lewende Henog het iets verander en ook geen wonderwerk ten einde hierdie mense van hulle dwaasheid te genees nie.

6. En omdat Henog ingesien het dat daar met hierdie super slim mense, by behoud van hulle vrye wil, niks meer uit te rig was nie, het hy ten slotte die Heer ook self gebid dat Hy hom na Hom toe sou neem. 

7. Maar die Heer het aan Henog gesê: “My getroue dienaar! Sien, dié jaar nog sal Lameg, jou kleinseun, `n seun kry! Hom moet jy nog eers seën; dan sal Ek jou ook verlos van die wêreld soos wat Ek jou belowe het!”   

8. En in dieselfde jaar toe Lameg honderd-twee-en-tagtig jaar oud geword het, het Ghemela `n seun vir hom gebaar, vir wie Henog dadelik geseën het, volgens die opdrag van die Heer.

9. En Lameg het na die seëning daaraan toegevoeg: “Noag is jou naam! Hy sal ons troos by ons inspanning en arbeid op die aarde, wat God die Heer vervloek het!”

10. Aan hierdie uitroep van Lameg kon elkeen sien dat selfs Lameg se gemoedstemming nie meer so heeltemal in orde was nie, want hy het daardeur vir My, die Heer, `n duidelike verwyt gemaak oor die voornemende vervloeking van die aarde, omdat hy daarmee in `n sekere sin sou gesê het: “By God is daar geen troos meer nie, want Hy het nou vreugde aan die dood van die liggame van die vaders. Daarom moes hulle seun Noag `n trooster word! 

11. Maar Henog het Lameg ook vir hierdie uitroep berispe en het dit aan hom duidelik gemaak dat Ek die gedrag van die kinders nou met `n beledigde hart aangesien het, omdat Ek tog Self hulle almal `n ander geestelike lewe in die gees na die aflê van die versoekende vlees beloof het, geleer en altyd oortuigend in elkeen se hart gevorm het.

12. Maar Lameg het gesê: “Dit weet ek net so goed soos jy, vader Henog! Maar as ek altyd in my daardie sekere ewige lewe sien, waarom kan ek dan diegene wat gesterf het daarin, nooit sien nie? Sien, daarvoor het ons geen leer en geen rede nie!

13. Waarom mag die geeste wat oorgegaan het, dan nie na ons toe kom en ons laat sien dat hulle ook `n lewe sonder liggaam het en bestaan nie?” 

14. En Henog het gesê: “Wat sê jy nou? Jy het tog die gees van Adam, Zuriël en die gees van Abel en Sehel gesien! Wat wil jy dan nog meer?”

15. Maar Lameg het gesê: “Sien, by God is alle dinge moontlik! Kan Hy nie die dood weer in die skynbare lewe en bestaan roep wanneer Hy wil nie? En dan sal ons glo dat dit so is!  

16. Maar as daardie skynbare lewe homself terugtrek, wat dan? Waar gaan dit heen as dit nie meer vir ons sintuie daar is nie? Sien, dit is duidelik die ou vloek! Ons is daar om gedood te word; om vervloek te word is ons daar, maar nie om te lewe nie!

17. Waar die lewe is, moet dit altyd sigbaar wees, maar nie asof dit geen lewe is nie!

18. Vanweë die sonde van Adam moet al die menslike vlees gedood word! Wat `n vloek! As ek nooit gesondig het nie, waarom moet my liggaam dan, terwille van Adam se sonde, gedood word? Sien, dit vind ek hardvogtig!”

19. Hierop het Henog vir Lameg geseën en na buite gegaan en het geween voor die Heer.

20. Maar die Heer het Henog getroos, hom met sy liggaam na Hom toe geneem, en hy was voortaan nie meer op aarde gesien nie, ofskoon die mense hom oral gesoek het. 

Lameg op soek na Henog. Die verhelderende woorde van die Heer tot Lameg. Lameg se dwase, bittere woorde aan syne 

118 Veral Lameg het gevind dat Henog hierdie keer te lank weggebly het en daarom het hy self na buite gegaan om te sien waarmee Henog dan wel besig was. 

2. Maar hy het vergeefs die hele hoogte afgeloop en Henog nêrens gevind nie. Hy het ook bodes in alle rigtings uitgestuur; selfs na die laagte het hy bodes gestuur om te soek. 

3. Dit was egter tevergeefs, want Henog was nêrens meer onder die lewendes op aarde aan te tref nie.

4. Toe het Lameg en ook die weinige ander nog lewende vaders gedink dat Henog miskien gesterf het. Daarom het Lameg aan elkeen gevra of iemand iets daarvan geweet het. 

5. Maar elke ondervraagde het sy skouers beslis opgehaal en gesê dat niks sedert die vorige Sabbat van Henog gesien is nie. 

6. `n Hele jaar lank het mense oral gesoek; maar niemand het ook maar in die minste iets geweet van wat daar met hom, naamlik Henog gebeur het nie.

7. Lameg, wat nog in die laagte geleef het, het uitgebreide soektogte laat onderneem; maar toe hy reeds tienduisend bodes uitgerus het, het die Heer tot hom gepraat:

8. “Doen geen vergeefse moeite soos die dwases op die hoogte nie, want sien, Ek het Henog, soos Ek hom beloof het, met liggaam, siel en gees na My toe gebring! Daarom kan jy hom nou wel oral soek, maar jy sal hom nooit vind nie! Rus twee bodes uit en stuur hulle met dié berig na die hoogte, sodat my dwase kinders te hore kry waarheen Henog gegaan het!”

9. Na hierdie mededeling het Lameg sy grootse soekprojek gestop en slegs die twee aangewese bodes met die mededeling wat van My ontvang is, na die hoogte gestuur en het deur hulle aan Lameg op die hoogte verkondig wat hy van die Heer verneem het. 

10. En toe Lameg op die hoogte berig daardie ontvang het, was hy verbyster, soos ook bykans alle kinders op die hoogte; want ten eerste was Henog, volgens hulle begrip, ook so goed as gesterf en van die aarde verdwyn, en ten tweede was daar niemand in die plek van Henog as hoëpriester aangestel nie.

11. Toe het Lameg tot die hele menigte gepraat: “Luister, my broers en kinders, en ook julle enkele oorgeblewe vaders! Die Heer het nou ook vir Henog, wie ons almal `n jaar lank vergeefs gesoek het, na Hom toe geneem of gedood, soos Hy dit nou reeds met baie van ons gedoen het. 

12. Hy het egter geen ander hoëpriester aangestel nie; dit is nog vreemder as die sterf self! Henog het my wel geseën voordat hy na buite gegaan het om nie terug te keer nie, maar dit kan ek nie as inwyding tot hoëpriester aanneem nie. Daarom sal dié amp van nou af ongevul bly!

13. Wie van julle Sabbat wil hou, kan hom hou; wie dit egter nie wil nie, kan doen wat hy wil! Want ek meen, vir die dood is enigiets goed.

14. Die Heer kan doen wat Hy wil, maar ek van my kant sal nie veel doen vir die dood nie!

15. Laat al die grond braak lê en hou op om kinders te verwek en plaas geen saad meer in die aarde nie, en bedek julle oë en kyk nie meer na die verskriklike drogwêreld nie, maar laat elkeen van julle die dood so spoedig as moontlik verwag! Het dit oor ons gekom, dan het ons ons doel bereik.

16. `n Mooi doel vir vrydenkende wesens! Daarom is besluit om die aarde te ontvolk! Dan kan God daarop dood soos Hy wil! Begryp my goed: Die aarde behoort ontvolk te word!” 

Die beëindiging van die voortplanting op die hoogte en die waarskuwing van die Heer aan Lameg. Lameg se verwytende antwoord aan die Heer 

(16 September 1843)

119 Hierdie woorde van Lameg het in die gegewe omstandighede groot byval gevind, en daar was werklik nog maar weinig wat nog aan die toenmalige orde trou gebly het; diegene wat egter nog aan die orde trou gebly het, het niks beter gewens as om maar so spoedig moontlik van die totaal verkeerde wêreld weggeneem te word nie.

2. En wat die geslagsdaad betref, dit het oral op die hoogte, vir ongeveer dertig jaar, agterweë gebly. Na hierdie tyd, toe Lameg se wrok en verdriet `n bietjie verminder was, het die Heer Lameg op `n aand na buite geroep en het vanuit `n vuurwolk tot hom gespreek: 

3. “Lameg, Lameg, jy stel My geduld baie erg op die proef!

4. Toe Ek destyds met jou vaders van die aand na die middernag getrek en jou tegemoet gegaan het, toe jy sonder toestemming die vaders, wat die volkere tot die groot sabbatfees uitgenooi het, op die bosweg tussen middernag en aand angstig tegemoet gekom het, was jy vol dankbare vreugde, omdat Ek vir jou bemiddel het by die vaders. Die grootste vriend van jou lewe het jy toe in My gevind en jy sou vir My deur die vuur gegaan het, hoewel jy My toe nog nie geken het nie.

5. En toe jy My vervolgens herken het, sien, toe word jy gloeiend soos smeltende erts uit liefde tot My!

6. Wat het Ek dan nou anders gedoen as net dit wat Ekself aan julle almal geleer het en waarvan ek julle meermale verkondig het dat dit absoluut noodsaaklik was vir die ewige lewe van die gees?! En tog hou jy nou met niks van My woorde meer rekening nie, maar handel asof Ek vir jou die onbekendste en nietigste wese is van die hele geestelike en liggaamlike wêreld.

7. Hoe moet Ek, jou God, Skepper en Vader, dit beoordeel? Wil jy My, die Almagtige, in erns trotseer?! Wil jy met My veg en met My in `n vuisgeveg gaan?! Praat! Wat wil jy met My maak? 

8. Ek hoef maar net asem te haal, en die hele skepping sal nie meer daar wees nie en jy sal nie meer daar wees nie! Praat! Wat wil jy met My doen? Moet Ek jou gehoorsaam, of jy vir My? Praat, wat wil jy met My doen!”

9. En Lameg het gepraat: “Heer, ek twyfel nie aan U mag nie, maar ek twyfel aan U liefde en beloofde trou! Want hoe kan U ons, U skepsele of kinders, geneë wees, as U alleen maar behae daarin blyk te skep om ons te dood?!

10. Dit sou vir my beter wees dat U U asem oor my laat gaan het en ek dan vir ewig nie meer sou bestaan nie, as dat ek `n geruime tyd op die vervloekte aarde moet lewe en swaar moet werk om dan ten slotte deur U gedood te word!

11. Ook al het U gesê: “Slegs die vlees moet gedood word; die gees leef egter voort!”, dan sê ek: “Wat is dan die voordeel van so `n wissellewe waarby mens eers aan `n lewe in die liggaam moet wen; en kan mens dan goed daarmee oor die weg kom en as mens daarvan gaan hou, dan kom U heimlik en verwoes daardie eerste lewe en vorm U daaruit, volgens U welgevalle, `n ander lewe, waaraan beslis nie meer geleë is as aan die eerste nie! 

12. Ek sien dat U `n vriend van voortdurende veranderings is; daarom kan ek U nie meer vertrou nie!

13. Laat die asem van U almag maar oor my gaan, sodat ek dadelik ophou om te bestaan, maar roep my dan ewig nie meer in die een of ander bestaan nie, dan sal my vernietiging U vir ewig tot `n blywende lofuiting wees! Maar `n bestaan onder voortdurende veranderings is die grootste vloek vir elke skepsel, en die genoeë van sy Skepper word vir hom `n ondraaglike las.” 

Die ernstige, teregwysende woorde van die Heer aan Lameg. Die geeste Henog en Adam getuies van die ewige lewe van die mens 

(18 September 1843)

120 Toe Lameg dit gesê het, het die vuurwolk op aarde neergedaal, en in die vuurwolk het die Heer sigbaar teenoor Lameg gestaan en met `n ernstige stem tot hom gespreek:

2. “Lameg, Lameg! Bedink wie die Een is voor wie jy staan en Wie nou met jou praat! 

3. Wat het Henog en Metusalag met jou gemaak toe jy as jongeling vroeër onhanteerbaar was? Kyk, jy was met `n skerp roede getugtig!

4. Sê nou self of die vaders jou uit vernietigende toorn, of uit regverdige liefde getugtig het?!

5. Jy kan nie daaromheen om te sê nie: “Dit het die vaders uit geregverdigde liefde vir hulle kind gedoen, want anders sou ek soos `n verskeurende dier grootgeword en `n onmens geword het!” 

6. So praat jy in jouself en jy vel `n korrekte oordeel. En dink jy dat Ek `n minder regverdig liefhebbende Vader as Jared, Henog en Metusalag is?

7. O sien, hulle was slegs deur My aangestelde vaders om jou te verwek, jou groot te maak en op te voed! Maar Ek alleen is die ewige egte Vader, omdat Ek jou uit My geskape en verwek het en tot nou toe in alle vryheid van jou gees opgevoed het, en Ek het jou as die enigste ware en egte Vader, ondanks al jou nie seldsame oormoed, tog nooit getugtig nie!

8. Sien, die rede daarvoor was steeds My oneindige liefde, geduld en erbarming wat Ek vir jou en met jou het!

9. Maar noudat jy so weerspannig teen My geword het, sê Ek vir jou, dat Ek nou `n roede ter hand sal neem en met jou en al jou gelykes sal doen wat `n egte vader betaam wat vol regverdige liefde vir sy kinders is!

10. Ek wil jou egter eers die heerlike lot toon van diegene wat Ek na My toe gebring het, sodat jy vanuit jou diepste lewensgrond sal besef hoe Ek dit vir ewig met My kinders bedoel!

11. Maar dan sal Ek jou toon dat ook Ek die bandelose kinders, wat My, vir hulle liefdevolle Vaderlike bestemming, so baie misken en in die stof van die onwaardige bedrog wil aftrek, sal tugtig, terwille van hulle heil. En dat Ek die mees weerbarstiges ook in die gees verder vir ewig kan tugtig as hulle nie wil erken dat Ek hulle allerliefde​volste Vader en God in alle onaantasbare heiligheid is nie.

12. Kyk egter omhoog en vertel My: Wat sien jy daar?”

13. Hierop kyk Lameg omhoog en het al die gestorwenes gesien.

14. En Henog het na benede gekom en aan Lameg gesê: “Dwaas, raak my aan en oortuig jou daarvan dat ek nou vir ewig leef, sonder om ooit weer van my bestaan te wissel!”

15. En Lameg het Henog bevoel en het geen verandering aan hom ontdek nie, behalwe die van die hemels geestelike vervolmaking in alle volheid van die volkome lewe.

16. En so het hy hom ook by alle ander oortuig.

17. En Adam het bowendien nog aan hom gesê: “Lameg, die grootste weldaad van die Vader aan ons is dat Hy die swaar, beproewende liggaam weggeneem het van die vrye gees! Daaroor moet jy jou verheug!

18. Al wil die dood van die liggaam vir jou aardse oog jou ook somber toeskyn, vir diegene wat in die liefde tot die Vader weggeroep is, is dit `n allerhoogste geluksaligheid!

19. Kyk, in die singenot van die liefde van jou ouers was jy verwek, maar in die hoogste liefdesgenot word jy as gees uit die swaar vlees gehef en jy leef dan `n volkome, ewige, magtig, kragtig, werksame lewe, waarvan soetheid met niks op aarde te vergelyk is nie!

20. Wat jy ooit op aarde begin het, dit sal jy eers in die gees op die geestelike ewige aarde volbring. Daarom moet jy nie lui wees op aarde nie; want geeneen van die deur jou aangeraakte sandkorreltjies gaan verlore nie!

21. Dit sê ek, Adam, jou verwekker; begryp dit! Amen.” 

Lameg praat verder met die oorledene. Lameg se omkeer en woorde van berou. Die liefdevolle woorde van die Heer oor die pyn wat `n vader het by die straf van sy kinders. Lameg as plaasvervanger van Henog 

(19 September 1843)

121 So het Lameg ook met Set, Eva en nog sommige ander gepraat, wat vanaf die hoogte uit die vier windstreke oorgegaan het, asook die wat eens bewoners van die laagte was, en hy lei daaruit onmiskenbaar en oortuigend af dat die lewe van die gees, na die afval van die liggaam, geheel en al `n werklikheid was.

2. Noudat hy hom op dié manier ten volle daarvan oortuig het en ten diepste van dit alles deurdring was, begin hy daaroor na te dink welke groot onreg hy die Heer en die ewige Vader deur sy woorde aangedoen het, hoe onredelik al sy gedagtes en besluite was! 

3. En hy (Lameg) het voor die Heer neergeval en begin te huil en het vanuit sy berouvolle hart gepraat: “O God, Heer en Vader, nou deursien ek die volle omvang van my boosheid!

4. Ek was blind en het in my groot blindheid geglo om met U te kan twis! Ek wou in my allerverskriklikste dwaasheid paal en perk stel aan U werk, wat op sigself die allerhoogste liefde is! Ek wou die aarde laat verdor en die menslike geslag laat uitsterf het!

5. En dit alles omdat daar `n duistere wrok in my ontkiem het, vanweë die wegneem van diegene wie ek meer uit oudergewoonte liefgehad het, as uit eintlike ware liefde! Want as ek hulle waaragtig liefgehad het, dan sou daar in my hart beslis geen wrok teen U opgekom het nie, omdat U vir hulle almal in U vaderliefde so `n eindelose groot saligheid berei het!

6. O God, Heer en Vader, ek erken nou dat ek `n swaar straf verdien ten opsigte van U! Daarom is dit dan ook regverdig en billik dat U my nou op die mees gevoelige wyse straf! Ja, o Heer, straf my dom vlees gedug, volgens U allerheiligste wil; maar laat my gees nie heeltemal ten gronde gaan nie!”

7. En die Heer het met Lameg gepraat: “Staan op, My seun! Dink jy dan dat Ek, jou heilige, liefdevolle Vader, plesier en vreugde beleef aan die straf van My kinders?

8. Sien, elke hou wat Ek jou sou gee, sou My in My hart veel meer pyn besorg het as vir jou op jou vel!

9. Jy het nou tog ook `n seun wat jy meer liefhet as jou eie lewe; maar as hy nou en dan ongehoorsaam is, probeer hom net daarvoor te slaan, en ervaar dan self of jy daarby nie meer pyn sal ly as jou seun nie!

10. As jy die klap wil uitdeel, sal jy reeds bang wees om jou seun te pynig; en as jou seun by die eerste versigtige klap huil, sal jou hart dan wel in staat wees hom nog `n tweede klap te gee?

11. Jou seun sal die geringe pyn egter spoedig vergeet het, en jou vaderliefde sal hom in `n baie kort tydjie weer volledig met jou versoen; maar hoe lank en hoe dikwels sal jy in jou hart by die herinnering daaraan heimlik sê: “My seun is wel nie meer boos nie; maar wat sou ek oorgehad het as ek hom nie sou geslaan het nie!” 

12. Sien, dit sou jy as `n egte mens doen! Maar Ek is meer as maar net `n mens; Ek is God en jou eintlike Vader! Daarom wil Ek jou nou ook nie slaan nie, maar seën!

13. Maar dit sê Ek vir jou: Bedink dat die aarde My land is! Bewerk haar tot tydelike nut vir My volgende kinders en plant jou weer voort en vermeerder jou! Want sien, daar is nog baie wat nog in die materie gevange sit en op hulle verlossing wag! 

14. Jy sal in die vervolg die plaasvervanger van Henog wees, en maak die kwaad wat jy gedoen het weer goed! Amen.” 

Lameg se gelofte om weer die ou goddelike orde te herstel. Die Heer waarsku teen die slang in die vlees van die vrou. Die Heer en die saliges verdwyn voor hulle oë. Die vergadering van die oudstes 

(20 September 1843)

122 Na hierdie woorde van die Heer belowe Lameg om, met die hulp van die Heer, die ou orde van die dinge weer te herstel en daarvoor te sorg dat hierdie orde by alle nakomelinge gehandhaaf sou word.

2. Maar die Heer het aan Lameg gesê: “Doen wat jy kan; maar jy moet dit nie forseer nie! Want sien, daar heers baie eiesinnigheid in die volk!

3. Maar pas eers op dat die slang jou geen streep trek nie; want sy het reeds in die laagte begin om die vlees van die dogters te verfyn en glad en mooi te maak!

4. Waarsku daarom My kinders teen te veelvuldige besoeke aan die laagte, sodat hulle die strik vryspring wat daar vir hulle opgestel is!

5. En onthou vir alle tye van die aarde die volgende:

6. Wanneer jy sien dat die vlees van die vrouens steeds voller, blanker, fyner en weelderiger word; wanneer die vrouens met onbedekte hoof en gesig, met naakte bors en ontblote hande sal rondloop; wanneer die vrouens die manne wellustig sal agternaloop en die moeders hulle dogters sal opskik en tooi en hulle oordag en snags saam sal uitneem om deur soortgelyke uiterlike opsmuk, wat alles die allerergste kuns van Satan is, `n man te vang, sodat hy sou besluit om hom aan die dogter oor te gee en haar tot vrou te neem, of haar ten minste per dag of per uur as byslaap te neem om teen `n allerskandelikste huurloon ontug te bedryf, let op, Lameg, wat Ek hier sê! - wanneer die vrou haar bo die man sal verhef en oor hom sal wil heers, en ook werklik oor hom heers, deur haar van Satan verkreë bekoorlike vlees, of deur skatte en erfenisse van die wêreld, of deur `n sekere vernamer stand en voortrefliker afkoms; wanneer die vroulike geslag, wat ondergeskik moet wees, met spottende en veragtelike blik en hart neersien op die arme man en sal uitroep: “Bah, wat `n stank hang daar om hierdie ordinêre kêrel! Hoe ontsettend lelik is hierdie mens tog nie; wat `n weersinwekkende aanblik! Kyk net na die lae gespuis, die bedelaarsvolk!” dan, Lameg luister!, dan het die slang hom tot heer van die wêreld gemaak, smadelik heersend in haar geslag!

7. En dan luister goed na My, Lameg!, dan sal Ek die wêreld verlaat en haar oorgee aan die mag van diegene wie sy huldig, en dit sal `n vloek plaas oor alle skepsele! En My ore sal Ek dig stop, sodat Ek die luide jammerkrete van die ellendiges op aarde nie sal kan hoor om My te ontferm oor hulle nood en hulle noodlot nie, maar om My oordeel op die vasgestelde tyd te stuur oor al die vlees op aarde en My toorn uit te giet oor die hele land en oor alle skepsele!

8. Werklik, Ek sê vir jou, die wêreld het al `n groot tree in die rigting van haar verderf geplaas! Gaan daarom heen en verkondig oral wat Ek jou nou gesê het, en roep die hele volk terug om hulle te verbeter, anders sal jou seun nog net soos jy, `n groot deel beleef van hoe dit daar op aarde sal lyk as Ek My heeltemal daarvan sal terugtrek!

9. Neem hierdie woorde ter harte, en wees `n goeie dienaar vir My! Amen.” 

10. Hierop het die vuurwolk verdwyn, die Heer en al die oorgegane geeste.

11. En Lameg gaan vol ernstige gedagtes na sy huis en het alles opgeteken wat die Heer aan hom gesê het.

12. En reeds die volgende dag het hy alle oudstes bymekaar geroep en alles wat die Heer aan hom gesê het en wat hy alles daarby gesien het, aan hulle geopenbaar. 

Die verdeelde sukses van Lameg se boodskap aan die volkere. Lameg se ergernis daaroor en die troostende woorde van die Heer 

(21 September 1843)

123 En almal wat byeengeroep was, erken en begryp tydens die verhaal van Lameg dat dit alles wat hy hulle meegedeel het die volste waarheid was, en hulle het daarop welgemoed en met `n vaste, lewende vertroue uiteen gegaan en het ook dadelik na die volkere in die vier windstreke gegaan en alles aan hulle verkondig wat hulle van Lameg verneem en waarvan hulle self volledig oortuig van was. 

2. Baie uit die volk het hulle weer bekeer, maar die grootste deel het ongelowig gebly en gepraat: “As dit werklik waar is, dan sien ons nie in waarom die Heer Hom nie ook aan ons, net soos aan Lameg geopenbaar het nie, aangesien ons tog net sulke goeie mense is soos Lameg en ons, net soos hy, van Adam afstam?! 

3. Ons glo wel dat daar `n onverbiddelike God oor ons heers, volgens Sy welgevalle, en dit is genoeg; waarom het ons dan ook nog dreigemente nodig?!

4. Omdat ons uiteindelik almal in die stof moet byt, is die geloof tog genoeg?! Om nog ekstra te vrees vir die God Wie ons uiteindelik nie meer en nie minder aandoen as om ons eenvoudig te dood nie, sou wel baie dom wees van elke helderdenkende mens!

5. Eet en drink en verdryf die hinderlike tyd op die mees aangename wyse, dit is ons leuse; want vir dit wat, op hoogs geheimsinnige en onsekere wyse, eers na die dood sal kom, gee ons geen vrot appel om nie!

6. Is die saak van enige belang, dan moet JaHWeH dit net so goed aan ons openbaar, as aan Lameg, want ons is ook mense; maar doen Hy dit nie, dan is ons niks aan Hom verskuldig nie, maar dan ook heeltemal niks! 

7. Julle egter, wat deur Lameg, en nie deur God, na ons toe gestuur is, kan glo wat julle wil; dit interesseer ons weinig, en julle aanvanklike oortuiging het vir ons geen enkele waarde nie!

8. Die einde sal vir julle, sowel as vir ons, die raaisel ophelder van die dinge wat hulle met verloop van die lewe op hierdie aarde sal afspeel: Of ons daarin sal verrot en vir ewig vergaan asof ons nooit bestaan het nie!

9. Maar wat julle waarskuwing vir die laagte betref, daaroor kan ons maar net lag! As daar werklik wondermooie vrouens is en ons hulle maklik kan kry, dan moet ons tog wel op ons koppe geval het as ons hulle nie hierheen sou bring nie; want dit is in feite nog die beste wat die sterflike mens op hierdie dom wêreld het! 

10. En geval dit JaHWeH nie, dan moet Hy dit anders doen; maar solank Hy ons so laat lewe, sou ons tog mooi narre wees as ons die bietjie lewe van ons vir niks en nog eens niks sou laat vergal nie!

11. Gaan daarom maar weg van ons, julle gelowige bodes van Lameg, en laat ons in die toekoms ongemoeid; want ons weet tog goed wat ons te doen staan!”

12. Sien, dit was die vrugte van die vroeëre gedrag van Lameg!

13. Maar toe Lameg van sy bodes soortgelyke uitlatings verneem het, word hy baie verbitterd en weet nie wat om te doen nie.

14. Maar die Heer het aan hom gesê: “Lameg, jy weet wat Ek aan jou gesê het: “Jy moet dit nie wil forseer nie!” Luister daarom na die volgende:

15. Laat kom wie wil kom, wie egter nie wil kom nie, laat hom loop waarheen hy wil; ten slotte sal hy wel by ons beland, en dan sal ons `n paar woordjies vir die ewigheid met hom oor sy verstand praat! 

16. Laat dit so wees! Wat egter die begeerte na die vrouens in die laagte betref, laat elkeen wie dit wil, een daar te siene kry; maar ons sal daarvoor sorg dat hy nie weer die hoogte met haar sal betree nie! 

17. Wees daarom rustig, en bly met die goeie vir ewig in My liefde! Amen.” 

Woorde van die Heer oor die wese van die getroues en die ontroues. Die onverbeterlikheid van hulle wat verslaaf is aan ontspanning 

(22 September 1843)

124 En Lameg het die Heer uit die diepste grond van sy hart gedank vir hierdie les en Hom gevra, nadat hy vir dit wat ontvang is, gedank het, of hy die getroues nie in `n enger kring om Hom heen moes versamel nie.

2. Maar die Heer het gepraat: “Laat dit soos dit is; want die werklik getroues sal ons trou bly, ook te midde van die mees bandeloses van hierdie geslag, wat My geheel en al sal vergeet!

3. En as iemand nie die egte trou het nie, dan sal `n enger kring hom ook weinig baat vir die ewige lewe!

4. As hy hom onder die getroues bevind, sal hy handel asof hy `n getroue was; maar bevind hy hom onder die ontroues, dan sal hy spoedig doen wat hulle doen.

5. As hy met jou praat, dan sal hy net dit sê waarvan hy weet dat dit jou sal behaag; maar as hy by die ontroues kom, sal hy net oorvloei van smerige wêreldse gesprekke.

6. Kyk, mense wat tussen God en dood soos sprinkane heen en weer spring, is ligsinnige, oppervlakkige mense. Hulle het geen geestelike lewensvog nie, sodat die saad van My lewende woord nie in hulle tot ontkieming gebring kan word nie en ook het hulle geen geestelike warmte waardeur in hulle die ewige saad van My woord tot daadkrag kan laat rypword nie; hulle het dit alles nie, omdat hulle dit nie wil hê nie, want om ligsinnig te wees, blyk vir hulle baie plesieriger en amusanter as `n vaste bestaan in My barmhartigheid.

7. Die soort mense is nie net die moeilikste om te verbeter nie, maar hulle verbetering is `n nagenoeg suiwer onmoontlikheid, en wel omdat hulle, na gelang van omstandighede, met alles ooreenstem.

8. As jy hulle sleg wil hê, plaas hulle dan te midde van die slegtes; as jy wil hê dat hulle vrolik moet wees, plaas hulle te midde van die vrolikes; as jy wil hê dat hulle goed moet wees, plaas hulle onder die goeies; as jy wil hê dat hulle wys moet wees, plaas hulle onder die wyses !

9. Maar los jy hulle alleen, dan sal hulle baie spoedig van suiwer verveling wanhopig word en wegkwyn!

10. En waarom? Omdat hulle geen eie lewe het nie en daarom sterk verlang na ontspanning!

11. Wanneer jy hulle ontspanning en vermaak beloof, sal jy hulle selfs `n sekere tyd ook met enige werk kan besighou; maar hou hulle slegs drie dae lank vas in een beslote kring, waarin geen ontspanning of vermaak is nie, dan sal hulle al op die eerste dag ellelange gesigte begin te trek. Op die tweede dag sal hulle mor en skel, en op die derde dag sal hulle of teen jou in verset kom, of hulle loop van jou af weg.

12. Want die leuse van hulle hart is: “Ons sal wel werk as dit moet, maar die werk moet lekker wees, en na die werk mag `n passende ontspanning nooit ontbreek nie! As dit nie daar is nie, bedank ons vir alle arbeid! Ontspanning moet daar wees!”  

13. As jy `n teater sou oprig, dan kan jy verseker wees daarvan dat hulle daagliks na jou toe sal kom om hulle in die spektakel te verlustig, soos `n brommer in vars afval; het verder maar geen hoop dat hulle na jou toe sal kom, solank daar vir hulle op `n ander plek enige tipe vermaak sal wees nie!

14. Hulle sal ook na My woord luister, maar slegs wanneer en solank dit hulle genoeë verskaf; maar die woord in hulleself tot lewende werksaamheid te laat gedy, daarvan sal jy nooit `n spoor ontdek nie!

15. Hierdie mense doen alles: Die goeie en die slegte as dit hulle maar genoeë verskaf; maar ontbreek dit, dan is hulle vir die een sowel as die ander dood.

16. Die rede daarvoor is die volgende: Omdat hulle glad geen eie lewe het nie, en wel omdat hulle dit al van jongs af geleer het om dit te verkwis, omdat hulle deur hulle dwase ouers maar net deur in die vooruitsig gestelde genoegdoenings tot geringe werksaamhede aangespoor was, waardeur hulle dan ook nooit die waarde van die werk nie, maar slegs die waarde van die ontspanning in hulle opgeneem het, met totale verlies van alle selfstandigheid en vryheid en sodoende ook al hulle eie lewe!

17. Ons laat daarom die getroues bly waar hulle is, want hulle sal ons nie verlaat nie, en so laat ons ook die ontroues waar hulle is, want die sal altyd teen ons wees!

18. Wat egter die ligsinnige brommers betref, hulle laat ons die afvalhoop heeltemal ongehinderd betrek; maar kom hulle ons spyse te na, dan is daar nog tyd genoeg om hulle weg te jaag! Die winter van die lewe sal hulle sonder meer vroeg genoeg die genadeslag gee!

19. Ons moet hulle egter ook nie oordeel nie, want hulle is immers slegs skadubeelde, kortlewende skimme van vandag tot môre, maar dan is dit vir ewig met hulle gedaan! Daarom is hulle ook hulle kort lus gegun, want hierna sal daar vir hulle geen meer volg nie.

20. Dit is My wil! Wees standvastig, julle getroues, in My liefde, want daarin sal aan julle bestaan ewig geen einde kom nie! Amen, amen, amen.” 

Die tweegesprek tussen Lameg en Metusalag. Wie iets in die wêreld meer liefhet as God, is Hom nie werd nie! 

(23 September 1843)

125 Hierdie openbaring van die Heer het Lameg buitengewoon diep aan die dink gesit, en hy gaan na die nog lewende vader Metusalag en deel hom mee wat hy van die Heer verneem het.

2. Maar toe Metusalag dit gehoor het, word hy ongerus oor sy ewige lewe, want hy het in sy hart gesê:”As dit so is, dan wil ek met my oë `n verbond sluit en in die wêreld niks meer sien wat my ook maar in die minste genoeë sou kan verskaf nie, en ook my oor afwend van alle stemme van die wêreld! Maar my grootste vreugde op die wêreld is nog my kinders en my getroue vrou!” Hierop het hy sy mond geopen en aan Lameg gesê:

3. “My seun, ek het jou woorde in my hart noukeurig beproef en dit korrek bevind en het daarom ook met my oë en ore `n verbond gesluit, dat ek naamlik op hierdie wêreld niks meer wil sien en hoor wat my ook maar in die minste wêreldse genoeë mag verskaf nie!

4. Maar wat moet ek ten opsigte van my kinders en my getroue vrou doen, wie my grootste vreugde op hierdie wêreld is? Moet ek julle seën en julle dan uit liefde tot God almal vir altyd verlaat, of moet ek by julle bly?”

5. Lameg het hom in `n kort tydjie bedink en toe volgens `n ingewing van die Heer tot Metusalag gespreek:

6. “Luister, vader, so praat die Heer, ons God en ewig heilige Vader:

7. ‘Wie wat ookal in die wêreld meer bemin as vir My, is My nie werd nie!

8. Ouers, vrou en kinders is ook in die wêreld; daarom moet jy hulle nie meer liefhet as vir My nie, as jy My waardig wil wees!

9. Maar alles wat jy vir My offer, sal Ek jou eendag duisendvoudig vergoed in die ryk van die ewige lewe!

10. Laat elkeen egter bly wat en waar hy is, en laat hom in sy hart alles wat hy het, aan My offer, dan sal Ek hom aansien en My vir ewig met hom verbind !

11. Wat hy dan in so `n verbintenis sal geniet, en wat hy ook sal doen, dit sal hom alles dien tot die ewige lewe!

12. Want dan is My gees in hom en herskep alles in die mens: Die lewe sal waaragtig `n lewe word, die liefde sal `n waaragtige liefde word, selfs die dooie word tot die ewige lewe gewek en alle vreugde daarin sal vir My geregverdig wees, deurdat Ek dit in hom geskape het ter vermeerdering van die ewige lewe en My oneindige liefde, barmhartigheid en erbarming!

13. Met My kan die mens deur alle poorte gaan en kan alles geniet, omdat My gees in hom alles tot lewe omvorm; maar sonder My sal niemand ook maar een grashalm pluk nie, want ook `n grashalm kan hom die dood bring, liggaamlik sowel as geestelik, as hy dit met sy gees dusdanig beroer dat hy sy liefde daarin plaas!” 

14. Sien, vader Metusalag, so lui die woorde van die Heer; omdat ons dit nou werklik weet, is dit immers ook nie moeilik om te lewe op die aarde nie!

15. Ons bly wat en waar ons is, bemin slegs vir God bo alles en offer Hom alles wat ooit maar in die minste onsself van Hom weggetrek het deur ons hart te raak, en dan sal ons die lewende gees van die Heer ontvang waardeur en waarin ons alles mag geniet soos die Heer dit aan ons Self geopenbaar het!” 

16. Hierdie woorde het Metusalag weer gerus gestel, maar desondanks het hy van nou af aan baie geslote gebly en het hom in sy hart voortdurend besig gehou met die Heer en met Sy heilige gees in hom gepraat. 

Die morele en geestelike agteruitgang onder die kinders van die hoogte. Koning Lameg se laaste verordeninge en dood. Thubal-Kain as opvolger van Lameg 

(25 September 1843)

126 En so het ook die meeste goeie mense afgesonderd geleef en hulle meer van die wêreld teruggetrek in hulle gemoedere en het geen aandag geskenk aan wat die mense gedoen het, - wat hoe langer, hoe meer, die wêreld ingegaan het nie, wat egter ook vergeefs sou gewees het. 

2. Want die mense van die wêreld het baie eiesinnig geword, en dit was nie raadsaam om oor geestelike sake met hulle te praat nie, omdat hulle ten eerste alles beter geweet het as diegene wat trou aan My was, en ten tweede egter ook by kragtige teenspraak van die kant van My getroues baie gou hulle toevlug geneem het tot growwe en ruwe handtastelikhede.

3. Sulke aggressiewe aanvallers het derhalwe gladnie meer na die stem van die oudstes geluister nie en het ook gladnie na die wonderbaarlike werk gekyk wat die getroues in hulle teenwoor​digheid bewerkstellig het om hulle weer op die reguit weg terug te lei nie.  

4. En wat was weldra die gevolg? Niks anders nie as dat hulle geheel in sinlikheid versink het!

5. Die kragtigste jongelinge en manne het begin om die laagte steeds meer en meer te besoek, en aangesien hulle daar, as kinders van God, altyd groot aansien des persoon ondervind het en baie mooi meisies en vrouens aangetref het, het hulle ook selde ooit meer sin gehad om terug te keer na die hoogte nie.

6. Hulle het daar vrouens geneem en hulle gevestig, hulle het nuwe groot stede gebou en dit versterk met swaar ringmure en het baie spoedig begin om in die weliswaar groot land die baas te speel. Dit was in die besonder die geval met hulle seuns, wie hulle verwek het by die dogters van die wêreld in die laagte, want hulle was kragtig en vervul met `n magtige wêreldse gees, of duideliker gesê: Hulle was die geseëndes van die slang, wat hulle met alle wêreldse mag, krag en gesag uitgerus het.

7. En Lameg in die laagte, wat toe nog geleef het, moes met groot leedwese aanskou wat diegene, wat van die hoogte gekom het, nou gedoen het.

8. Voor hy gesterf het, het hy sy kinders na hom geroep, omdat hy die leeftyd van seshonderd-en-dertig jaar bereik het, wat in die laagte ongekend was, en met hulle gepraat:

9. “Kinders! Die Heer het my geroep om die boosgeworde wêreld te verlaat. Daarom sal dit ook spoedig gebeur dat ek my reeds baie vermoeide liggaam sal aflê.

10. Maar trek dit nie so vir julle aan, as wat die kinders van die hoogte dit gedoen het, toe hulle vaders weggeroep was nie, anders sal dit nog baie erger met julle gaan, as wat dit nou met hulle gaan. Jy sien hulle daagliks die berge ontvlug en hier nuwe stede bou; hulle neem ons vrouens en verwek by hulle kragtige wêreldse kinders wat ons volkere meer en meer onderwerp! 

11. Ek raai julle daarom aan om julle vas aan die Heer te hou, want alleen Sy mag het tot nou toe hierdie magtige vyande uit ons stede en geweste gehou.

12. Wanneer julle ooit die Heer sou verlaat, dan sal julle spoedig onmagtige slawe van hierdie magtiges van die wêreld word!

13. Hou julle vas aan hierdie woorde! Mag die gees van die Heer met julle wees soos Hy met my was en van nou af aan ewig sal wees! Amen.”

14. Spoedig daarna het Lameg gesterf en was deur sy kinders op eervolle wyse in `n pragtige grafkelder gelê, in `n goue kis.

15. Al elf stede het jare lank getreur oor hierdie leier; maar Thubal-Kain het die staatsroer in sy hande geneem en het in die voetstappe van sy vader gevolg, maar met `n meer wantrouerige gees. 

Die begin van die leërmag. Die uitsterf van Lameg se stam met die dood van Thubal-Kain. Muthaël en Purista se seun Uraniël as koning in Hanoch 

(26 September 1843)

127 Solank Hored en die tempelwagter Terhad, asook Mura en Cural nog aan die sy van Thubal-Kain geleef het, het die staat Hanoch met sy tien vorstedomme hom taamlik goed staande gehou, ofskoon mens aan die volkere uit die berge, wat hulle buite die tien stede gevestig en steeds magtiger was, `n soort krygsmag begin oprig.

2. Maar toe ook Thubal-Kain gesterf en geen manlike erfgename nagelaat het nie, maar slegs twee swak dogters (want die eertyds met Naëhme verwekte kinders van die manlike geslag was, soos bekend, heeltemal agterlik en dus gladnie in staat om die volk te lei nie) het die mense nie geweet wie nou die leiding van die volk op hom moes neem nie.

3. En omdat ook Hored, Terhad, Mura en Cural al voor Thubal-Kain gesterf het, was dit soveel moeiliker om `n goeie leier en bestuurder vir die volk te kies, omdat, behalwe die reeds baie ou Naëhme en die twee dogters van Thubal-Kain, daar uit Lameg se familie niemand meer was nie. 

4. Ook die twee broers van Thubal-Kain was tevergeefs gesoek, want ook hulle het êrens op `n wêreldreis gesterf, en daarom was daar van hulle, net soos van hulle nakomelinge, geen spoor meer te vinde nie.

5. Die bewoners van Hanoch het bygevolg toe niks anders geweet om te doen nie, behalwe om bodes na die hoogte te stuur en vir Lameg op die hoogte in te lig en met hom te beraadslaag wat daar nou moes gebeur.

6. En Lameg het die bodes gevra of Naëhme met Hored dan geen nakomeling gehad het nie.

7. En die bodes het gesê: “Nóg manlik, nóg vroulik!”

8. Daarop het Lameg `n bode na Muthaël gestuur in die streek van die môre en hom laat roep.

9. Muthaël het gekom en Lameg het aan hom gesê: “Broer, jy het tog `n reeds dertig jaar oue seun van Purista! Hy is wys en vervul van die gees en die krag uit God. Hoe sou dit wees as ek my hande vir hom sou oplê en hom sou salf tot leier van die volkere in die laagte? Want daar lewe nou seker al by die driemiljoen kinders uit die hoogte, en dit sou dus gladnie verkeerd wees nie as jou seun, wat so deur God begenadig is, vir hierdie volkere `n kragtige leier sou word!”

10. Maar Muthaël het Lameg geantwoord: “Broer, jy het tog ook `n seun wat nog ryker is aan Wysheid en barmhartigheid in die oë van God! Waarom wil jy hom dan nie die hande oplê nie?

11. Lameg het egter gesê: “Muthaël, jy weet dat ek altyd volgens God se raad handel, maar nooit volgens die van myself nie! En as dit nou duidelik geblyk het, hoe kan jy my dan iets vra wat nêrens heen lei nie en nêrens goed voor is nie?

12. Of jy neem in ag wat ek jou gesê het, of jy doen dit nie, maar jy moet aan God se raad in my geen vraag stel nie!”

13. Muthaël het ingesien dat hy `n fout gemaak het, en het daarom vir Lameg om vergewing gevra en onmiddellik sy seun laat kom en hom geseën tot leier van die volkere in die laagte.

14. Toe die seun geseën en gesalf was, het Lameg tot die gevolmagtigde bodes gepraat: “Sien, hierdie jong man van die hoogte het die Heer bestem tot leier, leraar en bestuurder! Hy sal, deur die Heer gelei, julle na die stad Hanoch volg en daarvoor sorg dat julle altyd op die hoogte sal wees van die wil van die Heer!”

15. Hierop het die bodes voor die nuwe koning neergeval en hom die eerste eer bewys en toe opgestaan, God prysend, en hulle met die nuwe koning na die stad Hanoch begewe, waar hy deur tallose volksmenigtes onder groot gejuig ontvang was en die groot en heerlike residensieburg binnegelei was. 

Die bewoners van Hanoch verafgod die twee mooi dogters van die gestorwe Thubal-Kain. Uraniël se besluiteloosheid. Die afwysing van die Heer. Uraniël se huwelik met die twee dogters van Thubal-Kain 

(27 September 1843)

128 Die nuwe koning het Uraniël geheet en sy leierskap het tien jaar lank goed verloop, want hy was in die besit van die Gees van God en het daagliks sy bevele verkry van die Heer. 

2. Maar in hierdie tyd het die twee voorheen swak dogters van Thubal-Kain hubaar en sterk geword en was van so `n uiterlike, liggaamlike skoonheid, dat almal voor hulle neergeval en hulle sonder skroom prontuit aanbid het.

3. Maar die twee dogters was goed opgevoed en het elkeen wat so-iets gedoen het, tereggewys. Maar dit het nie gehelp nie, want hoe meer hulle beide alle geleenthede vermy het waarby die manne hulle goddelike verering wou bring, soveel te meer droom hulle oor die twee godinne.

4. Hoe groot die skoonheid was van beide hierdie dogters, wat aan die hof van Uraniël geleef het, word duidelik uit die volgende bekendmaking van `n soortgelyke verafgodende lofrede

5. Hierdie lofrede was daagliks voor sonsondergang voor die kasteel deur duisend manne uitgeroep en het as volg gelui:

6. “O son, baai en was jou vooraf goed in die see, in alle mere, strome, spruite en fonteine, sodat jy veral nie onrein voor ons is en deur jou onsuiwer strale die goddelike aangesig van hulle verontreinig, wie se name te suiwer, te hemels is as dat ons dit sou waag om dit uit te spreek.

7. En julle trae dienaars van die opgang, reinig die môre goed met goue winde sodat die oë van die dogters uit die hemele van alle hemele nie vertroebel word nie.

8. Jy, nuwe dag, sien noulettend toe dat jy nóg deur te groot hitte, nóg deur te rou koelte, die dogters van die hemele sal hinder!

9. Want die aangesig van die dogters van die hemele straal meer as duisend sonne; hulle oë beskaam alle sterre, en die sterre van die hemele sidder nou vir die glans van die dogters van die hemele.

10. Welke sterfling het anders ooit die sterre aan die hemel sien sidder?!

11. Hulle wange is die oervuur van die môrerooi; hulle mond is die harmonie van die hele skepping; hulle ken wek die gevoel van geluksaligheid by alle lewende wesens!

12. Hulle hare vergul die rande van die wolke; hulle hals is die siel van die blomme; hulle boesem laat die aarde oplewe, en hulle ontsteek en dryf vurige berge op na die hemele om die hemelse dogters te eer!

13. Hulle arms is teerder en sagter as die tederste suggie wind wat die avondrooi so bang ontvlug; hulle liggame is soos die volheid van die hemele en hulle voete is soos die môrerooi wat deur die tederste môrerooiwolkies as eerste die blomryke velde van die aarde betree!

14. Huhora, huhora, huhora! Eer en alle lig en alle glans en alle prag en alle majesteit vir die dogters van die hemele!” 

15. So het die oggendgroet gelui. Maar wee `n donker dag! Dit word dan vanaf die begin tot aan die einde bespoeg, uitgeskel en vervloek, en soms ook wel getugtig deur geweldig met roede in die lug te slaan!

16. Op dieselfde manier verkry ook die nag, voor dit aanbreek, `n beurt, net soos die maan en die sterre!

17. En beide moes hulle minstens eenmaal per dag in die oggend of in die aand voor die venster aan die skreeuers toon, want anders ontstaan daar `n getier waaraan eers `n einde gekom het as beide hulle vertoon het.

18. Maar toe die onbetaamlikheid `n jaar lank voortgeduur het en daar maar geen einde aan gekom het nie, het Uraniël hom tot die Heer gewend en gevra wat hy moes doen om `n einde daaraan te maak.

19. Die Heer het egter gepraat: “Waarom vra jy dit so laat aan My, en hoe kon jy eertyds jou eie hart deur die vlees van beide dogters gevange laat neem het?!

20. Sien, hier is sonder beperking van jou vryheid, geen raad meer moontlik nie!

21. Neem ek hulle beide van die wêreld weg, dan sal die volk jou oorval en jou wurg; laat Ek hulle lewe, dan sal dit nog erger word as nou; gee Ek hulle aan jou tot vroue, dan sal mens weldra jou en die vrouens as gode eer; vlug jy na die hoogte, dan sal die mense hulle beide uit jaloesie oor en weer aan stukke skeur en mense sal mekaar wurg.

22. Oordeel nou self, wat Ek moet doen! Besluit daarom in jou hart en doen wat jou geval! Maar hou My voorlopig daarbuite; want Ek is heilig!” 

23. Dié antwoord het Uraniël nie erg geval nie en hy het heimlik daaroor gedink om met beide weg te vlug.

24. Maar die dag voordat hy wou vlug, het daar honderd van die mees vooraanstaande manne na hom toe gekom en hom aangeraai om die dogters tot vrou te neem.

25. Die voorstel het hom geval en alles was voorberei vir die dag van die huwelik.

26. En die dag het aangebreek, en Uraniël het getrou, sonder om dit aan sy vader op die hoogte te meld en sy seën te vra. 

Die begin van bigamie in Hanoch. Die oprigting van `n skoonheidsinstituut vir vrouens. Mensehandel en standverskil 

129 Dié huwelik het die wêreld van die manne in hulle verafgoding, wel `n toontjie laer laat sing, deurdat hulle nou ingesien het dat daar vir hulle niks meer te verwag was nie; maar daarvoor het hulle hulleself in die arms van twee ander gewerp, wat `n nog groter boosheid was, deurdat ten eerste, elke ook maar enigsins op vrouens beluste man twee vrouens geneem het, een aan die regter- en een aan die linkerhand. En die koning kon dit nie verhinder nie, omdat die mansvolk aan die koning verklaar het dat dit slegs terwille van sy eer geskied het en selfs moes gebeur, waar die koning, wie se gees reeds baie swak geword het, glad niks daarteen kon inbring nie.

2. Dit was dus die eerste groot euwel, waarvan die geestelike gevolge onberekenbaar was.

3. Die tweede euwel egter, nog groter as die eerste, het hieruit bestaan dat alle op vrouens beluste manne nou uit suiwer eerbetoon aan die koning net soos hy, buitengewoon mooi vrouens wou gehad het, ja soos julle gewoond is om te te sê: Par honneur selfs moes hê.

4. Maar aangesien daar gelukkigergewys in die reël altyd nog meer vrouens was wat nie mooi was nie, as werklik baie mooi vrouens, - en dit ook in Hanoch die geval was, het die mens probeer om middele te vind om die vrouens kunsmatig mooi te maak. 

5. Wie soek, die vind ook spoedig iets! So was dit ook hier die geval. Mense het `n skoonheidsinstituut opgerig vir vrouens; daar was `n groot gebou opgerig, waar enkele duisende meisies uit die hele stad, asook van die land, en uit die tien stede, opgeneem was, as hulle maar reg van lyf en lede was en tussen twaalf en twintig jaar oud was.

6. In hierdie instelling, wat mens “die Koning se eer” genoem het, was die meisies met die fynste spyse en dranke gevoed, met die fynste soorte olie gewas en het hulle ook `n opvoeding gekry waarin van God nouliks méér sprake was, net soos in die huidige tyd, waar die godsdiensonderwys in `n meisieskool, netsoos in alle ander onderwysinstellings, ook aan die laaste spyker hang.

7. `n Mens sal sê: “Uit so `n instelling kan tog nog geen ernstige boosheid voortkom nie!” Wees maar geduldig; dit kom nog!

8. Wie nou uit dié instituut twee vrouens wil hê, moes aan die leiers van hierdie instelling `n stywe bedrag vir die opvoedingskoste betaal. Verder moes hy weer twee jong, mooi meisies inlewer en was hy verplig om vir hulle `n beskeie opvoedings- en skoonheids​bydrae te betaal. En ten derde moes was hy ten slotte verplig, om die so verwerfde vrouens, nooit te laat werk nie, omdat dit hulle verwerfde skoonheid maklik sou kon skaad.

9. Om daarvoor te sorg dat elkeen genoodsaak was om sy vrouens uit hierdie instelling te betrek, was daar - deur die koning onderteken - bepaal, dat niemand ooit aan die hof kon verskyn, indien hy nie in staat was om regmatig aan te toon dat sy vrouens uit die instituut van koninklike eer afkomstig was nie.

10. Daarmee was dan ook die grondslag gelê vir mensehandel en groot standsverskille, waardeur toe ook wedersydse haat en veragting begin te ontkiem het, wat baie spoedig, soos verder duidelik sal word, tot `n volryp vrug geword het.

11. En dit was alles veroorsaak deur bigamie, omdat dit `n vrug van die vleeslike liefde is, waarvan geestelik bose gevolge, soos reeds by die begin opgemerk was, nie te oorsien was nie, omdat daardeur, juis aan die vyand van die lewe in die vlees, `n totale vrye spel gegee was.

12. Laat elkeen hom daarom so veel as moontlik van die vlees van die vrouens weerhou, as hy die ewige lewe wil oes; laat die vrou niemand verlei as hulle nie verdoem nie, maar salig wil word! 

Nadere besonderhede oor die skoonheidsinstituut vir vrouens. Begin van die vrouehandel 

130 Indien iemand sou vra of werklike mooi vrouens in die skoonheidsinstituut, as`t ware nuut geskape was, dan moet daar opgemerk word dat, ten eerste die vyand van die lewe van die mense op aarde ongeveer alles wat maar denkbaar is, aanwend vir die welslae van sulke menslike ondernemings, wat koring op sy meule is; ten tweede weet byna elkeen uit ervaring hoeveel die regte kleding vir `n vrou kan doen. Hoe dikwels word daar nie gesigsbedrog bewerkstellig nie, en hoe dikwels word die uiterlike gevoel nie bedrieg deur `n goed gekose hoofbedekking, of deur `n japon van sy, volgens die laaste mode en meer soortgelyke satansmiddele!

2. En wanneer die huidige kragtelose mensegeslag nog deur soortgelyke middele in die strik van Satan gelok kan word, dan kan mens hom maklik voorstel dat in dié tyd `n volk met nog kragtiger senuwees en ryk fantasie soveel makliker deur sulke middele betower kon word.

3. En aangesien die vindingrykheid van die mense nooit rus nie, het dit ook hier nie gerus nie. Van jaar tot jaar was nuwe uitvindings gemaak om vrouens mooier te maak, en `n meisie hoef niks anders as slegs reg van lyf en lede te gewees het nie, wat in die tyd wel nagenoeg sonder uitsondering die geval was, en sy mooi gemaak kon word.

4. Want die skoonheidskunstenaars het gesê: “Elke gesonde vroulike wese laat haar vetmes en word daardeur dik en kry meer rondings; en `n japon wat perfek by die figuur van die persoon pas, maak haar altyd interessant; as daar dan nog `n passende sjarmante beskawing bykom, is elke man wat maar in die omgewing van so `n gemaakte skoonheid kom, gevang!”

5. En so was dit dan ook in werklikheid. Maar aangesien `n vrou baie gou geen waarde meer gehad het wanneer sy nie uit die “die Koning se eer” afkomstig was nie, het elke ander vrou haar in die begin onteer gevoel en diep gekrenk. 

6. Maar omdat daar met hierdie krenking weinig of niks bereik was nie, het die vrouens, wat nie uit “die Koning se eer” afkomstig was nie, met die skoonheidskunstenaars gepraat of daar nie teen `n goeie beloning nog iets van hulle gemaak kon word nie. 

7. En omdat die kunstenaars die gewin nie versmaai het nie, het hulle ook ouer vrouens in hulle instituut opgeneem en het hulle vetgemes en het hulle dusdanig opgepoets, dat dit `n skande was.

8. Maar dit alles het die saak nie in die minste geskaad nie. As mens maar weer goed in die vlees gekom het, dan was alles weer gewen; want die verwydering van rimpels in die gesig was vir ons kunstenaars slegs `n kleinigheidjie.

9. Na verloop van tyd moes “die Koning se eer” tienmaal so groot word; daaruit kan duidelik afgelei word in wat `n aansien die instituut gestaan het.

10. Nou ervaar die vreemde, magtig geworde volkere, ook met verloop van ongeveer dertig jaar dat die allermooiste vrouens in Hanoch voortgebring was, en hulle het verkenners daarheen gestuur.  

11. Hulle het by die koning gekom en wou die instelling besigtig. Hulle was daarheen gebring, en toe hulle die mooi vrouens gesien het, was hulle gewoonweg rasend begerig na hulle.

12. En daar was aan hulle vertel dat alle vrouens wat reeds ryp was, vir die vasgestelde prys te koop was.

13. Toe yl die verkenners na hulle land en vertel wat hulle gesien het. En weldra het duisend manne, belaai met skatte van allerlei aard, na Hanoch getrek en het tweeduisend vrouens gekoop.

14. Dit was die begin van die mensehandel. En wat daar verder gebeur het, sal ons in die vervolg duidelik gemaak word. 

Die reiniging van die hoogte. Lameg se woorde tot die tienduisend vrouens wat na die laagte wou trek. Lameg en Muthaël se verdriet en Noag se woorde van troos 

131 Gedurende hierdie tyd het die hoogte homself redelik gereinig, want almal wat ook maar enigsins verkeerde neigings gehad het, het geleidelik na die laagte getrek.

2. Veral die manlike geslag was steeds meer aangetrek deur die laagte, vanweë die mooi vrouens; en wie eenmaal die soetheid van die vrouens in die laagte geproe het, het nie meer teruggekom na die hoogte, na sy broers en susters nie, maar het baie behaaglik in die skoot van die vrouens in die laagte gebly sit. 

3. Daarom was die hoogte - soos gesê - in die tyd dan ook taamlik gereinig en het daardeur geen berig ontvang van alle ontwikkelings wat in die kort tyd van goed vyftig jaar in die laagte plaasgevind het nie. 

4. Wel het Lameg en Muthaël reëlmatig met mekaar gepraat oor hoe dit daar in die laagte sou gaan, maar hulle kon vir mekaar geen duidelikheid daaroor verskaf nie.

5. Want die Heer wou nie praat oor die toestand van die laagte nie. Bodes wat Muthaël op verkenning na die laagte uitgestuur het, het nooit teruggekom nie, want hulle het tot nou toe in die laagte altyd `n baie gasvrye ontvangs en te veel genoegdoenings gekry, sodat hulle nooit weer die behoefte gevoel het om na die harde en ysige hoogte terug te keer nie.

6. En so kon Lameg, nóg Noag, wat in die tyd ook al `n man van ruim tagtig jaar was, net so min as Muthaël, iets van die laagte te wete kom.

7. Lameg het nou meer as tienduisend vrouens byeengeroep, wat sonder manne op die hoogte geleef het en hulle heimlik voorgeneem het om hulle manne na die laagte te volg, en het met `n magtige stem aan hulle gesê:

8. “Wat wil julle nou doen? Wil julle julleself ook deur Satan in sy nette laat verstrik?

9. Die Heer het egter met my gepraat en gesê:”Lameg, hou diegene wat My vergeet het, nie aan nie, want in die laagte sal hulle die loon vir hulle trou ontvang! Laat elkeen handel soos hy wil, maar Ek is die Heer en sal volgens My wil handel!” 

10. Luister dus, vrouens, dit het die Heer aan my oor julle gesê; daarom sal ek julle nie teëhou nie! Wie hier wil bly uit liefde tot God die mag bly, maar die wat wil wegtrek, moet maar gaan!

11. Of hulle so maklik sou terugkeer as wat hulle weggetrek het, sal die vervolg duidelik en treurig genoeg toon!”

12. Toe die vrouens dit gehoor het, begin hulle te juig, en het weggegaan om etes te gaan haal en begewe hulle na die laagte.

13. Toe het Muthaël met Lameg gepraat: “Daar het ons dit nou! Die woorde wat hulle op die hoogte moes gehou het, het hulle slegs die laagte ingedryf! As dit so aangaan, sal ons spoedig heeltemal alleen op die hoogte wees!”

14. Lameg het baie bedroef geword oor hierdie opmerking;

15. En daarom het Noag aan Muthaël gesê “As dit so is, dan is dit so; die Heer kyk slegs na Syne en nie na die vreemdes nie! In die begin het Hy tog ook nie meer as één paar geskape nie en die aarde is nou vol mense! Sien, as ons, wie in Hom bly, tog nog altyd meer as één paar is, dan is ek daarvan oortuig dat die hoogte wel weer sal vol word!”

16. Hiermee was Muthaël en Lameg dit eens, en hulle het van toe af nie veel meer oor die laagte nagedink nie, maar slegs oor hoe hulle God steeds meer kon liefhê.

17. En die Heer het hulle toe meermale besoek. 

Die aankoms van die tienduisend vrouens in die laagte en die suksesvolle mensehandel politiek van koning Uraniël 

132 En toe die tienduisend vrouens in die laagte aangekom het, kampeer hulle `n klein entjie buite die stad.

2. Dit was aand toe hulle voor Hanoch aangekom het en hulle kamp opgeslaan het. 

3. Die inwoners van Hanoch wat op dié tyd van die aand gewandel het, het die groot aantal vrouens gesien en het ylings na die stad gegaan om dit aan die koning te meld.

4. En die koning het aan die nuusdraers gevra hoeveel vrouens daar volgens hulle sou wees.

5. Die nuusdraers het gesê: “Hoë koning, hulle aantal is so groot, dat ons nie in staat is om dit te gee nie, want hulle bedek, as hulle vlak bymekaar staan, verskeie morge grond en dit wil tog baie sê!”

6. En die koning het verder gevra: “Weet julle dan nie waar die vrouens vandaan gekom het nie? En is hulle nog jonk en meer aan die mooi kant?”

7. En die ondervraagdes het die koning geantwoord: “Hoë koning, met sekerheid kan ons u die een, nóg die ander meedeel! Maar vir wat tot sover in die verbygaan afgelei kan word, kan ons sê dat hierdie menigte vrouens uit die hoogte afkomstig is en eerder aan die jong, as aan die ou kant blyk te wees! Of daar onder hulle ook baie skoonhede is, kon ons, omdat dit al sleg donker begin te word het, nie gesien het nie; maar ons het baie aangename stemme van hulle gehoor, en daaruit sou uiteindelik wel afgelei kan word dat daar in elk geval baie mooi vrouens in hulle midde is!”

8. Met die antwoord was die koning volkome tevrede en het gepraat: “Edele burgers van Hanoch, luister na my! Dit kon nie beter gegaan het as wat dit nou gaan nie!

9. Nog vandag neem ons goedsmoeds of kwaadskiks die hele menigte vrouens gevange en bring hulle dan na die groot skoon​heidsinstituut! Oor `n jaar is hulle vetgemes en is hulle vel mooi glad, en ons kan hulle dan weer vir groot skatte aan ander volkere verkoop, van wie daar byna elke week wel honderd kom om ons heerlike ware te koop!

10. Maar gaan kondig dit nou by die leiding van die instituut aan, sodat hulle veral so vinnig moontlik die nodige maatreëls kan tref vir hierdie heerlike vangs!”

11. Die nuusdraers gaan dadelik en doen wat die koning hulle opgedra het, en binne `n uur was daar al by die twaalfduisend man slagvaardig en hulle het gehardloop na die kamp van die vrouens en dit sonder slag of stoot verower.

12. Maar hoe kon dit gebeur het? Die vrouens het gedink dat die manne wat hulle ontvlug het, hulle tegemoet gekom het om hulle weer op te neem as vroue, of die ongehudes as bruide. 

13. Daarom het die vrouens dan ook begin te juig en het in die arms van die manne geloop, en waar daar twee was wat één man gegryp het, het hulle oor hom geveg.

14. Die manne egter, was aardig teen die vrouens en het hulle almal in dieselfde nag nog na die instituut gebring.

15. Eers die volgende dag het die koning die vangs bekyk en was buitengewoon tevrede daarmee, want dit was merendeels nog suiwer baie flinke, en stewige bergvrouens, waaronder weinig ou, maar soveel te meer jonges was.

16. Daarom beveel hy die hooglerare van die instelling om tog veral alle aandag en vlyt aan die verfraaiing van hierdie vrouens te bestee.

17. En die hooglerare het dan ook al binne `n jaar verbasing​wekkende resultate, wat die koning alles soveel te meer verheug het, omdat hy uit die vrouens van sy land, sulke skoonhede gesien opbloei het en die wins wat daar vir Hanoch in `n kort tydjie sou voortkom. 

Die nakomelinge van die vrouens van die hoogte en die manne van Hanoch was werktuigkundiges, kunstenaars en skeikundiges. Die uitvinding van glas en die geslaande muntgeld. Die bou van `n vestingmuur rondom Hanoch, die skitterende reusestad 

133 Toe die vrouens na verloop van ongeveer `n jaar en `n half volledig deurvoed was, geval hulle die Hanochiete so buitengewoon goed, vanweë hulle indrukwekkende grootte, dat hulle hulle gladnie te koop wou aanbied nie, maar het hulle vir hulleself gehou. Hulle het ook, in ruil daarvoor, hulle vrouens en hulle dogters na die instituut met die daarby behorende bedrag ter versorging gestuur, bestaande uit goud en allerlei ander bybe​nodigdhede vir so `n versorging.

2. En die manne van Hanoch het toe kinders by die vrouens uit die hoogte verwek, en hierdie kinders van die manlike en die vroulike geslag was ten eerste buitengewoon mooi, en ten tweede het hierdie kinders `n baie ingenieuse (ingenieurswese) gees gehad, en wel in die besonder op die gebied van werktuigkunde en vormgewing, skeikunde en nog duisend ander vakke.

3. Glas was veral `n belangrike uitvinding van hierdie kinders, uiteraard eers toe hulle volwasse was.

4. Dié verskynsel het die groot stad Hanoch al na verloop van dertig jaar, `n heeltemal ander aansien gegee.

5. Die koning, wat nog lank in oorvloed bly lewe het, het begin om munte te laat slaan, wat die mense as `n handige ruilmiddel beskou het.

6. Daardeur het die handel in Hanoch tot groot opbloei gekom, en die stad het steeds mooier en groter geword.

7. Daartoe het ook die groot vondste aan goud en silwer dermate bygedra dat die koning ten eerste sy hele buitengewoon groot kasteel laat verguld het en daar ten tweede nog `n nuwe buitengewone pragtige kasteel laat bybou het, wat in elke opsig so ryk versier was met kuns en natuur, dat geen enkele vors in hierdie tyd in staat sou gewees het om iets vergelykbaar tot stand te bring nie.

8. Na verloop van nog dertig jaar het Hanoch `n sodanige aansien geniet dat die ander volkere geglo het dat hoër wesens `n hand daarin moes gehad het; anders was dit ondenkbaar dat hierdie ou, sombere stad tot `n ongekende grootsheid, prag en onbegryplike majesteit gekom het.

9. Hoe groot hierdie stad was, blyk uit die feit dat daar duisend dermate groot geboue gestaan het, dat elkeen daarvan ruim genoeg was om tienduisend tot vyftienduisend mense baie gerieflik daarin te laat woon, afgesien van die enkele duisende kleiner huise en paleise!

10. Daar was ook allerlei skole en opleidingsinstitute opgerig, en alle stede was genoodsaak om hulle te bedien van die voordele van Hanoch, natuurlik wel vir enorme bedrae.

11. Maar die slim hof van Hanoch het gemerk dat die ander volkere, wat baie magtig was, hoe langer hoe begeriger geraak het na die groot rykdomme van Hanoch, en hulle het daarom besluit om hierdie groot stad met `n magtige ringmuur te omgewe.

12. Die besluit was geneem, en reeds die volgende dag het mense aan alle kante om die stad, met miljoene hande ywerig aan die werk gespring, en na verloop van ongeveer twee jaar was die stad omgewe deur `n dertig vadem hoë en tien vadem breë muur, met `n lengte van sewe-en-sewentig huidige myle.

13. Honderd-en-sewentig poorte het na die stad gevoer. Elke poort het drie geweldige sterk ystervleuels ter afsluiting gehad, en bo-op elke poort het `n enorme groot ysterstandbeeld van `n kryger gestaan, waarin ongeveer dertig krygsmanne hulleself kon verberg het en dan vanuit die hoof van die standbeeld, en wel deur die oë, deur die mond en deur die ore klippe na buite kon slinger.

14. Mens sou miskien kon gedink het dat daar in dié tyd honderde jare nodig sou wees vir die oprigting van sulke bouwerke. O nee! Mens moet maar net bedink waartoe `n miljoen arms onder sorg​vuldige leiding, in staat was; dan sal mens begryp dat sulke werk heeltemal voltooi was na verloop van sewe jaar, en dit soveel sekerder wanneer mens ook nog die groter krag van die mense, hulle ywer en beslis ook die magtige invloed van die slang in aanmerking sal neem. Wat daar verder gebeur het, sal die vervolg duidelik maak.  

Die krygsraad en die krygslis van die magtige volkere wat rondom Hanoch gewoon het. Die verowering van die tien voorstede van Hanoch. Hanoch bewapen homself 

134 Die ander magtige volkere, wat ontstaan het uit die kinders wat reeds deur die manne uit die hoogte by die mooi vrouens van die laagte verwek was, het met mekaar beraadslaag in hulle twaalf nuwe stede waarvan die name gelui het: Lim, Kira, Sab, Marat, Sincur, Pur, Nias, Firab, Pejel, Kasul, Munin en Tiral en het toe in `n algemene raad, wat in Lim gehou was, gesê:

2. “Broers, wat moet daar met Hanoch gebeur, hierdie ou bedriegster van die menslike geslag?! Waarom moet ons eintlik vir alle goeie dinge van die lewe steeds so duur by haar betaal? Waarom is die Hanochiete heersers (menere) en ons minder as hulle minste dienaars?! En tog is ons kinders van die hoogte, ofskoon hier en daar uit die vrouens van die laagte!

3. Broers, ons is reuse; ons spiere het so `n krag, dat ons die stryd kan aansê met leeus, tiers, bere en hiënas. Die Hanochiete hoogstens met vlieë!

4. Hoe sou dit wees as ons ons net by die duisende sou verenig om dan na Hanoch te trek en hierdie stad in besit te neem met al haar ondenkbare voordele?

5. Hierdie stad het weliswaar `n buitengewone stewige ringmuur en honderd-en-sewentig drievoudig afsluitbare poorte, en bokant die poorte is ysterreuse geplaas, wat wel baie vreeswekkend lyk, maar dit is dooie werk deur mensehande gemaak, en kan hulle nie eers teen `n vlieg verweer nie!

6. Dit het dus tyd geword dat ons onsself verenig om teen Hanoch op te trek!”

7. Maar een uit die midde van die raad het opgestaan en gesê: “Luister na my, broers; slegs enkele woorde moet ek tot julle spreek!

8. Sien, as ons in groot getalle daarheen gaan, dan sal die Hanochiete merk wat ons van plan is, en hulle sal, as ons daar aankom, die poorte van die stad sluit! Wat kan ons dan doen? Niks anders as om onverrigter sake onder hoon en spot weg te trek nie!

9. Maar kom ons slegs met `n geringe aantal, dan sal ons niks teen hulle kan uitrig nie! 

10. Daarom sou my raad die volgende wees: Omdat die tien klein stede rondom Hanoch nog nie versterk is nie en elke stad nouliks tien- tot vyftienduisend mense tel, met `n gesteldheid wat in elke opsig swak is, sou ons hierdie stede met weinig moeite heeltemal kan bemagtig en daardeur al die handelsverkeer met Hanoch heeltemal afsny!  

11. Dan sal die Hanochiete uitsluitlik met ons te make kry; maar ons sal geen narre wees en hulle produkte teen onbetaalbare somme koop nie, maar ons sal self produseer wat ons nodig het!

12. En die Hanochiete mag dan van honger oor hulle stadsmuur spring as hulle dit wil, en hulle mooi vrouens en hulle ander voordele verkoop aan wie hulle wil en kan; dat ons, wat hulle aan alle kante omring, dit nie van hulle sal koop nie, behalwe vir die laagste spotprys, daarvan kan hulle heeltemal verseker wees! 

13. Ek meen dat Hanoch op hierdie wyse binne die kortste tyd sal moet val, of hom moet laat welgeval om voorwaardes van ons aan te neem wat beslis nie in ons nadeel bereken sal word nie!”

14. Hierdie raad het almal geval, en reeds die volgende dae het tweehonderdduisend van die kragtigste manne hulle bewapen, daarna die tien stede oorval en dit nagenoeg sonder weerstand met één slag verower het.

15. Maar toe die Hanochiete van hierdie slag gehoor het, was hulle boos, begin die verskriklikste krygstuig te vervaardig, en het in een jaar se tyd `n leër van een miljoen mense uitgerus, aanvoerders vir hulle gegee wat die leër geoefen het en het vervolgens daarmee opgeruk teen die magtige volkere rondom die stad.

16. En hoe die oorlog verloop het, sal die vervolg laat sien. 

Die nederlaag van die leër van die Hanochiete. Die woorde van die listige leier van die oorwinnaars. Koning Uraniël se vredesonderhandelinge. Invoering van die vrugtemark buite Hanoch. Die raad van duisend 

135 En so het ruim een miljoen krygers met skerp spiese, lanse en swaarde na buite getrek, hulle daar in tien afdelings verdeel, elk bestem om één van die tien stede aan te val.

2. Maar die volkere van buite die stad het die krygsplanne van die Hanochiete te wete gekom en hulle gereedgemaak om weerstand te bied. Hulle het die toegange tot die stede afgesper en hulle met goedgeoefende boogskutters beman, ook alle vensters en balkonne van die huise.

3. Toe die Hanochiete nou onder luide geskreeu by die stede gekom het, het baie duisende onmiddellik skerp pyle hulle bliksemsnel tegemoet gevlieg, waardeur daar baie gedood en nog meer swaar gewond geraak het.  

4. Maar aangesien die Hanochiete hierdie wapens nie geken het nie, was hulle genoop om te glo dat daar bose geeste saam met die groot volkere geveg het, en daarom het diegene wie nog oorgebly het, in groot haas terug na Hanoch gevlug; want hulle het gedink dat die bose geeste hulle selfs tot in die stad met hulle dodelike pyle agterna sou hardloop en daarom het hulle hulleself dan ook in hulle huise verberg. 

5. En toe die volkere van buite merk watter skrik en watter verwarring hulle onder die Hanochiete veroorsaak het, het hulle besluit om Hanoch nou ook aan te val. 

6. Maar die reeds bekende raadgewer, wie die volkere van buite tot hulle hoogste aanvoerder benoem het, het aan die leiers van die tien stede gesê:

7. “Laat ons onsself nie teen die onderneming waag nie! Hier is ons duidelik in die voordeel; as ons na Hanoch gaan en die stadspoorte is gesluit, dan stel ons ons vir niks en nogeens niks bloot aan die klippe wat vanaf die hoë ringmuur gegooi word.

8. Met geweld is hierdie stad nooit te verower nie, en dit sou met ons binne haar mure geen haar beter gaan nie as wat dit hulle binne die mure van ons huise en ons versperrings sal gaan nie, waarby hulle leër vir ruim meer as die helfte deur ons pyle vernietig is en ons na die veldslag, soos julle weet, ongeveer veertien dae besig was om alle dooies te begrawe. 

9. Die Hanochiete het nou so `n deeglike les van ons gekry, dat hulle sekerlik tot die insig sal kom dat hulle ringmuur weinig help, en hulle sal ook spoedig insien dat dit beter is om met ons as opregte vriende en broers te lewe, as om hulle as vyande vir ons af te sluit.

10. Hulle is rondom deur ons beleër en kan nêrens by ons kom nie; maar die honger sal hulle sekerlik baie gou as vriende in ons arms dryf, en dan sal ons hulle die korrekte vredesvoorwaardes voorlê, wat, soos wat ek al laas opgemerk het, nie in ons nadeel sal strek nie!”

11. Hierdie raad was weer algemeen aangeneem, en die raadgewer het geen ongelyk gehad nie, want reeds in die sewende week het afgesante van koning Uraniël uit Hanoch na die bestuurders van die tien stede gekom om hulle vredesvoorwaardes voor te stel, natuurlik in die voordeel van die Hanochiete.

12. Maar die raadgewer se goed ingeligte bestuurders het gesê: “Nou is ons onteenseglik julle meesters; daarom moet julle aanneem wat ons verlang! En wil julle dit nie, dan sal die honger julle daartoe dwing, want die beleëring word geen oomblik vroeër opgehef, alvorens julle nie ons voorwaardes sal aanneem nie!

13. Die voorwaardes lui baie eenvoudig as volg: Ons wil om julle stad buite die muur `n vrugtemark opsit, en julle moet die lewensmiddele by ons koop teen `n redelike prys; en duisend manne van ons moet in Hanoch aan die sy van die koning in die raad opgeneem word en deur julle versorg word.

14. Is julle dit daarmee eens, gaan dan heen en bring ons die aanvaarding van die koning; maar is julle dit nie daarmee eens nie, verhonger dan binne julle mure!”

15. Daarop het die afgesante hulle weer na Hanoch begewe; en die koning het hom gedwing gesien om deur die suur appel heen te byt.

16. Die bodes het weer teruggekeer en die goedkeuring van die koning oorgebring en reeds die volgende dag was die vrugtemark rondom Hanoch opgesit, en die byna verhongerde Hanochiete het die eetware teen enige prys gekoop.

17. En so het ook die duisend mede-raadslede na Hanoch getrek en die koning geheel in hulle midde opgeneem, sodat hy na hulle pype moes dans.

18. Die vervolg sal egter toon hoe daar gefluit en gedans word. 

Die raad van duisend dring `n grondwet aan die koning op 

(10 Oktober 1843)

136 Hoe het die gefluit van die kant van die duisend mede-raadslede van buite die stad geklink?

2. Ten eerste word aan die koning opgedra om ook die tien vorstestede met `n ringmuur te omgewe, sodat elke stad as `n beskermde plek aangemerk kon word.

3. En die raadslede het dit oorgelaat aan die koning, asook die magtige Hanochiete om voldoende sterk bolwerke te vestig en hierdie groot stad, soos julle gewoonlik sê, goed onder beheer te hou.

4. Die duisend raadslede het daarna `n altyd maar stewiger posisie verwerf in die tien stede en was die eintlike heersers oor Hanoch, en die koning was nou steeds meer gedwing om net dieselfde te doen wat die heersers van die tien stede as korrek beskou het en altyd stellig wou.

5. Ons sien uit hierdie gebeurtenisse niks meer en niks minder nie as die ontstaan van `n konstitusionele staatsvorm tussen die koning en die volk; maar tegelykertyd sien ons ook `n soort volksadel wat ontstaan en die invoering van `n kastestelsel by die volk, waardeur in die besonder die eintlike kinders van die laagte en wel by name die manlike geslag, vir die laagste tipe arbeid bestem en gebruik was.

6. En daarin word deur die heersers van die tien stede vas bepaal dat juis hierdie manlike kinders hulle nooit bokant hulle stand mog verhef nie.

7. Verder word daar ook bepaal dat `n man uit die raad of die stand van die heersers, vanweë sy aansien, geen vrou uit die laagste stand mag geneem het nie.

8. Maar wanneer by iemand uit die stand van die heersers tog `n dogter uit die laagste stand weens haar skoonheid in sy smaak geval het, dan moes sy eers in die nog steeds populêre skoonheidsinstituut van die koning in `n sekere sin geadel en as `n dogter aangeneem word en op dié manier kon sy eers die vrou van `n heerser geword het. 

9. En so `n aanneming het veral bestaan uit die feit dat die koning so `n aangenome dogter `n aansienlike bruidskat uit sy skatkis moes saamgee; dit het dan eers gelei tot die volledige verheffing in die adelstand.

10. Deur soortgelyke middele het die raadshere geweet om die skatte van Hanoch vinnig na hulle toe te trek en die koning `n meer en meer slegs skynbare koningskap te besorg.

11. In die loop van ongeveer tien tot vyftien jaar na die verstewiging van die tien stede, wat alles in ongeveer vyf jaar na die groot slag plaasgevind het, was Hanoch so erg gesink en leeg gesuig, dat die reeds baie bejaarde koning voor die duisend raadslede begin te huil en gepraat het:

12. “Luister na my, broers! Wanneer dit julle doel is om ons te vernietig, gryp dan die wapens en dood ons, en bemagtig dan liewer op één slag alle skatte van hierdie stede; maar dit is `n godvergete handeling, as julle dink om ons langsaam te martel en te dood!”

13. Die hoof van die raadshere het egter gesê: “Goed, ons begryp jou woorde; maar hoe sou ons anders kan handel, aangesien ons jou raadslede is en die van die volk?! Het die volk dan nie groter regte as `n swak koning van die stad Hanoch nie?!

14. Maar wil jy Hanoch weer sien bloei, gee ons dan die volledige leiding, en jy bly as koning die krag van ons amp, gehul in `n misterieuse geheiligde wese, dan sal jy hierdie stad spoedig in `n florerende toestand sien!”

15. Nou het die koning gedink: “Wat sal ek doen? As die stad daardeur gehelp kan word, dan sal ek daardie offer wel bring!”

16. Daarom het hy die voorstel van die raadshere toegestaan. Die was toe geheel en al die heersers van die stad, van die ander stede en so van die hele, groot land, en die koning moes nou alle besluite onderteken, sonder om te weet wat hy eintlik onderteken het.

17. Daardeur was die volk in die veronderstelling dat dit alles van die koning gekom het, maar die koning het van niks geweet nie.

18. En so was die skandelikste aristokrasie deur hierdie bepalings gevorm. 

Die heerskappy van die nuwe aristokrasie oor Asië. Die ontstaan van leenstate en vorstedomme. Die vorste as regente en priesters van die volk. Verwysing na die dood van koning Uraniël. 

(11 Oktober 1843)

137 Die aristokrasie het hom hoe langer hoe meer uitgebrei. Die heersers van Hanoch was steeds magtiger. Steeds verder het hulle hulle ryk uitgebou. Hulle het nuwe kolonies gestig, oral nuwe stede gebou en met uitsondering van die ryk van die kinders van Sihin (China), was Asië spoedig geheel en al bevolk. 

2. Slegs die gebiede met hoë berge het van die Hanochiete verskoon gebly; maar dit was deur die Horadaliete, `n bekende krygersvolk van Lameg, in beslag geneem wat in hordes die beter weigrond van die berge in besit geneem het.

3. Die heersers van Hanoch het daardeur digby die honderd leenryke en vorstedomme gestig.

4. Waar hulle midde in `n nuwe kolonie `n nuwe stad laat bou het, beheer hulle dit dadelik deur hulle uitgeroepte vors. Hy moes jaarliks `n matige skatting aan Hanoch betaal; verder was hy egter onbeperk meester van sy land en sy volk.

5. So `n vors was meestal alles vir die volk. Hy was regent en willekeurige wetgewer in sy land; hy was die enigste groothande​laar in sy stad, die enigste fabrikant vir die hele volk, sodat hulle noodgedwonge alles by hom moes koop.

6. Verder was hy ook tegelykertyd buite My wil priester van die volk, wat aan hom onderwerp was; sy leer het selde betrekking gehad op My, maar meestal slegs op sy eie waardigheid, en wanneer mens aan hom geoffer het, het mens ook aan God geoffer, wie se plaasvervanger hy op aarde was, en dit het slegs van hom afge​hang of iemand na sy liggaamlike dood die ewige lewe van die siel sou ontvang van God al dan nie.

7. As `n volk hulle in die loop van die tyd meer uitgebrei het, was daar ook wel onderpriesters aangestel, maar hulle mag alleen die woord van die vors gepredik het en nooit dit van hulleself nie, want so-iets was van die kant van die vors reeds by die geringste willekeur verdoemenswaardig, en die oortreder moes dikwels belaglik wrede boetedoenings verrig om hom ten aansien van die vors van `n soortgelyke doodsonde te bevry.

8. Sulke boetedoenings het bestaan uit die vang van slange, die dood van `n bepaalde aantal tiers, leeus, bere, hiënas en ander; dit was die boetedoener ewenwel toegestaan om vrywillige mede​boetelinge te werf.

9. Kleiner boetedoenings het bestaan uit offers; kon daar nie geoffer word nie, dan was daar afgeransel.

10. Die vrouevolk het meestal veel ruimer wette gehad en hulle het by oortredings `n pak slae as boete, met `n roede op hulle ontblote sitvlak, gekry.

11. Hanoch het hom egter die alleenreg voorgehou om die doodstraf uit te voer en wel as volg: Die veroordeelde was tussen twee pale van tien vadem hoog met `n ketting aan die voete opgehang en dan `n hele dag heen en weer geskommel, natuurlik met liggaam en hoof na benede hangend.

12. Indien iemand aan die einde van die dag nog tekens van lewe getoon het, dan was hy nie meer geskommel nie, maar weer bevry. Het hy weer sy bewussyn herwin, dan kon hy weggaan; maar het hy in die loop van die nag gesterf, dan was hy die volgende môre begrawe. Het hy egter aan die enorme skommel gesterf, dan was sy liggaam vir die wilde diere gewerp, wat mense toe al in spesiale hokke aangehou het. Die dood aan die geskommel was `n bewys dat die veroordeelde die straf wel deeglik verdien het.

13. Die een wat die doodstraf verdien het, moes daarom dan ook altyd deur die leenvorste na Hanoch gestuur word. 

14. En reeds na enkele jare moes daar in Hanoch al byna honderd van sulke skommels gebou word en `n mens het hulle geen dag gesien stilstaan nie.

15. So het hierdie aristokratiese regering gedurende so `n honderd jaar bestaan en geëindig met die dood van Uraniël, wat `n leeftyd van nagenoeg driehonderd jaar bereik het en ten slotte in die grootste nood moes sterf; maar wel in `n toestand waarin hy hom weer in God se barmhartigheid bevind het, wat hy so geheel en al verspeel het.

16. En hoe dit daar van nou af aan gegaan het, dit sal die vervolg toon. 

Die opvoeding van die sewe kinders van Uraniël op die hoogte. Die woorde van die Heer tot Uraniël. Die onderdrukking van Hanoch en sy volkere deur die raad van duisend. Die twee koningseuns as sendelinge in Hanoch sonder resultaat. Koning Uraniël se dood 

(12 Oktober 1843)

138 Uraniël het by sy twee vrouens sewe kinders nagelaat, vyf dogters en twee seuns; die dogters was buitengewoon mooi, en die seuns was gewoonweg reuse. Die seuns en dogters was nie in Hanoch opgevoed nie, maar op die hoogte. 

2. Want toe Uraniël hom weer in sy groot nood tot die Heer gewend en Hom gebid het om die ellende van die stad Hanoch te verlig en van die ander stede en die hele land in die laagte, het die Heer tot hom gepraat:

3. “Luister na My, jy blinde, as jy My sewe-en-sewentig jaar gelede daarom gevra het, dan het Ek jou bede verhoor; maar nou is dit te laat!

4. `n Blinde en dom volk, soos dit in die begin onder Lameg was, is maklik te bekeer, want hulle het ondanks hulle blindheid tog `n oop, gelowige hart gehad; maar so `n hoogs gekultiveerde industriële volk beskou homself wyser as wat Ek is. Hulle het My selfs gladnie nodig nie, want die wêreld het na sy mening homself geskape en alle dinge op haar en tydens haar ontstaan ook noodsaaklikerwys geleidelik aan die wette waaronder sy bestaan het. Wat moet Ek dan met so `n volk doen?

5. My kinders het hulle hoogte al lankal verlaat en het in die laagte vrouens geneem en het kragtige kinders met hulle verwek met `n totaal wêreldse verstand, wat deur hulle krag, asook deur hulle verstandelike vaardighede, heer en meester geword het oor die hele wêreld en alle dinge. Sien, wat is My plek dan daarin? 

6. Daarom kan ek jou nie help nie! Maar aangesien jy My al daartoe beweeg het om met jou te praat, en jy My nou so `n sewe jaar lank gevra het om jou te help, sal Ek jou raad gee vir die welsyn van jou kinders:

7. Sien, op die hoogte lewe nog Metusalag, Lameg, sy seun Noag en jou vader en moeder! Gee jou kinders aan hulle ter opvoeding; want as jy hulle hier sal los, sal hulle geestelik en liggaamlik gedood word, aangesien jou raadshere steeds meer probeer om alle heerskappy na hulle toe te trek.

8. Bring jy hulle egter na die hoogte, dan sal jy jou raadshere `n plesier aandoen.

9. Hulle sal jou dan wel alle mag oor die leiding van die volk ontneem en jou gevange hou soos `n voël in `n hok; maar Ek wil jou seuns op die suiwer hoogte versterk en hulle dan as magtige leraars na benede stuur, wanneer jy nie meer op aarde sal wandel nie. 

10. As die volk hulle sal bekeer, sal Ek My straffende regterhand terugtrek; maar as hulle die leraars gaan verstoot, dan sal Ek op aarde die hele volk, groot en klein, jonk en oud, en ook al die gediertes oordeel en dood en dan `n ander geslag op die gereinigde aarde plaas!”

11. Toe Uraniël dit verneem het, het hy dadelik sy kinders en ook sy twee vrouens na die hoogte gestuur, begelei deur enkele van sy getroue vriende.

12. Hierdie hele familie het op die hoogte in Muthaël se huis gewoon en was deur moeder Purista in alle godsvrug en liefde opgevoed; en ook die nog lewende Lameg en in die besonder Noag en sy broer Mahal het baie sorg aan die God welgevallige opvoeding van hierdie kinders bestee.

13. En toe, soos reeds bekend, koning Uraniël in die laagte gesterf het, het die duisend raadshere die groot ryk onder mekaar verdeel en het deur hulle mag die volk op `n vreeslike wyse onderdruk. Hulle het nog meer vorstedomme gestig en het van die vorste `n skatting opgeëis wat nie haalbaar was nie.

14. Want hulle wou Hanoch so veel uitgebrei het, dat die tien stede heeltemal ingelyf was by die stad Hanoch.

15. By hierdie geleentheid het Ek toe beide die magtige seuns na die laagte gestuur en hulle laat predik. 

16. Maar die seuns was spoedig gegryp, geboei en toe geweldig afgeransel en met die duidelike boodskap weggestuur om nooit meer terug te kom nie; want die volk van Hanoch het God beter geken as so `n paar dom lummels uit die berge!

17. Wou hulle egter weer sin gekry het om nog `n keer as verkondigers van God na Hanoch te kom, dan sou hulle met die skommels te doene gekry het.

18. En so het die twee seuns van Uraniël bedroef teruggekeer en het op die hoogte vertel wat hulle oorgekom het. 

Die vaders beraadslaag oor die redding van die diep gesink laagte 

(14 Oktober 1843)

139 Die weinige vaders op die hoogte het hulle ten seerste verbaas oor die algehele wegsinking van die laagte, wat onder Lameg, onder Thubal-Kain en ook nog geruime tyd onder Uraniël, tog so heerlik bloeiend voorgestaan het.

2. En Lameg het aan sy seun Noag gesê: “Wat dink jy: As hierdie twee seuns van Uraniël met die wonderbaarlike krag van `n Henog geseën sou word, of soos die Heer Self vir Kisehel en sy broers geseën het toe Hy hulle vir die eerste keer na die laagte gestuur het, sou hulle sending nie veel meer resultaat daardeur gehad het, as net met die krag van die oortuigende woord nie?

3. My seun, ek weet dat die Heer baie met jou in gemeen het en jou altyd eerder verhoor as vir my; ja, jy kan met Hom praat wanneer jy maar wil, terwyl ek dikwels dae lank moet roep tot die Heer my verhoor en dan tot my praat!

4. Hoe sou dit wees as jy jou in jou hart tot die Heer wend en Hom my wens voorlê? Miskien sou Hy dit inwillig?” 

5. En Noag het gepraat: “Liewe vader Lameg, ek dink dat daar nie veel meer te doen is nie; want sien, vir sover ek weet, was in die tyd van Lameg, toe hy nog `n kneg van die slang was, in feite net hyself verkeerd. Hy het die volk getiranniseer, en die volk van die hele laagte het gesmag onder sy onderdrukking en was gevange; maar het verlang na die bevryding.

6. Toe hoef slegs Lameg bekeer te word, en deur hom was toe, eensklaps die hele volk bekeer en verlos!

7. Maar nou is dit anders, want nou lyk dit daar in die hart van byna elke mens al net so as wat dit toe slegs by Lameg was!

8. Lameg was tot die dood toe geoordeel, en moes toe deur selfwerksaamheid en deur groot selfverloëning dieselfde in homself weer goed en lewend maak, wat aan en in hom geoordeel en gedood was deur Kisehel se wonder, wat hom bekeer het.

9. Hoe verwoestend groot en omvangryk sou `n wonder moet wees om miljoene te bekeer, wat almal honderdmaal slegter in hulle hart is, as Lameg ooit in sy grootste wreedheid was!

10. Myns insiens sal ons tevrede kan wees as daar miskien hier en daar enkeles deur die oortuigende krag van die woord gewen word; maar aan `n algemene verandering van die handelswyse by hierdie volkere is in die verste verte nie meer te dink nie!

11. Die Heer sal daarom die twee seuns slegs met die krag van die Wysheid toerus en hulle dan weer na die stad Hanoch stuur.

12. As hulle daar iets kan uitrig teen die bose vrye wil van sommige Hanochiete, dan is dit goed; maar kan hulle dit nie, dan laat ons alles aan die Heer oor, en Hy sal dan doen wat regverdig sal wees! Is julle nie volledig daarmee eens nie?”

13. En Lameg het die waarheid in Noag se woorde gesien en het toe nie meer verlang dat die Heer beide die seuns met wonderbaarlike krag sou vervul nie.

14. Maar hulle was albei met goddelike insig vervul en moes hulle toe weer na die laagte begewe. 

Die twee sendelinge as messelaars in Hanoch, hulle klim op tot adviseurs van die duisend raadshere 

(16 Oktober 1843)

140 En hulle beide het, met goddelike insig begiftig, vir die tweede keer na die groot stad Hanoch gegaan; en toe hulle daar aangekom het, het hulle hulle as arbeiders in diens laat neem en wel by die groot verbindingsbouwerke wat regstreeks vanuit Hanoch na die tien stede gelei het en wat daardeur as voorstede van Hanoch aangesien was. 

2. Hierdie reglynige bouwerke het bestaan uit twee rye huise van één verdieping, wat van twee kante op natuurlike wyse `n breë straat volkome ingesluit het en aan die buitekant beskerm was deur `n magtige, aan beide kante opgewerpte walle.

3. Die kortste van hierdie strate was `n halwe dagreis lank, en die langste ruim `n hele dagreis.

4. En juis by hierdie langste straat, waaraan nog gebou was en wat in die rigting van Uvrak gelei het, het ons twee bodes hulle as bekwame messelaars in diens laat neem. 

5. Hulle het weliswaar vir daardie werk geen loon gekry nie, omdat die herediens reeds by hierdie bouwerke ingevoer was, maar as messelaars het hulle die reg gehad om deur die opperliede van kos en water voorsien te word. Alle opperliede was deur die duisend heersers van Hanoch tot straf van die skommel opgedra om beurtelings vir die mondvoorraad te sorg, sodat die messelaars onafgebroke kon deurwerk, omdat hulle werk die belangrikste was.

6. En dus was beide ons bodes ook as messelaars iets beter daaraan toe as gewone knegte. 

7. Hulle het hulle sodanig as messelaars onderskei, dat hulle die aandag van die inspekteurende heersers getrek het, deurdat hulle bouwerke so sierlik en gelykmatig was, asof hulle gegiet was.

8. Mense het hulle insig en hulle wyse gebruikmaking van die materiaal bewonder en die mense hulle baie gou tot opsigters verhef.

9. En toe hulle as opsigters aangestel was, het hulle die werk op hulle beurt met sulke insig en bedrewenheid gelei, dat die huise so pragtig was, dat elkeen daar bly staan en kyk het en hom maar nie genoeg oor die skoonheid van hulle bouwerke kon verwonder nie.

10. En die heersers van Hanoch het dit betreur dat hulle hulle talente nie vroeër leer ken en waardeer het nie.

11. Maar omdat daar nog `n lang stuk straat gebou moes word, was beide onmiddellik tot hoogste direkteure van die bou benoem en het so die algemene bou gelei; en al hulle bouwerke hoogs bewonder was.

12. En toe daardie enorme projek klaar was, en wel na verloop van tien jaar, maar natuurlik met behulp van enkele miljoene hande, waarby ook duisende en duisende mense ten gronde gegaan het, deels deur honger en deels deur mishandelings en ook dikwels deur die uitbreek van besmetlike siektes, was ons twee bodes deur al die duisend heersers tegelyk in die bestuurskollege opgeneem en was die opperste leiding van alle bousake aan hulle oorgedra.

13. Aangesien egter by sulke uitbreiding van die stad Hanoch, die stadsbewoners met hulle behoeftes, ook toegeneem het en daardeur genoodsaak was om die ander vorste steeds groter laste op te lê, wat dit nooit kon bybring nie, het die vorste in opstand gekom; sommiges het hulle hewig verset, ander het na verre lande gevlug.

14. En so was Hanoch aan die grootste nood prysgegee en het geen bron meer gehad om homself, tenminste teen die hongersnood, te beskerm nie.

15. Hierop word aan die twee opperste raadslede deur die duisend heersers gevra wat daar nou gedoen kon word om die stad te red.

16. Maar beide het die antwoord sewe dae uitgestel; want, het hulle gesê: “Groot en belangrike dinge het tyd nodig vir `n ryp beraad; daarom kan ons eers oor sewe dae die korrekte plan daarvoor aanbied.” 

Die toespraak van die twee bodes tot die versamelde raadshere 

(17 Oktober 1843)

141 Na sewe dae het die duisend heersers die bestuurskollege weer byeengeroep, en die twee bodes, nou as hoë medebestuurders, het te midde van die duisend verskyn en beide het mekaar aanvullend gepraat aldus:

2. “Ons het alles grondig oordink en oorweeg en het onweerlegbaar vasgestel dat die huidige staatsreëling in geen geval meer voldoen nie; wat te veel is, is te veel!

3. Ons stad Hanoch het `n veels te groot uitbreiding deurgemaak. Reeds in die tyd van koning Uraniël was sy te groot, en as die rampsalige ringmuur nie daaromheen gebou was nie, sou Hanoch nog `n bloeiende stad gewees het !

4. Dat die volledige ondergang van hierdie oudste van die stede van die aarde egter nou naby is, dit kan julle net so goed op julle vingers tel as ons! 

5. Bedink wel, ons is nou as`t ware duisend konings! Elkeen hou `n hofhouding aan met duisend mense van albei geslagte, ter verheerliking en versekering van sy amp; dit is, met ons self ingereken, tienmaal honderd-en-eenduisend mense. Netsoos ons, raak hulle die aarde nie met hulle hande aan nie, maar wil tog goed lewe.

6. Vraag: Wie moet, wie kan vir so `n enorme aantal leeglopers die brood bybring? 

7. Maar laat ons verder gaan! In elk van die tien voorstede sit nou ook honderdduisend amptenare, wapenknegte en oorbodige personeel van hoër geplaasde beamptes en die baie oues van adel.

8. Ook hulle almal het niks van iets met die aardbodem te doen nie, maar desondanks wil hulle baie goed lewe! Daarteen is niks nie, maar waar moet jy vandaan neem wat die aardbodem nie voortbring nie?! 

9. Maar nou verder! Ons tel nou in ons groot stad tien skoonheidsinstitute vir vrouens. Elkeen daarvan is oorvol en bevat dikwels rondom tien- tot twintigduisend vrouens en langsaan meer as een derde soveel hoogleraars en ander bediendes. Hulle wil en moet almal ryklik te ete hê en ken die aardbodem waarop die brood groei nouliks by naam! 

10. Maar nou verder! In hierdie groot stad Hanoch lewe nou, volgens ons persoonlike telling, tweehonderdduisend adellike families met hulle personeel, saam naastenby dertigmaal honderdduisend mense; ook hulle het hulle hele lewe nog nooit die bodem van die aarde met hulle hande aangeraak nie en wil nietemin uitermate goed eet.

11. Maar nou verder! Deur die aanhoudende sinnelose uitbreidingsdrang van ons stad, was ten eerste die bodem van die aarde vir niks gedood nie, en waar `n groot nuwe huis gebou word, groei geen graan meer nie.

12. Ten tweede lok sulke pragtige bouwerk dan bemiddelde, vroeër vlytige landbewoners na die stad; hulle koop die huis, bewoon dit, lewe dan weliswaar van hulle middele, maar hulle het geen grond meer om te bewerk nie en koop voortaan wat hulle nodig het. 

13. Dit is alles goed en wel, maar wanneer dit verder so gaan, wanneer tien tot twintig families van die platteland hulle daagliks in die stad vestig, van wie wil mens dan die brood koop as al die plattelandse halfadellike, werksku stadsburgers word, of ten minste bediendes van die stadsburgers word?! 

14. Verder skryf ons skatting na skatting aan al ons vasalle voor. Daardeur maak ons die landelike lewe ondraaglik by die volk. Hulle vlug na ver, onbekende gebiede vir ons, of hulle verset hulle hier en daar met geweld teen ons onbillike vorderings.

15. Vraag: Wie sal ons voortaan die brood lewer? 

16. Sien, so gaan dit nie meer met hierdie grondwet nie! Beraadslaag nou onder mekaar oor ons gewetensvolle voordrag, en dan sal ons julle die middele aan die hand doen waarmee hierdie misstand tenminste ietwat verhelp kan word!

17. So het ons volgens waarheid gepraat as mederaadsliede met alle agting vir julle, duisend heersers!” 

Die reddingsplan van die twee bodes en die uitvoering daarvan 

(18 Oktober 1843)

142 Maar die hele hoë raad het die twee gevra om verder te praat, want hulle het die diep waarheid in hulle verklaring erken en wou daarom nog meer hoor en uiteindelik ook die middele waarmee hierdie wantoestande verhelp kon word.

2. En beide het begin om weer gesamentlik te praat: “Luister dan na ons, hoë raadslede! Met ons lewe staan ons borg vir die volle waarheid van dit alles wat ons julle nou sal meedeel; en as dit nie uitgevoer word nie, dan staan ons daarvoor in dat julle oor veertien dae meer as een miljoen lyke in hierdie stad sal tel en dat daar bowendien nog `n volksopstand teen ons sal wees, soos daar op aarde nog nooit een gewees het nie. Die mense sal mekaar doodslaan en ons as eerstes, en hulle dan versadig aan ons vleis en bloed!

3. Maar om hierdie met sekerheid optredende vreeslike gebeurtenisse te ontwyk en te verhoed, staan vir ons slegs die volgende weë oop en wel op baie korttermyn.

4. Die eerste weg is, dat ons so vinnig moontlik al die ontsettende duur skoonheidsinstitute vir vrouens heeltemal ophef deur na alle rigtings ylbodes uit te stuur wat oral bekend maak dat hierdie vrouens nou almal verniet te kry is, met selfs nog `n bybetaling as geskenk, bestaande uit kosbaarhede en lewensmiddele.

5. Die hoogleraars en skoonheidspesialiste moet vertrek en elkeen van hulle moet minstens drie vrouens saamneem; die sal, met enkele kosbaarhede en lewensmiddele, hulle eiendom wees. Die aarde is groot en die berge is so goed as ontvolk; hulle sal verseker `n heenkome vind.

6. Dan moet hierdie groot geboue afgebreek word en op die ruim terreine wat hulle voorheen ingeneem het, moet vrugbare tuine aangelê word, en dan sal reeds oor `n jaar tienduisend vlytige mense daar hulle lewensmiddele kan verbou! 

7. Verder is hier onnoemlik baie egte leeglopers wat hulleself adellikes noem, maar wat niks anders het as hulle bedrieglike monde om van te kan lewe nie. Weg met hulle! Gee elkeen van hulle nog `n met bietjie goud begiftigde vrou saam, en ons stad word al dadelik enkele honderd duisende mense minder, wat hier absoluut vir niks deug nie.

8. As hulle vra waarheen hulle moet gaan, stuur hulle dan ook na die berge, hulle sal sekerlik `n heenkome daar vind! 

9. Op dieselfde manier verminder ons ook ons lyfwagte van duisend na honderd en gee die ontslaandes middele vir `n halfjaar saam, en so het ons aan die stad weer `n hele spul onnodige, nie-werkende verbruikers onttrek en haar daardeur die verligting verskaf waardeur dit vir die eintlike burgers maklik word om op `n meer natuurlike wyse in hulle lewensonderhoud te voorsien. 

10. En die burgers wat graag wil werk vir hulle lewensonderhoud, deel ons mee dat hulle ten eerste alle groot pleine van die stad in vrugbare tuine moet verander; ten tweede die strate wat breed is met vrugtebome moet beplant; ten derde die terrasse van die huise ewe-eens in tuine moet verander; ten vierde dieselfde moet doen met die groot stadsmuur, wat slegs al vir honderd duisend mense allerlei groente en vrugte kan oplewer; ten vyfde die buite die stad lêende gebied met die skommels in akkers moet verander; ten sesde elke nuttelose gebou moet afbreek en ook in `n tuin verander, en deur hierdie maatreëls sal dit met ons al binne `n jaar so goed gaan, dat ons beslis benydenswaardig genoem kan word!

11. Eers nadat hierdie raad uitgevoer is, sal ons voortgaan met `n ander!”

12. Dié advies was met groot byval aangeneem en reeds dieselfde dag word die werk al ter hand geneem, en na veertien dae was dit daar in die stad Hanoch reeds so yl bevolk, dat dit vir `n besoeker gelyk het of hy hom in `n woud van huise bevind het; maar tog het daar nog meer as twee miljoen ywerige burgers geleef wat alles in vrugbare tuine verander het. 

Verdere hervormingsvoorstelle van die twee bodes: Hulle voorstel om die tempels te open en die verering van God in te voer. Stryd onder die duisend raadshere 

(19 Oktober 1843)

143 Na verloop van `n jaar was ongeveer alles in orde en ook sommige leenmanne het weer `n matige skatting toegesê, waarmee die sterk verminderde bevolking van Hanoch baie goed gehelp was, altans solank tot al die nuwe aangelegde tuine vrugte sou gaan voortbring, het die duisend weer `n raadsvergadering byeengeroep om van die twee wyse raadshere verdere gedragsreëls te verneem.

2. Noudat die raad byeen was en die twee versoek was om hulle stem te laat hoor, ten aansien van die verdere algemene belang, het die twee weer opgestaan en as volg gepraat: 

3. “Wil julle ons dan aanhoor, hoë raadshere van die stad Hanoch! Julle het julle tot nou toe daarvan oortuig dat alles wat ons aangeraai het `n baie goeie resultaat het, wat nog steeds beter sal word namate dit alles wat nou begin is, steeds duursamer en volmaakter word; daarvan kan julle by voorbaat oortuig wees!

4. So sal ons vasalle hulle ook graag vir `n belasting uitspreek as ons steeds meer in staat sal wees om dit te verlaag deurdat ons in die aansienlike ruimtes binne die stad soveel sal voortbring as wat in beskeie mate nodig is vir ons behoeftes aan voedsel.

5. Ook sal met ons sober lewenswyse sekerlik nie maklik nuwe inwoners na die stad lok nie, maar wel van die meer kooplustiges vir ons nuttige produkte, wat ons hulle teen die mees billikste prys wil, sal en ook kan lewer.

6. Daardeur sal ons, net soos ons nakomelinge, indien hulle op ons weë sal wandel, hierdie oudste, eerbiedwaardigste stad van die wêreld steeds in `n staat van bloei hou en geeneen van haar bewoners sal ooit oor gebrek te kla hê nie!

7. As ons ons in die vervolg nooit wil verryk ten koste van die volkere van buite nie, en as hulle ook geen rykdom by ons ontdek nie, maar slegs burgerlike nywerheid en beskeidenheid, dan sal dit nooit `n magtig geworde volk prikkel om ons te onderdruk en ons skatte weg te neem wat ons nie het nie; maar in die teenoorgestelde geval sal ons geen uur veilig wees vir oorval en plundering nie.

8. Dit is nou alles goed deurdink, en `n voortdurende geluk van Hanoch is gewaarborg.

9. Maar één ding om ons raadgewing volledig te kan verwesentlik, het ons nog nie uitgepraat en as die kroon op alles tot die laaste bewaar!

10. En daardie een is dat ons ten eerste moet begin om onsself volkome ernstig tot God, die Almagtige, te rig en alle bewoners van hierdie stad moet leer om hierdie enigste God van ons vaders, Wie ons almal net soos onsself totaal vergeet het, weer opnuut te erken, te aanbid en lief te hê!

11. Anders sal al ons beste raadgewing in die stof van die nietigheid versink, en daar sal slegs enkele jare voor nodig wees om ons nog in `n veel groter ellende te stort as wat ons ooit meegemaak het!

12. Daarom moet ons beide tempels van Lameg weer open en daar aan God, die enigste Heer, ons dank- en smeekoffer op gepaste wyse bring!”

13. By hierdie woorde begin baie raadshere hulle neuse vinnig op te trek, maar `n niegeringe aantal was dit tog met die twee eens, hulle het slegs aangedring op die oprigting van meer tempels.

14. Maar `n deel van die raadshere wou niks daarvan weet nie, maar het daarvoor gestem dat ook die plek van die twee tempels in tuine verander moes word; en so het daar baie spoedig `n stryd onder die raadslede ontstaan.

15. Die vervolg sal toon hoe dit afgeloop het. 

Andermaal `n beroep op die twee wyse raadslede. Die wêreldse hervormingsidees van die raad van duisend. Die weerstand van die twee wyses en hulle terugkeer na die hoogte 

(21 Oktober 1843)

144 Daar het `n hele jaar verloop met hierdie wedersydse stryd, sonder dat die strydende partye tot `n vergelyk gekom het; en so het daar vir hulle dus niks anders oorgebly nie as om weer die twee mede-raadslede te raadpleeg, oor wat vir elkeen die mees aanvaarbaarste sou wees.

2. Want die strydende partye het wel ooreengekom dat die erken van een god, desnoods ook van meer gode, vir die volk nodig was om die orde te handhaaf. Maar daardie bewussyn moes nie by die volk bereik word deur op blinde geloof geoordeelde leë praatjies van predikers nie, as dit ooit gewortel wil raak, maar op die suiwer wetenskap, dus deur die ondersoek van die natuur, deur wiskunde, deur filosofie en God waardige vertolkings van die kuns!  

3. Daardeur sou die volk iets duursaam en oortuigend kry in plaas van `n duister, op die blinde vertroue gerig, misterieuse getuienis vir die bestaan van God, wat maar net sou standhou, solank geheimsinnige leraars geleef het. As dit egter deur die natuur genoodsaakte godsdiens eenmaal self in die stof byt, dan sou ook hulle hele leer met hulle in die stof byt, en die volk sou dan bedrieg daarby gestaan het met hulle god. En as volkere meermale op so `n manier met `n geheimsinnige god bedrieg word, dan sou hulle gladnie meer tot godsbesef gebring kan word nie.

4. Wat dit aanbetref was ons duisend raadshere dit wel met mekaar eens; hulle het net nie geweet hoe hulle dié besluit die beste in praktyk kon bring nie, en daarom het hulle hulle eintlik tot die tweetal gerig.

5. Maar hulle het gesê: “Hoë raadslede van die groot stad Hanoch! Ons het julle `n jaar gelede die korrekte plan getoon, maar julle het dit verwerp! Wat moet ons nou dan nog meer doen?

6. Elke aangeleentheid het slegs één plan wat as enigste goed en waar is en so is dit ook met die verkondiging van God!

7. Daardie plan het ons julle getoon, maar julle het dit verwerp en julle het nou `n ander opgestel wat volgens julle mening deegliker is. Voer dit dan ook volgens julle eie insig uit, en laat julle deur die gevolge onderrig watter goed julle daarmee aan die lig gebring het!

8. Ons wil geen deel daaraan hê nie en julle by die uitvoering van julle plan ook geensins hinder nie.

9. Doen met Hanoch, wat betref die leer van God, soos julle met die leenvorste gedoen het, toe julle elkeen van hulle `n ander leer van God bygegee het om hulle maklik deur die verskillende leerstellings te kan onderskei en so die huurplig eenvoudiger van hulle te kan in, dan sal julle vas en seker baie gou dieselfde resultaat in Hanoch oes as destyds met die vasalle! 

10. Julle kon julle tot nou toe by alles daarvan oortuig het dat ons advies, ten eerste baie maklik uit te voer was en dat dit ten tweede duidelik die nuttigste was vir die hele groot stad.

11. Ons het julle met niks mislei nie, maar altyd die beste met julle voorgehad en dit met geen lettergreep ooit oor ons eie belang gehad nie.

12. So was ook `n jaar gelede, die plan deur ons voorgestel om God te erken en te eer, vir ons almal se beswil; maar al in die begin het julle daarteen gestoot en toe `n hele jaar lank daaroor baklei, totdat julle uiteindelik op die mees verwerplike manier ooreengekom het.

13. Maar ons ken geen moontlikheid om julle plan uit te voer nie en kan daarom ook geen weg ter uitvoering aanbeveel nie.

14. Doen daarom wat julle goeddunk, maar ons is in julle midde uitgepraat en uitgedien! Daarom verlaat ons julle nou en vra geen loon nie, sodat julle sal erken dat ons steeds oor julle welsyn besorg was.

15. Wie egter met ons wil saamgaan, moet dit doen voordat dit te laat is!”

16. Daarop het die twee die groot raadsaal verlaat, hulle bediendes geneem en hulle weer na die hoogte begewe.

17. En wat daar egter toe alles in Hanoch gebeur het, sal die vervolg toon. 

Terugkeer en verslag van die twee bodes op die hoogte. Lameg se versoek aan die Heer. Die antwoord van die Heer en die uitstuur van die tien vuurbodes vir `n opdrag in die laagte 

(23 Oktober 1843)

145 Toe beide weer op die hoogte aangekom het, het hulle die nog lewende Lameg, Noag en sy broer Mahal vertel wat hulle in die laagte oorgekom het en hulle ook gevra of daar ongeveer drie jaar gelede nie iemand uit die laagte op die hoogte gekom het en hom daar gevestig het nie.

2. En die ou Lameg het geantwoord: “My geliefde kinders, die vraag is gou te beantwoord, want so ver as ons landbesit hier reik op die tog dagreise uitgestrekte hoogte, het daar geen enkele mens verskyn nie! Laat dit as antwoord dien op jou vraag, en daardie antwoord staan borg vir die volste waarheid!

3. Maar soveel te meer aandag verdien dit alles wat julle so pas vertel het, want daaruit blyk duidelik dat die hele volk van die laagte in `n kort tydjie tot afgodery sal verval of hulle geheel en al aan goddeloosheid sal oorgee.

4. O Heer en Vader, verskaf ons, U swak kinders, raad wat hier gedoen moet word om die volkere weer op die reguit pad te bring!”

5. En die Heer het dadelik gepraat vir almal goed hoorbaar: “Gaan na die streek van die middag! Daar woon verstrooi nog honderd-en-sewe families; hulle is nakomelinge van die sewe wat Ek destyds in die tyd van Lameg na Hanoch gestuur het om boete te predik vir die verlore stad.

6. In hierdie families sal julle tien jong, baie kragtige manne vind wat nog geen vrou geneem het nie; hulle sal jy, Lameg, in My Naam die hande oplê, en Ek sal hulle begiftig met `n wonder​baarlike vuurmag! En as hulle dan op welke plek in die laagte dan ook vuur uit die aarde sal oproep, sal dit daar uitkom en net soveel verteer as wat hierdie vuurmeesters wil!

7. Hulle sal aldus toegerus na die laagte gaan en daar sewe jaar lank oral boete predik. Telkens as mens hulle wil vang, sal hulle hulle met vuur omgewe en dit sal hulle vyande altyd neerslaan en al hulle wapens vernietig. 

8. As die volk hom in die sewe jaar bekeer het, dan sal hulle as priesters in die laagte bly; as die volk hom egter nie bekeer het nie, dan sal hulle My tempels in Hanoch met onblusbare vuur omgewe en hulle dan weer na die hoogte begewe! Laat dit geskied! 

9. In die tyd sal Ek My Aangesig egter van die laagte afwend, sodat Ek nie sal sien wat daar gebeur nie ! Amen!”

10. Hierop het die geselskap opgestaan en hulle dadelik na die streek van die middag begewe en het die tien genoemde manne gesoek.

11. Toe hulle gevind was, het die ou Lameg dit alles met hulle bespreek wat die Heer hom opgedra het, en die tien het daarop hulle mag oor die vuur beproef en het hulle toe onder veelvoudige seëninge na die laagte begewe.  

`n Wenk ter beoordeling van tydvermeldings by die geestelike vertelwyse. Die ontvangs van die tien bodes in Hanoch 

(24 Oktober 1843)

146 Vanaf die tyd dat beide seuns van Uraniël teruggekeer het na die hoogte, tot op die tyd toe die tien vuurbodes uitgestuur was, het ongeveer twee jaar verstryk, ofskoon dit in die vertelling lyk asof dit binne enkele dae afgespeel het.

2. Dit is gesê om die geheel makliker te begryp, omdat by `n geestelike vertelwyse, dade wel gereeld vermeld word asof hulle hulleself in één dag afspeel, terwyl daartussen, in aardse tyd gereken, dikwels meer jare verstryk het. 

3. So staan daar selfs ook reëlmatig in die heilige Skrif: “En op dieselfde dag”, terwyl so `n gebeurtenis wat beskryf word, asof hy op één dag plaasgevind het, in die werklikheid van die uiterlike wêreld baie jare in beslag kan neem.

4. Dit is dus gegee om sulke wyses van vertelling beter te begryp! 

5. Maar hoe was ons tien bodes in Hanoch ontvang en hoe het hulle na `n kort tydjie hierdie stad en die volk aangetref?

6. Toe hulle by die poorte aangekom het, was hulle dadelik aangehou en streng geregtelik verhoor, ten einde hulle herkoms vas te stel en of hulle wel `n skriftelike reispas gehad het. (Want in dié tyd was daar ook reeds `n streng polisiemag in Hanoch opgerig.) 

7. Maar die bodes het gesê: “Ons is tot julle heil uitgestuur van bo, en God, die Heer van die hemel en die aarde, is ons reispas!

8. Ons is na julle toe gestuur om ernstige, streng boetedoening te predik of, indien julle julle niks daarvan aantrek nie, die onvermydelike oordeel van God, wat julle geheel en al sal vernietig met die volheid van God se toornvloed!”

9. Toe die bodes sulke “onbetaamlike” woorde teen die lofwaardige polisiegereg van die poort uitgespreek het, was dit geheel en al met hulle gedaan; hulle was onmiddellik as beledigers van die hoë majestueuse raad verklaar en as geslepe partygangers van ander, vreemde vorste gearresteer.

10. Maar hier het die mag oor die vuur hulle goed te pas gekom, want op die oomblik dat die poortwag van die polisie hulle vasgegryp het, het daar vlamme uit die aarde geslaan wat die wag op `n skandelike vlug na die stad toe gedryf het, en ons bodes het daarna ongehinderd die stad binnegegaan.

11. Maar vanaf hierdie poort was dit nog `n kort dagreis tot by die goue residensie van die duisend raadslede, wie nou reeds `n skynkoning uit hulle midde gekies het, wie egter geen ander mag gehad het as om altyd te bevestig wat die duisend raadshere besluit het nie.   

12. Aangesien ons bodes nou nie die goue kasteel op dieselfde dag kon bereik nie, was hulle genoodsaak om in een van die baie nuut gevestigde herberge te oornag en hulle eers die volgende dag na die goue kasteel te begewe.

13. Maar die oornagting was reeds die begin van die gunstige ontvangs wat ons bodes later in dier hele Hanoch geniet het; want ten eerste het hulle in dié gedeelte van die stad deur die vlugtende wag al berug geword deur `n presiese beskrywing van hulle persoon, en ten tweede is dit nie so moeilik om jou voor te stel met welke voorkomendheid hulle daarom in hulle herberg opgeneem was nie.

14. As hulle vir `n verfrissing gevra het, het die herbergier en sy vrou gevlug, en toe hulle `n nagverblyf gesoek het, het hulle alle deure toegesluit gevind, want mense het gevrees dat hulle die hele huis aan die brand sou steek. Daarom het mense hulle slegs in die eetkamer laat rus, waarin hulle die eerste binne gekom het.

15. Dit was dus die eerste ontvangs in die stad; die vervolg sal toon hoe dit verder gelyk het. 

Die meesterlike organisasie van die polisie in Hanoch. Die swaar bewapende leër vlug vir die tien vurige bodes 

(25 Oktober 1843)

147 Dat ons vlugtende polisie van die poortwag nêrens anders heen gevlug het as na die duisend heersers nie, is nie moeilik te begryp nie en was voor die hand liggend.

2. In `n ander geval sou hulle weliswaar geen behoefte daaraan gehad het nie, want wat die polisiekultuur van Hanoch betref, was dit reeds by die allereerste ontstaan, letterlik `n volkome meesterwerk gewees, waarmee alle hedendaagse bewakings​dienste suiwer knoeiwerk is, vergeleke daarmee.

3. Want ten eerste was elke huiseienaar in Hanoch sondermeer verplig om, vir sy eie rekening, een polisieman aan te hou wat die hele huis moes bewaak het.

4. Verder moes alle burgers van elke straat vir homself nog een, twee tot drie kantore onderhou, waar polisieberigte van die hele straat versamel en dan eers aan die hof gerapporteer was.

5. Alle strate het `n naam gehad, die huise in elke straat was van nommers voorsien en elke huiseienaar het twee name verkry, een vir die huis en een vir sy persoon; alle ander medebewoners het slegs een persoonsnaam gehad, dit wil sê, elke persoon het `n eie naam gehad. 

6. Verder het elke straat en elke plein `n voorgeskrewe kleur en voorgeskrewe kleredrag gehad, en `n huiseienaar het die reg gehad om `n stukkie bladgoud op sy bokleed te dra, waarop die nommer van sy huis moes staan; maar elke ander mens moes die nommer van die huis wat deur hom bewoon was, op `n wit lap dra wat aan sy kleed bevestig was.

7. Hierdie maatreël van die polisie het daartoe gedien dat elkeen wat ook maar enigsins `n voorskrif oortree het, dadelik deur die straatwag gegryp en vervolgens oorgebring kon word na die huis wat deur hom bewoon was, vanwaar die heer van die huis die boete moes betaal, ten eerste aan die kantoor in die eie straat en ten tweede ook aan die polisiekantoor waar die oortreding begaan was.

8. Aangesien alle polisiekantore egter `n derde van die boete self mag gehou het en tegelykertyd die reg het om in elke straat te bepaal welke dade strafbaar was, kan `n mens vir homself dink wat nie alles binne `n kort tydjie aan strafbare reëls uitgedink was nie. Dit het dan ook maar selde voorgekom dat `n huiseienaar nie daagliks `n boete moes betaal nie.

9. Hy het dan wel die reg gehad om van sy betrapte huisgenote skadevergoeding te verlang; maar wanneer hy niks gehad het nie, moes hy maar afwag en het hy een uit die tien keer niks verkry nie.

10. Veral as `n herbergier vreemdelinge geherberg het en die polisiekantoor word nie dadelik daarvan in kennis gestel nie, was dit reeds `n groot misdryf, waarvoor daar `n streng straf bestaan het.

11. Daarom loop ons herbergier ook onmiddellik na die polisiekantoor en gee alles aan wat hy by ons tien bodes opgemerk het, en wat hy van die vlugtende poortwagters oor hulle verneem het. 

12. Van daaruit het die gerug van die vuurmanne hom baie spoedig in die hele stad versprei. Die vlugtende wag het by die hof behoorlik aangedikte verhale van die verskyning van die tien vuurmanne vertel, en reeds die volgende dag was die militêre en gewapende mag byeengeroep en na die herberg gestuur waar ons tien bodes hulle bevind het. 

13. `n Paar duisend manne, bewapen met spiese en lanse, het die volgende môre die losieshuis beleër, en die herbergier het aan sy gaste gesê: “Gaan na buite en verdedig julle nou teen baie duisende lanse en spiese!”

14. En die tien vuurmanne was gesterk, het opgestaan, dadelik vuur uit die aarde opgeroep, en binne `n oomblik het magtige vlamme oral op straat uit die grond omhoog geskiet, wat alle manskappe onbarmhartig op die vlug gejaag het en ons tien manne het alleen daar gestaan en God se almag geloof.  

15. Die herbergier het egter uit vrees en ontsetting voor hulle neergeval, want hy het tot die slotsom gekom dat dit werklik gode of vuurgeeste was wat die hele stad sou vernietig.

16. Maar die vervolg sal wys wat daar verder gebeur het. 

Die tien bodes onderhandel met hulle herbergier. Die tog na die kasteel van die duisend. Die derde vuurwonder: Die brand van die bolwerke 

(26 Oktober 1843)

148 Maar die tiental het aan die herbergier gesê: “Staan op en hou ons nie vir iets wat ons nie is nie! Want ons is nóg gode nóg vuurgeeste, maar ons kom vanaf die hoogte en is mense net soos julle en is deur God alleen vir julle welsyn met die mag oor die vuur toegerus, sodat julle ons as waaragtige bodes van God sal erken en voortaan na ons woorde sal luister.

2. As julle dit doen, sal julle van die op hande synde oordeel van God verskoon bly, maar as julle geen gehoor gee aan ons woorde nie, dan kan julle deur ons mag oor die vuur sien dat julle God se toorn reeds op julle hals gehaal het, want die vuur wat ons gehoorsaam, is soos God se toorn!

3. Ons het jou gisteraand `n aandete versoek; waarom het jy niks aan ons voorgesit nie? Het jy gedink dat ons jou nie sou betaal nie?

4. O sien, ons het skatte uit God se hemele by ons, en met hierdie skatte sou ons jou ryklik beloon het!

5. Maar jy het jou voorrade kamers vir ons gesluit; daarom sluit ons nou ook die skatte van die hemel vir jou, en jy moet maar sien of daar van die skatte, wat ons van God Self in hierdie stad ryklik moet uitdeel, iets by jou sal beland!” 

6. Maar die herbergier het gesê: “Ek het julle nie geken nie, en as gevolg van ons vreeslike staatswette, moet ons die grootste versigtigheid teenoor vreemdelinge aan die dag lê; en as ons dit nie doen nie, is ons blootgestel aan die bitterste straf; daarom moet julle my oorsien omdat ek deur hierdie wette gedwing was om so teenoor julle op te tree! 

7. Maar ek sal nou alles goedmaak en julle herberg en sal julle van alles voorsien wat vir julle onderhoud in hierdie groot stad nodig is, want nou vrees ek geen oordeel meer nie, aangesien ek julle mag gesien het. Keer daarom weer na my huis terug en neem kos en inwoning daar, want my beste kamer en my allerbeste kos sal julle steeds tot beskikking staan! Verlaat my net nie soos wat julle gedreig het om te doen nie; dit vra ek julle, beste manne, terwille van julle almagtige God!” 

8. En die bodes het gepraat: “God, die Heer, is vol erbarming ten opsigte van elke sondaar wat sy sondes erken, dit verafsku en geheel en al verwerp!

9. Daarom is ons ook nie onversoenlik nie; ons vergewe jou vir jou gedrag en sal jou die skatte van die hemel nie weerhou nie.

10. Maar voorlopig kan ons nie by jou intrek nie, want ons moet na die heersers van hierdie stad wat die hele volk deur skandelike wette afvallig gemaak het van God! Hulle moet eers bekeer word! 

11. As dit gebeur het, dan sal ons na jou toe terugkom en onder ons seën van jou aanbod gebruik maak!”

12. En die herbergier het gesê: “O beste manne! Hierdie stad is ontsettend groot; daar is `n paar duisend strate en baie duisende huise! Hoe sal julle hierdie straat en my losieshuis terugvind?”

13. Maar die bodes het gesê: “Wees nie besorg daaroor nie; want soos wat jy jou straat en huis self kan vind, so sal ons dit ook vind! Want God is immers ons leidsman, en Hy ken jou huis en die straat waarin dit staan, baie goed!” 

14. Met hierdie woorde het die tien hulle seën in die herberg agtergelaat en die stad ingegaan en bereik reeds binne `n halfdag die goue kasteel wat Uraniël laat bou het.

15. Maar van direk na binne gaan was dié keer absoluut geen sprake nie, want alles was al versper en gebarrikadeer en met skerp boogskutters beman.

16. Die Heer het egter met die bodes gepraat: “Kom nie te naby die bolwerk nie en bly staan hier, totdat Ek `n weg vir julle sal baan!” 

17. Hierop het die bodes bly staan en weldra het daar uit die bolwerke magtige vlamme geslaan wat alles verteer het: Versperring, wapens en ook mense wat nie vinnig genoeg op die vlug geslaan het nie.

18. En so was dit die derde vuurwonder in die stad Hanoch. 

Voordat die tien vuurbodes die kasteel betree het, gee die Heer instruksies aan hulle. Die tien bodes spreek die duisend raadslede in die raadsaal toe 

(27 Oktober 1843)

149 Toe die weg na die goue kasteel nou op hierdie hoogs wonderbaarlike wyse gebaan was, het die Heer wederom met die bodes gepraat: “Nou kan julle verder gaan!

2. Dwing egter niemand deur geweld tot omkeer nie, maar verkondig die geregtelike boete en predik in My Naam! Eis die opening van beide die tempels en waarsku die  raad indringend teen elke beelde- en afgodediens, en verkondig met klem My op hande synde oordeel. Dit is al wat julle hier te doen staan.  

3. Gee die hof daaraan gehoor, bly dan hier as priesters, soos wat Ek vir julle op die hoogte gesê het; maar as die hof hom slegs onder voorwendsel volgens julle woorde rig, wys hulle dan streng tereg oor hulle huigelary en verlaat dadelik die hof om julle na die pleine en strate te begewe, en verkondig daar in die openbaar ernstige boetedoening en My Naam!

4. Wees nie bevrees vir die wapens van die magteloses nie, want ek sal hulle vernietig nog voordat hulle deur bloeddorstige gierigaards teen julle gebruik kan word!

5. En predik so vir drie volle jare in hierdie stad! As die mense julle bespot, vertrek dan uit die stad en predik nog gedurende vier jaar tot die volk op die platteland! As `n volk hom geheel tot My sal wend, laat hulle dan na die hoogte trek, dan sal Ek daar vir hulle sorg en hulle onmiddellik van alles voorsien wat hulle op die wêreld nodig het om te lewe.

6. Maar waar `n volk hom nie laat bekeer nie, verlaat hulle dan weer dadelik en trek na `n ander plek! 

7. Bly egter net vier jaar in die land; en as Ek julle sal roep, keer dan dadelik weer, sonder om om te kyk, na die hoogte terug!

8. Nou weet julle wat julle te doen staan; gaan die kasteel nou in My Naam binne! Amen.”

9. Hierop volg ons bodes hulle weg, begewe hulle in die goue kasteel en het daar in `n geweldige groot saal die duisend raadslede met hulle skynkoning in die midde aangetref, besig met `n belangrike vergadering.

10. Hulle het juis met mekaar beraadslaag hoe hulle hulleself van hierdie tien vuurmonsters kon ontdoen.

11. Maar juis net toe hulle `n vreeslik huigelagtige maatreël daaroor behandel en besluit het om net skynbaar gehoor te gee aan die woorde van die tien en hulle uiterlik daaraan te hou, maar heimlik geen enkele middel onbeproef te laat om die vuurbodes die stad uit te werk nie, tree skielik, tot ontsetting van al duisend raadslede, insluitend hulle skynkoning, die tiental die raadsaal binne en het gepraat:

12. “Vrede sy met julle! Volgens julle plan sal julle ons nooit uit die stad kan kry nie; maar as ons tyd om is, sal ons tog hierdie stad tot julle ondergang verlaat, egter nie as gevolg van julle laaghartigheid nie, maar omdat die Een Wie ons na julle toe gestuur het, dit wil! 

13. Laat dit vooraf vir julle duidelik wees en berei julle vooruit op dit alles wat ons julle van God, die almagtige Heer, moet verkondig! Open daarom julle ore en luister na ons! Amen.” 

Een van die duisend raadslede praat tot die tien bodes. Een van die tien bodes rig die woord tot die duisend raadshere 

(28 Oktober 1843)

150 Een van die duisend raadshere het opgestaan en die tien tegemoetgegaan, het volgens die gewoonte aan die hof voor hulle gebuig en gepraat:

2. “Magtige afgesante, waarskynlik van `n vors wat aan ons onbekend is en meester oor alle vuurspuwende berge wat in groot getalle om ons heen is! Tree nader, ja begeef julle in ons midde en voer julle opdrag uit; want sien, die saal is groot en ons is baie! Daarom moet julle ongeveer in die middel van die saal gaan staan, sodat ons almal julle voordrag goed kan hoor, wat stellig van baie belang is; want ons is groot vriende van goeie voordragte en sal ook alles opvolg wat ons as goed onderken.

3. Mag as daar egter onsin daarin voorkom, dan sal julle, as manlike wesens van `n hoër soort, nog beter insien as ons, dat ons dit nie kan aanneem nie, dit wil sê uit vrye wil nie.

4. Julle kan ons met julle ontsettende mag as wesens van `n hoër soort wel daartoe dwing, maar dan het julle daarmee weinig of niks bereik nie en ons netso weinig gewen van julle buitengewone gesantskap!

5. Wees daarom so goed om daar in die middel julle voordrag tot ons te rig; want ons almal, netsoos die koning, het ons ore geopen vir julle woorde en verwag van sulke buitengewone wesens soos julle, met die volste reg ook iets buitengewoon!”

6. Hierop begewe die tien hulle volgens die wens van die raadsheer na die middel van die saal, en een van hulle rig namens al tien die volgende woorde tot die hele hoë raadsvergadering en het gesê:

7. “Vriende en broers, wanneer julle terugdink aan julle vaders, dan moet julle self toegee dat hulle almal sonder uitsondering nakomelinge van Adam en eintlik ook kinders van God was in die tyd toe Lameg, `n tydgenoot van die nog lewende Lameg op die hoogte, wat nog as `n godlasterende koning hier in hierdie stad op wrede wyse die volk van die laagte regeer het!

8. Dit kan beslis vir sommiges van julle seker nie heeltemal vreemd en volkome onbekend wees wat die Heer van hemel en aarde gedurende dieselfde tyd alles gedoen het om, ten eerste menige dwaasheid op die hoogte te verwyder en vervolgens die laagte te reinig van al die vuil van die ou bose slang, wat nie heeltemal onbekend aan julle is nie.

9. Verder sal julle weet hoe julle vaders die suiwer, deur God hoogs geseënde berge verlaat en na die steeds onsuiwer wordende laagte getrek het, terwyl die hoëpriester Lameg op die hoogte, wat nog leef, hulle beslis ruimskoots aangetoon het hoe ondankbaar, onwaardig en hoe noodlottig so `n onderneming teenoor God, hulle heilige Vader sou wees.

10. Maar julle vaders het Lameg die rug toegekeer; begerig na die mooi vrouens van die laagte, het hulle in groot getalle die laagte ingeloop, terwyl menigeen selfs vrou en kinders op die hoogte agtergelaat het.

11. Dit is `n onbetwiste feit; julle kan dit by duisend lewende getuies bevestig, as julle ons nie wil glo nie!

12. Maar julle is nou kinders van die kinders van God van die hoogte en het julleself tot magtige heersers van die laagte opgerig, sonder om ook maar in die minste deur God daartoe geroep te wees.  

13. Julle het eers die regmatige koning Uraniël verlei, toe verdruk en gedood; sy seuns het julle getugtig of bespot as hulle julle aan God herinner het.

14. In plaas van die aanbevole opening van beide tempels van die Heer, het julle slegs `n ellendige polisiemag in die lewe geroep en het al op baie plekke die afgodediens ingevoer en die geloof aan die een ware God offisieel verbied en die volk met verfoeilike belastings opgesaal.

15. Oordeel nou self wat julle daardeur van die ewige ware God en Heer as loon verdien het!

16. Speek nou, ons sal met alle geduld na julle luister; en as julle uitgepraat is, dan sal ons weer verder praat met julle! Oordeel en praat daarom! Amen.” 

Die heimlike bespreking van die duisend raadshere. Die reaksie van die tien bodes as egte gedagtelesers. Die ultimatum van die tien bodes en hulle vertrek uit die kasteel. Die verleentheid van die raad van duisend 

(30 Oktober 1843)

151 Toe die raadshere dit van die tien gehoor het, het hulle heimlik hulle neuse vinnig opgetrek en as volg beraadslaag:

2. “Daar is nou niks anders om te doen as om aan hierdie hisopstruik te byt, al is dit hoe suur, bitter en wrang; want om met geweld daarteen in gaan, sal maar net beteken om olie op die vuur te giet.

3. So is dit ook met die politiek! Ons kan wel daarmee teen die blindheid van die mense ageer, maar wat kan ons daarmee bereik teen hierdie mense, wat ons immers al van meet af aan haarfyn deurgrond het?! 

4. Maar wat ons wel kan doen is die volgende: Ons kan hierdie eers nog besonder kritiese teenargumente aan bodes voorhou, alvorens ons hulle versoek volledig aanneem!

5. Ons het nie op ons agterkoppe geval nie en ons verstand is prima in orde; dit sal hierdie tien tot by die opening van die beide tempels nog genoeg te doene gee! Laat ons dit maar voorlopig daarby hou!”

6. Na die geheime besluit het een van die tien bodes hom vervolgens tot die raadshere gerig en gepraat:

7. “Meen julle raadshere, wie wys en buitengewoon slim wil wees, dat julle geheime besluit ons ontgaan het? Wel, dan vergis julle julle tog wel enorm!

8. Die Heer van hemel en aarde het die gehoor van ons gees so goed ingeskerp, dat ons julle geheimste gedagtes as hardop uitgespreekte woorde kan hoor!

9. Wat wil julle dus maak met julle geslepe wysheid?

10. Dink julle dat ons nouliks in staat is om die kritiek van julle ellendige verstand te weerlê?

11. O julle dwase, wat is julle geslepe verstand nou? Niks anders as `n swak naglans van die helder Wysheid wat julle oervaders eens besit het in so `n verhewe Lig, dat dit vergelyk kon word met die lig van `n opgaande son! 

12. Dieselfde Wysheid uit God besit ons nog in onverminderde mate, en julle wil met julle naglans teen Haar gaan?!

13. O wat `n dwaasheid om nie in te sien dat die duisternis net so lank kan standhou as wat die Lig nie kom nie; maar as die Lig uit die hemele gekom het, wat wil julle dan nog met julle duisternis maak? 

14. Werklik, soos die nag vlug vir die opgaande son en oral geheel tot niet gemaak word deur die ligglans van die son, so moet ook al julle verstand skielik wyk en volledig verlore gaan waar die Lig van God uit ons begin te straal!

15. Maar ons hoef ons gladnie in te laat met lang lerings en gesprekke nie; julle moet maar net doen wat ons van julle vra!

16. Ons wil, wat deur God vir ons ingegee is, het ons aan julle meegedeel en dit is voldoende!

17. Wil julle daarvolgens handel, dan sal dit goed wees vir julle en vir die hele volk, en wil julle dit nie, dan kan julle seker wees daarvan dat ons julle tot niks sal dwing nie, nie deur ons mag oor die vuur nie en nog minder deur ons wyse woorde!

18. Verwag in elk geval nie dat ons onsself nou langer in julle midde sal ophou en hartroerende vermanings sal gee nie; dit is slegs vir arm en swak mense. 

19. Vir julle bly daar egter niks anders oor nie, behalwe blinde gehoorsaamheid, soos julle dit van die volk verlang het, of die oordeel; want die Heer maak met julle soos wat julle met die volk gemaak het!

20. Dit was ons laaste woorde aan julle; doen wat ons sê of doen dit nie! Amen!”

21. Hierop verlaat die tiental weer die saal en die kasteel, en hulle het hulle vandaar weer na die herbergier begewe wat vroeër kos en inwoning vir hulle aangebied het.

22. Maar die raadshere het hulle stewig agter die ore gekrap, want hulle was nou van alle kante vas en het geen oplossing gesien nie. Want volg hulle die woorde van die tien op, dan ontbloot hulle hulleself voor die volk; en handel hulle volgens hulle eie bevinding, dan het hulle die dreiging van die tien teen hulle.

23. Goeie raad was hier dus vir die raadshere baie duur. 

Die raad van duisend vergader. Een van hulle spreek verstandige woorde en stel voor om te emigreer. Onenigheid 

(31 Oktober 1843)

152 “Wat sal ons nou doen?” was die algemene vraag wat die raadshere en hulle skynkoning mekaar gestel het.

2. Maar iemand uit die midde van die raadshere het opgestaan en hardop gesê: “Broers, luister na my; daar het nou `n ontsettend verstandige gedagte in my opgekom! 

3. Toe die vreeslike manne nog hier aanwesig was, was julle dit almal daaroor eens dat ons verstand hulle eers nog menige neut te kraak sou gee, voordat ons sou doen wat hulle van ons verlang het.

4. Ons het dus ons hoop gevestig op die oorwinning van ons verstand! Ja, ons verstand sal ook seëvier oor hulle Wysheid! Maar hoe?

5. Ek sê vir julle: Op die maklikste manier in die wêreld!

6. Julle almal, net soos ek, sien nou duidelik in dat ons heerskappy in hierdie wêreld heeltemal ten einde is!

7. Wat wil ons nog hier hê? Goed afwag hoe die volk ons ongetwyfeld sal vervolg, as hulle eenmaal opgehits en teen ons opgerui sal wees deur die tien bodes, waarteen ons niks kan doen nie, of die uitkoms afwag van die dreigement wat ons so loflik deur die tiental belowe was? 

8. Ek is van mening dat die een sowel as die ander dom is!

9. Gaan open die twee ou tempels vir die volk en sê vir hulle dat dit met die verering van die beeldsuile (beeld pilare), wat deur ons ingevoer is, verby is! Wat sal die volk dan doen? Hulle sal ons vir die rede vra waarom dit dan nou gebeur het!

10. Vraag, baie belangrike vraag: Wat sê ons dan?

11. Lieg mag ons nie, want die dreigement van die tien waarsku ons ten behoue van ons lewe.

12. Sonder om `n woord te sê, kan ons die tempels nie open nie, want die tempels het hulle sekere geheime bewakers wie ons ten aanskoue van die volk eers sal vra waarom ons dit doen. En dan moet ons, of ons wil of nie, met die waarheid na vore kom en met gevaar van eie lewe sê:

13. ‘Ons het julle, ou inwoners van hierdie stad, met lis en geweld deur ons heb- en heerssug bedrieg, het die enigste, ewige, ware God daaruit verloën en geslaan en selfs met die gruwelike doodstraf uitgedryf! 

14. Maar nou het hierdie, julle ou, ware God, Hom oor julle ontferm in die nood, waaraan slegs ons skuldig is, en het na ons, julle valse heersers, baie magtige strafbodes gestuur en wat ons deur hulle met die geweld van die vuur bestraf het en dwing ons om so die ou tempels van die ware God weer vir julle te open en nou al ons bedrog aan julle weer goed te maak!” 

15. Sien, dit is die naakte waarheid; maar wie van ons sal hierdie loflike toespraak voor die volk hou?  

16. Doen ons dit nie, dan sal ons weldra die mooi vlamme uit die aarde sien skiet om ons heen, want dit het een van die tien my heel in die geheim, min of meer troostend, verseker. 

17. Maar as ons hierdie heerlike voordrag gaan hou, dan is ek waarlik eerder geen ooggetuie van die buitengewoon vrugbare reën van klippe wat deur die baie behendige hande van die volk oor ons majesteit uitgegiet sal word nie!

18. Doen ons egter niks nie en bly ons hier in die kasteel vergader, dan sal die volk goed weet om ons te vind en sal hulle ons met so `n eerbetoon tegemoetkom, dat hoor en sien sal vergaan!

19. My raad ten aansien van al hierdie sekere kalamiteite (rampspoed) is daarom as volg: Aangesien daar vir ons kennelik geen koring meer bloei hier nie, laat ons maar eerder mooi betyds van hier af weggaan en alles agterlaat! 

20. Die aarde is groot! Ons trek weg met ons vrouens en kinders en met ons skatte vir sover ons dit nodig het, daarmee het ons met ons verstand duidelik oor hierdie tien wyses geseëvier, soek êrens op die aarde `n plekkie en lewe daar verder heeltemal ongehinderd deur soortgelyke bodes en laat daarby God se water oor God se akker loop!

21. Wat dink julle van dié raad?”

22. Sommiges was dit daarmee eens, maar ander was van mening dat `n bekentenis sekerlik ook kon werk. Origens was hulle van mening dat wanneer hulle die korrekte doen, die tiental hulle eerder teen die woede van die volk sou beskerm as om hulle daaraan prys te gee.

23. En so het die menings vir drie dae lank verdeel gebly; maar die vervolg sal toon waarop dit ten slotte sou uitloop. 

Die emigrasie van die seshonderd-en-vyftig raadslede na Bo- Egipte 

(2 November 1843)

153 Die eerste spreker van die raadshere, by wie dit slegs daaroor gegaan het om weg te kom, hoef nie lank na te gedink het oor die beswaar van diegene wat die korrekte wou doen nie, maar het al dadelik die volgende verweer gehad, wat so gelui het:

2. “Weet julle wat? Omdat julle julle eie voornemens raadsamer vind as myne, doen ons as volg: Diegene van julle wie dit tereg volledig met my eens is, volg my raad op, gaan haal, net soos ek, hulle vrouens en hulle kinders en hulle skatte en laai dit alles op ons mak kamele en trek as verstandelike oorwinnaars saam met my weg!

3. Maar diegene wat hier agterbly en die korrekte wil doen en so graag deur die volk met klippe begroet, of in die allerbeste geval, ten minste uit die stad verdryf gaan word, hulle kan as hulle dit wil, al die martelings hier afwag en sal uit die treurige gevolge die volgende les leer:

4. “Dit sou tog beter gewees het om die vermoeide lyf te red, en weg te trek met die eer van die seëvierende verstand, as om met `n gestenigde of ten minste afgeranselde rug en onder baie skande, bespotting, hoon en verwensings te bly!” 

5. Maar ek is die eerste wat gaan! Wie my wil volg, die volg my; en wie dit nie wil nie, laat hy doen wat hy dink is heilsamer en beter!”

6. Hierop het daar seshonderd-en-vyftig opgestaan en gesê: “Ons volg jou raad op; as dit ons egter by die poort waardeur ons wil wegtrek, sleg gaan, kyk dan dat die deur jou so seker veronderstelde oorwinning van die verstand, nie te kortstondig word nie!”

7. Nou het diegene wat wou vlug, afskeid geneem en na hulle huise gegaan, hulle vrouens, kinders en skatte geneem, die kamele gelaai en het hulle nog dieselfde dag op die weg begewe. 

8. En daar het heelwat volk in die strate byeengekom en mense het hulle verbaas oor hierdie karavaan van hulle anders so gestrenge heersers. Niemand het geweet wat dit kon beteken nie en elkeen het homself angstig afgevra waarop dit sou uitloop.

9. Sommiges het gesê: “Dit is merkwaardig! Die heersers trek weg met vrouens en kinders en allerlei bagasie, sonder dat daar soldate by is! Wat beteken dit?

10. Want dit lyk nie sommer soos `n wandeling nie, en nog minder soos `n reis na ander lande, want by soortgelyke geleenthede het daar immers altyd hele legioene wapendraers saamgetrek!”

11. Kortom, die volk het maar bly vra. Ten slotte het hulle die straatkantore binnegegaan om hulle in te lig, maar ook daar kon die mense geen antwoord gee nie. 

12. En ons raadslede het as verstandsoorwinnaars weggetrek, sonder om ook maar êrens opgehou te word, want niemand het die moed gehad om hulle te vra waarheen hulle gaan nie.

13. Hulle het egter die rigting ingeslaan van die huidige Egipte en streke in die boonste deel van daardie land, in die omgewing van Elephantine (Aswan se omgewing), en het dadelik `n klein stadjie daar gebou om in te woon.

14. En dit was die eerste bewoners van daardie land. 

15. Die verskrikkings van daardie land het hulle gedwing om hulle weer tot God te wend, en so het dié land spoedig ryk en magtig geword. Maar wat het die agtergeblewe raadshere gedoen? Daaroor in die volgende! 

Die beraadslaging van die agtergeblewe raadshere. Die emigrasie van nog tweehonderd-en-vyftig raadshere 

(4 November 1843)

154 Op die derde dag het een van die agtergeblewe raadshere wat die regte ding wou doen, opgestaan en aan die oorblywendes gesê:

2. “Luister na my, julle raadslede, wat soos ook ek die regte ding wil doen! Uit die berig wat ons deur die poortwagters oorgebring was, het ons afgelei dat ons seshonderd-en-vyftig broers sonder die minste probleem die land uit getrek het; niemand het hulle reis belemmer nie.

3. Ons weet nou dat hulle met die oorwinning van die verstand geslaag het; of die goeie wat ons wil doen net so sal slaag, is nog nie seker nie! Of die mense so teen ons sal optree soos ons raadsbroeder gesê het, is ook nog nie seker nie! 

4. Ek meen daarom dat ook ons liewer die sekere vir die onsekere moet kies en die slim voorbeeld van ons broers volg, in plaas van om hier die wel bedenklike afloop van ons haglike goeie planne af te wag! Dit is sonder twyfel beter om as `n meester weg te trek, as om ten slotte as `n veragtelike volksbedrieër weggejaag te word!”

5. `n Ander het egter die eerste spreker weerspreek en gesê: “Vriend, jy praat sonder om die gunstige omstandigheid vir ons in oorweging te neem, dat die hele volk nou `n baie gunstige indruk van ons moet hê, deurdat ons nou alle skuld van die skandelike tirannieke willekeur in die staatsbestuur op ons ontsnapte broers kan skuif. Ons kan selfs nog profyt daarvan maak, omdat ons sonder die geringste teenspraak kan sê dat ons die tiranne self verdryf het, deur die mag van ons woorde, ten einde nou weer die ou, goddelike orde in te voer soos dit eens onder Lameg bestaan het!

6. En die rampsalige waarheid wat ons vir die volk oor ons sou moet vertel, kan ons nou ook sonder probleme en bose gevolge op ons vertrekte broers skuif. In die oë van die volk sal ons dan buitengewoon magtig wees en geen laaghartige tiranne wat die volk in elke opsig so skandelik onderdruk het nie! 

7. Wanneer ons onsself so realisties uitlaat, sal die volk ons maar net moet lof toeswaai en sekerlik nie na klippe of roede gryp nie! Dié middel is nou die onskuldigste en onskadelikste van die wêreld, en die doel kom volkome met die wil van die ou God ooreen; wat wil ons nog meer? Laat ons dit so doen, dan moet alles goed gaan!”

8. En die eerste spreker het hom geantwoord: “By dié gunstig lykende plan wens ek jou veels geluk en daarby uitsonderlike mooi weer; dat ek my egter met so `n gunstig lykende toespraak aan die volk, ietwat op `n afstand sal hou, die kan ek jou waarborg!

9. Het jy dan nie gehoor wat ons vertrekte spreker gesê het oor wat elke leuenaar van die tien bodes te wagte staan nie?! Wanneer jy die volk egter ten gunste van ons wil voorlieg, vraag: Het jy dan al met die tien gepraat en die versekering van hulle gekry dat hulle by die geleentheid nie dadelik `n brandende fakkel van jou sal maak nie?  

10. Was ons nie alleen steeds die mees kwaadwillige en heerssugtige deel nie?! Het ons nie hoofsaaklik die afgodediens ingevoer nie, die polisie in die lewe geroep en al die buitensporige belastings ingestel nie?! En nou moet ons dit alles afwentel op hulle wat vertrek het en wat altyd beter was as ons?!

11. Dan wens ek jou veels geluk! Doen wat jy wil, maar ek sal gaan, en wie nog meer?” 

12. Hierop het daar nog eens tweehonderd-en-vyftig opgestaan en het met vrouens en kinders en baie dienaars weggetrek.

13. Die tiental het hulle in `n straat ontmoet en aan hulle gevra: “Waar gaan julle heen?”

14. En hulle het gesê: “Met julle verlof vertrek ons na waar die wêreld `n einde het! Lieg mag ons nie, en dus sal ons eerder vinnig weggaan as om in moeilikheid te kom!”

15. En die tiental het hulle ongehinderd verder laat trek en nie meer na hulle omgesien nie. 

Die woorde van die Heer aan die tien bodes en hulle ultimatum aan die honderd agtergeblewe raadshere. Die raadshere in die noute 

(6 November 1843)

155 Maar die Heer het aan die tien bodes gesê: “Gaan nou na die honderd raadshere wat nog oor is, verhoor hulle en stel dan My saak aan hulle voor!

2. Stel `n termyn van sewe dae en sê aan hulle: “As julle nie binne hierdie tyd die wil van die Heer sal vervul nie, dan kan julle die voorbeeld van julle voorgangers volg; maar as julle die wil van die Heer vervul, dan sal ons vuis julle beskerm!” 

3. So het die Heer met die tien gepraat, en hulle het hulle ylings na die honderd raadshere begewe wat nog oor was.

4. Toe hulle die tien skrikaanjaende manne gesien het, het hulle so erg geskrik dat hulle gebeef het, asof hulle reeds by die rand van die ewige afgrond gestaan het.

5. Maar die tien het gesê: “Die vrede van bo sy met julle! Vrees ons nie te veel nie, want ons is immers geen ongeluksbodes vir julle nie, maar ons is slegs deur God gekose draers van Sy wil aan julle almal.

6. Die oogmerk van ons ewig ware gesantskap is julle tydelike en ewige welsyn; daarom vermaan ons julle om te doen wat julle onlangs van ons verneem het, en ons stel julle `n termyn van sewe dae dinktyd daarvoor, om te handel volgens die woord van die Heer, al dan nie!

7. Doen julle dit nie, dan kan julle julle voorgangers volg, of julle sal julleself met julle eie vuiste en die vuiste van julle medestanders moet beskerm; maar as julle die woord van die Heer sal vervul, dan sal julle deur ons vuiste beskerm word!

8. So lui die wil van die Heer, en so ook die woord!

9. Vervul dit vrywillig, dan sal julle ook vry word; vervul julle dit as knegte, dan sal julle ook knegte bly; vervul julle dit onder dwang, dan sal julle voortaan onder dwang staan, soos die diere in die bos en die vryheid sal julle nooit ten deel val nie! Vlug julle egter, dan sal julle vlugtelinge bly tot aan die einde van alle tye!

10. Wee egter elke leuenaar onder julle, want wie lieg, sal deur die Heer getugtig word met `n vlammende roede! Amen.”

11. Hierop het die tien die raadshere weer verlaat. Toe hulle weg was, het een van die honderd raadshere opgestaan en gesê:

12. “Vriende, broers! Nou staan en sit ons hier van alle kante ingeklem!

13. `n Termyn van sewe dae! Doen ons wat ons self wil, dan is vuiste, of ewige vlug, of ewige knegskap, voortdurende dwang of selfs vlammende roede ons deel!

14. Daar bly dus niks anders oor nie as van al die aangebodene die kleinste euwel te kies, en dit is volgens my sonder meer vlug! Laat ons julle mening egter ook hoor, sodat die meerderheid van ons eens kan word!” 

15. Hierop het die raadshere drie dae lank beraadslaag; en die vervolg sal duidelik maak tot welke besluit hulle uiteindelik gekom het. 

Die goeie woorde en die offervaardigheid van een van die honderd raadshere. Die opening van die tempels 

(7 November 1843)

156 Nou het `n ander van die raadshere opgestaan en gepraat: “Broers, ek meen om die woorde van die tien beter te begryp het as iemand anders en ek dink dan dat ek ook geen ongelyk het as ek my reëlreg teen vlug uitspreek nie!

2. Want met vuiste dek beteken tog duidelik nie iemand slaan nie, maar slegs iemand beskerm; en wanneer die tien ons beskerm as ons die korrekte doen, waarom sou vlug dan as die mees raadsame en enigste goeie middel gesien moet word?!  

3. Doen ons die regte ding vrywillig, dan kan ons seker daarvan wees dat geen haar van ons almal gekrenk sal word nie, want die ou God, Wie ewig getrou en vol van liefde en begrip is ten aansien van diegene wat hulle berouvol en weer volledig in Sy heilige orde begewe, sal ook oor ons geen gloeiende klippe laat reën wanneer ons weer met `n berouvolle en getroue hart terugkeer in Sy heilige orde nie, wat Hy van die ewigheid vasgestel het!

4. Gee my die goue sleutels, en ek sal nie bang wees om, saam met honderd bodes, die opening van die tempel hardop in die hele stad te gaan verkondig nie, en dan voor die oë van `n tallose volksmenigte, die tempel in die vlakte, net soos die op die heuwel, te open nie!

5. Wie van julle wil saamgaan, moet saamkom; maar wie bang is om dit te doen, laat hy in die Naam van die Heer tuisbly! Maar aan die smadelike vlug moet niemand van ons meer dink nie, want dit het die tien bodes immers duidelik as jou reinste straf aangemerk!

6. Ek wil egter volkome ernstig weer heeltemal tot God terugkeer; daarom sal ek nie vlug nie! Liewer wens ek hier ter plaatse deur die vlamme van God se toorn verteer te word, as ook maar één tree te vlug vir God, die Almagtige, Wie my oral kan gryp en oordeel! 

7. U, o God en Heer, beloof en sweer ek hier my volledige ommekeer en voortaan lewenslange trou! U alleen wil ek van nou af aan dien en U liefhet vanuit al my kragte gedurende die tyd van my hele lewe! Amen.”

8. Hierdie kragtige woorde het alle ander raadshere verbaas, en niemand het dit durf waag om teen hom in te gaan nie.

9. En hy het die sleutels van die raadshere geëis, wat gesê het: “Wil jy ons dan almal in die verderf stort?”

10. Die spreker het egter geantwoord: “Nee, dit wil en sal ek nie! Gee my egter die sleutels, en ek sal vir julle almal die skuld op my neem! In hierdie aangeleentheid wil ek `n leuenaar wees en as die minste skuldige onder julle myself as enigste skuldige voor die hele volk aankla, sodat alle straf oor my kom en julle vry en geregverdig skyn! Maar gee my die sleutels, sodat ek julle kan red!” 

11. Hierop het die raadshere die sleutels aan die spreker gegee en hy het hulle met `n diep geroerde hart aangeneem, en hy het nog honderd goeie sprekers onder die baie hofdienaars saamgeneem om die opening van die ou tempels in alle strate te gaan verkondig. Hoofstuk 157 

Die goeie resultate van die dapper raadsheer as boeteprediker onder die volk 

(8 November 1843)

157 Dapper het ons raadsheer en sy honderd helpers die opening van beide tempels drie dae lank in die hele stad verkondig; ten behoewe daarvan het hy in die stad nog ander sprekers gewerf, hulle na die verre voorstede gestuur en het ook daar laat verkondig wat daar in Hanoch gaan gebeur.  

2. Al die amptelike personeel van die strate en alle poortwagters het hy dadelik tot apostels gemaak en het verskeie van hulle, wat goed geleer was, selfs uitgestuur na die verre provinsies en hulle, dit wil sê die bewoners van die provinsies en in die besonder die vasalvorste, die opening van die tempels laat aankondig, asook die bekering tot die ou God, streng beveel.

3. Oral word gesê dat elkeen wat hom enigsins kon vrymaak by die opening van beide tempels, moes verskyn om daar deur die nuwe tien wonderlik magtige bodes van God geleer en geseën te word.

4. Hierdie raadsheer was, ondanks die feit dat hy oral voor die volk alle skandelikhede beken het wat hy grotendeels op homself geneem het, met groot gejuig opgeneem en nagenoeg in alle strate op die hande rondgedra, wat mense nog nooit meegemaak het nie, en van steniging was daar glad geen sprake nie, want hy het immers oral waar hy maar gekom het, olie en kosbare balsem in die gewonde harte van die inwoners van die groot stad gegooi.

5. Baie burgers het hom met die grootste sagmoedigheid en liefde gevra: “Maar hoe is dit moontlik, verhewe heer, dat jy, vir wie elke mens voorheen gesidder het, nou `n heilbringende troostende engel van die ou God, van hierdie heilige, ewig enigste ware Alvader, geword het! Lei jou eie gees jou, of die van JaHWeH?

6. Voorwaar, daar bestaan geen verhewener aanblik as wanneer `n vyand tot vriend word nie; maar nog aangrypender is dit vir elkeen as `n agtervolger van `n goeie saak uiteindelik die yverigste ondersteuner daarvan word! En dit is werklik die geval met jou! 

7. O, hoe gelukkig is ons nou deur jou! Waarlik, jy alleen moet ons leier en bestuurder bly!

8. Maar waarom het sowat `n negehonderd heersers by hierdie geleentheid, wat ons almal so gelukkig maak, die stad verlaat en kom hulle van geen kant meer terug nie?” 

9. Toe het die raadsheer wat die goeie nuus verkondig het, gesê: “Wat julle eerste vraag betref, lei die gees van JaHWeH my duidelik, wat vir my gegee word uit die mond van tien nuwe wonderbodes van God uit die hoogte, wie julle by die opening van die tempels sal leer ken. 

10. En wat julle tweede vraag aanbetref, die negehonderd heersers het die stad vir altyd verlaat, omdat hulle beter was as ek. Hulle het minder skuld ten aansien van julle gehad as ek; daarom het hulle gegaan om julle die laste te bespaar.

11. Maar ek, julle grootste skuldenaar, kon tog nie uit die stad trek, alvorens my menig groot skuld ek julle terugbetaal het nie! Nou het ek egter gekom om alle skuld terug te betaal; erken my daarom ook as sodanig en gee gevolg aan my oproep!”

12. En hoe meer ons raadsheer die skuld op hom geneem en die ander verontskuldig het, met soveel groter liefde was hy opgeneem en deur die volk op die hande gedra. 

Die opening van die tempelpoort deur Ohlad, die goeie raadsheer 

158 Die termyn van sewe dae het verstryk, en op die agtste dag, wat juis `n Sabbat was, was die opening van die tempel deur die een raadsheer vasgestel.

2. Duisende en duisende mense van alle ouderdomme, manne sowel as vrouens, het op die groot plein om die ronde voorhof gewag.

3. Die een raadsheer, genaamd Ohlad, het ook reeds lank slagvaardig voor die goue poort van die voorhof gestaan, maar die tien bodes het op hulle laat wag en wou maar nie te voorskyn kom nie.

4. “Wat is dit nou? Waar bly die tien wonderbodes tog? Het daar dalk iets met hulle gebeur? Of vind hulle dit nie `n goeie dag nie?” So het mense hulle afgevra, maar niemand kon sê wat daar aan die gang was nie.

5. Mense het hulle tot die raadsheer Ohlad gewend en dit ook van hom gevra.

6. Maar hy het geantwoord: “My broers en vriende! Geduld is die eerste plig van die mens, want sonder geduld bederf hy al die edele wat hy geplant het!

7. God, die Heer Self het die grootste geduld en kan honderd jaar wag totdat ons onsself verbeter en as dit in al dié tyd nie gebeur het nie, dan stuur Hy eers bodes en magtige leraars wat die verdwaalde mensdom weer met alle geduld op die reguit spoor moet bring.

8. As dit gebeur het, dan trek die Heer Sy strafgerig weer baie rustig en hoogs geduldig terug en sien dan weer `n lang tyd lankmoedig en geduldig toe hoe die mense Hom langsaam maar seker weer begin te vergeet en hulle na buite wend na die wêreld en die dood.

9. En so is dit ook ons plig om by elke geleentheid geduldig te wees! Wanneer dit die groot God welgevallig is, sal die tien bodes wel kom; en as hulle gladnie kom nie, dan sal ons nie daaroor mopper nie, want nie terwille van die tien bodes nie, maar slegs terwille van die almagtige groot God word die tempels geopen! 

10. Bowendien het ek ook aan niemand die volste versekering gegee dat die bodes baie beslis by die opening van die tempels aanwesig moet wees nie, maar ek het slegs gesê dat hulle baie seker aanwesig sou wees, wat nog geen volledige sekerheid waarborg nie!

11. Daarom sal ek nou ook nie langer meer op die bodes wag nie, maar nou dadelik met die heilige werk begin, want soos gesê: Nie vir die bodes nie, maar slegs vir God is die opening van die tempels!”

12. Die hele volk was dit met hierdie woorde eens en het die raadsheer Ohlad geprys.

13. Ohlad het nou `n roerende loflied vir JaHWeH aangehef en het die sleutel in die stewige slot van die poort gesteek en wou dit al gedraai het.

14. Toe het kragtige stemme skielik uitgeroep: “Doen dit nog nie, want dit is nog nie heeltemal tyd nie!”

15. Ohlad het vinnig omgekyk en het die tien gesien wat na hulle toe snel. Toe hy hulle in die oog kry, het sy hart van groot vreugde begin te bewe en hy het aan die volk gesê: “Sien, sien, hulle kom, die geheiligdes van God!”

16. En die volk het begin om te roep en God te loof en Ohlad ge​seën, omdat hulle nou `n geheel waaragtige man in hom herken het.

17. En die tien het intussen na Ohlad gekom en hom geseën en hom dadelik hulle hande opgelê. 

18. Eers toe dit gebeur het, het hulle hom die sleutel laat omdraai, want nou eers was Ohlad in staat om die tempel sonder skade te open. 

19. Wat daar egter verder by die opening gebeur het, sal die vervolg toon. 

Die vurige wolk op die koepel van die tempel. Ohlad se waardige woorde. Die bespreking van die tien bodes met Ohlad 

(10 November 1843)

159 Toe die poort nou geopen word, was die ronde koepel van die tempel skielik bedek deur `n vurige wolk, waaruit duisende bliksemstrale gekom het, wat `n hewige en magtige gedonder veroorsaak het. 

2. Die hele volk het gekerm en het merendeels verstyf van skrik daar gestaan en het `n verskriklike oordeel verwag.

3. Baie sou graag weggevlug het, maar hulle durf nie; want hulle was bang dat God nog toorniger daardeur sou word. 

4. Maar Ohlad, self magtig van stryk gebring, het tot die tien gespreek: “Ek het my trou aan God die Heer gesweer! Daarom vrees ek nie die bliksems nie; laat hulle maar op my neerstort soos die hewigste hael uit die hemel, en laat hulle maar vir my saam met die hele aarde verteer! My liggaam kan hulle neerslaan en dood​maak, maar my wil nooit as te nimmer nie! 

5. God, Almagtige! U het my deur hierdie magtige bodes laat wek! My liefde tot U het ontwaak, my gees het U, o groot God, ontdek en het ervaar dat U die ewige enigste Waaragtige, Getroue en bo alles Magtige is; daarom sal ek U dan ook liefhê en eer in die vuur van U toorn en U gramskap!

6. Omhul U heilige tempel heeltemal met vuur, tog sal ek in my liefde tot U, daarheen gaan en U heiligdom open en daar U allerheiligste Naam hemelhoog prys!”

7. Toe Ohlad hierdie kragtige toespraak beëindig het, het die tien bodes hulle oor sy waaragtige erns verbaas, en een van hulle het aan hom gesê:

8. “Broer, ten seerste het jy die Heer geloof en baie ernstig en vasberade het jou woorde geklink! Maar wat sou jy doen as die Heer jou nou ernstig op die proef sou stel?

9. Want sien, ons wil is wel kragtig genoeg vir ons onderling, dus as mense, maar teenoor die Heer is alle mense niks, en `n vonkie van Sy wil kan `n hele skepping verstar, om maar niks te sê van die wil van  mense soos ons nie!

10. Trek daarom nou jou te groot erns liewer ietwat terug, anders kan dit net gebeur dat die Heer jou vaste wil aan die tand wil voel!”

11. Hierdie woorde het die geregverdigde voornemens van Ohlad nie in die minste verswak nie; inteendeel, hy het die tien maar net geantwoord: “Julle magtige vriende van God kan wel gelyk hê! As ek my trou en liefde aan `n mens gesweer het, dan kan daar dalk met my gepraat word, maar ek het by julle God gesweer, en eerder kan `n vurige afgrond my verslind, as dat ek ook maar in die minste van my voornemens, wat aan God gewy is, afwyk! Hier is die heilige sleutel! En nou na die heilige poort daarmee! Amen.” 

12. Nog maar nouliks het Ohlad hierdie woorde uitgespreek of die hele hemel het hom in duister gehul; orkane het begin te woed, miljoene bliksems het uit die gloeiende golwende wolke neergestort, en om die tempel het skielik magtige vlamme wild tierend uit die grond omhoog geslaan .

13. Die hele volk het van ontsetting verstyf en die tien het aan Ohlad gevra: “Wel, wat gaan jy nou doen?”

14. Maar Ohlad het gesê: “My wil bewe nie; daarom voorwaarts! Want bliksems, vlamme en orkane is vir diegene wie die ware liefde tot God het, geen mure nie!

15. Ook al word dié liggaam vernietig, dan dring ek tog met my gees die tempel binne; want die vlam in my is sterker as al die gruweltuig! Daarom voorwaarts! Amen!” 

Ohlad in die beproewing deur die vuur 

(11 November 1843)

160 Nou het Ohlad hom nie meer laat ophou nie en het vinnig na die tempel gegaan, wat steeds meer deur die mees hewigste vlamme omhul was. 

2. Toe hy die vlamme tot op tien treë genader het, het so `n hitte hom reeds tegemoet gekom, dat hy dit nie meer kon verdra nie, en die goue sleutels van die tempel was so warm dat hy dit ook nie meer in sy hand kon hou nie.

3. Daarom het hy `n kort tydjie gestaan en dink onder die voortdurende verskriklike woede van die orkane, die ontelbare bliksems en die geweldige vuur:

4. “Wat moet ek nou doen? Om die tempel nog nader te kom is onmoontlik, want die hitte van die vlamme is te groot. Die sleutels kan ek nou al haas nie meer vashou nie, so warm het hulle geword; maar hoe gloeiend warm sal hulle nie dalk word as ek die ondraaglike hitte en verskriklik woedende vlamme nog meer sou nader nie?!

5. Maar nou weet ek wat ek sal doen! As dit die wil van die almagtige God sou wees om Sy heiligdom te open, dan sou Hy my beslis nie sulke verskriklike hindernisse in die weg gelê het nie!

6. Dit is dus seker nie Sy wil om die tempels te laat open nie! Daarom sal ek dit nou dus ook doen soos ek dit as raadsheer gedoen het toe meerderes teen my uitsprake gestaan het: Ek trek my heel beskeie terug en laat die tempel open deur wie dit maar wens!

7. Dit sou voorwaar die grootste dwaasheid wees, as `n swak mens dit met die krag van `n reuse tier sou wil opneem, wat sterk genoeg is om die kop van `n reuse stier bliksemsnel af te ruk; maar hoe dwaas sou `n mens wel nie wees om hom met God, die almagtigste wese van die ewigheid, in `n duidelike stryd te begewe nie?!

8. O nee! O nee! Dit doen ek nie, want die vuur is warm, dit brand ontsettend! Teen daardie element kan `n mens dit nie opneem nie; daarom sê ek nou nie meer: ‘Voorwaarts!” nie, maar baie beskeie: “Terug, en wel so vinnig moontlik!” 

9. Daarmee het Ohlad omgedraai en het met baie vinnige treë teruggegaan na waar die tien bodes gestaan het.

10. Toe hy daar aangekom het, word hom onmiddellik gevra of hy al die tempel geopen het.

11. Maar hy het geantwoord: “Verhewe vriende van die Heer, van die almagtige God! Dit mag julle doen, wie met die vuur meer verwant is as ek; maar ek het nou wel my les geleer en baie duidelik ervaar dat die mens hom nooit aan die onmoontlike moet waag nie!

12. Hier is die nog baie warm sleutels! Ek gee dit aan julle en daarmee ook my hele amptelike waardigheid! Doen daarmee wat julle wil; maar ek sal God in Sy mag aanbid en my heeltemal terugtrek in die gewone burgerlike lewe!

13. Want werklik, as dit met God so moeilik gaan, kan jy Hom nie dien nie! Ek erken Hom nou en het Hom lief, maar verder wil ek met Hom niks te make hê nie!

14. Dat ek nie onwillig was om Hom met groot erns te dien nie, het ek voor die oë van elkeen, asook vir julle, aan die dag gelê; maar as Hy my so `n enorme spektakel onder my neus stamp, wat my krag ver te bowe gaan, dan trek ek my terug en laat hierdie saak aan iemand anders oor!” 

Ohlad word deur een van die tien bodes onderrig 

(14 November 1843)

161 En een van die tien het Ohlad teengehou en aan hom gesê: “Ohlad, waarheen wil jy vlug om jou vir God te verberg?

2. Kyk na die groot bedekte hemel, die vurige wolke waaruit steeds duisende bliksems neerskiet! Weet jy waar die einde daarvan is?

3. Dink jy nie dat God, die Heer, jou in alle ewigheid kan volg en dat jy jou nêrens vir Hom kan verberg nie?!

4. Maar luister verder: Deur hierdie vuurstorm wil die Heer, jou God, jou nie te kenne gee dat dit nie Sy wil sou wees dat jy Sy tempels open nie, maar Hy wil daardeur jou en alle verre en nabye en die hier aanwesige volkere maar net te kenne gee dat Hy dit volledig ernstig met julle meen! 

5. Hy wil nie met julle speel nie, maar julle vir die ewige welsyn wen of tot julle verderf rig; want vrydenkende en vrywillende mense het God nie vir die aardigheid geskape nie, maar om ewig hoogs belangrike redes het Hy hulle geskape en het hulle die mees wyse vrye wette gegee, wat hulle moet onderhou, en het hulle ook altyd getoon dat hierdie skepsele Sy kinders is, wie Hy met oneindige ewige liefde liefhet!

6. En as dit so is, dan sal dit tog goed duidelik wees dat God deur hierdie vuurstorm slegs Sy erns, maar nie Sy onwil, teenoor die opening van die tempels te kenne gee nie! 

7. Laat die moed daarom nie sink nie; maar bou nie te veel daarop nie! Want sien, die sterkes van die aarde beproef die Heer altyd met Sy krag, en die swakkes, die sagtes en deemoediges met Sy liefde en sagmoedigheid!

8. Jy het daarstraks teenoor die Heer `n groot krag getoon, waarteen ons jou gewaarsku het; maar jy meen tog om met jou kragtige erns te moet deurdring vir en teen God!

9. Daarom ook het Hy jou `n vonkie van Sy erns laat voel, om jou daardeur te verdeemoedig. Maar jy is nou volledig verdeemoedig en dus ryp om die tempels te open. Gaan daarom nou, deur ons gelei, aan met die verhewe werk, en niks sal jou meer in die weg staan daarmee nie!

10. Sien, dat die Heer by die mense nie die hoogmoedige kragtige erns laat geld nie, maar slegs die beskeie deemoed, waardeur die mens met insig voor God beken dat hy, ten opsigte van Hom, niks is nie, het Hy meermale op die hoogte laat sien! 

11. So wou `n sekere Abedam uit die middag eens uit groot liefde tot die Heer volgens sy seën in die vuur gaan of tot aan die einde van die wêreld!

12. Maar die Heer het hom te kenne gegee dat die mens nie te groot beloftes moet maak nie.

13. Maar Abedam het daarop gestaan en sien, `n hardnekkige vlieg was genoeg om Abedam in die kortste tyd nagenoeg tot vertwyfeling te bring!

14. So wil die Heer in alles maar net die deemoed van die mens hê; want selfs die mees regverdige hoogmoed is `n gruwel vir die Heer!

15. Begryp dit nou en volg ons; want nou sal die sleutel nie brandend vir jou word nie, en die vlamme sal jou geensins brand nie! Amen.” 

Ohlad se regte deemoed. `n Evangelie oor die regte deemoed 

(15 November 1843)

162 Toe Ohlad die woorde van een van die tien gehoor het, was hy dadelik weer anders gestem en het gesê:

2. “O broers, as die dinge so is, dan is ek volkome bereid om volgens julle wil te werk te gaan! Maar ek wil julle oor één ding versoek en dit is die volgende:

3. Wanneer die opening van die tempels afgehandel is, laat my dan in vrede weggaan en stel my veral nie as `n soort priester van beide tempels aan nie; want as sodanig sou ek noodsaaklikerwys al by voorbaat `n sekere aansien by die ander mense moet geniet en sou by hulle `n sekere agting en gesag moet hê.

4. Ek het egter gedurende veertig jaar as medeheersende raadsheer sodanig genoeg gekry van die meer wees ten opsigte van die ander broers, dat ek nou ondenkbaar veel eerder die allerminste sou wil wees as om ook maar enigsins in hoër aansien te staan en meer mag te hê.

5. Dit is werklik `n jammerlike genoeë om `n gebieder oor die broers te wees en behae daarin te skep as die arme broers voor hulle gebiedende broer bewe, wie maar hoogs selde iets gebied tot voordeel van die broers, maar soveel te meer in sy eie voordeel en ter vermeerdering van sy eie aansien!

6. Soos gesê, wil ek niks meer te doen hê met watter hoër posisie dan ook nie; want ek het nou `n afskuwelike hekel gekry aan alle hoër aansien ten opsigte van ander mense en verheug my buitengewoon daarin om eerder die allerminste te kan wees.

7. Verhoor daarom, verhewe broers, in die Naam van die Heer, my versoek en laat my, soos ek so pas aangegee het, na die opening van die tempels in vrede weggaan!”

8. En een van die tien het gepraat: “Sien, Ohlad, die vlam om die tempel is uitgedoof en ons begewe ons na die poort en open haar!

9. In die tempel sal jy egter die wil van die Heer verneem, en dit sal jou sonder ons toedoen duidelik te kenne gee wat jou te doen staan: Om te bly, of weg te gaan!

10. Maar wil jy waaragtig God welgevallig deemoedig wees, dan moet jy dit volgens God se wil, maar nooit volgens jou eie goeddunke wees nie! Want is jy deur jou eie voornemens deemoedig, dan is jou deemoed `n kind van jou eieliefde en derhalwe sinneloos en sonder enige waarde vir God, want agter so `n soort deemoed gaan altyd `n verdienstelik lykende selftevre​denheid skuil, eie lof en ten slotte vermomde hoogmoed!

11. Maar sê jy aan alles en altyd vanuit jou hart: “O Heer en Vader, alleen U heilige wil geskied nou en in ewigheid!”, dan is jy waaragtig deemoedig in God se oë en het jou deemoed waarde vir die Heer!

12. Wie hom volgens sy eie wil nog so baie verneder en daarby geen ag slaan op God se wil nie, handel in wese nie anders as iemand wie hom eiemagtig tot heerser oor die volk laat erken nie!

13. Alleen wie sy eie wil gevange neem en in die plek daardie suiwer goddelike wil in hom laat geld en heers, die is God welgevallig en sy deemoed is regmatig in die oë van die Heer.

14. Dit is beter om `n skurk te wees volgens die wil van die Heer, as `n held buite die Heer! Dit is beter om altyd bewus te wees van jou eie nietigheid en nikswaardigheid, as oortuig te wees van jou onberispelikheid!

15. So is dit ook beter om `n sondaar te wees vanuit jou eie berouvolle skuld, as `n regverdige te wees op eie rekening!

16. Want die Heer soek slegs wat verlore is, versterk die swakke en genees die siekte vanuit Sy erbarming; maar `n skuldenaar wil Hy ewig nie ten aansien van iemand wees nie!

17. Neem dit nou vooruit ter harte, voordat die Heer jou meer in die tempel sal duidelik maak, en volg ons nou na die poort! Amen.”  

Die woorde van Ohlad en die magtige verskynsels wat die ontsluit van die ware tempel begelei. Ohlad en die tien bodes gaan die tempel binne 

(16 November 1843)

163 Hierop het Ohlad saam met die tiental na die poort van die tempel gegaan, die sleutel geneem, dit op sy bors gelê en gesê: 

2. “My God en my Heer! Hier staan ek, `n sondige, onmagtige wurm voor U heiligdom. Ek voel hoe totaal onwaardig ek is om U heiligdom te betree, maar bouend op U oneindige Vaderliefde en erbarming waag ek dit tog om te vervul wat U, o God, Heer en Vader my by monde van U gewyde bodes beveel het om te doen!

3. Mag, o Heer, o Vader, my voet egter te onwaardig wees om in die deur U so baie geheiligde huis binne te tree, laat my, arme sondaar, dit dan slegs open en dan voor die geopende poort op my aangesig lêend U uit al my kragte liefhê en aanbid!

4. O my God, my Heer, my bo alles heilige Vader, U heilige wil geskied nou en ewig! Amen.”

5. Na hierdie goeie woorde, wat reg uit sy hart gekom het, het Ohlad die sleutel sewe maal gekus, dit toe in die poort gesteek en dit geopen.

6. Maar toe die poort eenmaal geopen was, het uit alle vanuit Hanoch sigbare berge rook en vlamme uitgebreek; die aarde het aaneen gebeef; waar ook maar in die groot stad `n afgodsbeeld opgerig was, het ook verwoestende vlamme uit die bodem van die aarde losgebars, het die beeld verteer en die vereerders van die beelde nie ontsien nie, waar hulle hulleself ookal bevind het.

7. Die nege-en-negentig agtergeblewe raadshere en die skynkoning het in `n hewige doodsangs verval en het onder voortdurende geweeklaag en angsgehuil op hulle voornemende ondergang gewag.

8. Sommiges wat flinker was, het hulle die bitterste verwyte gemaak dat hulle nie die goeie raad van die eerste weggetrekte raadshere opgevolg het nie.

9. Die hele volk van die stad, asook van die tien voorstede en die hele uitgestrekte ryk het niks anders gesien nie as die sekere ondergang van die wêreld. Daar was geen siel in die laagte wat nie gebeef het vir die verskriklike verwagting van die dinge wat nou oor die aarde gekom het en nog vererger sou word. 

10. Ter vermeerdering van die angs was die son ook deur die steeds nader wordende wolke en rookmassas van al die brandende berge en heuwels sodanig verduister, dat die aardbodem geen ander lig gehad het as die verskriklike van die talryke ononderbroke bliksems, en dit van die nog huiweringwekkender magtige bergbrande nie.

11. Hier en daar het onderaardse vuurmagte groot stukke van die vlak land omhoog gehef en nuwe berge onder enorme lawaai en gedonder gevorm, en dit het alles begin toe Ohlad die poort van die tempel geopen het.

12. Maar die vertwyfelde volk, deur baie groot vrees en angs oorval, het na die voorhof gevlug, en was deur die onheilspellende aanblik van wêreld verwoestende taferele nouliks meer bang vir die voortdurende bliksems op die dak van die tempel.

13. Maar eers toe op dié wyse duisende aarselende mense van albei geslagte die voorhof gevul het, tree Ohlad, wat dadelik na die opening van die tempel, neergeval het op sy aangesig en God in die grootste berou van sy hart tot op die tydstip aanbid het, met die tien gestuurdes vol eerbied die tempel binne en het daar weer op sy aangesig voor die altaar neergeval waarop die Naam JaHWeH hom bevind het in die middel tussen vurige gerubs en daarbo die wit wolkesuil (kolom) wat, soos bekend, tot aan die plafon gereik het, en het die Allerheiligste `n uur lank aanbid.  

Ohlad word deur die Heer tot koning beroep. Die Heer verskyn as ewebeeld van Ohlad 

(18 November 1843)

164 Toe Ohlad so byna `n volle uur vooroor lêend voor die altaar gebid het, het `n Stem uit die wit wolkesuil geroep:

2. “Ohlad! Ek het jou aangesien! Verhef jouself en gaan staan regop, sodat Ek by jou kan kom en jou salf met die olie van My liefde en erbarming, en jou omgord met My Wysheid ter getuienis van die verbond wat die volk met My gesluit het, wat hulle egter nie daarby gehou het nie, maar dit spoedig baie smadelik verbreek het en al My weldade en My groot erbarming vergeet het!

3. Ek wil jou nou as `n goeie koning oor die volk aanstel en die wette wat jy die volk sal gee, sal ook deur My heeltemal bekragtig word! En staan daarom nou weer op!”

4. Ohlad het opgestaan, vol verbasing oor hierdie wonderbaarlike Stem en aan die tiental gevra: “Wie van julle het nou so duidelik in die Naam van die Heer met my gepraat?!

5. Of is een van julle miskien die Heer Self? O sê my wat so wonderbaarlik hier aan die gang is! Want die Stem Wie tot my gespreek het, was verhewener as die stem van elke mens; ek beskou haar as die Stem van God, of in ieder geval as die Stem van `n geheel met God se Gees vervulde wese!

6. Praat daarom, julle magtige vriende van God, en sê my wie die heilige woorde met my, totaal onwaardige, gespreek het!”

7. En een van die tien het aan Ohlad gesê: “O mens, waarom vra jy dit? Wat wil jy hoor? Sien, die Heer staan aan jou sy! Die stem van God het met jou gepraat; die Vader het jou geroep! Wat wil jy dan van ons hê?!

8. Jy kan die stem van God tog van die stem van `n mens onderskei; waarom vra jy ons dan, terwyl die Heer na jou toe kom en Hy jou wil salf as `n magtige getuienis van die groot ontrou van die hele volk ten aansien van Hom?!

9. Antwoord die Een Wie jou geroep het en soek Hom nie onder ons nie, omdat ons, net soos jy, slegs mense is; want die Heer Self sal jou met Sy eie hand salf en nie deur ons nie! Wend jou daarom tot die Heer! Amen.” 

10. Hierop het Ohlad vol eerbied om hom heen gekyk waar die Heer dan wel was.

11. Maar die Heer het dadelik weer met Ohlad gepraat: “Ohlad, kom hier agter die wolkesuil en jy sal die Een sien Wie met jou gepraat het; want Ek, jou God, jou Heer en jou Vader wag al baie lank op jou hier! Kom daarom en oortuig jou daarvan dat Ek Hy is Wie jou geroep het en wat nou aan jou sê: Kom en kyk!” 

12. Vol allergrootste eerbied en liefde het Ohlad hom agter die wit wolk begewe en tot sy grootste verbasing sy volkome eie wese as sogenaamde dubbelganger gevind.

13. En die volkome ewebeeld van hom het hom vas aangekyk en Hom nie van Sy plek beweeg nie.

14. Hierdie verskyning het Ohlad oorweldig en hy het begin om bang te word.

15. Maar die ewebeeld het gesê: “Vrees nie, Ohlad, want Ekself is Hy, jou Heer en jou God en jou Vader!

16. Verbaas jou nie oor die volkome gelykenis nie, want Ek het jou immers na My ewebeeld geskape. Verbaas jou daarom nie oor dit alles wat reeds sedert die ewigheid in My orde gegrondves was nie!”

17. Hierdie woorde het Ohlad weer gekalmeer en hy het opmerksaam geword en het die Heer in sy ewebeeld gevra om met hom te praat en hom Sy allerheiligste wil mee te deel. 

Hoofstuk 165 

Ohlad se regverdige vraag aan die Heer en die antwoord van die heilige Vader 

(20 November 1843)

165 Na hierdie woorde het Ohlad eers egter tot homself gekom en in essensie begin te begryp waarin die groot gelykenis tussen hom en die Heer sy oorsaak gevind het, en hy skep ook genoeg moed om aan die Heer te kan vra en antwoord.

2. En hy het daarom aan die Heer gevra, weliswaar wel met die allergrootste eerbied en deemoed: “O Heer, Almagtige! U het aan my gesê dat ek in U Naam vir die hele volk `n goeie koning moet wees, dus ook `n heer! Want wie die reg het om geheiligde wette te gee wat elkeen streng moet opvolg, is tog duidelik `n heer!

3. Maar ek is immers maar `n mens soos elke ander uit die volk, en U alleen is die Heer! Hoe moet ek dan naas U ook `n heer wees ten aansien van hulle wat U geskape het, en wat net soos ek, die lewe uit U het?!

4. O Heer, vrywaar my, die mees onwaardige ten opsigte van U, van hierdie waardigheid! Laat my voortaan liewer in die gewone burgerstand terugtree, want ek het wel op `n hoogs onwettige wyse ongeveer vir veertig jaar die heerskappy geniet en het my tot nou heeltemal daarvan oortuig hoe moeilik dit is om as heerser vir die volk `n broer te bly, en hoe moeilik dit is om jou aan die verering van die volk, wat slegs vir U, o Heer, toekom, te onttrek.

5. Al gee ek dit ook alles weer in my hart aan U, o Heer, terug, dan lyk dit my tog andersyds onmoontlik om te bewerkstellig dat die volk nooit die koning, maar altyd geheel alleen U, o Heer, sal eer nie.

6. Ek sien nou in dat slegs U waardig is, om alle eer, alle lof, alle roem, alle liefde en aanbidding van ons mense te aanvaar. Daarom wil ek U, o Heer, vra, as dit U allerheiligste wil mag wees, om dié amp en hierdie waardigheid, wat my hele hart laat huiwer het, aan iemand te gee wat veel waardiger en veel sterker is, en my allergenadigs in die allernederigste stand te laat terugstaan!”

7. En die Heer het na Ohlad gegaan en aan hom gesê: “Ohlad, nou eers herken Ek jou weer as My seun en kom as Vader na jou toe!

8. Omdat Ek, jou Vader, tog `n Heer is van die ewigheid, hoe sou jy as My seun, dan `n slaaf en `n kneg wil bly? Of eer die mense op aarde nie tegelykertyd die ouers as hulle agting aan hulle kinders skenk nie?!

9. So word ook die Vader van die ewigheid in Sy goeie kinders geëer, want goeie kinders hou, alles wat slegs hulle vader toekom, nie vir hulleself nie. En die vader stel Sy grootste eer in Sy kinders, want alleen in die kinders en deur die kinders word die Vader geëer.

10. En as Ek, as jou ewige Vader jou, My seun, tot koning maak en jou die wetgewende mag verleen, dan verteenwoordig jy nie jouself nie, maar My, jou Vader.

11. Soos wat Ek geen ydele verering vir Myself verlang nie, maar slegs dat My wil in alle liefde nageleef word, en sê: ‘Wie My wil gedoen het uit liefde tot My, dit is hy wat My eer in die gees en in waarheid!”, so sê Ek ook gelykluidend:

12. ‘Wie die wil gedoen het van wie Ek aangestel het, en dit in sy hart hoor, die hoor en eer My, want Ek kies en salf My kinders alleen, en hy is volledig één met die Vader, Wie Ek is!”  

13. Laat jou daarom salf tot koning oor al die volk in die laagte, want wie Ek tot koning salf, die is regverdig, want Ek weet waarom Ek dit doen!”

14. Nou het die Heer Sy hand op Ohlad se hoof gelê en het hom tot voor die altaar gelei waar die tien bodes gestaan het. 

Ohlad word tot koning gesalf en die tien bodes tot sy ministers 

(21 November 1843)

166 Voor die altaar aangekom, waar die tiental gestaan het, het die Heer aan een van hulle gesê: “Gaan na buite; in die poort van die voorhof sal jy `n man aantref! Hy het `n kalbas vol olie. Laat dit aan jou oorhandig en bring dit hierheen, sodat Ek vir Ohlad daarmee, natuurlik sowel as geestelik, tot koning kan salf oor die hele volk in die laagte en vervolgens ook julle tot sy ministers en raadshere, en om die mag oor die vuur vanuit My te bewaar; want nou moet julle nie weer na die hoogte teruggaan nie, omdat die volk hom weer tot My gewend het! Gaan haal daarom die olie vir My!”

2. En hy het gegaan en vind die genoemde man by die poort met die kalbas vol kosbare nardusolie.

3. En die bode het aan die man wat die olie besit het, gesê: “Van jou het die Heer, die almagtige God van hemel en aarde gesê dat jy `n kruik kostelike salfolie by jou het! En hierdie God wil dat jy die olie nou aan my oorhandig, sodat ek dit na die tempel kan dra en God, die Heer, daar persoonlik en eiehandig Self die voormalige raadsheer Ohlad tot koning oor die hele volk sal salf!”

4. En die man met die olie het dit dadelik aan die bode gegee en met die allerhoogste eerbied aan hom gesê: “O groot maghebber oor al die vuur in en op die aarde en in die lug! Ek het vannag gedroom dat iemand in ligte vlamme by my gekom en aan my gesê het: “Vergeet nie môre om jou kruik met olie saam te neem as jy deur groot vrees God se tempel sal nader nie, want Hy vir wie die tempel opgerig is, sal van jou die olie laat vra deur my!” En daarom het ek die olie dan ook saamgeneem; en sien, nou gaan my droomgesig in vervulling!

5. Vir God, die Almagtige, wie se Naam heilig in hierdie tempel geskryf staan, al my lof, al my liefde en aanbidding vir hierdie oneindige barmhartigheid en erbarming wat Hy my, allerarmste sondaar, bewys het, omdat Hy so genadig aan my en my olie gedink het!”

6. Nou het die besitter van die olie neergeval en tot God gebid met groot wroeging in sy hart.

7. Die bode het hom met die olie na die tempel begeef en het dit met groot liefde en eerbied aan die Heer oorhandig. 

8. En die Heer het die olie geneem en die hoof van Ohlad daarmee gesalf. En toe Hy die hoof van Ohlad gesalf het, het Hy aan hom gesê: “Nou is jy `n ware koning deur die genade van jou God, jou Heer en jou Vader! Ontvang nou ook My gees en lei die volk in My Naam met behulp van hierdie tien, wie Ek nou ook tot jou ministers salf en tot jou beskikking stel!

9. Mag jy ooit hoër raad nodig hê, begeef jou dan hierheen, waar Ek jou nou gesalf het en daar sal jy ook altyd die hoër raad ontvang!

10. Maar nou sal ons na buite gaan en die nuwe gesalfde koning aan die hele volk voorstel! En so het dit geskied!” 

Die vuurstorm en die aardbewing tydens die salwing. Die volk word bang. Die Heer onthul Hom aan die volk 

(22 November 1843) 

167 Die woedende vuurstorm buite het egter sy geweld verdubbel, en die grond om die tempel het so erg gebeef dat die mense nouliks in staat was om regop te bly gedurende die tyd wat die Heer vir Ohlad en die tiental in die tempel gesalf het. 

2. En die mense het begin moed verloor, omdat hulle gemeen het dat die aarde hulle lewendig sou verslind, en dat God niemand meer te hulp sou kom nie, omdat Hy vol toorn en gramskap was, vanweë die baie wandade wat in en om Hanoch begaan was.

3. Maar juis op die gruwelikste oomblik toe selfs die aarde rondom die voorhof van die tempel begin te skeur en uit die skeure toringhoë vuurstrale met ontsettende lawaai omhoog geskiet het en selfs die plaveisel van die voorhof hier en daar begin te damp en op sommige plekke warm geword het, het die Heer met die nuut​gesalfde koning Ohlad, begelei deur die tien bodes, uit die tempel na buite gekom. 

4. Die volk het die Heer egter nie geken nie, maar wel die tien bodes en Ohlad; hulle het dan ook voor die tien neergeval en luid geroep of hulle tog nie barmhartigheid vir hulle by God wou bewerkstellig nie. 

5. Maar die tiental het gesê: “Is God dan nie net so goed julle, asook ons Vader nie? Wend julle dus tot die Vader, en Hy sal julle barmhartigheid gee, indien julle dit waardig is!

6. Ons is gelyk aan julle en het by God geen voorreg bo julle en geen groter aansien nie; daarom kan ons dan ook geen gehoor aan julle versoek gee en daarvolgens handel nie, want dan sou ons onsself daardeur goddelike eienskappe aanmatig en tot groter misdadigers in God se oë word as die vader, moeder en broeder​moordenaars! 

7. Maar hier is die deur die Heer Self gesalfde koning Ohlad! Praat met hom en hy sal julle die weg wys na die Vader, Wie hom as enigste oor julle kan ontferm en ook sal ontferm, as julle julleself tot Hom wend met ernstige berou in julle hart oor julle sondes!”

8. Nou het die smekendes hulle tot Ohlad gewend en hom vertwyfeld gevra om hulle die weg na God, die Heer en Vader te wys .

9. Maar Ohlad het hom tot die Heer gewend en gesê: “O Vader, openbaar U aan die volk, sodat die eer my nie ten deel val, dat ek sou weet om meer te bereik met die volk as deur U heilige wil nie!”

10. Eers op dié oomblik het die Heer na vore getree, Sy almagtige hand opgehef en gesê: “Swyg nou, aarde as Ek praat met my kinders! Wyk terug alle monsters, en jy, son, laat weer jou strale heeltemal ongehinderd op die aardbodem val! Amen.”

11. Toe die Heer dit gespreek het, verstom die hele storm skielik in, op en bo die aarde. Geen enkele wolkie was daar meer aan die uitspansel te sien nie, en nêrens het daar meer `n berg gebrand nie.

12. En die hele volk het skielik neergeval en het God geloof en geprys vir hierdie redding, want die skielik totaal tot niet gaan van die storm was so `n groot en wonderbaarlike verskynsel vir die hele volk, dat hulle maar net van mening kon wees dat hierin slegs God se mag, liefde en barmhartigheid sigbaar was.

13. En wat daar verder gebeur het sal die vervolg laat sien. 

Die woorde van die heilige Vader tot Sy versamelde kinders. Die liefde en die geduld van die Heer met die mense. Oor die verhouding van die volk tot die koning 

(23 November 1843)

168 “Kinders”, het die Heer tot die volk gespreek, “kom hier en wees nie bang vir My, julle ewige Vader nie, want Ek het julle besoek, nie om te oordeel nie, maar om julle My barmhartigheid en erbarming ten deel te laat val!

2. Maar dié keer het dit baie gekos! Die Vader moes Homself deur die vuur, weer `n weg baan na julle harte en moes oral die aarde verwond om die hier en daar nog enigsins lewende innerlike te bereik om daarin deur `n nuwe lewensasem uit My, julle God en Vader, die heeltemal verskrompelde gees te hulp te kom!

3. Deur `n groot doodsangs in julle moes Ek julle volledig verstrooide siel tot inkeer bring en haar dus heeltemal nuut omvorm, sodat sy weer in staat kan wees om die lewe van die gees uit My in haarself te laat geld en haar te laat lei deur die sag​moedige krag daarvan!

4. Waarlik, julle het My groot moeite besorg! Julle steeds toenemende sonde het My geduld en lankmoedigheid buitengewoon op die proef gestel! Dit het nie veel meer geskeel nie of die andersins so magtige draad van My geduld was in die middel gebreek, omdat die groot en swaar las van julle sondes dit te veel uitgerek, dunner gemaak en daardeur verswak het! 

5. Maar My liefde het meteens `n nuwe draad gespin; daarmee verbind Ek My nou weer opnuut met julle en het vir julle `n nuwe koning gewek en gesalf, wat julle sal lei op My weë wat altyd reg en smal is.

6. Hierdie koning moet julle, soos die hele volk in die laagte, in alles ten strengste gehoorsaam. Daarom sal hy julle wette gee waaraan julle julleself moet hou en wie hom teen hierdie wette sal verset, moet onmiddellik gestraf word volgens die heiliging van die wet.

7. Dit is nou My wil! Ek sal julle van nou af aan steeds konings gee; goeie, as julle in My liefde sal bly, maar ook tiranne as julle julle harte van My afwend. Onthou dit goed!

8. Maar wanneer julle wil saamspan teen die konings, teen die leiers en bestuurders, dan span julle saam teen My, en dan sal die Vader Homself omvorm en verander in die regter en sal oor julle almal `n oordeel laat kom waarvan die roep sal reik tot aan die einde van alle tye vir hierdie aarde!

9. Wanneer julle egter ontevrede oor `n koning sal wees, wend julle dan tot My, en Ek sal daarvoor sorg dat julle `n goeie koning kry! As julle egter self hier en daar begin om konings te salf, dan sal Ek My sorg vir julle terugtrek en sal julle oorlaat aan alle tirannie van `n deur julle gekose koning!

10. Julle ken nou My wil uit My sigbare mond. Handel daarvolgens; dan sal dit met julle goed gaan op aarde, en Ek sal julle nie laat val nie; in die teenoorgestelde geval bly die oordeel egter onvermydelik! Amen.”

11. Na hierdie woorde gebied die Heer die volk om uiteen te gaan, stel die vroeëre skenker van die olie aan as tempelwagter en begeef Hom toe met die koning en die ander tien die berg op, waar die ander tempel gestaan het.

12. Wat verder gebeur het, in die vervolg! 

Die woorde van die Heer tot Ohlad op die tempelberg. Die doel van die uiterlike tempel. Die Heer verdwyn voor hulle oë 

(24 November 1843)

169 Op die berg aangekom waar die tempel gestaan het, het die Heer met Ohlad gepraat:

2. “Sien, hier het Ek Lameg gesalf met die Wysheid tot `n volkome priester; daarom het hy uit groot liefde vir My hierdie tempel gebou en dit ingewy volgens My wil tot lof van die Wysheid wat hy uit My verkry het!

3. Ek herinner jou daaraan, sodat jy in jouself werklik gewaar kan word met welke geestelike bedoeling hierdie tempel hier staan, en wat jy en elkeen daar moet doen en soek!

4. Weliswaar het elke mens `n lewende tempel van Wysheid in homself! As hy My die lof van die Wysheid daarin gegee het, kan hy hierdie tempel wel ontbeer. 

5. Maar desondanks het Ek hier ook `n uiterlik sigbare tempel opgerig, ter gedagtenis aan die innerlike, lewende tempel, sodat elke mens wat hierdie tempel binnegaan, hom kan herinner dat Ek alleen die Heer is en alleen alle mag het, in en oor alle hemele asook op, in en onder die aarde!

6. As die mense in die laagte net so was as die weliswaar nog maar weiniges van My waaragtige kinders op die hoogte, dan sou hulle geen sigbare tempel nodig gehad het nie! Maar hulle is so grof soos die uiterlike materie waarvan hierdie tempel gemaak is; daarom moet hulle ook `n grofsinlike teken hê en moet hulle stoot teen hierdie uiterlike, harde materie sodat hulle eie stoflike daaraan te pletter slaan. Eers dan kan hulle innerlik vry word en kan hulle uit hierdie growwe, uiterlike, dooie tempel hulle innerlike, lewende tempel binnegaan as hulle dit ernstig wil!

7. En in dié sin dra Ek nou dan ook hierdie tempel aan jou oor! Leer die volk daarom ook om die tempel in hierdie sin te betree en daarin die ware, innerlike, lewende tempel te soek en te vind, dan sal jy en elkeen wat hierdie leer ernstig sal volg, die ware, innerlike, lewende Wysheid uit My ontvang! 

8. Wie egter slegs uit `n sekere gewoonte hierdie tempel sal betree om sy dwase gewete te sus, die sou beter daaraan gedoen het om buite te bly. Want wie hom nie teen hierdie tempel stoot en sy materie nie te pletter laat slaan nie, die sal daarbinne geen lewe van die gees en sy Wysheid vind nie, maar wel die oordeel van sy gees in die materie en hierdeur die dood. 

9. Dit het Ek jou nou in die aanwesigheid van jou ministers en My knegte meegedeel, en daarom sal ons nou ook in hierdie sin met ons binnetrede hierdie tempel weer open! Amen.”

10. Nou het die Heer, Ohlad en die tiental die tempel binnegegaan. Die Heer het hulle almal en die tempel weer geseën en toe gesê: 

11. “Nou is die ou orde weer herstel! Waak en wees werksaam in My Naam; bekeer die volk, en My liefde, barmhartigheid en erbarming is vir ewig julle loon! Amen.”

12. Daarop verdwyn die Heer en die gees het Ohlad vervul en hy het met sy nuwe ministers die ou koningskasteel van Lameg binnegegaan.

13. En wat daar verder gebeur het sal die vervolg laat sien. 

Die ontmoeting van koning Ohlad met die nege-en-negentig raadshere van Hanoch. Die eiewyse woorde van `n raadsheer en die kragtige antwoord van Ohlad 

(25 November 1843)

170 Tuis in die ou kasteel van Lameg aangekom, het hy die tien ministers dadelik hulle wonings aangewys en begeef hom toe weer met die tien na die nuwe, groot, goue residensie van die voormalige duisend raadshere om daar die nog oorgeblewe nege-en-negentig raadshere hulle ontslag te gee as hulle hulleself nie aan die goddelike wet wou onderwerp nie.

2. Maar Ohlad, wat deur die nege-en-negentig as verlore beskou was, het met die tiental juis die groot raadsaal binnegekom toe die nog oorgeblewe nege-en-negentig om hulle skynkoning versamel was en met hom beraadslaag het of hulle die raad van duisend weer volledig sou maak of nie. Of moes hulle dit by honderd laat en slegs in die plek van Ohlad `n man uit die burgerstand kies? Of moes hulle dit slegs by hulle huidige aantal laat?

3. Die skielike verskyning van Ohlad te midde van die tien skrikaanjaende manne het die nege-en-negentig raadshere, asook hulle skynkoning, in die grootste verleentheid gebring en hulle ook behoorlike angstig gemaak.

4. Hulle het daarom ook dadelik die vergadering beëindig, van hulle plekke af opgestaan en het Ohlad en die tiental aanvanklik skynbaar met die grootste vriendelikheid ontvang, maar het hom gevra, omdat hulle tog baie nuuskierig van gees was, hoe sy goeie, maar hoogs gewaagde saak onder sulke ongehoorde te kere gaan van die elemente afgeloop was en wat die gevolg daarvan sou wees.

5. En Ohlad het gesê: “Hier is nou my ministers! Hulle sal julle die korrekte antwoord gee!”

6. Toe die nege-en-negentig hierdie woorde uit die mond van Ohlad verneem het, het hulle al ongeveer geweet hoe die saak sou uitloop, en een van hulle het ietwat grapperig gesê: 

7. “As die tien jou ministers is, dan het ons al die antwoord, en ek sien my ou grondreël bevestig volgens welke die geluk altyd die domste individue uitsoek en die wyses laat sit!

8. Want jou onderneming om die tempel weer te open is te vermetel, sodat `n waaragtige nugter wyse man ook maar één nuttelose woord daaraan sou bestee!

9. Dat dit jou egter as `n blinde hoender geluk het om heelhuids daardeur te kom en as `n uitsinnige esel die tien vuurtiere tot jou vriende te maak, hoort in die anale van die wêreld, met as titel in goue tekens: “Hoogste toppunt van eselsgeluk!”  

10. Dat jy onder ons algemeen erken word as die domste raadsheer, sal hopelik nie aan jou onbekend wees nie en wel omdat jy en ons teenswoordige skynkoning, wat net soos jy, nie die maak van goud uitgevind het nie, om die waardige amp geloot het, want daar was ooreengekom dat die domste koning sou wees. 

11. Kort en goed, wat die lot jou alles destyds weerhou het, dit het jou eselshuid jou nou gegee! Jy is koning, en die tien vuurvreters is jou ministers! Hulle sal jou in die winter ongetwyfeld die beste van diens wees! Maar dat ons onder jou koningskap nie hier sal bly nie, dit sal ook seker wees!” 

12. En Ohlad het gesê: “Ja, julle sal hiet uitvlieg, maar eers sal julle van my nog sommige wette saam op julle reis kry! Dit moet julle oral streng nalewe, so nie, dan sal God, die Heer, julle tugtig met `n vurige roede!

13. Sien, ook dit hoort by die eselsgeluk, naamlik dat die Heer op elke oomblik vir tugtiging van die oortreders van my wette gesorg het!

14. Maak julle dus gereed om my wette te ontvang! Amen.” 

Die reaksie van die woordvoerder van die nege-en-negentig raadshere oor wette en hulle doel. Die protes van die nege-en-negentig teen die wette van Ohlad. Ohlad se koninklik wyse antwoord. Die deemoed as hoogtepunt van die menslike vryheid 

(27 November 1843)

171 Maar die woordvoerder van die nege-en-negentig raadshere het gepraat, in plaas van om homself op die ontvangs van die wette voor te berei:

2. “Dit het ons nou nog gekort! Hou jou wette, wat sekerlik nie veel voorstel nie, net soos jou goddelike strafsanksies, want dit is voldoende dat ons vrywillig vertrek en so die alleenheerskappy aan jou afstaan!

3. Maar om gesanksioneerde wette aan te neem en so jou alleenheerskappy oor ons te erken, waar ons ookal sal gaan om ons te vestig, dit sal ons nie doen nie en as dit gewelddadig opgedring word, sal ons sekerlik weet om te protesteer!

4. Want as daar `n God is wat jou op die ou troon van hierdie stad gehelp het, dan moet Hy regverdig en wys wees; en as Hy dit is, dan kan Hy onmoontlik aan hulle, wat volgens Sy skeppingsplan vry behoort te wees, wette opdring waardeur hulle in `n totale slawerny geplaas word!

5. Om `n vry skepsel te onderwerp aan wette, is tog sekerlik jou reinste teenstrydigheid, die grootste wanorde, in sak geperste wind! Hoe kan so `n teenstrydigheid homself ooit in God bevind Wie die hoogste vryheid Self is en vir ewig moet wees?!

6. Ja, waar groot groepe mense soos hier in Hanoch saamlewe, daar is bepaalde instellings soos sedelike burgerlike wette nodig; maar die enigste rede daarvoor is die behoud van die vryheid van elke beskaafde mens, en in die teenoorgestelde geval is daar vir die nog onontwikkelde mens `n skool nodig om sy wese te ontwikkel vir die vryheid.

7. Sien, daarvoor is bepaalde wette nodig, want anders sou dit vir die beskaafde mens te midde van die onbeskaafde wees asof hy hom onder die wilde bewoners van `n digte woud bevind het!

8. Maar wanneer `n beskaafde menslike geselskap, wat deur sy hoë ontwikkeling baie goed sal weet wat dit moet doen, hulle êrens op `n nog vrye plek van die aarde vestig, waarvoor en waarom sou hulle hulleself laat bind deur wette van die kant van `n mens, met wie hulle ewig niks meer te make sal hê nie!

9. Sê net, kan selfs die hoogste Wysheid in die goddelike wese ook maar `n enigsins verstandige rede daarvoor gee?! 

10. Ons het genoeg aan onsself! Sou ons wette noodsaaklik onder mekaar ag, dan sal ons dit wel vir onsself gee, maar solank dit nie die geval sal wees nie, bly ons vry en lewe onder die enigste wet van wedersydse vriendskap! En as ons iets in werking wil stel, dan sal ons dit met mekaar bespreek; en dan moet dit bly by dit alles wat die meerderheid goedvind! 

11. So is dit nou ook ons algemene besluit om, onder geen enkele voorwaarde, wette van jou aan te neem nie, welke inhoud dit ookal mag hê! Ons wil selfs geen stukkie raad van jou koninklike kant hê nie! 

12. Laat ons daarom vry weggaan, soos ons jou laat gaan het om die tempels te open; dit is die enigste wat ons van jou verlang en dan ook van jou sal aanneem!”

13. Toe Ohlad dit verneem het, het hy hom opgerig en gesê: “Amen, sê ek, en julle sal die gebou nie verlaat nie alvorens julle julle starre wil en julle groot hoogmoed onder my septer gebuig het nie!

14. Ek ken julle bedoeling; dit is opstandig van aard! Daarom is my eerste wet nou aan julle dat julle hier vir solank gehou sal word, totdat julle die deemoed as die toppunt van alle menslike vryheid sal erken! 

15. Want hier gaan dit nie oor julle liggaamlike nie, maar oor julle geestelike vryheid! Dit bestaan egter in deemoed en nie in opstandige hoogmoed nie! Oorwin dit eers, en dan sal dit blyk of my wette julle vryheid sal versteur of nie! So sal dit gebeur! Amen.” 

Die skrander weerwoord van die woordvoerder van die nege-en-negentig raadshere oor die doel van die rede, die verstand en die vrye wil 

(28 November 1843)

172 Na dié weerwoord van Ohlad het die spreker van die nege-en-negentig eers egter goed op dreef gekom en het die volgende baie ernstige woorde tot Ohlad gerig en ook tegelyk tot die tien ministers:

2. “Hoe het jy dit hier oor hoogmoed, oor `n opstandige gesindheid? Sien jy my dan vir `n bedrieër en `n skandelike leuenaar aan en vir `n angstige lafaard wat voor jou moet bewe soos die loof van die populier voor die stormwind! O, dan vergis jy jou geweldig!

3. Dink jy dan dat ek met behulp van my broers hierbuite `n leër sal byeenbring en daarmee hierheen kom om jou van jou versekerde troon te verdryf? O, dan sê ek jou dat jy niks minder op die wêreld te vrees het as dit nie!

4. Dink jy dalk dat ek nie weet hoe die gees van die Godheid jou sigbaar in die tempel tot koning gesalf en jou hierdie tien vuurmanne tot onoorwinlike ministers gegee het nie?

5. Dink jy dat al die vuurstorms wat hierdie tien opgeroep het, my ontgaan het? Heeltemal nie, want ek het jou baie goed deur my bediendes laat gadeslaan!

6. Daarom weet ek nou ook wat my te doen staan! Of beskou jy my werklik so dom dat ek my met `n stryd sou inlaat met diegene wat seggenskap het oor die elemente, en dat ek selfs teen die ou almag van God te velde sou trek?

7. O jou growwe dwaas! Vra jy maar net aan diegene wat jou tot koning gesalf het om verligting van jou harsings, sodat jy van die mense wie jou broers is, sal sien dat hulle tog jou vrye broers is, ofskoon jy nou bohulle op die troon sit! 

8. God het elke mens rede en verstand gegee en langsaan die vrye wil en in hierdie drie tegelyk ook drie hoofwette, en wel die volgende: Deur die rede, dat die mens al die goeie en ware sal verneem, deur die verstand, dat hy dit alles wat hy verneem sal orden en dit absoluut suiwer herken, en deur die vrye wil, dat hy dit wat hy absoluut suiwer vry kies, sal behou en daarvolgens handel.

9. Is dit nie so nie?! Is dit nie die goddelike orde waarom God die mens so geskep het en met hierdie drie hoofwette uitgerus het om daarvolgens te handel nie?!

10. Maar doen ek dan iets anders? Handel ek nie volgens hierdie goddelike beginsels nie?! Handel ek nie ooreenkomstig die goddelike orde as ek volgens die drie gelouterde grondbeginsels, dus suiwer redelik, verstandig en vrywillig vanuit myself handel en my deur geen ander wet laat beperk nie omdat ek die oergoddelike in my herken en dit hoër ag as al die menslike wat reeds nie meer suiwer is nie, omdat `n mens slegs dan `n goed onderlegde ander mens `n wet wil opdring as hy die suiwer goddelike in sy broer geen waarde meer toeken nie, wat so pas by jou aan ons die geval is!

11. Jy waarsku my teen hoogmoed en vir muitery, maar ek vra jou: Wie van ons is nou hoogmoediger en wie lyk meer na `n muiter?!

12. Jy wil ons onder jou septer laat buig, wil ons met wette belas?! Is jy dan nie `n opstandeling teen die heilige goddelike regte in die bors van elke beskaafde mens nie en is jy nie hoogmoedig as jy ons, jou broers, geboë onder jou septer wil hê nie?!

13. Gaan daarom heen en vra vir God om insig in die drie grondwette in jou; kom dan eers hier, en oordeel of die van ons nie van dieselfde oorsprong is as joue nie!

14. Leer eers die goddelike in jou broers ken en waardeer, en oordeel dan eers of hulle, naas die lewende goddelike wette, ook jou dooie wette nodig het!

15. Dit moet jy baie goed begryp; ek het so met jou gepraat in die naam van almal!” 

Die oorleg van Ohlad met sy ministers. Die doeltreffende woorde van die minister president aan die nege-en-negentig raadshere 

(29 November 1843)

173 Toe Ohlad die woorde van die woordvoerder van die nege-en-negentig raadshere gehoor het, het hy hom tot sy ministers gewend en hulle gevra wat daar met hierdie hardnekkige teenstander moes gebeur. Moes mens hom miskien met sy medestanders sonder die leer van die goddelike plig laat vertrek, of moes mens hom met geweld van vuur daartoe dwing om na die besondere welgemeende leer van die plig te luister?

2. En die tien ministers het eenstemmig gesê: “Jy weet dat waar die Heer geweld toepas, daar tegelyk ook sprake is van `n oordeel! Sou ons dit nou in Sy Naam doen, dan sou Hy ons sekerlik daartoe magtig! Maar ons is almal op geduld aangewese; daarom moet ons so lank geduld beoefen totdat die Vader ons `n ander wenk sal gee.

3. Gee iets goeds vir iets slegs, iets fyns vir iets grofs, heuning vir gal, olie vir asyn, goud vir sout, edelstene vir leem, en spoedig sal duidelik word wat daar met hierdie sterk teenstanders moet gebeur! Val hulle met hulle eie wapens aan, en jy sal hulle eerste en die maklikste oorwin!”

4. En Ohlad het gepraat: “Julle het gelyk, dit sou wel die veiligste weg wees, maar dan sou ek `n beter tong moet hê! In myself hoor ek wel baie helder en duidelik wat ek hierdie goed van die tongriem gesnede held moet antwoord, maar omdat ek nog so weinig oefening het om my innerlike gedagtes na buite uit te spreek, het ek ietwat moeite daarmee. Julle het reeds `n groot vaardigheid daarin verwerf; daarom vra ek jou, beste broer, om in my plek `n kragtige woord te spreek wat hierdie halsstarriges vas en seker binne die kortste tyd sal laat buig!”

5. En die woordvoerder van die tien het onmiddellik met Ohlad saamgestem, die woord geneem en dadelik die volgende woorde tot die nege-en-negentig gerig:

6. “Luister, magtige verteenwoordiger van jou kollegas! Waarom verset jy jou eintlik so baie daarteen om `n leer aan te neem van hulle wat, soos jy weet, deur God se gees Self in die tempel tot koning gesalf was?

7. Jy weet wel welke mag ons vanuit God besit, en ons is volkome daarvan oortuig dat jy jou teenoor ons in ewigheid nooit, met watter mag dan ook, sal kan staande hou nie, en ons hoef jou daarom ook nie in die minste te vrees nie; want die geweld en die tugroede het die Heer in ons hande gelê, en daarom kan julle ons selfs met die hulp van die hele wêreld niks aandoen nie!

8. Maar ons is gladnie van plan om julle, as ons broers, te tugtig nie, maar julle slegs `n leer op julle reis saam te gee, waardeur julle maar net buitengewoon gelukkig, maar nooit ongelukkig kan word nie. Dit waarborg ons ook by al ons deur God verleende mag.

9. Sê nou net, wil julle onder soortgelyke voorwaardes ook geen leer as lewensnorm van ons aanneem nie?”

10. En die woordvoerder van die nege-en-negentig het gesê: “Ja, onder dié voorwaarde sal ons, as julle vrye broers elke leer aanneem, maar deur gesanksioneerde wette laat ons onsself ook deur God Self nie tot slawe maak nie! Dan moet Hy ons eerder met die hele aarde laat verbrand!

11. En so is ons altyd bereid om `n goeie en wyse leer van julle af te verneem en ook aan te neem as dit ons geval!

12. En nou kan julle praat; maar let wel: Sonder voorwaarde!” 

Die verskil tussen dooie en goddelike wette. Ohlad se woorde tot die nege-en-negentig raadshere oor die goddelike wil 

(1 Desember 1843)

174 Daarop het die woordvoerder van die tien hom weer tot Ohlad gewend en aan hom gesê: “Nou, broer, kan jy die nege-en-negentig die wil van die Heer gaan meedeel; hulle sal na jou luister!

2. Maar praat met geen woord oor die voorwaardes nie, want die geopenbaarde goddelike wil, wat uit die ewige orde van God voortvloei, bekragtig hom vanself! Begryp jy dit?

3. Bowendien is `n wet waaraan mens `n voorwaarde moet toevoeg alleen al sleg, verwerplik, onaanvaarbaar en leeg, deurdat die voorwaarde daarin nie besluit gelê het as `n baie natuurlike en regverdige gevolg van die oortree daarvan nie. En juis hierdie leë wette word deur hierdie helde gevrees, en tereg; want sulke wette maak die mens altyd tot `n ware slaaf.

4. Maar die wette van bo, vanuit die ewige goddelike orde, vrees hierdie helde nie, want hulle weet nie dat die wette al van die ewigheid af aan die straf in hom dra soos wat elke mens `n straffende gees in sy gewete in hom dra nie. 

5. Gaan maak hulle daarom nou die goddelike wil bekend, en hulle ontvang daardeur in één persoon die leier en die regter tegelyk; doen dit so!”

6. Hierdie woorde begryp Ohlad baie goed en daarom het hy dadelik na die nege-en-negentig gegaan en het die volgende woorde tot die woordvoerder van die nege-en-negentig gerig: 

7. “Noudat ek van my minister verneem het dat julle na my wil luister, sal ek dan ook in die Naam van die Heer van hemel en aarde my mond vir julle oopmaak en julle met baie weinig woorde verkondig wat die Heer van julle verlang en wat julle almal nodig het vir julle tydelike, maar ook in die toekoms vir julle ewige welsyn. En daarom versoek ek julle as julle broer dat julle my geduldig en gelate sal aanhoor!

8. So lui die goddelike wil vir my, vir julle en vir elke mens:”Ken en het God lief bokant alles, en al jou broers en susters soos elkeen sy eie lewe liefhet; vermy oorbodige genoegdoenings van die vlees en bedink dat daar slegs één Heer is, en dat ons mense suiwer broers onder mekaar is, dan sal julle regverdig wees en rein in die oë van God en die hele wêreld, waar julle ookal mag wees, en die Heer sal julle oral seën en lei na julle ewige geluk!” 

9. Dat is die suiwer, goddelike orde en slegs daarin kan alle dinge bestaanbaar geag word; sonder haar is daar ewig geen bestaan van die een of ander bestaan nie! Nou het julle reeds alles!

10. As julle nou wil weggaan of hier bly, dit is vir my om`t ewe; julle moet julle slegs laat welgeval dat julle self julle brood gaan verdien, sodat die burgers van `n swaar verpligting bevry word. 

11. Origens sal ek die hart van die burgers nie vergrendel nie en net so min my eie hart!

12. En ekself en my tien ministers sal trag om ons behoeftes sterk te beperk en die lewe van die burgers soveel moontlik te verlig.

13. Doen julle dit ook, dan kan julle bly en hierdie kasteel bewoon!” 

Hoofstuk 175 

Die teenwerping van die woordvoerder van die nege-en-negentig raadshere en sy rasionele bedenkings 

(2 Desember 1843)

175 Toe die nege-en-negentig dit van Ohlad verneem het, het hulle woordvoerder weer opgestaan en aan Ohlad gesê: “Jy het in beginsel geen ongelyk nie, maar net as jy alles min of meer oppervlakkig beskou; as mens die saak egter aan `n nadere ondersoek onderwerp, dan het jy ons daarmee die grootste moontlike onsin van die wêreld meegedeel!

2. Sodat jy egter insien dat ek jou in die naam van my broers geen boosaardige bedoelde antwoord gegee het nie, wil ek jou dit duidelik toelig! As jy dit kan weerlê, dan neem ons oombliklik elke wet van jou aan; maar kan jy dit nie, wat volkome seker is, dan trek ons weg en skenk jou leer en die goue paleis vir jou! Wees dus so goed om na my te luister:

3. Wat jou kennis van God betref en wat jy ons van daaruit aangeraai het, sê ek jou niks anders as die volgende nie: Probeer net `n berg op één slag in jou mond te steek en dit dan met één slag te verswelg! Dink jy dat dit moontlik is?

4. Of skep die hele see en alle groot riviere in `n klein houer! Dink jy dat dit jou sou geluk?

5. Maar stel jou nou net die oneindige groot, ewige God op Homself voor, net soos Sy oneindige groot en talloos baie werke, en vervolgens jouself as stowwerig, en uiters beperk en begrensde wurmpie daarby! Sê my, hoe wil jy begin om die ewige, oneindige God te leer ken?!

6. Sal Sy eindelose alles wel in jou totale nietigheid ten opsigte van Hom plek hê? Of kan jy jou beroem op die ken van God terwyl jy op sy beste eweveel van Hom weet as ek?!

7. Of dink jy dat jy die hele God gesien het as Hy deur `n uitstromende gees, dus slegs deur `n allerkleinste kragstraal uit Hom, Homself sigbaar aan jou getoon het?!

8. O sien, hoe dwaas moet jy nog wees as jy dit glo!

9. Waarlik, ek beskou diegene as die hoogmoedigste en grootste dwaas van die wêreld wat daaroor wil roem – hetsy deur sy handelinge of deur sy woorde, dat hy daarna streef om God te ken of dat hy Hom miskien selfs al leer ken het, wat met jou uitspraak die geval skyn te wees, omdat jy ons eerstens die ken van God aanbeveel het, asof jy reeds God weet hoe baie van die voordele daarvan oortuig is! 

10. Hopelik sal jy die onsin insien, wat hom egter tog nog laat aanhoor!

11. Maar hoe is dit met “Het God lief bokant alles!”? Broer, vriend! Kon ek jou nou my kop opgesit het met my taamlik helder verstand, dan sou jy geskrik het vir jou domheid!

12. Sien, wat ons liefde noem, is die eintlike lewenskrag van die mens! Hoe sterker sy liefde is, soveel sterker is sy lewe ook! By ou mense neem die liefde af, en in dieselfde mate ook die lewe. Met die dood is dit verby met die liefde en dus ook met die lewe; dit leer die daaglikse ervaring ons. 

13. Maar sê my, hoeveel lewenskrag kan daar eintlik in jou geplaas word! Sien, natuurlik nie meer as wat jou volume toestaan nie, want buite homself het `n mens nog nooit geleef nie! 

14. Met die lewenskrag, of liefde kan jy wel wesens wat aan jou verwant en wat net so groot is, omvang. Vir één tot tien vrouens het jy daarvan wel enkele jare genoeg, maar vir honderde of duisende het jy met verenigde krag nie genoeg vir één uur nie! Geheel uitgeput sal jy neersyg en volledig ten gronde gaan in jou dwaasheid!

15. Daaruit volg dit dat die mens slegs soveel kan liefhê as sy wat volume is. Wie meer wil liefhê, lyk soos iemand, wat om wys te word, alle takke van die wetenskap aangryp en ten slotte van alles iets onbeduidend weet, maar eintlik niks heeltemal nie, en daarom `n totaal onbruikbare mens is!

16. Maar jy verlang dat ons die oneindige God, en dan ook nog bo alles, moet liefhê!

17. Ek vra jou egter waarmee dan en hoe? Is jy in staat om met één fakkel in jou hand in een nag die hele aarde te verlig en te verwarm? Nee, sê jou ervaring jou.

18. Maar hoe wil jy dan God, die oneindige, in jou bors kry en Hom daar geheel met warmte en lig deurdring en ten slotte jou liefde nog verder laat reik?!

19. As jy maar één greintjie gesonde verstand het, sou jy onmiddellik ingesien het met watter dwaasheid jy ons wil opsaal.

20. Ek versoek jou daarom om my helder teenwerping ter harte te neem en vervolgens iets anders met ons te praat; want jy sal ons tog nie as dwase wil behandel nie.” 

Ohlad se verleentheid en die advies van sy ministers oor die behandeling van soortgelyke verstandshelde. Die afbreek van die onderhandelings 

(5 Desember 1843)

176 Toe Ohlad hierdie woorde van die woordvoerder van die nege-en-negentig gehoor het, het hy nie geweet wat hy daarop moes antwoord nie; en tegelykertyd het dit ook in sy karakter gelê dat hy weens `n geringe ergernis geen woord kon uitbring nie, en daarom was dit soveel moeiliker vir hom om die baie kritiese teenstander `n bevredigende antwoord te gee.

2. Die tiental het Ohlad se taamlik ernstige verleentheid gemerk; daarom het hulle na hom gegaan en een van hulle het aan hom gesê: “Ohlad, vererg jou nie vergeefs nie, want kyk, voor ons staan volkome blinde mense, wat nie eens soveel lig het dat hulle die allerduisterste nag van die helderste dag kan onderskei nie! Daarom het dit ook geen enkele sin om nog verder met hulle te praat nie!

3. Mense wie dit met hulle hoof en hulle verstand sover gebring het dat hulle die vrye gees en haar liefde, wat hulle wese is en wat heeltemal uit God is, in sakke wil pers, is nie meer in staat tot `n hoër lering nie!

4. Want hulle lyk soos die poppe wat, wanneer hulle hulleself in hulle eie weefsel ingespin het, hulleself van elke hoër ligstroom afgesny het!

5. Hierdie poppe word wel mettertyd weer lewendig en word mooi vlinders, maar wat se vreeslike beeld is dit nie?! Want dit stel niks anders voor nie, as `n hinderlike stel dagdiewe, leeglopers en kunssinniges wat hulle idees, soos `n vlinder haar eiers, in die jong aanplant van die mensegeslag lê, waaruit dan baie spoedig tallose skadelike ruspes tevoorskyn kom en net so vinnig alle heerlike, lewende drange van die geestelike lewe aantas en ten gronde rig!

6. Laat ons daarom hierdie blinde, mensagtige verstandspoppe maar so spoedig moontlik van hier af weggaan, want nou skyn in ons midde die gees van die ewige lewende son! Deur haar warmte sou hierdie poppe spoedig uitgebroei kan word en dan hulle verderflike broeisel in ons nuwe plante lê!

7. Daarom sal ons met hierdie mense geen nuttelose woorde meer wissel nie, maar hulle dadelik laat vertrek; en hoe hulle wind hulle sal draai, daar moet hulle ook heengaan, want elke wurm ken sy krui wat vir hom smaak het en wat hy dan begerig vreet!”

8. Maar die woordvoerder van die nege-en-negentig het gesê: “Ja, waar mense so met mense praat, daar kan hulle nie bymekaar bly en woon nie! Hulle predik die deemoed en is daarby nog hoogmoediger as `n pou wie se stert volgroeid is! Daarom gaan ons weg, en seker, ons sal beslis êrens ons krui vind!”

9. Die woordvoerder van die tiental het gepraat: “Ja, gaan weg van hier; want hier groei vir julle geen krui meer nie!

10. Mense, aan wie ons alles toegestaan het, as hulle ons eenvoudige wet sou aanneem, deug nie vir ons nie, aangesien ons weet dat God ons harte presies so ingerig het soos die oog, wat weliswaar baie male kleiner is as die sigbare groot skepping, maar dit desondanks in hom kan opneem en beskou! En dus kom dit nie op die volume aan nie, maar op die wil van die lewedraende wese! 

11. Gaan nou heen, want hier kan julle nie bly nie! Drie dae is julle vergun om julle spul te pak; daarna geen oomblik meer nie!

12. Begryp dit goed, en so moet dit beslis gebeur!” 

Die selfkennis van die nege-en-negentig raadshere. Die eenvoud van God se woord vererg die verstandshelde. Die bekeerde Danel en Ohlad as broers 

(6 Desember 1843)

177 Hierdie woorde het `n groot gemoedsverandering by die nege-en-negentig veroorsaak; in die besonder ervaar hulle almal die gelykenis van die ooreenkoms tussen die oog en die hart, soos `n elektriese vonk deur al hulle ledemate, are en ingewande.

2. Vandaar dan ook dat die woordvoerder hom omgedraai en die volgende woorde tot sy broers gerig het: “Luister na my, broers! Die woorde van hierdie magtige bode, wie nou eerste minister is van Ohlad, wie God Self tot koning oor ons gesalf het, het my verkeerde sienswyse aan my getoon.

3. Ek weet nou hoe ons eintlik met al ons vernuf en verstand daaraan toe is, en dit is genoeg om in te sien dat ons vir geestelike en goddelike insigte werklik nog meer as steekblind is!

4. Want ons is tegelykertyd ook stokdoof en bowendien nog vreeslik verwaand en dom! En so is dit ook volkome regverdig dat ons nou so smadelik gedwing word om hierdie stad te verlaat, waar ons geruime tyd die groot heersers gespeel het; en aan my geskied soveel te meer geregtigheid, omdat ek my in julle midde altyd die mees hardnekkigste verset het teen alles wat suiwer geestelik of goddelik was.

5. Wie van ons sal hom nie die geskiedenis herinner van beide raadslede wie van die hoogte as dagloners na ons toe gekom het en baie gou uitvoerders van al ons groot bouwerke was nie. Toe hulle ons ten slotte verlaat het en na God, die enigste, almagtige Heer van hemel en aarde, gegaan het, het hulle ons gewaarsku?!

6. Maar hulle heerlike woorde was by ons almal, en veral by my, tot dowemansore gerig; ons laat beide manne, wie vir ons allerbelangrik was, liewer by ons weggaan as dat ons hulle saggeaarde goddelike woorde aangeneem het!

7. Met ons hoof en ons verstand het ons altyd elke woord wat van God tot ons gekom het, weerstreef; daarom verdien ons nou ook nie beter as om op die dag van afrekening uit hierdie stad verdryf te word nie!

8. Maar ek weet vir myself wat ek sal doen: As `n ontwaakte, berouvolle boeteling sal ek weggaan! Julle kan doen wat julle wil; mag God se almagtige wil met my en met julle wees!”

9. Na hierdie woorde het hy hom weer tot Ohlad gewend en tot die tiental en hulle bewoë gevra om vergewing van sy halsstarrigheid en het hulle gedank vir die leer wat hom gewek het, en wou daarop weggaan.

10. Maar Ohlad het aan hom gesê: “Danel, ek sê jou: Soos jy nou is, bly jy, want die Heer het jou aangeneem omdat Hy so `n barmhartigheid oor jou laat kom het, en so sal jy ook deur my aangeneem wees!

11. Want nie julle nie, broers, wil ek verban nie, maar slegs julle halsstarrigheid; verban julle dit egter uit julleself, dan is dit nie nodig dat julle self met julle sonde op die vlug slaan nie, want dit is genoeg dat julle die sonde laat gaan het!

12. Wanneer die een broer die ander broer verban, dan verban hy ook homself van sy broer; en dit is ver van my!

13. Bly dus, en trag om ook die ander broers te laat bly, want ons almal sal nog volop te doen kry!” 

Die suksesvolle bewerking van die sewe-en-negentig raadshere deur Danel. Die weerstand van die skynkoning, sy vernedering en bekering 

(7 Desember 1843)

178 Deur Ohlad se woorde word Danel se gemoed vervul met vreugde en hy belowe hom om alles in werking te stel om die ander ook tot `n volledige ommekeer te beweeg. 

2. Daarop het hy hom onmiddellik tot die ander raadshere gewend en het hulle so goed hy maar kon `n aanskoulike beeld van God se barmhartigheid gegee; en tot op één na bekeer almal hulle na Danel se woorde.

3. En dié een was niemand anders as die skynkoning nie. By hom begin die lus tot heers nou egter eers kop uitsteek, noudat hy die volkome verlore gaan daarvan voor oë gesien het.

4. Want as skynkoning het hy alle moontlike seremoniële eerbetoon geniet, en dit het vir hom bo alles gegaan. Maar nou moes hy alles neerlê! Dit het vir hom nou ook bo alles gegaan, maar net nie van die vir hom aangename sy nie!

5. Hy het daarom begin nadink hoe hy weer sy verlore waardigheid kon terugkry. 

6. Danel het dit goed gemerk en het al gereed gestaan om enkele bliksemstrale na die hoof van die skynkoning te slinger; maar een van die tien ministers het na Danel gegaan en gesê:

7. “Dit is genoeg dat daar agt-en-negentig van julle hulle bekeer het; één esel maak immers nie saak nie! Want wie sy broers sonder natuurlike, morele en geestelike krag nie soseer wil lei nie, maar hulle alleen wil oorheers suiwer uit `n sekere prikkelende hoogmoedsin, hy is `n esel. Want hy is nie in staat om in te sien dat sy broers dit al lankal onderken het en hom daarom ook die kroon van die domheid op sy hoof gesit het nie.

8. Waarlik, aan hierdie man sal die vloed van die tye niks verander nie, want sy domheid staan so vas as een rots!

9. Laat die berge instort, laat die aarde bewe soos die loof van die bome tydens `n storm, verduister die son en laat die sterre van die hemel op aarde val, en onverstoorbaar sal hierdie man daarby staan!

10. Want die esel het geen vrees vir die geweldige kloue van die magtige tier en sy vermorselende tande nie, want hy weet immers netsoos profete, dat die sterker wesens hulle teenoor hom sou moet skaam as hulle hom iets sou aandoen.

11. Want domheid word altyd selfs baie deur die vader van die boosheid en die leuen gerespekteer, en `n esel het niks te vrees van sy bose opset nie! Want die skande druk ook op die Satan; daarom wil hy hom nooit met esels inlaat nie!

12. Laat hom daarom maar op die troon bly sit en daar tussen die mure die vlieë en muggies regeer; en ook sal `n pragtige kroon sy gryse hoof tooi!

13. En wanneer hy as heerser sy stem met baie weinig, steeds dieselfde woorde in sy paleis laat weerklink, dan moet voedsel ryklik vir hom aangebied word!

14. So wil ons dit doen en so moet dit bly; laat die koning sy tyd maar met eet en slaap en die afweer van vlieë behaaglik verdryf!”

15. Hierdie satire het die skynkoning byna buite sinne gebring, en hy het daarop werklik begin te tier en te raas.

16. Maar die woordvoerder van die tiental het hom by sy ore gegryp en dit met sy wondermag uitgerek tot waaragtige eselsore en het toe gesê: “Sien, dit is die kroon! Die troon sal volg!”

17. Dit het sy uitwerking op die skynkoning gehad, wie Midehal geheet het. Daardeur het hy deemoedig geword en hom ook bekeer; maar sy ore het hy gedurende drie volle jare gehou.

18. Dat die skynkoning eselsore verkry het, was in die hele streek, ja selfs op die hoogte bekend, en die verhaal het bewaar gebly in allerlei versies, selfs nog by die verre nakomelinge. 

Koning Ohlad se broederlike woorde aan Danel. Die eensgesindheid onder die honderd-en-tien versameldes 

(9 Desember 1843)

179 Daarop het Ohlad hom weer tot Danel gewend en aan hom gesê:

2. “Nou, vriend en broer, sien, ook Midehal is vas en seker bekeer, deurdat die minister deur God se krag in hom, sy ore verleng en daardeur sy innerlike domheid na buite gekeer het; en so het ons volgens die wil van die Heer weer `n belangrike doel bereik! 

3. Maar nou is die volk nog daar; en oral is die duisternis onder die volk groot, hier in die stad, in die uitgestrekte voorstede en in die stede Lim, Kira, Sab, Marat, Sincur, Pur, Nias, Firab, Pejel, Kasul, Munia, en Tiral, en ook by die nog verder weg wonende vasalle!

4. Nou is dit aan ons om hierdie volkere in die stede, asook op die land en waar daar maar mense woon, te bekeer. Oral heers, soos julle baie goed weet met my, afgodery asook letterlike godde​loosheid! 

5. Vir `n groot deel dra ons daardie skuld, en daarom is dit nou te meer ons plig om weer die Lig aan al hierdie volkere te bring, wat ons vir die grootste deel van hulle afgeneem het. 

6. Die Heer Self het vir ons die weg gebaan deur die verskriklike vuurstorm; nou is dit egter aan ons om die geleentheid aan te gryp en dit wys te benut, tot eer en lof van die Ene Wie ons so `n groot barmhartigheid bewys het, deurdat Hy die ewige Lig van die lewe, wat geheel in ons gedoof was, weer opnuut ontsteek het. 

7. Maar sodat ons in staat sal wees om dié Lig weer aan alle volkere terug te bring, sal ons die tempels van die Heer besoek; daar sal ons die korrekte versterking en die daartoe benodigde volmag en krag verkry!

8. Die Gees van die Heer sal oor ons kom en ons met nuwe krag salf en in ons die ware gees van die liefde wek en al die lewenslig daaruit; en met daardie Lig sal ons dan na die volkere gaan en hulle met die Lig van die lewende barmhartigheid uit God verlig en hulle met `n nuwe gees tot kinders van die enigste heilige Vader salf, Wie ons vanaf die eerste begin reeds tot Sy kinders uitverkies het!

9. Berei julle almal julleself dus op die dag van môre voor, want ons sal nog voor sonsondergang die tempels betree en sal dan ook dadelik `n begin maak met die verhewe taak van die ware volksregering in die Naam van die enigste God, omdat Hy ons daartoe uitgekies en gesalf het! Laat dit so wees!”

10. Nadat Ohlad hierdie toespraak beëindig het, ontvang hy groot lof, en alle raadshere, saam met die baie verdeemoedigde skynkoning, begin God luid te loof en te prys omdat Hy hulle so `n goeie en wyse koning gegee het.

11. Almal het die toespraak bereidwillig aangeneem en hulle in `n hoë mate verheug op die oomblik dat hulle in Naam van die Heer sou begin te werk.

12. En Ohlad saam met sy tien ministers het die nege-en-negentig geseën, en hulle het die ou kasteel binnegegaan, waar hulle hulleself versterk en die Heer saam lof gebring het. 

Al honderd-en-tien gaan na die tempel om die seën te ontvang. Die vuursee en Ohlad se wyse woorde ter gerusstelling. Die betree van die tempel 

(11 Desember 1843)

180 Die volgende môre het Ohlad reeds twee uur voor sonsondergang met sy ministers na die nege-en-negentig toe gekom en tot sy groot vreugde almal reeds feestelik voorberei gevind om die tempels binne te gaan.

2. Manne, vrouens en kinders het daar byeengekom, en die bediendes het gewag op die uitgestrekte erf van hulle gebieders.

3. En toe alles nou gereed was, word die weg na die eerste tempel ook dadelik ingeslaan. 

4. Toe die hele, groot geselskap by die voorhof aangekom het, het daar onmiddellik tallose bliksemstrale van die goue dak van die tempel in die groot voorhof geslaan. Tegelykertyd egter het die tien ministers na al die omliggende vuurspuwende berge gewink, en op dieselfde oomblik dryf hierdie hemelhoë vlammepilare uit hulle kraters; en die met die vlamme ontsnappende reusagtige rookmassas het baie spoedig die sigbare uitspansel bedek.

5. Dié verskynsel het op ons nege-en-negentig raadshere `n oorweldigende indruk gemaak, want hulle het hulle dood voor oë gesien, dit wil sê, soos wat hulle dit vir hulleself voorgestel het.

6. Hewig bewend en sidderend het Danel Ohlad genader en gesê: “Magtige, deur God gesalfde koning! Spaar ons, en laat ons tog nie so ellendig ten gronde rig nie, want jou mag en geweld is verskriklik!

7. Wie sal daar naas jou kan bestaan? Wie sal jou onderdaan kan wees en kan lewe? Want voordat hy daarop bedag sal wees, sal die vlamme van jou mag hom reeds omvou en sy liggaam tot as verbrand het.”

8. Maar Ohlad het aan Danel gesê: “Wees nie besorg oor sulke dwase dinge nie! Dit is immers die erns wat die Heer jou, netsoos ook al jou metgeselle, nou toon; en sou die Heer nie hierdie erns aan julle getoon het nie, dan sou jy nie waardig gewees het om hier die magtige seën te ontvang, waardeur julle die volkere sal trek na die Lig van die lewe uit God nie!

9. Weg daarom met die dwase angs, en weg met die bewe en bibber, want God, Wie tog `n ewige, liefdevolle Vader is, kom julle nou tegemoet in die hewigste vuur uit Sy oneindige, heilige liefde tot julle!

10. Want ek, nóg hierdie ministers, is in staat om die bliksems van die dak en al die vuur uit die aarde op te roep; God Self het dit slegs uit liefde tot julle gedoen, om julle nog diepgaander voor te berei op Sy aankoms in die tempel, wat `n seën vir julle sal wees!”

11. Hierdie woorde was voldoende om Danel, netsoos sy metgeselle, van sy groot angs te bevry en hom moed in te praat om die voorhof te betree en dan na die ware opwekking van die lewende deemoed en liefde, ook die tempel.

12. Daarna het Ohlad die poort van die voorhof dadelik laat open en tree toe self met die grootste eerbied saam met die hele, groot geselskap na binne, het daar lof aan die Heer gebring en gaan vervolgens die tempel in, waar slegs die tien hom mog volg. Al die ander van die geselskap moes in die voorhof bly, want slegs die ingewydes mag die tempel betree het. 

Ohlad by die altaar voor die Heer 

(12 Desember 1843)

181 Toe Ohlad saam met die tien ministers die tempel binnegegaan het, het hy dadelik voor die altaar neergeval en tot God gebid dat Hy die nege-en-negentig broers saam met die skynkoning genadig en barmhartig sal wees.

2. En die Heer het uit die wit wolk gepraat: “Ohlad, Ek het jou en jou broers aangesien en het My verheug oor hulle ommekeer en dat hulle hulle hart en hulle siel tot My gewend het; maar Ek het nog iets teen hulle, en dit is van groot belang vir hulle gees.

3. In die wêreld lyk dit weliswaar redelik, asook korrek en heeltemal onskuldig; maar so is dit nie vir My nie!

4. Maar wat is dit wat Ek teen hulle het? Luister!

5. Hulle het ten seerste die neiging, om onder allerlei vriendskaplike voorwendsels wat hulle self versin het, bevriende families te besoek en weer `n teenbesoek te ontvang! Van hierdie verkeerde eienskap is selfs Danel, as die mees wyse, nie uitgesonder nie!

6. Die manne ondervind `n groot vreugde as hulle deur mooi vrouens besoek word en verheug hulle baie as hulle weer `n teenbesoek by sulke vrouens kan aflê.

7. Die vrouens daarenteen snak letterlik na die besoek van die manne; hoe gereelder en hoe meer sodanige besoeke daar is, hoe vroliker en belaglik vriendeliker word hulle. 

8. Die vrouens besoek weliswaar die manne minder as wat hulle ander vrouens besoek, maar dikwels word die hele hemel byna rooigloeiend van ergernis vanweë die ontsettende dom onsin wat hulle daar uitkraam! 

9. Hoe onsinniger en hoe waardeloser en dommer dit is, soveel te meer genoeë verskaf dit hulle; en hoe onsinniger, hoe dwaser, hoe dommer en hoe uitbundiger en belagliker dit daar by so `n geselskap toegaan, soveel aangenamer vind die mense dit en soveel te meer word dit op prys gestel en daarom word hulle ook graag by voorkeur besoek. 

10. En veral sien die vrouens, jonk sowel as oud, daarop toe dat daar in so `n ligsinnige geselskap, wat Ek vanuit die grond haat, steeds verskillende jong manspersone verskyn, wat die kuns baie goed verstaan om vrouens die hof te maak en daarby ook weet om allerlei grappige speletjies te reël om daardeur aangename vermaak aan die vrouens te verskaf; en hoe onsinniger en dommer en hoe leër en banaler sodanige speletjies is, soveel meer gelief word hulle, en baie besonder wanneer hulle deur goedgeboude jong mans uitgevoer word!  

11. Sien, jou nege-en-negentig broers het sulke vrouens en sulke kinders; die vrou van Danel is die ergste onder hulle! Waarlik, daaraan het Ek die grootste hekel!

12. Ek sou liewer duisend jaar lank aas in My mond hou as om so `n liefhebster van galante geselskappe ook maar een sekonde lank van ver te moet aanskou!

13. Die rede daarvoor is dat dit die beste manier is om die gees vanuit My te verderwe en te dood; want by sulke byeenkomste leer die vrou, sowel as die man, die allerbeste om My te vergeet en om hulle heeltemal in die giftige slangarms van die laggende en vleiende wêreld te werp!

14. Wie dink in so `n ligsinnige, speel, babbel en laggeselskap aan My, terwyl Ek tog elke oomblik hulle lewe in stand moet hou?!

15. Daarom vervloek Ek ook al sulke geselskappe waar die mense mekaar besoek om hulle te verlustig, maar nie om met mekaar te praat en te leer van My nie; en al is die besoek hoe onbelangrik, hulle is tog vervloek, veral as daar kinders saamgeneem word, waarin al die beter saad baie spoedig verstik word.

16. Gaan daarom na buite en verkondig My wil aan jou nege-en-negentig broers, en hulle moet dieselfde doen by hulle afgestompte vrouens en kinders; en sê dat Ek niemand met My barmhartigheid sal seën alvorens hy nie sy huis so sal orden nie!

17. Word dié euwel nie tot in die wortel uitgeroei nie, dan sal Ek My oordeel, in plaas van My barmhartigheid, aan so `n wêreld gee! Amen.” 

Ohlad se dwase versoek aan die Heer. Belangrike wenk van die Heer vir geselskappe. “Waar twee of drie byeen is in My naam, is Ek in hulle midde!” 

(13 Desember 1843)

182 En daarop het Ohlad in die diepste deemoed tot die Heer gespreek: “O Heer, U meer as heilige Naam word geheilig, en U wil geskied altyd en ewig! 

2. Ek, `n armsalige, ellendige wurm ten aansien van U in die stof van my volledige nietigheid, waag dit egter tog om uit die grond van my groot nood `n vraag aan U te stel, en U, o Vader, vervul van oneindige liefde, erbarming en geduld, sal tog nie vertoornd word op my daaroor nie!” 

3. En die Heer het uit die wolk gepraat: “Staan dan op en praat! Ek sal My oor teen jou mond lê!”

4. En Ohlad het opgestaan en gesê: “O Heer, sê my volgens U barmhartigheid: Mag ons mense dan nooit ons bure besoek en ons nooit selfs op `n baie eerbare manier met ons broers en susters vermaak nie?

5. Sien, ons armsalige mense het op hierdie maer aarde immers tog weinig om ons mee te vermaak! Wanneer ons ook nog ons wedersydse gesellige besoek en besprekings heeltemal moet vermy, dan bly daar immers vir ons glad niks anders oor nie as om êrens in `n gat te kruip en daar aan die eie jammerlike verveling te knaag!

6. Daarom wil ek U, o Heer, tog wel in die naam van al my broers en susters vra om U wil slegs ietwat te verswak! Sal U so goed wees om vir my `n voorskrif te gee, ja selfs `n wet, waarvolgens besoeke tog sou mag plaasvind?!”

7. En die Heer het daarop aan Ohlad gesê: “Ek weet goed dat jy ook nog `n siek esel is; daarom verlang jy so-iets van My, wat totaal in stryd is met My orde! 

8. Kyk, jou os, op aarde groei geseënde en vervloekte plante, struike, bome en vrugte; die geseënde stam uit die hemel, en die vervloekte uit die hel. Die vrugte van die laaste soort is gereeld aantrekliker as die eerste. Sou jy ook nie daarvan wil sê: “Heer, ontneem hulle die dodelike gif, sodat ons daarvan kan geniet net soos van die geseënde?” 

9. Maar Ek sê vir jou: Dit doen Ek nie, want Ek het tog by één vervloekte plant dertig geseëndes gesit, en dit sal tog genoeg wees!

10. Daarby is jy nog vry om die vervloekte plante uit te roei en in die plek daarvan suiwer geseëndes te plant. Is dit nie genoeg nie?

11. So het Ek die mens ook één metgesellin en één helpster gegee, en sien, die eerste mens Adam was daarmee tevrede! Wil julle dan meer wees as wat die eerste mensepaar op aarde was?!

12. Het elke vader en ook elke moeder nie hulle kinders nie?! En het elke huiseienaar nie sy bediendes, sy knegte en maagde, wat ook mense is nie?! Wat wil hy dan nog meer hê?

13. Adam het maar één vrou en later sy kinders gehad en het geen knegte en geen maagde gehad nie, en kyk, daarmee was hy tevrede! Waarom wil julle dan meer hê as dit alles vanuit My orde aan Adam gegee was?! 

14. O, julle het nooit genoeg nie, julle wil meer hê, omdat julle nie voldoende aan My het nie! Ek is vir julle te min; daarom wil julle die vermaaklikhede van die wêreld hê! Daarom wil julle lag en klets en in vrolike geselskap speel omdat Ek julle verveel!

15. Adam het aan My geselskap genoeg gehad en Eva het genoeg aan Adam en haar kinders gehad; daarom het hy negehonderd-en-dertig jaar tevrede en sonder geselskapspeletjies geleef! Waarom wil julle dan meer hê?

16. Maar Ek sê vir jou omdat Ek jou reeds gesalf het: Indien julle mekaar in My Naam besoek, soos Adam dit selfs by sy kinders gedoen het, dan sal elke geselskap ook geseën wees; want waar daar twee of drie in My Naam byeen is, is Ek in hulle midde!   

17. Waar mense mekaar egter besoek terwille van watter wêreldse vermaak dan ook, daar sal Satan in hulle midde wees en sal sy kinders na hartelus wurg!

18. Vra My daarom nie weer as jy My nie vir die laaste keer iets gevra wil hê nie, maar gaan ylings en vervul My wil! Amen.” 

Hoofstuk 183 

Ohlad het die wil van die Heer aan Danel en die raadshere oorgebring. Danel se verwondering oor die skynbare kleingeestigheid van God 

(14 Desember 1843)

183 Na hierdie woorde het Ohlad homself op sy bors geslaan, diep voor die altaar gebuig en onmiddellik na buite na die nege-en-negentig wagtende broers gegaan, Danel na hom geroep en hom alles vertel wat hy van die Heer gehoor het.

2. Maar Danel het daarteen geantwoord: “Werklik, as jy hierdie stand van sake nie met so `n verhewe erns vir my sou uiteengesit het nie, sou ek nouliks kan glo dat die groot, verhewe, heilige God Hom met sulke kleinighede inlaat!

3. Dit moet egter tog wel van belang wees, omdat die Heer sy barmhartigheid van ons wil weerhou, as ons geen afstand doen van die klaarblyklik slegte gewoonte nie en ons in die plek daarvan slegs `n bitter oordeel wil gee!

4. Ek sal dadelik die wil van die Heer bekend maak! Vir my en my huis staan ek in; daar sal beslis geen geselligheidsbyeenkomste meer gehou word en ook nie meer besoek word nie, behalwe soos wat die Heer dit wil hê, naamlik slegs in Sy heilige Naam!

5. Maar wat die oorblywendes betref, kan ek natuurlik nie daarvoor instaan wat hulle sal doen nie!”

6. En Ohlad het gesê: “Daarvoor hoef nie jy of ek nou voor te sorg nie; die Heer sal wel Sy deel met Syne doen!”

7. Daarop het Danel hom tot die agt-en-negentig, en ook tot hulle kinders en vrouens gewend, en het die wil van die Heer aan hulle bekendgemaak, presies soos wat hy dit van Ohlad verneem het.

8. Die manne het dit gou aangeneem, maar die vrouens en die meer volwasse kinders het begin te snik en hier en daar selfs stilletjies gehuil en geskimp en het gesê:

9. “Dit kon God nie gesê het nie! Dit is `n uitvinding van Ohlad, van die tien towenaars van die hoogte en nou ook van die beroemde Danel, wat sy mantel altyd netjies na die wind draai!

10. En waarom kan ons in een geselskap eintlik nie ook verskillende manne liefhê nie?

11. Waarom moet ons vir slegs één man daar wees en ons slegs vir één man versier en mooimaak? 

12. Waarom mag ons dogters nie die geleentheid hê om allerlei jonkmans te leer ken om so vir hulleself die man te kan kies wat hulle die meeste aanstaan nie?

13. En waarom sou ons seuns nie die meisies mag leer ken nie? Moet hulle dan ten slotte sonder vrou bly? Waar anders as in geselskapskringe word vir hulle die geleentheid gebied daarvoor?!

14. Bowendien besoek ons tog maar net beskaafde, oud-adellike huise, wat ons ook weer besoek!

15. God kan gladnie wys wees as Hy so-iets van ons verlang nie! As ons iets slegs daarby gedoen het, dan sou dit ietwat anders gewees het; maar altyd het ons onsself maar net op die onskuldigste manier in die wêreld vermaak! Hoe sou, hoe kan `n wyse God dan so-iets teenstaan?!” 

16. Maar Danel het aan hulle gesê: “O julle vrouens, julle mor oor die verordeninge van God ! Weet julle nie hoe Hy nog altyd die weerbarstiges gestraf het nie?! Waaroor God Hom hier bekommer, kom vir julle te onbelangrik voor; daarom sê julle dat God nie wys kan wees nie!

17. O julle blinde dwase! Wie skep dan die klein muggie, wie die bladmyt, wie die tallose wurmpies in `n moeras, wie die hare van julle hoof? Is dit nie hoogs onbeduidende dinge nie? En tog laat die groot God Hom daarmee in!

18. Maar wie, buiten die werkmeester weet beter wat goed is vir sy werk?! Wanneer die groot Werkmeester egter Self die leefreëls hier vir ons gee, moet ons dit dan nie hoogs dankbaar aanneem en opvolg nie?! 

19. Al blyk die euwel ook net klein en nietig vir julle te wees, omdat julle reeds daaraan gewoond is, moet dit dan ook by God die geval wees?

20. O, die Heer sal Hom tot in ewigheid nie volgens ons groot dwaasheid rig nie; maar dit is wel aan ons, Sy skepsele, dat ons onsself volgens Sy wil rig, want slegs Hy weet immers wat goed is vir ons! 

21. Vergiftig één druppeltjie gif nie reeds tien emmers water sodanig dat ons nie meer tot ons heil en sonder skade daarvan kan drink nie?! As `n mens egter één gesonde druppeltjie water in tien liter gif sou gooi, sal dit dan die gif op sy beurt onskadelik maak?

22. Aldus is die dood magtiger as die lewe en ons kan dit baie maklik verloor! Daarom moet mens hierdie reëls goed oordink en daarvolgens lewe soos die Heer van die Lewe dit wil! Begryp my en mor nie meer nie! Amen.” 

Die vrouens vra Danel vir opheldering. Danel se verligtende antwoord oor geselskapbesoeke en hulle verderflike invloed op die siel en die gees in die mens 

(16 Desember 1843)

184 Na hierdie woorde van Danel het enkele jong mans en vrouens saamgekom en die volgende woorde tot Danel gerig:

2. “Geëerde en hoogs vername metgesel van ons manne en vaders! Ons het jou toespraak met uiterste aandag gevolg en het `n aantal dinge waar en goed bevind, maar ook meer dinge onbegryplik!

3. Ons vra jou daarom wat jy met die druppeltjie gif in tien emmers water en omgekeerd met die druppeltjie water in tien emmers gif nou eintlik wou gesê het, en met die uitspraak, dat ons wel in die Naam van God mag byeenkom! Gee ons oor hierdie twee hoofpunte nadere opheldering, sodat dit vir ons duidelik kan word!” 

4. En Danel het diep nagedink en vervolgens gesê: “Luister dan na my; ek wil met die barmhartigheid van die Heer, Wie daar gunter vanuit Sy heiligdom my ten seerste verlig het, julle alles so helder voor oë stel soos die son wanneer hy op die hoogste punt van die dag skyn, en wat nou uiteraard nie skyn nie, omdat sy bedek is deur die digte rookwolke wat uit die brandende berge walm!

5. Julle is houers, nog gevul met gesonde, lewende water, wat julle lewe uit God is; die gesellige byeenkomste is egter die gif vir julle lewende gees, omdat julle daardeur deur allerlei dom geklets en gepraat God steeds meer vergeet; ook deurdat julle julleself so dom en vleiend laat prys, gewoonlik ten koste van smadelike vernedering en domsoete skinderstories, meestal oor onskuldige mense, asook deur allerlei dom en laglustige opwekkende speletjies. En ten slotte word julle hoogmoed dermate aangewakker dat julle begin te dink en egter te glo dat elkeen slegs daar is, terwille van julle, en die heil van die hele wêreld slegs van julle geklets en julle welwillendheid afhang.

6. Sien, dit is in stryd met alle liefde tot die naaste en daardeur teen die goddelike orde en daardeur `n gif vir die lewe van julle gees, wat oorspronklik as gesonde, lewende water deur God in julle geblaas is!

7. Een druppel van daardie gif is soveel soos `n klein en onskadelik lykende besoek in die naam van die wêreld in julle – en vergiftig maklik die hele gesonde gees. Die word daardeur baie swak en leweloos in julle siel, waardeur die siel dan baie ontvanklik word vir die aanwakker van die hoogmoed en steeds meer begin te soek hoe en waar sy die korrekte erkenning van haar verhewenheid kan vind! 

8. En dit het sy alles gedoen, omdat sy, as gevolg van die verlamming van die vergiftigde gees, geen leiding meer na bo het nie en haar ten slotte self as die heersende lewensbeginsel beskou, en dit is nou juis uitermate verkeerd om die weliswaar geheime, maar tog hoogs belangrike rede, dat ons siele as lewende substansie van ons liggame van benede afkomstig is. Enkel en alleen die gees is van bo afkomstig om die gevalle siel van haar ou slakke te verlos gedurende die aardse lewe!

9. Maar dit kan dan net gebeur deur God se barmhartigheid, as ons nie al die moontlike aanwend om ons gees te bederf nie, maar ons lewe inrig volgens die heilige wil van die Een Wie dit aan ons, as die allerhoogste goed, vir ewig gegee het.

10. Ek meen nou dat dit voldoende duidelik beskryf is wat één druppel gif in tien emmers gesonde water wil sê! 

11. En wat die teenoorgestelde betref, dit is so duidelik dat ons nie veel woorde daaraan hoef te verspil nie! Wanneer `n mens eenmaal heeltemal bedorwe is, sal één woord van waarheid hom dan wel verbeter?! 

12. Netso min as wat `n mens in staat sal wees om `n magtige brand met één druppel water te blus, sal `n goeie waarskuwing ook iets by `n wêreldse bedorwe mens kan uitrig! Gaan na `n bergbrand en blus dit met één druppel water as jy kan!

13. So het ek nou al baie gesonde druppels lewende water in julle laat val, maar julle ou voorliefde brand nog, en ek beskou dit nog nie as geblus nie en daar sal beslis nog `n enorme wolkbreuk oor julle uitgestort moet word, voordat julle volledig sal uitdoof in julle groot dwaasheid! Ek meen dat dit tog ook duidelik genoeg gesê is?!

14. Wat egter die besoeke betref wat slegs in die Naam van God goed is, dit is wel so duidelik dat ek nie uitvoerig daaroor hoef te spreek nie!

15. Beskou dit alles wat gesê is eers aandagtig in jouself, en dan sal dit vanself goed duidelik word hoe ons mekaar in die Naam van God behoort te besoek! Begryp dit goed in die Naam van die Een deur wie se barmhartigheid ek in staat was om so met julle te praat! Amen.” 

Ohlad loof Danel vir sy goeie woorde en dra hom op om die Heer daarvoor te dank 

(18 Desember 1843)

185 Daarop gaan Danel weer terug na Ohlad en het aan hom gesê: “Broer, jy gesalfde, ware koning, vervul met mag en barmhartigheid vanuit die Heer, Wie as enigste God heers en alle dinge en wesens regeer, sedert ewigheid heilig, meer as heilig, jyself was nou oog- en oorgetuie hoe ek ongetwyfeld, vir sover dit vir my maar moontlik was, die wil van die Heer aan ons vrouens en kinders met luide stem verkondig het! Of dit enige nut sal hê, daarvoor kan ek onmoontlik borgstaan! 

2. Mag dit deur die barmhartigheid van die Heer en die koninklike mag wat aan jou verleen is, slaag!”

3. En Ohlad, wat baie verbaas was oor die vroeëre toespraak van Danel, het aan hom gesê: “Voorwaar, soos wat jy nou tot almal, die vrouens en kinders, asook indirek tot alle broers gespreek het, sou ek self nouliks gespreek het!

4. Want jou woorde het so waar en vol betekenis geklink, asof hulle nagenoeg regstreeks uit die mond van die Heer tot die volk gerig was!

5. Voorwaar, waar sulke woorde sonder uitwerking bly, help niks anders meer nie, as die oordeel en die allerstrengste straf! 

6. Maar ek is stellig by voorbaat daarvan oortuig dat jy, beste broer, nie verniet gepraat het nie, want ek verneem en sien immers hoe elkeen aan die einde ten seerste in homself gekeer het, by name toe jy die pragtige beeld van die druppeltjie gif in tien emmers suiwer, gesonde water en ook die omgekeerde aangevoer het!

7. Laat hulle nou jou woorde maar vinnig in hulleself beskou en verwerk, en ek is volledig seker daarvan dat hulle hulleself daarvolgens sal rig en voeg, wanneer die gees van die woord eers heeltemal in hulle hele wese sal oorgaan!

8. Hulle is al deurgesuur; as die liefdeswarmte van die Heer nog daarby sal kom, dan sal die deeg wat jy nou aangemaak het, wel deur die krag wat in homself ontwikkel het, begin te rys! Begryp jy wat ek daarmee wil sê?! 

9. Maar gaan nou saam met my na die poort van die tempel en val daar voor die allerheiligste aanwesigheid van die Heer neer en dank Hom uit die grond van jou hart vir die barmhartigheid waardeur jy in staat was om so wys te praat en vra die Heer ook oor die goeie gevolg van jou woorde!

10. Ek sal vóór jou die tempel binnegaan en sal daar voor die allerheiligste altaar van die Heer, in die teenwoordigheid van my ministers, dieselfde doen; en as die Heer jou dan sal roep, staan dan op en tree met die grootste eerbied en met die mees deemoedige liefde die tempel binne, en die Heer Self sal jou daar die aanwysing gee wat jou te doen staan! En laat ons dan nou daarheen gaan in die Naam van die Heer! Amen.” 

Die woorde van die Heer aan Ohlad en Danel oor die ware verering van God. Ohlad en Danel as nakomelinge van Kisehel. Die opdrag van die Heer om aan alle volkere boete te predik 

(19 Desember 1843)

186 By die poort van die tempel aangekom, het Danel vooroor geval en gebid soos wat Ohlad hom aangeraai het.

2. Ohlad het egter hoogs eerbiedig die tempel ingegaan en daar voor die altaar neergeval en in sy hart begin bid tot God.

3. En God, die Heer en Vader, het vanuit die wit wolk met hom gespreekt: “Ohlad, Ek sê jou, staan op, want Ek het nie nodig dat jy jou vir My in die stof wentel nie!

4. Want wie My in sy hart liefhebbend bely, het genoeg gedoen, en wie in sy siel werklik deemoedig is, het ook volstrek genoeg gedoen. Al die ander wat jy met jou liggaam doen, het vir My geen waarde nie, want dit is niks anders as dooie seremonie nie, en hoort slegs by die ydelheid van die wêreld en is kenmerkend van alle blindheid en dwaasheid van die mense.

5. Staan dus op en gaan na die poort en sê in My Naam aan Danel dat hy dieselfde moet doen! Sodra hy opgestaan het, lei hom dan hierheen die tempel in, en Ek sal self aan hom openbaar wat hy alles in My Naam moet doen!” 

6. Onmiddellik het Ohlad orent gekom en het die wil van die Heer aan Danel meegedeel. Hy het ook onmiddellik opgestaan en Ohlad die tempel in gevolg.

7. Toe beide voor die altaar van die Heer gestaan het, het die Heer tot Danel gespreek:

8. “Danel, Ek ken jou; jy is `n nakomeling van Kisehel, wat eens in die tyd van Lameg kragtig in My Naam aanbeveel het om hierdie tempel te bou!

9. Die derde geslag na Kisehel het teen My wil na die laagte getrek en jy is `n lid van die sewende geslag na Kisehel.

10. Waarlik, het jy nie net soos Ohlad van Kisehel afgestam het nie, dan sou die weg na die tempel nooit vir julle geopen gewees het nie; maar omdat julle seuns van My getroue Kisehel is en as sodanig goed herkenbaar aan julle aanvanklike weerspannige gees, soos dit eens by Kisehel die geval was, het Ek My slegs terwille van julle, nog een keer oor die hele volk erbarm, en wil hulle nog eenmaal deur julle, hard en duidelik tot My laat roep.

11. Jy Ohlad, het Ek gesalf en jy het met hierdie salwing jou broer Danel en ook nog die ander agt-en-negentig broers in die kortste tyd tot My gebring; daarom sal jou koningskap in hierdie stad verseker wees, solank jy in hierdie salwing, volgens My woord sal handel, en hierdie tien getuies hier moet jou altyd kragtig bystaan, want ook hulle is kinders van Kisehel!

12. Jy, Danel, sal gesalf wees deur hierdie woorde van My! Lê vir jou broers jou hande in My Naam op, sodat ook hulle gesalf kan word! 

13. Trek daarna uit na alle streke van die aarde, en predik oral ernstige boetedoening! Vind dit plaas, trek dan verder en doen weer dieselfde; maar vind die boetedoening nie plaas nie, verkondig dan My toorn en My komende oordeel, wat nie sal wegbly as daar nie oral `n volledige ommekeer sal plaasvind nie! Ontvang nou My seën!” 

14. Hier het die Heer vir Danel met sigbare hand vanuit die wit wolk geseën en gebied hom toe dadelik om met die werk wat aan hom opgedra is te begin. Die Heer druk hom veral op die hart om die besoekkultuur met vuur te bestry.

15. Danel het dit alles aan die Heer belowe en begin dadelik saam met Ohlad en die tien ministers met die werk wat aan hom opgedra is. 

Die seëning van die agt-en-negentig bodes. Die weeklaag van die vrouens en die gerusstellende woorde van een van die tien bodes 

(20 Desember 1843)

187 In die voorhof aangekom, het almal die Heer uit die diepste grond van hulle hart gedank en het Sy onuitspreeklike goedheid geloof; en Ohlad het weer die tempel gesluit en met Danel en die tien ministers na die agt-en-negentig gegaan en aan hulle die wil van die Heer verkondig. 

2. Toe hulle, die agt-en-negentig, alles bereidwillig aangeneem het, het Danel hulle die hande opgelê, en hulle was vervul van die gees en die krag van die Heer en hulle het hom uit alle mag geprys.  

3. Terwyl hulle die Heer so magtig geloof en geprys het, begewe hulle hulleself uit die voorhof na buite, waar hulle vrouens en kinders op hulle gewag het, en maak hulle ook bekend met die wil van die Heer.

4. Maar toe die vrouens en die kinders gehoor het dat hulle manne en vaders, volgens hulle begrippe, in die eindelose groot en wye wêreld moes reis en hulle vrouens en kinders `n geruime tyd, of miskien ook vir altyd moes verlaat, het die vrouens en die kinders ontsettend begin te weeklaag. Sommiges het geween, ander kerm, sommiges het hulle hare uit hulle kop getrek en het hierdie verordeninge van God kragtig verguis.

5. Toe het die tien ministers voor die vrouens en die kinders getree, en het hulle baie ernstig gebied om te swyg, omdat hulle andersins `n baie streng straf kon verwag.

6. Hierdie gebiedende woorde het homself soos sigbare vlamme versprei met `n stem soos die van donder oor die vrouens en die reeds ietwat volwasse kinders en het hulle almal tot swye gebring.

7. Eers toe die vrouens en die kinders tot swye gebring was, het een van die tien ministers tot hulle gespreek:

8. “Gebruik tog julle verstand! Waarom wil julle julleself teen God se almagtige wil verset? Wat is dan meer: God of julle in julle groot dwaasheid?

9. As julle manne die wil van die Heer vervul, sal die Almagtige julle dan verlaat?!

10. Laat dit julle sorg voortaan wees, dat julle die Heer van hemel en aarde behaag; oor al die ander hoef julle julleself nie te bekommer nie, want die Heer sal verseker die beste doen!

11. Maar wanneer julle manne nie die wil van die Heer sou vervul terwille van julle dwaasheid nie, dan sou die Heer vuur uit die hemele op aarde laat val en julle almal sal dan saam met julle manne baie aaklig in die vlamme van die goddelike toorn omkom!

12. Sê net, sou julle dit eerder wil hê, of dat julle manne dadelik uittrek en die wil van die Heer met volle inset vervul en die Heer hier vir julle sorg?”

13. Na hierdie min woorde was die vrouens en die kinders weer verstandig, sodat hulle hulle manne en vaders geseën en die Heer gebid het dat Hy hulle weer welbehoue sou terugbring as dit Sy wil was.

14. En een stem het in die lug hoorbaar geword, wat gesê het: “My wil - nou en dan, en hier en daar! Daar sal geskied wat nodig is! Amen.”

15. Daarop het almal hulle huiswaarts begewe, en reeds die volgende dag het ons nege-en-negentig onder baie seëninge vertrek; slegs Midehal het vanweë sy lang ore tuis gebly.  

Die driejarige sendingwerk van die nege-en-negentig bodes. Die groot triomfboog uit dank. Die teregwysing van die Heer 

188 Gedurende die verloop van drie jaar het die nege-en-negentig die woord van God reeds oral verbrei; hulle het oral meer of minder geringe teenkanting ondervind, wat hulle egter maklik met hulle wondermag bestry het.

2. In `n nog korter tyd was Hanoch weer redelik in orde gebring, saam met die uitgebreide voorstede, waarvan enkeles baie hardnekkig was. 

3. In die vierde jaar het die nege-en-negentig weer behoue en wel teruggekom en het aan Ohlad die heuglike berig gebring dat alles nou weer in orde was en ook hoe dit gegaan het.

4. Ohlad en die tien ministers het daarom die Heer `n groot dankoffer gebring waarvoor die hele volk van Hanoch uitgenooi was.

5. Die offer het uit die volgende bestaan: Op `n groot, oop plek buite die stad het Ohlad `n kolossale triomfboog laat oprig. Die hoogte daarvan was honderd el en die lengte en breedte was gelyk aan die hoogte. Die boumateriaal het uit suiwer smettelose wit vierkantige marmerblokke bestaan.

6. In één jaar was die werk met `n baie majestueuse en pragtige aansig voltooi; en net soos in die tempel, was `n hoë altaar van die suiwerste goud bo op die triomfboog aangebring en op die altaar was `n nuwe, groot goue gedenkplaat opgestel waarop die allerheiligste Naam JaHWeH met groot diamante en robyne ingelê was.

7. Duisende en duisende hande het daaraan gewerk. Mense van elke rang en stand was afwisselend daarmee behulpsaam.

8. En toe die werk, waarvan die bou self al tot die groot dankoffer behoort het, gereed was, was al die volk eers uit die hele stad soos wat reeds hierbo vermeld was, byeengeroep, en het Ohlad met sy tien ministers en die nege-en-negentig bodes in die teenwoordig​heid van `n tallose volksmenigte `n feestelike triomftog gehou, die Heer luid lowend en prysend. 

9. Na hierdie triomftog, waarvan indrukwekkende, ryk prag al die tot op hede denkbare ver oortref het, het Ohlad hom met die tien ministers en met die ander nege-en-negentig na die tempel begewe en die Heer eers in sy hart `n werklik lewende dankoffer gebring.

10. Maar die Heer het met Ohlad gepraat: “Ohlad, jy het uit eie beweging gedoen wat Ek nie van jou verlang het nie!

11. Uit groot dankbaarheid het jy `n boog vir My gebou; Ek sê vir jou, daaraan het jy goed gedoen! Maar jy het My Naam sigbaar gemaak; kyk, daaraan het jy geen goed gedoen nie, want My Naam moet die mees innerlike wees!

12. Gaan daarom heen en bou as boete vir die fout, `n tempel soos hierdie een hier oor die boog, sodat My Naam in die binneste te staan kom, anders maak jy self van die heiligdom `n afgodeplek! Gaan daarom en doen dit! Amen.”

13. En Ohlad het die tempel vol berou verlaat en het al die volgende dag aan die werk begin wat hom opgedra was.  

Die nuwe tempel oor die triomfboog. Die voorstad van herberge. Die begin van die heidendom. Die verskil van insigte uit eie belang 

189 Binne een jaar was die tempel, wat soos die van Lameg gelyk het, klaar en die res van die plato buite die tempel by die triomfboog was gelykgemaak en met `n goue heiwerk omgewe, sodat diegene wat om die tempel heen gewandel het, nie die gevaar geloop het om van die hoë plato af te val nie.

2. Die gebou het nou pragtig gelyk en was daagliks deur duisende der duisende mense besoek, terwyl die binneste tempel slegs deur baie weiniges besoek was, deels uit vrees, maar deels ook deurdat hy in `n nie so aantreklike deel van die stad geleë was.

3. Na verloop van tien jaar het daar om die triomfboog `n nuwe stad ontstaan wat net uit herberge bestaan het en die baie pelgrims het in hierdie nuwe stad van herberge teen geringe betaling hulle gewenste onderdak gevind en dit was reg en goed.

4. Maar mettertyd het `n ander euwel begin ontwikkel; daar het algaande `n soort heidendom ontstaan, dit wil sê, daar het `n soort stryd ontstaan oor die vraag in watter een van die drie bestaande tempels God nou die mees genadigste en die mees liefderikste was.  

5. In die binneste tempel van Lameg sekerlik nie; want daar het Hy altyd soseer vanaf die dak af gebliksem en gedonder, dat iemand wie daarnaas gestaan het, sy lewe nie seker was nie!

6. In die tempel op die berg het dit veels te lugtig gelyk en dit was daarom nie te verwag dat God daar baie vrygewig sou wees met Sy barmhartigheid nie.

7. Maar in die nuwe tempel was God die meeste genadig en tegelyk die meeste vrygewig; daarom moes Hy ook daar die meeste besoek en vereer word! 

8. Dat in die besonder juis daardie deel van die bewoners van Hanoch hulle teen hierdie godsdienswysheid verset het, naamlik dat hulle woonhuise en sierlike kapelle vir die gaste rondom die tempel van Lameg gebou het, is natuurlik duidelik; maar dit was nie net vanweë die werklike egtheid van die tempel nie, maar vanweë die swakker verdienste en mense betuig daarom die enigste egtheid van die tempel, wat Lameg in opdrag van God op wonderbaarlike wyse in sewe dae gebou het. 

9. So het, in hulle eie belang, ook die herbergiers wat hulle rondom die berg gevestig het, waarop die tempel van die Wysheid gestaan het, geredeneer en hulle het gesê: “Watter nut het al julle vroomheid by die veelvuldige besoek van die nuwe tempel, as julle desondanks dom bly?! Daarbo staan die egte deur God Self meermale besoekte tempel waar Hy Wysheid uitdeel! Gaan daarheen! Waarlik, daar sal julle Wysheid verkry!”

10. Ohlad en al sy ministers het weliswaar die euwel gesien, maar hulle kon niks daaraan gedoen het nie, want die volk, wat van alle streke van die wêreld na die nuwe tempel op bedevaart gegaan het, was baie vroom en altyd baie bewoë en het daar die Naam van die enigste God buitengewoon geloof. Daarom moes hy die stryd tussen die drie partye rustig aansien, want oppervlakkig bekyk, het elkeen die regte ding beweer.

11. Al wat hy nog kon doen, was om goeie leraars vir die volk by die nuwe tempel aan te stel, wat die volk verstandig geleer het, maar daarby tog ook nie in staat was om die partye te versoen nie. 

12. Wat egter mettertyd uit hierdie splitsing, wat suiwer uit eie belang ontstaan het, as `n baie giftige vrug tevoorskyn gekom het, sal die vervolg laat sien. 

Die handhawing van die orde in Hanoch tot by die dood van Ohlad en die tien ministers. Ohlad se seun Dronel as koning en sy gemor teen die Heer. 

190 Solank as wat Ohlad en die tien ministers geleef het en die nege-en-negentig aan een stuk deur aan alle kante besig was met die handhawing van die algemene orde, het dit in grotendeels taamlik goed gegaan, ofskoon hulle nie heeltemal geslaag het om al die boosheid in so `n groot stad met wortel en tak uit te roei nie.

2. Want hoewel die teaters, dieregevegte en die galante geselskapslewe afgeskaf was en slegs die besoeke ter ere van God toegestaan was, het die vrome bedevaarte `n ryk vergoeding daarvoor gevorm. Mens het hierdie godsdienstige byeenkomste benut, soos dit deur die bemoeienis van die Satan by sodanige geleenthede gaan, as synde baie geskik vir allerlei doeleindes wat Ek nie verder hier wil aanroer nie. 

3. Maar soos gesê, dit was nou die onkruid tussen die koring wat deur die vlyt en ywer van Ohlad en sy ministers steeds sorgvuldig soveel moontlik uitgetrek was.

4. Maar sy seun, wat hom in die regering opgevolg het, was baie gemaksugtiger.

5. Wanneer Ek hom in die tempel tot ywer aangespoor het, het hy gesê: “Heer, gee my die wonderkrag van die tien ministers van my vader, wat daarmee vir dertig jaar lank die hele volk van die aarde op gelukkige wyse gelei het, en ek sal dit honderd jaar lank nog gelukkiger lei! Maar as U, Heer, my wondermag gee, gee my dit dan nie van vandag tot môre nie, maar gedurende my hele lewe, dan sal ek die volk sonder ministers lei!”

6. So het hy altyd wonderkrag van My geëis as Ek hom tot vlyt aangespoor het en hom ook altyd belowe het dat Ek hom tog met al met My krag sou bystaan wanneer hy My bystand met korrekte ywer sou nodig hê.    

7. Maar daarmee was hy nie tevrede nie, het gewoonweg kwaad geword vir My en het gesê: “As U, Heer, my nie die wondermag wil verleen nie, maar dit net Self wil gebruik by buitengewone geleenthede, waarby ek U bowendien nog dae lank daarvoor moet vra, gaan sit U dan maar op die troon en regeer die volk Self, en laat my onvermoeid!” 

8. Omdat hierdie opvolger van Ohlad dus steeds onenigheid met My gehad het, omdat Ek hom nie die wondergawe, vanweë sy speelsug, kon gee nie, was sy belang vir die regering maar baie lou. 

9. Die bedevaartstogte het almaar toegeneem, en die geselskapslewe het daardeur ook steeds meer terrein gewen, en daar het steeds meer bedevaartsoorde gekom.

10. En so het die afgodery ook steeds meer om hom heen gegryp, want die mense het nou die gedenkplate van JaHWeH aanbid en nie meer vir My in hulle hart nie.

11. Die volk, net soos die koning, het Ek met allerlei plae bestraf, maar as iemand eenmaal lou geword het, kan hy nie meer goed gehelp word nie.

12. Ná, of ook tydens elke straf, het die koning wel by My in die tempel gekom, maar nie om My om barmhartigheid en erbarming te smeek nie, maar om met My te stry en om allerlei spitsvondige verwyte teenoor My te maak!

13. So het hy eens na My toe gekom, toe Ek weens die enorm toenemende hoerery `n klein pes na die stad gestuur het, wat in een week tweehonderdduisend mense gedood het, ewenwel net in een deel van die stad (met die voorstede daarby het Hanoch toe `n bevolking van twaalf miljoen mense gehad) en gesê:

14. “Waarom wurg U, Heer, so langsaam? Laat die hele stad saam met my daarby, met één hou uitsterf, dan het U aan alle kwaad `n einde gemaak met één hou!” 

15. Straf Ek hom by sodanige ontmoetings daarvoor, dan het hy gesê: “Slaan u maar! Dit is immers ook `n eer wanneer so `n swak koning van Hanoch deur sy God en Heer geslaan word!”

16. As Ek hom `n siekte gestuur het, dan het hy hom op sy leerstoel die tempel laat indra en het daar solank vreeslik teen My tekere gegaan totdat Ek weer die siekte van hom af moes wegneem. Soms het hy belowe om My te volg, maar soms het hy My ook selfs gedreig.  

17. Voorwaar, hierdie koning, wie Dronel geheet het, het My geduld behoorlik op die proef gestel! Ek het egter tog gedurende vyftig jaar die heerskappy aan hom oorgelaat, omdat hy My, afgesien van sy ure van boosheid, tog baie liefgehad het.

18. Maar hoe dit verder gegaan het, sal die vervolg toon! 

Dronel se seun Kinkar neem die regering oor. Die woorde tot die Heer by Dronel se aftrede. Die antwoord van die Heer. Die valse eed van Kinkar. Die gevare van die Naturalisme 

191 Maar Dronel het `n seun, Kinkar gehad; en hy het die regering nog tydens sy lewe aan hom oorgedra. Want aangesien hy in die verloop van vyftig jaar geen wondermag van God kon afbedel en afdwing nie, het hy gesê: 

2. “Heer, vyftig jaar lank het ek my moeisaam met die groot weerbarstigheid van die mense gepla! U het weliswaar altyd my groot nood gesien en tog wou U my nie gehelp het nie; en as ek U gevra het om deeglike hulp in die vorm van die wondermag, dan het U Uself teruggetrek, het my deurgaans glad geen antwoord of `n dreigende, of selfs `n bestraffende antwoord gegee!  

3. Ek het ewenwel uit eie krag gemaak wat ek kon doen en het U nooit vergeet nie! Ek het meer van die volk gehou as van my eie lewe; daarom het ek dan ook altyd met U getwis as U die volk gepynig het.

4. Maar nou het ek oud, swak en moeg geword en het `n groot verlange na rus.

5. My eersgebore seun Kinkar is `n kragtige man en het hoof en hart op die korrekte plek; aan hom dra ek die septer, die kroon en die troon oor, en die heerlikheid in die tempel lê ek met my hande in sy hande! Doen U ook dieselfde, Heer!

6. Want wat ek nou doen, doen ek nie in my nie, maar in U belang en dit van die volk; daarom sal U ook nie in stryd met U eie belang wil handel nie?” 

7. En die Heer het aan Dronel gesê: “Luister, die mense het bo My hoof uitgegroei! Hulle doen wat hulle wil en slaan My raad in die wind; daarom sal Ek hulle vrylaat!

8. Jy het jou seun tot koning gemaak, volgens jou raad! Daarom sal hy ook koning wees, sonder die minste teenspraak van My, want jy het immers nooit na My raad geluister nie, omdat jy altyd alles beter geweet het as Ek, die Skepper van alle dinge!

9. En soos Ek nou die volk prysgee, gee Ek ook die koning prys en ook die tempels; en My engele en My wolk sal nie meer daarin woon nie!

10. Kyk maar hoe julle julleself in julle volledige ongebondenheid sal gedra!

11. Ek sal julle van nou af aan nóg tugtig, nóg straf, tot aan die tyd wat Ek vasgestel het.

12. Gelukkig is diegene wat Ek sal aantref, terwyl hulle besig sal wees in My welbekende wil; maar o wee, as die teendeel die geval is!

13. Hanoch, jy lê diep; oor jou sal die eerste vloed van My toorn homself uitstort! Amen.”

14. Van al hierdie dinge het Dronel sy seun Kinkar goed onderrig en daarmee het hy die regering aan hom oorgedra, maar het hom tog veral met klem aangeraai, dat hy die volk geen ander wet moes opdring, as wat die Heer aan Ohlad gegee het nie.

15. Kinkar het dit by die lewende Naam in die tempel gesweer.

16. En toe hy dit gesweer het, het die gees van die Heer ook uit die tempel gewyk, omdat Kinkar `n valse eed afgelê het, wat hy van plan was om te breek, so gou as wat sy vader Dronel sou sterf.  

17. Maar daarom het Dronel die tempel ingegaan en die leë altaar daar gesien. Hy het bedroef geword en die Heer aangeroep; maar sy roep het geen gehoor gevind nie. Daarom het hy die tempel verlaat en dit aan Kinkar gaan oordra. 

18. Hy het egter gesê: “Die hele natuur is tog ook `n werk van God! As Hy nie meer wil hê dat ons Sy Naam eer nie, dan sal ons Sy werke eer! Is dit nie net so goed nie?”

19. En daarop het Dronel vir Kinkar geloof en het daarmee die hoeksteen vir alle afgodery gelê. 

Kinkar as versamelaar van die wette van God en skrywer van beide boeke: “Die heilige skrif en julle heil” en “Die heilige geskiedenis van God ”. Dronel se lof oor Kinkar se werk 

(28 Desember 1843)

192 Na `n jaar het Kinkar `n gesprek met sy vader Dronel gehad en gesê: “Vader, luister na my; daar het `n goeie gedagte deur my kop gegaan!

2. Kyk, God het ontrou aan ons geword, en dit oor `n rede wat vir ons onbegryplike is, terwyl ons tog nie op ons agterkoppe geval het nie! Ons wil egter nie met gelyke munt terugbetaal nie, maar juis die teendeel doen en Hom so trou bly as wat Hy sekerlik in al Sy ewighede nog nooit êrens by en aan sy skepsele meegemaak het nie!

3. Om die rede het ek gedurende die loop van die jaar die wette van God oral laat versamel en dit in één boek geskryf! 

4. Ja, ek het selfs bodes na die hoogte gestuur! Daar het hulle buitengewoon ou mense aangetref, ek sê vir jou; - mense wat werklik die fabelagtige eerste mense op aarde geken het, volgens wat hulle sê! Ja, daar sou nog `n oeroue man lewe wat `n tydgenoot is van dieselfde Lameg wie beide tempels gebou het! 

5. Die bodes het onder hierdie bergbewoners uitsonderlik diepsinnige wyses gevind en het van hulle `n hele boek vol goddelike Wysheid gekry, en daardie boek sou van `n sekere Henog wees, wie so besonder vroom moes gewees het, dat hy hom daardeur in die voortdurende sigbare aanwesigheid van God bevind het as Sy hoëpriester. 

6. Sien, sulke waaragtig heilige skatte het ek in die hande gekry, en daar in die hande van die draers sien jy `n boek, drie voet lank, twee breed en een voet hoog, wat uit honderd metaalblaaie bestaan, naamlik `n mengsel van goud, silwer en koper.

7. Kyk, al die blaaie is heeltemal beskryf met `n puntige graveerskrif, en nie één woord is van my nie, maar alles wat ek in die laagte, asook op die hoogte oor God verneem het, wat ook maar enigsins na `n wet gelyk het, het ek baie getrou in dié boek geskryf! 

8. Jy weet dat ek baie bedrewe in die hantering van die griffel is; so was dit vir my dan ook moontlik om dié boek in één jaar vol te skryf.

9. Die voltooide boek bevat dus uitsluitlik net die wil van God vir die mensdom van die aarde; dit moet daarom `n ewige regeerboek bly, en daar mag nooit `n ander wet onder die mense kom, as slegs wat in dié boek geskryf staan nie!

10. Dié boek sal ons ter ere van God met groot plegtigheid in die tempel op die nou leë altaar plaas, en dit moet as die suiwer woord van God, die plek van die vroeëre heiligdom inneem! 

11. En ek sal priesters aanstel wat die boek altyd moet bestudeer en die volk dan oral daaruit onderrig!

12. En die boek sal heet “Die heilige skrif (Sanah scritt) en julle heil (Seant ha vesta)” 

13. Wie ooit iets van dié boek wegneem of eiemagtig iets daaraan toevoeg, moet dadelik met die dood bestraf word!

14. Ek het egter nog `n tweede boek onder hande, waarin alle dade van God en Sy leiding opgeteken moet word; en daardie boek, waarvoor al duisend blaaie van die metaalbewerker Arbial gereed lê, sal ”Die heilige geskiedenis van God” (Seant hiast elli) heet! Wat sê jy vader, van dié werk van my?”

15. Toe Dronel dit van Kinkar gehoor het, was hy besonder verheug en het gesê:

16. “Waarlik, jy het vir God in één jaar al meer gedoen as ek in vyftig! Daarom sal God jou sekerlik meer seën as wat Hy ooit my vader Ohlad geseën het, want hy, nóg ek, het ons ooit oor die hoogte bekommer nie!

17. Alle lof daarom aan God, die Heer, en jou, my geliefde seun en nou hoogwaardige koning van so `n groot ryk!

18. Alles geskied volgens jou wil, my geliefde seun en koning! Amen.” 

Kinkar se wetboek op die tempelaltaar. Die aanstelling van skrifgeleerde priesters. Kinkar as “Stadhouer van God op aarde”. Hanoch se geestelike verval 

(30 Desember 1843)

193 Die lofuitende woorde het Kinkar se ydelheid gestreel en hom bly gemaak, en daarom het hy die wetboek wat deur hom geskryf is, reeds die volgende dag met groot seremonie die tempel laat indra en daar op die altaar geplaas.

2. Toe die boek op die altaar geplaas was, het Kinkar honderd baie verstandige manne benoem, wie by die seremonie van die oordra van die boek aanwesig was, en hulle aangestel as priesters en het hulle die streng verpligting gegee om die boek baie goed te lees en te bestudeer om dan altyd daaruit volgens die orde van die goddelike Wysheid voor die volk te kan praat.  

3. Hy het homself natuurlik tot opperpriester benoem en het as sodanig ook `n byna goddelike hoogagting verlang.

4. “Stadhouer van God op aarde”, “Navorser van die goddelike wil vir die mense van die aarde en navorser van die geheime goddelike Wysheid”, asook “Maghebber van God ” en “Seun van die hemel”, dit was naas nog enkele ander omskrywings sy vasgestelde priesterlike titels.

5. So mag ook niemand homself na hom, die eerste genoem het nie, maar hoogstens die honderdste, want van nommer een tot honderd het hy alle waardes in homself verenig en daarom was dit nie genoeg om hom die allerwaardigste te noem nie, maar mens moes hom as die enigste hoogwaardige (en ook as die enigste hoogs wyse) aansien en oral so begroet en jouself as die alleronwaardigste teenoor hom beskou.

6. Kort en goed, die installeer van die boek in die tempel het Kinkar gek gemaak, en toe hy na verloop van tien jaar eers met die geskiedenis van God klaar was en hy dié boek in `n goue kas ook die tempel in laat dra het, was dit dan ook volledig met hom gedaan!

7. Want die deur hom aangestelde priesters het sy swakte geken en het hom daarom titels gegee waarvan niemand tot nou toe ook maar gedurf droom het nie. 

8. En so was die groot naam van hom as opperpriester met klein letters op `n baie lang metaalstrook geskryf, wel elfhonderd el lank.

9. Die strook kon opgerol word en word as strook ewe-eens in die tempel bewaar en hoogs vereer.

10. By groot plegtighede was hierdie strook uitgerol en spiraalvormig om die tempel heen getrek, en die groot naam op die band was dan deur die honderd priesters so uitgespreek dat elke priester elf elle vir sy rekening geneem het.

11. Maar Kinkar het ook nog enkele ietwat korter name geneem, wat ook op soortgelyke repe van blik geskryf was.

12. Hierdie korter name moes één keer per week uitgespreek word. Vir die uitspreek van hierdie name was drie dae nodig, terwyl die oplees van die groot naam tydens groot plegtighede, as dit goed gegaan het, wel `n week geverg het, want die elfhonderd el lank en een el breë strook was van bo tot onder vol klein tekens, soos reeds opgemerk, geskryf.

13. So het alles na verloop van nouliks twintig jaar in Hanoch uitgesien. Dit sal nou nie meer moeilik te begryp wees hoe Hanoch sy verval met rasse skrede tegemoet gegaan het nie.

14. Die vervolg sal dit egter in die helderste lig toon. 

Kinkar se opgestoke wysheid. Bloeityd van tegniese uitvindings en kuns in Hanoch. Die godslasterlike verblinding en ontwikkeling van die Hanochiete 

(2 Januarie 1844)

194 Toe Kinkar vanweë sy literêre ywer deur die volk tot bo alle sterre verhef was, het hy begin om eers goed daaroor na te dink wat hy nou verder sou doen en uitvind om sy hoogagting en gevestigde verering by die volk steeds verder te laat groei.

2. Hy het `n vindingryke gees gehad en het deur die samestelling van die twee boeke baie wysheid opgedoen; daarom was dit vir hom ook nie moeilik om allerlei dinge te vervaardig en allerlei uitvindings te maak nie.

3. Na verloop van `n paar jaar was Hanoch vol allerlei tegniese uitvindings en kuns, want die ywer van die koning het alle ander mense gestimuleer. Elkeen het nou maar net daaraan gedink om iets uit te vind en so `n nuwe uitvinding dan aan die voete van die koning te lê. 

4. Allerlei denkbare masjiene, waarvan verre nageslagte selfs nou nog geen voorstelling vir hulle kan maak nie, was in Hanoch, net soos in die ander stede, uitgevind.

5. So het mens veral trek-, aandryf-, werp-, druk- en hefmasjiene gemaak van sodanige aard dat daar dinge mee verrig was waarvan die huidige wêreld hom glad geen voorstelling van kan maak nie - en dit ook beter is dat hulle dit nie kan doen nie.

6. So het hulle werpmasjiene gehad waarmee hulle laste van duisend sentenaar (1 sentinaar = 112 Engelse pond) met enorme krag myle vêr kon wegslinger, waarby ook die uitvinding van die gebonde elektrisiteit, die belangrikste rol gespeel het, wat hulle so geweet het om te intensifiseer, dat hulle werklik skrikwekkende dinge daarmee kon uitrig.

7. Hulle het ook kruit en vuurbukse, perkament en papier uitgevind; ook die geweldige krag van waterdamp was aan hulle bekend en hulle het geweet om dit op baie maniere te benut.

8. Kort en goed, in alle tegniese uitvindings was Hanoch, net soos die ander stede die huidige wêreld, `n volle vlytige duisend uitvindingsjare vooruit en dit in `n baie kort tyd!

9. So is die optiek (optiese kundigheid) nie net iets van hierdie tyd nie; in Hanoch het die mense ook die kennis gehad om groot kykwerktuie te bou. So het mense ook veel beter geweet om te gaan met die aërostatika (die leer van ewewigtoestande van die atmosferiese lug) as teenswoordig (in die jaar 1844). Die musiek was buitengewoon ontwikkel, welke egter reeds sedert Lameg algemeen ingang gevind het.

10. Met niks anders kon `n mens vir Kinkar so `n groot vreugde mee berei het as met `n nuwe uitvinding nie; daarom het dit in Hanoch dan ook daagliks van nuwe uitvindings gereën en verbeterings van dit alles wat reeds uitgevind was.

11. So was ook die beeldende kunste baie ontwikkel; en so het Hanoch spoedig gelyk soos `n kolossale towerpaleis, en Kinkar het homself byna reeds as `n god beskou, waartoe sy nog lewende vader wel die meeste bygedra het.

12. En Kinkar het kort-kort gesê: “Sou ons God geëer het in Sy ondeurgrondelike wese, dan sou ons nog op die eerste trap van beskawing gestaan het; maar omdat ons Hom eer in Sy werk, is ons nou byna aan God gelyk, want ook ons is skeppers, en wel van `n edel soort!” 

13. Wat daar verder gebeur het, sal die vervolg toon! 

Hanoch se enorme rykdom en die natuurlike gevolge daarvan. Kinkar se dood. Kinkar se seun Japell as opvolger. Japell se politiek en wette 

(3 Januarie 1844)

195 Dat ook die handel met ander volkere baie deur die duisendvoudige uitvindings begunstig was, hoef nouliks vermeld te word; en dat die stad Hanoch daardeur natuurlik ook buitengewoon ryk geword het aan aardse goedere, sal elkeen ook kan begryp.

2. Dit is egter nie so maklik om al by voorbaat te sien en te vertel welke gevolge die groot rykdom teweeggebring het nie. 

3. Maar wat het rykdom oor die algemeen tot gevolg? Ons sal dit sien!

4. Die natuurlike gevolge van rykdom is: Heerssug, gevoelloosheid ten aansien van armes en behoeftiges, `n steeds sterker opkomende neiging tot sinlike bevrediging van die vlees, wat geilheid heet, ook woeker, gierigheid, nyd, haat, toorn, godvergetenheid, vraatsug, brassery, afgodery, diefstal, roof en moord. Dit is die volkome natuurlike gevolge van rykdom.

5. Het dit nou ook in Hanoch tevoorskyn gekom? Solank Kinkar geleef en geheers het, was hierdie sondes nog versluier; maar toe Kinkar na `n drie-en-veertigjarige regering in `n masjien `n gewelddadige dood gesterf het en sy seun Japell die regering aanvaar het, het alles baie vinnig heeltemal anders begin word. 

6. Soos wat sy vader `n absolute uitvindersgees was, was Japell `n uitgesproke politikus. Wat kan `n slim politikus egter nie alles vir sy doeleindes gebruik nie?! 

7. Hy, Japell, het daarom alles toegestaan, maar onder bepaalde wette. So mag `n mens onder hom gesteel het, maar slegs tot op `n sekere bedrag! Maar `n mens moes by die steel slinks te werk gegaan het, want as die dief hom laat betrap het, dan het die besteelde die reg gehad om die dief te straf en kon dit na behore doen.

8. Die wet was uitermate geskik om binne `n kort tyd die mees verfynde diewe te vorm, maar tegelykertyd ook om die bewoners van die stede, net soos op die platteland, steeds op hulle hoede te laat bly; die doodstraf het egter gegeld as `n dief hom sou vergryp het aan die rykdom van die priesters, die staatsbeamptes en veral as hy hom aan die skatte van die koning sou vergryp het.

9. Onder sulke omstandighede was ook straatroof wetlik toegestaan; maar die beroofde party het die reg gehad om homself te verweer. Die rower was egter altyd verplig om `n derde deel van die geroofde aan die staatskas oor te dra, anders sou hy sy reg om te roof, vir altyd kwyt gewees het. Want die rower was self deur die koning wetlik daartoe geregtig en was in `n sekere sin van die adel, ongeveer soos in vroeëre tye na My geboorte, toe die roofridders dit was; diewe was egter nie geregistreer nie, en daarom het elkeen die reg gehad om te steel.

10. Verder het die koning ook `n wet uitgevaardig op grond waarvan alle meisies van die burgerstand vry was. Elke man het dus die reg gehad om `n burgerdogter waar dan ook te beslaap. Maar die vader het die reg gehad om `n adelbrief vir een jaar te koop; dan was sy dogter beskerm, maar slegs vir één jaar! Daarna was sy weer voëlvry en moes daar `n nuwe adelbrief gekoop word, indien die vader sy dogter verder wou beskerm. Daardie monopolie het die koning enorme bedrae ingebring.

11. Wie tien jaar agtereenvolgens die klein adellike titel gekoop het, kon in die elfde jaar mik na die hoë adellike titel, maar dit het dan ook tienvoudig van die kleine gekos.

12. Wie met die koning wou gepraat het, moes dit kort hou, want slegs tien woorde was vry toegestaan; een woord meer het tot gevolg dat vanaf die begin vir elke woord `n pond goud betaal moes word.

13. Hoe Japell die kuns verstaan het om rykdom te vergaar, daaroor meer in die vervolg! 

Openbare skole en teaters in Hanoch. Japell se spioenasie sisteem. Dans, musiek en estetiese voorstellings. Armsorg uit politieke oorwegings. Liefde en politiek as teenoorgestelde pole 

(4 Januarie 1844)

196 Daar het weliswaar al sedert Ohlad se tyd openbare skole in Hanoch bestaan wat sy seun Dronel terdeë vervolmaak en Kinkar vinnig vermeerder en tot in ander stede uitgebrei het.

2. Maar Japell het daarbenewens nog enkele honderde gimnasia opgerig waar nog allerlei kunste openbaar geleer was soos byvoorbeeld, dans, musiek, beeldhou, skilder, swem, vlieg deur middel van aërostatiese middele, die ry van perde, esels, kamele en olifante; veg, boogskiet; verder ook die skiet met vuurbukse (tipe primitiewe geweer) wat deur Kinkar uitgevind is.

3. Vir al hierdie genoemde en nog `n aantal ongenoemde kunste en vakke het Japell in alle streke van sy groot ryk onderwysinstellings opgerig en leraars aangestel. Daaruit het baie spoedig allerlei kunstenaars voortgekom, wat die volk vermaak het en in die verskillende teaters voorstellings vir geld gegee het. Hiervan moes hulle altyd een derde aan die staatskas betaal, omdat die koning soortgelyke nuttige instellings waar sulke kunste geleer was, deur die volk laat bou het en daardeur die jeug die geleentheid verskaf het om sulke nuttige dinge te leer. Vir daardie onderrig moes die lerende jeug egter wel weer hulle leraars betaal. 

4. Daardeur het Japell al weer groot somme geld verwerf en het in politieke opsig bereik dat die volk deur die onophoudelike stroom nuwe teaterstukke die druk vergeet het en die koning bowendien nog geroem het oor al die goud.

5. Om `n volk so dom moontlik te maak en ongevoelig vir elke druk, is geen middel beter geskik as duisendvoudige spektakels en seremonies nie. Daardeur word die suiwer uitwendige kyklus opgewek, waardeur die mens in `n suiwer dierlike toestand terugval en dan in die wêreld staan soos `n dom koei voor `n nuwe poort.

6. Dit was dus wederom die voordelige vrugte van Japell se uitstekende politiek.

7. Daar was weliswaar in Hanoch, net soos in die ander stede en dorpe, nog baie nugter denkers wat My woord nog nie vergeet het nie; maar hulle het ten eerste dit nie gewaag om te praat nie, omdat Japell die ryk vinnig van spioene voorsien het, en ten tweede het hulle ten slotte self genoeë in allerlei werklik perfek ontwikkelde kunsuitvoerings gekry en kon daarby nie genoeg uitroep hoe die een en ander die menslike verstand tot eer gestrek het nie.

8. Van alle kunste was dans, musiek en in die besonder die sogenaamde estetiese voorstellings, geliefd by die volk.

9. Die estetiese voorstellings het bestaan uit die optrede van die mooiste meisies en ook die mooiste jongelinge in allerlei prikkelende kostuums in die verleidelikste houdings op `n pragtige toneel, en dit natuurlik onder begeleiding van musiek.

10. Die jong kunstenaars en kunstenaresse was na elke voorstelling vir die wellustiges weliswaar vir baie, baie geld te koop, en wel die jongelinge vir die wellustige vrouens en die meisies vir die wellustige manne.

11. Hierdie kunsinstelling het vir die koning geweldige somme geld gebring en het die meeste bygedra aan die domword van die volk.

12. Maar waardeur Japell in die besonder die guns van die volk behou het, was dat hy vir die armes gesorg het, deur middel van tehuise waarin hulle opgeneem was. Mens het daarom nêrens bedelaars gesien nie, maar slegs welstand.

13. Dat die armes in die tehuise nie bepaald uitmuntend versorg was nie en moes werk om daar vir hulleself, waar moontlik, die taamlike skraps kos te verdien, is natuurlik te verklaar uit die feit dat alle inrigtings slegs vrugte was van Japell se politiek. Want liefde en politiek is teenoorgestelde pole, aangesien die liefde tot die boonste hemel behoort, maar politiek tot die onderste hel, as hebsug en heerssug die grondslag daarvan vorm.

14. Wat Japell nog verder gedoen het, sal die vervolg toon! 

Die veroweringspolitiek van Japell, sy ministers en priesters. `n Glansryke sege deur listige priesters. Noag en syne bly die Heer trou. Japell se loon vir die priesters. Invoering van die kastestelsel 

(5 Januarie 1844) 

197 Japell se gees het baie gou ontdek dat daar op aarde nog baie volkstamme bestaan het wat nie aan hom ondergeskik was nie. Hy het daarop weldra met sy ministers en priesters beraadslaag oor die wyse waarop sulke volkere die maklikste onderwerp kon word.

2. Die ministers het die gebruik van militêre geweld aangeraai, maar die priesters het baie slu geadviseer dat mens afgesante moes stuur na sulke volkere.

3. Hulle moes vir sulke volkere oor die groot voordele van Hanoch gepredik het en dan langs vriendskaplike weg van elke volk afgesante hierheen stuur! “Hulle sal ons hier so vriendelik moontlik opneem, hulle al ons uitvindings en kunsprodukte toon, en as dit dan alles in hulle smaak val, sal ons hulle uitnooi en sê dat hulle hulleself by ons moet inlyf; dan word hulle, saam met ons, tot één volk en ook deelhebbers aan al ons voordele! “

4. Wanneer die afgesante van die volkere dan weer na hulle stam sal terugkeer en hulle van al die wonderbaarlike voordele van Hanoch vertel, dan sal daar sekerlik nêrens `n volk wees wat hom nie dadelik met ons sou wil verenig en ons opperheerskappy erken nie!

5. Dit sou slegs wenslik wees dat sulke gesante geen skadukante by ons ontdek nie! Dit bestaan nou grotendeels in vrye diefstal en in die roofreg. Die twee eienaardighede moet in die begin, ten aansien van vreemdes, heeltemal opgehef word, anders sal hulle al onderweg reeds afgeskrik word en sal dan omkeer en ons verwens!”  

6. Hierdie fynsinnige priesterlike raad het die koning goed geval, en hy het dit onmiddellik in praktyk gebring.

7. Binne `n kort tydjie was duisend afgesante met karavane in alle rigtings uitgestuur om alle verborge volkere op te soek ten einde die blye boodskap uit Hanoch aan hulle te verkondig.

8. Die maklikste was om die bewoners van die hoogte te vind, en wel as eerstes, die kinders van God, toe die Horadaliete en van daar af nog `n hele spul volkere.

9. Slegs die Sihiniete, die Meduhediete en die Kainiete, net soos die raadshere wat in Ohlad se tyd na Egipte getrek het, was nie gevind nie.

10. Deur die allervriendelikste hoflikheid en deur `n buitengewone welsprekendheid van die afgesante, wat merendeels suiwer duisendkunstenaars was en wat tegelykertyd deur middel van die mees uiteenlopende kunste indruk probeer maak het op die volkere wat hulle aangetref het, was al die stamme binne `n kort tydjie vir Hanoch gewen.

11. Selfs die kinders van die hoogte het hulle gewen, behalwe die huis van Lameg, wie egter juis gesterf het om en by die tyd toe Hanoch hierdie loflike gesante uitgestuur het. En so was slegs Noag met sy drie broers, vyf susters en sy vrou, wat `n dogter van Muthaël en Purista was, en met sy vyf kinders nog oor as die enigste wat hulle nie deur die apostels van Hanoch laat verblind het nie, maar die Heer volkome trou gebly het.

12. Japell was uitermate verheug oor hierdie oorwinning; en omdat die priesters hom sulke verstandige raad gegee het, het hy hulle die voorreg van die algehele vryheid gegee en daarbenewens die verpligtende versekering gegee dat hy en elke nakomeling van hom, hulle altyd volgens die verordening daarvan sou skik.

13. Nog in dieselfde jaar het die priesters die kaste ingevoer en die hele volk was in bepaalde klasse ingedeel, waarin elke mens op straf van die dood moes bly, solank hy hom nie deur geld kon vrygekoop het nie.

14. Daarna word daar `n kaste van slawe ingestel, genaamd “menslike lasdiere”, en `n militêre kaste, `n kaste van burgers, `n kaste van adel, een van kunstenaars, een van priesters ensovoort.

15. Die slawekaste was die talrykste. Waarom? Daaroor in die vervolg! 

Die verdrukking van die slawekaste. Invoering van `n soort bieg en inkwisisie. Hanoch as die hel van die mensdom 

(8 Januarie 1844)

198 Die steeds meer toenemende mag van die priesters het Japell nie geval nie, want hy het ingesien dat hy weens die onderhandelde voordele na die pype van die priesters moes dans. Maar wat kon hy doen?

2. Die priesters het hulle enersyds te veel in die gewete van die eenvoudige mense genestel, en andersyds het hulle geweet om die meer intelligente adel so uitstekend op `n troontjie te plaas, dat dit nie vir die koning moontlik was om deur die mag van die volksmenigte, nóg deur die outoriteit van die adel, die doen en late van die priesters teë te hou nie, want die eenvoudige volk, asook die adel, het die priesters in `n hoë mate gesteun, en die koning het geeneen van beide aan sy kant gehad nie.

3. Maar hoe het die priesters dit vir reggekry sodat hulle so `n groot aansien gekry het?

4. Die priesters het, met toestemming van die koning, die ingevoerde kastestelsel steeds vaster en vaster gevestig.

5. Solank hulle nog geen enorme berge skatte in hulle ruim skatkamers gehad het nie, was dit moontlik vir `n mens om hom, deur middel van geld, in `n hoër kaste in te koop.

6. Maar toe die priesters eenmaal onafsienbare hoeveelhede goud besit het, het die kastestelsel spoedig baie ander bestemmings verkry, en wel die volgende: 

7. Slegs vanuit die kaste van die slawe was dit nog moontlik om hulle in te koop in die laer burgerkaste; vir elke ander kaste was egter bepaal dat niemand hom daar kon inkoop nie, ook nie met alle skatte van die wêreld nie.

8. Die uiters geheimsinnige priesterkaste het absoluut onbereikbaar vir elkeen gebly, want hulle het dit selfs vir die Satan onmoontlik gemaak om agter hulle streke te kom. Hulle het geweet om hulle planne so slu en fyntjies te smee, dat dit vir niemand moontlik was om ook maar iets te wete te kom van wat hulle van plan was om te doen nie.

9. Vandaar dat die koning ook so wantrouig geword het ten aansien van die priesters, dat hy homself ten slotte heeltemal opgesluit en niemand meer by hom toegelaat het nie.

10. Dit was natuurlik koring op die meule van die priesters; want eers nou was hulle heerskappy volledig.

11. Van die kant van die priesters af was die een wet na die ander aan die volk bekendgemaak, as synde afkomstig van die koning, maar waar elke letter vir die koning vreemd was. Die een ketting na die ander was om die slawekaste gesmee. 

12. Maar toe hulle te erg begin te kla, word dit van priesterlike kant af as strengste boetedoening, selfs die praat, op straf van die dood verbied en ook word hulle die moontlikheid beperk om in die laer burgerklasse in te koop; maar wel kon enige laer burger, by die minste vergryp, tot die kaste van die slawe verdoem word, en wel omdat sy besit die priesterkaste ten deel geval het. 

13. Maar hoe het die slawekaste geleef? Presies soos die vee!

14. Die adellikes en die vername burgers het die slawe van die priesters gekoop (natuurlik heeltemal naak, want `n slaaf mag geen klere gedra het nie) en het stalle vir hulle gebou, soos vir die vee.

15. Hierdie slawe was deur middel van `n metaalring om hulle lendene en `n daaraan stewig vasgemaakte ketting aan die voertrog vasgebind en was slegs losgemaak wanneer hulle na die werk gebring was.

16. Die aansien van die adel en die gegoede burgers was gebaseer op die aantal slawe; daarom was hierdie slawekaste ook so sterk uitgebrei.

17. Elke adellike en elke gegoede burger het daarom getrag om so veel moontlik slawe te koop, en die priesters het dit beskou as een van hulle belangrikste take om steeds meer slawe te maak.

18. Om dit so eenvoudig moontlik te bewerkstellig, het hulle `n soort bieg en `n inkwisisie ingevoer. Wie derhalwe vir die bieg opgeroep was, kon nie meer aan die slawerny ontkom het nie.

19. Meer hoef nie gesê te word nie. Twintig jaar na die invoering van die eerste kastestelsel, het Hanoch `n hel geword vir die arme mensdom. 

Die weerstand van die priesterkaste teen die benoeming van Japell se tweede seun as koning. Die dood van koning Japell. Die wese van die politiek. Die nuwe skynkoning. Die tweede seun van Japell by Noag op die hoogte 

(9 Januarie 1844)

199 Japell het in die vyf-en-twintigste jaar van sy regering van hartseer gesterf, want hy wou sy tweede seun as koning aangestel het, omdat sy eersgeborene siek, heeltemal misvormd en swaksinnig was. 

2. Die priesters het dit pertinent geweier en gesê: “Die koningskap berus op die eersgeborene en nie op bekwaamheid en geskiktheid om te regeer nie!

3. Indien die groot godheid en al die klein godhede dit gewil het dat daar `n wyse koning oor Hanoch moet heers, dan sou hulle die eersgeborene wys laat word het, maar aangesien hulle `n onnosel, misvormde swakkeling as koning van Hanoch wou hê, het hulle hom ook so laat gebore word. En nóg jy, koning, as vader, nóg ons priesters as die steeds heilige en getroue dienaars van die groot godheid, asook van die klein godhede het die reg om ander reëlings te tref as wat die godhede vasgestel het!

4. Ons priesters was deur die hele godheid aangestel om die wil van die godheid aan die mense te leer en ten strengste daarop toe te sien dat hierdie wil deur die hele mensdom in ag geneem word.

5. Jy met jou koningskroon is egter ook `n mens en staan daarom ook onder ons priesterlike mag wat deur die hele godheid aan ons gegee is!

6. Ons kan jou seën, maar het ook die volmag om jou te verdoem; en as jy deur ons verdoem word, dan word jy ook deur die hele godheid verdoem!

7. Sit daarom die kroon op die hoof van jou eersgebore seun as jy nie verdoem nie, maar geseën wil word deur ons!

8. Jou tweede seun moet egter volgens die raadsbesluit van die gode in ons heilige kaste opgeneem word, of hy moet voor die aangesig van die hele mensdom, tydens sy lewe afstand doen van die troon en dan die land ontvlug tot aan die einde van ons ryk.

9. As hy weier om albei dinge te doen, dan moet hy verdoem word en openlik, ten opsigte van die hele volk, gewurg word!”

10. Hierdie bekendmaking van die kant van die priesters het Japell se gemoed met die grootste verdriet gevul, waardeur hy swaar siek geword het en ook na `n kort tydjie gesterf het en geen reëling nagelaat het nie.

11. Sy lot was derhalwe dieselfde as die lot van alle politici, naamlik dat hulle uiteindelik in dieselfde fyn net wat hulle gespan het, hulle eie ondergang vind.

12. Want politiek is die vrug van die wantroue, die wantroue die vrug van `n bedorwe hart, en die bedorwe hart is die werk van die Satan, in wie geen liefde is nie. Daarom staan politiek gelyk met die hel; want die hel bestaan uit totaal deurtrapte politiek, en die Satan self is die grootmeester van alle politiek.

13. Japell was die politiek self en het uiteindelik self `n slagoffer daarvan geword.

14. Toe hy gesterf het, was die eersgeborene vinnig tot koning verhef, maar natuurlik slegs vir die skyn. Waarom? Dit is maklik te raai! 

15. Maar die tweede gebore seun het in die geheim op die vlug geslaan en met sy drie susters en enkele bediendes reëlreg na die hoogte, na die gebied waar die kinders van die middag vroeër gewoon het, en het daar vir drie jaar lank, heeltemal verborge geleef. 

16. Eers na drie jaar was hy deur die seuns van Noag ontdek. Hulle het Noag laat weet en hy het daarheen gegaan, die vlugteling na sy huis gebring en hom die ware God geleer ken, asook die vak van timmerman. 

Die “arbeid” van die nuwe koning. Die onmenslike behandeling van die arme vreemdelinge in Hanoch 

(10 Januarie 1844)

200 Maar die volk in Hanoch het die nuwe koning gladnie te siene gekry nie, want hy was onmiddellik onder goddelike verering in sy kasteel opgesluit en het daar niks anders te doen gehad as om die beste spyse te eet, te hoereer en om nou en dan hoogstens `n vreemdeling die doodstraf kwyt te skeld, wat hy ewenwel vir iemand van sy eie volk nooit moes gedoen het nie. Want die meeste het geweet wat daar met die koning aan die gang was.

2. Hoe het die kwytskelding van die doodstraf gebeur?

3. Die vreemdeling, wat volgens die nuwe wette reeds die doodstraf op sy hals gehaal het, omdat hy die stad Hanoch tot op duisend treë sonder geld genader het, was onmiddellik deur geregsdienaars gegryp en voor die streng forum van die priesters gebring, in wie se bors geen enkele greintjie liefde te vinde was nie. 

4. Hulle het hom dan gevra waarom hy dit gewaag het om die heilige stad van God en van alle gode sonder geld te nader. 

5. As die ongelukkige ondervraagde byvoorbeeld baie opreg beken het dat hy baie arm was en na hierdie groot stad gekom het om hier miskien ondersteuning te vind nie, dan het die priesters verklaar dat hy daardeur die doodstraf verdien het, maar dat dit van die goddelike heerser van hierdie stad, asook van die hele wêreld, afgehang het of hy hom die lewe sal skenk, al dan nie.

6. Daarop word hy deur middel van `n onderaardse gang, deur twee geregsdienaars en twee onderpriesters na die koning gebring. Voor die troon van die koning gekom, moes hy vooroor gaan lê en mog geen woord gesê het nie.

7. Die koning het dan reeds outomaties geweet wat hy by sulke geleenthede moes doen. Hy moes hom naamlik na `n rukkie van sy troon verhef, moes dan die armoedige driemaal vervloek, dan die stom smekeling driemaal vinnig en hard met sy linkervoet op sy kop trap, sodat die bloed uit die mond en neus van die smekeling gevloei het. En hierdie handeling was die gelukkige kwytskelding van die doodstraf.

8. Die aldus begenadigde word dan met sy bebloede gesig langs dieselfde weg weer voor die forum van die priesters gebring. Die priesters loof dan natuurlik net pro forma die groot goedheid van die almagtige heerser oor die hele wêreld en het dan aan die begenadigde gesê:

9. “Omdat jy, allerellendigste lasdier, van die groot almagtige heerser van hierdie stad, asook van die hele wêreld, so `n groot barmhartigheid ontvang het, is dit nou ook jou mees nougesette plig om hierdie heilige stad uit dankbaarheid vir drie volle jare as `n ware trek- en lasdier dien! Jy word daarom vir drie jaar verkoop aan iemand wat jou wil koop en die opbrengs is dan `n klein dankoffer vir die eindelose barmhartigheid wat die koning jou ten deel laat val het vir jou ontsettende snode daad!”  

10. Na hierdie troosryke woorde was bodes onmiddellik uitgestuur om kooplustige gegoede burgers te gaan haal. As hulle dan soos altyd gekom het, word die vreemdeling aan die hoogste bieër oorgedra en word dit vir hom duidelik gemaak hoe hy hom as lasdier moes gedra.

11. Die instruksie was dat so `n lasdier op straf van `n bloedige tugtiging, nooit `n woord mag gepraat het met sy gelykes, nóg met sy hoë besitter nie; verder mag hy nooit siek wees nie en gladnie sal kla as hy iets sou makeer nie; voorts moes die lasdier tevrede wees met die voer wat aan hom gegee word en moes hy onvermoeibaar met die arbeid besig wees; en as hy deur sy besitter by bepaalde geleenthede hoe erg dan ook getugtig was, dan mag hy hom desondanks, op straf van die dood na, nie daarteen verhef en nooit ook maar huil en kla nie; voorts mag hy ook geen kleding gedra het nie, maar moes altyd naak wees. 

12. Na die uitspreek van die saggeaarde aanwysing, word die vreemdeling dan deur die koper in ontvangs geneem en dadelik in die stalle, waar dit gewemel het van rotte en die muise, tussen die ander lasdiere geplaas.

13. Dit was gewoonlik die geval met `n arme wat die stad genader het. Slegs `n ryke mag homself, na die toon van sy skatte, in die stad begewe het, maar hy moes baie op sy hoede wees om nie beroof en besteel te word nie.

14. As daar egter iemand uit nuuskierigheid gekom het om hierdie stad te sien en het hy te min geld of ander skatte gehad, dan word alles dadelik van hom afgeneem en hy word as spioen geslaan tot die dood daarop gevolg het, of as hy `n sterk mens was, sonder barmhartigheid en sonder verskoning as lasdier verkoop. 

15. As `n arm meisie so betrap was, dan word sy onmiddellik as hoer aan die hoogste bieder verkoop en moes dan doen wat die koper gewens het; as sy egter geweier het, dan was sy met skerp `n roede daartoe gedwing.

16. So was dit in Hanoch en nie veel beter in die ander plekke en stede wat onder Hanoch gestaan het nie.

17. Hoe verder, daaroor in die vervolg! 

Die ondersoek na die geslagte in Hanoch. Noag en die karavaan met afpersers. Die hulp van die Heer en die verkondiging van die oordeel 

(11 Januarie 1844)

201 Wederom het die priesters vanuit Hanoch `n hele karavaan op `n ontdekkingsreis gestuur om te kyk of daar nie in die uiters verre streke van die aarde miskien êrens `n volk of skatte gevind kan word nie, wat goed was vir die groot skatkamers van die magtige priesters van Hanoch.

2. En tegelykertyd het hulle ook genealoë uitgestuur wie se werk dit was om in alle stede en plekke te ondersoek wie `n nakomeling van Kain en wie `n nakomeling van Set van die hoogte was.

3. (Want die priesters, die adel, netsoos die koning, was suiwer nakomelinge van Set van die hoogte, wat by die dogters van die laagte verwek was.)

4. Vyf jaar het die ondersoek geduur, en dit het geblyk dat in die laagte, die nakomelinge van Set die nakomelinge van Kain met negetiendes oorvleuel het; daar was nouliks een tiende suiwer Kainiete onder die Setiete gewees.

5. Die gevolg van die ondersoek was dat alle Kainiete opgeroep was en vervolgens sonder onderskeid van hulle stand tot op daardie stadium, tot ewige slawe gemaak was; en al hulle besittings het natuurlik aan die priesters ten deel geval.

6. Die manne wat nog kragtig was, was lasdiere en die jong en mooi vrouens en meisies was hoere in `n groot openbare huis, waar elke man hom van hulle kon bedien teen bepaalde tariewe, wat ten dele vir die onderhoud van die huis, maar deels ook vir die fonds van die priesters bestem was; die oues en die swakkes was uitgeroei, manne sowel as die vrouens.

7. Die resultaat van die ondersoek het dus heelwat opgelewer, maar die opbrengs van die karavaan wat na lande, volkere en skatte uitgestuur was, het nie so gunstig afgeloop nie.

8. Hulle het inderdaad die Sihiniete (Sjinese), die Meduhediete, en ook in Afrika die reeds talryke nakomelinge van die uitgeweke raadshere gevind, maar hulle was oral baie sleg behandel, want hulle moes oftewel bly waarvandaan hulle gekom het en hulle vir die laagste arbeid laat gebruik, of die dood was hulle lot.

9. `n Klein karavaan van honderd man het op hulle terugreis op die hoogte ongelukkigerwys die huis van Noag ontdek en hulle het dadelik `n groot skatting van hom gevorder, want hulle het gesê:

10. “Nouliks `n dagreis ver van God se heilige stad woon jy, is kennelik haar onderdaan en het nog nooit `n stuiwer belasting betaal nie! Betaal daarom nou vir minstens honderd jaar, en wel vir elke jaar een pond goud, in totaal honderd pond! As jy dit nie betaal nie, sal jy tesame met jou huis verkoop en tot slaaf gemaak word!”

11. Maar Noag het sy hand opgehef en gepraat: “O my God, my liewe, heilige Vader! Sien, nou het U kneg U hulp nodig; red my uit die hande van hierdie verskeurende diere!”

12. Nog maar nouliks het Noag hierdie woorde uitgespreek of daar slaan `n magtige bliksemflits in die middel van die karavaan, wat soos gesê op haar terugtog uit die toe woeste streke van die huidige Europa eers die huis van Noag gevind het; die bliksem het drie manne van die karavaan gedood.

13. Toe het Noag aan die enigsins verskrikte karavaan gevra: “Bly julle nog by julle mees onregverdige vordering?”

14. En die karavaan het dit met `n afskuwelike geskreeu beaam.

15. Noag het egter weer sy hand opgehef, en tien bliksems het in die karavaan geslaan en dertig man en eweveel kamele gedood.

16. En weer het Noag aan die nog oorlewendes gevra: “Bly julle nog by julle vordering?”

17. En op tien man na het almal hulle eis bevestig.

18. En Noag het boos met sy voet op die aarde gestamp, en die aarde het haarself geopen, en op die tien man na wat hulle eis nie meer herhaal het nie, almal wat daar dood en lewend was, verslind. 

19. Groot was die ontsetting van die nog oorgeblewe tiental daarop, en hulle het Noag versoek om goedertierenheid en barmhartigheid!

20. Maar Noag het gesê: “Gaan en verkondig aan alle duiwels in die laagte waarvan julle hier getuie was en sê aan hulle: Die maat van die gruwels is vol! Die Heer het besluit om die oordeel oor hulle hele wêreld te stuur! Nog `n kort tydjie en diegene wat julle na my toe gestuur het en hulle hele ryk en volk sal nie meer bestaan nie; met die oordeel van God sal ek vir hulle die belasting betaal! Amen.”

21. Hierop het die tiental weggevlug!

22. Wat verder gebeur het, in die vervolg! 

Die tien geredde verspieders keer terug na Hanoch, hulle verhoor deur die priesters en hulle sluwe reisverslag 

202 En toe hierdie tien vlugtelinge die stad Hanoch in die laagte genader het, het hulle dadelik, soos gewoonlik, `n hele troep geregsdienaars en wapenknegte tegemoetgekom om te vra waar hulle vandaan gekom het, wat hulle van plan was en hoeveel skatte hulle gehad het.

2. Die tien het egter gesê: “Ons is gesante van hierdie stad en kom van die ontdekkingsreis terug wat ons ongeveer vyf jaar gelede moes onderneem. Ons het `n belangrike ontdekking gedoen wat ons aan die priesters moet meedeel; laat ons daarom ongehinderd verder gaan as julle nie môre as lasdiere verkoop wil word nie!

3. Soos julle sien, is ons tien kamele met groot skatte belaai; daarom sou julle goed daaraan doen as julle ons van hier tot by die priesters `n veilige begeleiding gee! Want wat die kamele dra, is vir die priesters, en ons dra ons eie goud self in die sakke van ons kleed. Gaan daarom heen en beskerm ons teen rowers en diewe, dan sal julle, ten opsigte van die magtige priesters, deur ons geprys word!”

4. Na hierdie woorde was die geregsdienaars en die wapenknegte sagter gestem en het die tien verkenners na die priesters begelei.

5. Maar toe die tiental by die priesters aangekom het, begin `n streng ondersoek dadelik, wat eerstens bestaan het uit die keuring van die skatte wat hulle op die rûe van die kamele bevind het.

6. Eers toe die skatte as volwaardig aangeneem was, moes die bodes hulle sakke laat ondersoek om te sien of hulle wel soveel besit het, dat dit hulle teen die slawestand kon behoed.

7. Nou het dit geblyk dat hulle driemaal meer gehad het as wat nodig was om hulle te vrywaar teen die slawestand. Daarom moes hulle tweederdes afgegee het, want daar het intussen `n wet gekom wat voorgeskryf het dat elke klein burger nie meer goud mag gehad het as wat nodig was om hom teen die slawestand te bewaar nie. Aangesien hierdie bodes ook uit die kleinburgerlike stand gekom het, was die wet ook van toepassing op hulle.

8. Eers na die ondersoek was hulle gevra wat se ontdekking hulle gedoen het.  

9. En een van die tien, wat `n goeie spreker was en nie onervare in die politiek nie, het geantwoord:

10. “Grootmagtige dienaars van alle gode en getroue hoeders van die boeke van Kinkar! Ons het lande gesien waar goue berge is; maar geen siel bewoon hulle nie. Maar dit is nog die minste!

11. Ons het riviere en strome gevind waarin wyn, melk en heuning gestroom het, en het bosse gevind waarin gebraaide appels groei! Maar dit is ook nog nie die belangrikste nie!

12. Want ons het ook die weg wat na die sterre lei gevind, en daar sulke eindelose mooi jong vrouens gevind dat hoor en sien daarby vergaan het! Maar ook dit is nog nie die meeste nie!

13. Ons het ook in die omgewing van die weg na die sterre sulke verskriklik reusagtige groot mense gevind, wat indien daar maar een van hulle hierheen sou kom, hy met één tree ons stad met die grootste gemak sou verpletter! Maar dit is nog nie die meeste nie!

14. Luister! Nouliks `n kort dagreis hiervandaan, woon `n oeroue man op `n berg! Alles daaromheen is al lankal aan ons onderwerp, net nie die huis en die volk van hierdie man nie! Nog nooit het hy `n stuiwer aan ons betaal nie!

15. Ons het hom gevind en hom gedwing om die lank agtergehoue belasting te betaal.

16. Maar o wee! Hierdie man is beslis `n god! Toe ons aan ons eis vashou, het hy sy hand opgehef en dadelik was ons getref deur duisend bliksems wat man en muis neergeslaan het! Toe het hy op die aarde gestamp en sy het haarself geopen en almal verslind wat gedood was, asook hulle kamele en skatte van onmeetlike waarde. 

17. Maar ons het op die vlug geslaan en die verskriklike man het ons agterna geskreeu: “Vertel dit aan die duiwels in die laagte!” 

18. Hoogs grootmagtige dienaars van alle gode! Dit is ons verslag van begin tot end; doen daarmee wat u wil, maar laat ons huistoe gaan!” 

Die onderhandeling tussen die priesters en die tien verkenners en hulle verheffing tot die priesterkaste 

(15 Januarie 1844)

203 Maar die priesters het gesê: “As die sake in alle erns so lyk, dan het julle in die besonder, met die ontdekking van die berge met goud `n oneindige belangrike vonds gemaak, vooropgestel dat die weg daarheen nie te ver is nie en nie met te groot probleme verbind is nie. As die reuse maar net nie die berge beheer nie?! 

2. Maar wat die ou man op die hoogte aanbetref, hom laat ons maar, as ons nie in staat is om hom op `n slim manier te gryp nie, want dit is nie maklik om met sulke towenaars om te gaan nie en met geweld kan jy niks teen hulle uitrig nie!

3. Ons sweer egter dat julle priesters sal word as julle in staat sal wees om hierdie towenaar deur listigheid vir julle te win! Want hy sou ons deur middel van sy towermag, baie maklik met die berge van goud kan help, as hy tenminste ook daar teen die reuse met die krag van die elemente sou kon veg, soos wat hy teen julle metgeselle gestry het, en natuurlik ook vooropgestel dat dit alles waar is wat julle oor die towenaar vertel het!

4. Want julle is sluwe jakkalse! Dit kan ook net so wees dat julle makkers, van wie julle vertel het dat hulle deur die towenaar vernietig is, met die groot skatte daarvandaan gegaan het en êrens op die aarde in `n ryk wat van ons onafhanklike is, gevestig het! Maar wee julle as ons dit sal agterkom!”

5. Maar die verkenners het geantwoord: “As die waarheid van ons verklaring afhang van die werklike bestaan van hierdie halfgod en wat hy met ons metgeselle gedoen het, stuur dan nou onmiddellik betroubaarder bodes na hom toe, of gaan self daarheen, en julle kan ons dan met gloeiende roede laat tugtig, as dit nie waar is wat ons julle treurig en verskriklik genoeg vertel het nie!

6. En as dit waar blyk en julle dit self sien, dan kan julle ook ons ander verklarings daaraan toets! Ons wil egter geen ja of nee meer daaraan toevoeg nie; ondersoek dit en oordeel dan!” 

7. Toe die priesters sulke woorde van die bodes gehoor het, het hulle aan hulle gesê: “Ons het uit julle woorde afgelei dat julle die waarheid gepraat het van die begin tot die einde; daarom benoem ons julle dan ook kragtens ons vol- en almag tot werklike gesante en verhef julle uit die klein burgerstand tot die middelklasse, sodat julle wapens mag dra! En in ruil daarvoor moet julle die towenaar tot `n bruikbare vriend van ons maak!”

8. En die bodes het gesê: “Ons sal doen wat moontlik is, maar ons staan nie in vir die welslae nie! Want soos hierdie man ons metgeselle vernietig het met bliksems en met die oopgerukte aarde, kan hy dit netso goed ook met ons en met julle almal doen as hy ook maar enigsins lug daarvan kry!

9. Wat, as hy met sy voet in die rigting van Hanoch sou stamp en die aarde onder ons sou oopsplyt en ons saam met die hele stad in `n oneindige afgrond verslind sou word?! Wat dan?

10. Daarom is ons van mening dat dit beslis meer raadsaam sou wees om dié hoogs gevaarlike heerskap heeltemal met rus te laat, as om hom weer op te soek, aangesien ons nie kan weet of hy ons planne kan deursien en hoe hy hom dan teenoor ons sal gedra nie!

11. Maar, as julle by julle eis wil bly, dan moet ons daarvolgens handel; maar vir die resultaat kan ons onmoontlik instaan!” 

12. En die priesters het gepraat: “Goed, ons het julle begryp; julle oordeel is goed! Ons sal daarom oor drie dae `n groot raadskollege byeenroep, en volgens dit wat alles daar uitkom, sal ook gehandel word; julle moet egter in die raad aanwesig wees en daarom priesterkleding dra en in ons kaste ingelyf word.

13. Maar gaan nou na julle huis, kry sake daar in orde en kom vervolgens saam met julle vrouens en kinders hier na die raad!” 

Die geheime oorleg van die tien gesante en hulle besluit om goeie doelstellings met sluwe middele te bereik 

(16 Januarie 1844)

204 Toe die tiental die kollege van die priesters verlaat, het hulle hulleself grootliks verwonder en gesê: 

2. “Nou sien ons baie duidelik waar die skoen by ons priesters druk! Hulle hemel, wat hulle skreeuend vir die hele volk voorhou, is die goud; en om dit te verkry, gaan hulle oor tot mees uitsonderlike middele!

3. Wie het dit ooit gesien! Solank as wat die priesters die hele heerskappy en mag na hulle toe getrek het, was niemand nog ooit uit die kleinburgerlike klasse na die hoogste klas van die priesters verhef nie!

4. Ons het nou daardie enorme geluk ten deel geval! Waarom? Omdat ons so goed kon lieg op die een ware gebeurtenis op die hoogte na!

5. Maar ons het al lankal in die oog waartoe dit met ons aanstaande priesterskap moet! Maar wag maar, julle goud omhangde jakkalse, julle plan met ons, dat ons as medebelanghebbendes vir julle die weg na die goue berge sal baan, sal vir julle behoorlik warm gemaak word! Julle sal ongetwyfeld reeds by die eerste stap julle duiwelse voete terugtrek! Maar dit sal te laat wees, want ons sal `n see van vlamme oor julle heen stort, en dan moet julle maar sien hoe julle daar sal uitkom!

6. Ons sal weliswaar voor groot brandstapels en voor onafsienbare afgronde, wat hulle onder die grond gemaak het en dit opgevul het met slange en allerlei giftige ongedierte die mees afskuwelike ede van trou moet aflê voor ons in priesterlike kleding geklee sal word, maar dit het aan ons saak geen afbreuk gemaak nie! Ons sal wel met die mond sweer, maar tegelykertyd in ons bors vervloek, en so sal die priesters `n woekerende swelsel in hulle liggaam geplant het met ons, wat geen god sal kan genees nie!7. Ons sal wel `n weg baan na die goue berge van ons sluheid en dit sal alle priesters moet bewandel, maar op die agtergrond sal ons die reuse van ons gramskap en ons woede op hulle laat loer! En wanneer die fyn skare hierdie gloeiende agtergrond nader, dan `n teken - begryp! -, en die reuse sal met `n onoorwinlike mag na vore kom en daardie hele gebroedsel onder hulle voete vermorsel!

8. En eers dan sal ons die volk die weg na die sterre wys en hulle in hulleself na `n land lei waar hulle die heerlikste maagde van suiwer insigte sal vind, en na `n land waar wyn, heuning en melk in ware geesdrif vir die egte ware en goeie sal vloei!

9. En die gebraaide appels sal hulle dan ook vind aan die boom van die lewe en die ware, suiwer bewussyn daarvan!

10. Daarby moet dit bly; maar vervloek is elke verraaier uit ons midde! Want nou is dit aan ons geleë, en ons kan volgens ons plan onsself en die hele volk van `n sekere ondergang red; laat ons daarom almal soos één man wees met mekaar, dan moet die werk slaag!

11. As ons die priesters tot dusver kon uitoorlê, sodat hulle ons selfs tot priesters gemaak het, dan sal dit met so `n vryer speelruimte beslis soveel makliker wees om die gebroedsel so te verpletter, dat daar ten slotte niks meer van hulle sal oorbly nie, as hoogstens `n naam in die geskiedenis!

12. Dit het ons besluit en dit sal ook nougeset en getrou deur ons uitgevoer word! Amen, onder ons amen!”

13. Eers na hierdie sameswering het die tien na hulle huise gegaan en daar alles in orde gebring en het hulle toe met vrou en kinders na die kollege van die priesters begewe vir die op hande synde groot raadsvergadering.

14. En wat daar gebeur het, sal in die vervolg duidelik word. 

Die tien verkenners voor die raad van vyf duisend priesters en in die vuurproef 

(17 Januarie 1844)

205 In die groot oop saal, wat in die vorm van `n amfiteater gebou was, was ongeveer vyfduisend eerste priesters byeen, wat verlangend van begeerte op die tien verkenners gewag het.

2. Toe hulle nou ook in skrikkerige afwagting oor wat daar sou gebeur, hierdie oop saal binne gekom het, was hulle dadelik deur die priesters omring en na `n onderaardse gang gebring waar `n groot vuur aan die einde gesien kon word.

3. Hulle was steeds nader aan die vuur gebring en vanaf `n sekere afstand het hulle ontdek hoe daar midde in die geweldige vlamme `n menigte kermende, rooigloeiende mense was.

4. Maar die vuur was slegs `n skynvuur, wat ongeveer gelyk het soos wat teenswoordig in die teaters tot stand gebring word deur middel van deursigtige, met vlamme beskilderde dun doeke wat deur `n wiel beweeg word; dit was hier in Hanoch slegs veel beter nagemaak, sodat niemand vanaf `n sekere afstand iets anders as `n volkome egte vuur gesien het, waar nie die minste hitte egter vanaf gekom het nie.

5. Toe ons tiental die helse spektakel gewaar geword het, het hulle `n merkwaardige gevoel gekry. Hulle sou graag wou gevra het: “Wat moet dit wees? Wie is dit wie daar so kerm?” -, maar hulle was dadelik by binnekoms baie dringend te verstane gegee om by alles wat hulle sou sien, te swyg, anders was dit met hulle gedaan.

6. Van die vuur was hulle deur `n ander gang weggelei en het baie spoedig by `n veertig vadem diep bekken gekom met `n omtrek van negentig vadem gehad wat van relings voorsien was.

7. Die priesters het hier met pik besmeerde strooibundels aan die brand gesteek en dit in die afgrond gewerp: Daardeur was dit verlig en het `n mens daar benede `n hele spul ongediertes, asook `n hoop afgeknaagde geraamtes gesien, wat `n mens weliswaar nie so presies kon onderskei dat mens kon vasstel of hulle van mense of van diere was nie. Dit was egter slegs van diere en wel van baie groot diere, want menslike geraamtes sou in `n diepte van veertig vadem nie goed gesien kon word nie.

8. Want hier was alles op bedrog en daardeur op die aanjaag van groot angs gerig. So was selfs die slange en die ander ongediertes slegs nagemaak en was meganies beweeg, want egtes sou nie goed sigbaar gewees het op so `n diepte nie, waar mens deur middel van `n geheime maar baie ruim wenteltrap kon kom om daar die meganisme van die slange, drake en krokodille te bedien.

9. Die kom was onder `n natuurlike grot aangelê, sodat die groot afmetings daardie afgrond nog groter laat lyk het.

10. Wanneer mens nou hierdie twee misleidende verskynsels oorweeg in verhouding tot die nuwelinge, dan sal dit nie moeilik te begryp wees welke ontsettende angs ons tien bodes oorval het, toe hulle teenaan die afgrond moes sweer om hulle sonder die geringste teenspraak te voeg na alle voorskrifte van die opperpriesters as hulle nie lewendig en wel in die hellevuur, of in die afgrond, gewerp wou word nie.

11. Die tiental het daarom wel uit angs met die mond gesweer, maar soveel grimmiger het hulle in hulle bors vervloek en vir hulleself gesê: “Nou nog maar net een keer na buite met ons en julle sal hierdie afgrond en hel self moet deurmaak!”

12. Na die eed was die tiental weer na die groot oop saal gebring en kry hulle die kleding van onderpriesters en eers daarna het die groot oorleg begin. 

Die oorleg met die op goud beluste priesters. Sluheid teen lis 

(18 Januarie 1844)

206 In die middel van die saal was `n ses el hoë podium. Daarop moes die tien bodes met tien opperpriesters gaan staan. Rondom die podium, dig opmekaar, het die ander priesters gestaan; vooraan natuurlik die opperpriesters en verder weg die onderpriesters.

2. Een van die opperpriesters op die podium het voor die tiental gaan staan en gesê: “Julle weet dit en ons weet almal wat julle aan ons gesê het! Julle is nou self priesters en dit is nou in julle belang, sowel as in ons s`n, dat ons die goue berge bemagtig en ons `n veilige weg daarheen baan, wat dit ookal sal kos! 

3. Slegs aan julle is die weg daarheen bekend; dit is nou aan julle, om in ons gemeenskaplike belang, hierdie buitengewone belangrike saak vir ons goudkamers te verwesentlik!

4. As julle die berugte towenaar op die hoogte met geld en goeie woorde vir dié doel kan win, dan sal dit goed wees; maar kan julle nie, dan het ons tog immers meer as twee miljoen stryders en desnoods meer as vier miljoen slawe wat ons tot soldate kan maak, wanneer ons maar wil. En soos wat baie miere selfs `n leeu kan oormeester, sal ons ook met ons oormag aan vegters die reuse oormeester wie miskien die goue berge bewaak het!  

5. Dit is nou ons mening; maar laat ons nou ook julle mening verneem!”

6. En een van die tiental het na vore getree en namens sy nege ander broers gepraat:

7. “Julle plan, julle bedoeling en julle raad, dierbare kollegas, is nou geloofwaardig en ons kan dit slegs loof, aangesien ons nou natuurlik saam met julle mede-belanghebbendes is; maar of dit so maklik uitgevoer sal word as wat julle dink, dit betwyfel ons! 

8. Bowendien het ons tien gister so daaroor gedink: Gestel dat ons sou slaag om die duisend magtige groot goue berge te verower, wat bokant die groot see in `n totaal vreemde wêreld lê, toe vra ons onsself af welke voordeel dit vir ons sal oplewer! Sal dié edele kosbare metaal nie uiteindelik deur die groot hoeveelheid goud, juis net soveel werd word as die straatvuil nie?! 

9. `n Mens sal sê: “Dit sal ons trag om te verhinder en ons sal ook goed daartoe in staat wees om te verhinder, dat buiten ons, niemand die weg na die goue berge sal vind nie!”  

10. ‘Maar hoe?”, het ons onsself afgevra. Sal ons, priesters, self met kamele daarheen trek om daar gunter met skerp pikke en hake die goud van die steil wande af te haal en dit gedurende `n reis van drie jaar lank hierheen te sleep?

11. Onderneem ons dit alleen, dan vra ons onsself af wat vir `n gesig ons dan sal opsit as ons per toeval die reuse sou ontmoet wat ons nie net al die goud dadelik sou laat afpak nie, maar ons ook onmiddellik soos muggies tussen hulle vingers sou vermorsel?!

12. Maar neem ons uit noodsaak `n groot mag saam, bestaande uit een miljoen stryders, sou hulle ons dan nie dadelik doodslaan as hulle die goue berge sien en hulleself as besitters van die kostelike berge opwerp nie?!

13. Ons kan doen wat ons wil, ons kom van die reën in die drup! Ons sal, deur dit te onderneem, ons skatkamers tot `n minimum laat krimp, sonder dat dit iets sal oplewer; en as ons sukses sal hê, dan sal, soos reeds opgemerk, die waarde van al ons skatte daal na die van die straatvuil.

14. Ons is daarom van mening dat mens hierdie onderneming heeltemal moet opgee en in die plek daarvan een wat gunstiger is begin! Maar dit is ook net ons raad; julle kan nog doen wat julle wil en ons is julle dienaars en sal julle altyd in alles trou gehoorsaam!” 

Die weerstand van die verkenners teen die plan van die priesters om die goue berge te verower 

(19 Januarie 1844)

207 Die opperpriesters het egter gesê: “Ons lei baie goed uit julle woorde af dat julle dit met ons algemene belang goed bedoel en ook werklik baie goeie kennis het van sake en van die wêreld; maar aan die begin van julle woorde was dit al duidelik merkbaar dat julle die bereik van die goue berge uit ons koppe wil praat. Egter meer uit vrees om die swaar reis nog `n tweede maal te moet maak, as uit angs vir die reuse.

2. Want sien, as die reuse, wie julle tog seker gesien het, egter sulke verskriklike wesens was, dan het nie één van julle beslis teruggekom nie, soos ook nog niemand van die gelyktydig met julle uitgestuurde karavane teruggekeer het nie, omdat hulle vermoedelik iets erg oorgekom het.

3. Maar julle sou, ondanks die vreeslike reuse, almal weer behoue hierheen teruggekom het as julle julleself `n bietjie verstandiger by die towenaar op die hoogte gedra het!  

4. Sien, dit is ons mening! Verdedig julle daarteen as julle kan!”

5. En een van die tien het gesê: “Hoogmagtige hooggeplaaste kollegas van ons kleinheid ten opsigte van julle! Julle sal ons hierdie keer al by voorbaat moet vergewe as ons op julle antwoord `n teenwerping moet maak en julle ronduit in baie kort bewoording aantoon dat julle ons sleg begryp het en in die verste verte nie begryp het wat ons aan julle gesê het nie!

6. Het ons dan konkreet daaroor gepraat dat ons by hierdie onderneming in die hande van die reuse geraak het?! Ons het dit immers slegs die klein kans daarop genoem, omdat hierdie verskriklike reusagtiges direk agter die goue berge woon! Ons het hulle vanuit verborge skuilhoeke gesien waar hulle ons nie kon sien nie, vervolgens het ons in die nag ons kamele met goud gelaai en het toe heimlik vertrek.

7. So het ons wel eenmaal geslaag om heelhuids daarvan af te kom, en wel omdat ons goudroof hoogs waarskynlik die eerste was wat by hierdie onskatbare berge begaan is! As hierdie eerste roof egter by die berge nou vas en seker deur die waaksame reusagtiges ontdek is, vra ons onsself af of `n tweede poging ook so gelukkig sal afloop! 

8. Kan ons eintlik wel weet of hierdie reusagtiges tog nie al op ons spoor is en ons selfs agterna kom nie?! Of miskien het hulle daarom reeds so `n bolwerk om die enorme goue berge gemaak, dat elke adelaar duiselig sou word as hy daaroorheen sou vlieg?!

9. Of hulle het die smal landtong waarmee hierdie wêreld met die van hulle verbind is, geheel en al deurgebreek en daardeur beide wêrelde deur so `n magtige water geskei dat ons dit verseker nie sal kan deurwaad nie!

10. Sien, dit het ons bedoel met die gevaarlike stryd met die reuse!

11. Maar vra julleself af of julle ons so begryp het! Ons beveg nie die moontlikheid dat ons weer by die berge, of altans in die omgewing daarvan, kan kom nie; maar julle moet tog immers ook insien dat hierdie onderneming ongetwyfeld met uitsonderlike hoë koste verbind sal wees, vir `n hoogs onsekere gewin, en daarby duisend gevare!

12. Moet ons daarom vir niks en nog eens niks ons twee miljoen stryders opoffer en ons daardeur van alle mag ontdoen? Dit sou tog sekerlik dwaas wees!

13. Wanneer julle egter iets wil doen, neem dan die waardelose slawe en stuur hulle onder ons aanvoering daarnatoe! Gaan hulle ten gronde, dan het ons niks verloor nie; en as hulle sukses het, dan het ons veelvoudig gewen! Dink net daaroor na!”  

Die tien verkenners word deur die hoëpriesters verdink. Die sluwe, suksesvolle antwoord van die tien verkenners 

(20 Januarie 1844)

208 Maar die hoëpriesters, wat iets hoër was as die opperpriesters, en vroeër onder in die saal in die eerste ry gestaan het, het hulle nou ook na die redenaarspodium begewe en die volgende woorde tot die opperpriesters gerig:

2. “Luister na ons, want wat ons vir julle te sê het, is te belangrik! Hierdie tien, wie julle onderpriesters gemaak het, kom vir ons hoogs verdag voor!

3. Hulle is heimlik besig met iets boos teen ons almal! Hulle beplan dit weliswaar baie slu om ons om die bos te lei, maar vergeet dat `n hoëpriester alwetend is en die mees verborge gedagtes van mense kan sien.

4. Ons het hulle gedagtes gesien en allerlei bose planne teen ons ontdek; vertrou hulle daarom nie! Dit is wolwe in skaapsklere.

5. Hulle mag wel alles waaroor hulle berig het, op hulle ontdekkingsreis meegemaak het, maar tot nou toe het ons nog geen ander bewys as wat hulle ons self vertel het nie, waarmee hulle ons sekerlik vir die gek hou! Daarom raai ons julle aan: Oortuig julle eers van minstens één punt voordat julle gesag aan hulle sal toevertrou, anders is ons verslaan!

6. Hulle weiering om ons getroue stryders aan te neem en slawe te wil hê, wat ons nog meer haat as die bitterste mishandeling, skyn `n baie ander rede te hê as wat hulle ietwat verleë aan ons opgee! Wees daarom op julle hoede, want ons, alwetende hoëpriesters, het dit aan julle gesê!”

7. Dié verweer het die opperpriesters versteend laat staan, en die tiental, wat hulle daardeur baie geraak gevoel het, nog meer.

8. En `n opperpriester het hom tot die woordvoerder van die tien gewend en gesê: “Het julle die getuienis van `n alwetende oor julle gehoor? Hoe wil julle julleself regverdig?”

9. Die woordvoerder egter, `n uitsonderlik sluwe skepsel, het geweet hoe om hom vinnig te beheers en het gepraat: “Hoogmagtige kollegas! Met die alwetendheid van hierdie hoëpriesters moet ons tog wel `n vraagteken plaas, want so alwetend as wat hulle is, is ons ook! Politiek was nog nooit alwe​tendheid gewees nie en sal dit ook ewig nooit wees nie! Slegs slegte kêrels laat hulle deur sulke knapies intimideer, maar `n redelik mens nie!

10. As hulle alwetend was, sou hulle julle nie tot versigtigheid gemaan het nie, maar sou hulle ons dadelik aan die begin tot die hellevuur verdoem het; want hulle moes immers van meet af aan geweet het dat ons wolwe in skaapsklere is! Waarom het hulle ons dan saam met julle tot priesters gemaak?

11. Verder: As hulle alwetend sou wees, dan sou hulle beslis vir julle kon gesê het wat homself alles op die hoogte by die towenaar afgespeel het; maar aangesien hulle nie alwetend is nie, het hulle julle aangeraai om julle deur ander bewyse te oortuig of ons verklarings waar is of nie!

12. Daarom vra ons julle, opperpriesters: Glo julle self dat hulle alwetend is, waarom vra julle hulle dan nie om `n verslag uit te bring van dit alles wat daar op die hoogte gebeur het nie? En waarom het julle hulle nie op hulle woord geglo nie, en het julle ons nie dadelik in die vuur, of in die afgrond gegooi nie?!

13. Om egter kort mette te maak met hierdie alwetendes, verklaar ons hierby dat ons nie `n voet buite die deur sal sit, alvorens julle ten minste deur die hoogte ingelig is of ons julle `n vals rapport uitgebring het, al dan nie!

14. En selfs dan sal ons eers op die weg na die goue berge gaan op voorwaarde dat sommiges van hulle en van julle met ons sal saamtrek en die helfte van die strydmag uit vaste stryders en die helfte uit slawe sal bestaan! Sou hulle ook nog verdag voorkom, dan sit ons geen voet oor die drumpel nie! En daarmee basta!”

15. Die hoëpriesters het hierby baie erbarmlik gesigte getrek. Maar die opperpriesters het hulle aan die kant van die tiental geskaar en het ingestem met hulle woorde, want hulle het gesien dat die tien gelyk het en het hulle nou volkome vertrou. Maar aan die hoëpriesters het hulle gesê dat hulle hulleself in die vervolg nie met dinge moes inmeng wat hulle nie aangegaan het nie; want slegs die seremoniële verering van die koning was hulle saak. 

Die opperpriester willig die raad van die tien verkenners in 

(22 Januarie 1844)

209 Toe het die opperpriesters oorweeg wie hulle na die towenaar op die hoogte, sonder om hom kwaad te maak, sou stuur om hulle volgens die korrektheid van die verklaring van die tiental in te lig. Maar hulle kon geen keuse maak wie vir die netelige doel geskik was nie.

2. Want ten eerste het niemand die moed gehad nie, en ten tweede het elkeen wie vir die opdrag genader was, as volg geantwoord: “Waarvoor het dit nut? Julle kan duisende en miljoene na bo stuur; maar as hulle almal deur bliksem en oop splete in die aarde verslind word, wat het julle dan aan al julle gesantskappe en aan al julle moeite?”

3. Dit het die opperpriesters ingesien en het daarop weer aan die tien gevra wat die verstandigste sou wees. 

4. Die tiental het egter gesê: “Hoe kan julle dit nou aan ons vra, terwyl ons verdag in julle oë is? Ons sou julle immers as sluwe jakkalse tog maklik raad kan gee wat presies koring op ons meule sou wees! Wees dus verstandig, omdat julle reeds teen ons gewaarsku is as wolwe in skaapsklere!

5. Die hoëpriesters het van hulleself gesê dat hulle alwetend is; vra dit aan hulle, hulle sal tog die beste weet wat die mees geskikte sal wees!”

6. Maar die opperpriesters het gesê: “Wees tog nie dwaas nie! Julle het tog self duidelik bewys dat die alwetendheid van die seremoniemeesters van die koning nogal `n teenstrydigheid is; en so is dit ook!

7. Dit is tog net `n leë titel wat nagenoeg glad niks sê nie! Ons is die heersers en hulle is, net soos die koning, maar net marionette, terwyl die koning ook nog die titel “Hoogste goddelike wysheid” voer, maar daarby nog dommer is as die allerdonkerste herfsnag!

8. Daarom moet julle net na ons luister en net vir ons gehoorsaam, want al die ander is slegs uiterlike vertoon, terwille van die dom volk! Gee ons daarom raad wat daar gedoen moet word en bekommer julle nie oor al die ander nie!”

9. Maar die tiental het gesê: “Hoogmagtige dienaars van die gode! As julle raad van ons wil hê en nie vrees dat ons julle daarmee om die bos sal lei nie, dan vra ons julle: Waarom het julle dan nie ons eerste raad vertrou nie, wat ons tog sekerlik welgemeen genoeg gegee het, vanuit ons grondige kennis van sake?” 

10. En die opperpriesters het ietwat verleë geantwoord: “Dit sou ons wel gedoen het, maar julle het ons tog self daartoe uitgenooi in julle ergernis oor die hoëpriesters, en daarom wil ons slegs julle wens, en nie die raad van die marionette opvolg nie!” 

11. En die tien het gesê: “Nou goed, as julle ons in die laaste advies wil vertrou, dan kan julle ons in die eerste voorstel vertrou, waarvoor die marionette, soos wat julle hulle genoem het, - julle vanuit hulle alwetendheid gewaarsku het, waarby hulle ons as wolwe in skaapsklere bestempel het!

12. Laat elkeen wie wil, na die towenaar gaan! Ons sal die reis beslis nie vir die tweede keer maak nie, want wie hom eenmaal met die vuur gebrand het, raak sekerlik geen gloeiende metaal meer aan nie!

13. As julle ons vertrou, vertrou ons dan heeltemal - anders het julle niks aan ons nie, terwyl ons wel uit julle skottel eet!”

14. In dié woorde kon die opperpriesters hulle volledig vind en hulle het almal gestem vir die vrymaak van die slawe en vir hulle bewapening onder aanvoering van die tiental. 

Die probleme van die priesters om die slawe los te koop. Die plan van die tien slim gesante slaag 

(23 Januarie 1844)

210 Die opperpriesters was nou weliswaar heeltemal vir die vrylating en bewapening van die slawe, ter verowering van die goue berge, maar hier het `n ander fatale omstandigheid na vore gekom, naamlik dat hierdie treurige kaste hulle as lasdiere in die hande van die grotes bevind het en hulle volledige eiendom was en slegs deur hulle formeel terug te koop, weer in die hande van die priesterdom kon beland. Want om die slawe weer deur `n magswoord terug te vorder, sou tog `n al te gewaagde saak wees, aangesien die grotes te magtig was en die priesters nie veel hoër geag het as hulleself nie en hulle slegs geduld en ondersteun het om suiwer politieke redes.  

2. Omdat die priesters dit heimlik maar al te goed geweet het, het hulle nou andermaal in die knyp gesit en het nie goed geweet wat om wel te doen en wat nie. Want om sulke streng vertroulike politieke geheime aan die tien te onthul, het hulle tog nie raadsaam gevind nie; en om hulle daarom maar dadelik tot opperpriesters te maak en dan as sodanig in alles in te wy was ook `n saak wat byna nog moeiliker uitvoerbaar was.

3. Hulle het alles bedink en het nie geweet wat hulle moes doen nie.

4. “Geweld is nie raadsaam nie!”, het hulle gesê, “Want ons weet hoe ons daarvoor staan! Terugkoop? Wat `n afskuwelike gedagte! Vier miljoen slawe! Reken ons slegs twee pond goud per slaaf, dan word dit agt miljoen pond! En dan nog die uitrusting, dit word dan `n onhebbelike som!

5. Die tiental dan hieroor andermaal om raad vra? Dan sou ons onsself wel baie ontbloot vir hulle! Hulle daarom tot opperpriesters maak? Daarvoor is hulle veels te eerlik en te vervlaks slim! As hulle daardeur in ons brose politieke stelsel ingewy sou word, dan sou hulle `n luis in ons pels wees, waarvan ons nooit meer ontslae sou raak nie!

6. Waarlik, hier is goeie raad duur! Ons woord kan ons nie meer terugtrek nie; die slawe moet bevry en bewapen word! Maar hoe? Dit is `n ander vraag, waarop selfs geen Satan `n praktiese antwoord sal vind nie!”

7. Nou het een van die tien verkenners `n buitengewone skerp gehoor gehad en het baie van wat die opperpriesters onder mekaar gefluister het, gehoor, en het daarom sag aan die ander gesê:

8. “Luister, ons het hulle al in ons hande! Die saak verloop presies soos ons dit eintlik wou gehad het; nou nog maar net volhard en die oorwinning is in ons hande!

9. Die ou op die hoogte het gesê dat ons alles aan die duiwels in die laagte moes vertel! Dit het ons gedoen, en kyk, hulle is al almal in die war! Ek het baie goed geweet hoe die saak met die slawe staan; daarom het ek hulle geëis! Sonder terugkoop sal dit geensins werk nie; hulle woord kan hulle nou onmoontlik nie meer terugtrek nie!  

10. Dit sal hulle goudkamers danig ligter maak en sal hulle verskriklik verswak; want hulle sal dan nie meer in staat wees om `n mag van twee miljoen stryders aan te hou nie! Maar ons sal `n verbitterde, vreeswekkende mag in ons hande hê en sal hulle dors na die goue berge vir ewig les!

11. Hulle sal beslis nog een keer om raad kom vra; en dat ons vir hulle die allerbeste sal gee, daarvan kan hulle heeltemal verseker wees! 

12. O wag maar, julle in goud geklede diere, ons sal julle nog `n liedjie leer sing wat geen duiwel julle sal kan nasing nie!

13. Maar stil nou; hulle kom al na ons toe!” 

Die radeloosheid van die opperpriesters, vanweë die loskoop van die slawe. Die raad van die tien verkenners 

(25 Januarie 1844)

211 Die woordvoerder van die tien was nog maar nouliks uitgepraat, of die opperpriesters was al met baie verleë gesigte by hom en het hom die volgende gevra:

2. “Luister na ons, want dit is van die grootste belang wat ons nou van julle wil weet!

3. Sien, die bewapening van die slawe is wel korrek, maar hulle is almal in die hoedanigheid van lasdiere, betaalde eiendom in die hande van die grotes van die stede en van die hele ryk! Ons sou hulle weliswaar met ons almag kan terug vorder en niemand sou ons dit kan belet nie; maar naas die almag, is ons ook die totale geregtigheid self, en ons kan so `n onregmatige dwang tog nie in stryd daarmee oplê nie!  

4. Julle weet nou hoe die sake staan! Julle is slim, bedink `n plan hoe ons, op die eenvoudigste manier, so vinnig moontlik die doel kan bereik! Want ons sien sonhelder in dat die slawe almal bewapen moet word; maar hoe ons die slawe regmatig in besit moet kry, dit is `n ander vraag! En daarop wil ons `n verstandige antwoord van julle ontvang!” 

5. En die woordvoerder van die tiental het opgestaan en gesê: “Hoogmagtige dienaars van die gode! Ons het julle goed begryp, maar ons moet julle wys op dit alles wat ons in die begin gesê het, naamlik dat die onderneming beslis groot koste sal meebring, terwyl die aanvanklike groot gewin nog gladnie so seker is nie en dit ook nog die vraag is of ons dit gaan regkry! 

6. Met `n leër van vier miljoen stryders is dit hoogs onwaarskynlik dat ons sou verloor, maar die goud het ons daarom nog nie in ons sak nie en daarom kan ons ook aan niemand sy deel van die wins toesê, as hy nie sy klein klippie sou bydra tot hierdie grootse onderneming nie.

7. Want as julle aan die een of die ander sou sê: “Staan ons jou slawe af vir die voorgenome onderneming! Slaag ons, dan sal jy vir elke slaaf vier pond goud kry!” 

8. Dan sal hulle wat so aangespreek word en van `n deel van die wins verseker is, sê: “Die onderneming is wel loflik, maar die goud lê op `n te groot afstand en in `n te ver en onsekere gebied! Daarom sal ons vooraf niks waag nie! Maar wat ons wel sal doen om julle nie met so `n onderneming te hinder nie, is dat ons julle alle slawe teen `n inset van twee pond goud, of vyf-en-twintig pond silwer per hoof sal afstaan! Kom die slawe weer terug, dan sal ons hulle teen die inset terugkoop; en kom hulle nie terug nie, dan moet julle ons `n gelyke aantal ander gee, indien julle die inset wil terughê; of julle inset bly heeltemal ons eiendom!”  

9. Sien, dit is die onvermydelike stem van alle groot slawebesitters! Wend `n poging aan en ons sal daarvoor deur die vuur gaan, dat dit so sal gebeur!

10. Daar bly daarom maar twee weë oop, óf om die hele onderneming op te gee, óf in die naam van alle gode wat die wêreld beheer, deur die suur appel heen byt!”

11. En die opperpriesters het gesê: “Goed! Van die opgee van die onderneming is daar geen sprake nie; maar ons sal môre hierdie vraag aan verskeie grotes van hierdie stad voorlê! Maar wee julle, as hulle anders praat uit hulle mond, as wat julle nou met ons gepraat het!”

12. En die woordvoerder het gesê: “As hulle geen hoër eise stel nie, dan kan julle nog van geluk spreek; maar ek dink dat hulle die saak veel harder sal aanpak! Vir ons sal dit beslis geen pyn veroorsaak nie; maar of julle nie `n bietjie sal kerm as julle die besliste hoër eise sal verneem nie, dit sal môre wel blyk!” 

Die byeenkoms van die slawebesitters en hulle hoë eise vir die loskoop van die slawe 

(26 Januarie 1844)

212 Die opperpriesters het nou baie grimmig gelyk en gepraat: “Dit lyk of julle reeds by voorbaat juig oor ons teëspoed?! Pas maar op dat julle nie te vroeg juig nie!”

2. En die woordvoerder van die tien het gesê: “Ons juig gladnie; maar as julle ons vir niks en nog eens niks “Wee julle” toeroep, omdat ons julle deeglike raad gegee het, dan meen ons dat dit gladnie verkeerd is om aan julle voorbarige “Wee julle” geroep `n gunstige regverdiging toe te voeg, wat meer as duidelik meedeel wat ons julle eers net baie beknop meegedeel het nie!

3. Maar nou verder niks meer nie; ons sal tans swyg en afwag wat die dag van môre sal bring!”

4. Na hierdie woorde het die opperpriesters die podium heeltemal verbouereerd verlaat en die tiental het hulle ook na hulle afdeling begewe. 

5. Maar die opperpriesters het dadelik duisend bodes uitgestuur en alle grotes uit Hanoch laat oproep om die volgende dag in die groot oop raadsaal te verskyn.

6. Die volgende môre het dit in die groot raadsaal gewemel van die magtiges van die stad, maar nog geeneen van hulle het geweet waarom hulle opgeroep was nie.

7. Sommiges het gemeen dat die priesters weer van plan was om `n groot slaweveiling te hou; ander was van mening dat daar miskien weer `n nuwe wet ontwerp word, of miskien `n nuwe belasting uitgeskryf sou word. En so het hulle in gespanne afwagting gewonder wat hierdie byeenkoms sou bring, maar geeneen van hulle kon agter die ware rede kom nie.

8. Ook die tiental het na `n gegewe teken, saam met die ander onderpriesters van die een kant af ingekom en eers na `n rukkie het die met goud en edelstene behange opperpriesters van die ander kant af ingekom.

9. In die gedrang word daar aan die tien deur die grotes gevra waaroor dit nou eintlik gaan. 

10. En die tien het gesê: “Oor niks anders nie as oor die loskoop van die slawe! Vra `n stewige prys, anders sal julle aan die kortste ent trek!”

11. Hierdie aanwysing het soos `n lopende vuurtjie onder die grotes versprei en hulle was nou heeltemal voorbereid op wat sou kom.

12. Die tiental het nou onderaan die trappies van die groot spreekpodium bly staan en gewag op die uitgedoste opperpriesters. Hulle het na `n tydjie met groot seremonie gekom en het die podium onder veelvoudige hoera’s bestyg.

13. Toe die dawerende eerbetoon verby was, het `n opperpriester sy mond met `n harde stem geopen en gesê:

14. “Luister na my, julle groot heersers van die ryk! Die bodes wat deur ons uitgestuur was, het in `n baie ver land berge ontdek wat van suiwer goud is, waarvan hulle vir ons `n ryklike bewys saamgebring het!

15. Daardie wonderlike berge word egter deur enorme reuse bewoon, wat wel buitengewoon sterk behoort te wees. Om hulle te bestry en ons van die goue berge te verseker, het ons `n uiters sterk leër nodig, al was dit maar uit voorsorg, omdat mens nie kan weet hoe sterk die reuse is nie!

16. Om die groot leër saam te stel, het ons alle slawe nodig! Waaroor dit nou gaan, is onder welke voorwaardes julle hulle aan ons sal afstaan. Sal julle hulle teen die versekering van winsdeling, of teen `n redelike afkoopsom afstaan? Slegs hieroor gaan dit nou, en gee ons dan ook `n goeie antwoord daaromtrent! Laat dit geskied!”

17. Toe die grotes dit gehoor het, het hulle gesê: “Luister, die ontdekking is weliswaar baie te waardeer, want hele berge van suiwer goud is voorwaar geen kleinigheid nie, maar hierdie goeie saak lê te ver weg en daarom kan ons die versekering van die winsdeling volstrek nie aanneem nie! 

18. Om julle egter nie in so `n skitterende onderneming te hinder nie, bied ons julle elke manlike slaaf gemiddeld teen `n redelike afkoopsom van vyf pond goud en een slavin vir drie pond aan.

19. Wanneer hulle terugkom, sal ons hulle van julle terugneem teen een derde van die inset! Ons is van mening dat die voorwaarde tog redelik sal wees?”

20. Nou het die tiental heimlik gejuig, maar die opperpriesters het byna in vertwyfeling geraak en weet nie wat hulle oor so `n hoë prys moes sê nie. Daarom het hulle die tien na die podium geroep.  

Vrae van die opperpriesters aan die tien verkenners. Die verdrag met die slawebesitters 

(27 Januarie 1844)

213 Toe die tiental na die podium gekom het, was hulle dadelik deur die opperpriesters omring en met die volgende vraag aangespreek:

2. “Ons sien nou volkome in dat julle `n helder uitkyk het, want wat julle ons gister voorgesê het, is presies wat die grotes so onbarmhartig gespreek het!

3. Ons wil, omdat ons nie anders kan nie, ook op hierdie voorwaardes ingaan, hoewel dit ons ongeveer tweederde van ons goud gaan kos; maar juis daarom vra ons nou aan julle op hoeveel pond julle so `n goue berg skat en hoeveel pond julle na verloop van vier tot vyf jaar hierheen kan bring as alles voorspoedig verloop! Ons eis `n gewetensvolle antwoord.

4. Vanweë julle skerpsinnigheid geniet julle nou ons volle vertroue, en dit wil enorm veel sê; misbruik dit nie en gee ons heeltemal volgens waarheid die verlangde antwoord!”

5. Toe die tien hierdie vraag van die opperpriesters verneem het, het hulle juigend by hulleself gedink: “Eers nou is julle volkome in ons hande! `n Antwoord sal julle verseker kry, een wat presies so by julle dom vraag pas as wat `n groot tulband op `n klein hoof pas; maar wat agter daardie antwoord skuil, sal vir julle dood en verderf bring! Maar dit moet vir julle domheid verborge bly, totdat dit metterdaad voor julle satansgesigte onthul word!”

6. Na hierdie oordenking het die woordvoerder eers na vore getree en gesê: “Maar, julle hoogmagtige dienaars van alle gode! Wat is dit tog weer vir `n weinig deurdinkte vraag! Julle is tog opper​priesters - hoe kan julle dan vra hoeveel pond `n enorme groot goue berg wel sal weeg?! Probeer die kleinste berg gedeeltelik te weeg en ons is daarvan oortuig dat julle julle geduld sal verloor voordat julle met die afweeg van sy vele duisend miljoen pond klaar is! En wat is so `n klein heuwel ten opsigte van so `n kolossale gebergte soos wat daar in ons omgewing nêrens te vinde is nie?!

7. Vra julleself af of dit moontlik is om die gewig daarvan vas te stel! Bowendien het ons julle tog reeds in die begin gesê dat as ons hierdie berge verower, die goud wel onder die waarde van die straatvuil sal moet sink! Dit moet tog wel genoeg gesê wees?! Want die wêreld daar anderkant skyn net so uit suiwer goud te bestaan as die wat ons bewoon uit suiwer slyk bestaan! Op grond van ons trou meen ons dat daar nie meer hieroor gesê hoef te word nie!

8. Maar hoeveel pond elkeen wat met ons saamgaan kan dra, sonder om daarby pyn te ly, dit sal julle hopelik tog net so goed weet as ons! Gemiddeld dertig pond per persoon sal tog nie oordrewe wees nie?! Maar kry ons nog kamele daarby, dan kan die gewig drievoudig wees! Wil julle dan nog meer hê?”

9. En die opperpriesters het gesê: “O nee, nee, want ons is immers die liewe beskeidenheid self! As die transport net dit oplewer en die goue berge ons eiendom word, dan het ons met een slag immers meer as genoeg! Daarna sorg ons dan vir `n jaarlikse transport, waarmee ons elke jaar minstens eweveel hoop om te win; so sal die saak wel slaag, veral as ons ons beskeidenheid saamtel! Met hierdie hoopvolle vooruitsigte sal ons dan nou met die tog wel ietwat suur loskoop van die slawe begin!”

10. En stilletjies het die tiental nou nog meer gejuig.

11. Die opperpriesters het hulle egter tot die grotes gerig en gesê: “Ons het dit goed oordink en aan julle eis gehoor gegee; maak daarom die saak oral bekend! Vanaf môre af begin die loskoop en dit gedurende dertig dae! Wie tot daardie tyd sy slawe sal bring, kry ook die ooreengekome losgeld; na die tyd word elkeen met die tienvoudige gestraf, naas die verlies van sy slawe. Dit geskied!”

12. En daarmee was die vergadering beëindig en almal het die raadsaal verlaat. 

Die inlewer en die onderhoudskoste van die slawe 

(29 Januarie 1844)

214 Al die volgende môre was `n stroom slawe van albei geslagte byeengebring; hulle was wel meer as driehonderd duisend.

2. Daar het `n groot wanorde geheers, en die opperpriesters het nie geweet by wie hulle eerste moes begin met die afkoop van die slawe nie.

3. Toe het die tien gesê: “Laat elke grote na jou toe kom en sê: “Bring die lys waarop aangeteken staan hoeveel slawe jy gebring het en gee jou slawe `n teken op hulle voorhoof; dan sal jy volgens die lys uitbetaal word! Stem die aantal op die lys later ooreen met die aantal by die opname, dan kan jy rustig met die geld na jou huis toe gaan; maar as dit nie die geval is nie, verloor jy nie net die hele aantal slawe nie, maar moet jy ook nogeens dieselfde bedrag as boete betaal!” 

4. Sien, dit is baie eenvoudig en dit sal uitstekend werk; gaan en verorden dit dadelik, anders sal ons `n jaar met die afkoop besig wees!”

5. Die opperpriesters het egter gesê: “Dit is alles korrek! Julle raad is goed, maar waar moet ons so vinnig heen met soveel slawe? Waar moet ons hulle onderdak bring, waarmee hulle voed en van die mees noodsaaklike klere voorsien?”

6. Maar die tiental het gesê: “Waarvoor is die enorme paleise eintlik, waarvan ons daar binne die stadsmuur duisend het en waarvan elk maklik tienduisend mense kan herberg? Hulle staan leeg en dien slegs ter vergroting van ons aansien! Daarin met die slawe! Werklik, al was daar driemaal meer, dan kon ons hulle met gemak ondergebring het!

7. Waar hulle voedsel vandaan haal? Het julle nie in al die paleise voorraadkamers wat oorvol is met graan en vrugte nie?! Hoe sou dit wees wanneer julle dit eens `n bietjie sou belug?! Want daar is immers soveel dat die hele Hanoch twintig jaar lank daarvan sou kan lewe!

8. Waarmee die baie slawe klee? Hoe sou dit ook in die geval weer wees as julle die enorme magasyne vol militêre kleding `n bietjie sou belug vir `n doel, waardeur, na verloop van enkele jare ,dieselfde magasyne met goud volgestop kan word, soos wat hulle nou volgestop is met soldatekleding?!”

9. Die opperpriesters het dit ingesien, maar hulle het bereken dat die bedrag per man nog hoër sou uitkom.

10. Maar die tien het gepraat: “Wie maar weinig insit, kan nooit op `n groot wins reken nie! En ons dink dat waar dit om die wins van `n hele goue wêreld gaan, mens vooraf geen koste moet ontsien nie!”

11. Die woorde “goue wêreld” het die opperpriesters betower; hulle het toe alles ingewillig. Hulle het hulle tot die grotes gerig vir die lyste en die merktekens op die voorhoof van die slawe.

12. Daarop het die grotes hulle lyste nougeset opgemaak en het die slawe op hulle voorhoof gemerk en wel elke slawehouer op sy eie wyse; en die loskoop het toe goed op dreef gekom. 

13. Die gekoopte slawe was dan dadelik in een of ander paleis ondergebring, geklee en gevoed, en nou kon hulle weer praat met wie hulle wou. Maar baie moes eers weer leer praat.

14. En binne `n maand was die hele werk sonder verdere besware afgeloop. 

Die bewapening, opleiding en die onderrig van die slawe 

(30 Januarie 1844)

215 Vir hierdie reeds heeltemal ontmensde slawe was die verskynsel onverklaarbaar, en hulle het nie geweet wat hulle te wagte gestaan het nie.

2. Die opperpriesters het egter tot die tien gepraat: “Nou is die eerste werk afgehandel! Alle slawe van die manlike en die vroulike geslag uit alle dele van ons ryk is vrygekoop. Ons groot paleise langs die muur van ons stad is vol slawe en hulle word daar versorg. Maar wat moet daar nou gebeur?”

3. En die tiental het gesê: “Gee ons nou vierduisend manne wat geoefen is in die hantering van die wapens! Met hulle sal ons daarheen gaan en begin om die vrygekoopte slawe mee te deel waarom hulle vrygekoop was. En ten tweede sal ons in elke paleis vier wapendeskundiges onderbring deur wie alle slawe van albei geslagte in die kortste moontlike tyd die gebruik van wapens volledig aangeleer sal word, en wel die manlike deel in die voer van die swaard en die vroulike deel in die voer van die ligte wapens; want sonder so `n opleiding is hulle nie te gebruik nie!”

4. Maar die opperpriesters het gesê: “Dit is alles goed en wel, maar waar kry ons dadelik soveel stomp wapens vandaan? Want om nou dadelik die nuwe skerp wapens uit ons groot arsenale daarvoor te neem, sou tog wel enigsins onverstandig, baie duur en selfs gevaarlik wees! Want hierdie kaste het `n ou wrok teen ons; as hulle nou dadelik skerp wapens in die hande kry, dan kan dit wel sleg met ons gaan! 

5. Daarom moet hulle, na ons mening, eers met die gewone stomp wapens van hout en van strooi oefen; en as hulle weet om dit te hanteer en hulle verder ook die korrekte dissipline van `n vegter eie gemaak het, eers dan, meen ons, moet die korrekte wapens aan hulle toevertrou word! Dink julle nie ook so nie?”

6. En die tiental het gesê: “Te veel versigtigheid is net so sleg as te weinig! As julle aan `n uiteindelike wraak van hierdie mense dink, dan is daar glad geen wapens nodig vir `n menigte van meer as vier miljoen mense nie! Wanneer hulle teen ons in opstand kom, verdruk hulle ons slegs deur hulle gewig; en as die slawe dit van plan gehad het, dan het hulle ons al oorval!

7. Laat alles maar heeltemal onbesorg aan ons oor, en ons staan met ons lewe daarvoor in dat julle, na verloop van `n maand, alle slawe goed bewapen sal sien wegtrek, sonder dat daar ook maar een vlieg deur hulle gekrenk sal word!”

8. Na hierdie woorde het die opperpriesters ingestem met die dadelike uitreik van die skerp wapens en het aan die tien die vierduisend manne wat in wapens geoefen was, gegee.

9. Met hulle gaan die tiental reeds die volgende dag na die in gespanne afwagting verkerende slawe, wat nog nie geweet het, soos wat reeds aan die begin vermeld was, wat hulle met hierdie gebeurtenis (naamlik hulle vrykoop) te wagte gestaan het nie. 

10. Die tien het hulle sodanig verdeel dat elkeen van hulle honderd paleise onder sy hoede geneem het, en nog op dieselfde dag het hulle die oefenmeesters ingedeel.

11. En toe die tien in die paleise die slawe by hulle laat kom het, was hulle onmiddellik bestorm met angstige vrae oor wat daar met hulle sou gebeur.

12. En die tien het oral gesê: “Wees geduldig; ons is julle redders en bevryders uit julle harde slawekettings!

13. Nou sal julle gedurende `n maand geoefen word in die hantering van die wapens en goed te ete kry; dan sal ons weggaan om `n groot volk te verslaan wat slegter is as alle duiwels, maar wat verder baie laf, dom en baie verwyfd is! Dan sal ons, terwyl ons nou die laastes is, die heersers wees in die wêreld! Eers wanneer julle heeltemal kundig is in die hantering van wapens, sal julle meer te hore kry!”

14. Dié berig het die slawe byna buite hulleself van vreugde gebring en die tien was welhaas deur hulle aanbid. 

Die suksesvolle lis van die tien leëraanvoerders om hulle van die spioene van die opperpriesters te bevry 

(1 Februarie 1844)

216 Reeds die volgende dag was die sterkstes in die paleise uitgesoek en dadelik bewapen en geoefen in die gebruik van die wapens.  

2. Die swakkeres was egter eers `n paar weke lank gevoed sodat hulle weer hulle kragte herwin het; eers daarna was ook hulle geoefen in die gebruik van wapens. 

3. Maar wat die reeds baie bejaarde slawe betref, natuurlik manne sowel as vrouens, aan hulle was weliswaar ook ligte wapens gegee, maar hulle hoef hulle nie te geoefen het in die gebruik daarvan nie en het maar net vir sekere huishoudelike dinge gesorg en toesig oor die jongeres gehou.

4. Daagliks het daar ook afgesante van die opperpriesters na die tiental gekom om te sien wat daar gebeur; hulle was egter tegelykertyd ook geheime spioene wat afgeluister het wat hier en daar bespreek was, om te kontroleer of dit nie van verraderlike aard was nie.

5. Maar die tiental het al op die derde dag van die slinksheid van die opperpriesters geweet en geweet om hulle ook so te gedra dat daar nie één woord by die hele enorme leër voorgekom het wat vir die hoogs agterdogtige opperpriesters verdag sou kon wees nie.

6. Hoe meer die slawe geoefen was en hulle behendigheid aan die dag gelê het, soveel te meer geheime spioene het daar van die kant van die opperpriesters verskyn, wie alles daar bekyk en besnuffel het wat daar gesê en gemaak en onderneem was.  

7. Dit het die tien vererg, sodat hulle op `n dag na die hoëpriesters gegaan het, waar hulle met baie lof ontvang was. Toe hulle deur die opperpriesters gevra word wat hulle op hulle hart gehad het, het hulle geantwoord:

8. “Julle weet baie goed dat ons goeie bedoelings het en ook hoe ver ons skerpsinnigheid en skranderheid gaan! Julle weet hoe die grotes tot groot nadeel van hulleself volgens ons insig en ons raad moes handel, want nou het elkeen wel `n paar pond goud meer in sy kas, maar daarvoor moet hy nou self werk en in die sweet van sy aangesig sy bietjie brood eet of hy moet dagloners aanneem wat hy ongetwyfeld duur moet betaal.

9. Ons het egter `n onoorwinlike mag in ons hande, waarmee ons altyd die skatkiste van die grotes kan ledig wanneer ons maar wil; en al hulle goud is dan reeds so goed as heeltemal ons s`n! 

10. Sien, dit het ons alles bereken en reeds by die vrykoop van die slawe bedink: “Verlang soveel as julle wil! Hede sal ons julle dit betaal, maar môre vat ons `n viervoud daarvan by julle terug!” 

11. Is dit nie alleen al `n met geen goud te betaalde plan in julle voordeel nie, heeltemal afgesien van die groot onderneming wat voor ons gelê was?! En desondanks moet ons van julle kant daagliks omgewe wees met duisend geheime spioene wat ons skerpsinnige woorde gladnie begryp nie en julle dan gereeld ook nog op `n kwaadaardige manier die slegste berigte oor ons oorbring.

12. Sien, dit weet ons presies en daarom het ons nou ook gekom om ons taak aan julle terug te gee omdat julle ons nie vertrou nie, want van die een wantroue kom die ander! Vertrou julle ons nie, dan vertrou ons julle ook nie en lê daarom liewer ons amp neer om `n einde te maak aan die wantroue ten aansien van ons!” 

13. Hierop begin die opperpriesters die tiental weer tot bedaring te bring, bedank hulle ryklik en versoek hulle met klem om hulle amp weer op te neem en nou met die voordeel om hulle wapenoefeninge nog `n kwartaal te mag voortsit en dan eers in aktiewe diens uit te trek.

14. Hiermee was die tiental tevrede, omdat hulle weer bereik het wat hulle feitelik wou bereik, en hulle het toe weer na hulle groot leër vertrek. 

Die vierduisend oefenmeesters van die opperpriesters word afgedank. Die twis van die tien leëraanvoerders met die opperpriesters. Die uittog van die enorme leër met tweehonderdduisend kamele en agthonderdduisend esels 

(3 Februarie 1844)

217 Daarop was die voormalige slawe nog drie maande lank geoefen en hulle het daardeur `n groot bedrewenheid in die hantering van wapens bereik.

2. Toe die tien nou gesien het dat die slawe net so goed kon omgaan met die wapens as die vierduisend oefenmeesters self, het hulle hul ontslaan en het uit die slawe self kapteins en owerstes aangestel en so die hele groot leër georganiseer.

3. Maar die opperpriesters was dit nie heeltemal daarmee eens dat die tiental hulle vertroude vierduisend man afgedank het nie; hulle het daarom die tiental gevra waarom hulle dit gedoen het.

4. En die tien het geantwoord: “Omdat ons nie met die mense wat julle hier by julle leër nodig het, die wye wêreld wil intrek wat teen ons planne sou wees nie!

5. Bowendien het die vierduisend man ook nie die korrekte ingesteldheid nie en is te veel aan die goeie lewe gewoond; dit alles pas nie by ons onderneming nie.

6. Daarom het ons hulle dan ook afgedank en weer teruggestuur na julle leër. Ons glo om daarmee korrek te gehandel het, soos wat ons dit nog altyd gedoen het; maar as julle ook weer daaraan aanstoot gaan neem, doen dit dan anders!

7. Gee ons self `n plan waarvolgens ons moet handel, en die gevolge sal julle dan wel leer welke vrugte julle plan sal oplewer! Het julle nie ook volgens julle eie insig vyf jaar gelede saam met ons verspieders na alle kante uitgestuur nie?! Waarom kom hulle dan nie meer terug om julle skatte te bring soos ons nie? Omdat hulle geen liefde en trou vir julle het nie!

8. Maar ons, wie julle ondanks alle teenslae, nog altyd die grootste trou bewys het, hoef ons maar te roer en dadelik vind julle weer `n nuwe rede om ons te verdink! As ons tien nog één keer `n soortgelyke stap van julle kant verneem, dan laat ons alles in die steek, en dan kan julle doen wat julle wil!”

9. Dié antwoord het die opperpriesters baie gesteek, en hulle het nie geweet hoe hulle hulle daarvoor moes wreek nie, want hulle durf verder niks meer sê nie, omdat hulle bang was om die verowering van die goue berge te verloor.

10. Maar so `n antwoord moes tog gestraf word! Maar hoe? Daaroor beraadslaag die opperpriesters gedurende drie dae. Maar dit het nie gelei tot `n resultaat nie, want alles kon op `n belediging van die tiental uitdraai en daardeur ook op die verlies van die goue berge. En so moes die opperpriesters ten slotte die antwoord sluk, of hulle dit wou of nie!

11. Hulle het egter gesê: “Maar dit word hulle nie vergewe nie; uitstel is geen afstel nie! Wanneer hulle van die onderneming terugkeer, sal ons hulle `n bietjie die hel daarvoor laat proe!” 

12. Maar dit word die tien deur `n goed bevriende onderpriester verraai en die tiental het aan mekaar gesê: “Laat ons hierdie saak los vir wat sy is en haar negeer! Maar môre volg die aankondiging dat ons oormôre met die hele strydmag sal opbreek, en dan sal spoedig blyk wie van ons eerste die hel sal smaak!”

13. Die volgende dag word die bekendmaking gedoen waarmee die opperpriesters dit heeltemal eens was, en reeds om middernag op die derde dag begin die uittog en het geduur tot die aand, want byna vier en `n half miljoen mense vorm `n lang stoet, veral wanneer mens nog daarby dink aan die tweehonderdduisend kamele en viermaal soveel esels, wat, net soos die kamele, daarvoor bestem was om allerlei gereedskap en eetware te dra.  

Die groot leërkamp ten noorde van Hanoch. Die nuwe bewoonde mooi bergdal. Die onthulling van die eintlike plan van die tien. Die verordening om die bergdal te bebou en te versterk 

(5 Februarie 1844)

218 Toe die groot leër hom twee dagreise ten noorde van Hanoch bevind het, laat die tien halt en `n kamp opslaan.

2. So `n vyfhonderdduisend tente was opgesit in `n mooi, ryklik met baie vrugtebome begroeide bergdal, wat nog heeltemal onbewoond was, omdat dit aan alle kante deur ontoeganklike hoë berge omsluit was en slegs één moontlike toegang gehad het, wat egter ook baie moeilik was om te passeer. Dit het gebeur omdat dit uit `n nou, taamlike steil stygende kloof bestaan het, waarvan struikgewasse en die hier en daar baie los gesteentes, eers weggeruim moes word, voordat dit moontlik was om verder te reis.

3. Die tiental het geweet van die bestaan van die dal, omdat hulle dit al met hulle eerste reis ontdek het, en toe reeds `n geheime plan opgevat het om by `n sekere geleentheid aanspraak op die heerlike dal te maak.

4. Die geleentheid het hom nou voorgedoen en so word dié dal, wat met nog ander goed bewoonbare bergvlaktes, meer as sewentig vierkante myl (1 vierkante myl is 55 vierkante km) groot was, heeltemal in beslag geneem.

5. Toe die hele volk nou in die tente ingedeel en ondergebring was, het die tien alle voormanne na hulle geroep en gesê:

6. “Luister na ons! Ons sal julle nou die ware plan onthul wat die rede van ons onderneming is!

7. Julle moes op die mees onmenslike wyse die allerskandelikste, op goud beluste regering van die priesters in Hanoch as slawe en lasdiere van die grotes van die groot ryk verdra het; julle was en is met julle baie littekens nog getuies van die groot, goddelose wreedheid van die geïmmigreerde bergbewoners teen ons, arme nakomelinge van Kain.

8. Nou het die dag van afrekening gekom! Deur ons skranderheid het ons julle almal in die hele, groot ryk vrygemaak en weet om die ware duiwels van opperpriesters so te verblind dat hulle in hierdie strik geloop het.

9. Die dag van die vreeslikste wraak het gekom! Vertrou in alles op die ou God en vervolgens op ons, wat Sy werktuie is, en dan sal ons weer heersers oor Hanoch word, en diegene wat julle as lasdiere gekoop het, sal spoedig genoodsaak word om julle in dieselfde hoedanigheid te dien!

10. Ons sal nou nie na Hanoch trek en daar `n bloedige, onsekere stryd met die groot, magtige stad begin nie, maar hier op hierdie plek sal ons hulle ten gronde rig en hulle lyke as voer voor die baie wilde diere werp! En eers wanneer ons hulle `n onvoorstelbare groot nederlaag toegebring het, sal ons onder die verskriklikste name ons intog in Hanoch hou en daar alles onderwerp wat nie aan ons stam behoort nie!

11. Maar nou moet ons hier huise bou en boorde aanlê, met sorg alle vrugte versamel, eetbare wortels soek en dit in die tuine vermeerder! Verder moet ons die gebergte in die wye omtrek sorgvuldig ondersoek om te sien of daar êrens nog `n toegang moontlik is! Mag dit ook maar enigsins die geval wees, dan moet die toegang dadelik sodanig versper word dat dit selfs nie vir `n kat moontlik sal wees om daaroor te klim nie!

12. Wanneer dit alles gedoen is, sal ons julle verdere opdragte gee! Kom nou dadelik met alles aan die gang, maar rig julle grootste aandag op die hoofingang! Dit geskied!” 

Die goudvonds en die welvaart van die nedersetting. Die listige plan van die tien leëraanvoerders teen Hanoch 

(7 Februarie 1844)

219 Die owerstes het vertrek en die bevele van die tien oral nadruklik oorgebring aan die hele leër, en elkeen het in beweging gekom.

2. Ongeveer tweehonderdduisend man het op ondersoek uitgegaan na die toegange tot die bergdal en waar daar maar `n kloof of `n ander moontlike toegang oor die hoë berge geblyk het, word al die moontlike onmiddellik gedoen om die plek so ontoeganklik moontlik te maak.

3. Die klowe was tot op groot hoogte versper, en die plekke in die hoë berge wat bietjie minder steil en dus in die ergste geval te gangbaar was, was aan die een of aan die ander kant so steil na benede afgesteek dat mens gladnie daaroor kon kom nie.

4. Binne `n halfjaar was die leëreenheid, waaraan dié werk opgedra was, heeltemal klaar met hierdie vestingwerke.

5. Aan `n meer as dubbel so groot deel was die bou van stewige huise opgedra en tegelykertyd was hulle met die bou van tweehonderdduisend huise en hutte klaar.

6. En `n derde, en wel die grootste deel was vir die landbou gebruik; binne `n kort tydjie was daar honderdduisend tuine en akkers aangelê, en reeds na `n jaar het die dal soos `n Hof van Eden gelyk.

7. Die merkwaardigste hierby was egter dat by die baie grawe buitengewoon ryk goudare ontdek was, wat die mense dadelik laat bewerk het, en die mense het binne `n kort tydjie baie duisende en nog eens duisende sentenaars van die suiwerste goud gewen. Ja, so ryklik was dié metaal daar aan te tref, dat die tiental selfs al die huisgerei soos die ploeg, die grawe, die hake en die skoffels - van suiwer goud laat maak het! Na verloop van drie jaar het reeds elke bewoner van die dal goue gereedskap gehad.

8. Kort en goed, daar was binne `n kort tydjie soveel goud uit menige berg gewen, en wel van `n baie suiwer soort, dat die tiental groot vrystaande rotse van die hoë gebergte aan die kant van Hanoch laat vergul het, waardeur dit gelyk het asof hul van suiwer goud was.

9. Die groot rekbaarheid van goud was aan hulle bekend. Die gebruik van verskillende boomharse het hulle ook geken, en so was dit vir hulle nie moeilik om rotse van die hooggebergte wat daarvoor geskik was te vergul nie.

10. Ook het hulle beide kante van die hoofingang van die nou uitermate heerlike land in die gebergte voorsien van groot, mooi gekapte vierkantige klippe tot `n hoogte van ongeveer veertig el en oor `n lengte van driehonderd vadem, en hulle het die hele muur laat vergul, sodat dit daar toe gelyk het asof hy van suiwer goud was.

11. Na verloop van vyf jaar was die groot dal so bewerk, dat die owerstes met die eerste hoofmanne na die tien gegaan en gesê het: 

12. “Luister na ons, goeie, wyse manne! Ons is van mening dat ons Hanoch nou moet laat vir wat hy is, want ons is nou duidelik beter af as die hele Hanoch!

13. Ons het vrugte, graan, skape, koeie, kamele, esels, herte, takbokke, gaselle, bokke, hoenders, duifies, hase, konyne en goud in oorvloed.

14. Ons lewe hier in vrede en in die beste eendrag. Ons is goed geklee en het goeie stewige huise. Ons is hier afgesluit van die hele wêreld en lewe veilig in `n vesting wat slegs deur God oorwin kan word! Niemand kan ons ooit hier ontdek en verraai nie!

15. Laat ons daarom Hanoch nou laat vir wat dit is en hier baie rustig lewe, want as die Hanochiete eenmaal iets te wete kom van ons groot welvaart, dan sal ons nie meer deur hulle met rus gelaat word nie!”

16. Maar die tien het gesê: “Dit begryp julle nie! Ons sal geen narre wees en na Hanoch trek nie, maar ons sal hulle op die mees sluwe wyse na ons hoofingang lok en hulle daar `n nederlaag besorg waaraan hulle nog honderde jare lank sal dink!

17. Daarom sal ons binnekort `n afvaardiging uitrus en die opperpriesters hierheen uitnooi om die goud in ontvangs te neem! As hulle dan sal kom, sal hulle `n lading ontvang dat hoor en sien vir ewig sal vergaan! En so moet dit gebeur! Waarom? Dit weet ons!” 

Die boetebodes van Noag by die bewoners van die hoogland en die Hanochiete; hulle sukses en hulle noodlot 

(8 Februarie 1844)

220 Hoe dit in Hanoch en nou in die bergland gegaan het, was alles aan Noag op die hoogte bekendgemaak en aan hom was te kenne gegee dat hy eers `n bode na die bewoners van die hoogland moes stuur, wat hulle van hulle arglistige voornemens teen die Hano​chiete moes afbring en hulle dringend tot ware boete, deemoed en tot `n lewende vertroue in die lewende God en die liefde tot Hom moes maan.

2. Netso moes hy, naamlik Noag, `n tweede bode na Hanoch stuur. Hy moes veral die opperpriesters laat weet hoe hulle deur die tien mislei was. Voorts moes hy hulle afraai om die verraaiers op te soek om hulle daarvoor te straf. Want slegs van goddelike kant kon hulle getugtig word; elke poging van menslike kant om hulle te straf, was gedoem om te misluk, omdat dié volk hulle sodanig verskans het, dat dit vir geen enkele vyand moontlik was om lewendig by dié uit volk te kom nie. 

3. Daarom moes die opperpriesters hulle weer in die Naam van die enigste, ware God verenig, moes self ernstig boete doen, die afgodsbeelde vernietig en terugkeer tot die enigste, ware God; dan sou Hy Hom oor hulle ontferm en vriendskap stig tussen hulle en die volk in die hoogland en hulle sou hulle dan van hulle groot oorvloed aan goud, vee en vrugte van allerlei soort, ryk skenkings laat toekom! God, die Heer, sou dan die wêreld nie met `n oordeel teister nie, maar hulle seën, en hulle skatte gee in onvoorstelbare hoeveelhede en oorvloed!

4. Noag het onmiddellik twee bodes gekies, hulle onderrig, en het hulle toe uitgestuur soos wat Ek hom beveel het. 

5. Die bode na die volk in die hoogland het taamlik goeie vordering gemaak en stem die tiental, wat nog nie die les van Noag vergeet het nie, taamlik goed tot vrede; hy moes hulle slegs die reg tot selfverdediging toestaan, as hulle deur die Hanochiete aangeval sou word.  

6. Weliswaar beklemtoon die bode aan hulle dat Ek hulle sou beskerm, solank hulle in My trou en liefde sou bly.

7. Maar die tiental het gesê: “Ons wil dit ook, as julle ons `n maatstaf gee waarmee ons kan bereken of ons liefde tot God daaraan voldoen, al dan nie. Sonder so `n maatstaf is ons, sonder die reg tot selfverdediging, steeds onseker, omdat ons nooit kan weet of ons liefde tot God wel die graad het wat ons altyd van Sy hulp en bystand sal verseker nie!”

8. Die bode het wel gesê: “Elke mens het in sy hart `n soortgelyke maatstaf, wat hom presies sal sê of hy God meer liefhet, of die wêreld, of hy sy eie krag meer vertrou as die goddelike!”

9. Maar die tiental het gesê: “Vriend, dit is `n te subtiele maatstaf, waarop mens hom nooit kan verlaat nie; want maar al te dikwels dink menige mens dat hy nog God weet hoe sterk staan in die korrekte liefde en barmhartigheid van God, en dan vergis mens hom tog enorm!

10. Want die mens het `n swaarte wat voortdurend na benede trek; en hy sink ongemerk! Wanneer hy dan na `n sekere tyd glo dat hy hom nog steeds in die eerste graad van sy liefde en genadehoogte bevind, sien, dan het hy al vele duisende vadems diep gesink en bevind hom buite alle bereik van die goddelike barmhartigheid!

11. Word hy nou deur `n vyand oorval en het geen reg om homself te verdedig nie, dan gaan hy natuurlik ten gronde as God hom vanweë Sy heiligheid moet laat sit!”

12. Die bode het hierop wel die mees gegronde bedenkings as teenargument aangevoer, maar dit het niks gehelp nie, omdat die tien hom steeds weer baie kragtig die hoof gebied het. En so moes hy hulle vir bepaalde geval die reg tot selfverdediging laat hou en doen dit ook, omdat hy deur die tien, asook deur die hele volk buitengewoon met hoogagting behandel was. 

13. Maar so `n gunstige ontvangs het die bode nie in Hanoch ondervind nie. Want ten eerste moes hy alle angskwellings vooraf ondergaan, voordat hy deur die opperpriesters aangehoor was, en toe die spreek aan hom toegestaan was en hy hom van sy opdrag gekwyt het, word hy dadelik in `n kerker gebring, solank as wat die opperpriesters hulle deur middel van listige spioene oortuig het van alles wat hy oor die bewoners van die hoogland verklaar het.

14. Eers na die oortuiging was hy weer uit die kerker bevry, maar moes toe self `n opperpriester word en hom aansluit by die raad van opperpriesters, of hy nou wou of nie, want in die teenoorgestelde geval sou hy gegésel en vir enige tyd tot die hel verdoem word.

15. En so het die bode in Hanoch spoorloos ten gronde gegaan sonder enige resultaat. 

Die vrugtelose beraad van die wraaklustige opperpriesters oor `n aanval op die hooglanders 

(9 Februarie 1844)

221 Daar het `n jaar van suiwer beraadslagings verloop by die opperpriesters in Hanoch oor hoe hulle die verraaiers in die hoogland sou aanval; maar elke voorstel was met sulke onoorwinlike probleme verbind, dat dit onvermydelik as totaal onuitvoerbaar beskou moes word, tot welke insig die nuwe benoemde opperpriester wel die meeste bygedra het. Want waar en hoe die verbitterde opperpriesters ookal gedink het om die verraaiers in die hoogland aan te val, het die nuwe opperpriester hulle die absolute onmoontlikheid van die uitvoering van hulle planne getoon.

2. Maar die opperpriesters het by hom aangedring dat hy vir hulle `n plan moes gee wat wel uitvoerbaar was as wraak teen die allerskandelikste verraaiers.

3. Maar die nuwe opperpriester het gesê: “Die korrekte weg het ek julle vanaf die begin gewys; dit is die enigste moontlike. As julle dié weg wil bewandel, dan sal die groot skatte van die hooglanders julle ten goede kom langs die weg van die vriendskap; maar as julle dit beslis nie wil nie, dan sal julle nooit in staat wees om meer van hierdie verraaiers te kry as van die maan aan die uitspansel nie! 

4. Watter sin het julle woede nou, julle boosheid, julle toorn, julle roep om wraak, wanneer die nugter verstand moet sê: “Dit is alles verniet en vergeefs! Net so min as wat ons iets van die maan kan afbyt, al het ons hoe `n geweldige woedehonger, kan ons ook niks van die verraaiers afknyp nie.

5. Maar as julle dit gladnie van my wil aanneem nie, gaan dan daarheen en laat julle deur `n bloedige les teregwys! Wanneer julle eenmaal so `n paar honderdduisend van julle beste krygers verslaan voor julle sien, dan sal daar by julle ongetwyfeld `n ander Lig opgaan!”

6. Die opperpriesters het nou feitelik nie meer geweet wat hulle moes onderneem het nie.

7. Een van hulle, `n origens baie fyn kalant, het gesê: “Weet julle wat? Die tien spitsboewe het ons enkel en alleen deur hulle haarfyn berekende listigheid om die bos gelei! Hoe sou dit wees as ons nou ook net dieselfde wapen sou gebruik?

8. Dit sou tog meer as gek wees as daar in die hele Hanoch nie ten minste één geslepe kêrel te vinde sou wees wat die tien hoofbeplanners nie in gemeenheid en skalksheid sou oortref nie.

9. Laat ons daarom `n gebod uitvaardig as oproep aan alle hoogs geslepe skelms, dat hulle almal hier sal byeenkom en laat ons die beste daaruit soek! Hom belowe ons dan `n groot beloning, as hy die tien op die hoogte kan oortroef, en dan kan slaag!”

10. Die nuwe opperpriester het egter gesê: “Ja, nou het julle die beste idee gevind wat tot julle volledige ondergang sal lei! Laat die boewe van Hanoch maar `n soortgelyke swakte van julle sien, dan sal hulle baie makliker as wat julle dink, aan die beloning kom!

11. Dink julle dat hulle hul lewe sal waag vir julle? Juis die omgekeerde: Hulle sal julle aan die neus lei en dan hulle voordeel gryp! Ook al gaan daar een van hulle na die tiental toe, dan sal hy nie so dwaas wees om na julle toe terug te kom as hy `n beter onthaal by hulle gevind het nie, en hy sal dan bowendien nog `n tweede maal verraad teen julle pleeg!

12. Doen nou wat julle wil, ek is uitgepraat; van nou af aan sal die ervaring julle raadgewer wees!”

13. Hier het geeneen van die opperpriesters ook maar iets op te sê gehad nie en hulle het nie geweet wat hulle moes doen nie. Hulle het daarna uiteengegaan, maar op die derde dag was daar tog weer `n groot vergadering byeengeroep. 

Die nuwe vergadering van die hoë raad van opper- en onderpriesters. Die plan van die geslepe onderpriester vir wraakneming teen die hooglanders 

(10 Februarie 1844)

222 Toe die hoë raad van opperpriesters en alle onderpriesters op die derde dag byeengekom het in die groot oop raadsaal, bestyg verskillende opperpriesters dadelik die podium en een van hulle het gesê:

2. Luister na my, dienaars van die gode tesame met my! Wat `n allerskandelikste vergryp - die aarde ken geen woorde om dit ook maar enigsins te beskryf wat die tien lewensgroot spitsboewe teen ons begaan het nie, en dit weet julle maar al te goed, sodat dit hier nie nodig is om hierdie misdaad van alle misdade nog eens spesiaal op te haal nie!

3. Aangesien ons op die hoogte almal presiese kennis daarvan dra, gaan dit nou maar net daarom, om `n middel te bedink waardeur die tien diere saam met hulle hele aanhang op die mees verskriklike, pynlike, huiweringwekkende, ongeëwenaarde, buiten​gewone en duiwelse manier gestraf kan word, ongeag wat dit kos, want laat ons dit ongestraf, dan sal ander spitsboewe spoedig nog in ons ryk aanleiding vind tot soortgelyke ondernemings! 

4. Daarom moet al ons sorg en dinkkrag nou daarop gerig wees om die skurke in die hoogland sodanig te straf, dat die hele aardbol daarna sal huiwer en alle berge sal moet ween, omdat hulle vir hulle so `n veilige toevlugsoord verskaf het! Dit gaan hier dus om `n buitengewone en onfeilbare middel om wraak te neem! Wie van ons in staat sal wees om met so `n middel na vore te kom, sal die kroon van die magtigste alleenheerskappy oor die hele wêreld ten deel val! Ek het gepraat, en laat diegene nou praat wat `n soortgelyke middel ken!” 

5. Hierop het `n baie geslepe onderpriester onmiddellik na vore gekom en toestemming gevra het om te mag praat. Dit was hom dadelik toegestaan en hy klim toe, skynbaar vol eerbied, op die podium en begin as volg te praat:

6. “Luister na my, hoë en almagtige dienaars van die aarde en van alle gode en alle sterre van die hemel en enigste bestuurders van die son en die maan!

7. Ek, die allerminste en mees onwaardige, `n allervuilste en stinkende kneg in vergelyking met julle, allerhoogstes, het in die afskuwelike stinkende vuil van my harsings tog drie uiters troebel korrels gevind wat van goud blyk te wees volgens my mening, wat vergelyk met julle stralende sonne! (Hier het die beskeie spreker baie byval gevind.)

8. My in elke opsig duisendvoudige nietigheid ten aansien van julle, allerhoogstes, glo weliswaar slegs in haar allerhoogste domheid teenoor julle allerhoogste wysheid die volgende: As hierdie drie korrels uitgewerp word oor die tien, van wie ek die naam selfs met my afskuwelike tong nie sal waag om uit te spreek nie, dan sou hulle hoogland wel net ietwat te laag vir hulle wees en sal hulle geen beskerming meer kan bied aan julle bo alles verhewe regverdige geregtigheid nie! (Lang aanhoudende onstuimige applous.)

9. Ons is goed op hoogte van die beginsels van die aërostatika! Kan ons dit nie so toepas dat ons daarmee selfs die mees onbeklimbare bergtrappe kan beset nie?! Dit sou geweldig wees!

10. Verder is ons die verfyndste mynbouers! Kan ons nie op die mees geskikste plekke die berge ondermyn en deur sulke myngange dan hierdie diere van die hoogland heeltemal onverwags gedurende die nag oorval en hulle almal pynlik ombring nie?!

11. En ten slotte is ons tog die grootste politici! Laat ons die diere langs die weg van gehuigelde, mees intieme vriendskap na buite lok; en het hulle eenmaal in ons strik geloop, dan sal geen duiwel hulle meer aan ons gesag ontruk en hulle bevry van ons moeds​willige wraak nie!

12. Hoogalmagtiges, dit is die drie korrels wat ek in my duisend​voudige nietigheid vir julle in die stinkende vuil van my afskuwelike harsings gevind het! Welke saligheid sou dit vir my, smerigste dier, vergeleke met julle helderheid van duisend sonne wees, as julle slegs één daarvan enigsins sou kan gebruik!”

13. (Enorme storm van applous. En een opperpriester het `n stuk van sy opperkleed gesny en dit vasgemaak aan die mantel van die spreker, wat werklik die allergrootste onderskeiding was.)

14. En die opperpriester het gesê: “Al drie die middele is voortreflik; die laaste sal ons die eerste probeer! Misluk dit, wat hoogs onwaarskynlik blyk te wees, dan bly daar vir ons nog twee, weliswaar taamlik kosbaar, oor!”

15. Hierop word ook aan die nuwe opperpriester gevra hoe die voorstel hom geval.

16. En hy het gepraat: “Ek sê nou niks anders meer nie as: Doen wat julle wil; ek wens julle buitengewone veels geluk en ook buitengewone mooi weer, al die ander sal vanself kom!”

17. Met dié antwoord was die opperpriesters, saam met die koninklike hoëpriesters, dit ook volkome eens en hulle het dadelik begin te beraadslaag oor `n politiek vriendskaplike gesantskap. 

Die eerste diplomatieke onderneming teen die hooglanders 

(12 Februarie 1844)

223 By die beraad vanweë die politieke vriendskaps​afvaardiging na die tien in die hoogland, word ten slotte besluit dat die geslepe onderpriester as raadgewer, natuurlik self die aanvoerder moes wees. Aan hom was nog dertig onderpriesters bygegee wat heeltemal gewortel was in die opperpriesterskap, sodat hierdie een baie sluwe onderpriester by hierdie missie nie ook in die voetstappe van die tiental sou volg nie.

2. Hierdie missie van dertig onderpriesters as begeleiers en die een aanvoerder word ryklik voorsien van allerlei vriendskapsgeskenke wat bestaan het uit goud, silwer en edelstene. Twintig kamele het genoeg te dra gehad met hierdie las. 

3. En dié een het heimlik met groot voldoening die ryk vriendskapsgawes vir die hooglanders aangesien, want hy het al goed bereken hoe hy dit sou gebruik.

4. By die vertrek het die opperpriesters hom baie nadruklik op die hart gedruk dat hy sy eed van trou steeds in gedagte moes hou.

5. Hy het dit ook onder baie geveinsde trane verseker, en selfs sy begeleiers, wie die opperpriesters baie goedgesind was, het die volgende getuienis oor hom gegee: “Nee, nee! Vir hom staan ons met ons lewe in, want in hierdie bors heers geen enkele slegte gedagte nie. Sy trane is vir ons die sekerste pand van sy trou! O, aan hom kan julle hemel en aarde toevertrou!”

6. Na meer sulke versekerings het die gesantskap op die pad gegaan, sonder om begelei te word deur argwaan van die opperpriesters.

7. Maar in die kop, asook in die hart van die een onderpriester het dit baie anders daaruit gesien as wat hy na buite getoon het, want hy het die saak as volg uitgelê:

8. “Eerstens moet die vriendskapsgeskenk vir die tien aangebied word! Die tiental sal die vriendskap dan om suiwer politieke redes beantwoord! Waarom? Dit is nie moeilik te raai nie; naamlik om die opperpriesters daardeur in hulle val te lok!” 

9. Dit het hierdie een al alles vooruit bedink; daarom het hy geweet om sy groep ook behoorlik te lei.

10. Toe hierdie stoet van afgevaardigdes op die derde dag in die voormiddag die groot, soos van goud uitsiende toegangspoort na die hoogland bereik het, was die gesantskap dadelik aangehou en haarfyn ondervra en deursoek voordat hulle toegelaat was, en hulle was vandaar onder swaar begeleiding na die tien gebring, wie in `n kasteel op `n hoë en wye rots gewoon het.

11. Maar toe die een aanvoerder sulke groot dinge van suiwer goud aanskou, het hy aan sy metgeselle gesê: “Vriende, hoe skamel kom ons vriendskapsgeskenke hier tot hulle reg, waar hele berge van die suiwerste goud ons van alle kante tegemoet straal en waar die enorme rots waarop die tiental `n stralende goue kasteel het, selfs hier en daar van nature uit die suiwerste goud blyk te bestaan? Lyk dit nie asof ons `n druppel water na die see dra nie?! Maar dit gaan oor die voorneme! `n Skelm is hy wat meer gee as wat hy kan en as wat hy het!”

12. Sy begeleiers het hom gelyk gegee, maar hy het by homself gedink: Wanneer dit hier so voorstaan, dan het ek die hele gespuis van opperpriesters al so goed as in die strik! Nou nog die oordeel van die tiental wat baie goed met my bevriend is, en die werk sal geslaagd wees! 

Die ontmoeting van die gesantskap uit Hanoch met die tien leiers van die volk op die hoogland. Die mislukking en die terugkeer van die gesantskap na Hanoch sonder hulle leier 

(13 Februarie 1844)

224 Toe dié een, saam met sy manne, voor die tiental gelei was, was hy baie vriendelik deur hulle ontvang en met groot hoflikheid gevra na die doel van sy missie.

2. En deur `n venster het hy die ryk belaaide kamele aan die tien getoon en gesê: 

3. “Beste broers! Ek is deur die opperpriesters as `n bode van vrede na julle toe gestuur; net soos die hele volk van Hanoch wil hulle vriendskaplike betrekkinge met julle aanknoop!

4. Die opperpriesters het daarom vriendskapsgeskenke na julle toe gestuur sodat julle dit kan aanneem as `n teken van hulle vriendskap wat hulle met julle wil aangaan!

5. Hulle wil heeltemal vergeet dat julle verraderlik teen hulle gesondig het; hulle wil net graag dat julle weer vriende word en na Hanoch kom, waar hulle julle dan alle denkbare eer sal bewys!”

6. Met hierdie toespraak het hy egter deur allerlei verdraaiings van sy oë aan die tien te kenne gegee dat hy net in die teenwoordigheid van sy begeleiers so moes praat, maar baie graag anders sou praat as hy alleen sou wees.

7. En die tiental het sy oëtaal begryp en daarop gesê: “Julle het gesien dat ons dit glad nie nodig het om geskenke van die opperpriesters uit Hanoch aan te neem nie, want besitters van goue berge verag die goud wat met bloedige hande vergaar is en van die armes afgepers word deur allerlei leuens, bedrog en onderdrukking.

8. Daarom neem ons ten eerste nie die goud, silwer en ook die edelstene aan nie; en ten tweede, wat hulle sogenaamde vriendskap betref, kan julle aan hulle sê dat ons netso min geneig sal wees om dit aan te neem, as hulle geskenke! Want ons is nie so onnosel dat ons nie begryp wat die opperpriesters in die mou voer nie! Daarom neem ons geen enkele aanbod van die opperpriesters aan nie!

9. As die opperpriesters ons vriendskap wil wen, moet hulle eers ophou om opperpriesters te wees en moet hulle die een wat aan hulle van die hoogte gestuur was tot enigste koning en opperpriester oor hulleself en die hele volk van die laagte salf en kroon! Solank dit nie gebeur nie, hoef hulle nooit in die verste verte op ons vriendskap te reken nie, want met duiwels sal ons nooit vriendskap sluit nie.

10. Daarom raai ons die opperpriesters dan ook nie aan om ons op watter manier dan ook te benader nie, want elke benadering van hulle kant af sal ten seerste gestraf word.

11. Gaan daarom maar weer met julle skatte na Hanoch terug en gee die hoëpriesters en die suiwer duiwelse opperpriesters hierdie berig van ons!

12. Maar jy, wie ons toentertyd as enigste goedgesind was, bly hier, want jy het nóg vrou nóg kind, en ons kan jou hier gebruik! So geskied dit!”

13. Die een was vervul van vreugde, maar die dertigtal het met lang gesigte weer na hulle kamele teruggekeer en het hulle weer onverrigter sake na Hanoch begewe. 

14. Maar die lang gesigte wat die owerpriesters oor hierdie verskyning getrek het, sal ons in die volgende bekyk en daaruit erken dat die oordeel toe ook vlak voor die deur gestaan het. 

Die verslag van die dertig afgesante aan die priesters van Hanoch en die gevolg daarvan 

(14 Februarie 1844)

225 Die een wat in die hoogland by die tien agtergebly het, vertel toe aan die tiental, na die vertrek van sy dertig kollegas, natuurlik alles wat die opperpriesters teen hulle wou onderneem en hoe hulle voorgenome vriendskap dus gesien moes word.

2. Die tien het dit ook geweet en behoorlik gewaardeer en het hulle vroeëre kameraad en belangrikste kollega geprys.

3. Maar toe die dertig getroue onderpriesters weer met die belaaide kamele teruggekom het in die laagte, het die opperpriesters dadelik gevra: “Wel, het julle dalk ook geskenke ontvang? Hoe gaan dit met Gurat (die een onderpriester)? Waar is hy?”

4. En die onderpriesters het gesê: “O almagtige dienaars van die gode! Van alles, maar dan ook van alles is juis die volslae teendeel die geval! Die tien het nog nie eers na julle goud, silwer en edelstene gekyk nie; hulle het ons dadelik op die mees smadelike wyse afgewys en ons het daarom alle geskenke weer onaangetas teruggebring!

5. Maar wat Gurat betref, daar was nog nooit `n meer verfynde bedrieër as hy nie! In ons aanwesigheid het hy julle wil wel baie presies oorgebring, maar daarby het hy `n gebaretaal gebruik wat presies die teendeel uitgedruk het, van alles wat hy hardop met die mond voorgedra het! Eers na dié hoogs verdoemenswaardige dubbelsinnige optrede, het die tien ons toe die volgende mees skandelike en onder alle verdoemenis verwerplikste antwoord gegee:  

6. Hulle neem die bloedige goud, wat deur allerlei leuens, bedrog en dwang van die arme mense sou afgepers wees, beslis nie aan nie, want hulle was tog al in die besit van goue berge (wat egter ook waar is) en het daarom van die deur God geseënde goud `n groot oorvloed. Daarom het hulle glad geen goud aangeneem waaraan die bloed van die arme mensdom gekleef het nie!

7. En hulle wou ook julle vriendskap beslis nie aanneem nie, behalwe in die geval dat julle sou ophou om opperpriesters te wees en julle die bode van die hoogte tot enigste opperpriester en alleenheersende koning oor alle ryke van Hanoch sou aanstel; en julle sou die gewoonste burgers moet word, of wat die nuwe, alleenheersende koning ook maar van julle sou wil maak!

8. Hulle het julle ook aangeraai om hulle ryk hoogland op geen enkele manier te nader nie, as julle heelhuids daarvan wil afkom!

9. Nou is ons klaar; dit is die getroue weergawe van alles wat ons tot ons ontsettende ergernis van die tiental moes aanhoor!”

10. Hierop het die opperpriesters begin om hulle op die bors te slaan en hulle het by alle gode gesweer dat hulle nou alle kragte sou aanwend om hulle op die mees verskriklikste manier op die tien te wreek. 

11. Drie dae lank het hulle die aarde daarop vervloek, wat sulke monsters gedra het; daarna het hulle sewe dae lank die son vervloek, wat ook op sulke monsters skyn; toe het hulle netso die lug, die water, die vuur, vervloek omdat dit nie onmiddellik sulke uitvaagsels van die aarde vernietig het nie. `n Hele maand het verloop onder suiwer vervloekings.

12. Daarna was die bode van die hoogte van sy opperpriesterkleed beroof en in die openbaar met roede gegesel en toe met `n bloeiende rug die stad uitgedryf en eers daar gestenig, en wel omdat hy gesê het dat die opperpriesters op die raad van die tien moes ingaan.

13. Die opperpriesters het selfs `n gebod uitgevaardig, dat elke onderdaan die tiental elke dag `n uur lank moes vervloek en verwens.

14. En tegelykertyd het hulle die grootste beloning uitgeloof aan hulle wat `n duiwelse middel kon bedink om die tien in die hoogland op die afskuwelikste manier te straf.

15. Hieruit is reeds duidelik af te lei dat die oordeel in hierdie tyd vlak voor die deur gestaan het. Uit die vervolg sal nog beter dinge vir die hel tevoorskyn kom. 

Die provinsies word aan Hanoch ontrou. Die vorming van die leër van vyf miljoen man teen die hooglanders. Die vergeefse aanval op die hoogland 

(15 Februarie 1844)

226 In die kortste tyd het die verre provinsies van Hanoch, deur die gebod om te vervloek, ervaar dat dit met die opperpriesters self in Hanoch sleg begin te gaan, deurdat hulle deur die kosbare afkoop van die slawe, so enorm bedrieg was. Daarom het sulke provinsies opgestaan en was aan Hanoch ontrou.

2. Toe die opperpriesters in Hanoch dit verneem het, was die gort gaar! Want mense het aan hulle berig, dat die afvalligheid van die afgeleë provinsies, deur intriges van die hooglandbewoners veroorsaak was, en `n soortgelyke berig was genoeg om hierdie opperpriesters geheel en al in rasende woede te laat ontsteek.

3. `n Hele dag het hulle geloei en gebrul deur alle stege en strate, en slegs één roep het mens verneem tussen die geloei deur en die het gelui: “Staan op, alle bewoners van Hanoch, tot `n honderd​voudige wraak teen die hooglanders en teen alle lande wat deur die intriges van die hooglanders teen ons in verset gekom het!”

4. Die volgende dag het die rekrutering begin, en elke man, as hy nie van die hoogste adel was nie, moes na die wapens gryp. Selfs die vroulike geslag was nie daarvan uitgesonder nie.

5. Binne enkele dae was `n slagvaardige leër van vyf miljoen soldate uitgerus. Die wapens het bestaan uit lanse, swaarde, buig- en vuurbukse soos wat die ou Turke dit gehad het in die tyd van hulle eerste oorloë, toe hulle met koeëls van klippe geskiet het, want die buskruit was al onder koning Dronel, `n seun van Ohlad, uitgevind en was onder Kinkar sterk verbeter. Die vrouens het slegs ligte wapens gekry; dit was in die meeste gevalle ligte sabels en dolke.

6. Toe die leër gereed was, het die opperpriesters heeltemal in die volle krygsuitrusting verskyn en die volgende bevel gegee: “Die helfte van hierdie mag sal hom begewe, onder ons persoonlike leiding, ter allerstrengste tugtiging van die opstandige provinsies! Daar mag geen lewe gespaar word nie; almal moet val deur vuur en swaard!”

7. Op die kommando word die geweldige leër in twee gedeel, en twee-miljoen-vyfhonderd-duisend soldate het opgetrek teen die opstandige provinsies. `n Netso groot menigte verkry die bevel om op te trek teen die hooglanders. Maar hoe? Dit was nou `n ander vraag!

8. Die bevelvoerende opperpriesters besluit uiteindelik dat die berge deurgesteek moes word. Ten behoewe daarvan word aan `n mag van honderd-en-vyftig duisend man beveel om graafwerktuie te neem en skagte deur die berge te grawe. Ingenieurs moes dadelik hulle meettegniek toegepas het, en die werk was met vreeslike bedrywigheid aan die gang gesit.

9. Op vyfhonderd plekke was die berge oopgebreek en daar was twee tot drie duisend vadem diep skagte gemaak in `n horisontale rigting, maar die mense het nêrens aan `n einde gekom nie.

10. Toe het die ingenieurs nogeens gemeet en ontdek dat hulle hulle skagte veels te laag aangesit het. Daarom was daar op hoër geleë punte nuwe skagte gegrawe, en dit het die vlakte van die hoogland bereik.

11. Maar aangesien die bewoners van die hoogland baie goed deur middel van hulle spioene waargeneem het waar die Hanochiete skagte geslaan het, het hulle presies bereken waar hulle moes uitkom. Op sulke plekke het hulle hoë houtstapels gemaak en dit aangesteek wanneer die Hanochiete deurgebreek het.

12. Rook en vurige damp het toe die skagte gevul en duisende en duisende Hanochiete het verstik; selfs verskillende opperpriesters is as veldhere by hierdie ekspedisie om die lewe gebring. 

13. Toe was `n aanval op die hoofpoort drie keer gedoen, maar altyd beslissend afgeweer en die oorgeblewe deel van die leër moes toe na twee jaar van vergeefse stryd, onverrigter sake en met skande belaai huiswaarts keer. 

Die oorlogsverslag van die verslane opperpriesters. Die skeuring onder die opperpriesters. Die verraad van die leër wat na die provinsies gestuur was 

(16 Februarie 1844)

227 Die geringe aantal opperpriesters van hierdie ekspedisie na die hoogland, het natuurlik `n verslag uitgebring aan die weiniges wat tuis gebly het, oor hoe hoogs ongelukkig hulle ekspedisie geëindig het; en hulle het byna hulle koppe van hulle lywe afgeruk toe hulle so `n treurige berig van hulle kamerade, die veldhere, gehoor het. En hulle het hulle begin te hoon vanweë die onverstandige aanval.

2. Maar die veldhere het gesê: “Hoon is makliker as veg! `n Derde van die hele leër is nog beskikbaar; staan op en trek self ten stryde! En as julle dan, net soos ons, onverrigter sake sal terugkeer, dan sal ons julle ook so hoon dat julle julle daaroor sal verbaas! 

3. Hier op die veilige grond is dit maklik om te praat, vervloek en baie verderflike planne maak, maar gaan daarmee na buite, daar sal julle dadelik ondervind uit welke hoek die wind waai!

4. Ons het bykans vyfhonderd gange deur die origens oral onbeklimbare gebergte gegrawe en die oorwinning het vir ons gewink; kan ons iets daaraan doen as die skelm hooglanders ons ontdek het en vanuit hulle skuilhoeke dopgehou het wat ons doen, en met duiwelse sekerheid bereken het waar ons moes deurbreek, en op dié plekke groot vure aangelê, sodat ons by `n volledige deurbraak oral deur vuur, rook en damp by duisende en nogeens duisende in die lang, duistere gange die lewe moes verloor?!

5. En toe ons daarop drie keer `n uiters verbete aanval op die hoofpoort gedoen het, was ons telkens vanaf die hoë mure met tallose klippe begroet en daarby het duisende en nogeens duisende hulle lewe verloor! 

6. Eers deur hierdie les het ons ingesien dat die vervloekte hooglanders onmoontlik oorwin kon word, nóg deur lis, nóg deur watter geweld dan ook.

7. Het ons maar die raad opgevolg van hom wat ons gegesel en voor die stadspoort gestenig het, dan was ons beter daaraan toe as nou! Die ander deel van ons leër moet nou ook net `n soortgelyke lot deel, dan is ons geheel en al verpletter!”

8. Na hierdie uiteensetting was die tuisgeblewe opperpriesters nog kwater en het die veldhere selfs gedreig.

9. Maar die veldhere het gepraat: “Wat praat julle? Die mag het ons in ons hande! As julle nie dadelik verstom soos `n muur voor ons nie, dan sal julle in julle vet buike ondervind hoe ons wapens kan gebruik!”

10. Hierop het die opperpriesters mekaar in die hare gevlieg en hulle het mekaar toegetakel soos honde en katte. En vanaf daardie oomblik het die opperpriesters hulleself in twee vyandelike partye verdeel, en die volk van Hanoch het nou nie geweet wie die kok en wie die kelner was nie.

11. Mense het nog drie jaar in hierdie verdeelde toestand op die resultate van die ander leër gewag, maar tevergeefs; want hulle het, toe hulle daar ter plaatse aangekom het, hulleself aan die provinsies oorgegee en het self hulle veldhere vermoor en almal wat teen hulle gestaan het.

12. Wat daaruit voortgekom het, sal die vervolg toon. 

Die krygsraad van die tien leiers in die hoogland oor Hanoch. Die goeie woorde van die bode van die Heer. Duisend spioene van Hanoch by die hooglanders 

(20 Februarie 1844)

228 Die een bode van Noag het nog by die tien in die hoogland gebly en hulle steeds as goeie raadgewer gedien.

2. So was Gurat, die voormalige onderpriester, ook vir bepaalde dinge deur die tien geraadpleeg. 

3. En die tien het `n raadsvergadering byeengeroep en beraadslaag wat hulle nou teen Hanoch moes onderneem.

4. En die bode van Noag het die volgende raad gegee: “Laat Hanoch nou vir wat hy is, want van nou af aan sal hy julle nie meer lastig val nie, omdat hy deur julle teenstand die totale onmoontlikheid leer ken het om julle ooit te kan oorweldig! Maar die Heer God Sebaot sal hierdie stad wel sonder julle toedoen op `n manier straf dat hulle sal val soos `n verotte boom in die bos!

5. Bly julle nou soos wat julle is, dan sal die Heer julle in die toekoms seën en julle heerlike land uitbrei en so vrugbaar maak dat dit vir honderdmiljoen mense voedsel in oorvloed sal voortbring! En as Hy die boosdoeners op die hele aarde ook sou wil bereg en doodmaak, dan sal Hy julle ewenwel spaar, as julle ooreenkomstig my raad in Sy orde sal bly. 

6. Maar as julle daarop uittrek en oorlog voer met die volkere van Hanoch en met die volkere van die baie ander stede en lande, dan sal dit met julle, saam met hulle, baie sleg gaan wanneer God vanuit Sy ou toorn die hele slegte wêreld sal bereg!

7. Dit was egter my laaste raad aan julle, want my tyd het verstryk en ek moet weer teruggaan na waar ek vandaan gekom het. Dink steeds aan hierdie raad, dan sal julle barmhartigheid vind voor God; maar as julle anders handel, dan sal julle ook deur die oordeel insien dat ek `n ware bode van die ewige Heer vir julle was! 

8. Julle vrye wil sal nie die minste beperking daardeur opgelê word nie, want niemand het die reg om die vrye wil van sy broers, in watter opsig ookal, te beperk nie, maar dié reg het die Heer aan elke mens vir homself alleen gegee. En so kan elke mens sy wil vir homself inperk soveel as wat hy wil; hoe meer hy dit sal doen, soveel te beter sal dit vir hom wees! Om dié rede gee ek julle dan ook slegs hierdie raad, maar julle kan doen wat julle wil!” 

9. Na hierdie woorde was die bode deur die krag van God gegryp en vinnig op die ou hoogte na Noag weggevoer. 

10. Daardie skielike verdwyning van hierdie bode, wat buitengewoon deur die tiental asook deur die hele volk van die hoogland geag was, het `n magtige indruk op die tien gemaak en hulle het in hom `n waaragtig goddelike gesant erken.

11. Al sy woorde wat hy in die loop van etlike jare tot hulle gespreek het, was weldra op goed gepolyste goue plate geskryf en kry toe ook krag van wet vir die hele hoogland.

12. Vir vyf jaar het dit goed gegaan; maar daarna wou die Heer hulle versterk in hulle vertroue tot Hom deur `n klein beproewing, en dit was voldoende om `n groot aantal ontrou te maak aan hulle vroeëre deugde.

13. Die proef het uit niks anders bestaan nie as dat die hooglandbewoners `n groep van duisend spioene, wat deur Hanoch na die hoogland gestuur was, gegryp het en dit nog teenaan die hoofpoort.

14. Hierdie spioene moes met die tiental vrye onderhandelings aanknoop en verkeer tussen Hanoch en die hoogland moontlik maak. Dit moes hulle openlik in die mou voer; maar in die geheim moes hulle die magsposisie van die hoogland ondersoek, en of die hooglanders deels skuld het aan die heeltemal ontrou word van die afgeleë provinsies en die leër wat daarheen gestuur is.

15. Maar aangesien die tien verfynde slimmerikke was, het hulle die geheime rede van hierdie spioene spoedig deursien en wel op die eenvoudigste manier in die wêreld.

16. Want hulle het aan die duisend gesê: “Julle is al lankal aan ons verraai; verberg daarom maar niks vir ons van wat julle heimlik in die mou voer nie! Wie van julle met `n leuen betrap word, word onmiddellik oor hierdie hoë rots na benede gegooi en sal sy graf vind in die aangrensende bodemlose meer daar benede aan die voet van die rots!”

17. (Want die groot rots waarop die kasteel van die tiental gebou was, het in die laagste deel van die vlakte van die hoogland aan `n baie diep meer gegrens, wat `n omvang gehad het van byna drie uur deurgaans.)

18. Tien van die vernaamste spioene het as getrou en waar aangegee dat hulle niks heimliks in die mou gevoer het nie. Hulle was drie keer ondervra en aangesien hulle by hulle eerste verklaring bly volhard het, was hulle dadelik na die rots wat hom bo die meer bevind het, gebring en nog eenmaal ondervra en ten sterkste bedreig.

19. Maar omdat hulle hulle eerste verklaring bevestig het, in die vaste oortuiging dat hierdie bedreiging slegs `n politieke kunsgreep van die tiental was, was die eerste onmiddellik na benede gegooi.

20. Dit het die ander nege met doodsangs vervul en hulle het begin om die waarheid te bely.

21. Toe hulle klaar was, was hulle weer teruggebring en moes nou die hele Hanoch tot in detail verraai.

22. Sommiges was bietjie terughoudend, maar van hulle was een dadelik weer na die rots gebring en na benede gegooi. Dit het die monde van almal onmiddellik geopen. 

23. Eers toe Hanoch op hierdie wyse geheel en al verraai was, was alle ander, op tien na, van die rots gewerp; die tien was met die berig daaroor na Hanoch gestuur en moes aan die opperpriesters duidelik maak hoe spioene uit Hanoch in die hoogland beloon word.

24. Wat daar verder gebeur het, sal die vervolg toon. 

Die oorleg en die planne van die magtigste party in Hanoch. Die nuwe gesantskap na die hoogland. Die vrywillige onderwerping van Hanoch aan die hooglanders 

(21 Februarie 1844)

229 Toe die tien in Hanoch aangekom het en aan die opperpriesters berig het wat die duisend man sterk afvaardiging in die hoogland oorgekom het en wat die tien heersers van die hoogland aan hulle gesê het, het die opperpriesters van die een party tekere gegaan.

2. Maar die opperpriesters van die teenparty, wie enkele jare gelede self die eer gehad het om die strategiese wysheid van die hooglandbewoners te beproef, het gejuig oor die mislukking van hierdie poging; en aangesien hulle nou geweet het dat Hanoch kompleet verraai was en die tiental in die hoogland goed op die hoogte was van die vyandige tweespalt tussen die opperpriesters, het hulle aan die raad van die bode van Noag gedink en het onder mekaar besluit om die raad op te volg.

3. Hulle het met mekaar beraadslaag en gesê: “Wat sal ons doen? Tot nou toe het ons nog steeds die grootste mag in die hand gehad! Ons weet wat die duisend, wat ons vyandiggesind was, op die hoogte gesoek het. Hulle wou die mag van die hoogland ondersoek en nog ander dinge; maar eintlik wou hulle `n verbond met die hooglandbewoners teen ons gesluit het. 

4. Daardeur het hulle ten eerste gedink om ons in die noute te dryf, en ten tweede met die geleentheid, die hooglandbewoners te verswak en so twee vlieë met een klap tegelyk te slaan. Maar die tien in die hoogland was meer uitgeslape as hierdie verskimmelde vegtende opperpriesters en het `n geweldige streep deur hulle rekening getrek!

5. Nou het die saak by ons gelê! Ons sal die raad van die hooglanders opvolg, vir sover dit nou nog op te volg is! Ook al kan ons die doodgestenigde bode van die ou hoogte nie meer tot koning oor die hele Hanoch maak nie, dan sal ons egter tog hierdie hoogste waardigheid van alleenheerser aan een van die tien verleen, of aan iemand wie hulle daartoe sal benoem! Ons sa, soos tot nou toe, sy veldhere bly; die fanatici sal egter self hulle gesigte van toorn oopkrap! 

6. Nou gaan dit om `n gekose afvaardiging! Hoe sal dit wees as een van ons, met `n passende aantal gedeputeerdes, op pad gaan en die tien in die hoogland die groot goue sleutels oorhandig en die duisend krone van Hanoch, wat gelukkig in ons hande is?!” (Die duisend krone was nog afkomstig van die voormalige duisend raadshere.)

7. Dié voorstel was onder algemene goedkeuring aangeneem, en een baie welsprekende opperpriester het die missie op hom geneem. `n Honderd gedeputeerdes van die agtergeblewe opperpriesters van die party van die veldhere, het hierdie opperpriester na die hoogland gevolg en het die voornoemde kleinood van die staat op honderd kamele agter hulle laat aandra.

8. In die hoogland aangekom, was die hele karavaan onder streng bewaking na die tiental gelei.

9. Toe hulle die een opperpriester in die oog gekry het, het hulle eerste woede hulle begin roer en een van hulle het gesê: “Het ons nou eindelik `n offisiële gesagdraer in ons mag, om ons ou wraak te kan afkoel?!”

10. Maar die opperpriester het gesê: “So sal dit nie gaan nie! Want ook na ons, net soos na julle, was `n versoenende bode vanuit die ou hoogte gestuur; hy het ons raad gegee en ons is nou hier om die raad op te volg! 

11. Die bode was helaas gedood, hoofsaaklik deur ons heerssugtige, fanatieke opperpriesters, en wel in die tyd waarin julle verlang het dat hy alleenheerser oor die hele Hanoch sou word.

12. Maar juis in dié tyd het ons onsself afgeskei van die party van fanatieke opperpriesters, al ons strydkragte byeengebring, `n deel van die groot leër geneem om die afvallige provinsies te bestry en met een deel moes ons, om die fanatieke opperpriesters tevrede te stel, `n skynaanval teen julle onderneem, wat ons egter wel duur genoeg te staan gekom het.

13. Ons het egter tog die goeie doel daarmee bereik, dat ons daardeur die mag in ons hande gekry het en nou, reeds sedert enkele jare, die heersers van Hanoch is; die eintlike opperpriesters is nou ons grootste vyande en bring in die geheim voortdurend strydkragte byeen om ons te probeer oorval.

14. Omdat ons nou egter nog ten volle die heersers van Hanoch is en die sleutels en die kroon in die hande het, het ons dit, volgens die raad van die bode uit die hoogte, saamgebring om dit aan julle te oorhandig! Dit is nou aan julle om `n koning oor Hanoch aan te stel wat dan alleen sal heers; en ons sal sy getroue knegte wees!

15. Hier is nog honderd gedeputeerdes aan my sy wat die volle waarheid van my verklaring sal bekragtig, en op die rûe van die kamele sal julle die welbekende duisend krone en die goue sleutels van Hanoch vind; ons staan almal met ons lewe in vir die waarheid van alles!”

16. Nou het die tiental baie anders gereageer en het dadelik `n groot raadsvergadering byeengeroep. Wat daaruit voortgekom het, sal duidelik word! 

Die oorleg van die hooglanders. Gurat word koning van Hanoch. Die bepalings vir Hanoch se afhanklikheid van die hoogland 

(22 Februarie 1844)

230 Toe die raadsvergadering van baie owerstes van die volk byeen was, het die tien beraadslaag of een van hulle Hanoch moes oorneem, of dat `n mens hierdie plek aan Gurat sou oorgee, met die voorbehoud van die opperste soewereiniteit van die hoogland oor Hanoch en die lande.

2. Na die algemene stemming was besluit dat, ten eerste dat die tien vorste van die hoogland vir alle tye onverbreekbaar saam moes bly; en in geval daar een sou sterf, sou sy oudste seun die kroon erf. As daar geen seun was nie, kon ook die oudste seun van een van die ander tien hooglandvorste die kroon oorneem wat deur die gestorwene sonder seun nagelaat was.

3. En net so moes die koninkryk Hanoch vir altyd erflik in die familie Gurat bly; slegs as `n nakomeling van Gurat geen seun sou hê nie, dan moes dit aan die opperste soewereiniteit in die hoogland oorgegee word, waarop hulle dan `n regte koning vir Hanoch sou aanwys. 

4. Tog sou van nou af aan elke koning van Hanoch afhanklik wees van die hoogland, ook as hy nie daar gekies was nie, omdat hy dit tog al as die seun van `n vorige koning was en dus die koninklike erfreg gehad het; want elke erfreg moes, net soos `n nuwe aanwysing, sy geldigheid hê in die besluit van die hoogland.

5. Die erkenning van die opperste soewereiniteit van die hoogland van die kant van die koning van Hanoch sou daaruit bestaan het dat hy elke jaar, met uitsondering van goud, `n tiende van alle orige metale aan die hoogland moes lewer, asook die tiendes van skape, beeste, esels en bokke, en dat hy by alle belangrike ondernemings, raad by die tien vorste van die hoogland moes inwin.

6. Vir die korrekte inning van die bestemde tiendes, moes beamptes in Hanoch geduld word, wat egter vanweë die trou hulle vergoeding van die hoogland sou kry. 

7. En bo-op dit alles moes hy, ten opsigte van die hoogland, dit as belangrikste verpligting beskou dat hy die hele volk van Hanoch en sy gebiede die grondwet baie akkuraat moes gee, soos wat dit nou in die hoogland gebruiklik was en altyd sou wees, sodat die volkere van die aarde tog daardeur tot die gewenste vriendskaplike eenheid gebring sou word.

8. Vir die handhawing van hierdie nuttige voorskrifte het ook die vorste van die hoogland hom daartoe verplig om die koning in Hanoch altyd, as dit duidelik nodig was, met raad en daad by te staan; en daarby moes dit bly vir alle tye van die tye! 

9. Na dié raadsbesluit was aan Gurat gevra of hy daarmee eens was.

10. En Gurat het geantwoord: “Ek is dit met alles en elkeen volkome eens, en hoe sou dit anders kan?! Want werklik, as julle nie hierdie wyse voorwaardes gestel het nie, dan sou ek dit self gestel het, en julle gevra het om julle welgesinde aanvaarding daarvan!

11. Want wat is `n koning op homself, sonder `n sodanige steun in die rug in Hanoch? Ek sê: `n Hol naam wat `n mens tot `n gevangene van die hele wêreld maak, soos die voorbeeld van die ellendige skynkoning in die stad duidelik laat sien het!

12. Maar `n koning onder `n sodanige wyse voogdy, is `n vry en magtige heer en kan in die vaste vertroue, dat hy altyd die korrekte gedoen het, as `n ware heerser heers en regeer oor die volkere wat aan hom toevertrou is!

13. Uit hierdie woorde kan julle tog sekerlik aflei dat ek meer as tevrede is met julle besluit?!

14. Slegs dié een punt voeg ek aan die erfreg toe: Ingeval `n koning `n dwase seun sou hê, of `n luie, `n verkwister, `n woesteling, `n dwaas, of selfs `n idioot, dan moet die erfreg van so `n seun ontneem word, en sal `n tweede seun, of as die nie daar is nie, of as hy ongeskik is, onmiddellik iemand wat deur julle aangewys is, die kroon van Hanoch erf! 

15. Elke erfgenaam sal vooruit by julle geskool word en eers dan die kroon ontvang, indien julle hom daartoe in staat ag.”

16. Hierdie aanvulling van Gurat was met groot byval aangeneem. En Gurat was daarna gesalf, het die sleutels verkry en die duisend krone, wat in dié tyd elk `n waarde van een miljoen suiwer gulde gehad het; en die sleutels was net so waardevol. Die res in die vervolg!  

Die ondertekening van die “Heilige Aktes”. Gurat se beswaar en die weerlê daarvan. Moreel politieke verhoudings van die hoogland met Hanoch. Koning Gurat se vertrek na Hanoch 

(23 Februarie 1844)

231 Al hierdie bepalings was op goue blaaie van één lyndikte gegraveer en vervolgens ook aan die afgevaardigdes van Hanoch voorgelees. 

2. Toe hulle hulle tevredenheid daaroor uitgespreek het, was hulle versoek om alles met hulle naam te onderteken, maar slegs met hulle kort naam en nie met die meerdere ellelange name (wat nog in Hanoch gebruiklik was uit ydelheid by baie grotes, veral by die adellikes).

3. Hierdie ondertekende dokumente was nou deur die tien in bewaring geneem en was die “Heilige Aktes” genoem.

4. Eers na hierdie handeling, het mense verder gegaan met die voorwaardes en die straf bepaal by oortredings van hierdie heilige aktes; hierdie straf was egter so bepaal, dat die hoogland altyd as volledig onfeilbaar aangesien moes word, en wel omdat hulle nie die bode van Noag gedood het nie. 

5. Slegs Hanoch kon derhalwe faal en in aanmerking kom om gestraf te word, omdat die Hanochiete die bode van Noag geslaan en gedood het.

6. Maar Gurat het heimlik aan een van die tien gesê: “Vriend! Solank julle sal lewe, sal die hoogland wel onfeilbaar bly! Maar hoe sal dit gaan as baie ander hoofde julle sal opvolg in die regering van die hoogland, wat mettertyd julle wette met die voete sal vertrap?! Moet die hoogland dan ook nog as onfeilbaar beskou word?”

7. En die vors van die tiental aan wie hierdie vraag gestel was, het gesê: “Kyk, ons weet almal dat ook `n vader teenoor sy kinders kan faal! Maar dan faal hy alleen maar in sy eie sfeer, maar nie in die sfeer van sy kinders nie, en die kinders het nooit die reg om hulle vader daaroor ter verantwoording te roep en aan hom te sê nie: ‘Vader, waarom doen jy dit, of waarom het jy ons dit aangedoen?” Nog minder egter het die kinders ooit die reg om die vader wat gefaal het, te straf! 

8. En sien, dieselfde verhouding tussen vader en kind bestaan nou ook hier tussen ons en julle! Vir alle tye van die tye is ons julle vader en julle ons kinders! En hierdie blywende verhouding is korrek, omdat sy gelyk is aan die goddelike verhouding, aangesien ook God ewig die alheersende Vader vir ons en vir al Sy kinders bly; en so moet dit vir ons almal goed wees, omdat God dit sedert die ewigheid so bepaal het. 

9. Bowendien is by tien volkome eensgesinde heersers ook nie aan feilbaarheid te dink nie, omdat in die uiteindelike geval van oorlye, die nuwe aantredende erfgenaam van die kroon, ten eerste heeltemal in die voetstappe van sy voorganger moet tree, en ten tweede hy self immers nooit `n nuwe orde kan invoer nie, omdat hy steeds nog nege ou, of altans ouer regente aan sy sy het wat die nuweling sekerlik geen gehoor sal gee, as hy aan vernuwings sou dink nie! 

10. As daar van één heerser sprake is, is vernuwings baie wel denkbaar, maar by tien heersers nooit! Want as daar één heerser is, kan hy na gelang van sy humeur regeer en kan daarom faal wanneer hy nie van die hoogste goddelike Wysheid vervul is nie; maar by `n tienkoppige regering is dit moeilik denkbaar, omdat die een vors die ander steeds deur sy Wysheid en sy noodsaaklike hoë regsgevoel moet kontroleer.

11. Bowendien is die getal tien ook die goddelike getal van die orde, omdat in die grond van die saak al Sy wette slegs tien is, soos die ou Wysheid dit geken het! En so is ook ons aantal vorste reeds `n borg vir ons volledige onfeilbaarheid. Ons kan wel elkeen as individu faal, maar nooit in `n algemene besluit nie!”

12. Gurat moes hom met hierdie verklaring tevrede gestel het, die kleinode in ontvangs geneem en hom, as koning van Hanoch, wat deur die tien bevestig is, met die een opperpriester en die honderd afgevaardigdes na Hanoch begewe. Wat daar verder gebeur het, laat die vervolg sien! 

Gurat se onthaal in Hanoch. Die goeie wette van Gurat vir Hanoch. Die party van die rebelse opperpriesters en hulle kalmering 

(26 Februarie 1844)

232 Toe die gesantskap met die nuwe koning in Hanoch aangekom het, was hulle deur die ander opperpriesters, wat tot die party van die helde behoort het, plegtig ontvang en was dadelik as koning en enigste heer aan alle grotes van Hanoch voorgestel. Hy het die huldiging aangeneem en die ou troon van Lameg in die ou kasteel bestyg, terwyl die skynkoning nog in die nuwe goue kasteel gebly het.

2. Hy het die helde-opperpriesters met alle militêre mag na hom toe getrek en het dadelik nuwe wette uitgevaardig wat baie doelmatig was, natuurlik vir die wêreldse burgerdom.

3. Alle diefstal en alle roofregte moes ophou, en wie `n slaaf gehad het en hom nie dadelik vrygelaat het nie, was in die eerste geval van oortreding tot `n aansienlike goudstraf veroordeel, en in `n tweede geval was `n lewenslange gevangenisstraf sy deel.

4. Maar wat het die ander party van opperpriesters gesê oor die optrede wat vir hulle volkome onverwags was? Hulle het moord en brand geskreeu oor hierdie gruweldaad, het in aller yl hulle dertigduisend man bestaande reserwemag byeengebring en wou die boosdoeners te lyf gaan.

5. Maar `n nugter priester wat op die punt gestaan het om opperpriester te word, het voor die woedende skare opperpriesters getree en gesê:

6. “Luister na my, magtige dienaars van die gode! Voor julle `n tree versit om wraak te neem, moet julle eers bereken hoe dertig​duisend man hom tot `n miljoen en meer kan vergeld?! As laasgenoemde ons maar net strak sal aankyk, dan het hulle ons al verslaan!

7. Dink tog nie aan wraak, noudat dit nie meer moontlik is nie, maar dink aan vlug, of aan `n minlike skikking!

8. Want wie die mag in die hande het, is die heerser; en vir diegene oor wie hy hom verhef, bly daar niks anders oor nie, as om hom heeltemal gehoorsaam oor te gee of, wanneer daar nog tyd is, te vlug! Maar ek meen dat dit in dié geval verstandiger sal wees om die eerste bo die laaste te verkies; want vir sover ek te wete gekom het, is alle poorte swaar bewaak, en dit sal moeilik wees om oor die groot stadsmuur heen te kom. 

9. Dit is daarenteen baie maklik om `n vriendskap met die nuwe koning te sluit. Ekself sal die taak op my neem! Gurat was my grootste boesemvriend; hy sal my nog ken en ek is daarvan oortuig dat hy na my sal luister, julle in julle amp sal bevestig en julle nog menige voordeel sal laat toekom.

10. Kom julle nou egter teen hom in opstand, noudat hy reeds ingehuldig is en in volle mag heersend op die troon sit, dan sal ons almal daarby ons lewens verloor; en ek vra my af waarvoor ons wraakneming dan goed was.

11. Wat het dit voor sin om in woede te ontsteek oor `n kolkende waterstroom wat geswolle is en sy oewers verniel en die land en sy vrugte beskadig?! Wie sal so dwaas wees om hom woedend in sy magtige golwe en vloed te stort in die mening om, deur middel van sy spierkrag, die stroom teen te hou en te tugtig?!

12. En sien, dieselfde is hier die geval. Hoe kan ons verset pleeg teen die groot mag van Gurat? As ons dit gaan doen, dan sal hy dadelik die hele magtige stroom van sy mag oor ons heen lei, en ons sal almal ten gronde gaan!

13. Dit is my raad en my gegronde insig; doen nou wat julle wil!”

14. Hierdie woorde het op die gloeiende opperpriesters ingewerk soos `n vinnige reënbui, wat hulle behoorlik afgekoel het; en in plaas van om uit wraak ten stryde te trek, het hulle `n vergadering byeengeroep en beraadslaag hoe hulle op die beste manier in die wêreld, vir Gurat kon huldig.

15. En die een raadgewende onderpriester het gesê: “Laat dit maar gerus aan my oor! Môre sal ek na Gurat gaan en met hom onderhandel, en julle kan daarvan verseker wees dat hy julle met baie klein veranderings in julle waardigheid sal bevestig!” 

16. Daarmee was die opperpriesters tevrede en die raadgewer het daarop onmiddellik na die koning gegaan. 

Die geslaagde onderhandelings van die onderpriester met koning Gurat 

(27 Februarie 1844)

233 Toe die afgevaardigde onderpriester, al was dit met ietwat moeite, voor koning Gurat verskyn het, word hy baie vriendelik ontvang en word gevra wat hom eintlik na die koning laat gaan het.

2. En die onderpriester het gesê: “Jy weet dat sedert die ongunstig uitgevalde poging om die hooglanders te verslaan, die opperpriesters in Hanoch in twee vyandelike kampe verdeel geraak het, waarby die een deel jou tot koning benoem het, terwyl die ander kamp in groot woede teen jou ontsteek is!

3. Sien, dié deel wil nou `n mag van dertigduisend goed geoefende stryders saamtrek en in die grootste verbittering teen jou optrek, om jou so moontlik ten gronde te rig!

4. Toe ek dié besluit van die woedende opperpriesters verneem het, het ek by myself gedink: “My vroeëre vriend, nou heer en koning van die hele Hanoch, het weliswaar `n ongeveer vyftigmaal groter mag, maar hulle is oor die dagreise uitgestrekte stad verdeel en sou daarom op afsonderlike punte nouliks kan standhou teen `n gekonsentreerde mag van dertigduisend goed geoefende krygers!” 

5. Toe ek die gevaar wat jy loop, so bereken het, het ek by myself gedink: “Al kos dit ook wat, ek sal as raadsman optree en die opperpriesters allervriendelik waarsku teen so `n gevaarlike onder​neming!” 

6. Ek het dit gedoen en die opperpriesters in die felste kleur van die wêreld die groot en sekere gevaar van die onvermydelike mislukking van hulle plan geskilder, en sien, hulle het verbaas opgekyk en hulle ywer om wraak te neem het afgekoel, hoe langer hoe meer, en binne `n kort tydjie was hulle bereid om deur my met jou te onderhandel, deurdat ek hulle dit onder soortgelyke omstandighede as die mees doelmatige voorgehou het.

7. En daarom is ek om drie redes hier, en wel ten eerste om aan te gee wat daar teen jou besluit was, ten tweede as onderhandelaar tussen jou en die opperpriesters en ten derde as nog altyd jou ou vriend en raadgewer!

8. As sodanig raai ek jou derhalwe aan dat jy die opperpriesters, omdat hulle tog nog `n groot aanhang het by die dommes, met ietwat doelmatige veranderings, sal behou as dienaars van die gode vir die volk; ons weet immers goed wat ons moet dink van sulke dwaashede, en sien die natuur as die ware god!

9. Ek dink dat jy goed sal begryp wat ek daarmee wil sê, want jy weet net so goed soos ek dat slegs die blinde, gewone volk tot een god, of nog beter, tot meerdere absolute bosinlike goddelike wesens bekeer moet word en hulle moet vrees en die koning gewillig moet gehoorsaam om nie die voornemende straf van die gode oor hulle af te roep nie.

10. Daarvoor is die opperpriesters uitgeknip en hulle het ook die passende voorstelling vir die illusie van die volk; daarom moet hulle ook nie so ligtelik opgehef word nie!

11. Ons ingewydes het hulle ewenwel nie nodig nie, omdat ons die kragte van die natuur ken en die wetmatighede waarvolgens dit werk! Dit is my raad; volg dit op en jy sal goed daarby vaar!”

12. Hierdie bespreking was ook deur die koninklike opperpriesters aangehoor en hulle was heeltemal eens met hierdie raad.

13. En die koning het gesê: “Broer, my beste, ou vriend ek is jou baie verskuldig! Dit geskied volgens jou raad! En omdat jy so `n skerpsinnige man is, dra ek jou nou op om reëlings te tref met betrekking tot die mees doelmatige veranderings by die opper​priesterkaste en om dit aan my mee te deel. Ek sal dan dadelik my magtiging daaraan gee!”

14. En die raadgewer het gepraat: “Laat my nou weer gaan om met die opperpriesters oorleg te pleeg! Dat hulle na my pype sal dans, daar staan ek met liggaam en lewe voor in; dit moet egter lyk asof hulleself die veranderings gemaak het, as ons wil hê dat hulle trou moet wees in die nuwe funksie!”

15. Gurat was daarmee tevrede en die raadgewer het weer na sy huis gegaan. 

Die onderpriester gaan met die opdrag van die koning na die rebelse opperpriesters en oorrompel hulle 

(28 Februarie 1844)

234 Toe die raadgewende onderpriester weer by die opperpriesters aangekom het, was hy onmiddellik met duisend vrae bestook; en hy kon gelukkig net so vinnig praat soos wat `n windmeule draai en antwoord die honderd vraers deur `n stortvloed van woorde.2. Maar geeneen van hulle het ook maar een woord verstaan van wat hy gesê het nie. Daarom was hy vermaan om duidelik te praat.

3. En hy het daarop geantwoord: “Gee my tog die tyd! Laat my eers my asem kry en vra nie almal tegelyk nie, dan sal ek ook in staat wees om duidelik genoeg die gunstige berig van die kant van koning Gurat oor te bring! Maar wanneer julle almal tegelyk met vrae op my afstorm, dan moet ek wel so vinnig moontlik van alles deurmekaar praat om op dié manier, elkeen wat `n vraag gestel het, so vinnig moontlik tevrede te stel; of hy iets van die antwoord begryp of nie, dit is dan om`t ewe!” 

4. Daarop het die opperpriesters die onderpriester gekalmeer en hom baie gelate versoek om die berig van die koning duidelik en helder aan hulle te onthul.

5. Eers daarna het die raadgewer oorgegaan tot die hoofsaak en gesê: “Luister dan na my, dienaars van die gode!

6. Die vredes- en skikkingsvoorstel was deur die koning baie vriendelik aangeneem, en hy het julle volgens my voorstel in julle waardigheid as opperpriesters bevestig! Natuurlik moet julle tevrede wees om die wêreldse gesag te laat vaar, want hy is die alleenheerser en koning oor die hele Hanoch en oor die hele, groot ryk. Dit is dus `n verandering wat hy vasgelê het.

7. Dan moet die hoëpriesters van die skynkoning ook opper​priesters word, of hulle moet saam met die skynkoning hulle funksie neerlê, want die opperpriesters en die onderpriesters word alleen deur die koning bevestig. 

8. Verder is dit die wil en die wet van die koning dat daar `n einde kom aan die kastestelsel; en hy alleen beman alle funksies, die wêreldlike, sowel as die geestelike.

9. Die goud en die skatte van ons paleise neem hy volledig in besit vir sy staatsake, maar daarvoor waarborg hy elke beampte van sy ryk `n toelaag, ooreenkomstig sy stand, sowel die geestelike as die wêreldlike. Ons moet nou weliswaar deur die enigsins suur appel heen byt, omdat die saak nie meer te verander is nie!

10. Daarby weet hy netso goed soos ons, dat ons afgodediens niks anders is as `n illusie vir die volk nie! Daarom behou hy die reg aan homself voor om die saak van die afgodediens, of beter gesê van die volksillusie, self as hoof te lei deur middel van geheime bevele aan julle; julle moet dan die goed ingeligte uitvoerders van sy wil wees!

11. Ten slotte sal hy ook `n opperpriestergeneraal bokant julle plaas onder wie se leiding ons dan almal te staan kom! Dit nou is sy vaste wil. Is julle daarmee tevrede?”

12. In die begin was almal sprakeloos na hierdie kennisgewing; eers na enige tyd het alle opperpriesters `n gesamentlike vloek uitgespreek en het van suiwer woede nie geweet wat om te doen nie.

13. Maar die onderpriester het gesê: “Dit bring julle tog nie verder nie! Kan ons dit anders doen?! Kom in opstand teen die magtige, as julle sin daarin het om eers gespit en dan lewendig gebraai te word! Want so het hy my gedreig om teen alle weerspannigheid op te tree!”

14. Toe die opperpriesters dit verneem het, het hulle hulle oorgegee en moes toe die voorwaardes punt vir punt opskryf soos hulle dit uit vrye wil verkies en bepaal het.

15. Toe die dokument gereed was, het die onderpriester dit aangeneem en daarmee na die koning gegaan.

16. Wat verder gebeur het, in die vervolg! 

Die verslag van die nuwe hofraadgewer aan koning Gurat en sy tevredenheid daaroor. Die benoeming van die onderpriester tot opperpriestergeneraal 

(1 Maart 1844)

235 Toe die raadgewende onderpriester by Gurat aangekom het, het hy hom dadelik gevra watter sake hy by die opperpriesters gedoen het.

2. En die onderpriester het met `n hoogs verheugde gesig gesê: “My koning, my heer en my vriend! Ek sê: “Die beste in die wêreld! Jy is nou heeltemal meester oor hulle! Al hulle skatte behoort aan jou; dit bestaan, soos wat jy ook weet, uit duisend paleise, en in elke paleis het `n voorraad van minstens honderdduisend pond goud gelê, dubbel soveel silwer, edelstene en nog `n onskatbare hoeveelheid ander skatte en kosbaarhede, wapens en mondvoorraad. Ek vra jou of jy daarmee tevrede is?”

3. En Gurat het gesê: “As dit so is, en as jy dit deur jou welspre​kendheid tot stand gebring het, dan is jy nou reeds my eerste raadsman aan die hof! Maar praat verder en sê my openlik wat jy alles by die opperpriesters bewerkstellig het!”

4. En die onderpriester het gesê: “My koning, my heer en my vriend! Dit sou jammer wees vir my tong om dit verniet te belas!

5. Sien, hier het ek immers die hele bespreking skriftelik op `n goudblad en deur alle opperpriesters onderteken; dit is tog sekerlik meer as my eie tong! Neem dié buitengewoon belangrike dokument, lees dit en jy sal alles daarin vind oor wat en hoe ek in jou naam met die opperpriesters onderhandel het! Ek dink dat jy alle rede sal hê om tevrede met my te wees!” 

6. Hierop het die onderpriester die dokument aan Gurat oorgedra wat dit hardop voorgelees het aan alle aanwesige helde-opperpriesters.

7. Hulle het van vreugde hulle hande geklap en het gelag en gejuig oor die behaal van so `n kosbare oorwinning oor hulle vyande, en dit slegs deur die skranderheid van hierdie geslepe onderpriester.

8. Maar Gurat het aan die onderhandelaar gevra: “Maar vriend, jy het onlangs vir my gesê dat `n mens die voorwaardes deur die opperpriesters moes laat opstel, natuurlik met die voorbehoud van die koninklike interdikreg ingeval die voorwaardes nie gepas het in die planne van die koning nie; maar uit die dokument kan ek duidelik aflei dat jy dit eintlik slegs gedikteer het, en die opperpriesters genoodsaak was om die deur jou opgestelde voorwaardes aan te neem, of hulle dit nou wou of nie! Ons het nou weliswaar die dokument in die hand, maar hoe sien dit eintlik met die tevredenheid van hierdie opperpriesters daaruit?” 

9. En die onderpriester het gesê: “Ja, as jy op die eintlike tevredenheid van die opperpriesters wil let, dan mag jy wel dadelik die koningskap neerlê, maar jy moet dan wel jou vriende al vooruit vermoor; dan sal jy die opperpriesters tevrede stel, en deur niks anders nie!  

10. Vriend, die oorwinnaar mag nooit aan die oorwonne vra nie: “Is jy tevrede met my oorwinning oor jou?”, want oor die oorwinning op sigself sal die oorwonne wel nooit tevrede wees nie! Daarom moet die oorwinnaar dadelik die wet voorskryf en sê: ‘So moet dit wees en so wil ek dit hê!” Vir die oorwonne moet egter slegs die versoek oorbly!”

11. Van alle kante het hierdie woorde groot byval gevind en Gurat benoem daarom hierdie onderpriester dadelik tot opperpriestergeneraal en tot sy eerste hoof, hof- en geheime raadgewer. 

Die opperpriestergeneraal by die opperpriesters. Die mislukte oorval van die rebelle en hulle degradering tot onderpriesters. Die benoeming van die onderpriesters tot opperpriester 

(2 Maart 1844)

236 Vir die onderpriester het die koning daarna kleding vir hom as opperpriestergeneraal laat maak en hom voorsien van `n benoeming met koninklik gesag, eiehandig op goudblad geskryf en daarna onderteken deur alle helde wat vroeër opperpriesters was.

2. Voorsien van hierdie oorkonde, het die onderpriester hom in generaalsklere geklee en dadelik na die opperpriesters gegaan.

3. Toe hulle hom so ontsettend mooi uitgedos in die oog gekry het, was hulle boos en het geroep: “Dus is dit so?! Ook jy was `n skelm in ons midde?! Waarlik, daar mog met ons gebeur wat wil, vir hierdie misdaad sal jy deur ons opperpriesters met die dood bestraf word! Julle, ons getroue onderpriesters, gryp die ondier en gooi hom saam met sy generaalsklere in die afgrond waarin `n vuur brand!” 

4. Met hierdie oproep het die generaal kwaad geword en het hardop met `n gebiedende stem geroep: “Halt! Terug, julle duiwels! Hierdie oproep, hierdie oordeel het nog gekort vir julle totale ondergang!

5. Kyk, hier is die dokument van die koning met die handtekeninge van al julle vyande en verderwers! Volgens hierdie oorkonde is ek wat ek is: `n Gevolmagtigde generaal oor julle almal!

6. Hier onder my kleed is die swaard van die koning as teken dat die koning ook julle ellendige duiwelslewens in my hande geplaas het, soos wat die dokument bewys! Begryp julle duiwels my?!

7. Buite staan vierduisend geharnaste stryders! Een teken van my, en julle lê binne enkele oomblikke in stukke gekap in hierdie saal, waarin julle soveel gruwels uitgevoer het en nog meer helse planne oorweeg het!

8. Helaas moes ek as onderpriester julle duiwelse geslepenheid lank genoeg aanskou; maar dié tyd is verby, en nou is die satansrolle en die satansonsin van julle, duiwels, verby! Van nou af aan sal alles anders word!”

9. Hier het die generaal skielik sy swaard te voorskyn getrek, `n teken gegee en binne `n oomblik het geharnasde soldate met glansende, magtige swaarde en lanse die saal van alle kante binnegedring.

10. En die generaal het nou op honende toon aan die ontsetting gevulde opperpriesters gevra: “Nou, waar is julle getroue onder​duiwels nou, sodat hulle my kan gryp en vervolgens na die vuur sleep?! 

11. Ek vra julle nou: Wil julle julleself nie wreek op die skelm in julle midde nie? Het julle geen sin meer daarin nie? Julle aarsel? Is ek dan nie hier nie?!”

12. Maar die opperpriesters skuimbek tegelyk van woede en doodsangs, want hulle het gedink dat hulle verlore was.

13. Die generaal het egter gesê: “Werklik, as julle nie so deur en deur sleg was nie, sou ek julle aan stukke laat kap het, maar julle is te sleg vir die edele swaard! Maar ek sal julle omkeer en ek maak julle tot onderpriesters en julle getroue onderpriesters tot opperpriesters! En so geskied dit!”

14. Hierop begin die opperpriesters te kerm, maar die onder​priesters het die generaal toegejuig. Die opperpriesters moes hulle klere met die onderpriesters wissel en dadelik het hulle wonings betrek, en die onderpriesters die van die opperpriesters. 

15. En so eindig dié tafereel. 

Die opperpriestergeneraal in die kasteel van die skynkoning. Die bloedige onderwerping van die hoëpriesters en die onttroning van die skynkoning 

(4 Maart 1844)

237 Na hierdie operasie het die generaal enkele van die soldate saamgeneem na die kasteel van die skynkoning, waarin die “alwetende” hoëpriesters ook gewoon het, wat hierdié keer egter, saam met hulle godkoning, nie geweet het wat bokant hulle hoof gehang het nie. 

2. Toe die generaal daar aangekom het, het hy dadelik verlang om tot die koning toegelaat te word.

3. Maar die hoëpriesters het hulle verset teen dié versoek van die generaal, want hulle het, nog net soos die koning, niks van die veranderings geweet wat daar in slegs enkele dae in Hanoch plaasgevind het nie.

4. Maar die generaal het hulle daarop beveel: “As julle my nie oombliklik tot die koning toelaat nie, sal julle deur hierdie soldate in klein stukkies gekap word!”

5. Maar toe die hoëpriesters wat die koning bewaak, hierdie bedreiging van die generaal hoor, was hulle kwaad en het die onder hulle klere verborge dolke getrek en geroep: “Wreek die misdadiger wat die goddelikheid van die koning skend!” Met hierdie uitroep wou hulle hulleself in al hulle woede op die generaal stort.

6. Toe het die generaal teruggewyk en die groot en sterk geharnaste swaardvegters gebied om die hoëpriesters in stukke te kap.

7. En die swaardvegters die klein skare hoëpriesters dadelik opgekap en drie van hulle van kop tot toon in stukke gekap en het sewe baie swaar verwond.

8. Toe die nog ongeveer dertig oorgeblewe hoëpriesters gesien het wat die generaal maak, het hulle neergeval en gesmeek om gespaar te word.

9. En die generaal het sy soldate teruggeroep en aan die smekelinge gesê: “Gee ten eerste julle wapens af en open dan die poort vir my, sodat ek by die koning kan kom! Wat daar verder met julle sal gebeur, sal julle in die kamer van die koning te hore kry!”

10. Na hierdie baie skerp uitspraak het die smekende hoëpriesters dadelik hulle dolke weggegooi en die saal waarin die, heeltemal in goud geklede, koning die troon bestyg het, geopen om hulle daar te ontvang en om hulle te vra wat hulle op hulle hart gehad het.

11. Toe die generaal by die trappies van die troon aangekom het, het die vrypostige verbaasde koning gevra: “Mens, jy sterflike dier, wat wil jy so brutaal van my hê, jou god, jou ewige heer, wie se troon sedert die ewigheid van goud is? Wil jy `n barmhartigheid van my of `n straf hê?”

12. En op `n ironiese toon het die generaal gesê: “O god, heer en koning! Kyk, ek wil niks meer en niks minder hê as dat jy nou afstand doen van jou ewigheid en jou goddelikheid en ook so `n burgerlike mensedier word soos wat elkeen van ons dit is! Wat hierdie kasteel en hierdie ewige goue troon betref, dit behoort al aan iemand anders! Kom daarom maar `n bietjie na benede! Hier sal jy dan jou goue kleding vir baie gewone burgerklere omruil om dan met jou hele aanhang na buite om in die vars lug in te gaan!”

13. En die “god” het tande gekners van woede: “Gaan daar uit, gaan daar uit, anders laat ek vuur van die hemel reën!”

14. En die generaal het glimlaggend gesê: “O, o, dit moet jy nie skielik doen nie! Want jy sou die see immers aan die brand kan slaan en ook die aarde; en dit sou tog ewig jammer wees! Sien, sien, jy klein godjie, wat net jy nou sou bewerkstellig! Kom daarom maar goedsmoeds na benede, anders moet ek jou deur hierdie onaangename geeste daar laat afdra!”

15. Nou het die koning met sy voet gestamp en `n paar agter die troon versteekte natuurtowenaars het rook gemaak en gloeiende kole omhoog gegooi.

16. Maar die generaal het gelag en beveel om die onaangename godjie van sy troon te haal. Dit het onmiddellik gebeur en die slegte vuurmakers het hulle met hulle gloed verspreidende panne vinnig uit die voete gemaak.

17. Hierdie onttroning het spoedig `n algemene hilariteit (gespot) in die stad veroorsaak.

Die verhoor van die dertig hoëpriesters deur die generaal en hulle begenadiging 

(5 Maart 1844)

238 Toe die koning op hierdie manier versorg en van burgerlike kleding voorsien was, het die generaal hom tot die dertig hoëpriesters gewend en gesê:

2. “Sien, julle god is reeds versorg en julle koning gekroon met die burgerkroon, wat hom veel beter sal pas, as die bedrieglike skynkroon waaronder hy hom verbeel het om te wees, maar tog minder as niks was! 

3. Nou gaan dit oor julle versorging, julle ou gewetenlose mensebedrieërs! Waaruit moet dit bestaan? Ek wil julle een vraag stel; die antwoord sal duidelik maak wat julle te wagte staan! Luister dus na my!

4. Die vraag lui as volg: Was julle wetend of onwetend bedrieërs van die volk, asook van hierdie deur julle gekediteerde koning? Glo julle dat hierdie swakkeling vir die mensdom in al sy dele `n god was, wat julle alles vir die volk en ook hierdie koning laat glo het? Glo julle werklik aan een of meer gode? Of het julle dit nooit geglo nie en die ou mites uit die boeke van Kinkar, teen julle eie geloof in, slegs verander en vervals en so die volk op die mees skandelike wyse bedrieg?

5. Beantwoord hierdie vraag heeltemal na waarheid! Elke aarseling en moontlike opsetlike terughoudendheid sal ek met die swaard bestraf! En beken dus nou vir die eerste keer in julle lewe openlik die waarheid met julle monde! Laat dit gebeur!”

6. Hierdie vraag maak die dertig van kleur verskiet, en aangesien aarseling, min of meer op die doodstraf gestaan het, begin een van hulle onmiddellik te praat en het gesê:

7. “Magtige generaal! As voormalige onderpriester weet jy net so goed soos ons wie ons heersers was! Was ons nie met ystergeweld gedwing om al die bedrog in stand te hou nie?! Wat het ons gewete daarby gehelp?! 

8. Die belemmering van die maag is gevoeliger as die van die hart! Met die mees ellendige gewete kan jy altyd nog lewe, maar met `n leë maag nie! Daarom sus ons ook ons hart om so iets vir die maag te kry! En jy as onderpriester moes dieselfde gedoen het, omdat die daaglikse vul van jou maag tog onmoontlik, net soos by ons, versuim kon word!

9. Jy weet al lankal, net soos ons, hoeveel waarheid daar skuil in ons godsleer! Jy weet dat hierdie leer die allerergste en mees skandelike volksbedrog was. Waarom gaan jy as `n ware mensevriend dan nie na die opperpriesters om hulle ten hemel skreiende ongeregtigheid vir hulle voor oë te hou?

10. Sien, ook jy het jou gewete moet uitskakel om daardeur ten eerste jou huid te red en ten tweede jou maag die druk van die leegte te bespaar! Ek en ons almal het baie dikwels onder mekaar gepraat: “Dit is skandelik soos wat die volk deur ons bedrieg word!” Maar wat het dit gehelp? Kon ons dit verander het?!

11. Maar noudat jy geslaag het om die mag van die opperpriesters te breek en jou tot meester op te werp, bedink dan dat ons ook mense is en dat ons gedwing was om te doen wat ons gedoen het!”

12. Die generaal was met die antwoord tevrede en het gepraat: “Goed, julle het die waarheid gepraat; dan sal ek julle ook spaar! Ek het die opperpriesters tot onderpriesters gemaak en die onderpriesters tot opperpriesters, deur die gesag wat die nuwe koning Gurat my verleen het en so maak ek as opperpriester​generaal, julle nou ook tot onderpriesters van die eerste orde! Laat dit so wees!” 

13. Daarmee was die hoëpriesters, wat die dood verwag het, tevrede en hulle was met hulle hele besitting en pakkaas na die wonings van die onderpriesters gebring. 

Die verdere onderhandelings van die generaal met die onttroonde skynkoning en sy dom, ingestudeerde koninklike woorde. Die gewelddadige verwydering van die skynkoning en die oordrag van die kasteel aan koning Gurat 

(6 Maart 1844)

239 Toe die hoëpriesters op hierdie wyse versorg was, het die generaal hom weer tot die skynkoning gewend en aan hom gesê:

2. “Nou, in hierdie eenvoudige kleding is jy `n burger en sodoende vir die eerste keer in jou lewe iets werklik; want as koning was jy niks anders as `n skandelik bedriegde mens, `n nuttelose skyn​werktuig in die mag van die priesters, en jy het nie eens die reg gehad om ooit na buite in die vars lug te gaan nie!

3. Maar omdat jy nou `n werklike mens, `n vrye burger van Hanoch geword het, is dit nou aan jou om te sê waar jy jou eie huis wil hê, in die stad binne die mure, of in een van die dagreis lange strate na die tien voorstede! Of wil jy in die voorstede self `n huis met `n tuin en `n akker hê? Praat met ons daaroor!”

4. En die skynkoning het nog baie vertoornd gesê: “Waarom vra julle skenders van my heiligheid, dit aan my?! Hemel en aarde behoort tog immers aan my, en ek kan nou hoogstens `n totaal onaansienlike burgerhuis vir my uitsoek?! Ek, vir wie selfs hierdie goue paleis `n hoogs smadelike woning is?!

5. Ek, skepper van hemel en aarde, wat van die ewigheid af in sontempels gewoon het, moet nou hier op my aarde in `n gewone burgerhut woon?! Nee, nee! Dit het `n god nooit gedoen nie! Hy sal julle heeltemal verlaat en hom weer terugtrek in sy ewige sonburg en sal van daaruit `n groot strafgerig oor julle stuur, julle helse misdadigers; eers dan sal jy erken dat die eerste bedrog beter was as die tweede!

6. Ek neem dus geen burgerhuis aan nie en ook glad geen ander woning binne, nóg buite die groot muur nie, maar ek sal julle vir ewig geheel en al verlaat en oorlewer aan die onbarmhartigste strafgerig!

7. Jy moet vir die uitvoering van jou plan met die ysterswaard te werk gaan; dink jy dat `n god ook wapens nodig het om sy planne ten uitvoer te bring? O nee! Slegs een wink, en die hemel is daar nie meer, en die aarde is daar nie meer nie!”

8. Nou was die godkoning klaar met sy moeisame ingestudeerde toespraak, want sulke en nog ander gelyksoortige toesprake het gestaan in die boeke van Kinkar, en ons god het verskeie daarvan ingestudeer en het dan per geleentheid daarvan gebruik gemaak, omdat `n god tog ietwat wyser moet praat as iemand anders.

9. Ofskoon hierdie voordrag een van die beste was wat hy uit sy kop geken het, het dit hom dié keer niks gehelp nie.

10. Ten eerste het die generaal die goddelike spreker maar net in sy gesig uitgelag en gesê: “Jy moet nie so vervelig wees nie, want as jy nou so onhandelbaar bly en my nie wil gehoorsaam nie, dan sal ek jou dadelik `n pak slae op jou blote sitvlak laat gee en dit sal jou baie pyn veroorsaak! Gehoorsaam my daarom goedsmoeds, want kyk, dit sal nie anders word as nou nie!”

11. En ten tweede het die generaal sy soldate beveel dat hulle die “almagtige god” moes gryp en wegsleep, as hy nie goedsmoeds wou saamgaan nie.

12. Maar die godkoning het hom met alle geweld teen die verlaat van die paleis verset. Maar dit het weinig gehelp.

13. Drie soldate het hom gepak, het hom na buite gedra en hom dadelik na die opperpriesters gebring.

14. Maar omdat hy daar erg getier en gevloek het, het die generaal hom daadwerklik `n stewige pak slae op sy naakte sitvlak laat gee, en hierdie bestraffing het kalmerend op die godkoning ingewerk, wie hom nou aan sy lot oorgegee het.

15. Drie dae lank het die generaal die goue kasteel laat ontruim en skoonmaak en gaan toe na Gurat en oorhandig hom die sleutel van die kasteel en het `n verslag uitgebring van alles wat hy vir hom gedoen het. Dat Gurat uiters tevrede daarmee was, hoef nouliks vermeld te word. 

Gurat ondersoek die nuwe priesterlike instellings. Koning Gurat se ontmoeting met die priesters. Die koppige, maar goeie en waarskuwende woorde van die voormalige opperpriesters. Die verbanning van die opperpriesters 

(8 Maart 1844)

240 Daarop het Gurat `n dag bepaal waarop al die priesterlike, deur die generaal oorgehaalde instellings ondersoek sou word. Die sewende dag was daarvoor vasgestel.

2. Toe die dag aangebreek het, het Gurat sy hele hofhouding byeengeroep en begewe hom daarmee, deur die generaal gelei, na die enorme kasteel van die priesters, wat soveel kamers gehad het, dat daar so `n vyfhonderd-duisend mense gerieflik ondergebring kon word. 

3. Toe Gurat hierdie groot kasteel betree het, wat goed aan hom bekend was, was hy, as voormalige kollega, uitstekend deur die nuwe opperpriesters ontvang en bomatig gelukgewens; maar toe hy by die onderpriesters gekom het, het niemand hom verroer nie en elkeen het sy gesig van hom afgewend.

4. Dit het Gurat opgeval en hy het die ernstige vraag aan die agterdogtige en onbuigsame onderpriesters gestel, waarom hulle hom dusdanig bejeën het, omdat hulle tog geweet het dat hy die alleenheerser oor geheel Hanoch was, asook oor die hele, groot ryk.

5. Maar die onderpriesters het gesê: “Ons erken jou nie as heer oor ons nie, maar as `n rebel teen ons regmatige, deur alle gode bepaalde opperste heerlikheid! Ons moet jou wel gehoorsaam omdat jy alle mag na jou getrek het, maar ons kan jou ewig nooit ag en nog minder salf en kroon nie!

6. Ons sal wel doen wat jy ons sal hiet en gebied, maar ons aangesigte sal ewig van jou afgewend bly en ons harte sal altyd vol veragting wees vir jou!

7. Soos wat ons onsself egter ten aansien van jou sal gedra, so sal ook die ou Hoofgod en die nuwe gode, wat niks anders is as sy uitgaande kragte, hom ten aansien van jou gedra!

8. Ons heers oor die volk in Sy orde, ons het Sy goud afgeneem as die grootste vergiftiging vir die innerlike lewe en het die hoogmoediges met die slaweketting verdeemoedig en met die verlamming van die tong. Maar ons het die fout begaan dat ons die geel gif vir onsself gehou het! Dit het ons vergiftig en verblind en ons kon die planne van ons vyande nie meer deursien nie; daarom smag ons nou hier as slegte saakwaarnemers van die ewige belange van die ou God!

9. Ons het ons verdiende loon gekry en is bly dat God ons so genadig gestraf het, en dat ons bewus is van hierdie besoeking; maar jy het heeltemal van ons, asook van God, afvallig geword en sal nooit meer die verbinding opnuut met Hom vind nie! 

10. Die verlies van ons heerlikheid pla ons niks, maar wel die feit dat ons halfpad gedood is, op `n weg waarop ons die volk weer tot die ou orde sou teruggebring het!

11. Maar nou het dit gebeur! Jy het nou alle geeste in die mense gedood; niks anders leef meer daar in hulle nie, as die natuurkrag wat jy as die enigste god aansien! 

12. Daarom het die houer ook vol geword, waarvan ooit aan Kain berig was en waaroor Farak geprofeteer het, en die gerig van God sit al op ons nek! Daarom spreek ons hier ook die vloek, in plaas van die seën, oor jou uit! Dit is ons laaste woorde aan jou!”

13. Hierdie ontvangs het nie in die smaak van Gurat geval nie; hy was woedend, het al hierdie onderpriesters laat gesel, hulle toe verplaas na die verre oewers van die see en vervolgens baie ander onderpriesters aangestel, wat hom besonder goedgesind was. 14. Met hierdie ekspedisie was egter ook elke spoor van My, die enigste ware God, weggestuur, en die mees kragtelose en duister heidendom het sy volledige aanvang geneem.

15. Die ou priesters het My tenminste nog vir hulleself geken, maar nou het niemand My meer geken nie. Want die heldhaftige opperpriesters was nog nuwelinge en nog nie ingewy in die Wysheid van die oues nie en het weinig of niks van My geweet nie!

16. Maar wat verder gebeur het, dit sal die vervolg laat sien! 

Die opperpriestergeneraal praat voor die raad van die priesters oor sy geestelike beleidsplanne 

(9 Maart 1844)

241 Na hierdie ekspedisie en na die nuwe benoeming van die onderpriesters, het Gurat `n priesterraad byeengeroep, waarin bepaal sou word hoe die nuwe godsleer vir die volk moes lyk.

2. Toe die raad in die kasteel van die koning bymekaar was, het die opperpriestergeneraal opgestaan en gesê: “My koning en my heer, laat my in hierdie belangrike saak praat, waarvan enkel en alleen jou en ons almal se welsyn afhang! Want stel ons die godsleer simpelweg op en ken nie die grootste prag en praal daaraan toe nie, dan sal dit lyk asof sy gladnie bestaan nie!

3. Om dié rede moet die gode wat aan die volk bekend is, gehandhaaf bly en moet daar nog `n hele spul daaraan toegevoeg word, maar met die belangrikste verandering, dat ons op verskillende geheimsinnig lykende plekke groot geheimsinnige tempels vir hulle bou en die godheid so kolossaal moontlik daarin uitbeeld, want die kolossale oefen op die beskouende mens `n magtige indruk uit en skok sy gemoed. 

4. Vir elke godheid moet ons ook priesters in die lewe roep, wat egter met alle water van die geestelike politiek gewas is en in staat moet wees om deur middel van natuurlike towery hulle godheid se eie spesifieke wonders te verrig. Sulke priesters moet tuis wees in meganika en skeikunde en hoe handiger hy die wonderwerk sal bewerkstellig, hoe beter sal sy posisie wees!

5. Want dit is ver van ons, om so `n priester uit die staatskas te besoldig; maar aan elkeen van hulle moet gesê word: “Kyk, die tempel is `n lokaas! Jy word daar as kat neergesit; as jy wil vreet, dan moet jy weet hoe om die lokaas te stel!”, en ons kan by voorbaat daarvan oortuig wees dat dit in ons ryk oor enkele jare sal wemel van die diepsinnigste, mees uiteenlopende wonders, en die volk sal oorloop van suiwer eerbied en oorgawe!

6. Maar daar moet veral toegesien word dat elke priester van `n tempel met `n bepaalde godheid, die grootste geheimhouding in ag neem, dat hy op straf van die dood altyd nugter sal staan teenoor elkeen uit die volk en dat hy verder moeilik aanspreekbaar sal wees; en wanneer hy dan met iemand praat, laat hom dan so onbegryplik moontlik praat, want wat die gewone verstandsmens begryp, sien hy nie as goddelik nie!

7. By elke tempel moet dan ook `n welsprekende volksredenaar aangestel word, wat die kuns verstaan om die wonderdade van die tempel en die bybehorende godheid by die volk aan te prys; skole om sulke priesters en sprekers te bekwaam, sal slegs hier in Hanoch wees!

8. Ek dink dat wanneer my voorstel in praktyk gebring word, ons daarmee vir alle tye van die tye gesorg het en die volk nie eens direkte belastings hoef op te lê nie, want die tempels met die gode en priesters sal die skatte van die volk wel vanself op die onskuldigste manier in die wêreld uit hulle sakke haal, en die regering sal gesien word as `n regering van duifies en lammers. Dat die wêreld bedrieg wil word, is vanouds af bekend; laat haar dan ook bedrieg wees! 

9. Maar nou nog iets! Moet jy, koning, die opperste heerlikheid van die hooglanders erken? Ek sien nie in waarvoor dit goed sou wees nie! Ek bedoel, ons staan op die ondergrond en moet daarom stewiger staan as die hooglanders!

10. Weet jy, koning, wat ons doen? Kyk, ons neem die trap weg, en die hooglanders moet dan maar sien hoe hulle na ons toe gaan kom, dit wil sê, ons kap alle moontlike toegange tot die hoogland tot honderd manshoogte loodreg af, dan moet die hoës maar vlerke laat aangroei as hulle na ons toe wil kom!

11. Meer sê ek voorlopig nie, en laat die res aan jou oor, koning!”

12. Die koning en almal was uitermate tevrede oor hierdie raad en dit was dan ook so vinnig moontlik en met groot ywer uitgevoer. Reeds die volgende dag was alle argitekte, bouers en myndeskundiges byeengeroep. 

Die hooglanders word geïsoleer deur die steil afgeslote berghellings. Die energie van die oervolkere. Die bou van die nuwe heidense tempels 

(11 Maart 1844)

242 Die myndeskundiges het tweehonderdduisend man geneem, elkeen toegerus met die benodigde werktuie.

2. Die ingenieurs het die moontlike toegange tot die hoogland ondersoek en daar ongeveer vyftig gevind, wat in die uiterste geval wel van bo af begaanbaar gemaak kon word. Maar as iemand van benede af na bo sou wil gaan, dan sou hy wel tot by die baie walle van die klowe kom, maar om daaroor te kom, was nie moontlik nie, omdat hulle toringhoog was; die bewoners van die hoogland kon egter met toulere oor die mure afdaal en dan vandaar ook die vlakte van die laagland bereik.

3. Daar was op die hoogte weliswaar meer as vyftig klowe voorsien met passe; maar die uitlopers en klowe het in die diepte steeds nader aanmekaar gekom en verenig, en so het daar uit twintig uitlopers en klowe slegs één hoofkloof ontstaan. As dit onbegaanbaar gemaak word, dan sou daardeur ook alle hoër geleë uitlopers van hierdie een hoofkloof vir niks meer gedien het nie. 

4. Die vyftig toegange was binne drie maande se tyd, so `n tweehonderd manshoogte loodreg afgeskuins, en dit dikwels oor `n breedte van veertig tot honderd vadem. Daardeur was dit vir die bewoners van die hoogland totaal onmoontlik gemaak om ooit nog in die vlakte van Hanoch te kom; en so was die werk baie doelmatig in so `n kort tyd beëindig, waartoe in die huidige tyd (in die jaar 1844) verseker meer jare nodig sou gewees het.

5. Kenmerkend van hierdie oervolkere was trouens dat hulle `n werksaamheid vooraf deeglik bereken het, en dan het hulle dadelik met soveel krag aan die werk gegaan, dat dit binne die kortste moontlike tyd voltooi was.

6. Want hulle het gesê: “Dit kos eweveel of ons met min arbeiders `n langer tyd aan een taak bestee, of dat ons binne `n kort tydjie baie arbeiders aan dieselfde taak sit; in die tweede geval wen ons aan tyd en daardeur kan die werk vroeër benut word, wat dan `n groot wins is!”

7. In wêreldse sin het hulle sekerlik heeltemal gelyk; wie hierdie reël geestelik in ag sou neem, sou ook beter voorwaarts kom as langs die weg van sy lou traagheid.

8. Op hierdie manier was ook vir die bou van die tempels so `n twee miljoen arbeiders ingesit, en binne een jaar was daar oral allerlei tempels met bygeboue, saam `n duisendtal gebou en van alles voorsien.

9. Hoe die godhede egter oor die tempels verdeel en opgestel was om daar hulle wonders te bewerkstellig, daaroor in die vervolg enkele beskrywings! 

Die beskrywing van enkele afgodstempels. Die ostempel 

(12 Maart 1844)

243 Hier is `n paar sketse van die wonderlike voorstellings van afgode in die tempels:

2. In `n diep kloof in die berge waar `n wilde bergstroompie geraas het en oor hoë rotswande in steil watervalle verstuif het, was `n groot halfronde tempel in `n taamlike ruim keteldal gebou.  

3. Die voormuur was reguit en daar het op `n half silindervormige agterdeel aangesluit, waaraan dan weer die gebou vas was waarin die priesters van die tempel gewoon het.

4. Heeltemal bo in die voormuur van hierdie tempel was twee groot ovaalvormige vensters, soos die oë van `n os.

5. `n Paar vadem dieper, maar presies in die middel tussen beide boonste vensters was weer twee langwerpige ronde vensters taamlik naby mekaar aangebring en in die lengte het hulle loodreg ten opsigte van beide horisontale boonste vensters gestaan wat soos die oë van `n os gelyk het.

6. Ten slotte was heel onder `n vier vadem breë en `n halwe vadem hoë poort aangebring, ondersteun deur drie swart pilare, wat van veraf min of meer gelyk het soos die bek van `n os.

7. Die hele voormuur om die boonste en onderste vensters en om die poort was beskilder en het soos `n oskop gelyk, en heeltemal boaan op die muur, bokant die oogvensters was twee uitsteeksels geplaas wat soos twee horings gelyk het. Aan beide kante van die voormuur, parallel met die oogvensters, was twee groot blikore bevestig, waaruit daar langs buise permanent `n magtige rookwolk gekom het. So het dié front die hele grieselrige, indrukwekkende aansien van `n oskop gehad.

8. Die binneste van die tempel was donkerrooi geverf, en agter in die tempel, soos in `n magtige groot nis, het `n kolossale os gestaan wat uit koperplaat vervaardig was. Sy agterpote was so dik dat mens met `n leer daarin, baie maklik in die groot buik van die os kon kom en allerlei towerkunsies daar kon uitvoer.

9. Die towerkunsies het die volgende behels: Tydens bedevaarte na hierdie wonderlike tempel en die afgod word die enorme groot kop deur `n hefboom aan die binnekant, voortdurend op en af beweeg. Verder was daar `n kragtige blaasbalk binne-in die buik aangebring. Daarmee was rook en gereeld ook vlamme deur die bek van die os na buite geblaas, waarop dit dan geweldig in die os begin te donder het.

10. En eers as daar `n einde gekom het aan die ontsettende gedonder, het die spreker wat hom in die buik van die os bevind het, `n groot blikspreekbuis geneem en het dan enkele onsamehangende woorde tot die bewende volk gerig.

11. Daarop word die os dan rustig, en die opperpriester het deur `n agterdeur tevoorskyn gekom, reukwerk aangesteek, die offers vir die volk en die tyd vir die volgende offer bepaal.

12. Wie `n bees gehad het, moes hier offer, anders het die bees spoedig siek geword en doodgegaan, waarvoor die diensbare geeste van hierdie tempel natuurlik voor gesorg het.

13. Hier onder nog meer sketse! 

Die sontempel 

(13 Maart 1844)

244 `n Goeie dagreis vanaf Hanoch, in die rigting van die middag, op `n baie kaal rotsgebergte, was een van die mees bedenklike tempels gebou, waarin die son vereer was.

2. Maar waarom was hierdie tempel dan so bedenklik? `n Nadere beskrywing daarvan sal dit duidelik maak!

3. Die tempel was heeltemal rond. Die een helfte van die tempel het `n digte muur gehad; maar die ander helfte was oop en het ses pilare gehad wat die kegelvormige ronde dak gedra het.

4. Aan die kant van die digte muur, in die rigting van die aand, was die gebou waar die priesters gewoon het vas daarteenaan gebou. Dit het ruimte gebied vir honderd priesters en was net so hoog soos die tempel, wat `n hoogte van tien vadem gehad het en eweveel vadem in deursnee was.

5. Presies in die middel van die vaste muur van die tempel was `n hol spieël aangebring wat uit `n dik, baie fyn gepolyste goue plaat bestaan het. Dit het `n deursnee van ongeveer twee vadem gehad en kon deur middel van `n baie kunstige metode tussen alle grade van `n halwe sirkel heen en weer en op en af gerig word.

6. In die brandpunt, op presies tien vadem afstand, in die rigting van die aand, was tussen die ses pilare vyf voet hoë ronde offeraltare met `n deursnee van vier voet aangebring.

7. Vanuit die priesterhuis het `n onderaardse gang tot presies onder die middelste altaar gelei, dit wil sê dat van die vyf altare tussen die ses pilare die natuurlike middelpunt gevorm het.

8. Dié altaar was hol. Daaronder was `n hefwerktuig; dit het `n ronde klipplaat omhoog gehef wat presies in die hol ruimte van die altaar gepas het.

9. Wanneer die offerende priester in sy goue gewaad in die tempel, waar die volk omheen gestaan het, nou wou binnekom, dan gaan hy op die klipplaat staan en word omhoog gewend deur `n masjien, du natuurlik met sy hoof die goue deksel van die altaar omhoog en op dié manier dadelik as te voorskyn getower met `n goue hamer in sy hand op die altaar gestaan. 

10. As die volk dan daarheen gaan en hulle daarvan oortuig het dat die altaar van vaste klip was waar geen natuurlike mens kon deurdring nie, dan het hulle die priester as `n hoër wese aangesien. Daarop het die priester die altaar weer toe gedek, enkele onverstaanbare woorde gemompel, het dan driemaal op die deksel van die altaar geklop, en dadelik het die deksel weer omhoog gegaan en `n tweede priester het met reukwerk tevoorskyn gekom. 

11. Die operasie het nog driemaal agtermekaar gebeur. Dan word die middelste altaar stewig afgesluit, die bedekking van die vier ander altare word weggeneem en die vier opperpriesters het hulle reukwerk op die eweneens wit klipplate geplaas.

12. Wanneer die reukwerk nou geplaas was, het die priesters die hol spieël, wat die vorm van die son gehad het, aanbid. Die opperpriester het met die hamer op `n ander plaat geklop, en dadelik was die andersins bedekte hol spieël onthul en was deur middel van `n inwendige meganisme gedraai, wat deur `n deskundige bedien was .

13. Die enorme brandpunt het nou op een van die vier offeraltare geval en binne één oomblik die lig ontvlambare reukwerk verteer.

14. Wanneer die reukwerk op al vier altare verteer was, het daar `n spreker op die middelste altaar geklim, wat `n verskriklike toespraak aan die volk gehou het en bewys het dat die son heeltemal in die mag van hierdie tempel was. Daarom moes die volk ook geweldig baie offer as hulle mooi dae en `n goeie jaar wou gehad het.

15. Meer hoef Ek nie van hierdie satanswerk te sê nie; want elke weldenkende mens kan eenvoudig goed insien wat dié bedrog by die baie duistergehoue volk teweeg moes gebring het.

16. Hierna nog meer van soortgelyke dinge! 

Die tempel van die wind 

(15 Maart 1844)

245 Ten ooste van Hanoch en wel ongeveer drie dagreise ver, was daar `n middelgebergte.

2. Die hoogste deel van die gebergte was gevorm deur vier heuwels van gelyke hoogte wat almal `n taamlik reëlmatige kegelvorm gehad het; hierdie vier heuwels het nie heeltemal in `n ry gestaan nie, maar het so gestaan dat hulle toppe die uiteindes of hoeke van `n skewe vierhoek gevorm het.

3. In die nogal aansienlike hoogvlakte tussen hierdie vier heuwels was `n nie onbeduidende meer met `n omtrek van so `n drie uur deurgaans. Dié meer het vier taamlike groot uitlope gehad en die het natuurlik deur die vier dale tussen die vier heuwels deurgeloop.

4. Op elke heuwel was `n oop pilaartempel gebou en bietjie laer, byna aan die meer, was die geboue waarin die priesters gewoon het, wat egter geen deure gehad het wat duidelik aan die geboue te sien was nie, maar aan die ander kant van die heuwel het `n tonnel geloop en slegs daardeur kon mens in die gebou kom; net so het daar ook `n onderaardse gang vanaf elke woongebou na die tempel op die top van die heuwel geloop.

5. In die middel van elke tempel was `n magtige pilaar gebou. Aan elk van die vier wande van die pilaar was `n kolossale, grof bewerkte, hol metaalkop ingemessel. elke kop het `n oop mond gehad soos by iemand wat byvoorbeeld kole of iets anders aangeblaas het; die opening was slegs natuurlik en ruim twee voet in deursnee.

6. Vanaf die pilaar het `n onderaardse pyp met `n deursnee van meer as twee voet geloop, ongeveer tweehonderd vadem neerwaarts na `n heeltemal verborge kunsmatige grot. In hierdie grot, wat so groot was as `n hedendaagse betreklike groot kerk, was `n magtige, deur `n watermeul aangedrewe, blaasbalk, wat elke sekonde so `n tienduisend kubieke voet lug deur die genoemde pyp na een van die tempels vervoer het. Vanselfsprekend het elke tempel sy eie blaasbalk in die ravyn gehad.

7. Vier keer per jaar was `n groot offerfees in die wonderoord gehou, wat hier uiteraard die vier winde betref het. Aan hierdie vier winde moes elkeen van alles wat hy gehad het, baie ryklik offer, anders kon hy ontsettende storms verwag. Op die vasgestelde offerfeesdae het dit van duisende en nog eens duisende bedevaartgangers gewemel, wat ryklik belaai was met allerlei offergawes.

8. Wanneer die tempels heeltemal deur mense omgewe was, het daar opeens, deur `n verborge deur wat kunstig in `n pilaar aangebring was, die priesters asof te voorskyn getower, die tempel ingekom, het deur middel van `n vlag `n teken na die omgewing waar die geheime blaasbalk was, gegee en onmiddellik het die masjiniste die balk vol in bedryf gesit, en uit die oop blaasmond​openinge van die vier kolossale koppe aan die pilaar begin so `n magtige lugstroom te blaas, dat dit op `n afstand van twintig vadem nog orkaansterkte gehad het. 

9. Hierdeur herken die volk nou die heersers van die winde en moes menigmaal groot offers aan hulle bring as hulle vir hulle wou win, maar hulle mag nie al te vas op hulle trou gereken het nie, want die heersers van die winde moes immers baie ongebonde gewees het!

10. Dieselfde blaastoestel kon ook deur `n ander pyp op die oppervlak van die meer gerig word, waardeur daar op die meer behoorlike groot golwe ontstaan het, veral in die omgewing waar die pype in die water van die meer uitgemond het.

11. Wat sulke indrukwekkende illusies as invloed op die dom volk uitgeoefen het, kan elkeen maklik vir hom voorstel.

12. Hierna nog meer sulke sketse! 

Die tempel van die water 

(16 Maart 1844)

246 In `n eweneens bergagtige streek, byna twee dagreise noordoos van Hanoch, was `n tempel vir die watergod gebou. Maar hoe, dit sal die volgende kort skets dadelik laat sien! 

2. In die genoemde streek, wat rondom deur steil berge ingesluit was, was `n baie groot meer wat deurgaans `n omtrek van dertig myl of sestig uur te voet* gehad het. *(1uur = halfmyl of 1 myl = 2ure)

3. In die middel van die meer was `n eiland wat `n oppervlakte van minstens vier vierkante myl gehad het en wat besaai was met klippe en ander kleiner, maar werklik steil berge, wat baie ryk aan fonteine was. Hierdie fonteine het die vlakker deel van die eiland baie goed bevloei en dit sodoende baie vrugbaar gemaak.

4. Die eiland was deur die watergode uitgesoek en hulle het in die middel daarvan `n baie imposante kasteel gebou, waaromheen `n breë grag gegrawe was, wat haar water van honderd kunstige fonteine verkry het. 

5. In die middel van hierdie presies vierkante kasteel, was `n majestueuse, oop tempel gebou, waarin, in `n groot skulp wat uit rots gekap was, `n geweldige, waterdraak gestaan het, wat egter nie van klip nie, maar kunstig van koperplaat, met `n goud legering gemaak was. 

6. Op die rug van die draak het `n, ook van dieselfde materiaal gemaak, kolossale mansfiguur gery wat deur middel van `n inwendige, baie eenvoudige meganisme voortdurend sy kop heen en weer gedraai en sy regterhand van tyd tot tyd opgehef het.

7. En telkens as hierdie figuur sy hand omhoog beweeg het, het deur `n buis bokant die ronde dak van die tempel `n magtige waterstraal meer as twaalf vadem omhoog gespuit, wat alles natuurlik vir die dom volk `n hoogs wonderbaarlike en verrassende skouspel was. 

8. Daar was nog `n hele spul ander waterkunswerke hier gebou, en die hele eiland was mettertyd met allerlei spuitfonteine besaai; om dit alles van naderby te beskryf, sou alleen al `n aparte boek nodig gehad het. Laat ons daarom tot die hoofsaak oorgaan!  

9. Aan die watergod was twaalf feeste in `n jaar gewy. En elkeen wat `n put êrens in die ryk van Hanoch gegrawe het, moes vooruit aan die watergod offer. Telkens as iemand hom gewas het, moes hy die watergod gedenk en al om die sewe dae `n klein offer opsy geplaas het. En wie gebad het, moes al `n aansienliker offer gebring het en dit in ieder geval aan `n deur die watergod aangestelde waterwagter oorhandig het, anders kon hy nie op geluk in die water gereken het nie!

10. So moes ook die wassers, die skippers, die vissers en nog allerlei mense wat met water te doen gehad het, aan die watergod offer, anders het onvoorsiene teëspoed op hulle gewag, waarvoor die watermeesters, wat oral by die water opgestel was, gewoonlik gesorg het. 

11. Sodat die hele volk van die ryk Hanoch sulke offers gewilliglik gebring het, was, soos reeds opgemerk, twaalf feeste op die eiland gehou. Met hierdie feeste het dit op die meer gewemel van allerlei vaartuie wat bedevaartgangers heen en weer vervoer het.

12. Op die eiland was ook heelwat skommelklippe waarin die gaste soveel moontlik opgelig en gewip was; en vir die priesterlike vissers en skippers van die meer was daar ook goeie verdienstes. Elkeen was wel gratis na die eiland toe vervoer; maar `n mens moes vir die terugreis betaal.

13. Ek dink dat mens nie nog meer oor hierdie gruwels hoef te verneem nie! Daarom sal ons dadelik weer na meer loflike sake oorgaan!  

Die tempel van die vuur 

(18 Maart 1844)

247 In `n ander streek tussen die berge, wat baie ryk was aan naftaleen fonteine, was daar ook `n groot tempel gebou.

2. Die tempel het glad geen vensters gehad nie en was dus heeltemal geslote, en mens kon slegs inkom met `n kronkelende onderaardse gang, met `n wenteltrap aan die einde.

3. Die tempel was baie ruim en op die galerye en in die gelykvloerse ruimte kon wel so `n twintig duisend mense deurgegaan het, sonder dat daar `n gedrang daardeur ontstaan het.

4. Die dakwerk, wat uit baie ronde koepels bestaan het, was deur baie stewige pilare gedra, en deur elke koepel het `n skuins opening geloop waardeur die in die tempel geproduseerde walm kon uitwyk.

5. In die ovaalvormige, op `n nis lykende agtergrond, was op `n van trappies voorsiene eiervormige voetstuk, `n geweldige groot beeld van `n naakte man opgestel. Die beeld het op `n enorme groot klipkubus gesit, wat `n deursnee gehad het van vier vadem, en dus `n oppervlakte van sestien vierkante vadem en `n inhoud van vier-en-sestig kubieke vadem. Die standbeeld was egter slegs van koperplaat gemaak, was dus hol en kon in die binneruimte vyfhonderd mense bevat wat gedurende die feeste, waarvan daar slegs twee per jaar was, allerlei spektakelstukke uitgevoer het.

6. Om die enorme onderstel wat van trappies voorsien was, was op `n afstand van drie vadem, en wel `n ovaalvormige ring vormend, tweehonderd ronde altare van twee vadem hoog en met `n deursnee van twee voet opgestel, waarheen aan die onderkant `n ryk naftaleenbron gelei was.

7. Die altare was kopersilinders wat heeltemal met fyngestampte puimsteen gevul was. Die aardolie het nou volgens die wette van die aantrekking ryklik deur die porieë van die puimsteen deur die silinder heen na bo gestyg, en mens hoef slegs met `n vlammetjie oor die vet oppervlak van die altaar te beweeg of daar het helder, baie wit vlamme gebrand, wat soos die sogenaamde Bengaalse vuur gelyk het. 

8. Hierdie aldus brandende altare het die tempel van binne so helder verlig, dat dit daar ligter was as in die daglig. Hierdie altare het dag en nag één stuk deur gebrand en was nooit gedoof nie.

9. Maar daar het nog `n hele spul koperpype langs die pilare omhoog geloop wat deur alle galerye gelei was. Waar `n leiding ook maar `n opening gehad het, hoef `n mens slegs met `n vlammetjie daarlangs te stryk, en die baie eteriese olie van die aarde het dadelik gebrand. 

10. Wanneer daar nou `n bepaalde fees moes plaasvind wat hierdie “vuurgod” en sy dienaars betref het, dan het daar honderdduisende bedevaartgangers uit alle streke gekom wat aan hierdie afgod baie en ryk offers gebring het.

11. Die priesters van hierdie afgod, het allerlei vertonings met vuur verrig; die een vuurwerk het die ander oortref wat betref grootte, glans en veelsoortige prag. Veral in die nag was die hele berg​streek so verlig dat mens nie geweet het wanneer die dag aangebreek het nie.

12. In die tempel het die afgod soos met duisend stemme gepraat van sy mag oor die volk, en homself mateloos geroem, terwyl die priesters buite gepredik het. 

13. Wat `n indruk dit by die dom volk gemaak het, hoef nie beskryf te word nie; slegs soveel kan nog gesê word, dat die fees, vanweë die baie groot spektakels, ook altyd deur die hooggeplaaste persone besoek was.

14. Selfs Gurat en sy generaal met hulle gevolg was nooit afwesig nie. Meer is nie nodig om die hoogste graad van afgodery wat hier bedryf was, te raak te sien nie.

15. Maar daarom hierna tog nog meer sketse! 

Die liefdestempel in Hanoch met sy tuin 

(20 Maart 1844)

248 In Hanoch self was `n wondertempel gebou wat gedurende die hele dag oop was; maar elke besoeker moes hom laat welgeval om aan die mooi priesteresse, die halfgodinne en in die besonder die volmaakte godinne `n heel aansienlike offer te oorhandig.

2. Ja, wat se tempel was dit dan, hoe was hy ingerig, en aan wie was goddelike verering hier betoon? Die volgende kort beskrywing sal dit dadelik in die helderste lig laat sien! 

3. Die tempel was buite die poort gebou wat na die kinders van God gelei het en waaragter die gebergte baie spoedig begin het.

4. In die boeke van Kinkar het mens `n vurige verhandeling oor Naëhme gevind, wat volgens die beskrywing so mooi was dat die klippe haar selfs sou agterna geloop het.

5. Vir hierdie Naëhme was daar dus `n buitengewone mooi tempel gebou, wat rond en oop was en bestaan het uit dertig pilare aan die buitekant en uit tien pilare wat binne die dertig pilare in `n korrekte ordening opgestel was, sodat telkens agter drie pilare `n pilaar te staan gekom het om die ronde dak te dra, en wel op `n afstand van drie vadem.

6. Om die tempel heen was drie paleise gebou; een vir die priesteresse, die ander vir die halfgodinne en die derde vir die volmaakte godinne.

7. In die middel van die tempel was Naëhme, in wit marmer op `n swaar vergulde voetstuk, pragtig uitgebeeld, heeltemal naak in `n ietwat kolossale grootte, en aan die pilare was op laer voetstukke naakte mansbeelde geplaas, in volle opgewondenheid, met hulle gesigte na die naakte Naëhme gekeer.

8. Om die tempel en om die drie paleise was `n enorme groot tuin aangelê wat aan prag en skoonheid niks te wense oorgelaat het nie.

9. Dit het bestaan uit drie afdelings. Die een en die mees voortreflikste was `n kunstig aangelegde doolhof; maar die gange van hierdie doolhof was nie gevorm deur geslote mure nie, maar het bestaan uit baie sierlike hekwerke, sodat mens vanuit die een gang in honderd ander kon kyk.

10. En as daar dan, `n baie mooi volmaakte godin haarself hier en daar skertsenderwys laat sien het, dan kon die vereerder van so `n godin tog nie by haar uitkom nie; ook wanneer slegs een enkele hek haar geskei het, en moes hy tog die grootste omweë maak, om by haar te kom. 

11. Die verskil tussen die priesteresse, die halfgodinne en die volmaakte godinne het hieruit bestaan:

12. Die priesteresse was sierlik gekleed en verder mooi van aangesig en gestalte.

13. Die halfgodinne het slegs `n handbreedte goue skortjie oor hulle skaamte gehad en armbande met edelstene en aan hulle voete goue sandale; verder was hulle heeltemal naak.

14. Die volmaakte godinne was heeltemal naak, behalwe hulle goue sandale aan hulle voete en hulle moes van groot skoonheid gewees het. Hulle hare moes goudblond wees; hulle hele liggaam mag geen vlekkie vertoon het nie en moes volkome blank en heeltemal onberispelik gewees het. Ook mag, behalwe hulle hoof, geen enkele ander liggaamsdeel `n natuurlike beharing gehad het nie, maar vir die verwydering daarvan, was daar baie middele in Hanoch beskikbaar.

15. Wanneer die volmaakte godinne in die oordekte dwaalweë gaan wandel het, het hulle steeds `n priesteres en `n halfgodin by hulle gehad. Die priesteres moes vooruit loop om die weg vir die volmaakte godin te reinig, en die halfgodin moes met `n wolf- of vosstert die vlieë, langpootmuggies en perdevlieë van haar lyf gehou het.

16. In die twee ander dele van die tuin wat uit lane, blombeddings en prieeltjies bestaan het, kon die priesteresse ook sake gedoen het; maar in die doolhof, wat ook van `n hele spul geslote tempeltjies voorsien was, mag slegs die volmaakte godinne en nou en dan ook die halfgodinne sake gedoen het.

17. Vir die godheid van die skoonheid was daar weliswaar geen vasgestelde feeste gegee nie, maar daarvoor het die tempel oordag en snags met goeie verligting oopgestaan.

18. In die begin was die tempel in geheel van slegs drieduisend vroulike wesens voorsien; maar reeds na drie jaar moes die priesteresse, en toe die halfgodinne en die volmaakte godinne vertienvoudig word. Want hulle het vir Gurat meer opgelewer as alle ander tempels, want die doolhof was dag en nag vol vereerders van die volmaakte en halfgodinne gewees.

19. Om meer hieroor te sê, is nie nodig nie, want elkeen sal die openlike onsedelikheid maklik hieruit deursien. Daarom `n volgende skets hieronder!  

Die metaal- of ertstempel 

(21 Maart 1844) 

249 Nie ver van Hanoch af nie, waar die ystersmelterye sedert die tye van Lameg was, waarvan Thubal-Kain die uitvinder was, word ook `n besonder ryk en skitterende tempel gebou.

2. Hierdie tempel was ook oop en `n groot, ronde dak was deur suiwer ysterpilare gedra, waarvan hierdie tempel enkele honderde daarvan gehad het; die tempel was egter nie heeltemal rond nie, maar meer eiervormig.

3. In die smaller agterdeel was `n massiewe driepoot opgestel. Die pote daarvan was drie pilare van ongeveer twee vadem hoog, en die massiewe ronde plaat wat sy gedra het, het `n middellyn van drie vadem gehad.

4. Op hierdie ronde plaat het `n enorme halfnaakte smid gestaan, kunstig gevorm uit dik koperplaat. Voor hom was `n magtige aambeeld geplaas waarop `n groot klomp yster geplaas was.

5. Die kolossale smid het in sy regterhand `n reusagtige hamer gehad, maar dit was hol, netsoos die smid self. In sy linkerhand het hy `n groot tang gehad waarmee hy die klomp yster op die aambeeld geslaan het.

6. Op die rand van die plaat waarop ons smid gestaan het, het was daar nog `n aantal klein standbeelde, ook van koperplaat vervaardig, elk getooi met `n ander stuk gereedskap uit die metaalbereiding en so het hulle die kenmerk van die god van die erts en die eerste smeltmeester gedra, wat natuurlik niemand anders as Thubal-Kain self was nie.

7. Agter die groot tempel, na die berg toe, was `n groot kasteel gebou waarin honderd priesters gewoon het, wat van die ryk offergawes geleef het wat aan hierdie god gebring was.

8. Agter die kasteel was die heilige skag wat Thubal-Kain self in die berg gegrawe het. Vir `n offer mag enigeen dit betree het.

9. Op `n diepte van honderd vadem was `n groot grot wat Thubal-Kain laat uitkap het. Hier het die priesters van hierdie god `n aantal ou heiligdomme getoon wat almal afkomstig was van Thubal-Kain. Natuurlik was daar, soos oral, baie leuens en bedrog daarby.

10. Hierdie god het maar drie feeste per jaar gehad. Op so `n fees was `n os deur die priesters geslag en wel op die groot ronde plaat voor die god. 

11. Wanneer die os geslag was, het die priesters van die plaat afgeklim, en binne oomblikke het `n magtige vuur begin om onder die driepoot te brand en het steeds groter geword en baie gou die hele plaat laat gloei het. En daardie vuur het aangehou totdat die hele os op die plaat in as verander is.

12. Terwyl die vuur gebrand het, het die god ook vinnig gehamer, wat natuurlik deur `n verborge wateraandrywing bewerkstellig was, en so was `n sterk blaasbalk in werking gestel deur dieselfde aandrywing, waardeur die koolvuur geweldig onder die driepoot aangewakker was.

13. Tydens hierdie offerande wat altyd dieselfde gehou was, was kragtige preke gehou waarin die nut van die metaalblaaie geroem was, en natuurlik die god van die metaalblaaie die meeste.

14. Na so `n preek was die offers in ontvangs geneem, en die bedevaartgangers mag dan die nabygeleë groot koninklike myne besoek het, waar dit egter ook gewemel het van bedelaars.

15. Dat ook hierdie tempel druk besoek was, hoef nie van naderby vermeld te word nie; daarom genoeg van hierdie gruwel! 

Verdere tempels in Hanoch en omgewing. Die vryheid van belastings in Hanoch. Die afgesnyde hooglanders op soek na `n uitweg na die vlakte. Die spore van Gurat se werk in Tibet. Die nuwe bode van Noag na die tien vorste 

(22 Maart 1844)

250 Op dieselfde wyse was daar nog `n hele spul gode en tempels. Die natuur het `n tempel in Hanoch gehad en verder in elke stad `n kleiner een; die wolke het ook `n tempel gehad; netso het ook die maan, die sterre, bepaalde diere, bome, fonteine, riviere, mere, seë, berge en verskillende metale hulle besondere gode, tempels en priesters gehad. Elke oomblik het mens in `n ander tempel vasgeloop.

2. Maar hierdie tempels was vir die merendeel ondergeskik aan die reeds genoemde. Slegs in Hanoch het nog, volgens oud miste​rieuse gebruike uit die boeke van Kinkar, die tempel van Lameg bestaan; maar buiten die koning, die opperpriestergeneraal en die ander opperpriesters mag niemand, op straf van die dood, hierdie tempel benader het nie, wat aan die ou god van die bliksem en die donder gewy was.

3. Slegs die tempel van die Wysheid op die slangberg was toegestaan; daar was egter geen Wysheid meer te verwerf nie, maar in plaas daarvan was daar hoogs geheimsinnige towery bedryf, en in die middel van hierdie ou tempel was `n orakel opgerig waar elkeen hom vir geld en ander offers kon laat voorlieg het so dikwels mens maar wil. Natuurlik het die gewone mens dit alles vir klinkende munt aangeneem.

4. Op hierdie manier was die regering van Gurat reeds binne vyf jaar so ver gevorderd dat hy die volk van alle belastings kon onthef, want die tempels het enorme somme geld ingebring en daarvoor gesorg dat baie provinsies, wat hulle afgeskei het, hulle binne `n kort tydjie weer onder sy beskerming gestel het en met baie vreugde aan die gode geoffer het. Ja, daar was yweraars vir die tempels en die gode wat dit `n buitengewone barmhartigheid gevind het, as hulle ook êrens `n nuwe tempel kon bou en aan die koning kon skenk!

5. Na verloop van tien jaar het elke dorp byna netso baie tempels as huise gehad, en die een huis het met die ander gewedywer, die een dorp met die ander en die een stad met die ander om die koning die rykste offer aan te bied, omdat die koning in `n sekere sin alle gode verteenwoordig het en daarom ook die dienaar van alle gode genoem was.

6. So het dit nou daar gelyk in die ryk van Hanoch!

7. Maar wat het die afgesnyde volkere van die hoogland gedoen, toe hulle ontdek wat Gurat hulle, in plaas van om hulle hoogheerlikheid te erken, aangedoen het?

8. Die tien vorste het die hele uitgebreide bergstreek uiters noukeurig laat ondersoek om te sien of daar nie nog êrens `n uitweg moontlik was nie.

9. Daar het `n jaar omgegaan met die ondersoek van die terrein. Maar alles was vergeefs, want Gurat het `n permanente omvang​ryke wag ingestel en voortdurend laat werk aan die afskuinsing van die berge wat ook maar enigsins aan die hoogland gegrens het, sodat daar slegs enorme kaal wande te siene was.

10. Die spore van dié werk van Gurat is hier en daar in die huidige Tibet nog baie goed sigbaar.

11. En die tien het vergader oor wat daaraan gedoen kon word. Hoe kon mens hier wraak neem?

12. Tienmaal was daar `n groot vergadering belê, maar die mense het nie tot `n steekhoudende besluit gekom nie.

13. Daarom het die tien gesê: “Ons moet, wat die verwekking van kinders betref, ander wette hier opstel, anders sal ons land, wat weliswaar groot en vrugbaar is, vir ons binne `n kort tydjie heeltemal te knap word!” 

14. En juis toe hulle sodanige wette wou uitvaardig, sien, toe het daar `n nuwe bode van Noag gekom en hy het die tiental belet om die wette uit te vaardig!

15. Maar hoe, dit sal die vervolg laat sien! 

Die boodskap van die afgesant van Noag aan die volkere van die hoogland. Die aankondiging van die oordeel. Die opdrag van die Heer aan Noag om die ark te bou. Die termyn van twintig jaar 

(23 Maart 1844)

251 Die bode van Noag was met groot onderskeiding deur die tien ontvang en het hom gevra wat daar nou moes gebeur, of dit deur hulle bespreekte wet ondervang moes word of nie.

2. Maar die bode van Noag het gesê: “Dit moet julle nou juis nie doen nie, want nie alle weë om die land uit te kom is vir julle afgesny nie! Ek is immers ook van vlees en bloed en tog kon ek `n weg vind om by julle te kom! Waarom sou julle nie ook hierdie vir ewig onverwoesbare weg uit die land vind wanneer dit nodig sou wees nie?!

3. En die land is trouens so groot dat dit julle kan voed, selfs al was julle honderd maal meer mense as nou!

4. Wie van julle ken eintlik alle grense daarvan?! Jy het wel enkele verkenners hierheen en daarheen uitgestuur, en elkeen van hulle het `n deel gesien, maar niemand het nog met sy eie oë die uitgestrekthede van die land oral aanskou en bereken nie!

5. Aan my is die hele land egter getoon en ek het gesien dat dit ongeveer vyftig dagreise lank is in die rigting van die môre en ongeveer tien dagreise in die rigting van middernag!

6. Dit is wel waar dat Gurat die land deur twee miljoen mense byna na alle kante ontoeganklik gemaak het en hy nou reeds gedurende tien jaar baie koste aangegaan het en nog groter sal aangaan; maar desondanks het die land tog `n vrye uitgang en wel na die hoogte van Noag, my heer!

7. Van daar strek groot gebiede uit in die rigting van die aand en dit het weinig en in baie plekke nog geen bewoners nie! Daar is dus vooruitsigte en uitweë genoeg as julle julleself sou wou vermeerder!

8. Maar ek was nie na julle toe gestuur om hierdie gerusstelling vir julle te bring nie, maar omdat ek julle die naderende oordeel van God oor alle mense van die aarde moes verkondig, wat hulle nie tot Hom wil keer nie, en Sy gebod nie wil hou, wat Hy in die begin aan die vaders van die hoogte en die konings van die laagte gegee het.

9. So lui God se woorde en so het die Heer honderd jaar gelede tot my heer gespreek: “Die mense wil hulle nie meer deur My gees laat lei nie, want hulle het suiwer vlees geword; Ek wil hulle tog nog `n uitstel van honderd-en-twintig jaar gee!” 

10. En nogmaals het die Heer gepraat en gesê: “Noag, stuur bodes na alle streke van die wêreld, en laat My dreigende oordeel aan alle skepsele bekend gemaak word!” 

11. Dit het Noag, my heer, van jaar tot jaar gedoen, maar baie bodes het hulle laat verlei deur die vlees en het nooit die boodskap oorgedra nie.

12. Nou is dit tien jaar gelede dat my broer by julle was en `n ander in Hanoch. Die broer by julle het wel teruggekom, maar die ander was in Hanoch gedood.

13. Van toe af het Noag jaarliks in die geheim `n boodskapper na Hanoch en dertig na die ander stede gestuur; maar die bodes was deur die afgode van Hanoch verblind en het vleeslik geword.

14. Daarom het God, die Heer, Sy geduld verloor en Hy het drie dae gelede weer met Noag gespreek en gesê: “Noag, trek met jou mense die bos in en laat duisend slank en reguit bome vel en laat hulle mooi vierkantig kap, en plaas die gekapte stamme bymekaar en laat hulle so lê, vyf jaar lank! Dan sal Ek jou sê wat jy daarmee moet doen!” 

15. Die timmerliede het die byl reeds aan die wortel gelê! Honderd jaar het vrugteloos verstryk; nou bly daar nog net twintig jaar oor!

16. Wend julle daarom in alle erns tot die Heer, as julle die oordeel wil ontkom! Want as die twintigste jaar, van nou af, verby sal wees, sal die Heer die sluise en die vensters geopen het en sal met groot vloede al die vlees van die aarde dood!

17. So het ek nou met julle gepraat, en so praat my broer nou in Hanoch; goed vir diegene wat dit ter harte sal neem! Amen! 

Die tien vorste van die hoogland is ontset. Die bode plaas hulle voor die keuse. Die goddelose raad van die owerstes 

(26 Maart 1844)

252 Toe die tien vorste van die hoogland dit van die bode van Noag gehoor het, het hulle hoogs verbaas gevra:

2. “Vriend, jou woorde klink baie verskriklik; jy verkondig immers die ondergang van die wêreld hier vir ons aan! Wat kan ons, wat moet ons doen om aan `n sodanige oordeel te ontkom? Waarvoor, dink jy, sal Noag die duisend stompe gebruik?”

3. En die bode het geantwoord: “Wat die eerste deel van julle vraag betref, weet ek baie goed dat julle die ou God ken Wie met die vaders gepraat het en Wie herhaalde male in Hanoch geleer het en die konings gesalf het, dit alles het Kinkar noukeurig in sy groot boeke opgeteken! Die boeke ken julle en julle het daardie een boek ook een keer heeltemal gelees toe julle die tempelwag vervul het.

4. Bowendien het julle duisend mondelingse oorlewerings van die bevryde slawe gehoor wat julle ooreenstemmende mededelings gelaat het oor wat hulle ook maar geweet het van hierdie enigste ware ou God en Heer van hemel en aarde; en bowendien weet julle netso goed soos ek wat hierdie God met ons wil en hoe ons moet lewe en wat ons plig is om te doen!

5. Tien jaar gelede het my voorganger julle tog al alles meegedeel wat julle moet doen! Dus sê ek: “Handel so, dan sal julle nie deur die oordeel van God besoek word nie!

6. Maar as julle julle nie daaraan gaan steur nie en die volk maar net onmenslike wette sal gee teen alle goddelike liefde en die ewige orde in, dan sal julle ook onvermydelik deur die oordeel getref word!

7. Dit is `n antwoord op die eerste deel van julle vraag; maar wat die tweede deel van julle vraag betref, het julle tog uit my woorde verneem dat God eers op die bepaalde tyd die gebruik van daardie hout aan Noag sal bekendmaak. Daarom kan ek julle daarvoor natuurlik geen ander opheldering gee nie. Nou weet julle alles!

8. Maar wanneer Noag God se aanwysing oor die gebruik van die hout sal ontvang, dan sal ek weer na julle toe kom en dit aan julle bekendmaak. Maar nou moet ek julle weer verlaat! Hou hierdie boodskap metterdaad in gedagte! Amen.”

9. Na hierdie woorde gaan die bode so vinnig weg, dat niemand gemerk het hoe en wanneer hy verdwyn het nie.

10. Toe het die tiental nagedink oor wat hulle moes doen. Maar hulle het nie tot ooreenstemming gekom nie; daarom het hulle `n groot vergadering byeengeroep en het die tyding van die bode bespreek.

11. Maar die owerstes het gesê: “Ons is van mening dat daar oor die ou God altyd onduidelikheid bestaan het en die politiek maar net onder allerlei vorms `n god uitgevind het.

12. Die ou towenaar op die hoogte het al sy volk verloor; hy wil weer graag `n magtige heerser word! Daarom gryp hy nou ook polities na sy towerfluit om ons angs aan te jaag; maar ons is nou te goed op hoogte, om ons op hierdie manier te laat beetkry!

13. Daarom bly ons by die eerste besluit, vaardig die wet uit, en dit doen ons sonder God en sonder Noag! En wat daardie vinnige verdwyn van die bode aanbetref, ons ken immers die towerkrag van die swaelkruid; as jy `n bietjie daarvan inneem, word jy onsigbaar! As ons daardie krui kan vind, dan kan ons dieselfde doen!”

14. Die verklaring van die owerstes het die tien goed gepas, en hulle het die wet uitgevaardig en het deur duisend kruiekenners na die swaelkruid laat soek. 

Die bode van Noag voor die opperpriestergeneraal in Hanoch. Die verstandelike antwoord van die opperpriestergeneraal. Die suiwer verstandstaat

(27 Maart 1844)

253 Dit was dus die resultaat wat die bode by die bewoners van die hoogland bereik het. Maar wat het die afgesant in Hanoch bereik? Dit sal dadelik duidelik gemaak word!

2. Die bode wat na Hanoch gekom het, was regstreeks na die opperpriestergeneraal verwys; hy het dan ook na hom toe gegaan en was as afgesant uit die hoogte, ook onmiddellik toegelaat.

3. Toe hy by die generaal aangekom het, was hy met die grootste voorkomendheid ontvang en was hy baie hoflik gevra wat hy met sy sending beoog het.

4. Die bode het sonder terughoudendheid dieselfde gesê wat sy reisgenoot aan die bewoners van die hoogland gesê het.

5. Maar die generaal het aan die gesant gesê: “My hoogge​waardeerde vriend! Jy is nog wel baie eenvoudig in jou Wysheid, en dieper dink skyn jou nie eie te wees nie!

6. Sien, jy praat hier oor God en oor `n oordeel, oor `n reëlregte ondergang van die wêreld en dit het God ook al honderd jaar gelede met Noag gespreek en nou weer met hom gespreek! Hoe dom moet jy tog wees dat jy so-iets kan glo! Dink tog self na! 

7. Sien, jy het my gesê dat jy, vanweë jou sending, in `n sekere sin `n geregsbode van God is, en het gesê dat God Self met Noag, jou heer, sou gespreek het! Maar bedink die volgende: As daar `n sodanige God sou wees Wie alwys en almagtig en alwetend was, dan moes dit tog immers jou reinste skande vir so `n God wees as Hy nie sou insien dat so `n bode soos jy, vir ons presies dieselfde is soos `n doudruppel ten opsigte van `n eindelose see nie!

8. Bowendien sou `n God in Sy Wysheid meer geleë moet wees aan `n enorme groot volk as aan een enkele persoon wat in een of ander bergkloof woon! Jou God kom egter slegs na diegene toe wat geen mag en vir die wêreld geen aansien het nie, en kan dan ook heeltemal niks bewerkstellig nie!

9. Wat is dit dus vir `n dwase God Wie nie eens die maghebbers van Sy volkere ken nie, en Self nie na hulle toe kom om hulle uit hulle droom te help sodat hulle dan die volk `n ander koers sou stuur nie?!

10. Ek sê egter vir jou, my gewaardeerde vriend, jou ou Noag het netso min soos ek ooit die een of ander god gesien en gehoor, maar in besit synde van enkele ou towerkunsies, wil hy net soos sy voorvaders, die opperheerskappy oor die volkere van die aarde wen en daarvoor het hy sy toevlug tot politiek geneem! Maar die ou politiek werk nie meer waar `n ryp en nuwe wortel geskiet het nie! 

11. Maar het jy God ooit self gesien en gehoor? Of het jy God met Noag hoor praat? Of het God jou met die een of ander waardevolle wonderkrag geseën? Jy ontken dit!  

12. Nou sien, sou `n wyse God wel aan `n volk van Hanoch so `n armsalige bode soos wat jy een is, stuur en hom laat dreig met die ondergang van die wêreld?! Sou `n God dan nie al baie duisende jare vooruit moes voorsien het dat so `n bode hoogstens medelydend uitgelag sal word ten aansien van meer as vyfhonderd miljoen mense wat op die hoogte is?! Sou jou God werklik nie weet dat `n vlieg nooit `n berg kan omstoot nie?! Sien, sien, my beste vriend, hoe dwaas jou boodskap is!

13. As daar `n God bestaan Wie hoogs wys en alwetend en almagtig is, dan sal Hy vir ons uiteindelike bekering ook na baie ander, werksamer en `n groot volk waardiger middele gryp as na die verouderde politiek wat by ons van geen enkele betekenis meer is nie!

14. Sien, ons lewe nou in die mooiste orde! Ons het geen oorloë nie, ons verlang geen belastings nie; in die hele ryk is geen enkele slaaf nie; ons wette is so sag soosas wol; ons lewe vergenoegd, asof ons met miljoene één liggaam en één siel is. Dit gebeur deur ons wette! Sê my, kan `n God `n beter orde vestig?!

15. Al ons wette is van die beste geaardheid van die mens afgelei en praat daarom elke mens aan, en elkeen is onder sulke wette salig en buitengewoon vergenoegd. Niemand gaan gebuk onder nood en armoede nie! Sê my, my geëerde vriend, kan daar dan nog `n beter regering en orde bestaan?

16. Hier het die gesant verbaas opgekyk en het nie geweet wat hy moes sê nie.

17. Die generaal het daarop aan die bode gesê: “Kyk, jy is egter `n goedgemanierde jong man en jy skyn nie sonder talent te wees nie; daarom maak ek jou die voorstel om hier te bly. Ek sal self vir jou opleiding sorg en sal jou dan ook aan `n goeie verdienste help; daarop kan jy reken!

18. Maar ek wil jou nie dwing nie! Wil jy liewer na jou berge terug, dan kan jy dit ook doen, maar eers moet jy jou nog beter daarvan oortuig hoe voortreflik dit met ons regering gestel is! Volg my dus na die koning!” 

Die bode van Noag voor koning Gurat. Die verleiding van die bode en sy besluit om in Hanoch te bly. Die wens en die vurige verlange van die bode na sy suster 

(28 Maart 1844)

254. Die bode vermaan homself en volg die generaal na koning Gurat.

2. Toe hulle beide by die koning aangekom het, was die bode ook met die grootste eer deur die koning self ontvang en eers toe word hoflik aan hom gevra wat vir hom op die hart gelê was. 

3. Die bode het diep voor die koning gebuig en gesê: “Grote koning en heer, ek het slegs die opdrag om met die generaal te praat! Hom het ek die rede van my sending laat weet, maar hy het my daarop met verbasingwekkende wysheid, die volkome leegheid van my sending getoon en daarom wil ek dit liewer nie weer herhaal nie!”

4. Daaruit lei die koning af dat die bode verstand besit en het daarop gesê: “Luister na my, my seun! Ek sien dat jy `n aardige jongmens is en menige talent skyn te besit; daarom sal ek jou in my huis opneem en jou leraars gee om jou in lees, skryf en reken en vervolgens in die verskillende ander kunste en wetenskappe te onderrig.

5. En as jy dan met sulke kennis en vaardighede toegerus is, dan sal ek jou tot `n groot heer maak in my groot ryk, waarop jy dan as sodanig allerweë in hoë aansien sal staan en `n baie goeie lewe sal hê. Die mense sal jou op die hande dra as jy hulle veelvuldig van diens sal kan wees! Is jy tevrede met dié voorstel?”

6. Die bode het die vraag met sigbare vreugde bevestig en daarop gesê: “O groot koning, omdat u so goed, mild en wys is, sou ek graag `n versoek wil rig!”

7. Die koning het dit toegestaan en die bode het gepraat: “O koning, hoor my aan! Sien, my vader heet Mahal en is `n broer van Noag! My vader is al byna vyfhonderd jaar oud en is nog so kragtig as toe hy vyftig jaar was. Ek is sy jongste seun en is ook al sewentig jaar oud en het `n hele spul broers en susters.

8. Maar ek wil nie oor hulle almal praat nie, maar slegs oor een suster wat ongeveer een jaar ouer is as ek. Sy is vir my baie dierbaar! Sou ek haar hier kan kry sodat sy by my sou wees, dan bly ek nog `n duisend maal eerder hier as dat ek sonder hierdie goddelik mooie suster hier sal bly!”

9. Die koning het geglimlag en gepraat: “Wat? Jy is al sewentig jaar oud en skyn nog eerder `n jongeling as `n man te wees?! Sê my, is dit ook by jou suster die geval?”

10. En die bode het gesê: “O koning, sy is nog so teer en mooi as toe sy nouliks sestien jaar was!”

11. En die koning het aan die generaal gesê: “Voorwaar, dit interesseer my! Sorg daarom daarvoor dat hierdie suster hier by haar broer uitkom, en die broer moet jou help daarby; en dat `n beloning nie sal uitbly nie, weet jy goed!” 

12. Hierop het die generaal die bode dadelik na hom toe geroep, dit met hom bespreek en reeds die volgende dag was op buitengewone listige wyse jag op hierdie suster gemaak. 

Die listige plan van die ingehuurde misdadiger om die suster van Waltar te vang. Agla op soek na haar broer Waltar 

(29 Maart 1844)

255 En hoe was hierdie jag uitgevoer? Die bode, wat die broer was van die suster op wie jag moes word, moes sy klere geleen het aan `n misdadiger, wat weens `n swaar misdryf vir die doodstraf in aanmerking gekom het; hierdie oortreder word egter te kenne gegee dat hy kwytgeskeld word van die doodstraf as hy die suster van die bode, wie se klere hy aangehad het, van die hoogte na Hanoch vir die koning sou bring.

2. Hierdie misdadiger was `n deurtrapte skelm en het die doodstraf verdien, omdat hy hom met sy diefstalstreke selfs aan die koninklike skatte vergryp het, waarby hy egter ook betrap was en dadelik die dood te verwagte gehad het.

3. Maar toe hierdie oortreder onder sulke voorwaardes die doodstraf kwytgeskeld kry, was hy uitermate bly en het gepraat: “Nie slegs die een nie, maar al was daar duisend soos sy, dan het ek dit nog heeltemal alleen aangedurf om hulle hierheen te bring; daarom sal ek wel sonder veel moeite met dié een klaarspeel! Hoe ver is dit vanaf hier na die woning van die ou towenaar op die hoogte?” 

4. Mense het aan hom gesê: “Vir `n goeie voetganger is dit twee dagreise na die hoogte, maar terug kan die weg ook in anderhalwe dag afgelê word!”

5. En die oortreder het gepraat: “Gee my een of twee mense saam wat die weg ken, sodat ek nie verdwaal en daardeur opgehou word nie; dan is ek binne drie dae, so nie vroeër, hier met die buit!” 

6. Aan hierdie wens van die oortreder was onmiddellik gehoor gegee; hy verkry drie bewapende manne saam wat die weg geken het en gaan dadelik op jag.

7. Maar onderweg het die drie gidse aan die jagter gesê: “Wat sal ons doen? As ons in die omgewing van die woning van die ou towenaar kom, sal hy ons dan nie dadelik ontdek en ombring nie?”

8. Maar die jagter het geantwoord: “Laat dit maar aan my oor! Ek sal self vir die Satan te slim wees as dit daarop neerkom! As ons so naby hulle gekom het, dat `n mens die geroep van `n kragtige mens kan hoor, dan begin julle “Waltar!” te roep! So heet die broer van die suster wat ons moet gevange neem!

9. Sy hou van haar broer en wanneer sy hoor dat hulle sy naam roep, sal sy sekerlik die eerste wees wat op die roep sal antwoord! Ek sal dan `n tyd lank voor julle uitvlug in die rigting van Hanoch; en as sy vir my, vanweë die kleding, as haar broer herken, sal sy saam met julle gaan, sonder om weerstand te bied!

10. En dan behoort sy ook reeds aan ons, en die ou towenaar kan ons niks maak nie, omdat die suster nie gedwonge nie, maar vrywillig met ons sal saamgaan vanweë haar broer; want ek weet dat geen enkele towenaar mag het waar die vrye wil van een bloedverwant op die spel is nie!”

11. So word die plan vir die jag gemaak, maar dit het nie tot uitvoering gekom nie, want Agla was self al op pad na Hanoch, vanweë haar broer en het dan ook heeltemal alleen die deputasie halfpad tegemoetgekom en het haar as sodanig verraai deur haar groot skoonheid en deur haar roep: “Waltar! Waltar! My broer!” toe sy die jagter gesien het. 

12. Maar die jagter het die saak aan haar uitgelê, en daarna het sy hierdie vier manne vol vreugde na die groot stad gevolg. 

Gurat maak Agla die hof. Die verklaring van die teleurgestelde Waltar aan sy suster en aan die koning. Agla verstaan die vroulike kuns om Waltar se liefde te beproef. Die bedriegde Waltar 

(30 Maart 1844)

256 Toe Waltar se suster in die kasteel na die koning gebring was en hy haar van kop tot toon bekyk het, het hy hom buitengewoon verwonder oor haar skoonheid en het Waltar dadelik laat haal om sy mooi suster aan hom voor te stel, sodat hy sou bevestig dat sy sy suster was.  

2. Maar toe Waltar vir Agla sien, het daar dadelik trane van vreugde in sy oë gekom, en hy het haar om die hals geval en gekus en haar as sy mees geliefde suster begroet.

3. Toe dit vir die koning goed duidelik geword het dat dit werklik Waltar se suster was, het hy na hom toe gegaan en gesê:

4. “Luister, my beste Waltar! Jou suster is `n wêreldwonder; haar skoonheid oortref al my vroeëre voorstellings, en as ek bedink dat dié meisie een-en-sewentig jaar oud is, dan staan sy nie as `n menslike wese voor my nie, maar as `n suiwer hemelse godin wat nooit ouer word nie, maar die ewige jeug self is.

5. Weet jy wat: Ek het tot nou toe nog geen vaste vrou geneem nie en het nog geen meisie `n koninklike kroon op die hoof gesit nie; jou suster wil ek terstond tot my vaste vrou neem en ek wil haar koninklike klere gee en `n pragtige kroon op haar hoof sit!

6. Sê my, Waltar, is jy tevrede met dié voorstel, en sien jy die groot voordele wat dit vir jou sal meebring, as jou suster koningin van die onmeetlike ryk Hanoch word?”

7. Hierop het twyfel en skrik Waltar oorval en hy het `n tyd lank by homself nagedink en het nie geweet wat hy eintlik daarop moes sê nie.

8. Maar vir Agla het dié voorstel dadelik beter geval as haar broer en sy het aan hom gesê: “Wat wil jy dan doen in die huis van hom, aan wie miljoene onderdanig is? Seën my voor die koning en trap jou voordele nie met die voete nie!”

9. Toe Waltar dié woorde van sy baie geliefde suster verneem het, het hy verontwaardig gesê: “Nie seën nie, maar vervloek sal ek jou in my hart, omdat jou liefde tot my, wat vir jou tot in die dood sou gegaan het, so maklik uit te doof is! 

10. O koning, neem haar saam, die trouelose! Ek seën haar voor u en staan haar met elke vesel van my lewe aan u af, want vir my is sy nou nie meer die stof aan my voete werd nie. 

11. Waarlik, het sy my trou gebly en nog gloeiend warm vir my liefde, dan sou ek haar tog nie van u weerhou het en ek sou `n groot vreugde daarin gevind het om aan u `n swaar en groot offer te bring! Maar so het Agla my totaal bedrieg en ek kan, o koning, u nou niks meer gee nie, omdat die trouelose haarself reeds weggegee het! 

12. Ek seën haar daarom vir jou; maar in my hart is sy vervloek! Laat my nou weer na die hoogte trek om my leed daar te beween!”

13. Maar die koning het gepraat: “So, my Waltar, moet dit wees nie! Ek sal jou ook koninklike klere laat gee en sal jou dan self na die tempel van my godinne lei. Mag een van hulle jou, as formele vise-koning, geval, dan bly jy hier; en mag geeneen van hulle jou geval nie, dan kan jy weer na jou huis terugkeer en na jou huiweringwekkende berge!” 

14. Hier het `n nuwe lig vir Waltar opgegaan. Hy het die voorstel van die koning aangeneem, wat wel verbasing by Agla teweeg​gebring het; want haar liefde vir Waltar was nog magtig, en haar voorbarige toestemming was meer `n vroulike kunsgreep om sy liefde op die proef te stel, as `n eintlike besliste toesegging.

15. Maar Waltar het dit des te beter verwelkom, want daardeur kon hy hom in `n sekere sin op Agla wreek.

16. En Gurat het onmiddellik koninklike kleding vir beide laat haal en dit afsonderlik vir hulle laat aantrek.  

Koning Gurat en sy swaer Waltar in die tuin van die tempel van die liefde. Die sewe skoonheidsgodinne as vrouens van Waltar 

(15 April 1844)

257 En Gurat het die opperpriestergeneraal ontbied en het hom, onder groot koninklike geleide van sy hofhouding en alle dienaars, begewe na die afgesproke tempel, saam met die koninklik geklede Waltar.

2. En aangesien hy spesiaal vir hierdie geleentheid, deur `n wenk aan die generaal, `n voorbode na die godinne van die tempel gestuur het, was alles dan ook reeds by sy aankoms in die mees verleidelike en weelderige orde in die groot, uit hekke bestaande doolhof van die godinne van die vroulike skoonheid. 

3. Honderde en honderde van sulke mooiste godinne het geswerm op die reeds bekende manier, begelei deur ondergodinne, deur die gange van die doolhof (labyrint); sommiges het gedans, ander het in die mees verlokkende houdings gestaan, enkeles het gesing en ander het weer meer rustig hulle weg voorwaarts gevolg. 

4. Toe die warmbloedige Waltar hierdie verleidelike skouspel gesien het, was hy heeltemal in die war en het nie geweet wat hy moes sê, of wat hy moes begeer nie.

5. En toe Gurat dit, tot sy groot genoeë, gemerk het, het hy aan Waltar gesê: “Vriend, soos dit vir my voorkom, sal dit vir jou nie al te moeilik wees om jou mooi suster te vergeet nie!

6. Sê my, het jy al een van hierdie godinne vir jouself uitgesoek? Wys my een aan, en ek sal jou haar dadelik as vrou gee, saam met haar ondergodinne! Of, is daar meer wat jou geval, laat my dan dit ook weet, en hulle sal joune wees! Want hier in my ryk mag elke man meer as één vrou hê, hoewel ek van mening is dat jy aan één godin, tesame met haar ondergodinne, beslis genoeg sal hê!”

7. Hierop het Waltar baie aandagtig na die verby swermende godinne gekyk, wat hom buitengewoon goed geval het, omdat elkeen van hulle hom steeds so geluksalig moontlik aangekyk het, en hy het na `n rukkie aan Gurat gesê:

8. “O koning, ek vra jou nie vir één nie, nie vir honderd nie, maar ek vra hulle almal van jou! Want hulle is almal te heerlik sodat ek hier slegs één of slegs enkeles van hulle sou kan kies! Gee hulle daarom liewer almal vir my, sodat geeneen van hulle beledig kan word, omdat hulle nie gekies was nie!”

9. Hierop het die koning geglimlag en aan Waltar gesê: “My dierbare vriend, luister nou na wat ek jou sal sê; en daarby sal dit voorlopig ook bly!

10. Sien, ek sal jou, om te begin, slegs sewe vrouens gee! Met hulle sal jy `n jaar lank in my paleis woon! Mag jy na `n jaar vind dat jy nog meer nodig het, dan sal jy hulle kry, soveel as wat jy maar wil! 

11. As die sewe miskien tog voldoende blyk te wees, dan sal ek dit beter vind as dit by die sewe sal bly, want al hierdie godinne staan jou, as vise-koning, tog al daagliks teen `n bepaalde, geringe offer ter beskikking.”

12. Toe Waltar dit van Gurat gehoor het, was hy dadelik met sy raad eens, het die sewe geroepenes saam met die ondergodinne geneem en het, toe die godinne gekleed was, oorgelukkig met die vrouens wat nou syne was en met Gurat, weer na die koninklike paleis teruggegaan. 

Agla se heerssug as koningin van Hanoch en haar wraak op Waltar. Waltar se vlug en dood 

(16 April 1844)

258 Maar toe Agla tuis in die paleis van Gurat gesien wat haar broer gedoen het, was haar hart vervul van toorn en het sy soveel te meer die hand van Gurat en die kroon begeer, ten einde haar as koningin en medeheerseres van die groot ryk op haar broer te kan wreek en in die besonder op die godinne van die skoonheid.

2. Gurat, wat `n groot welgevalle gehad het aan Agla, het dit met graagte gedoen, omdat hy hom ook eerder in die toestand van, volgens hy gedink het, allerhoogste geluk wou wees. En so word Agla reeds op die derde dag ten volle koningin in Hanoch, die dag nadat haar broer die sewe vrouens verkry het.

3. Hierdie Agla het toe uiters heerssugtig geword, en elkeen wat haar teëgekom het, moes laag ter aarde buig voor haar.

4. Maar dit het haar broer Waltar so erg ontstem, dat hy daarom van die koning verlang het om onthef te word van sy posisie om hom êrens in `n gebergte te vestig, waar hy nooit iets van sy vreeslike suster sou verneem nie.

5. Maar Gurat, wat gewoonweg besete was met Agla, het nou niks meer gedoen sonder haar toestemming nie en daarom het hy het haar gevra wat sy van die besluit van haar broer gedink het.

6. Toe Agla dit gehoor het, was sy kwaad vir haar broer, het hom dadelik van sy vrouens geskei en het hom na `n diep gevangenis gebring. Toe dit gebeur het, was sy nog nie `n jaar lank koningin nie, en haar broer het ook nog nie die egtelike geluk met sy sewe godinne so `n lang tyd geniet nie.  

7. Die opperpriestergeneraal het dit ook betreur dat Agla haar broer sonder rede of aanleiding in die gevangenis laat werp het, want die opperpriestergeneraal kon Waltar goed gebruik het, omdat hy `n baie wakker gees besit het. Daarom het hy heimlik moeite by die koning gemaak vir die bevryding van Waltar, maar onder die seël van die strengste geheimhouding voor Agla, omdat sy andersins haar broer kwaad sou kon aangedoen het.

8. En die koning het gesê: “Dit sou alles goed wees, maar hoe sal ons die gevangenis open, terwyl slegs Agla die sleutel van hierdie gevangenis het en sy bowendien haar mees vertroude wagter voor die gevangenis geplaas het?”

9. Die generaal het gesê: “Dit is inderdaad baie bedenklik, maar laat dit maar aan my oor, ek sal die saak wel in orde bring! Ek sal in die nag met `n klein gewapende eenheid die gevangeniswag oorval en die gevangenis met geweld open, en die vertroude wag sal maar net moet verlief neem!”

10. Gurat het met hierdie raad ingestem, en in dieselfde nag, nadat hy `n totaal van twee maande in hegtenis was, is Waltar weer bevry.

11. Maar toe Waltar bevry was, wou die opperpriesters hom in beskerming neem; maar hy het egter begeer om maar net te vlug, en dus het is dit ook aan hom toegestaan.

12. Agla het egter baie gou gehoor wat daar gebeur het en sy het agtervolgers uitgestuur om haar broer te gryp en waar hulle hom sou aantref, te dood.

13. En die agtervolgers, hopend op `n goeie loon, het hulle vinnig in alle rigtings versprei en Waltar ingehaal op die weg na die gebergte en hulle het hom neergeslaan.

14. Dit was sy einde en sy loon, omdat hy hom van die goeie weg van God verwyder het. En dit was ook die begin van die wreedste regering wat ooit in Hanoch geheers het. 

Die beloning van die agtervolgers. Agla steek Waltar se vrouens neer met `n dolk. Die vrees van die koning 

(18 April 1844)

259 Om hulle te verseker van die loon van die koningin, het die agtervolgers die kop van Waltar se romp afgesny, dit in `n doek toegewikkel en het dit na die koningin gebring.

2. Aanvanklik het sy wel geskrik by die aanblik van die hoof, maar baie spoedig het sy haarself herstel en aan die agtervolgers gesê:

3. “Julle het julle trou bewys! Julle het my grootste vyand vernietig; die vyand van my liefde het julle gedood en julle loon wel verdien! Hier is honderd pond in goud; neem dit as julle welverdiende loon aan!

4. Maar neem die kop weer saam en begrawe dit êrens in die tuin van die skoonheidsgodinne; daar kan hy hom vir ewig verlustig aan die aanblik van hulle wat vir hom meer beteken het as ek! 

5. Wanneer julle die kop begrawe het, gaan dan na die sewe vrouens wat nou nog hier in die onderste deel van die paleis woon en bring hulle hier, saam met die veertien byvroue!

6. Wat dan daar moet gebeur, sal vir julle op daardie oomblik te verstane gegee word! Verrig julle werk goed en die loon sal nie uitbly nie!”

7. Hierop het die agtervolgers die kop geneem en daarmee gedoen wat die koningin hulle opgedra het.

8. Toe die skoonheidsgodinne gesien het dat die kop begrawe word, het hulle hewig geskrik en aan mekaar gesê: “Dit is `n slegte voorteken vir ons almal! Dit is beter om so vinnig moontlik van hierdie plek af te vlug, as om ons binnekort, soos die kop, ons onder die grond te laat begrawe!”

9. Maar sommiges het gewens om die opperpriestergeneraal te spreek. Maar hy was nou te druk besig met planne hoe hy vir Agla by die koning verdag kon maak en was daarom nie te spreek nie, want sy boosheid teenoor die koningin was te groot. Daarom moes die godinne bly en met angs tegemoet sien wat daar sou gebeur.

10. Die agtervolgers het wel reeds die volgende dag na die sewe vrouens van Waltar gegaan en hulle saam met die veertien byvroue na die koningin gebring.

11. Toe hulle voor die koningin verskyn, het sy hulle gevra: “Moet julle nie rou oor Waltar, wat deur my mag gedood is nie?”

12. Hierop het die vrouens begin om te huil en te weeklaag.

13. En die koningin het gesê: “Julle liefde tot Waltar was dus so groot dat julle sy sekere dood so betreur?! Sien, ook my liefde vir hom was groot, want ek het hom uit liefde laat doodmaak sodat hy nie julle s`n sou wees nie! 

14. Ek sien nou egter dat julle ly oor sy verlies; daarom wil ek ook `n einde aan julle lyding maak! Agtervolgers! Trek alle vrouens uit en bind hulle almal naak aan die pilare van my koninklike saal!”

15. En die agtervolgers het dit onmiddellik gedoen.

16. Toe die naakte vrouens, tesame met die byvroue, stewig aan die pilare vasgebind was, het Agla self `n skerp dolk geneem, na die vasgebinde vrouens gegaan en aan die een sowel as aan die ander gesê, terwyl sy die kant van die hart geraak het: “Daar klop dus die hart wat my broer liefgehad het?”

17. Daarop het sy die dolk in die hart van die vasgebinde vrou gesteek en vervolgens gesê: “Laat dit jou loon wees, jy ellendige!”

18. So het Agla self uit wraak, met haar eie hand, ook die vrouens van haar broer gedood.

19. En ofskoon die koning die volgende dag daaroor ingelig was, het hy dit nie gewaag om aan haar te sê: “Vrou! Wat het jy gedoen?” nie, want hy het Agla bemin en gevrees. 

Die een-en-twintig vermoorde vrouens van Waltar word ter besigtiging in die liefdestempel neergelê. Die troep soldate van die opperpriestergeneraal is ontsteld oor die wreedheid van koningin Agla 

(20 April 1844)

260 Daarop het Agla die agtervolgers beveel om die vermoorde vrouens in swart doeke toe te draai en hulle vervolgens ook in die tuin van die skoonheidsgodinne te begrawe; maar eers moes hulle hulleself `n dag lank heeltemal naak in die tempel van hierdie godinne ten toon gestel het, sodat die godinne hulle daaraan kon verlustig.

2. Maar die dienaars het aan die koningin gesê: “Groot, magtige heerseres! Dit durf ons nie doen nie, want die volk hou baie van hierdie godinne en wanneer ons hulle te veel sal verskrik en beledig en hulle dan by die volk kla, kan dit baie slegte gevolge hê, vir sowél ons, as vir u majesteit, groot, magtige heerseres!

3. Want wie wreed wil wees, moet takties te werk gaan, sodat `n mens nie die wreedheid vir hom aanreken nie; anders loop hy weldra groot gevaar en sal daar beslis aan sy doen en late paal en perk gestel word! Laat u majesteit hierdie keer ons raad opvolg en hierdie lyke êrens heimlik begrawe, dan sal alles goed en onopvallend voor die groot volk gebeur!” 

4. Na hierdie goed bedoelde teenspraak van die dienaars, het Agla soos die bliksem opgespring en haar dolk getrek vir elkeen, wat haar nie oombliklik stip sou gehoorsaam nie, gedreig.

5. En die agtervolgers moes gedoen het wat die koningin wil.

6. Die lyke was dus losgemaak en elkeen in `n swart doek toegedraai en op klaarligte dag op een-en-twintig kamele na die groot tuin gebring en daar, in die tempel van Naëhme, heeltemal ontbloot ten toon gestel.

7. En nadat die beuls die lyke uitgestal het, het hulle daar soos diewe weggehardloop en die kamele en alles in die steek gelaat, en hulle het aan mekaar gesê: “Hierdie keer het ons heelhuids daarvan afgekom; vir alle volgende soortgelyke opdragte moet die furie van `n koningin ander dienaars soek! Ons sal haar, net soos die koning, nie meer dien nie!”

8. Die opperpriestergeneraal het egter deur sy geheime informante reeds alles verneem wat Agla gedoen het en dadelik `n sterk troep soldate na die godinne gestuur.

9. Op hulle terugtog loop die dienaars van die koningin presies in die val van hierdie soldate en hulle was dadelik gevange geneem. As gevangenes moes hulle nou weer dadelik omdraai en die soldate na die plek bring waar hulle die lyke neergelê het.

10. Toe die soldate met die dienaars in die tempel aangekom het, en hulle die lyke sien, wat nog deur geeneen van die godinne gesien was nie, het die aanvoerder aan hulle gevra of hulle die heerlike vrouens doodgesteek het.

11. En die agtervolgers het die saak verduidelik.

12. Daarop het die aanvoerder van die soldate uitgeroep: “By alle gode en by die Oergod Self! Hierdie koningin is die lewende Satana self, waarvan daar in die boeke van Kinkar melding gemaak was, want so `n wreedheid is ongehoord!

13. Maar hoe kan ons van hierdie slang van die slange bevry raak? Sy sit op die troon en die hele hel staan haar ten dienste! Dit sal binnekort `n lewe in hierdie stad word waarvoor tiers en hiënas op die vlug sal slaan!”

14. Daarop het die aanvoerder hom tot een van die soldate gewend en gesê: “Hier moet `n voorbeeld gestel word! Laat die balsemers kom! Ek wil die lyke laat balsem, sodat hulle nie vergaan nie, en sal hulle ter algemene aanskouing hier in die tempel in glas grafstene lê met die opskrif: “Die helse werk van die koningin!” 

15. En julle dienaars, grawe die kop van Waltar onmiddellik op; dit moet ook gebalsem word, en ek sal dit dan in `n aparte glashouer bokant die doodskiste van sy vrouens plaas met `n passende opskrif!” 

16. En alles het dadelik gebeur volgens die vaste wil van die aanvoerder. 

Die lyke word gebalsem en in die glas doodskiste uitgestal. Die plan van koningin Agla om alle “godinne” van die liefdestempel te vermoor word verydel deur die vlug van die “godinne” 

(22 April 1844)

261 Na verloop van agt dae was die lyke, asook die kop van Waltar, gebalsem en vervolgens in die tempel van Naëhme in die reeds genoemde glaskiste uitgestal en in die middel van die doodskiste het die kop van Waltar op `n swaar vergulde voetstuk vir borsbeelde in `n glashouer gestaan, wat natuurlik goed afgesluit was.

2. Toe die werk beëindig was, gaan die aanvoerder van die soldate na die groot huis van die verskrikte godinne en vertel hulle wat daar gebeur het, en het hulle uitgenooi om die gebalsemde lyke te aanskou.

3. En die godinne het hierdie keer nie naak gegaan nie, maar in rougewade na die tempel van Naëhme en het nie bietjie geskrik toe hulle al die dooies gesien het nie.

4. Na `n lang pouse het die oppergodin met bewende stem aan die aanvoerder van die troep gevra: “As dit die werk is van die koningin, wat kan ons dan binnekort verwag? Wat sal die furie met ons doen?”

5. En een van die gevange agtervolgers het ongevraagd geantwoord: “Staan my toe om te praat, my heerlike godinne! In hierdie grafstene staan ook julle lot geskryf, want ons het uit die mond van die koningin gehoor wat haar vaste voornemens is! Slegs vlug kan julle red teen die woede van die koningin!

6. Glo maar nie dat die opperpriestergeneraal in staat sal wees om so-iets te verydel nie! Want die koningin het sluipweë en middele wat niemand behalwe syself ken nie, en sy kom altyd agter alles wat aan haar sataniese wil gebeur; sy weet vas en seker al vir enkele dae wat hier in stryd met haar bevel met die lyke onderneem word, en ek raai elkeen wie sy lewe liefhet aan om nie lank te draal nie!”

7. Hierdie woorde neem die aanvoerder van die soldate ter harte en hy het aan die godinne gesê: “Die leier van die agtervolgers skyn gelyk te hê; maak julle daarom gereed, sodat ons julle onder veilige geleide êrens heen kan bring waar julle veilig teen die woede van die furie sal wees! Oral waarheen ons julle ook maar heen sal bring, sal uitstekend vir julle onderhoud gesorg word, want ons het die bevel van die opperpriestergeneraal gekry om dit met julle te doen!”

8. Die godinne het dadelik toegestem; elkeen van hulle het haar waardevolle besittings saamgeneem en ylings met die soldate en agtervolgers daarvan gegaan.

9. Daar het nog geen uur verloop nie, of die mees vertroude knegte van die koningin met `n sterk afdeling soldate daar aangekom, voorsien van baie toue, swaarde en lanse, wat die opdrag gehad het om die veiligheidstroepe van die generaal te vernietig, en daarna alle godinne vas te bind om hulle vervolgens te vermoor en by die vrouens van Waltar te plaas.

10. Maar hierdie keer het die koningin nie geslaag om haar plan uit te voer nie; wat sy egter daarna gedoen het, sal die vervolg toon. 

Die woede van die koningin. Die listige hoofman Drohuit bring die koningin tot bedaring 

(23 April 1844)

262 Toe die getroue knegte van die koningin, met hulle groot troepemag, die woning van die godinne, tot hulle groot verbasing, heeltemal leeg aangetref het, het hulle dadelik weer teruggekeer en dit aan die koningin vermeld.

2. Maar toe die koningin dit gehoor het, het sy tekere gegaan soos duisend furies en het letterlik van woede geskuimbek en gesweer om die bitterste wraak op die opperpriestergeneraal te neem.

3. Die hoofman van die knegte van die koningin, wat egter `n baie mooi man was en van wie die koningin heimlik gehou het, het haar die genade versoek om enkele woorde alleen met haar te mag praat.

4. Die koningin het haar liefling graag toegestaan waarna hy haar gevra het, en het hom gebied om haar na `n klein syvertrek te volg.

5. Die hoofman het die koningin baie bereidwillig gevolg; en toe hy alleen met haar was, wou sy dadelik weet wat sy bedoeling was, dat hy alleen met haar wou praat.

6. Maar in plaas van om dadelik te praat en antwoord te gee, het die hoofman homself baie vinnig heeltemal naak uitgetrek en het toe aan die koningin gesê:

7. “Allerhoogste gebiedster oor my lewe en oor my dood! Slegs in hierdie toestand kan ek in alle opregtheid met u praat, want so naak soos ek nou voor u staan, so onbedek waar is dit ook wat ek nou sal sê! Vanweë my oneindige liefde vir u, o bekoorlike koningin, luister na my:

8. O koningin, wie my hart duisendvoudig oorwin het. Om deur u hand te sterf, sal vir my die grootste wellus wees. O koningin, wat my alles is, oor alles wat u aangenaam en dierbaar is in die wêreld versoek ek u, koester terwille van u en my saligheid nie langer wraakplanne teen die generaal van die priesterskap nie, want wat u ookal wil doen, u sal oral te laat wees!

9. Dink u, my lewe, o koningin, dat u eggenoot die mag in sy hande het? O, dan vergis u uself geweldig! Ek sê vir u: Gurat dra slegs die naam van koning en staan as koning slegs in hoë aansien as innige boesemvriend van die generaal! Maar wee ons almal, as ons dit deur een wending so ver bring, dat die generaal ons almal tot vyand word!

10. So naak as wat ek nou voor u staan, so waar en gewis is ons dan ook saam met die koning binne enkele minute verlore! Reeds nou staan so `n vyfhonderdduisend soldate rondom die groot paleis van die generaal in slagorde opgestel; één wenk van hom en binne `n uur lewe ons nie meer nie.

11. Hy het die koning nou al vir enkele dae nie besoek nie en laat hom ook nie by hom kom nie, hoewel hy so pas weer `n nuwe poging aangewend het om die generaal weer vir hom te win. Ja, hy wil u selfs aan die generaal as geskenk gee, as hy hom maar net sy vriendskap sou toesê.

12. Daaruit, o koningin, kan u aflei hoe groot die mag van die generaal is en insien hoe gevaarlik die plan teen hom is!

13. O koningin, maak my dood, wanneer ek u met hierdie naakte waarheid beledig het, maar ek kon die mag van my liefde vir u nie weerstaan om u te waarsku teen wat u volledige ondergang sou kan word nie!”

14. Hiervoor skrik die koningin vir die eerste keer en het gesê: “My liewe hoofman, ek dank jou vir hierdie waarskuwing! Maar nou wil ek ook raad van jou hê oor wat ek moet doen om nie in die mag van die generaal te beland nie!”

15. En die hoofman het gepraat: “O koningin, gee my vandag tyd, om vir u te sorg, en môre sal ek vir u `n uitweg wys !”

16. Daarop het hy die koningin omhels, homself weer aangetrek en gaan toe weer na die groot saal; maar die koningin het in die vertrek agtergebly en het haar kamerbediendes laat roep. 

Hoofman Drohuit by koning Gurat. Die listige raad van Drohuit en Gurat en Agla se instemming 

(24 April 1844)

263 Daarop het die hoofman van die getroue knegte van die koningin na die koning gegaan en hom sonder omweë vertel hoe dit met die koningin gestaan het, en wat generaal Fungar-Hellan van plan was om met groot strengheid teen die koning en teen die koningin te onderneem, en hoe dit die reinste onmoontlikheid sou wees om hom teen die magtige Fungar-Hellan te verset, omdat hy alle mag in sy hande gehad het.

2. En Gurat het aan die hoofman gesê: “Ja, my vriend, jy het gelyk! Ek weet baie goed hoe dit nou met Fungar-Hellan en my daar uitsien; maar wat is daaraan te doen?! Hy is nou al sedert tien dae feitlik heeltemal ontoeganklik, en dit enkel en alleen omdat ek nie vir Agla aan hom wil uitlewer om sy wraak op haar te koel nie, vanweë haar wreedhede teenoor haar broer en sy vrouens.

3. Sy laaste uitroep aan my was: ‘Goed dan! Wat jy my nie uit vrye wil as vriend tot vriend wil gee nie, sal jou mees verbitterde vyand weet om met geweld te kry!” 

4. Daarop het hy my vinnig weghardlopend verlaat, en tot op dié uur het ek nog nie één woord verneem oor wat hy nou eintlik in die mou voer nie.

5. Daar sal ten slotte geen ander middel wees om hom weer vriendelik ten opsigte van my te stem as om vir Agla, hierdie onvoorstelbare mooi vrou, aan hom uit te lewer nie! Sê my, my beste hoofman Drohuit, watter ander manier sou daar nog wees?”

6. En Drohuit het gesê: “O koning, hier is eintlik slegs twee dinge moontlik, naamlik dat die koningin onder my leiding vlug, of haar uitlewering; maar die een is nie minder gevaarlik as die ander nie!

7. Maar ek het `n goeie plan bedink! Slaag dit, dan is Fungar-Hellan weer u vriend, en u bly koning soos voorheen; maar slaag dit nie, dan is daar geen ander middel denkbaar om Agla en u koningskap te red, as om te vlug nie!

8. Die slim plan bestaan hieruit: Laat Agla haar so verleidelik as moontlik aantrek, en ek sal self na Fungar-Hellan toe gaan en hom as volg toespreek:

9. “Die mooi Agla, op wie jy so baie blikke gewerp het, het berig ontvang dat jy, as haar bo alles dierbaarste vriend, kwaad vir haar sou wees! Sy laat jou daarom vra om haar nog eenmaal `n oop oor te verleen, dan sal jy van haarself `n volledige en jou hart heeltemal gerusstellende opheldering kry van haar raaiselagtige wreedheid!” 

10. Na hierdie uitnodiging sal hy verseker kom, al is dit met `n sterk geleide! En wat Agla dan aan hom moet sê, sal ek haar duidelik te kenne gee; jy moet haar slegs toestaan dat sy `n bewysteken vir my sal saamgee, sodat Fungar-Hellan vertroue in my kan hê, wat betref my boodskap aan hom! En ek dink dat die saak weer in orde gekry sal word!

11. Ek is by voorbaat daarvan oortuig dat daar met Fungar-Hellan, by die aanblik van die so mooi en bekoorlike Agla, sekerlik te praat sal wees!”

12. Toe Gurat dit van Drohuit gehoor het, gee hy hom dadelik `n volmag; en hy gaan na Agla en stel haar van alles op hoogte en sy het dit alles van hom aangeneem en met alles ingestem. 

Die vervolg van die helse intrigespel. Drohuit by Fungar-Hellan. Die generaal in die strik geloop 

(25 April 1844)

264 Nadat Drohuit Agla duidelik ingelig het oor dit alles wat sy moes sê, ingeval Fungar-Hellan sou kom, het hy dadelik na sy paleis gegaan, maar dit het hom baie moeite gekos om by die generaal uit te kom. 

2. Toe hy uiteindelik met die grootste moeite tot die generaal deurgedring het, het hy hom met grimmige erns gevra: “Waar kom jy vandaan, vermetele verraaier van jou lewe, en wat voer jy in die mou met jou boodskap? Praat vinnig as jy nie dood wil wees voordat jy jou mond geopen het nie!”

3. Aanvanklik het Drohuit wel van hierdie onvriendelike ontvangs geskrik, want so woedend het hy die generaal nie verwag nie; maar na `n rukkie het hy moed geskep en ook met `n baie ernstige stem aan Fungar-Hellan gesê: 

4. “Vriend, as jy my so ontvang, terwyl jy tog die een is wat my eintlik my amp aan die hof gegee het, en altyd my mees getroue vriend was, sê ek, ondanks die baie groot belang van die onderwerp wat ek jou te meld het, geen woord nie, hoewel jy en elkeen se welsyn daarvan afhang, soos wat die lewe afhang van die hart! Jy kan `n swaard neem en my doodmaak saam met my hoogs belangrike geheim, wat buiten my, geen ander sterflike wese op die wêreld ken nie!”

5. Na hierdie verklaring het die generaal vriendeliker geword en gesê: “Vriend, kalmeer, dit was slegs my eerste opwinding; maar nou herken ek jou weer as my vriend, wat my reeds menige goeie dienste bewys het en miskien nog baie sal bewys! En daarom versoek ek jou, sê wat jy het en ek sal my oor teen jou mond lê!”

6. Daarop het Drohuit hom opgerig en gesê: “Goed dan, hoor my aan!

7. Kyk, jy is nou geweldig woedend vir Gurat, jou beste vriend, en wil die koningin om die lewe bring! Maar luister na wat ek jou nou sal meedeel:

8. Solank as wat die aarde deur mense en diere bewoon was, was daar nog nooit `n groter ongeregtigheid en nog nooit `n swarter ondankbaarheid as nou in jou gedrag, ten opsigte van die koningin en die koning nie!

9. Vertel my net, wat is `n geredde aan die redder van sy lewe verskuldig? Meer vra ek jou voorlopig nie; maar dit moet jy vir my sê!”

10. Die generaal het Drohuit met groot oë aangekyk en hoogs geprikkel gesê: “Wat sê jy nou? Praat duideliker! Verklaar jou van naderby, sodat ek my kan haas om die redder van my lewe te aanbid!”

11. En Drohuit, wat heimlik oorwinning geroep het, het hom weer opgerig en gesê: “Ek sê vir jou voorlopig niks anders as die volgende nie: Die koningin, wat jou liefhet soos haar regteroog, en vir wie se verderf jy alle moeite gedoen het, dieselfde koningin is die redder van jou lewe op `n manier wat die wêreld tot nou toe nog nooit meegemaak het nie!

12. Meer sê ek jou nie; maar gaan na haar toe en jy sal van haar hoor wat sy vir jou gedoen het! Daarna kan jy haar doodmaak, as jy dit oor jou hart kan kry!

13. Mag jy miskien verdenking koester oor my verklaring, neem dan `n geleide saam; en hier is die geloofsbrief wat die koningin self aan my oorhandig het vir jou. Daaruit kan jou tog maklik aflei dat ek beslis geen verraaier teenoor jou is nie!”

14. Hierop het die generaal geroep: “Agla, jy deur my miskende! Jy grootse koningin van al my gedagtes! Deur jou onbegryplike wreedheid sou jy my die lewe gered het?! Vooruit, na haar toe; daaroor moet ek duidelikheid kry!”

15. Hierop het die generaal alles agtergelaat, sy erewag saamgeneem en het onmiddellik na die koningin gehardloop. 

Die hartlike ontvangs by die koning. Gurat, Fungar-Hellan en Drohuit by koningin Agla. Agla se suksesvolle liefdesverklaring aan Fungar-Hellan 

(26 April 1844)

265 Die koning en die koningin was in gespanne afwagting en het deur die vensters gekyk of Fungar-Hellan wel sou kom of nie. Maar hoe verbasend groot was nou die vreugde van beide, toe hulle die generaal aan die regtersy van Drohuit, met `n uitgebreide erewag die paleis sien nader het!

2. Die koningin het haar dadelik na haar saal begewe, die koning na syne en elkeen het gewag op die man, van wie in dié tyd, die wel en wee van byna die halwe aarde afgehang het.

3. By die poort van die paleis aangekom, het die generaal aan Drohuit gesê: “Ek is nou hier, maar dit sê ek vir jou: As ek ook maar die geringste verdenking koester, dan is die lewende hel jou lot!”

4. En Drohuit het geantwoord: “Waarlik, ek sal nie nalaat om self daarin te spring, as jy nie met die grootste, ongeveinsde liefde en agting ontvang word van beide kante nie en nie elke punt wat deur my aangeroer is, bevestig sal vind nie!”

5. En Fungar-Hellan het gepraat: “Goed, laat ons dan na bo gaan en onsself van alles oortuig!”

6. Hierop het Fungar-Hellan aan die sy van Drohuit en onder geleide van sy erewag na bo, na die tweede verdieping, van die enorme groot paleis gegaan en hom eers na die koning begewe, wat hom met oop arms ontvang het met die uitroep: “My broer, my heil!”

7. Hierdie ontvangs het die hart van die generaal beroer en hy het daarmee reeds in `n baie goeie stemming gekom en die koning gevra of sy vriendskap nie beter was as sy vyandskap nie.

8. En Gurat het geantwoord: “O broer, as jy my vyand is, dan is ek ook geen koning meer nie! Want ek het alles aan jou te danke; jy alleen is die orde en sodoende die steunpilaar van my huis! Ek kan nie anders as om na jou vriendskap te verlang nie?!” 

9. Hierop het Fungar-Hellan weer sy ou vriend omarm en aan Drohuit gesê: “Kom jy ook weer hier, want ek sien dat jy dit met ons beide opreg bedoel het, en so kan jy in ons nuwe verbond die derde wees! Maar laat ons nou na Agla gaan en sien hoe sy haarself met dié verbond kan verenig!”

10. Daarop het die generaal hom te midde van die koning en Drohuit, onder geleide van die skitterendste erewag na Agla begeef, wat hom ook ontvang het en hom met haar bekoorlike oop arms tegemoetgehardloop en hom met alle krag van haar liefde omarm het.

11. Hierdie hoogs onverwagte ontvangs het op die generaal so `n weldadige indruk gemaak, dat hy deur `n gevoel van suiwer geluksaligheid, nouliks in staat was om `n woord uit te bring.

12. Maar Agla het na `n rukkie, ook bewend van liefde gesê: “Fungar-Hellan, hoe kon jy my om die lewe wou bring, terwyl my liefde vir jou lewende offers gebring het wat nooit aan `n god geoffer sou gewees het nie?!

13. Dit is waar, ek moes onmenslik wreed vir jou voorgekom het, want my dade was van so `n aard dat die aarde tot nou toe, geen voorbeeld daarvan geken het nie! Maar die aarde het sekerlik ook tot nou toe, geen vroulike hart geken wat met so `n liefde tot jou, o Fungar-Hellan, vervul is nie! Maar die groot draagster van die lewe ken ook geen vroulike verstand wat weet om die formaat en die verhewenheid van `n Fungar-Hellan op sy waarde te skat nie! Maar ek kan my op so `n verstand beroem, en so is my eindelose groot liefde vir jou, en van daaruit alle dade wat ek begaan het terwille van jou, o Fungar-Hellan, te verklaar!”

14. Hierdie verklaring het die generaal heeltemal week gemaak en hy het gepraat: “O Agla, wat verlang jy as loon vir so `n liefde?”

15. En Agla het gesê: “Jou hart, jou liefde is my loon! Luister egter eers na my, sodat dit vir jou duidelik kan word waarom ek dit gedoen het; dan sal jy sien dat ek jou meer liefhet as my eie lewe!” 

Gurat en Drohuit moet die spel saamspeel. Die gehuigelde woorde van Agla aan Fungar-Hellan 

(27 April 1844) 

266 Gurat was nou nie met hierdie liefdesverklaring van die kant van sy hemelse Agla aan Fungar-Hellan, bepaald eens nie, natuurlik heimlik by homself, want hy kon dit nie wys dat hy nie openlik daarmee eens was nie.

2. Maar wat kon hy anders gedoen het, as by hierdie liefdesverklaring hoogs vergenoegd toe te kyk?! Want hy het geen keuse gehad nie. Twee suur appels, links en regs; in die een moes hy byt, en dit was tog beter as wanneer hy in albei vinnig moes gebyt het! 

3. Ook Drohuit het hierdie verklaring van die koningin aan die generaal nie so graag aangehoor nie, maar sou beter gevoel het as dit tot hom gerig was. Maar daar was niks anders om te doen nie maar om te maak asof daar niks aan die gang was nie, want hier sou `n skewe blik die verlies van jou lewe beteken het.

4. En so het Gurat, sowel as Drohuit, baie vriendelike gesigte opgesit en het Fungar-Hellan in `n sekere sin met hulle mimiek alle geluk toegewens, en so ook vir Agla.

5. Sy het dadelik begin om die redes van haar wreedheid uit te lê, soos sy dit vooraf aangegee het, sodat die generaal baie goed daaruit kon aflei hoe dierbaar hy vir haar was, en waarom. Derhalwe het sy as volg gepraat:

6. “My baie geliefde Fungar-Hellan! Jy weet dat ek my broer meer liefgehad het as my eie lewe en daarom ook my hoogte verlaat het en, ongeag die gevaar vir my lewe, in hierdie stad wat vir my nog heeltemal onbekend was, my broer gaan soek het.

7. Ek het die gesoekte vinniger en makliker gevind as wat ek gedink het. Hoe? Dit weet julle almal. Ek was hierheen gebring en die koning het dadelik begin handel om my hart te win en om my broer te oorreed om my aan hom af te staan, waarvoor die koning dan die skoonheidsgodinne, asook die waardigheid van vise-koning as vergoeding aangebied het.

8. Ek het by die eerste blik gesien dat my broer geweifel het. Dit het my bomatig gekrenk dat hy, ten opsigte van my, `n weifelende hart kon gehad het, aangesien ek tog my lewe vir hom gewaag het.

9. Ek het myself oorwin, na hom toe gegaan en ekself het hom aangeraai om hierdie ruil aan te neem, ten einde sy liefde vir my op die proef te stel. En hy, wat duidelik weinig liefde vir my gehad het, het my weggegee, in plaas van om sy lewe vir sy arme suster te waag, terwille van haar innerlike hoër waarde, en het die reinste wese vir korrupte skimbeelde geruil, wat nooit `n innerlike lewenswaarde geken het nie!

10. Hierdie snode wraakhandeling van my broer het my hart swaar getref; maar ek kon die gebeure nie meer verander nie.

11. Tydens hierdie innerlike smart het ek jou, Fungar-Hellan, geleer ken en baie spoedig `n groot gees in jou gesien, wat in staat was om deur sy insig aan miljoene mense leiding te gee! Maar al te gou het ek besef dat slegs jy, en nie die koning nie, die heer van Hanoch en van die hele, groot ryk was!

12. Toe het ek gedink: “O man, kon ek maar my ewige waarheid aan jou onthul, oor die ware bestemming van die mens vanuit God, soos ek dit in my het, en as ek jou liefde sou hê, hoe eindelose baie sou jy nie dan kon bewerkstellig nie!

13. En toe ek jou, o Fungar-Hellan, in gedagtes reeds taamlik naby my hart gesien het en besef het dat my broer baie vir jou begin te beteken, het ek opeens `n skandelike sameswering van my broer teen jou ontdek! En ek het hom daarom self in die kerker laat bring, omdat sy lewe vir my nog altyd dierbaar was en dit andersins verlore sou wees as julle sy verraad ontdek het!

14. Ek het hom daagliks besoek en het probeer om hom te bekeer, maar dit het weinig gehelp; toe ek egter met baie moeite `n ietwat verbetering met hom bereik het, het jy verneem dat hy in die kerker gesmag het en het so jou grootste vyand bevry. Hy het ontvlug om jou ten gronde te rig met behulp van die volkere van die hoogland, aan wie hy `n begaanbare uitweg sou getoon het.

15. Nou het dit om lewe of dood gegaan! Ek het daarom agtervolgers agter hom aangestuur met die opdrag om my broer te dood as hulle hom aangetref het, want sou hy hier lewendig teruggebring gewees het, dan sou jy hom sekerlik van hieruit êrens `n hoë posisie gegee het, en hy sou dan in die geheim vertrek het en jou aan die volkere van die hoogland verraai het. Hulle sou julle dan oorval het, soos grimmige tiers en miljoene mense afgeslag het! En as ek hom aan julle sou verraai het, wat sou julle dan met hom gedoen het en miskien ook met my?

16. Om so `n groot kwaad te vermy, het ek die swaar offer gebring! Oordeel nou of ek daarom so wreed was soos wat julle gedink het! Maar dit is nog nie alles nie; luister daarom verder na my!” 

Agla se meesterlike leuens ter regverdiging van haar gruweldade 

(29 April 1844)

267 En Agla het aldus verder gepraat: “Toe my broer gevlug het, het hy sy vrouens in die geheim opgedra om ten eerste die hele kollege van skoonheidsgodinne teen jou op te stel en so moontlik te probeer om jou saam met koning Gurat uit die weg te ruim, sodat Waltar, wanneer hy dan met `n groot mag sou teruggekom het in hierdie stad, dadelik sonder teenstand die koningstroon kon bestyg het.

2. Maar vir Waltar was hierdie misdadige plan, soos bekend, afgesny! Wat wou die vrouens egter toe doen toe hulle, deur my tussenkoms, op die proef gestel gestel is en berig gekry het oor die dood van hulle eggenoot? Luister, hulle het `n afskuwelike eed afgelê om jou, Gurat en myself sonder barmhartigheid en erbarming in die verderf te stort!

3. Maar wanneer en hoe? Volg my na die geheime vertrek wat die sewe hoofvroue bewoon het en oortuig julle van alles!”

4. Hierop het Agla die hele geselskap na die geheime, aansienlike groot vertrek gelei, het daar dadelik `n verborge muurkas oopgemaak en toe, terwyl sy met haar hand na `n kristalhouer gewys het, gesê:

5. “Kyk die ontsettende houer daar; dit is vol sterk vergiftigde naalde! Bring `n dier nader, neem so `n naald behoedsaam en verwond die huid van die dier net effens, en oortuig julle daarvan hoe dit sal krepeer!”  

6. Dadelik het die mense `n groot kalf gebring en dit net `n bietjie onder aan die buik met so `n naald gekrap, en die kalf het oombliklik dood neergeval.

7. Almal was ontstel oor hierdie verbasingwekkende uitwerking.

8. En Agla het gesê: “Probeer dit by ander diere, en die uitwerking sal dieselfde wees! Of as julle `n buitengewone misdadiger het wat tot die gewisse dood veroordeel is, laat hom hier bring en maak so `n proef met hom! Binne `n enkele oomblik, sal hy beslis heeltemal pynloos met so `n naald gedood word!”

9. En Fungar-Hellan het gesê: “Agla, hoe weet jy dit en hoe het jy dit agtergekom? Hoe het jy so presies te wete gekom dat dié gif wat nog aan my onbekend is, so `n verskriklike werking het?”

10. Agla het gepraat: “Sien, ons almal se groot vriend en lewensredder Drohuit het my dit alles laat sien en het as `n skynbare medesamesweerder van die vrouens alles te hore gekry wat hulle teen jou wou onderneem het!

11. En toe hy my dit laat sien het, en ek my baie gou van hulle groot boosheid oortuig het, was my hele gemoed gegryp deur `n magtige wraak. Ek het toe as vriendin, al hierdie vrouens deur my vermomde beulsknegte hier, na my saal laat bring, waar hulle hulleself onmiddellik moes ontklee. Toe het ek hulle aan die pilare laat vasbind en het toe self as koningin en heerseres oor lewe en dood my gloeiende wraak op hulle afgekoel!

12. En wanneer moes jy val? Jou volgende vriendelike besoek by hierdie slange sou jou lewe gekos het, soos ook aan die kalf! Gaan nou egter ook na die woning van die godinne, en julle sal ook hierdie klein moordwerktuie verseker daar aantref en sal kan sien hoever die sameswering hom al uitgebrei het, asook die rede waarom ek hierdie godinne vervolg het! 

13. En wil julle ook weet waar hierdie godinne die gif vandaan gekry het, deursoek dan die tuin, en julle sal daar in `n afgeleë hoek, in `n wellushuis van glas, `n boompie vind wat pêrelagtige druppels op sy stam het; en die druppels is nou dié vreeslike gif! 

14. Ek dink dat dit tog genoeg sal wees om in te sien waarom ek, as jou grootste vriendin, so met inset van al my sluheid en versigtigheid teen hierdie vrouens opgetree het!”

15. Fungar-Hellan en die koning was heeltemal bleek en het nie geweet wat hulle daarvan moes dink nie. 

Fungar-Hellan se verwonderde vrae aan Drohuit. Drohuit se slim antwoord 

(30 April 1844)

268 Toe die eerste verbasing en die ontsettende verwondering na `n tyd ietwat by die drietal oor was, het Fungar-Hellan Drohuit met groot oë aangekyk en gepraat: “Drohuit, jy is oftewel `n afgesant van die goeie gode en van die ou God van die toorn, Wie ook goed is, solank `n mens Sy wil presies gedoen het; maar handel mens ook maar enigsins in stryd daarmee, dan word Hy baie gou vervul van toorn en wil Hy die hele aarde vernietig. 

2. Dit kan dus wees dat jy `n afgesant van hierdie God is! Wel, jy is `n afgesant van die onderste en mees skrikwekkende hel uit die eie woonplek van Satan, want anders was dit absoluut onmoontlik dat jy alleen agter hierdie geheime sou kom wat onbekend aan my sou gebly het. 

3. Kyk, in hierdie groot stad, wat tog meer as honderdmaal duisend huise tel, gebeur niks en kan ook niks gebeur wat my nie reeds byna, op die oomblik dat dit gebeur, bekend word nie! Welke duiwel, welke Satan moes dan hierdie sameswering gelei het, sodat dit vir my waarneming verborge gebly het, tot op dié smadelike oomblik, waarop ek dit nou uit die vurige mond van Agla ervaar het?!

4. En hoe het jy agter hierdie werklik afskuwekkende, waarlik sataniese sameswering van die hel gekom? Slegs dit wil ek van jou weet, dan sal ek heeltemal gerusgestel wees; kan jy dit egter nie aan my vertel nie, dan sal jy alle leeus, tiers, hiënas, wolwe en bere as geselskap kry!”

5. Maar Drohuit het daarop gesê: “Vriend, jy praat asof jy volledig van dag tot dag van alle omstandighede in hierdie groot stad op hoogte is?! Ek sê vir jou: Slegs die maskers sien jy, maar nie die dieper geleë verhoudings nie!

6. Wie kan my gedagtes aan jou blootlê? Kan ek nie sodanig praat en gefingeerd handel, dat jy my woord en handeling as verdag moet aansien nie, terwyl ek in my gedagtes `n heeltemal ander plan koester, slegs vir jou welsyn?!

7. Of ek kan baie regverdig voor jou oë praat en handel; maar kan jy in my geheime gedagtekamertjie sien of daar geen uiters fyn, gedagte verraad het wat op jou ondergang, en op jou hardnekkige groot vertroue op jou alwetendheid, loer nie?

8. En so het jy ook by die spreek en handeling van jou skoonheidsgodinne, nie gemerk dat hulle in verborge hoeke giftige boompies gekweek het vir jou ondergang nie, en hoe hulle `n hele spul onwaarskynlike, maar soveel werksamer moordwerktuie vir jou gereed gemaak het nie!

9. Maar waarom? Dink aan die nuwe belasting wat deur jou aan hulle opgelê is en aan die gebod dat geeneen van hulle ooit, op straf van die dood, swanger mag raak nie, en jy sal die rede van so `n sameswering baie gou insien!

10. En soos Agla aan jou gesê het, sê ek ook aan jou: Gaan daarheen en oortuig jou van alles, en kyk dan eers of ek ryp is vir jou geselskap van leeus en soortgelyke diere!”

11. Fungar-Hellan was heeltemal oorbluf oor hierdie woorde en het nou na die tuin van die skoonheidsgodinne gegaan om hom daar van alles te oortuig. En weldra het die hele geselskap daarheen gegaan. 

Fungar-Hellan in die tempeltuin van die skoonheidsgodinne. Die kontroleer van die verklarings van Agla en Drohuit. Die verdenking van Fungar-Hellan ten aansien van Agla. Die skoonheid van Agla oorwin vir Fungar-Hellan. Agla as vrou van Fungar-Hellan 

(2 Mei 1844)

269 In die tuin aangekom, het Fungar-Hellan alles baie sorgvuldig in die groot verlate huis van die skoonheidsgodinne ondersoek, die tempel en die tuin en het oral die verklarings bevestig gevind, in die huis `n groot hoeveelheid gifnaalde wat hy onmiddellik in beslag laat neem het deur sy beamptes, asook in die tuin die berugte glaspaviljoen met in die middel die buitengewoon giftige boompie wat baie weelderig uit die aardbodem gegroei het. Die boompie het die aangeduide vorm gehad en was aan die stam besaai met giftige druppels.

2. Fungar-Hellan wou die boompie onmiddellik laat uitroei het en het daarom sy mense beveel om die glaspaviljoen saam met die boompie te vernietig.

3. Toe het Agla die hand van Fungar-Hellan gegryp en hardop uitgeroep: “My baie geliefde vriend, ek vra jou by alles in die hele wêreld wat vir jou werd en dierbaar is, laat tog die deursigtige huis van die dood nie net nie oopmaak deur dit oop te breek nie, maar laat dit gladnie oopmaak en ook nie aanraak nie; want die gewas werk so heftig, dat wanneer dit vrykom, nie alleen ons saam met die arbeiders nie, maar alles in `n omtrek van minstens drie uur, wat lewendig is, gedood sal word!

4. As jy die boompie wil vernietig, dan moet jy `n baie groot brandstapel van harsagtige hout om die wellushuisie heen bou en dit van alle kante aansteek; slegs so kan jy dié gewas sonder lewensgevaarlike gevolge tot niet maak!”

5. Dat Agla hom met hierdie verklaring daarvan wou afgehou het om die giftige boompie te vernietig, maak dat Fungar-Hellan baie verbaas opkyk. Hy het haar daarom skerp aangekyk en gesê: 

6. “Vrou, wat sê jy?! Lê my uit hoe dit gebeur het dat `n sodanige werking van die boompie so bekend is aan jou, asof jy dit nie self geskape het nie! 

7. Werklik, so goed as wat jy dit nou ook met my bedoel, om te vertel dat dit die natuur van die gewas is, so verdag maak jy jou nou ook deur hierdie verklaring! Wie weet of jy miskien nie self dié helse gewas geplant het nie?!

8. Ek gee jou daarom nog `n kort tydjie; probeer daarin my baie gegronde verdenking van jou af te wentel, anders sal dit nie goed met jou afloop nie! Ontklee jou daarom, sodat jy die naakte waarheid naak aan my kan beken! Want voortaan sal jy my nie meer mislei nie; my verdenking teen jou is maar al te gegrond! Daarom sal dit nie maklik wees om `n Fungar-Hellan om die bos te lei nie!”

9. Dié versoek het Agla geensins in die verleentheid gebring nie; sy het net gesê: “Ek sal my uittrek, maar nie hier by die peshuis nie, maar in `n kamer van die voormalige godinne!”

10. Daarop het die geselskap hom na die huis en na `n groot vertrek begeef.

11. Daar aangekom, het Agla haar dadelik uitgetrek soos wat Fungar-Hellan haar opgedra het.

12. Maar juis die uittrek was die gevaarlikste vir die baie sinnelike generaal. Want eers nou het die tot nou toe verborge bekoorlikhede van hierdie mooi vrou tevoorskyn gekom. Sy was so buitengewoon mooi, dat by die aanblik daarvan, sommige van die aanwesige manne onmiddellik begin het om te raas en waansinnig geraak het; vyf het oombliklik daar dood neergeval.

13. En Fungar-Hellan het heeltemal vergeet van sy verdenking; want soos die opgaande son die newels in die dale oplos, so het ook die te groot skoonheid van die naakte Agla op Fungar-Hellan gewerk. 

14. Hy het nou niks anders van haar verlang as haar liefde nie, en het haar belowe om alles te doen en toe te staan waardeur hy haar liefde maar meer waardig vir hom sou kon maak.

15. Dat hierdie oorwinning vir niemand aangenamer was as vir Agla self nie, is vanselfsprekend, aangesien sy hier andersins gevange sou geneem word.

16. Gurat en Drohuit het natuurlik as verloorders toegekyk by dit wat hier gebeur het, maar wat kon hulle anders doen as om vir Fungar-Hellan geluk te wens?!

17. Met hierdie ekspedisie was die ondersoek ook afgehandel, en Fungar-Hellan het Agla met alle eerbetoon as sy vrou na sy paleis gelei. En Drohuit en Gurat het ook met lang gesigte huiswaarts gegaan. 

Drohuit en Gurat se verslag aan hulle byvrouens. Die verydelde vlug. Drohuit en Gurat se suksesvolle toevlug tot lis en huigelary. Die versoening 

(3 Mei 1844)

270 Toe beide, naamlik Gurat en Drohuit, tuisgekom het in die koninklike paleis, het hulle ander byvrouens hulle tegemoet​gekom en hulle gevra hoe die saak met die vreeslike Agla afgeloop het.

2. En Drohuit het geantwoord: “Geliefde vrouens, sleg, meer as sleg vir ons almal! Want Agla het die huweliksband tussen haar en ons genadige koning verbreek en, asof sy sonder man was, haar hart en haar hand opnuut aan Fungar-Hellan gegee! En hierdie feitelike muiter ten aansien van die geheiligde regte van die koning, het daardeur sy lank gekoesterde wens vervul. Mag die hede deur hom verworwe gewin net sulke vrugte vir hom bring, as wat dit ons goeie koning gebring het! Dit is die enigste wat ek hom toewens!

3. Maar ek was `n enorme esel dat ek byna my lewe vir dié helse ondier gewaag het! Het ek haar by Fungar-Hellan goed swartge​smeer, dan het sy beslis nie meer geleef nie; maar ek was dom genoeg om haar te verontskuldig en so onskuldig en regverdig moontlik te maak ten opsigte van die generaal!

4. En my loon en dit van die koning is nou dat sy ons die rug toegekeer het, en dat ons almal hoogs waarskynlik binnekort die eer sal hê om deur `n heeltemal onskuldige puntjie van `n giftige naald ook baie eenvoudig en onskuldig in die gras sal byt; of ons sal met sagte woorde gedwing word om die stad Hanoch vir goed te verlaat om dan êrens te midde van tiers, hiënas en bere onderdak te soek! Wat dink jy, Gurat, het ek gelyk of nie?” 

5. En Gurat het gesê: “My vriend, as dit aan my geleë was, dan sou ek van mening gewees het dat ons vandag nog ons skatte mooi moet bymekaar maak en ons gedurende die nag uit die voete moet maak; want môre, soos ek dit sien, kan dit al te laat wees!

6. Ontbied daarom dadelik al my bediendes en gee hulle, onder die seël van streng geheimhouding, terwille van ons en hulle eie welsyn, hierdie instruksie! Honderd kamele moet ons skatte dra, honderd ons mondvoorraad en honderd onsself met ons hele gevolg na `n verafgeleë streek van die aarde; want van nou af aan sal ons nie meer in dié groot wêreldryk staande kan bly nie!

7. Die volk is tot op die hoogste graad afgestomp, en die beteres hang van suiwer bedrog, lis, huigelary en politiek aanmekaar; die eintlike heerser is egter sonder meer ons vyand en sal dit soveel te meer wees, omdat hy sekerlik streng na die pype van Agla sal dans, wat ons nou beslis sal haat, omdat ons nie dadelik uit suiwer vertwyfeling vanweë haar verlies tekere gegaan het nie!”

8. Hierop het Drohuit deur die venster gekyk en tot sy groot verbasing vir Agla saam met Fungar-Hellan die paleis sien nader en hy het die koning daarop gewys.

9. Toe die koning dit gesien het, het hy uitgeroep: “By alle geeste, nou is ons verlore!”

10. Maar nadat Drohuit alle vrouens weggestuur het, het hy aan Gurat gesê: “Vriend, nou gaan dit oor lis teen wreedheid! Nou vinnig ons klere skeur, dan op die vloer gaan lê en vreeslik kerm en rou, dan sal alles weer regkom!”

11. Gurat en Drohuit het dit onmiddellik gedoen, en hulle het nog maar nouliks `n paar minute so gekerm, of daar het Agla en die generaal deur die deur na binne gekom en diep geroer na beide toe gegaan, en wel eers na Gurat, en hom gevra wat met hom verkeerd was.

12. En hy, ietwat vermanend aan homself, het uitgeroep: “O Agla, Agla, jy hemelse! Ek mis jou; hierdie smart verteer my! Ek moes jou wel uiterlik laat gaan het; maar ag, my hart, my hart, dit kan nie meer van jou skei nie!” 

13. Hierop het Agla die koning getroos en gesê: “Huil tog nie so nie! Sien, ek is weer by jou en sal by jou bly en jou met alle teerheid bemin; en Fungar-Hellan bly ook ons innigste vriend!”

14. Toe het Gurat weer opgestaan en Agla sowel as Fungar-Hellan om die hals geval. En toe was ook Drohuit in `n beter stemming.

15. Hierna die vervolg! 

Drohuit se gehuigelde woorde tot Agla. Die sataniese Agla in Drohuit se net. Die twee susters van Agla as loon vir Fungar-Hellan en Drohuit 

(4 Mei 1844)

271 Toe Drohuit ook met sy aangeplakte verdriet bygekom het, natuurlik slegs op die manier van komediante, gaan hy ook baie verleë na hulle toe en het die kleed van Agla gesoen, en het hy Fungar-Hellan met die grootste eerbied gegroet en vervolgens aan hom gesê:

2. “Ek het immers aan Gurat, wat in volledige vertwyfeling wou versink het, as gerusstellende getroos en gesê: “Vriend, laat jou troos; vertrou op die gode, en vertrou in hoë mate jou mees opregte en edelste vriend, en bou soos op `n marmergrond op die liefde van die hemelse Agla, en spoedig sal jy jouself daarvan oortuig dat hierdie saak `n baie ander aansig het as wat jy jou nou in jou groot verdriet voorstel!” Maar hierdie woorde het nie gehelp nie, en hy het tekere gegaan soos tevore.

3. Na `n tydjie het ek sy hand geneem en wederom met hom gepraat: “Vriend, koning van die groot ryk, Gurat, luister na my! Jy vergis jou grondig as jy die karakter van die hemelse Agla ook maar in die minste aan die van ons gelykstel! Want kyk, sy is die dogter van `n man op daardie heilige hoogte wat deur die eerste mense op aarde bewoon was; maar ons is immers geen mense meer nie, maar nouliks moeë skaduwees van die mensdom!

4. Daarom moet ons ons ten opsigte van Agla ook as skaduwees beskou, want alleen sy is nog menslike werklikheid en ons is nog maar nouliks skaduwees in die avondson en ons waan ons om groot te wees van karakter, terwyl ons tog almal niks is, wat karakter aanbetref, ten opsigte van die hemelse Agla nie!

5. Wil ons ook maar enigermate aanspraak maak op die hoë eer om mense te word, dan moet ons saam met Agla wandel, soos `n skaduwee met ons liggaam, en nooit dink dat sy haar ooit aan ons natuur kan besondig nie!” 

6. Toe ek dit aan Gurat gesê het, het hy bietjie rustiger geword, maar het desondanks nog baie gely en het baie gou weer in sy grenslose treurigheid verval en luid geroep: “Agla is my hart en Fungar-Hellan my hoof! Geeneen van beide kan ek verloor, sonder om my lewe te verloor nie, en tog is ek een van beide kwyt, Agla of Fungar-Hellan!” 

7. Toe ek dit van hom gehoor en ingesien het dat al my gegronde troos by hom heeltemal vrugteloos gebly het, het `n diep swaar​moedigheid my oorval, en het ek ook in `n groot treurigheid verval!” 

8. Na hierdie woorde, of beter, na hierdie ter plaatse suiwer versinde leuen, gaan Agla, deur en deur geroer na die nog baie heeltemal van stryk gebringde spreker toe, gryp sy hand, druk dit teen haar hart en sê:

9. “Jy het jou nog altyd as my vriend bewys en staan daarom ook altyd by my in groot genade; maar so sterk soos hierdie keer, het jy jou nog nooit as my vriend en die van die koning en Fungar-Hellan betoon nie! Daarom wil ek jou ook sodanig beloon soos niemand in hierdie stad tot nou toe beloon was nie!

10 Kyk, ek het nog twee susters wat nie in skoonheid vir my terugstaan nie! Hulle sal ek laat kom, een vir jou en een vir Fungar-Hellan, sodat ek by Gurat kan bly; en ek dink dat hierdie prys `n band om ons heen sal vleg wat geen mag ooit sal vernietig nie!”

11. Met dié voorstel was almal tevrede en daar was dadelik aanstaltes gemaak om hierdie susters van die hoogte te gaan haal. 

Die karavaan van Agla ontmoet die herders van Mahal, die vader van Agla 

(6 Mei 1844)

272 Daar was `n groot karavaan van duisend man gestuur om beide die susters, wat Pira en Gella geheet het, te gaan haal.

2. En toe die karavaan halfpad was, het hulle by baie mooi bergweiding gekom, waar verskillende herders `n groot kudde skape en bokke laat wei het en hierdie kudde goed beskerm het teen verskeurende diere. Hierdie herders het hutte gehad en was bewapen met swaarde, slingers en spiese.

3. Die leier van die karavaan het aan een van hierdie herders gevra of hy nie die twee dogters van `n sekere Mahal, naamlik Pira en Gella, geken het nie.

4. En die herder het gesê: “Waar kom julle vandaan dat julle na die mooi dogters van my heer vra? My heer het drie dogters en twee seuns; maar één seun moes hy na die laagte stuur om boete te predik ter vergewing van die sondes voor God en oor die naderende oordeel, as die laagte hom nie sou bekeer het nie. En so het hierdie seun weggegaan en hy het tot nou toe, nie weer teruggekom nie.

5. Ook het `n mooi dogter wat Agla geheet het, verlore gegaan; tot op dié uur weet ons nog nie waarheen sy gegaan het nie. Wie weet, dalk het sy in die hande geval van dieselfde karavaan en daardeur `n prooi van die laagte geword? Sê ons daarom eers wie julle is en wie julle hierheen gestuur het, dan sal julle inligting oor Pira en Gella kry!” 

6. En die leier van die karavaan het gesê: “Luister na my, eerlike herders van julle heer! Agla self het ons hierheen gestuur om beide haar susters na haar toe te bring! Agla is nou `n groot koningin in die laagte en heers met onbeperkte mag oor die helfte van die aardbol, en onsself is haar dienaars. Waltar, haar broer, het egter gesterf. Hoe, dit weet ons nie; maar ons het sy kop gesien, gebalsem in `n kristalhouer, wat opgestel staan in die tempel van die groot godin Naëhme!”

7. Toe die herders dit gehoor het, het die eerste van hulle gesê: “Ek het aan jou praat gehoor dat jy die waarheid gepraat het! Daarom mag julle tot môre hier bly; dan sal Mahal met sy twee dogters kom, en dan kan julle self met hom oor sy twee dogters onderhandel.

8. Wanneer hy na waarheid van julle verneem het dat sy Agla koningin in die laagte is, waar `n groot stad moet wees, waarvan ons weliswaar geen voorstelling het nie, dan sal hy waarskynlik self saam met julle gaan en sy dogter besoek, oor wie hy soveel geween het, toe sy verlore gegaan het!” 

9. Toe die karavaan dit gehoor het, het hulle by hierdie herders gebly en het Mahal met beide sy dogters die volgende môre verwag. 

Die loflied van die herders die volgende môre. Die woord van Bo aan die herders. Die ontmoeting van die karavaan met Mahal en syne 

273 Toe die nag verby was, waarin die herders soos gewoonlik heelwat met wilde diere te kampe gehad het en die son op die punt gestaan het om op te kom, het alle herders neergeval en God geloof en geprys omdat Hy hulle hierdie nag so magtig beskerm en strydend teen die wilde diere bygestaan het, en hulle het tot Hom gebid om hulle verder by te staan.

2. Maar `n Stem soos `n magtige donder het deur die lug gekom en tot die herders gespreek: “Jaag die vet kudde huiswaarts en bring hulle in die stal van My kneg Noag! Want sy broer Mahal sal hierdie kudde voortaan nie meer nodig hê nie; want hede het hy besluit om met sy dogters na die laagte, wat vervloek is, te trek om sy geluk daar te soek. 

3. Maar Noag sal vir julle werk opdra, wat Ek aan hom sal toon. Indien julle My wil by Noag getrou sal voltrek, dan sal Ek julle op die dag van die oordeel nie My toorn laat proe nie; maar as julle sal mor by die uitvoering van My wil, dan sal julle in julle laaste angs, wanneer die dood oor julle sal kom, My gramskap proe! So sal dit geskied!”

4. Toe die herders dié Stem gehoor het, het hulle vooroor op die aarde geval en God die eer gegee. 

5. Maar toe hulle weer van die grond af opgestaan het, het die leier van die karavaan na een van die herders gegaan en hom gevra wat se donder dit was, en of die herders die donder begryp het, aangesien hulle dit met sigbare opmerksaamheid beluister het.

6. En die herder het gesê: “Hierdie donder was geen gewone donder nie, want `n gewone donder kom nie uit die helder lug nie! Hierdie donder was die tot ons geoordeelde stem van God en Hy het ons opgedra om die een en ander te doen, en het ons laat weet dat Mahal, wat tot nou toe ons heer was, dit in die vervolg nie meer sal wees nie; want hy sal met sy dogters na die vervloekte laagte trek om daar `n nuwe geluk te soek! As julle hier wag, dan sal julle hom en sy dogters sekerlik spoedig kan ontvang!”

7. Na hierdie woorde het die herders begin om die kudde byeen te roep om daarmee op weg te gaan na Noag, en hulle het die karavaan verlaat; hulle het egter tot byna teen die aand gewag, en Mahal het nie tevoorskyn gekom nie!

8. Toe het die leier gesê: “Waarom was ons tog so dom om die herders te laat gaan?! Wie weet wat hulle hom nou dalk aangedoen het toe hulle hom teëgekom het?! Laat ons hom daarom tegemoet gaan; miskien het hy ons hulp dringend nodig!” 

9. Met hierdie woorde het die karavaan dadelik orent gekom en opwaarts getrek.

10. Toe hulle ongeveer drie uur onderweg was, het `n geselskap hulle tegemoet gekom, waarin Mahal saam met sy twee dogters en een seun was. Nadat die karavaan die geselskap ondervra het, het hulle Mahal alles meegedeel wat hy moes weet.

11. En toe Mahal sulke gunstige dinge van die karavaan verneem het, het hy dadelik afskeid geneem van sy begeleiding en baie opgewek en met `n bly gemoed saam met die juigende karavaan na die laagte getrek. 

12. (In die vervolg oor sy ontvangs in Hanoch) 

Die aankoms van Mahal en die karavaan by die liefdestempel. Die groot ontvangs in die paleis van die koning. 

(8 Mei 1844)

274 Nou het die weg van die gebergte, wat wel die slegste en minste betrede weg was, presies deur die tuin van die skoonheidsgodinne geloop en vlak langs die oop tempel, en ons reisigers uit die gebergte moes dus wel deur hierdie verdagte tuin en naby die tempel verby beweeg.

2. Maar die tempel was nog nooit meer besoek as juis in hierdie tyd nie, noudat oral bekend geword het wat hier alles gebeur het; en so vind dan ook ons geselskap, by wie niks lewendiger was as hulle nuuskierigheid nie, `n massa besoekers by die tempel en hulle wou dit self in oënskou geneem het. 

3. Maar die leier van die karavaan het aan Mahal gesê: “Eerbiedwaardige grysaard en deurlugtige vader van ons groot koningin Agla! Kyk, daar is `n groot volksoploop! Dit sou ons `n uur kos om ook maar in die omgewing van die tempel te kom; om nou egter in die tempel self te kom, is sonder enige twyfel volkome onmoontlik!

4. Stel julle voorlopig tevrede met hierdie aanblik van geringe afstand! Maar wil julle dit alles van naderby bekyk, dan sal julle baie maklik in staat wees om alles in geselskap van die koning te besigtig, want wanneer die koning kom, dan wyk die volk dadelik en maak vol eerbied plek vir hom!”

5. Mahal het hom na hierdie verklaring gevoeg en verder met die karavaan getrek. 

6. Toe hy in die stad aangekom het, het daar geen einde aan sy verbasing gekom nie. By elke paleis het hy gaan staan en het alles in `n hoë mate bewonder.

7. Sy kinders was ook vervul van verbasing. Die seun, Kisarell genaamd, het meermale gevra of dit wel deur mense gemaak was.

8. So het die skitterende verkoopsale die oë van beide dogters onweerstaanbaar aangetrek, en die een, sowel as die ander, het by elke nuwe magasyn gevra of die mooi dinge te koop was en van wie hulle was.

9. Die leier was byna hees van al die toeligtings en was bly toe hy die groot plein voor die paleis na vier uur bereik het. 

10. Toe die karavaan voor die paleis aangekom het, het die koning, die koningin, Fungar-Hellan en Drohuit hulle onmiddellik met `n skitterende hofstoet tegemoet gekom en het die hele geselskap allervriendelik ontvang en hulle saam die paleis ingeneem.

11. Mahal kon homself van suiwer vreugde nie help toe hy sy geliefde en veelbeweende dogter in sulke gelukkige omstandighede teruggevind het nie.

12. En Fungar-Hellan het hom dadelik tot Pira gerig, wat hom dadelik met die eerste oogopslag in vervoering gebring het, en het haar verskeie vrae gestel, waarop die mooie Pira hom baie naïewe antwoorde gegee het, waarmee die generaal baie ingenome was.

13. Netso het ook Drohuit groot genoeë met Gella ervaar.

14. Agla het haar vader en haar broer Kisarell oorgelukkig omarm en kon nouliks praat van geluk.  

15. En Gurat het dadelik `n groot maaltyd bestel en het koninklike klere vir die aangekome verwante laat bring.

16. So was die familie in Hanoch ontvang. 

Mahal se onverwoesbare vyfhonderd jaar ou kleding uit die berge. Die halsstarrigheid van Mahal weens die wissel van kleding. Agla se lis 

(9 Mei 1844)

275 Toe die koninklike klere aangedra was en die meesterkleders en -kleedsters gereedgestaan het, het Gurat na Mahal gegaan en hom versoek om sy ruwe bergkleding met die sagter koninklike te verwissel.

2. Maar Mahal het aan sy God gedink en gesê: “My hoë skoonseun! Sien, ek het `n hoë leeftyd en het baie konings in die laagte meegemaak en oorleef!

3. My broer Noag ken nog die tye van Lameg, en ek het vir Uraniël geken, vir wie Thubal-Kain opgevolg het, en vervolgens die duisend raadslede, en ook Ohlad, wat uit die duisend raadslede voortgekom en die tempel van Lameg weer geopen het.

4. En kyk, dié kleed wat nou my naaktheid bedek, het my gedurende honderde jare gedien en is onverwoesbaar, want dit is nog met die weefspoel geweef wat JaHWeH vir die eerste mense van hierdie aarde aangegee het! Welke ondankbaarheid jeens God sou dit wees as ek die onverwoesbare kledingstuk, wat my liggaam byna vyfhonderd jaar teen hitte en koue beskut het, nou sou wil aflê, en die sagte koningskleed sou aantrek!

5. Kyk, dié kleed is nie pronkerig en het geen glans nie, maar dit is tog kosbaarder as al jou met goud en edelstene versierde klere! Want al jou klere word vuil en moet dan weer gereinig word, maar dié kleed, wat nou ruim vierhonderd jaar om my liggaam hang, word nie vuil nie en hou tog my liggaam rein.

6. Daarom sal ek nooit kleding aantrek wat vuil word nie, maar hou my by wat nie alleen nie vuil word nie, maar bowendien al die vuil van die liggaam verteer en die liggaam daardeur `n duursame gesondheid gee!”

7. Gurat was verbaas oor hierdie onbuigsaamheid, het hom heimlik tot Agla gewend en haar gevra wat om te doen. 

8. Maar sy het gesê: “Laat hom sy eie wil volg! Ek ken hom; as hy iets vandag nie wil nie, en mens gee hom die vryheid, dan sal hy dit die volgende dag doen! Vir hom is die ou God nog baie belangrik, maar as dit daarop neerkom dat hy homself te veel moet verloën, dan kan hy ook sondig netsoos ons!

9. Praat vandag egter nie meer oor klere nie, anders sal jy hom koppig maak; maar plaas die wit klere vanaand in sy slaapvertrek, dan sal hy hulle môre self aantrek, hoewel nie as enigste nie, maar tog sekerlik oor sy onverwoesbare klere!” 

10. Daarop het Gurat ook in die geheim gevra of dit alles waar was wat haar vader oor sy raaiselagtige lang lewe en sy kleding gesê het.

11. En Agla het gesê: “Jy kan hom op sy woord glo, want hy was immers al byna vierhonderd jaar oud toe hy `n vrou geneem het! En aan ons, sy kinders, kan jy dit duidelik merk, aangesien ons almal tog reeds die leeftyd van julle grysaards het en lyk asof ons nog in die leeftyd is van julle teerste jongelingsjare!”

12. “Ja”, het Gurat gesê, “dit is waar; nou glo ek dit! Maar dit is werklik wonderbaarlik! Word dit deur die kleding bewerkstellig?”

13. En Agla het gesê: “Slegs die ou God veroorsaak dit, Wie die enigste God is en ewig geen ander het as Homself nie! Maar nou nie verder nie, want die maaltyd het aangekom! Môre sal jy egter eers jou Agla van haar ware kant af leer ken! En laat ons nou dan na die eetsaal gaan!” 

Mahal en syne aan die koninklike tafel. Mahal vra na Waltar. Agla se uitvlugte. Die inmessel van Waltar se kop. Mahal in koninklike kleding. 

(10 Mei 1844)

276 Daarop begewe die hele geselskap hulle aan die tafel wat met die kosbaarste spyse gedek was, maar Mahal het maar weinig daarvan geëet, want sy verhemelte was nie gewoond aan sulke lekkernye nie, en sy gesonde bergmaag nog minder.

2. Maar soveel beter laat Pira en Gella hul smake beproef, want hulle nuuskierigheid dryf hulle daartoe om tenminste elke spys te proe, hoewel nie in groot porsies nie.

3. Na die maaltyd hou die mense hulle besig met onbelangrike dinge en verdryf die tyd met heerlike niksdoen.

4. Slegs Mahal vra Agla etlike kere na Waltar, maar verkry steeds `n ontwykende antwoord en weet daarom nie wat hy daarvan moet maak nie.

5. Agla stuur in die geheim enkele dienaars na die tuin met die opdrag om die kop van Waltar te verberg, en wel deur dit in `n nis van die tuinmuur in te messel op `n plek in die tuin wat die meeste afgeleë was, en dit onder die seël van die grootste geheimhouding, op straf van die dood.

6. Die bevel word ook die volgende môre presies uitgevoer, want die bediendes van Agla, aan wie dit opgedra was, sê onder mekaar: “Stiptelik gehoorsaam is die boodskap hier; aangesien sy haar eie broer nie gespaar het nie, sal sy ons nog minder spaar! Dit beteken swye!” 

7. Toe die arbeiders die volgende môre teruggekom, vertel hulle Agla dadelik hoe en waar hulle die kop van Waltar verberg het.

8. En Agla beloon hulle en gee hulle nog eens die bevel om te swyg, selfs aan die koning, aan die generaal en aan Drohuit.

9. En die dienaars beloof dit alles baie plegtig en gaan vervolgens op hul weg.

10. Toe die vername geselskap weer in die beste saal van die koning byeengekom het, mis hulle vir Mahal.

11. Hulle gaan dadelik kyk wat hy van plan was om te doen, omdat hy nie tevoorskyn gekom het.

12. Toe hulle sy kamer binnekom, was hy juis besig om die koningsklere oor sy onverwoesbare kleding aan te trek.

13. Hulle loof hom daarvoor en trek hom toe onder duisend vleiende woorde na die hoofsaal, waar `n goeie ontbyt alreeds gereed gestaan het.

14. En so was die hele geselskap van die hoogte reeds die volgende dag in koninklike kleding en dit het hulle baie geval. 

15. Wat verder, in die vervolg! 

Fungar-Hellan se verlange na beide susters van Agla. Die ruilhandel van Fungar-Hellan met Drohuit. Drohuit as koning; Agla as vrou van Drohuit 

(11 Mei 1844)

277 Na die ontbyt het Fungar-Hellan opgestaan en aan Agla gesê: “Agla, jy, sieraad van die skoonheid van alle vrouens van die aarde! Buiten jou is slegs bede jou twee susters net so mooi soos jy! Gella geval my net so goed as Pira, en waarlik, hier is die keuse vir my moeilik!

2. Maar as ek egter opreg vanuit my hart sou praat dan sê ek: Ek sou hulle liewer albei as my vaste vrouens neem, as slegs een van die twee! Mag Drohuit hom daarvoor uitspreek, dan sou hy in my `n baie magtige vriend kry, maar hy moet wel uit vrye goeie wil daarmee instem!”

3. Toe Agla dit van Fungar-Hellan gehoor het, het sy haar onmiddellik tot Drohuit gewend en heimlik aan hom gesê: “My geliefde Drohuit, het jy die wens van Fungar-Hellan verneem? Wat het jy te sê daarop?”

4. En Drohuit het gepraat: “Helaas! Maar wat kan ek hieraan doen? Niks, as om suiwer politieke redes my eie hart aan bande te lê, deur die suur appel heen te byt en daarby `n vrolike gesig voor te sit! Slegs die gedagte wat my van jou liefde verseker, o hemelse Agla, kan my teen so `n verlies troos; anders sou ek nou van suiwer hartseer ten gronde gegaan het!” 

5. Toe Agla hierdie woorde, wat vir haar baie aangenaam was, van haar hoofman verneem het, het sy aan hom gesê: “Ja, Drohuit, in my hart sal jy `n duisendvoudige vergoeding vind! Maar gaan nou na Fungar-Hellan en staan hom toe wat hy wens, dan sal alles goed gaan!”

6. En Drohuit het opgestaan, na die generaal gegaan en gesê: “Vriend, jy verlang weliswaar `n hoë prys van my, `n prys waarvoor ek andersins die hele wêreld sou gee; maar om jou te toon dat ook jy vir my meer werd is as `n hele wêreld, sal ek vir jou as my grootste, innigste en magtigste vriend dié offer bring! En daarom staan ek jou uit die diepste van my hart die vrou af wat ek gekies het, en seën jou daarmee en daardeur met al my reeds seker gewaande toekomstig geluk!”

7. Hierop het Fungar-Hellan vir Drohuit omarm, hom `n kus gegee en aan hom gesê: “Drohuit, so waar as wat ek Fungar-Hellan heet en alle mag in die hand het, so waar ook sal dié offer jou `n beloning oplewer waarvan die wêreld tot nou toe nie van kon gedroom het nie! 

8. Maar voorlopig sê ek niks anders aan jou nie as: “Drohuit, jy is koning en Gurat is niks anders as `n onbeduidende figurant (nul) nie! Agla is dus joune, en jy kan, vanweë die volk, vir Gurat, wat baie dom en swak geword het, goed laat lewe en laat uittree; maar wat die mag aanbetref, die plaas in my en jou hande.

9. Sien, dit is my betaling vooraf; maar wat eers later hierop sal volg, dit sal die toekoms jou leer!”

10. Na hierdie woorde het beide vriende mekaar weer gekus, en Drohuit was nou volkome tevrede met so `n opbrengs vir sy offer, gaan dadelik na Agla en het dit aan haar meegedeel.  

11. En Agla het Drohuit se hand dadelik geneem, dit teen haar bors gedruk en gesê: “Nou is my wens vervul! Jy is nou myne!”

12. Wat verder gevolg het, in die vervolg! 

Mahal se versoek om opheldering en Agla se antwoord. Mahal se besef van die helse toestande in Hanoch 

(13 Mei 1844)

278 Maar ook die ou Mahal hoor baie van dit alles wat daar afgespreek word, en so ook dat beide sy dogters aan Fungar-Hellan as eggenotes aan één man gegee was. Daarom gaan hy na Agla toe en wou `n nadere opheldering van haar daaroor hê.

2. Maar Agla sê: “Luister, liewe vader! Op die barre hoogte moes jy natuurlik gevra word deur `n man om jou dogter, en ook watter man sy mag neem; maar hier is die orde van die dinge heeltemal anders, en kragtens hierdie orde moet jy alles goedvind wat die eerste maghebbers van die groot ryk wil en bepaal.

3. En die maghebber is die man wat jou twee dogters tot vrou neem en wat vir jou en vir hulle `n onuitspreeklik geluk is, dat ek, jou dogter Agla, as koningin van hierdie stad, en van die hele, eindeloos groot ryk ingelyf is, en ten slotte Drohuit, die jong, stewig geboude man wat nou met opperpriestergeneraal Fungar-Hellan oorleg pleeg.

4. Jy moet probeer om `n blywende goeie vriendskap met hierdie drie maghebbers te onderhou, dan sal jy onder hulle die sorglooste, beste lewe hê; maar in die teenoorgestelde geval kan jy wel net, ofskoon jy my vader is, groot onaangenaamhede en noodlottighede moet verduur! Wees daarom maar stil en betoon groot vreugde aan Fungar-Hellan, omdat hy jou dogters tot vrouens geneem het, want deur die keuse het jy ook groot geword!”

5. Toe Mahal dat van Agla verneem het, begin hy al `n bietjie te merk waarin hy Hom eintlik bevind het en daarom begin hy Hom ook agter sy ore te krap en hy sê op sagte toon aan Agla: 

6. “Ek sien wel dat dit so gaan hier, en ek wil, terwille van jou, alles wel doen asof daar niks aan die gang is nie, maar sê vir my: Wat is dan die koning as jy, Fungar-Hellan en Drohuit die hoogste persone in die ryk is? En wat sal daar van my seun Kisarell word?”

7. En Agla gesê: “Koning Gurat is `n swak vriend van Fungar-Hellan en is dom! Om die rede het hy wel die klere van die koning aan en tree as sodanig op, maar hy het geen mag nie! Drohuit is die eintlike koning, en ek is sy vrou; jy moet dus na hom luister en alles opvolg wat hy hier sal voorskryf!”

8. En Mahal vra verder aan Agla: “As alles hier so gereël word, wat is dan die mag van God by julle? Word God nooit deur julle geraadpleeg nie?”

9. Toe wys Agla met haar hand na haar voorhoof en praat: “Kyk, daar sit die raad van God! Dit moet die mens ontwikkel en daar​volgens handel, dan handel hy sekerlik volgens die raad wat God hom vir alle tye der tye gegee het! Of weet jy iets beter?”

10. Hierop swyg Mahal, want hy besef nou duidelik dat die hel haar regiment in die laagte opgerig het.

11. Agla gaan egter na Fungar-Hellan toe om iets in die geheim met hom te bespreek. 

Kisarell se benoeming tot wagmeester van die residensie. Mahal se profetiese verklaring. Mahal se verdriet oor die dood van sy seun Waltar 

(14 Mei 1844)

279 Wat Agla in die geheim met Fungar-Hellan bespreek, was of hy nie haar broer Kisarell êrens sou kon gebruik waar hy `n amptelike aanstelling sou hê nie, waarop Fungar-Hellan voorgestel het dat Agla hom tot wagmeester van die residensieplein benoem; van daar af sou hy dan vir hom baie weë kon open, waardeur hy na `n steeds hoër rang sou kon opklim, as hy by sy eerste aanstelling, die noodsaaklike bekwaamhede daarvoor sou verwerf.

2. Toe Agla dit van Fungar-Hellan verneem het, het sy haar dadelik na haar vader begewe en aan hom gesê: “Omdat jy my al vroeër ook na die toekomstige bestemming van jou seun gevra het, sê ek vir jou: Hy is al tot wagmeester van die residensieplein benoem, wat hier `n baie eervolle funksie is! En as hy sy werk goed daar gedoen het en hom deur ywerige lees en studeer die hoëre kennis sy eie gemaak het, dan sal hy ook spoedig `n hoër funksie kry! Is jy met die baie gunstige aanbod vir Kisarell tevrede of nie?” 

3. En Mahal het gepraat: “Dogter, ek is immers met alles tevrede; maar één ding moet ek jou tog vanuit die baie maer geworde hoogte aan jou sê, dat die God van Adam, Set en Henog vas en seker nog nie heeltemal vergete sal wees nie, en dit bestaan uit die volgende: 

4. Julle as maghebbers van dié ryk, moet in julle huidige hoedanigheid geen grootse planne vir die lang termyn maak nie; want soos die dinge nou by julle is, kan dit onmoontlik lank meer standhou nie, omdat julle almal heeltemal van God afgewyk het en oorgegaan het in suiwer afgodery, waarin mense deur mense aanbid word, en daardeur in `n totaal van God verwyderde, uiterste duister wêreld bestaan!

5. Ek sê vir jou: Nog hoogstens sewentien jaar, en van julle grootheid en van jou stad sal geen spoor meer te vinde wees nie! Daarom sal ek julle ook weer verlaat en na my broer Noag op die hoogte trek; maar eers wil ek nog graag vir Waltar sien en met hom praat!” 

6. Agla was ietwat daardeur getref, maar het haar spoedig herstel en gesê: “Doen wat jy wil; ons sal geen beswaar maak nie! Maar wat Waltar betref, sal dit `n bietjie moeilik word om hom ooit weer te siene te kry, omdat hy die land verlaat het om nuwe wêrelde te ontdek, en hy het ons vir eens en altyd verlaat, en wel omdat ek hom as suster, tog nie my hand as vrou kon gereik het nie!” 

7. Dit het Mahal baie geraak, hy het op sy lippe gebyt en na `n tydjie maar net gesê: “Dus is Waltar dood! Agla, Agla! Die Heer sal jou swaar straf!”

8. Daarop het hy sy gesig bedek en gehuil. 

Mahal se belangrike woorde tot Fungar-Hellan, wie met sy wêreldse verstand vergelykende teenwerpings maak 

(15 Mei 1844)

280 Nou merk Fungar-Hellan egter dat die ou Mahal huil en hy gaan na hom toe en vra hom oor die rede van sy bedroefdheid.

2. En Mahal het gesê: “O jy magtige van die ryk, wat te alle tye so `n groot barmhartigheid en erbarming van God die Heer geniet het, sou jy weet wat ek op dié oomblik weet, dan sou ook jy met my geween en geweldig gekerm het!

3. Want sien, die Heer het my nou `n innerlike Lig gegee, en in dié Lig het ek julle groot ondeugde teenoor God aanskou en ook die ondergang van julle almal gesien! Dan kan ek tog net huil!

4. My seun Waltar, deur God as profeet na julle uitgestuur, is deur julle in die gees gedood, wie weet, ook wat die liggaam betref! 

5. Maar al het julle sy liggaam duisend maal gedood, dan sou ek daaroor gelag het, want ten opsigte van God sou my seun dan in die gees tog in die lewe gebly het; maar aangesien julle sy gees gedood het, is hy vir ewig dood en verlore! 

6. En so sal dit met al my kinders gaan! Agla is reeds drievoudig dood, en Kisarell en Pira en Gella sal onder sulke omstandighede doodgaan as hulle nie weer in die voetstappe tree waarin die vroeëre konings van die ryk gewandel het nie, wat destyds Lameg, Thubal-Kain, Uraniël en Ohlad geheet het en regverdig was in die oë van God !”

7. Toe Fungar-Hellan die woorde van die deur God verligte Mahal verneem het, het hy `n rukkie nagedink en ten slotte in die grootste rus en gelatenheid gesê: “Jy het wel gelyk, want ek weet baie goed dat die oerwysheid nog aanwesig is by die bewoners van die hoogte van die aarde, wat ons helaas nie meer besit nie; maar tog is ons ook nie heeltemal so afgestomp soos wat julle ons ongetwyfeld altyd voorstel nie!  

8. Ons het in feite wel meer afgodery as `n suiwer godsbewussyn, maar daarom is die werklike wese van God tog nie uitgesluit nie. Want deur die beelde stel ons die volk maar net die werkende kragte van die een alomheersende godheid aanskoulik voor en vereer dit juis omdat dit goddelike kragte is. En dit kan God self nie as `n onreg aansien nie! 

9. As ons name aan sulke kragte toeken en dit met `n ooreenkomstige aanskoulike vorm vir die volk uitbeeld en dit so deur die volk laat vereer, sê my, kan dit vir God, die hoogs Wyse, as `n gruwel voorkom?!  

10. As jy `n groot en heerlike gebou bekyk en bewonder en dit prys, sê my, roem jy nie ook die boumeester daardeur nie?! Maar loof jy die boumeester wel wanneer jy slegs sy persoon roem, maar sy werk afkeur? Die boumeester sal hom beslis nie oor sulke lof verheug nie!

11. Met die godsbewussyn van ons, stem egter ook die leiers van ons volkere ooreen! Ek sal jou kriskras deur die hele ryk lei en jy kan my doodmaak as jy êrens `n klag oor ongeregtigheid sal hoor!

12. Kyk, die volkere lewe gelukkig! Nêrens onder hulle is armoede nie; oral bloei kunste en wetenskappe. Sê my, wat wil jou God dan nog meer van ons hê? As Hy ons wil doodmaak, laat Hy dit dan doen, ons is in Sy mag! Maar of Hy dan volgens my begrip korrek sou handel, dit laat ons voorlopig daar hang! 

13. Kom nou saam met my, en ek sal jou alles laat sien, wat ons is en wat ons doen; en sê dan eers wat jy verkeerd vind aan ons!” 

Mahal se wyse antwoord aan Fungar-Hellan en sy kritiek op die politiek in Hanoch 

(17 Mei 1844)

281 Toe Mahal dit van Fungar-Hellan verneem het, het hy gesê: “My God en my enigste Heer! U sal U ou dienaar tog nie so ver wil verlaat dat hy die nag van die laagte vir `n Lig moet aansien nie?!

2. Fungar-Hellan, dink jy dalk dat die uiterlike menslike verstand hom met die innerlike Lig van die gees kan meet en met die krag daarvan kan wedywer?!

3. Jou woorde klink egter wel verstandig in die ore van die wêreld, maar nietemin is hulle `n gruwel in die ore van die gees!

4. Ja, as jy dit werklik sou bedoel en dit dus die volle, suiwer waarheid sou wees, dan laat sy haarself nog wel regverdig; maar aangesien die rede van julle politiek vir die skynwelsyn van jou volk `n heeltemal ander rede is as dit wat jy my voorgehou het, kan dit nie voor die regterstoel van die gees geregverdig word nie!

5. Jy kan my alles of niks laat sien van hoe en wat julle doen, maar dit sal tog nie in staat wees om die waarhede in my gees te beïnvloed nie, want ek sien immers nou in my gees deur die digte, regverdig skynende, mooi masker van julle staatsinrigting die rotte skelet!

6. Hoe wil jy moeite doen om my `n regverdig en goedgeordende lewe te laat sien, waarin ek niks as anders as suiwer verrotting en aas ontdek nie?! 

7. Sodat jy egter kan ervaar hoe ek baie goed in my gees insien hoe dit met julle toestand gestel is, sê ek vir jou: “Jy, Gurat, Drohuit en baie duisende ander grotes glo gladnie hieraan nie, nie aan `n ou, nóg aan `n nuwe God nie, ook nie aan `n lewe na die dood nie, en baie van julle afgodery is dus `n misleiding van die volk!

8. Ja, as julle hulle dieselfde geleer het wat julle self glo, dan sou julle die volk nie bedrieg het nie; want dan sou julle dit tenminste eerlik gemeen het met die volk, en die volk sou geweet het waaraan hulle toe was!

9. Maar julle leuse lui: Illusie, politiek! Julle praat anders as wat julle dink, en deur julle handelinge trag julle steeds maar net om verborge doeleindes te bereik, wat met jou uiterlike, skynbare bedoelings, heeltemal niks te doen het nie!

10. Nou, vriend, vra ek aan jou: Kan `n sodanige stand van sake wel regverdig word aan `n hoogs wyse God, aan Hom Wie die ewige liefde en Wysheid Self is en van daaruit die ewige waarheid, orde en geregtigheid?

11. Daarom hoef ek nie te sien hoe en wat julle doen nie, want ek sien julle innerlike beweegredes!”

12. Hierdie woorde van Mahal het Fungar-Hellan ten seerste geraak, want hy het maar al te duidelik besef dat Mahal sy politiek soos die helderste dag deursien het. Daarom het hy slegs gesê: “In die grond van die saak kan jy wel gelyk hê, maar kom kyk tog desondanks; dan sal jy anders praat!” 

Na die tuin van die liefdestempel onder leiding van Mahal. Fungar-Hellan by die glashouer met die kop van Waltar 

(18 Mei 1844)

282 En Mahal het gesê: “Goed, vriend, ek sal met jou saamgaan, want ek is nie bang vir jou nie, omdat die Heer met my is! Maar wee jou as daar slegte gedagtes in jou hart opstyg; want dan sal jy dadelik gewaarword dat die Heer van hemel en aarde met my is! En nou wil ek met jou saamgaan!” 

2. Na hierdie woorde van Mahal het Fungar-Hellan sy pragtige en baie talryke erewag byeengeroep en hom gereed gemaak om te gaan; maar op daardie oomblik het dit hom bygeval dat hy ook albei die dogters van Mahal, tesame met Kisarell, moes saamneem, omdat hulle andersins maklik `n letsel kon oploop deur die een of ander stille woede van Agla. Hy het dit aan Mahal gevra.

3. En Mahal het met die voorstel ingestem en gesê: “Dit mag jy wel doen, want dit is gevaarlik om aan `n suster wat haar broer vermoor het, ook nog die ander broers en susters vir die dood af te staan!”

4. Van hierdie woorde het Fungar-Hellan geskrik en aan Mahal gevra: “Misterieuse man, wie het jou te kenne gegee wat Agla haar broer aangedoen het vir die veiligheid van die ryk? Hoe kon jy geweet het wat nog grotendeels `n geheim vir onsself is?” 

5. En Mahal het gesê: “Ek kan dit weet, omdat die Heer dit vir my gesê het; maar julle is nie in staat om iets te weet nie, omdat julle julleself al lankal eindeloos diep in die volledige nag van die wêreld en dus in die hel bevind, waarin geen goddelike ligstraal heers nie, maar slegs die toorn van God, die nag en die dood van die gees!

6. Maar laat ons nou eers daarheen gaan waar my gees jou sal lei, waarna ek jou dan sal volg waarheen jy my sal bring!”

7. En Fungar-Hellan het gesê: “Goed, gaan julle dan op weg en ek sal sien waarheen jy, geheimsinnige man, my die weg sal wys as `n vreemdeling in hierdie buitengewoon groot stad!”

8. Na hierdie woorde het Fungar-Hellan, Mahal, Kisarell, Pira en Gella hulle gereedgemaak vir vertrek, en Mahal het Fungar-Hellan reëlreg na die tuin van die voormalige skoonheidsgodinne gelei, waaroor die generaal hom hoogliks verwonder het dat hierdie vreemde man deur die tallose strate in hierdie stad, die weg gevind het.

9. En toe hulle in die tuin aangekom het, het Mahal Fungar-Hellan ook reëlreg na die plek gelei waar Agla die vorige dag in die aand laat, die hoof van Waltar in die glashouer laat inmessel het.

10. Daar aangekom het Fungar-Hellan gevra: “Wel, vriend, wat moet ek hier maak?”

11. En Mahal het gesê: “Laat eers hierdie gemesselde muur opbreek, maar versigtig, sodat jy jou daarvan kan oortuig hoe die goddelike Lig in die hart meer sien as al jou geheime spioene wie die stad en die burgers intensief bespioeneer!” 

12. Fungar-Hellan het dit onmiddellik laat doen; en toe die nis van die nuwe sluitmuur oop was, het die glashouer met die hoof sigbaar geword.

13. Fungar-Hellan het hewig geskrik en luid geroep: “Maar by alle duiwels, hoe kom die kop hier?”

14. En Mahal het gesê: “Hoe kan jy dit vra? Moet jy as die verstandigste, dan nie in alle geheime van jou ryk ingewy wees nie?! Weet jy dan nie wat Agla gister vir haar bediendes opgedra het nie?”

15. Hierop kyk Fungar-Hellan baie verbaas; maar Mahal het die generaal gevra om hom verder te volg, omdat daar nog baie ander geheime was. En Fungar-Hellan het Mahal gevolg. 

Fungar-Hellan in die liefdestempel onder leiding van Mahal. Die ontdekking van die rusbank bokant die bedekte afgrond 

(20 Mei 1844)

283 Die stoet het na die tempel gegaan. En toe Mahal saam met Fungar-Hellan daar aangekom het, het Mahal aan Fungar-Hellan, met sy hand op die doodskiste van die vrouens van Waltar, wysend gesê:

2. Kyk daar, die egte en enigste ware rede vir die dood van my seun! Die afguns van Agla, my ontaarde dogter, het haar broer gedood vanweë hierdie ongelukkiges en het hulle vervolgens hoogs eiehandig met `n vergiftigde dolk gedood vanweë haar broer!”

3. Toe Fungar-Hellan dit van Mahal gehoor het, was sy ontsteltenis baie groot en hoogs toornig het hy gesê: “As Agla dit alles gedoen het om die rede wat jy my meegedeel het, dan moet sy vandag nog sonder enige barmhartigheid die mees smartlike dood sterf!”

4. Maar Mahal het baie gelate gesê: “O vriend, wen jou nie op as voordat jy nie alles oor die handelswyse van Agla te wete gekom het nie; gaan daarom maar verder saam met my!” 

5. Daarop het die stoet, Mahal volgend, die woongebou binnegegaan, en Mahal het Fungar-Hellan deur `n gang na die derde verdieping gelei. Toe hy byna aan die einde was, het hy die generaal `n deur, ja `n deur van verderf gewys! - En vra toe die opperpriestergeneraal wat ondersoekend gekyk het: “Weet jy wel wat agter hierdie sierlike deur is?”

6. Die generaal het sy skouers opgetrek en gesê: “Hoe moet ek dit weet? Ek het hierdie deur immers nie laat maak toe ekself die huis laat bou het vir die mooiste vrouens van Hanoch nie! Wat is daar agter hierdie deur? Praat, en laat my dit sien!”

7. En Mahal het gepraat: “Laat hierdie deur behoedsaam oopmaak deur jou mense en laat ons kyk!”

8. Dadelik het Fungar-Hellan die deur met geweld laat oopbreek en het op die eerste oogopslag niks anders gesien as `n smal, sierlike kamer van nouliks een vadem in die vierkant nie, en op die agtergrond `n egte sierlike rusbank. 

9. By die eerste aanblik het Fungar-Hellan gesê: “Ek sien hier niks besonders nie!”

10. En Mahal het hom die skag van `n lans laat oorhandig en het daarmee op die knop wat op die rusbank aangebring was, laat druk; en oombliklik het twee vleuels in die vloer van die klein vertrek na onder geopen, en `n diep en duistere afgrond het die verbaasde toeskouers tegemoet gegaap.

11. “Wat is dit dan?” het die generaal geroep.

12. En Mahal het gesê: “`n Goed voorbereide ondergang vir jou, `n onlangse werk van Agla! Sy wou jou hierheen gelok het, en wanneer jy haar sou beslaap het, sou sy met haar hak teen die knop gestoot het, en jy sou hierdie afgrond ten prooi geval het! Hoe geval hierdie installasie jou?”

13. Hierop het die generaal gewoonweg begin te skuimbek van woede en kon nie praat van toorn en boosheid nie. 

Mahal en Fungar-Hellan in die wellushuisie van die tempeltuin. Die bekleding van die troon met die vergiftigde naaldpunte 

(21 Mei 1844)

284 Eers na `n tydjie, toe Fungar-Hellan uitgekyk was na die afgrond wat vir hom bestem was, het sy tong begin losraak en hy het in die grootste opwinding van sy gemoed gesê:

2. “O Mahal, o vriend! Ek versoek jou om nou te praat en te sê wat daar met jou helse dogter Agla moet gebeur! Sê my, is dit nie moontlik om haar duisend maal op die mees smartlike wyse te dood nie?! Ja ek weet wat ek sal doen! Duisend maal sal ek haar die huiweringwekkendste doodsangs laat ondergaan en haar dan op die wreedste wyse in die wêreld laat doodmaak!”

3. Maar Mahal het gesê: “Vriend, ek sê jou in die Naam van my God en my enigste Heer: Laat jou toorn en woede vaar, en oordeel nie voordat jy die hele omvang van die dade voor oë het wat deur Agla begaan of altans voorberei is nie! Eers wanneer jy in alles ingewy is, sal ons sien welke oordeel oor die daders gevel moet word!

4. Maar gaan nou weer verder saam met my, want ons het nog lank nie alles gesien wat Agla met behulp van haar hoofman Drohuit, wie jy vandag tot koning benoem het, uitgevoer en voorberei het nie! Volg my daarom verder!”

5. Hierop het Mahal weer vir Fungar-Hellan na die tuin en na een van die baie wellushuisies gelei. Daarbo was `n inskripsie te sien wat as volg gelui het: “Hier is `n koning se lus, hier is `n koning se hoogste genot!” In die wellushuisie was `n baie sierlike troon opgerig en wel vir die koning, en daarnaas weer `n rusbank, natuurlik vir die bedgenote.

6. Fungar-Hellan het hier weer aan Mahal gevra wat se nuwe duiwelswerk dit nou kon wees.

7. En Mahal het die generaal na die troon gelei en gesê: “Sien jy hier hoe daar uit die bekleding van die troon, duisend fyn naaldpunte gluur, waarvan elk `n sekere dood sal bring?!

8. Jy ken die werking van die naalde! Kyk, ook dit is `n werk van Agla! Dit is haar doel om alle persone wat haar nie geval nie, uit hierdie wêreld te help, en dus ook vir jou, aangesien jy die grootste doring in haar oog is! 

9. Die uitvinder van hierdie naalde is Drohuit self, wat ook die baie ervare planter van die boompie in die glashuis is wat jy al gesien het.

10. Maar waarvandaan het hy die saad van die gewas gekry?

11. Kyk, die saad is `n voortbrengsel van die hel! Op die reis wat Drohuit gemaak het om die tempel van die stier te besigtig, wat in `n kloof opgerig is wat welbekend is aan jou, het hy `n vreemde wese ontmoet wat hom die saad gegee en hom geleer het hoe dit in die aarde geplaas moes word en wat die werking van die daaruit spruitende gewas is. 

12. En Drohuit het die korrel in die aarde geplaas en reeds binne enkele dae het die onheilbrengende plant daar gestaan! Hy het die werking vir Agla gewys, en sy was baie verheug daaroor. En dit is dan die ontstaan van die klein, spits moordwerktuie. 

13. Hoe geval hierdie saak jou? Ek sien jy is weer stom van ontsetting en boosheid! Maar ek sê vir jou: Gaan maar verder saam met my en jy sal nog beter dinge teëkom!”  

`n Nuwe ontdekking: Die geheime leër van Drohuit 

(22 Mei 1844)

285 En Fungar-Hellan het gesê: “Waarom sal ek verder met jou saamgaan en die gruwelike maatreëls in beskou wat deur Agla getref is vir my ondergang?! Ek het aan dit alles wat ek tot nou toe te wete gekom het, meer as genoeg, en dit is toereikend vir haar sekere dood, ook al was sy duisend maal jou dogter! Gaan daarom liewer met my saam sodat ek jou iets van my voorsorg laat sien!”

2. En Mahal het geantwoord: “Juis hierdie keer moet jy baie beslis saam met my gaan, want wat jy nou sal sien, sal van die grootste belang vir jou redding wees! 

3. Wat jy tot nou toe gesien het, was mislukte maatreëls wat slegs bedoel was om jou persoon te dood; maar wat jy nou sal aanskou, dit dreig om al jou mag met één slag te vernietig!  

4. Volg my daarom vinnig, sodat ons nie te laat daar aankom nie, want wat ek jou nou moet laat sien, is nie in hierdie tuin nie, maar in `n ietwat meer afgeleë deel van hierdie stad. Laat ons daarom vinnig opbreek en verder trek!”

5. Na hierdie woorde het Fungar-Hellan dadelik sy hele gevolg byeengeroep, en die hele groot geselskap het vertrek, Mahal volgend. En hulle gaan deur afgeleë stege en strate van die stad en het na twee uur op `n groot, oop plein binne die groot stadsmuur gekom, waarvan Fungar-Hellan, vreemd genoeg, niks geweet het nie.

6. Daar aangekom, het Mahal aan Fungar-Hellan gevra: “Vriend, ken jy dié plein?”

7. En Fungar-Hellan het volkome verbaas geantwoord: “Waarlik, ek is tog in hierdie stad gebore en kan my nie herinner dat ek dié plein ooit gesien of ooit op die een of ander manier daarvan gehoor het nie! Wat is dit met hierdie plein, wat groot genoeg is om eenmiljoen soldate op te stel?”

8. En Mahal het gesê: “Vriend, slegs `n bietjie geduld, en jy sal insien wat hier gebeur! Kyk nou skerp na die verste geleë hoek van hierdie ruimte, waarvoor mens wel `n uur sou nodig hê om regstreeks daarheen te loop, en dadelik sal `n beweging van baie mense jou opval!” 

9. En Fungar-Hellan het skerp gekyk en het baie gou `n baie groot leër bemerk wat na die plein gemarsjeer het.

10. Hier het Mahal weer aan Fungar-Hellan gevra: “Vriend, jy het gesê dat jy so `n helder verstand besit en alles weet wat daar in die hele ryk gebeur, weet jy ook dat hier ongeveer eenmiljoen soldate teen jou en koning Gurat, in die gebruik van wapens, geoefen word?”

11. Hier het Fungar-Hellan bleek geword en kon alweer van suiwer woede geen woord uitbring nie.

12. En Mahal het gesê: “Ons mag nie deur hulle ontdek word nie, want dan sal ons verlore wees! Maar ons sal die stad nou weer intrek en daar sal ek jou nog ander dinge laat sien wat van nog groter belang is! Daarom draai ons dadelik weer om, sodat Drohuit, wie hier vooraan loop, ons nie sal herken nie!”

13. Fungar-Hellan het sy hande van verbasing saamgeslaan en Mahal gevolg. 

Die geheime sameswering van die sewentigduisend hoë lui in een van die vroeëre skoonheidsinstitute vir vrouens 

(24 Mei 1844)

286 Nogmaals het Mahal vir Fungar-Hellan deur verskillende afgeleë stege en strate na `n ou gebou van groot afmetings gelei. Toe hy daar aangekom het, het hy bly staan en aan Fungar-Hellan gevra of hy wel weet wat hom nou daar in die gebou afgespeel het.

2. En Fungar-Hellan het gepraat: “Vriend, hoe moet ek dit weet? Ek ken die gebou self nouliks en moet openhartig aan jou beken dat ek dit nou werklik vir die eerste maal in my lewe sien! Want wie is nou in staat om alle geboue in hierdie stad te ken, waarvan daar `n enorme aantal is?! Daarom vra ek jou, omdat jy van alle dinge kennis het in jou siel: Vertel my wat hom hier afspeel!”

3. En Mahal het gesê: “Kyk, hier is `n afgeleë en daardeur baie gunstige versamelplek van tweehonderdduisend muiters teen jou en koning Gurat. Die meer as groot gebou was eens `n skandelike skoonheidsinstituut vir vrouens, maar nou is dit `n huis van muitery.

4. Op die oomblik is sewentigduisend hoë lui van hierdie stad in die baie ruim vertrekke van die gebou en hou onder sewentig voorsittende gedelegeerdes en gedeputeerdes van Drohuit en Agla `n smadelike bespreking teen jou en koning Gurat.

5. Jy sou wel graag na binne wou gaan en jouself van alles oortuig, maar dit sou gevaarlik wees!

6. Daarom begewe ons onsself na daardie vervalle gebou teenoor hierdie groot kasteel, en ons sal daar in `n goeie skuilplek, nouliks `n half uur hoef te wag, voordat jy die versamelde burgers uit die gebou sal sien kom en baie herken!”

7. Na hierdie woorde van Mahal, begewe die hele groot geselskap hulle na die skuilplekke in die ruïne en het daar gewag op die afloop van die vergadering. Daar het nouliks `n halfuur verloop, of die groot poort gaan oop en die uittog het byna anderhalf uur geduur, en onder hulle het Fungar-Hellan menige welbekende, ja selfs verskeie opperpriesters getel!

8. En in die verbygaan het die generaal gemerk dat enkele hooggeplaastes onder mekaar gepraat en gesê het: “Nog één punt moet ons oorwin: Die mag van Fungar-Hellan, wat nog baie trou op sy hand is, moet val. Die sluwe vos het hom weliswaar tot nou toe in geeneen van die aan hom gestelde strikke laat vang en gedood nie, maar dit het nie daartoe gedien nie! Want nou het ons hom tog! Die wyse Agla het hom so ver gebring dat hy selfs sy grootste vyand tot koning gemaak het; hy het nou `n groot mag byeengebring en binne tien dae sal die saak beslis wees!”

9. Toe Fungar-Hellan dit gehoor het, het hy Mahal omarm en gepraat: “Eers nou herken ek jou as my grootste vriend! Nou weet ek alles en sê ek nie meer: “Kom en bekyk my staatsbestel nie!”, maar ek vra jou om my die beste raad te gee oor alles wat ek nou moet doen!”

10. En Mahal het gesê: “Die raad sal volg; maar eers moet jy nog iets bekyk! Volg my daarom vinnig en oortuig jou van alles!”

11. En Fungar-Hellan het dadelik gegaan na waarheen Mahal hom gebring het. 

Die tog na die kasteel en die woning van die generaal. Die vergiftigde glassplinters op die vloer 

(25 Mei 1844)

287 Waarheen het die mars dan nou gegaan? Waarheen nog moes Fungar-Hellan vóór die mededeling van goeie raad Mahal sou volg? Na die woning, die kasteel van die priesters self en dan ook na die groot woning van die generaal!

2. Toe die voltallige groot geselskap daar aangekom het, het Mahal aan Fungar-Hellan gevra: “Die gebou, waarvan die grootte nie veel minder as `n uitgestrekte gebergte is nie, sal jy goed ken?!”

3. En Fungar-Hellan het glimlaggend gesê: “Ja, dit kan jy wel sê! Maar wat is dit hier in my huis?”

4. En Mahal het gepraat: “Laat ons nou eers na die woning van die priesters gaan, en wel eerste na die van die onderpriesters, dan sal jy dadelik sien wat dit hier is!”

5. Na hierdie woorde het die hele geselskap na die groot gemeenskaplike woning van die onderpriesters gegaan en het hulle ywerig besig aangetref.

6. Waarmee was hulle dan besig? Hulle het die punte van hulle swaarde en lanse skerp gemaak, het dit bokant `n vuur van kole verwarm en dan die nagenoeg warm gemaakte punte in die reeds bekende gif gedoop!

7. Maar toe die onderpriesters, wat vroeër - soos bekend - opper​priesters was, Fungar-Hellan gesien het, het `n groot angs hulle oorval, waardeur hulle alles laat val het.

8. En toe die generaal hulle met donderende stem gevra het: “Wat gebeur hier? Wie het julle beveel om dit te doen?”, kon geeneen van hulle `n woord oor sy lippe kry nie, want elkeen van hulle het geweet hy is nou verraai en verlore.

9. Fungar-Hellan het aan Mahal gevra wat hy hier moes doen. 

10. En Mahal het gesê: “Begin hier optree! Laat krygsknegte dadelik kom en hierdie hele troep gevange neem, want hulle is Drohuit en Agla se belangrikste steun en jy het beide tot jou groot​ste vyande gemaak, en wel vanweë `n ou haat teen jou, waarvan die rede vir jou welbekend sal wees!

11. En deur hierdie onderpriesters het dit ook gekom dat baie opperpriesters jou die rug toegekeer het. Hulle is in die geheim die hoofoorsaak van die huidige muitery! Op hulle kan jy die volle gestrengheid van die wet ten uitvoer laat bring, maar wees terughoudend met die doodstraf!”

12. Na hierdie woorde het die generaal onmiddellik `n paar duisend soldate laat kom; hulle het die onderpriesters gevange geneem en hulle in die onderste en stewigste kerkers gewerp.

13. En Fungar-Hellan het daarop alle vergiftigde wapens versamel en dit in versekerde bewaring gebring.

14. Daarop het Mahal hom na sy eie woning geneem en voor die deur wat na die eerste groot vertrek gelei het, gesê:

15. “Laat eers die kamerveërs en die poetsers kom om, vóór ons binnekoms, die vloer baie sorgvuldig skoon te maak en baie goed te poets, anders kos elke stap ons die lewe! Want enkele van die onderpriesters, wat verbind is met opperpriesters, het die hele vloer met vergiftigde glassplinters besaai, en die kleinste snytjie in ons voetsole sal elkeen van ons die lewe kos!”

16. Fungar-Hellan het die raad van Mahal dadelik opgevolg en veërs en poetsers laat kom; en hulle het gekom, met houtklompe aan hulle voete, om alle kamers van die generaal te reinig.

17. Maar die generaal het aan die veërs en poetsers gevra: “Waarom het julle sulke skoene aan? Het julle dan geweet watter gevaarlike glas daar in my kamers gestrooi was?”

18. Hierop het die veërs en die poetsers verstom en het begin om, ten opsigte van die generaal, te bewe.

19. En Mahal het aan Fungar-Hellan gesê: “Hulle het onder dwang gehandel; behandel hulle daarom genadig!”

20. En Fungar-Hellan het gepraat: “Vertel my alles met die grootste getrouheid, dan sal ek julle spaar!”

21. Hierop het hulle begin om te praat, waardeur die hare van die generaal hoog gerys het.

22. Wat hulle vertel het, daaroor in die vervolg! 

Die bekentenis van die veërs en die poetsers. Die vergiftigde fontein, die vergiftigde spyse en die vergiftigde huisraad 

(28 Mei 1844)

288 Die veërs en poetsers was baie bang deurdat hulle, vanweë die versoek van die generaal, hulleself tussen twee vure bevind het.

2. Daarom het die hoof van die veërs en die van die poetsers na vore gestap en beide het gesê: “Grote, almagtige heer en meester en heerser! Ons sal u wel alles vertel as u sal weet om ons te beskerm teen die woede van u vyande; kan u dit egter nie, dan is ons ook verlore! Want as ons u nie alles vertel nie, dan sal u ons doodmaak; maar vertel ons u alles, dan sal u sien dat u vyande ons sal wurg, omdat ons hulle teen hulle gruwelike verbod in, aan u verraai het!”

3. En Fungar-Hellan het gesê: “Daaroor hoef julle nie besorg te wees nie; julle voornemende heersers, wat julle met die dood bedreig het, as julle hulle onder watter vermomming dan ook, aan my sou verraai, lê al lankal in die diepste kerkers! Daarom kan julle my sonder enige vrees alles meedeel wat julle weet!”

4. Toe beide dit van die generaal verneem het, het hulle gesê: “Wanneer die saak so lyk, ja, dan kan ons wel sonder enige vrees en skroom praat! Sal u ons daarom vol barmhartigheid aanhoor!

5. Die onderpriesters was al u grootste vyande gewees, sedert die tyd toe u hulle tot onderpriesters gemaak het, deur middel van `n voorgewende volmag van die koning, en hulle het nou in die vreeslike koningin en haar liefling Drohuit die mooiste werktuie gevind om hulle op u te wreek!

6. Die koningin streef na die alleenheerskappy, en Drohuit, `n baie wellustige man, na die besit van die mees bekoorlike vrou, wie hierdie koningin nou eenmaal skyn te wees, waarvoor ons ewenwel nie kan instaan nie, omdat ons haar nog nooit gesien het nie; en die onderpriesters het hulle alles onder ede toegesê, as die koningin in staat sou wees om u ten gronde te rig en hulle dan as die ou ware opperpriesters te erken! Om dié rede het beide partye nou alles gedoen wat maar tot U ondergang sou kon lei.

7. As u egter nie `n sekere dood in die arms wil val nie, drink dan geen water van u goue fontein nie, want dit is vergiftig! Eet ook geen hap uit u spyskamer nie, want alles is sterk vergiftig! Gaan ook nie op u rusbank lê nie en netso min in u bed, gaan ook nie op u stoele of banke sit nie, want alles is vol vergiftigde naalde! Die vloere in die kamers is nou wel weer skoon, maar vertrou niks van u orige huisinrigting nie, want oral kan daar iets wees wat u dood sou kan beteken! Nou weet u alles wat ons weet; handel nou korrek en regverdig!”

8. Toe Fungar-Hellan dit alles gehoor het, was hy vreeslik woedend.

9. Maar Mahal het gesê: “Vriend, matig jou, want in woede ontsteek, kan geen enkele wese iets verstandig doen nie! Jy ken nou alle gevare en daarom kan jy nou korrek optree!

10. Bied nou `n maaltyd aan van die vergiftigde spyse en nooi al jou vyande uit! Wanneer hulle kom, sê dan dat hulle spyse uit jou spyskamer sal eet! Neem hulle wat weier om te eet, onmiddellik gevange; maar laat diegene wat nie weier nie, eet!

11. Wat dan moet gebeur, sal ek jou op die korrekte oomblik laat weet! En laat dit so geskied!” 

Die onthulling van die kokke. Mahal gee die kokke raad. Die genooide gaste word met geweld na die feesmaal gesleep 

(29 Mei 1844)

289 Na hierdie raad van Mahal het Fungar-Hellan dadelik sy kokke en kombuismeesters na hom toe geroep en het hulle beveel om `n maaltyd aan te rig vir duisend persone, en aan die tafeldekkers het hy gesê: “Gaan na die groot eetsaal en dek die groot gastetafels met die goue bestek, en plaas die kosbare stoele en rusbanke om die gedekte tafels!”

2. Nou was die kokke, kombuismeesters en tafeldekkers heeltemal bleek van angs en het hulleself as verlore beskou.

3. Fungar-Hellan het wel die groot verleentheid van sy andersins baie getroue bediendes gemerk en het hulle daarom baie skerp gevra: “Nou, wat talm julle? Waarom word julle nou vervul van angs en skroom?”

4. En die opperkok het gepraat: “Heer, meester, regeerder! Ons dra geen skuld van alles nie! Maar ons moes toesien hoe die onderpriesters, onder leiding van verskeie opperpriesters, die goue fontein, alle voorraadkamers en al die tafelbestek vergiftig het met `n nuwe gif wat hoofman Drohuit aan hulle oorhandig het.

5. Hulle het daarna die vergiftigde spyse op die diere probeer, en hulle het oombliklik krepeer na die verslind van sodanige kos.

6. Wanneer u of die genooides daarvan sal eet, dan sal julle almal ten gronde gaan! En ons durf selfs nie eens die vergiftigde voedsel aan te raak en dit selfs gladnie berei nie!”

7. En Fungar-Hellan het gesê: “Ek weet alles wat julle my nou meegedeel het; juis daarom wil ek hierdie maaltyd gee aan diegene wie so goed en trou vir my gesorg het! My enigste beste vriend hier, wat van die hoogte afkomstig is, sal jou sê hoe julle die spyse moet aanpak sonder dat dit julle sal skade berokken!”

8. Hierop het die kokke, die kombuismeesters en die tafeldekkers hulle tot die ou Mahal gewend en het hom om raad gevra. 

9. En Mahal het gepraat: “Gaan haal olie en asyn, en was eers julle hele liggame daarmee, voordat julle die voedsel en ander vergiftigde dinge beetpak! En julle kokke, moet `n nat doek voor julle neusgate bind en die spyse so toeberei, dan sal niks julle skaad nie!” 

10. Hierdie raad was dadelik opgevolg, en almal het aan die werk gegaan wat aan hulle opgedra was.

11. Toe roep die generaal die bodes byeen en het hulle beveel om die betrokke gaste vir die aandete uit te nooi.

12. En die bodes het gegaan en die afgesproke gaste uitgenooi.

13. Toe het Fungar-Hellan ook die krygsowerstes na hom toe geroep en aan hulle bevel gegee om die hele groot leër slagvaardig te hou.

14. En dit het alles soos in `n oogwenk gebeur! 

15. Die genooides het egter lont geruik en het hulle verontskuldig om te kom.

16. Toe het Mahal gepraat: “Stuur dan nou goed gewapende soldate na hulle toe; hulle moet die genooides vasbind en hierheen sleep!”

17. En Fungar-Hellan het dadelik die raad van Mahal opgevolg, en binne `n uur was daar so `n duisend gaste aangesleep, waaronder ook Agla en Drohuit. Slegs koning Gurat was vrygestel. 

Agla se brutale vraag aan Fungar-Hellan en sy duidelike antwoord. Agla se vergeefse uitvlugte. Agla en Drohuit in die hok 

(30 Mei 1844)

290 Toe Agla vir Fungar-Hellan in die oog gekry het, het sy vasberade na hom toe gegaan en hom op `n strak toon gevra: “Fungar-Hellan! Wat wil jy met my doen, dat jy my soos die laagste slavin hierheen laat sleep het? Is dit hier by julle dan gebruiklik om `n koningin vas te bind en voor die gereg te lei?!” 

2. En Fungar-Hellan het baie gelate en goedmoedig hierop gesê: “Liefste, bekoorlikste koningin Agla! Jy weet tog dat ek jou susters tot vrou geneem en vandag die bruilof wil vier; en dit is hier gebruiklik dat mens ten minste alle verwante en vriende vir die bruilofsmaal uitnooi! Vooraf het ek my pragtige bodes uitgestuur om die gaste uit te nooi, maar op `n onverklaarbare wyse vir my, het alle genooides hulle verontskuldig om my die passende eerbetoon te bring!

3. Toe het ek gedink: “Wat sou dit beteken? Die lyk wel asof my intiemste vriende teen my saamspan en muiters wil word teen my regte?!” 

4. En sien, dit was dan ook die rede waarom ek julle na die hoflike eerste uitnodiging, `n tweede onhoflike een gestuur het! En ek dink dat ek as opperpriestergeneraal, tog wel dié respek van julle kant waardig moet wees, aangesien julle wel en weë in wêreldlike sin, veral nog in `n hoë mate van my afhang!

5. Bowendien was my kombuis nog altyd die beste in die hele ryk en my vriende het dit nog nooit verag nie! En waarlik, ek sien nie in waarom dié maal so geminag moet word nie?!

6. As jy, mooiste koningin, miskien `n rede daarvoor het, laat my dit dan weet, dan sal ek alles in werking stel om elke verdagte skyn voor jou mooi oë weg te neem!”

7. Hierdie woorde het vir Agla en ook vir Drohuit nie in die minste geval nie; en sy het daarom gesê: “Fungar-Hellan! As jy ook maar een vonkie agting vir my gehad het, dan sou jy my nie na die maaltyd laat sleep het nie, omdat ek jou nou moet sê dat ek onwel is en niks sal kan eet nie, selfs al sou jy my die beste spyse van die wêreld voorgesit het!”

8. En Fungar-Hellan het gepraat: “O, dan moet ek jou inderdaad om vergewing vra! As ek dit vooraf geweet het, sou ek natuurlik nie met die tweede uitnodiging na jou gekom het nie! Maar waarom het jy dit nie deur die eerste bodes vir my laat weet nie?!

9. Maar gaan nou ten minste die saal binne en rus tydens die maaltyd uit op `n baie fyn rusbed, waarna ek jou wel in `n drastoel na die huis sal laat bring!”

10. En sidderend het Agla gesê: “Liewe Fungar-Hellan, wil jy my nou vandag al doodmaak?! Ek mag immers nie in `n bedompige ruimte, as ek nie tenminste dadelik sal stik nie!”

11. En Fungar-Hellan het gesê: “O arme Agla, hoe het ek nie medelye met jou nie, vanweë `n soortgelyke swakte!”

12. Hierop het Agla gemaak asof sy flou geval het.

13. En Fungar-Hellan het aan sy dienaars gesê: “Bring vinnig bietjie water van my goue fontein en laat die koningin drink!”

14. Nou het Agla opgespring en geroep: “Geen water nie! Dit sou my oombliklik dood!”

15. En Fungar-Hellan het aan sy dienaars gesê: “Laat staan maar! Bring daarenteen my goue hok hierheen; dit sal die koningin weer beter maak! En dan `n yster vir Drohuit; want ook hy skyn `n bietjie siek te wees!”

16. Beide hokke was dadelik gebring en geopen.

17. En Fungar-Hellan het tot Agla gespreek: “Gaan nou goedsmoeds in die sierlike huisie in, anders sal jy geweld aangedoen word! En jy ook, Drohuit,!”

18. Nou het beide begin om te aarsel en was met geweld in die hokke gestop en so in die eetsaal gebring en op die middelste tafel gesit.

19. En wat verder gebeur het, in die vervolg! 

Die grasieverlening aan die opperpriesters en die vreeslike beregting van die duisend onderpriesters in die eetsaal 

(31 Mei 1844)

291 Eers toe Agla en Drohuit op hierdie wyse versorg was, het Fungar-Hellan hom tot die opperpriesters gewend en aan hulle gesê:

2. “Nou, my vriende en broers, die ete is opgedis; laat ons onsself dus na die groot eetsaal begewe, sodat julle twee beskermlinge, wat hulleself nou in die hokke bevind, nie sonder geselskap is nie! Gaan egter maar goedsmoeds, anders sal julle ook geweld aangedoen word!”

3. Na hierdie dodelike uitnodiging het een van die opperpriesters aan Fungar-Hellan gesê: “Opperste vriend en broer! Hoor my aan! Kyk, om hom laat verlei deur allerlei dreigemente en nog ander lokmiddele en verkeerd daarvolgens te handel, is tog altyd nog menslik; maar om hardnekkig en eiewillig in die dwalinge te volhard, dit is van die hel!

4. So was ook ons deur die baie geslepe onderpriesters meestal verlei deur dreigemente van die gruwelikste soort. Mense het ons oor `n mag vertel wat joune tienvoudig sou oortref, en het ons verseker dat jy al gevange was, en dat jou vyande nou die heersers van die stad en van die hele ryk was.  

5. Op nog talryke soortgelyke uitsprake moes ons wel jou kamers laat open en vervolgens toesien hoe jou vyande alles wat in jou vertrek was, met `n nuwe gif vergiftig het, waarby ook reeds so `n honderd arbeiders in die gras moes gebyt het, wat in toe waens êrens heen gebring en uit die weg geruim is.

6. Kyk, so staan dinge in werklikheid; vergewe ons daarom ons afgedwonge misstappe teen jou, en aanvaar ons opregte versekering dat ons voortaan jou getrouste en standvastigste vriende wil bly en verseker sal word!”

7. Na hierdie woorde het Fungar-Hellan hom tot Mahal gewend en aan hom gevra wat hy moes doen.

8. En Mahal het gesê: “Neem hulle gevange, egter nie in jou kerkers nie, maar in jou hart, en vergewe hulle, dan sal ook jy vergewe word! Maar laat die onderpriesters wat in die kerkers gevange geneem is, na bo bring en aan die tafels plaasneem, sodat hulle van die voedsel eet en dan sterf in hulle boosheid! Laat Agla en Drohuit gedurende die maaltyd in die eetsaal sit, sodat hulle kan sien hoe die misdaad homself straf!”

9. Daarop het Fungar-Hellan alles gedoen soos Mahal hom aangeraai het.

10. So `n duisend onderpriesters was na die eetsaal gestuur en moes aan tafel gaan sit; want verset het nie meer gehelp nie! Alreeds die ingeneemde plekke, het die meeste reeds die lewe, onder die vreeslikste en pynlikste krampe gekos; slegs min was deur die onder dwang geneemde spyse gedood.

11. Die twee getuies van hierdie maaltyd in die hokke het egter bewusteloos geraak deur die afskuwelike tafereel en was daarom na buite gebring, waar hulle met behulp van asyn bygebring was.

12. Hoe dit verder gegaan het, volg hier.

Op bevel van Mahal word die kasteel ontruim en in puin gelê. 

(1 Junie 1844)

292 Toe dit verby was en beide die hokbewoners weer hul bewussyn heeltemal herwin het, het Fungar-Hellan weer aan Mahal gevra wat nou moes gebeur; ten eerste met diegene wie hulle boosaardigheid met die dood gekoop het, en ten tweede wat om te doen met die twee wat hulle in die hokke bevind het.

2. En Mahal het gesê: “Laat onmiddellik jou skatte uit hierdie kasteel wegneem en steek hom dan van alle kante aan die brand! Maar ek sê vir jou: Binne drie uur moet jy klaar wees met die ontruiming! Wat in die tyd van nou af gereken, nie uit die kasteel gebring kan word nie, moet aan die vlamme prysgegee word, anders kom die oordeel van God môre oor die huis! En wat die vlamme na tien dae nie sal verteer nie, kan jy dan weer gebruik. 

3. En wat beide die hokbewoners betref, bring hulle nou na die kasteel van die koning! Daar moet hulle gedurende die hele brand, hulle werklik ruim hokke bewoon en hulle daar oefen in geduld en deemoed; en die oordeel wat oor hulle gevel sal word, sal afhang van die wyse waarop hulle hierdie verdeemoedigingsproef vir die ware welsyn van hulle siel sal benut!

4. Dit sê ek egter: Wee jou, Fungar-Hellan, en ook jou, koning Gurat, as julle Agla, my ontaarde dogter, ooit weer tot koningin maak; want dan sal julle `n magtige oordeel moet ondergaan!”

5. Na hierdie woorde van Mahal beveel Fungar-Hellan al sy bediendes en die baie bediendes van alle weer op vrye voet gestelde opperpriesters, sowel van die manlike as van die vroulike geslag, wat saam meer as tienduisend was, om die kasteel versigtig binne drie uur leeg te maak en dan die skatte na die groot koningskasteel te dra, en na drie uur hierdie priesterkasteel in alle duisende hoeke en gate aan die brand te steek.

6. `n Besonder groot brand moes in die groot eetsaal by die lyke aangesteek word. En alles wat in die woning van die opper​priestergeneraal was, of dit nou goud of silwer was, mog nie gered word nie. Daarna gebied hy enkele draers om die twee hokke na die kasteel van die koning te bring.  

7. Alles was dadelik sorgvuldig uitgevoer. In die drie beskikbare ure was baie duisende sentenaars goud en silwer en baie ander kosbaarhede uit die kasteel gebring en na die groot koninklike kasteel oorgebring.

8. Nadat die drie uur verstryk was, het mense reeds duisende brandstigters, met brandende fakkels en pikfakkels, na die kasteel van die priesters gesien hardloop, en dit was nie eers `n halfuur nie, of die hele enorme kasteel, wat `n omtrek van twee uur deurgaans gehad het en meer as dertigduisend vertrekke getel het, het in ligte laaie gestaan en die woedende vuursee het in byna geheel Hanoch `n ontsteltenis veroorsaak, soos wat daar sedert die tye van die tien vuurprofete uit die hoogte, nie gewees het nie.

9. Wat verder gebeur het, in die vervolg! 

Die verskillende menings van die volk oor die paleisbrand. Die beteueling van die dreigende volksopstand deur die woorde van Fungar-Hellan 

(3 Junie 1844)

293 Om die brandende paleis van die priesters was dadelik wagters opgestel wat niemand toegelaat het wat miskien wou help blus nie. Mense het die blussers maar net uitgestuur om na die naasliggende huise van vername en klein burgers te kyk, sodat hulle geen vlam sou vat as gevolg van die groot brand van die paleis nie, wat weliswaar aan alle kante heeltemal oop gestaan het, maar by hierdie geweldige brand tog `n gloeiende vonkereën oor die aangrensende geboue versprei het, wat daardeur aan `n groot gevaar blootgestel was.

2. Die bewoners van Hanoch het hulle koppe gebreek oor wat dit sou beteken. Sommiges het gemeen dat Fungar-Hellan so deur sy vyande ten gronde gerig was. Ander het egter gesê dat Fungar-Hellan geweet het om sy vyande in die paleis in te lok en toe hulle daarbinne was, die kasteel aangesteek en laat afsluit het, sodat sy vyande totaal vernietig sou word; want dit was egter iets vir die sluwe opperpriestergeneraal. En ander het weer gemeen daar is nog enige kennis van die tien vuurprofete, en dat daar nou weer so `n vuurprofeet vanaf die hoogte na benede gekom het, om nou weer sy verderflike vuurwonders te verrig, ten einde hulle van die ou God afgeweke priesterdom te bekeer. 

3. As gevolg van sulke menings was daar dan ook `n hele spul nuuskierige ondersoekers na die werklike oorsaak van die verskriklike feit; maar die ondervraagde wagters moes swyg, en so het niemand wat verder nie in die saak ingewy was nie, iets te hore gekry.

4. Daar het daarom `n reëlregte opstand onder die burgery in die stad ontstaan, wat met alle geweld wou weet wat hierdie brand kon beteken.

5. Maar Fungar-Hellan het aan die hoof van `n sterk mag verskyn en aan `n baie vooraanstaande burger gesê: “Wat wil julle dan afdwing deur julle wanordelike gedrag? Keer terug tot die goeie orde, anders laat ek julle almal oor die gloeiende kole jaag! Is ek nie die heer oor my huis en kan ek nie daarmee doen wat ek wil nie?! Wat interesseer dit julle dan nou hoe en waarom ek dit aan brand laat steek het? Trek julle daarom onmiddellik terug, sodat julle nie ook julle dood in sulke vlamme vind nie!” 

6. Hierdie woorde van die generaal het die nodige effek gehad. Die hele opstand was besweer en gedurende die brand was baie weinig toeskouers meer sien. 

Die plaende woorde van Fungar-Hellan tot Agla, wat in die hok was en om vrylating gesmeek het 

(4 Junie 1844)


294 Aangesien Fungar-Hellan homself, gedurende die tien dae wat die brand geduur het, meestal in die kasteel van die koning opgehou het, om sy sake van daar af met die koning te besleg en wel in dieselfde vertrek as waarin beide hokbewoners hulle bevind het, het dit dan ook meermale gebeur dat, veral Agla, hom gevra het om haar uit hierdie allersmadelikste gevangenskap te bevry of haar dan tog dood te maak; want om daar te smag, was te ondraaglik.

2. En die generaal het haar altyd met sy sagste stem geantwoord: “Jy is wel `n wonderbaarlike mooi voëltjie, maar tog ook baie sleg en boosaardig; omdat jy so wonderbaarlik mooi is, sal ek jou nie doodmaak nie. Maar omdat jy so sleg en boosaardig is, sal ek jou in hierdie kosbare hok hou, soos wat mens altyd mooi voëltjies aanhou, wat ook gereeld sleg en boosaardig is wanneer hulle hulleself in vryheid bevind; as hulle egter in die hokke is, dan word hulle egter saggeaard, mak en goed. Wie weet of hierdie mooi hok nie ook dieselfde by jou sal teweegbring nie!

3. Sien, toe jy in die heerlikste lewe van die wêreld vry was, het jy aan niks anders gedink as aan die verdelging van mense wat jou nie aangestaan het nie! Omdat ek jou ook nie aangestaan het nie, het jy al die moontlike probeer om my uit die wêreld te help; maar die ware God het tog nie gewil, mooi voëltjie, dat jou bose lis ten aansien van my sou slaag nie! En sien, ek is nog wat ek was; maar jy is nou nie meer wat jy was nie, maar intussen maar net my liewe, mooi voëltjie!

4. Sien, ek kan nou baie maklik jou mooi koppie laat afsny of jou mooi, sagte lyfie `n bietjie kielie met `n vergiftigde naald! Maar ek is nie so sleg en boosaardig soos jy nie; daarom doen ek dit ook nie en sal dit wel nooit doen nie! Maar om jou vry te laat, kan ek nie doen alvorens ek nie volledig daarvan oortuig sal wees dat jy baie sag en mak sal word nie!

5. Dit sal jou daarom ook aan niks ontbreek in die mooie wellushuisie nie! Jy sal genoeg te eet en te drink hê! Vir jou liggaamlike behoeftes is die klein syvertrekkie wat daagliks driemaal gereinig moet word en goed afgesluit is, sodat daar geen nare reuk in jou neusgate kan kom nie. Jy het ook `n sagte bed daarbinne en `n egte gerieflike rusbankie. Desnoods kan jy in die klein huisie ook `n klein wandelinkie maak. Wat wil jy dan nog meer? Bly daarom maar rustig daarbinne; dit sal jou aan niks ontbreek nie!

6. Drohuit is weliswaar nie so gerieflik daaraan toe soos jy nie, maar in feite kom ook hy niks te kort nie!”

7. Telkens as Agla die generaal gevra het om haar vry te laat, verkry sy dieselfde antwoord en heimlik het sy haar geweldig daaroor vererg; maar sy het haar ergernis verberg om Fungar-Hellan om die bos te lei. Maar Fungar-Hellan was nou baie versigtig en het altyd geluister na wat Mahal hom aangeraai het. 

Die versameling van die gesmelte skatte op die plek van die brand. Die bevel om die paleis weer op te bou. Die waarskuwende, geheimsinnige roep van Bo 

(5 Junie 1844)

295 Toe die brand na tien dae in die kasteel van die priesters ten einde was, het Mahal aan Fungar-Hellan gesê:

2. “Stuur nou messelaars en timmermanne na die plek van die reeds heeltemal gebluste brand en ondersoek of daar nie dalk nog kosbaarhede te vinde is nie! Dit moet ook byeengebring word in jou voormalige groot eetsaal en in al jou voormalige woonvertrekke!

3. Al jou goue- en silwervoorwerpe sal wel in gesmelte toestand aangetref word, maar dit maak nie saak nie! Ook as gesmelte erts moet dit so sorgvuldig moontlik versamel word, nie so veel vanweë die waarde nie, maar veeleer om `n ander rede wat jy nie nou insien nie, en wat ek jou voorlopig ook nie kan meedeel nie; maar volg my raad op, dan sal alles goed gaan!”

4. En Fungar-Hellan het die raad van Mahal opgevolg en op dieselfde dag nog duisend messelaars en netsoveel timmermanne na die plek van die brand gestuur; en hulle het tien dae lank opgetel en nog meer as twintigduisend sentenaar gesmelte goud en silwer gevind en langsaan ook `n ongelooflike hoeveelheid alleredelste klippe soos diamante, robyne en smaragde, dit alles was natuurlik na die groot koningskasteel gebring.

5. Fungar-Hellan was enorm verbaas oor die groot hoeveelheid skatte wat vanaf die brandplek gebring is en het gesê: “By die God van Mahal! Ek sou nooit gedink het dat daar nog soveel aan goud en silwer en edelstene agtergebly het nie, omdat daar tog in die drie uur vóór die brand, `n geweldige hoeveelheid uit die kasteel gebring was!”

6. En Mahal het gesê: “Ek sê vir jou, stuur die arbeiders nog een keer uit en hulle sal by die wegruim van die brand veroorsaakte puin nogeens soveel vind!”

7. En Fungar-Hellan het die weer arbeiders daarheen gestuur om die puin van die brandplek weg te vat; en kyk, hulle het in die loop van nogeens tien dae `n byna nog groter hoeveelheid van die edelmetaal in gesmelte toestand gevind en het dit na die koningskasteel gebring, waaroor Fungar-Hellan hom nog meer verbaas het.

8. Maar Mahal het aan hom gesê: “Nou kan jy die kasteel weer laat herstel, want die mure is goed!”

9. En die generaal het die bevel dadelik aan die boumeesters gegee, wat spoedig aan die herstel van die kasteel begin te werk het.

10. Maar op dieselfde dag het daar ook `n roep deur die stad geklink, en dit het gelui: “Dit is vergeefse arbeid!”

11. En niemand het geweet waarvandaan die roep gekom het nie; en hierdie roep het selfs Mahal verbaas laat opkyk, maar Fungar-Hellan nog meer. 

Mahal se opheldering oor die wonderbaarlike Stem. Fungar-Hellan se ergernis en aanklag teen God. Mahal se verleentheid oor `n antwoord 

(7 Junie 1844)

296 Fungar-Hellan het dadelik na Mahal geloop en hom gevra wat die merkwaardige roep tog kon beteken het.

2. En Mahal het gesê: “Vriend Fungar-Hellan! Hierdie roep het nie uit die mond van baie mense gekom nie, maar glo my! dit was woorde uit die onsigbare mond van God! En hierdie woorde beteken soveel as: God sal weldra `n oordeel oor die wêreld stuur wat sy gelyke nog nooit gehad het solank hierdie aarde deur mense bewoon was nie! Om dié rede sal die opbou van jou kasteel wel weinig meer sin hê!”

3. Hierop het die kwaad geworde Fungar-Hellan aan Mahal gesê: “Maar sê my dan net wat die ou, altyd knorrige God wil hê! Indien ons mense Hom nie geval soos wat Hy ons geskape het en soos wat ons is nie, dan moes Hy ons anders gemaak het, sodat ons dan dit kan wees wat vir Hom die welgevalligste is!

4. Ek moet egter eerlik aan jou erken dat jou God, met Sy voortdurende dreigemente met `n oordeel, Homself in `n hoë mate swak vertoon en van Homself aan ons, Sy skepsele, `n onvolkomenheid openbaar, waarvan geen enkele eerlike mens werklik bewus van is nie! As Hy ons mense al as vrye wesens geskape het, waarom verstrik Hy ons dan in bepaalde wette, wat die natuur, wat aan ons deur Hom gegee is, net so baie teenstaan as die dood self? 

5. En as ons, as gevolg van verskillende omstandighede, hierdie wette dikwels onmoontlik kan hou nie, of maak ons voorstellings van Hom en Sy werkende kragte met beelde, wat ons laat vereer deur die volk van Hom, Wie Hom nooit laat sien, geen voorstelling kan vorm nie, dan is Hy onmiddellik daar en begin weer met Sy ou dreigemente oor `n oordeel wat Hy reeds aan Kain geuiter het! Vind jy dit nie uiters dwaas van `n God nie?!  

6. As Hy my bestuur nie goed vind nie, laat Hy dan kom en my wys hoe Hy dit wil hê, dan sal ek dit vorm volgens Sy wens! Maar Hy het `n eeu lank niks gesê nie en gedra Hom asof Hy nie bestaan nie, asof Hy slaap, of dat volkome tevrede oor alles en elkeen is! Daardeur gaan gedurende die lang loop van tye wel baie van Sy eens geopenbaarde wil en die vervulling daarvan verlore! Maar wie se skuld is dit anders as van die Skepper Self, omdat Hy nie te alle tye dieselfde is nie?!

7. As Hy Hom aan die een volk as `n wyse Leraar kan toon, waarom dan nie aan die ander nie?! Is die een volk dan minder deur Hom geskape as die ander?! Laat Hy daarom kom en ons verander of ons vernietig, - maar dan oombliklik, sodat dit afgehandel is met die lastige dreigemente; want waarlik, ek het nou skoon genoeg van dit alles! 

8. Jy sal wel sê dat die Heer meer male bodes na ons toe gestuur het! Maar ek sê: Sulke bodes verskaf `n ware God werklik geen eer nie, omdat hulle uiteindelik swakker was as ons, na wie hulle gestuur was!

9. Laat ons byvoorbeeld vir Waltar neem! Vraag: Hoe kan `n wyse God so `n profeet na `n volk soos ons Hanochiete stuur, om ons te bekeer?! Het hy ons nie ver oortref in alle swakhede nie, en tog moes hy vir ons `n deur God gestuurde profeet, `n leraar in God se krag, gewees het!

10. Sê, sê vir my, hoe is dit te rym met jou ou God Wie almagtig en hoogs wys skyn te wees?!”

11. Mahal was totaal oorbluf deur hierdie woorde en het nie geweet wat hy die generaal moes antwoord nie. 

12. Maar die generaal het nou ernstig by Mahal daarop aangedring dat hy `n antwoord van hom wou gehad het. 

Mahal se verhoorde gebed om hulp. Mahal se reguit woorde aan die generaal en die verkondiging van die komende oordeel. Fungar-Hellan se angs 

(8 Junie 1844)

297 Maar toe Mahal gesien het dat Fungar-Hellan steeds meer onbeheers word teenoor hom, het hy ten slotte sy hande ten hemele gehef en gesê: “Grote God! Sien, U ou dienaar en kneg bevind hom in groot gevaar; ontferm U daarom oor hom en red hom deur U groot barmhartigheid en erbarming! O, lê woorde vir hom in sy hart, waardeur hy `n onmagtige rebel teenoor U, o groot God en Heer van alle heerlikheid, kragdadig kan bestry!”

2. Hierop het `n straal van die goddelike krag in Mahal se hart gekom en hy het God gedank en het vervolgens dié woorde tot die generaal gerig:

3. “O jy, absoluut onmagtige wurm van `n mens op hierdie aarde! Jy wil met God twis en deur die bedrieglike argumente van jou verstand en die Allerhoogste en die Allerheiligste van menslike swakhede betig, en jy wil jou wreek op God se Wysheid met jou swak wêreldse verstand?!

4. Ek sê vir jou: Wees bang en beef vanweë jou vergryp teen die onaantasbare heiligheid van God. Want die aarde is nou geen vaste grond meer onder jou voete nie en God se lug sal vertoornd op jou wees, omdat jy God se heiligheid voor my oë geskend het!

5. Sou jy gesê het dat God onbarmhartig sou wees en geen liefde het vir Sy skepsele nie, dan sou dit `n menslike verwyt gewees het wat te vergewe is; maar jy het die goddelike Wysheid en ewige orde aangeval en God tydens jou twis as `n nar uitgemaak, wie se Wysheid selfs deur `n baie eenvoudige mens oortref word.

6. Sien, dit was `n aanval op die goddelike heiligheid en daarom `n onvergeefbare sonde, en hierdie sonde sal die onvermydelike voltrekking van God se oordeel veel vroeër en soveel sekerder oor julle almal bring!

7. Want as daar in die hele ryk één mensehart beter as joune sou wees, dan sou God, vanweë daardie een beter hart, dié ryk nog honderd jaar lank wou ontsien en op verbetering wag!

8. Maar omdat juis jy tot nou toe nog die allerbeste was, ofskoon jy jou met geen haar meer in die goddelike orde bevind het nie en jou nou deur jou getwis heeltemal van God afgeskei het, staan die oordeel voor die deur! En ek sê vir jou: Daar sal nie tweemaal tien jaar verstryk het, voordat jou wêreld hier, nie meer daar sal wees nie! 

9. Adam het gesondig ten opsigte van God en God het die hele skepping deur vuur bereg! Die gebarste en verbrokkelde gesteente van die aarde lewer jou daardie onweerlegbare bewys.

10. In Ohlad se tye het God, omdat daardie ryk ook heeltemal van God afvallig geword het, nogmaals `n vuurgerig oor die grondslag van die aarde gestuur, en weer was die berge en die dale grotendeels uiteengeruk deur die geweld van die vuur! Die dwarsskeure in die gesteente gee jou daardie bewys.

11. By dit alles egter, het die Heer die mens ontsien en wou hom slegs die goddelike mag laat sien en hoe nietig die mens ten aansien van God is; maar nou sal God die menslike geslag aanpak en hulle so ver verdelg, soos die vloed van julle sonde reik!

12. Sien, dit is nou die antwoord wat jy wil hê en ek kan jou geen ander gee nie, omdat God my geen ander gegee het vir jou en jou volk nie!”

13. Hierdie woorde het Fungar-Hellan ten seerste bedroef en hy het in groot angs geraak, want hy het `n baie hoë dunk van Mahal gehad en hy het nou nagedink hoe hy God en Mahal weer milder sou kon stem. 

God se magtige oproep tot boetedoening in die troonsaal. Die seën van ware berou. Die gruwels in die laagte. Die goddelike opdrag aan Fungar-Hellan om alle afgodstempels te vernietig 

(10 Junie 1844)

298 Toe Fungar-Hellan lank nagedink het oor wat hy kon doen om die God van Adam, Set en Henog weer sag te stem en bygevolg ook sy ou Mahal, het daar opeens `n magtige stem in die groot troonsaal geklink, waar Fungar-Hellan en Mahal hulle juis bevind het, asook koning Gurat en baie eerste ministers van die ryk, en die stem het as volg geklink:

2. “Wie uit liefde tot God in sy hart `n opregte berou oor sy sonde het, mag nie twyfel nie; want God is nie onversoenlik soos `n mens nie, maar hoogs vergewingsgesind!

3. Wie met berou en liefde tot die Vader kom, mag nie vrees nie; hy sal vergewing van sy sondes ontvang!

4. Indien die hele ryk sou wees soos wat Hanoch nog is, nou weliswaar in nog maar weinig mense, dan sou God nog wel duisend jaar wil wag op volledige beterskap; maar gaan na julle vasalle en na die twaalf ander stede; daar sal julle gruwel op gruwel aantref waaroor julle nooit iets hoor nie!

5. Jy het die volk wel alle vasgestelde belastings kwytgeskeld en daarvoor in die plek onbepaalde en in `n sekere sin, vrywillige belasting ingevoer; maar juis die invoering gee aan al julle vasalle die geleentheid om aan die nie-vasgestelde belastings so `n vorm te gee, dat geen enkele onderdaan ook maar `n uur meer veilig is teen `n enorme gebedel nie. En gee hy so `n bedelaar nie wat hy verlang nie, dan begin hy onmiddellik die verskriklikste dreigemente teen die onderdaan te uiter; en steur die onderdaan hom nie daaraan nie, dan gaan die bedelaar weg onder die uiter van vervloekings en die vreeslikste verwensings.

6. En kyk, daar gaan dan geen dag om nie, of alle verwensings word aan die onderdaan voltrek deur versluierde alomteenwoordige natuur- en helletowenaars! Op dié oomblik word `n duisend onderdane op die mees skandalige wyses gemartel, en die volgende uur staan `n duisend ander dit alweer te wagte!

7. Moet God by sulke omstandighede die menslike geslag nog langer ontsien en op beterskap wag?

8. Waarlik, laat die hel die ewige verbeteringsoord wees vir hierdie duiwels in menslike gedaante!

9. Heden het die Heer, God van hemel en aarde, Noag op die hoogte opdrag gegee om `n ark volgens die korrekte ontwerp te bou en Noag het reeds die hand aan die werk geslaan!

10. Wie van julle gered wil word, moet ware boete doen voor God en ook probeer om ander tot ware boete te bekeer, dan sal hy barmhartigheid vind en sal God hom op die korrekte oomblik uit dié land van die verderf lei, sodat hy nie geoordeel sal word saam met die duiwels nie!

11. En jy, Fungar-Hellan, gaan met jou krygsmag uit en verwoes alle afgodstempels, as jy aan vergewing van jou groot sonde in die oë van God iets geleë is; maar weerhou jou van te groot wreedheid! Amen.”

12. Hierdie woorde, wat as vanuit die lug, in die saal gekom het, het `n angstige verbystering onder almal teweeggebring, ook Mahal, en Fungar-Hellan het dadelik al sy krygsowerstes beveel om binne maksimaal drie dae die hele krygsmag in paraatheid te bring.

13. En Mahal het aan hom gesê dat hy hom in die Naam van die Heer oral heen sou begelei. 

Die mobilisasie van die leër. Gurat versoek Fungar-Hellan vir amptenare. Voorskrif met betrekking tot die twee hokbewoners 

(11 Junie 1844)

299 Toe die krygsowerstes, wat self getuie was van hierdie wonderbaarlike Stem en die woorde in die groot troonsaal, het hulle soveel vinniger en yweriger weggegaan om die leër op orde te kry, en het Gurat na Fungar-Hellan gegaan en aan hom gesê:

2. “Vriend en broer! Jy sal nou jou amp vervul met die groot leër en sal miskien jare lank weg wees uit Hanoch, en ek sal dit alleen moet regeer! O, dit sal `n swaar opgawe vir my wees! Wil jy nie enkele van jou beste amptenare vir my agterlaat om my te help om die groot volk te oorsien en te lei nie? Want so-iets is nie vir `n enkele mens moontlik nie!”

3. En Fungar-Hellan het aan die koning gesê: “Broer, sien, jou kasteel tel tog ook meer as tienduisend beamptes van hoë en laer rang! Het jy dan nie genoeg daaraan nie? Ek sê vir jou: Voed hulle nie verniet nie, maar spoor hulle aan tot werk; dan sal hulle immers doen wat jy hulle sal beveel!”

4. En Gurat het geantwoord: “Ja, jy het wel gelyk as hul geen leeghoofde was nie; maar dit is nou juis die groot probleem!

5. Jy weet tog hoe ons in die begin, om ons troon veilig te stel, genoodsaak was om alle grotes van die stad en ook van die rykes na ons toe te trek en hulle `n hoë rang aan die hof gegee het!

6. Sien, hierdie mense was vroeër al baie dom en ons het hulle om bepaalde redes nog meer in hulle domheid gesterk, hoewel ons andersyds ook diegene wat meer insig gehad het, gewaardeer!

7. Nou moet hierdie domkoppe aan my sy die staatsroer oorneem! O vriend, werklik, dit sou spoedig `n regering wees waar die Satan self van sou walg!

8. Om hierdie duidelike redes vir jou, sal jy sekerlik maklik insien dat ek gedurende jou afwesigheid enkele bekwame amptenare nodig het!” 

9. Hierop het Mahal aan Fungar-Hellan gesê: “Gee hom dan honderd goeie koppe uit jou skool; daarmee sal hy wel regkom as ons weg is!”

10. En Fungar-Hellan het Gurat nou honderd opperpriesters uit sy skool gegee wat die bewind aan die sy van Gurat moes voer.

11. Maar daar was nog een vraag, naamlik wat met Agla en Drohuit moes gebeur.

12. Ook hier het Mahal weer gepraat: “Hulle bly soos hulle is, totdat ons terugkom! Slegs in geval van siekte of wanneer daar van `n opvallende verbetering sprake is, kan die een of die ander uit die hok bevry word, maar geeneen van die twee mag uit die kamer, voordat ons teruggekom het nie!

13. Maar vóór alles moet beide onmiddellik geskei word, selfs as hokbewoners, en dit vandag nog voor ons oë! So moet dit gebeur!” 

Agla se deemoedige bekentenis van haar sondes en uitdruklike versoek om bevryding of die dood. Die keuse tussen die dolk en die hok. Agla se begenadiging 

(12 Junie 1844)

300 Toe Gurat en ook Fungar-Hellan dit van Mahal verneem het, het hulle hulleself na die ander saal begewe waar beide hokbewoners hulle onder `n deeglike bewaking bevind het.

2. Daar aangekom, het Agla dadelik die volgende woorde tot hulle gerig: “O eerste maghebbers van die ryk, en ook jy, my vader Mahal! Ten opsigte van God en julle almal is ek `n groot sondares, want ek het God se regte en al julle regte geskend en het daarom niks anders verdien as die dood nie! Ek sien nou in dat hierdie straf in die hok vir my veels te lig is; `n gloeiende hok sou passend gewees het vir my sondes!

3. Maar waar leef `n gevange sondaar wat nie na sy vryheid verlang nie, of dit hom baat, al dan nie?! Dit is ook by my die geval! Ek besef nou ongetwyfeld die volle omvang van my misdaad teenoor julle en teenoor God soos miskien wel geen tweede sondaar dit besef nie; maar tog bespeur en voel ek ook die magtige drang na vryheid, wat hierdie kerker tot `n ondraaglike kwelling vir my maak!

4. O neem `n dolk, druk dit in my hart, daarmee sal julle my gelukkig maak! Maar laat my nie langer in hierdie hoogs belaglik​makende gevangenskap nie, want dit kan my tot vertwyfeling en waansin dryf! Doen met my wat julle wil; maar laat my nie langer daar waar ek voortdurend deur die wagters gepla en gehoon word nie!

5. O vader Mahal, en jy, my broer Kisarell, en julle, my liewe susters, het erbarming met my, wie so veelvoudig ongelukkig is! Beskou my as `n deur die hel gevange geneem, verblinde, verlokte en verleide wese, dan sal julle vinnig wel soveel deernis met my hê, dat julle my op tenminste die vurig verlangde dood sal gee!

6. Dink veral nie dat ek ooit weer gevaarlik vir julle sal word nie, want sy wie julle met opgehefde hande om die dood smeek, sal ewig nooit die troon van julle verlang nie!

7. O groot, almagtige God, as my sonde nie so groot was nie, dan sou ek U graag vir my verlossing gesmeek het! Maar ek besef my te groot onwaardigheid ten aansien van U; daarom durf ek nie, U, o heilige, regverdige Vader, aan te roep om mededoë nie! Versag egter tog die harte van U maghebbers hier, sodat hulle my kan doodmaak, sodat ek nie langer blootgestel bly aan die allersmadelikste gespot van die wagters nie!”

8. Na hierdie woorde het Agla bewusteloos in haar hok neergeval en gekreun.

9. Fungar-Hellan het onmiddellik die hok laat oopmaak en Agla daaruit getel en haar laat laaf met goeie speserye, waarop sy weer bygekom het.

10. Toe haar lewenskragte weer teruggekom het, het Fungar-Hellan aan haar gesê: “Agla, bedoel jy dit werklik, dat jy liewer wil sterf as om nou weer na die hok terug te keer? Kyk, hier is `n skerp dolk en daar die hok! Kies nou ernstig tussen beide!”

11. Met hierdie woorde het Agla haar bors dadelik ontbloot en met `n ietwat bewende stem gesê: “Kyk, hier klop my hart, wat baie male bedrieg en gevang was; o verlos dit met die staal in jou kragtige hand!” 

12. Hierop het Fungar-Hellan die staal van hom gewerp en aan Mahal gesê: “Hiermee het ek jou dogter alles vergewe; God en jy mag verder oor haar beskik!”

13. En Mahal het gepraat: “As jy haar alles vergewe het, dan is alles van haar ook deur my vergewe! Sy kan egter nie hier bly nie, maar moet saam met ons die veld in trek!” 

14. Daarmee was Fungar-Hellan tevrede; en Agla het voor haar vader neergeval en het geween vanweë die groot barmhartigheid wat aan haar bewys was, sodat sy daardeur baie swak geword het.

15. En almal was verheug oor hierdie beterskap van Agla. 

Fungar-Hellan se voorskrifte aan Drohuit. Agla se goeie woorde aan haar vader 

(13 Junie 1844)

301 Toe Agla op hierdie wyse bevry was, het Gurat na Fungar-Hellan gegaan en hom gevra of dieselfde met Drohuit moes gebeur as hy sy lewe sou verbeter, soos wat Agla beterskap getoon het.

2. Maar Fungar-Hellan het baie beslis gesê: “Nee, Drohuit sal in elk geval solank in sy hok bly totdat ek, of as ek tydens die veldtog die dood mag vind, my opvolger weer sal terugkom!

3. Maar jy sal hom aan niks laat ontbreek nie; hy moet te ete kry wat hy maar begeer, en ook te drinke! 

4. Wil hy een van sy vrouens by hom in die hok hê, dan kan dit ook aan hom toegestaan word, maar slegs onder die streng voorwaarde dat hy ten eerste met die by hom synde vrou oor niks anders praat nie as wat mens gewoonlik aan die vrouens op die bed tydens die byslaap praat; of as hy oor beter sake wil praat, dan kan hy met sy beter vrouens oor die ou, ware God praat van wie hy, net soos ons almal, al baie lank gelede jammerlik verwyderd geraak het!

5. Tydens die byslaap, en trouens altyd as daar een van sy vrouens by hom is, moet hy te alle tye baie streng bewaak en afgeluister word! En aangesien Agla nou vry is, kan Drohuit in hierdie saal bly.

6. Maar ek sê vir jou dat jy alles wat hy in sy hok sal doen, presies vir my sal opskryf, sodat ek my daarvolgens kan rig in die toekomstige beskikking oor sy wel en wee! As hy dalk selfs boeke uit ons groot boekery wil lees, dan moet hy ook in daardie opsig tevrede gestel word!

7. Nou het jy ook vir Drohuit die gepaste en korrekte instruksie! As jy dit noukeurig in ag neem, dan sal jy goed sorg vir hom, vir jouself en vir ons almal; en dit is seker ook die wil van die enigste ware God!”

8. En Mahal het gesê: “Amen, dit is juis en volkome regverdig; laat dit daarby bly!”

9. Toe Gurat dit gehoor het, was hy bly, want Drohuit was immers die man wat hom deur sy lis, die kroon so goed as seker, reeds van sy hoof afgeruk het. Hy het daarom gesweer om ook alles noukeurig uit te voer.

10. Om haar op die proef te stel, het Mahal ook heimlik aan Agla gevra of sy dit met die behandeling vir Drohuit eens was.

11. Maar Agla het gesê: “O vader, waarom beproef jy jou bo alles versoekte, ongelukkige, arme dogter nog verder? Is ek dan nog nie ongelukkig genoeg nie, sowel in die wêreld asook in my siel? In die wêreld is ek die mees veragte en meer as alle slange gevreesde en in my siel, ten opsigte van God, die mees verworpene, omdat die bloed van my broer voortdurend voor God om wraak aan my siel roep!

12. O beproef my nie meer nie, want ongelukkiger as wat ek is, was daar nog nooit `n mens op hierdie aarde gewees nie! Al het julle my ook alles vergewe, my broer wat ek laat dood het, sal my egter nooit vergewe nie; en God sal ook nie so `n daad van my vergewe nie! Daarom is ek so eindeloos ongelukkig! O vader, beproef my, die mees ellendige, daarom nie meer nie!”

13. Hierdie woorde van Agla het `n groot beroering veroorsaak, en Mahal self het berou gehad dat hy so `n vraag aan Agla gestel het. Daarom het almal haar nou begin troos en te versterk en te laaf. 

Die huigelagtige woorde van Drohuit en die antwoord van Fungar-Hellan. Agla in die growwe boetekleed. 

(15 Junie 1844)

302 Maar nou wil Drohuit, wat die reëling ten aansien van hom baie goed gehoor het, om ook deur `n weliswaar gekunstelde ween en kla oor homself en oor sy sonde teen Fungar-Hellan en God homself uit sy hok bevry.

2. Fungar-Hellan het egter gesê: “Die gesang van hierdie voël is vir my baie goed bekend, want dit is geen natuurlike gesang nie, maar ingestudeer! Aangesien mens maar al te goed weet welke voëls hulle tot kunssangers laat afrig, is dit wanneer mens sulke kunsmatige gesang hoor, ook gladnie moeilik om te raai of dit van `n spreeu, `n merel (swart Europese voël) of `n goue lewerik afkomstig is nie!

3. So herken ek hier, al met die eerste oomblik, die gesang van hierdie voël wat, nóg `n spreeu, nóg `n merel en glad geen goue lewerik is nie, maar duidelik herkenbaar is as `n egte doods- en roofvoël, wat die stem van klein voëltjies naboots om hulle nader aan sy kloue te lok! Nou, ons is egter geen dwase meer nie en sal ons nie deur hom in die een of ander struikgewas laat lok nie! 

4. Daarom mag hy nou ween en kla soveel hy wil, hy sal tog in sy getraliede huis bly, soos wat vroeër deur my uitgespreek was!

5. Ek sien wel dat hierdie straf vir sy sonde veels te lig is, want hy het dit verdien om `n duisend maal gedood te word; slegs aan die groot Mahal, hierdie ware profeet van God, het hy dit te danke dat sy straf so eindeloos lig geword het!

6. Werklik, as ek iets te sê gehad het, sou ek ter plaatse `n ander straf voorgeskryf het! Hier het dit net op die wil van God neergekom, Wie ek vanaf hede bo alles gaan respekteer; en so is hierdie voël ook `n meer as ligte straf deur my opgelê, omdat dit deur die profeet van God aangegee was! En nou niks meer hieroor nie!”

7. Toe Drohuit hierdie woorde van die generaal verneem het, het hy verstom en nie meer het gekla en gehuil nie en het ook geen sondes meer ten gehore van die groot geselskap, wat hulle in die saal bevind het, beken nie, wat by baie `n gelag teweeggebring het, omdat hulle ingesien het hoe skerp Fungar-Hellan die gevangene in die hok getref het. 

8. Nou het Agla nog haar koninklike klere aangehad en daarom gaan sy na Fungar-Hellan toe en het gesê: “O, jy deur my so baie miskende, edele man! Kyk, ek as `n allergrootste sondares ten opsigte van God, van jou, van die koning, van my vader en van alle mense, dra nog koninklike klere oor my onwaardige liggaam! Ek versoek jou daarom om hulle van my af te neem en my die mees gewone harige kleed te gee wat pas by `n sondares wat boete doen, want hierdie pragtige klere brand my siel soos `n magtige vuur!”

9. Toe Mahal en Fungar-Hellan dit verneem het, het Mahal aan die generaal gesê: “Broer, gee haar waarvoor sy jou vra!”

10. En Fungar-Hellan het onmiddellik gedoen wat Mahal vir hom gesê het.

11. En Agla het saam met haar vader na `n syvertrek gegaan, haar verklee en het in `n grys harige kleed saam met haar vader na die geselskap teruggekom.

12. En Fungar-Hellan het groot vreugde gevoel oor Agla se bekering; en ook die ander in die geselskap het Agla geloof vir dié daad. 

Mahal se vraag aan Agla oor die swaarste van haar sondes. Agla se goeie antwoord, berou en weeklaag. Mahal se dank aan God. Agla aan die bors van haar vader Mahal 

(17 Junie 1844)

303 Na `n rukkie het Mahal aan sy sigbaar herstelde dogter Agla gevra welke van haar begane sondes sy nou as die swaarste beskou het teenoor God en teenoor alle mense, die beveelde broedermoord, of die eiehandige moord op die een-en-twintig vrouens van Waltar, of ten slotte die intensiewe deelname aan die sameswering teen die mag van die opperpriestergeneraal.

2. En Agla het gesê: “O vader, jy weet die beste welke van al my sondes voor God en die mense die grootste is, want ek weet nie hoe ek dit moet beoordeel nie! Maar ek weet goed dat elke begane sonde vir my, ten opsigte van God, in my gees gedood het!

3. O, het ek maar nooit één begaan nie! O, het ek tog maar nie na die laagte gegaan nie, dan was ek nog so rein teenoor God en onskuldig gewees, soos wat ek steeds op die hoogte was! Maar nou het dit gebeur en ek kan die gebeure nie meer ongedaan maak nie! Daarom dink ek dat dit na alles nou `n groot dwaasheid van my sou wees om uit te soek welke van my sondes, volgens die insig van my gewete, die grootste sou wees!   

4. Ek dink dat elke sonde voor God teen Sy heilige orde netso swaar weeg en die gevolg daarvan dieselfde is, naamlik dat dit die ewige dood veroorsaak van die gees van die mens! En wanneer die mens in sy geestelike deel volkome dood is, soos wat  ek dit nou verseker is, dan weet ek tog werklik nie welke sonde my die meeste gedood het nie; want ek dink dat dit daar nouliks te doen het of mens iets meer of iets minder dood is, omdat iemand wat volkome dood is, na my mening tog nie nog meer dood kan word nie!

5. Sien, ek het opdrag gegee om my broer te dood, en dit het my gees volkome gedood! Daarna het Agla nie meer geleef nie; slegs haar liggaamskragte het nou vanuit die dood van haar gees geheers, en so moes dan immers ook elke handeling van haar `n gruweldaad gewees het in die oë van God, asook in die oë van alle geestelik lewende mense! Hoe kon sy ook anders wees? Want uit die dood kan immers slegs nog maar die dood voortkom! 

6. Daarom was my daaropvolgende handelinge vir my gewete minder belastend, omdat dit die gevolg was van die eerste handeling! O, het ek nooit die allereerste handeling teen die goddelike orde begaan nie, dan het alle ander agterweë gebly.

7. By die eerste tree na die laagte moes ek dadelik omgedraai het, dan sou ek nog gewees het soos wat ek vanaf my geboorte was en almal wat ek gedood het, sou nog gelewe het! Maar nou is dit te laat en daar bly vir my niks anders oor as die berou oor my eerste stap na hierdie laagte hier nie!”

8. Daarop het die spreekster begin te ween en het haarself bitter beskuldig.

9. Maar Mahal het gesê: “O groot God, ek dank U uit al my mag dat U my hierdie dogter, wat verlore was, nou weer laat terugvind het!

10. Agla, kom nou weer aan die bors van jou vader, want nou het ek in jou weer my dogter herken! Wend jou in jou hart tot God, dan sal jy weer barmhartigheid vind by Hom, die goeie, heilige Vader!”

11. Hierop het Agla dadelik na die bors van Mahal gehardloop en haar hart deur baie trane verlig wat sy op die getroue vaderbors laat val het. 

Fungar-Hellan se toespraak oor die dwaasheid van uiterlike prag en die Wysheid van eenvoud. Mahal se lof aan die generaal 

(18 Junie 1844)

304 Noudat Agla aan die bors van haar ou vader geween het, het Fungar-Hellan ook daarby gekom en het aan haar gesê: “Agla, werklik so geval jy my beter as in die koninklike klere, wat van jou baie spoedig `n volmaakte dienares van die hel sou gemaak het! Bly voortaan so, dan sal jy vir God en my ook beter geval as wat jy my in al jou koninklike prag geval het; want ook ek beken openlik hier dat ek nie net met betrekking tot jou nie, maar ook aan myself en aan elkeen `n geswore vyand van alle prag sal wees en my lewe lank sal bly! 

2. Wie van nou af aan my vriend wil wees, moet alles wat skitter van hom afwerp en eenvoudige kleding dra; dan sal ek hom aansien as `n mens, wat soos ek, die ware welsyn van die volkere ter harte sal neem!

3. Die goud en silwer moet in nuttige munte verander word met die beeltenis van die koning en van my! Dan sal dit die hele volk ten goede kom; maar as ons dit aan ons kleding vaswerk, wat dit so swaar maak dat dit ons byna teen die grond druk, welke nut het ons dan self daarvan, welke nut die volk en welke diens word dan daardeur bewys aan God, die ou Heer van alle heerlikheid?  

4. Waarlik, solank ons ons gewaad nie met die egte sterre van die hemele en ons bors met die egte son kan sier, ter ere van die Een Wie ons geskape het nie, solank sal alle ander valse versiering ver van ons bly! Want wat nie vanuit homself Lig versprei soos die son en die sterre aan die hemel nie, hy is slegs `n ligdief en pronk solank met die gesteelde lig soos wat die groot heilige Lig aan die hemel met haar Lig vanuit God straal; maar as sy ondergegaan het, dan is ons, in ere gehoue ligdiewe, gelyk aan die gewoonste vuilis en net so duister!

5. Maar alles wat nuttig gebruik word, is God seker welgevallig, omdat Hy dit sonder meer tot die nut van die mense geskape het; maar gebruik ons die dinge vir dwase, hoogmoedige, onsinnige doeleindes waarvoor dit sekerlik nie geskape was nie, dan kan `n soortgelyke gebruik in God se oë, niks anders as `n gruwel wees nie, aangesien God tog die ewige, heilige orde Self is! Dus weg met al die glimmende prulle op ons gewade, hier en in alle lande!”

6. Hierop het Fungar-Hellan alle versiersels van hom afgewerp, en die koning en alle ander vername leiers het hom daarin nagevolg; en al die goud en silwer was na die munt gebring en daar tot gangbare munt geslaan.

7. Mahal het Fungar-Hellan buitengewoon daarvoor geloof en bowendien nog gesê: “Fungar-Hellan, dit skyn my toe dat die Gees van die Heer al in jou leef, want werklik, ek dink dat ek nou die ou Henog uit jou gehoor het! Want kyk, `n soortgelyke Wysheid woon andersins nie in die mens nie!”

8. Daarop het Mahal God gedank dat Hy hierdie man so genadig geword het; en almal het hulle verbaas oor die Wysheid van Fungar-Hellan.

9. En die opperpriesters het gesê: “Nou eers is jy volwaardig ons generaal!”

10. En almal het hierop `n luide amen uitgespreek. 

Die generaal beveel die leër om die tempel van die god van erts en smee aan te val 

(19 Junie 1844)

305 In hierdie gemoedstemming het drie dae verloop, waarin die opperste veldhere die krygsvolk moes organiseer en onderrig vir die op hande synde veldtog.

2. En so het, op die aand van die derde dag, die eerste veldowerste na die koningskasteel by Fungar-Hellan gegaan en aan hom gemeld het dat daar nou al buite op die groot oefenplek `n leër van tweemiljoen geleër was en dat hulle goed uitgerus was vir enige militêre doel en dat hulle gewag het op verdere bevele van bo.

3. En Fungar-Hellan het aan die eerste veldowerste gesê: “Gaan en gee die volgende bevel: Daar word drie uur voor sonsondergang opgebreek, en die hele leërmag sal eers na die tempel van die god van die ertse en smee gaan! Daar sal die arbeiders dan na vore tree om onmiddellik te begin met die vernietiging van alles wat ook maar enigsins lyk na afgodery en natuurlik veral in die hooftempel!

4. As die mynwerkers en die priesters van die tempel hulle verset en die arbeiders wil hinder met hulle werk, dan moet daar onmiddellik `n swaar bewapende afdeling wees en die priesters, net soos die mynwerkers, met geweld tot gehoorsaamheid dwing en alle hardnekkige weerbarstiges dadelik oor die kole jaag!

5. Maar laat die priesters en die mynwerkers die tempel en die hele godedom sonder weerstand verwoes, dan moet hulle dadelik na my tent gebring word om aanwysings van my te ontvang oor wat hulle verder moet doen en leer, en waaruit hulle lewensonderhoud sal bestaan. 

6. Die hoofmag moet egter altyd en oral die tempel eers met drie rye dik omsluit en noukeurig daarop toesien dat niemand van die een of ander tempel ontvlug nie!

7. Al die goud en silwer by die tempels moet versamel word en dan na my gebring word, en ek sal `n groot aantal munters saamneem en sal dadelik al die goud en silwer in gangbare munte laat omsit, waarmee die krygsmag eerstens besoldig sal word, en op dié manier sal daardie geld dan ook onder die volk kom.

8. So moet dit gebeur! Dit gebied ek, Fungar-Hellan, en koning Gurat!”

9. Na die uitgevaardigde bevel het die eerste veldowerste weer weggegaan en daardie bevel van die opperpriestergeneraal en dus ook van die koning, aan die groot leër meegedeel.

10. En Gurat het duisend kamele laat uitrus en het duisend munters geneem, wat hulle moes voorberei om met hulle gereedskap saam te gaan, en het toe nog eens sewehonderd kamele gereedgemaak vir Fungar-Hellan en sy gevolg.

11. En die volgende dag, rondom drie uur voor sonsondergang, was elkeen al op die been; die kamele was bestyg en in `n indrukwekkende draf het hulle hulle beweeg in die rigting van die groot leër.

12. Wat verder gebeur het, in die vervolg! 

Fungar-Hellan ry tot voor die tempel. Die verwerpte ultimatum. Die vurige kunste van die tempeldienaars 

(21 Junie 1844)

306 Maar nog voordat die groot hofstoet teen die groot leër gedruk het, was die grootste deel daarvan al in volle opmars na die tempel van die smeegod, wat nie baie ver van Hanoch af geleë was nie, wat soos reeds bekend, ter ere van Thubal-Kain, die uitvinder van die ertsbewerking, opgerig was.

2. Toe die voorhoede by die dik voormuur van die tempel aangekom het, het hulle halt geroep en onmiddellike toegang van die poortwagters geëis. 

3. Maar die wagters het geantwoord: “Op hierdie tyd word niemand in die tuin van die heiligdom binne gelaat nie; slegs `n deurtrapte misdadiger kan so-iets met so `n heftigheid verlang! Wat wil julle dan, so gevra, binne hierdie heilige mure hê?”

4. En die groot voorhoede het brutaalweg as antwoord gegee: “Ons wil niks meer en niks minder as juis die heiligdom op bevel van Fungar-Hellan vir alle tye van die tye tot op die grond verwoes en voorts die weerbarstiges onder julle `n bietjie doodslaan of ombring, waarvoor julle die liefste is! Maak daarom nie veel onnodige druk nie, want agter ons kom `n leër van tweemiljoen stryders!”

5. Toe die poortwagters dit verneem het, het hulle baie sagter geantwoord: “Ja, as die sake so lyk, dan moet ons dit tog eers aan die opperpriester van hierdie tempel meld, sodat hy julle, as afgesante van die groot, almagtige Fungar-Hellan, waardig kan ontvang!”

6. Maar die voorhoede het gesê: “Die opperpriester mag dit nie weet voordat ons die tempel reeds volledig verwoes het nie; maak die poort daarom maar vinnig oop, anders sal ons dit met geweld oopbreek!” 

7. Toe die poortwagters hierdie woorde gehoor het, het hulle luid geroep: “O julle infame spitsboewe, o julle uitgeworpenes van die hel! Dit is dus julle plan! Julle wil maar net die heiligdomme van die tempel roof en steel! Die mooi goud en silwer wil julle hê! O wag maar net so; die moeite sal julle bespaar word! Ons gee hierdie muiters nou dadelik by die opperpriester aan, en hulle weg sal op `n wyse verkort word, waarvan tot op hede, selfs geen duiwel nog ooit van gedroom het nie!”

8. Daarna het `n paar poortknegte dadelik na die opperpriester geloop en dit aan hom meegedeel.

9. En hy het in `n woede ontsteek, groter as die van `n tier, sy hele krygsmag byeen gedryf en het onmiddellik al sy helse vuurkunste in werking gestel.

10. Berge het op verskillende plekke vuur begin te spuit; die hele tempel was weldra gloeiend en uit die groot tuinmuur begin ook oral vuur te spuit, en dit was alles binne `n uur bewerkstellig.

11. Toe die voorhoede `n sodanige woede van die vuur gesien het, het hulle na die groot leër teruggetrek, wat ook halt geroep het, omdat hulle ook nie in die ware vuursee durf deurdring nie. 

12. Intussen het die hofstoet ook die leër bereik, en selfs Fungar-Hellan was verbaas oor dié vuurspektakel rondom die tempel van Thubal-Kain. 

13. Maar Mahal het aan hom gesê: “Laat hulle maar `n dag lank hulle vuurkunste toon; môre sal ons hulle `n storietjie laat sien!” 

14. En Fungar-Hellan het dit as `n bevel aan die hele leër meegedeel; en almal het `n hele dag lank gekyk na die enorme spektakel. 

Die afwysing van Fungar-Hellan deur die poortwagters. Die opblaas van die ringmuur rondom die tempel deur middel van myne. Die neersabel van die vyfduisend tempeldienaars 

(22 Junie 1844)

307 En die volgende môre, toe die vuuropstande teen die aand van die vorige dag reeds heeltemal verby was, het Fungar-Hellan self, onder begeleiding van sy stoet, tot voor die groot, ysterpoort gegaan en toegang verlang.

2. Maar omdat dit ook nog te veel gevra was, was hy nie herken nie en teruggewys en wel met die woorde: “In die donker kan elke dwaas sê: “Ek is die opperpriestergeneraal Fungar-Hellan en verlang oombliklik toegang!” ; maar is jy die groot Fungar-Hellan, kom dan oordag, en dan sal ons die poort vir jou open wanneer ons jou ongetwyfeld sal herken!”

3. Maar Fungar-Hellan het gepraat: “Goed; ek sweer julle egter by my lewe - as ek oordag my intrede sal doen, dat julle almal, tesame met die opperpriesters en onderpriesters, deur die swaard gedood sal word! Want julle belemmer my om dieselfde te doen wat die ou God van Adam, Set en Henog my opgedra het; daarom sal dit julle almal die sekere dood bring!”

4. Maar die wagters van die poort het gesê en geskreeu: “Sulke skrikaanjaende stellings ken ons al! Gaan daarom maar weg, want so sal jy ook oordag, ook al is jy Fungar-Hellan, nooit binne gelaat word nie, al sou jy hier vir jare op die toegang wag!”

5. Deur hierdie antwoord het Fungar-Hellan se hele wese vol boosheid raak. Hy het hom teruggetrek na sy leër en het die mynwerkers dadelik opgedra om tien treë voor die ringmuur, ses myngange tot onder die muur te grawe en dan onder die muur, groot sakke gevul met korrels sterk springstof te plaas en dit dan te ontsteek, deur middel van die lopende vuur van `n lont, wat verseker brand en nie uitdoof alvorens dit sy diens gedoen het nie.  

6. Op die bevel het seshonderd mynwerkers dadelik aan die werk gespring, die afstand presies uitgemeet en dadelik begin te grawe; en toe die son opkom, was elke afdeling reeds onder die muur. Daarna was die sak met plofstofkorrels in die gange geplaas en die lonte uitgerol en aan die buitekant aangesteek; en binne enkele minute was, na `n vreeslike ontploffing, reeds `n groot deel van die muur in brokstukke uiteengeslinger, en vir die leër was `n breë toegangspoort geopen. 

7. Toe die priesters en die groot aantal ander dienaars van hierdie tempel die verskriklike aanslag op hulle heilige muur gesien het, het hulle na die berge gevlug, maar helaas in die strik van die reeds uitgebreide wagposte van Fungar-Hellan geloop, en was hulle gevange geneem en so tot voor die generaal gelei.

8. Hy het heimlik aan Mahal gevra wat hy met hierdie weerspanniges moes doen.

9. En Mahal het gesê: “Hulle is van `n suiwer helse soort; bly daarom by jou bedreiging en laat hulle almal in stukke kap!”

10. En dadelik het Fungar-Hellan dit aan `n leërafdeling opgedra, en hulle het dadelik ingeslaan op hierdie gevangenes wat rondom vyfduisend man getel het; en nie een was daar gespaar nie.

11. Toe hierdie operasie beëindig was, word die verwoesting van die tempel en daarna die slaan van munte van die gevonde goud en silwer eers uitgevoer; en dit alles het net drie dae geduur. 

Fungar-Hellan en Mahal onderrig die afvaardiging van die heersers van die ertswinning. Die afwysende besluit van hierdie heersers met betrekking tot die bekering tot God 

(25 Junie 1844)

308 Toe die tyding van hierdie vernietigingsoperasie hom in die wyd en syd verspreide smelterye die ronde gedoen het, het die werkmeesters hewiglik geskrik en dadelik afgevaardigdes na die kamp van Fungar-Hellan gestuur en het hom onder die gepaste eerbetuigings gevra wat hierdie afskuwelike gebeurtenis sou beteken.

2. En Fungar-Hellan het hulle onderrig oor die ware God en hulle meegedeel dat die hele afgodery nou vernietig gaan word, omdat die ou, ware God andersins Sy reeds sedert oeroue tye aangekondigde oordeel, onvermydelik oor alle skepsele van die aarde sou laat kom, omdat alle afgodery vir Hom, die ewig alleen ware God, `n gruwel van die gruwels was.

3. En eers nadat Fungar-Hellan self dit aan die afgevaardigdes verklaar het, het ook Mahal hierdie afgevaardigdes gemaan tot bekering tot God, en hoe hulle dit ook onder ernstige bedreiging van `n onvermydelike oordeel aan hulle heersers moes verkondig en hulle ook daarby getrou moes vermeld hoe hulle weer barmhartigheid in God se oë sou vind, as hulle hulleself tot Hom sou wend en hoe Hy hulle van die oordeel sou verskoon.

4. Nadat hulle op hierdie wyse onderrig was, het die afgevaar​digdes weer teruggekeer en het alles getrou aan hulle heersers bekendgemaak.

5. Hulle het daarna begin om geweldig te vloek en te skel en het gesê: “Kyk net wat `n gril die hoë heersers nou weer het! Elke oomblik maak hulle ander wette en ander gode! Wat het die oprig van al die tempels hierdie koning gekos; hoe was dit nie `n gedoente en wat `n wonderlike ophef alle kante in die hele, groot ryk nie!

6. Nou bestaan die hele boel alles in alles nouliks tien jaar, en is dit afgeloop, seker omdat dit te weinig ingebring het en omdat die grotes die goud en silwer, wat gedurende hierdie tyd in die tempels opgehoop het, nie langer kan ontbeer nie! 

7. Nou moet die ou, nietige God weer aan die beurt kom, omdat Hy geen tempels en ook geen geld verlang nie, omdat Hy nêrens en niks is nie! Hy het nie eers `n goedkoop afbeelding van Homself nodig nie, omdat Hy niks is nie, maar slegs as `n God in die leë lug gesien moet word!

8. Maar let op, hierdie jaar word die tempels verwoes en die ou, Gedagtegod weer ingevoer; en die volgende jaar sal dan die belastinggaarders ook weer verskyn en sal daar, in die naam van die koning, beslis weer `n stywe skatting van ons geëis word! 

9. Dit is tog `n ware duiwelsbelewenis op die wêreld! Kan die groot leeglopers op aarde dan nooit net in gelykmatige rus en orde hulle beste gebraai verorber nie?! Moet daar dan steeds so `n narigheid wees?!

10. Nouliks heers daar rus vir `n kort tydjie, of binne een handomdraai, kom daar alweer êrens `n hongerige bedrieër van `n profeet vandaan, voorsien van sommige towerkunsies en `n paar plesiermeisies met gladde gesiggies! So `n kêrel begin dan baie brutaal op goeie geluk die groot domkoppe iets voor te speel, en die esels dans dan dadelik na sy pype!

11. Maar hulle kan die vullis van ons agterente wegvreet! Ons sal nie meer langer hulle narre wees nie! Maar nog meer ontlas ons op die nietige, ou God en Sy oordeel waarmee Hy ons dreig!

12. Ons sal dus bly soos wat ons is! En wie nie aan ons kant wil staan nie, moet maar party kies vir wie hy wil, ons sal ons nie daarmee bemoei nie; hy moet net verdwyn na watter party hy ookal kies!”  

13. Dié besluit was die vrug van die verkondiging van die ware God by die baie heersers van die mynbedryf.

14. Welke vrugte die verdere operasies opgelewer het, sal die vervolg laat sien. 

Die aanval op die stieretempel en die verwoesting daarvan 

(26 Junie 1844)

309 Toe Fungar-Hellan die gesantskap van die heersers van die mynbou laat gaan het, wat, soos reeds gemeld, tuis slegte sake gedoen het, het hy die hele leër bevel gegee om op te breek en na die gebied in die taamlike verafgeleë gebergte te trek, waar die tempel van die groot stier was, en om daar net so te werk te gaan as wat hier die geval was met die tempel van die gode van die erts en die smee.

2. Baie spoedig het die groot leër opgebreek en hom verplaas in tweehonderd lang kolonnes, wat elk tienduisend man getel het, die groot hofstoet nie ingereken nie. Binne drie dae word die streek van hierdie tempel bereik, en die hele leër het ongeveer vyf uur vanaf die tempel in `n oop omgewing halt geroep en het daar nadere instruksies afgewag. 

3. Toe Fungar-Hellan met sy gevolg aangekom het, het hy `n groot tent laat oprig en het sy hoofkwartier hier gemaak. En toe die owerstes by hom gekom het om nadere gedragsreëls te kry, het Fungar-Hellan aan hulle gesê:

4. “Het ek nie voor die aanvang van die mars hierheen gesê, om hier net so te werk te gaan, as wat die geval by die tempel van die god van die erts en van die smee was?! Waarom moet daar dan nog nadere bevele gegee word?! Julle weet waar die tempel staan en ken die taamlike hooggeleë bergkloof waarin die tempel staan.

5. Omsingel dit ook in drie groot sirkels en laat `n deel dan na die tempel gaan en dit tot op die bodem verwoes, versamel die goud en die silwer, neem alle priesters en ander tempeldienaars gevange en bring dan alles na my toe, en dit sal spoedig blyk wat verder gedoen moet word! Dit is al; gaan voer dit daarom uit!”  

6. En die owerstes het daardie bevel deurgegee aan die leër en hulle het `n slagorde opgestel om dit uit te voer.

7. Binne tien uur was die tempel omsingel en die groot afdeling, wat belas was met die verwoesting, het hom na die tempel begewe en toegang geëis.

8. Maar aangesien hulle taamlik laat in die nag aangekom het, was hulle nie binne gelaat nie.

9. Maar die opperaanvoerder het aan die poortwagter gesê: “As julle ons nie onmiddellik binnelaat nie, sal niemand van julle lewendig daarvan afkom nie!”

10. Hierop het die priesters gekom en gevra waarom hulle hulle op so `n ongewone tyd moes inlaat. En die owerste het die rede duidelik uitgelê.

12. Maar toe was dit dan ook genoeg vir die hele, byna duisend man sterk bevolking van hierdie tempel. Hulle het die ringmuur dadelik opgeklim en het begin om hulle wat toegang geëis het, met klippe te bestook. 

13. Maar hulle het hulle teruggetrek en het dadelik myngange gegrawe. Binne enkele ure was dit gegrawe en gelaai met plofstofkorrels, en nog voor die oggendskemering was die hele halfronde ringmuur verwoes.

14. Die strydmag het toe die hof binnegedring, die tempel verwoes en alle priesters en al hulle skatte in besit geneem. 

Die gesprek van die generaal met die gevangenes en hulle vrylating 

(27 Junie 1844)

310 Eers na die volkome verwoesting van hierdie tempel, en die priesters en die ander tempeldienaars deur die terugkerende krygsmag voor die tent van Fungar-Hellan en sy gevolg gebring was, en die draers van die goud en silwer hulle buitgemaakte skatte van hierdie metaalblaaie aan die munters afgegee het, het die generaal die gevangenes aan `n streng verhoor en `n streng ondersoek onderwerp en het hy aan hulle gesê:

2. “Wie het hierdie tempel laat bou? Was dit nie ek nie? Maar as ek die bouer en die eienaar van die tempel is, het ek dan nie ook altyd die volste reg om daardie eiendom van my te laat vernietig, wanneer ek dit maar wil nie?! 

3. En aangesien ek onweerlegbaar daardie reg het, vra ek aan julle: Waarom en op grond van welke aantoonbare reg het julle julle verset teenoor my verordening wat aan julle verkondig is, en my afgevaardigdes met klippe gegooi en daardeur tien mense gedood en sommiges meer of minder verwond het?”

4. Toe het die gevangenes gesê: “Heer, as ons u gesien het, dan het ons ook geglo dat `n sodanige bevel deur U mond uitgevaardig was; maar omdat ons u nie onder die stryders gesien het en ook U goed herkende stem nie verneem het nie, het ons gedink dat die noem van U naam slegs `n skandelike krygslis van die een of ander vreemde mag was, wat ons muitend en roofsugtig wou aanval het om die goud en silwer te roof, wat ons steeds vir u skatkamers vergaar het.

5. Ewemin kon ons in die nag sien of die kleding en die uitrusting uit Hanoch, of êrens anders vandaan gekom het. Daarom het ons dan ook na die klippe gegryp en het u eiendom so goed as wat ons kon verdedig! En ons is van mening dat ons ons nie strafbaar gemaak het nie, want `n getroue dienaar van sy heer sal tog eerder `n beloning, as een of ander straf werd wees!”

6. Toe Fungar-Hellan die uitgeslape uitvlug van die gevangenes gehoor het, het hy aan hulle gesê: “Goed; omdat julle dit uit trou aan my gedoen het, sal julle ook, in plaas van straf, `n beloning kry! Julle is nou vry; gaan weg van hier en handel drie dae lank na eie goeddunke! Kom na die tyd terug sodat ek julle saak dan kan bekragtig en aan julle `n nuwe amp gee!”

7. Daarop was hulle almal vrygelaat en mag gegaan het waarheen hulle wou; en hulle het hulleself, voorsien van die vrygeleide van die generaal, dadelik weer in die rigting van die gebergte begewe.

8. Maar Fungar-Hellan het dadelik die skerpsinnigste spioene agter hulle aangestuur om die vrygelatenes op al hulle weë en paaie in die oog te hou.

9. Wat verder, in die vervolg! 

Die verdwyning van die vrygelatenes in `n geheime opening in die rotswand. Terugkeer en verhoor van die vrygelatenes deur die generaal 

(28 Junie 1844)

311 Maar waarheen het hierdie vrygelatenes gegaan? Hulle het reëlreg getrek na die plek waar die tempel vroeër gestaan het. Daar aangekom, het hulle na `n rotswand gegaan, waarin `n onopvallende opening gekap was, wat groot genoeg was om deurgang aan `n mens te verleen as hy `n weinig gebuk het.  

2. Ten slotte het alle vrygelatenes in die gat verdwyn, en ons verfynde spioene het hier gewag totdat dit nag was om te sien wat daar uiteindelik weer uit hierdie opening te voorskyn sou kom; maar nóg mens, nóg dier het hom laat sien.

3. Daarom het hulle teen die aand die talryke wagters wat hulle gevolg het, byeengeroep en hulle die gat op `n bepaalde afstand streng laat bewaak, en elke wagter moes die gat goed in die oog hou, om te sien of daar iemand sou uitkom en wie dit was - maar dit was al drie dae heeltemal vergeefse moeite, want van hulle wat na binne gegaan het, het geen enkele siel meer teruggekom nie. 

4. Na drie dae het `n deel van die spioene teruggekeer en het dit aan Fungar-Hellan berig. Hy was baie verbaas en het nie geweet wat hy daaruit moes aflei nie.

5. Maar daar het nog geen uur verloop nie, of alle vrygelatenes het welbehoue teruggekom.

6. Toe het die spioene groot oë opgesit en hulle vreeslik vererg omdat hulle kennelik erg deur hierdie ossepriesters om die bos gelei was.

7. Fungar-Hellan het die spioene egter `n geheime wenk gegee, dat hulle die nog agtergeblewe spioene en wagters deur ylbodes moes laat terugbring.

8. Dadelik was die beste hardlopers ontbied om na hulle, wat nog steeds sorgvuldig wag gestaan het, toe te gaan, sodat hulle weer sou terugkeer.

9. Nog voor daar sewe uur verstryk het, was almal reeds voor die tent van die generaal byeen. Hy het na vore gekom en aan die vrygelatenes gesê:  

10. “Julle het werklik op die afgesproke tyd hierheen teruggekeer; maar dit is vir my nie voldoende om julle `n nuwe amp daarvoor te gee nie! Julle moet my nou ook getrou vertel waar julle hierdie drie dae was en wat julle daar gedoen het, want daaruit kan ek eers duidelik aflei of julle drie dae gelede, toe my krygers in die aand toegang verlang het, hulle wel in erns uit ware trou, my met klippe aangeval het! Praat daarom nou, en bedink dat elke leuen julle `n sekere dood sal bring!”

11. Die bedreigdes het gesê: “Het u ons nie drie dae lank vrye reg gegee nie? Hoe kan u dan nou rekenskap van ons verlang? Mag ons dan nie gedoen het wat ons wou nie?”

12. Maar die generaal het gesê: “Juis deur hierdie vryheid het ek julle beproef, en dit was noodsaaklik om julle in `n belangrike nuwe amp toe te vertrou! Daarom kom daar nou na hierdie skoling die belangrikste toetsing waarin julle julleself kan bewys of vir ewig kan val! Gee my daarom dadelik, sonder verdere teenspraak, antwoord op my eerste vraag wat aan julle gestel is, anders laat ek onmiddellik tienduisend swaarde bokant julle koppe speel!”

13. Hierop het die bedreigdes baie verbaas gelyk, en een van hulle het gesê: “Heer, as u dan alles wil weet, weet dan dat ons gedurende hierdie drie dae swaar boete gedoen het, om ons met onsself te versoen, omdat ons u so erg deur ons onwetendheid beledig het!”

14. Hier kon die generaal nouliks sy lag inhou en het daarom gesê: “A, dit vind ek goed! Maar waar is die geheiligde plek van julle boetedoening, sodat ek self daarheen kan gaan om `n groot gedenkteken daar op te rig vir julle trou aan my?”

15. Nou het die valse boetelinge op hulle lippe gebyt en een van hulle het maar net gesê: “O heer, dit is `n baie afskuwelike, huiweringwekkende grot in die gebergte, en daar sou `n gedenkteken wel baie sleg tot sy reg kom; dit sou u tog nie wil nie!”

16. Fungar-Hellan het egter gesê: “O, dit pla my nie; ons sal die huiweringwekkende plek wel mooi maak! Daarom op pad en na die geheiligde plek!”

17. Hierop het die boetelinge bleek geword en moes hulle op die baie warm pad begewe. 

8. Hierna die vervolg! 

Fungar-Hellan voor die grot in die rots. Die inligting van Mahal en die vrygelatenes oor die grot 

(1 Julie 1844)

312 Toe die stoet met boetelinge en die gevolg van alle uiters bekwame spioene en hulle wagters en ook Fungar-Hellan self met al sy amptenare van die hof, die plek bereik het, waar die tempel vroeër gestaan het, en waar ook die bekende opening in die rotswand `n klein afstand verder was, het die owerste van die spioene na Fungar-Hellan geloop en gesê: 

2. “Heer, heer, kyk, hier is die opening waaroor ek dit het; die deur u vrygelatenes het daar na binne gegaan en het toe nie meer tevoorskyn gekom nie!”

3. Toe Fungar-Hellan hierdie wenk gekry het, het hy hom tot sy Mahal gewend en hom gevra om hierdie grot te beskryf en te vertel wat daarmee aan die gang was.

4. En Mahal het gesê: “O vriend, niks makliker as dit nie! Kyk, dit is ten eerste geen deur die natuur gevormde opening nie, maar mense het in hierdie nie baie harde klipmassa `n gat geslaan, en die spore van die beitel is nog baie duidelik te sien!

5. En aangesien dit mensewerk is, is dit ten tweede sekerlik nie so-iets as die toegang tot `n natuurlik gevormde onderaardse ruimte in die berg nie, maar `n gang na `n deur rotse omgewe bergland, of dit is die toegang tot een of meer onderaardse, kunsmatig deur mense gemaakte vertrekke, waar hierdie boetelinge verseker nog menige swaar klonte goud verborge hou!

6. Dit is sekerlik een van beide, so nie altwee tegelyk, te meer omdat die na binne geklimde boetelinge, langs `n ander weg na jou toe kon kom! 

7. Nou kom dit op die ondersoek van jou kant neer! Maar ondervra eers die boetelinge! As hulle jou die waarheid vóór die ondersoek vertel, skenk hulle dan, na die uitvoering van die ondersoek, die lewe; wanneer hulle jou egter vooruit belieg, maak hulle dan dood, en wel deur hulle in te messel in hulle eie holestelsel!” 

8. Na hierdie woorde van Mahal het Fungar-Hellan hom dadelik tot die boetelinge gewend en hulle gevra, sonder dat hulle iets van Mahal se verklaring gehoor het, wat daar aan die gang was met die opening, waar hulle drie dae tevore na binne gegaan het.

9. En die boetelinge het gesê: “O heer, daardie gat is maar net `n erbarmlike toegang tot `n smerige boetegrot, wat `n nog smaller uitgang in `n baie verlate rotsgebied het, waar niks anders as wilde bessies groei, wat die boetelinge tot `n karige voedsel gedien het nie!

10. Vanuit die streek kan mens ook langs `n baie moeilik begaanbare weg na die vlakte kom, maar mens het daarby met duisend lewensgevaarlike dinge te kampe! En die weg het ons ook vandag gegaan, sodat ons boete volkome sou wees!

11. Heer, heer! U kan hierdie opening nou self van naderby laat ondersoek en as u tot `n ander bevinding kom, kan u met ons doen wat u wil!” 

12. En die generaal het die myngrawers geroep en aan hulle gesê: “Bring dadelik tienduisend fakkels hierheen, dan sal ons dadelik met die ondersoek van hierdie opening begin!”

13. Die grawers het dadelik vertrek om aan die bevel van die generaal te voldoen. 

Die ondersoek na die geheime grot en die ontdekking van die geheime opening bokant in die wand van die grot 

(2 Julie 1844)

313 Toe die tienduisend fakkels gebring was, het Fungar-Hellan duisend van die sterkste en trouste manne van die afdeling myngrawers geroep, het aan elkeen van hulle tien fakkels gegee en vervolgens aan hulle gesê:

2. “Maak hier die leidraad vir die myngang vas, laat dan elkeen van julle `n fakkel aansteek en gaan met groot versigtigheid en behoedsaamheid die opening binne.

3. Ondersoek alles hoogs noukeurig, slaan geen enkele sygang oor nie, en waar aan die klipbinnewande ook maar spore van `n kunsmatige afdigting van die een of ander sygang mag vertoon wat julle by die skynsel van duisend wit liggewende fakkels goed sal kan sien, breek dan daardeur, en beskou geen enkele kleinigheid as nie die moeite werd vir julle ondersoek nie! 

4. As julle alles noukeurig ondersoek het, kom dan terug en doen verslag aan my, en ek sal my dan self van alles oortuig en julle vervolgens ryklik beloon en hierdie streng boetelinge volgens die beste maatstaf reg laat wedervaar! Gaan nou en voer my bevel uit!” 

5. Op die bevel het die duisend myngrawers aan die werk gegaan en alles sorgvuldig gedoen wat hulle beveel was. Maar in die begin van die ondersoek het hulle werklik niks anders gevind as wat die streng boetelinge verklaar het nie: Naamlik eers `n smal, lae en ongeveer honderd vadem lange gang, wat verskillende draaie deurloop het; aan die einde van hierdie gang was `n taamlike ruim vertrek, wat wel twee duisend mense kon bevat.

6. Die wande van die vertrek was aan alle kante van stewige swart gesteente en daar was slegs aan die teenoorliggende sy `n net so smal opening as die eerste; deur die tweede opening het hulle dan ook spoedig in `n baie droë, rotsagtige omgewing gekom, waarin werklik niks anders as enkele wilde bessiestruike voorgekom het nie.

7. Nadat die myngrawers dit alles noukeurig bekyk het en verder niks gevind het wat verdag voorgekom het nie, het hulle weer teruggekeer en hiervan getrou verslag aan die generaal gedoen.

8. Maar hy het gesê: “Nee, nee! Ek kan nie glo dat hierdie streng en fanatieke boetelinge so opreg sou wees nie! Gee my `n fakkel en die leisnoer in die hand, dan sal ek myself van alles oortuig!”

9. Hierop het die generaal `n fakkel geneem en met die myngrawers die grot binnegegaan, het spoedig in die vertrek gekom en die wande nougeset ondersoek en het niks anders verdag gevind, as die buitengewoon swart kleur daarvan nie. 

10. En daarom het hy aan die myngrawers gesê: “Daar skyn een rede te wees vir hierdie kleur! Die wande is wel oral vas; maar ek vind die vertrek baie hoog! Gaan haal daarom `n goeie leer, dan sal ons ook die hoër deel van hierdie klipwand in oënskou neem!”11. Daarop was `n mynleer gehaal en die boonste gedeelte van die wand ondersoek, en het die mense, tot verbasing van almal, op `n hoogte van drie vadem `n behoorlike ruim opening gevind en het uit `n verre diepte ook so-iets soos stemme van baie mense verneem.

12. Toe het Fungar-Hellan gesê: “Terug nou; want `n langer oponthoud hier, sou vir ons kan gevaarlik word! Maar nou het ek wel wat ek eintlik wou gehad het; vanaf hier sal die boetelinge `n wegwyser vir ons wees!” 

13. Daarop het elkeen hom vinnig teruggetrek uit hierdie kunsmatige grot.

14. En toe Fungar-Hellan weer behoue teruggekom het, het hy dadelik die boetelinge na hom toe ontbied en hulle nadere gegewens oor die hooggeleë opening in die wand van die vertrek binne hierdie rotswand gevra.

15. Die boetelinge het begin aarsel en één het daar in sy angs gesê: “Nou is alles verlore!”

16. Die verdere in die vervolg! 

Die ontmaskerde boetelinge. Die raad van Mahal aan die vertoornde Fungar-Hellan. Die opblaas van die grot. Die bekentenis van die boetelinge en hulle begenadiging 

(3 Julie 1844)

314 Toe Fungar-Hellan gesien het hoe terneergeslae die boetelinge was deur sy vraag, en hy ook die min of meer onwillekeurige: “Ons is verlore!” gehoor het, het hy aan Mahal gesê:

2. “Luister, my hooggeagte broer en vriend! Ek dink dat ons korte mette moet maak met hierdie duisend boetelinge! Hulle misdaad is so goed as volkome bewys: Wat het ons nog meer nodig?

3. Hierdie kêrels laat ek dadelik uitmekaar kap; vervolgens gaan ek tweehonderd sakke plofstofkorrels na hierdie kunsmatige grot toe bring en dit laat aansteek, sodat die hele massa kan ontplof. Ons sal op die manier die gouste agter die geheime van die groot skurke kom! Wat dink jy, het ek gelyk of nie?”

4. En Mahal het gesê: “Beste vriend, jy het weliswaar gelyk, maar solank as wat ons die saak sonder bloedvergieting kan afhandel, laat ons die swaard in die skede en handel daarsonder! Maar laat die grot in ieder geval verwoes soos wat jy dit bepaal het; dan sal jy op baie geheime afkom wat van taamlike groot belang sal wees!”

5. Toe Fungar-Hellan dit van Mahal verneem het, het hyself opdrag aan die myngrawers gegee en hulle het dadelik tweehonderd sak met die kragtigste springstofkorrels na die swart vertrek gebring en toe die lonte uitgelê. Toe almal hulleself op `n groot afstand teruggetrek het, het hulle dit aangesteek, en het toe natuurlik ook tot op `n behoorlike afstand gevlug. Waarom? Dit sal tog duidelik wees, ook sonder uitleg!

6. Binne `n klein rukkie het die lopende vuur die sak bereik; daar het `n oorverdowende knal geklink, en `n hele berg was in brokstukke in die rondte geslinger.

7. Eers na die ontploffing het die mense opnuut ondersoek ingestel, maar niks besonder belangrik onder die puin van die berg gevind nie. Etlike goudklonte en verskeie uiteengerukte mense was dan ook al wat `n mens kon vind.

8. Na die ondersoek wat ongeveer drie dae geduur het, het die generaal die boetelinge weer voor hom laat bring en aan hulle gesê: “Waarlik, ek sal julle nou nog die lewe skenk en die vryheid gee, as julle my die rede sê waarom julle my voortdurend as bedrieër behandel het, terwyl ek tog altyd soveel goed vir julle gedoen het! Waarom het julle hierdie grot gemaak en daardie goud daarin verberg?”

9. Hierop het een van hulle na vore getree en gesê: “Heer, heer, ons het dit uit vrees vir u gedoen! Want ons het lankal `n sterk vermoede gehad dat u spoedig so-iets sou doen, en daarom wou ons `n reserwe penning vir onsself weggebêre het vir die dae wat ons amp sou ophou en ons geen inkomste meer sou hê nie.

10. Sien, dit is dan ook al en die rede vir hierdie kunsmatige grot! Maar die mense wat u by die verdagte hoë deurgang gehoor het, was ons broers! Hulle lê nou begrawe; ek sou wil hê dat dit ook reeds met ons die geval was! Nou weet u alles, maar bedink dat ons ook mense is!” 

11. Toe die generaal dit gehoor het, het hy hom by sy belofte gehou en het hulle die lewe geskenk en hulle die nodige vryheid gegee. 

Die vertrek van die leër na die sontempel, oorgawe en verwoesting van die tempel sonder bloedvergieting. Die inname en verwoesting van die vuurtempel en die tempel van die windgod 

(4 Julie 1844)

315 Nadat hy die duisend boetelinge eers in die leër ingedeel het, het Fungar-Hellan die hele leër weer laat versamel en gereedgemaak om verder te trek.

2. Toe die hele leër, na verloop van `n dag en `n nag, weer saamgetrek en marsvaardig gemaak was, het Fungar-Hellan dit laat optrek na die sontempel, waarvan die verowering en die verwoesting niks gedenkwaardig gebied het nie, omdat die priesters hulle dadelik oorgegee het en selfs eiehandig aan die verwoesting van hierdie tempel saamgewerk het; hulle het net gevra om die groot hol spieël vir ander wetenskaplike doeleindes te gebruik, wat hulle gedurende die tien jaar leer ken het by die verrigtinge tydens die offerdiens. Fungar-Hellan het dit ook graag toegestaan, omdat hy self `n groot vriend van allerlei kunste en wetenskappe was.

3. Na `n verblyf van drie dae, wat die leër gebruik het om uit te rus en die generaal om munte te slaan van die buitgemaakte goud- en silwer, het die leër weer opgebreek en op bevel van die generaal na die tempel van die vuurgod gegaan. By die verowering en verwoesting daarvan het dit egter wel bietjie hardnekkiger daaraan toegegaan, omdat die aantal priesters baie toegeneem het en hulle hulleself wyd na alle kante versprei het; want in die omgewing van elke vuurspuwende berg was `n bytempel van daardie god opgerig, waar daar dan met feesdae allerhande kunsvuurwerke geproduseer was, in ruil vir ryk offers. 

4. En so was daar vir die verwoesting van hierdie tempel, met al sy bytempels, `n langer tyd nodig en was daar op verskeie punte ook meer verskillende probleme as by die vorige tempel. In geheel het dit veertig dae geduur en het alles grotendeels sonder bloedvergieting verloop, tot op een enkele bytempel na, wat op `n steil rots gebou was en waarvan die priesters staat gemaak het op hulle stewige posisie en geen gehoor wou gee aan die uitnodiging om hulle oor te gee nie. Hierop was die groot rots aan alle kante ondermyn en opgeblaas, wat natuurlik al die hardnekkige priesters hulle ondergang gekos het.

5. Na die verwoesting van hierdie tempels en na die beëindiging van die slaan van die goue- en silwer munte, wat hier meer as tweemiljoen pond bedra het en waarvoor tweeduisend kamele voor nodig was om dit weg te bring, het die leër opgebreek na die tempel van die god van die winde. Hierdie god het dit egter vir Fungar-Hellan vinnig moeilik gemaak, voordat hy onderwerp kon word. Want ten eerste het die priesters die water van die meer deur geweldige sluise in sy vier aflope, steeds hoog gehou. As daar nou van die een of ander kant iets vyandelik genader het, dan was die sluise geopen, en `n geweldige watermassa het hom woedend oor die vyande uitgestort op elke moontlike toegang tot hierdie tempel. En ten tweede was hierdie priesters ook volledig op hoogte daarvan hoe hulle alles met elektrisiteit kon manipuleer en hoe hulle omgewing ontoeganklik gemaak kon word daarmee. 

6. En so het Fungar-Hellan meer as `n halfjaar nodig gehad voordat hy in staat was om hierdie tempel te bemagtig.

7. Na die verwoesting van hierdie tempel, het die leër na die tempel van die watergod opgetrek. Oor die verowering van hierdie tempel hierna meer! 

Die mars van die leër na die watertempel. Die probleme by die inneem van die watertempel 

(5 Julie 1844)

316 Toe die hele omvangryke leër, na `n mars van baie dae, die groot meer bereik het, het hulle aan die breë oewers en strande van die meer laer opgeslaan. In die middel daarvan was `n eiland waarop die tempel van die watergod gebou was.

2. Eers na `n rus van drie dae het Fungar-Hellan nadere bevele uitgedeel met betrekking tot die aanval op hierdie tempel en plek waarop die tempel gestaan het, wat so buitengewoon goed deur die natuur beveilig was.

3. Aanvanklik wou Fungar-Hellan die hele meer, met `n omtrek van baie myle, deur `n enkelvoudige linie van krygers laat omgewe het, maar die terreingesteldheid het baie spoedig onoorkombare probleme opgelewer, wat sy plan geheel en al onuitvoerbaar gemaak het. Want die meer het op sommige plekke in uitgestrekte steil rotswande geëindig, en op ander plekke het dit geëindig in onafsienbare ver uitgestrekte poele en moerasse.

4. Omdat so `n plan noodsaaklikerwys laat vaar moes word, was daar spoedig `n ander plan ontwerp, naamlik dat Fungar-Hellan in die verloop van ses weke, twintigduisend platboom vaartuie sou laat maak, waarvan elk maklik plek gebied het aan `n honderd man. Hierdie vlotte was van die mooiste seders gemaak, wat elk twaalf vadem lank was, sodat dan ook die hele vlot oral dieselfde lengte gehad het en daarby ook `n breedte besit het van ses vadem.

5. Toe hierdie vlotte klaar was en voorsien van die nodige roeispane, relings, banke, ysterstoomketels en voorraadkiste en ander klein opbergruimtes vir allerlei oorlogsmateriaal, was hulle beman en is die bevel gegee om die hele eiland te omgewe en streng daarop toe te sien dat geen mens die eiland verlaat nie, nóg dat iemand die eiland genader het.

6. As die beleëraars deur die beleërde eilandbewoners sou gevra word, wat dit sou beteken, dan moes hulle die wil van die generaal ronduit bekendmaak en sê: “As julle julle onvoorwaardelik aan die wil van die generaal onderwerp, dan sal julle sy vriende word; maar in die teenoorgestelde geval is julle sy grootste vyande, wat hy deur die swaard sal verdelg!” 

7. Met dié instruksie het die vlotvaarders na die taamlike verafgeleë eiland gegaan en dit so volkome met hulle vlotte beleër, dat daar geen mens meer op of af kon gegaan het nie.

8. Die beleëring het nog geen dag geduur nie, of die priesters ervaar al wat daar aan die gang was. Hulle het daarom `n afvaardiging na die beleëraars gestuur en laat vra of hulle dadelik die wil van die groot Fungar-Hellan kon uitvoer, want anders kon die god van die water maklik vertoornd word.

9. Toe die beleëraars dit van die afgesante gehoor het, was hulle baie verheug en het dadelik tienduisend man na die eiland gevoer en het hulle aan land begewe. Maar toe hulle op die plek van die tempel aangekom het, het hulle geen spoor meer van `n tempel vind nie, maar wel oral lieflike landhuise waarin baie gewone boere gewoon het.

10. Toe die tienduisend met die deursoeking van die hele eiland klaar was, het hulle gesê: “Wat doen ons nou hier? Hier is niks te verwoes nie; laat ons daarom maar liewer terugkeer en alles aan die generaal meld!”

11. So gesê so gedaan; en toe Fungar-Hellan dit gehoor het, het hy hom baie daaroor verbaas en het nie geweet wat hy moes doen nie. 

12. Hieronder die vervolg! 

Mahal se inligting oor die verdwene tempels en die lis van die priesters. Die oproep aan die priesters om voor die generaal te verskyn 

(8 Julie 1844)

317 Omdat Fungar-Hellan die saak nie kon deursien en nie kon begryp hoe op die baie goed bekende eiland, geen spoor van die een of ander tempel te vinde was nie, terwyl hy self nog `n paar jaar gelede saam met koning Gurat hier was en hy homself baie goed van die bestaan van die tempel oortuig het, het hy hom weer tot Mahal gewend en hom gevra of hy hom kon sê hoe dit gekom het dat die tempel nie meer daar was nie. 

2. En Mahal het gesê: “Hoe kon jy nou gedink het dat hierdie baie uitgeslape priesters niks sou gehoor het van die verwoesting van die ander afgodetempels nie?! 

3. Sien, daar was al aan hulle melding gemaak van die feit dat die tempel van die god van die smee verwoes was! Daarvan het hulle dadelik gebruik gemaak, hulle het alles afgebreek wat aan die afgod gewy was, van die afgodseiland `n egte mooi, bewoonbare land gemaak, huise gebou en vervolgens die grond onder mekaar verdeel, ook die goud en silwer en die skoonheidsgodinne, wat onlangs hierheen gevlug het, na aanleiding van `n sekere gebeurtenis. En hulle lewe hier in hierdie omstandighede, in wêreldse opsig, nou al meer as `n jaar baie gelukkig. 

4. Maar in geestelike opsig is hulle heeltemal dood, want hulle weet nie één woord meer van `n ware, ewige God nie! Daarom moet jy hier nie kyk na `n materieel bestaande afgodery nie, maar eerder na die verwoesting van die totale geestelike duisternis wat nou op die waarlik ryk en mooi eiland heers!

5. Want sien, aangesien hierdie priesters nou geen tempels meer mag hê nie, aanbid hulle die water van die meer en prys die fonteine met die mees verhewe, maar ook buitengewoon leuenagtige aanroepings. Hulle skool die volk en predik van die mag en krag en ewige eer van die water, en stel dit voor as die ware, lewende heilige wese van God, waarin alle volheid van die lewe woon; kortom, ek sê jou, hierdie priesters onderrig die goddelikheid van die water op so `n manier, dat jy self nie seker daarvan sou wees dat jy daardeur nie geheel en al gegryp sou word nie!

6. Daarom was dit hier noodsaaklik om hierdie priesters `n les te leer, anders loop die gees van al hierdie mense gevaar om in die water van hierdie priesters oor te gaan!”

7. Toe Fungar-Hellan dit gehoor het, wou hy self op die eiland gewees het, om alle priesters self te onderrig.

8. Maar Mahal het gesê: “Vriend, so sal jy weinig bereik; maar ons het `n spreekster hier, naamlik my dogter Agla, en `n spreker, dit is my seun Kisarell! Laat die priesters daarom hierheen kom, dan sal ons sien wat daar met hulle gedoen kan word!” 

9. Daarop het die generaal `n sterk mag gestuur om die baie sluwe priesters te gaan haal, en hulle het ook dadelik met groot bereidwilligheid en oorgawe, volgens die wil van die generaal, gekom. 

Hoofstuk 318 

Onderrig deur die mooi Agla aan die waterpriesters op die wens van Fungar-Hellan 

(9 Julie 1844)

318 Toe die waterpriesters voor die aangesig van Fungar-Hellan gekom het, het hulle belaglik diep gebuig en een van hulle begin die woord as volg te voer:

2. “Oneindige, allerhoogste, bo alles almagtige god van die gode, vors van die vorste, heer van die heersers! O jy, vir wie alle grondslae van die aarde bewe en alle waters bewend na die geluid van sy stem luister, wie die grondslag van hemel en aarde gelê het en die groot stad vir miljoene volkere na u welgevalle gebou het, o, laat ons afskuwelike wurms allergenadigs weet wat u van ons verlang!”

3. Daar het `n algemene gelag uitgebreek in die groot tent van die generaal oor hierdie uiters dom openingswoorde, en die generaal het hom na Agla gekeer en het haar versoek, om hom nou volgens die raad van haar vader, tot hierdie uitgesproke narre te wend om hulle deur enkele korrekte woorde van hulle dwaasheid te oortuig en hulle dan `n goeie les te leer. 

4. En Agla het in haar grys kleed van die agtergrond na vore gekom, haar hare geskei en haar buitengewoon mooi gesig aan hierdie vleiende mooipraters getoon, wat hierdie wellustige priesters nagenoeg sprakeloos gemaak het, want hulle het half versteend daar gestaan, en geeneen van hulle het sy hoof ook maar `n millimeter beweeg om hierdie lus vir die oog nie één enkele oomblik uit die gesig te verloor nie. 

5. Agla het die priesters geruime tyd deurgekyk en ten slotte aan hulle gevra: “Waarom staan julle so stom en dom voor my? Sê my liewer of julle vroeëre woorde tot die generaal ernstig bedoel was, dan sal ek julle `n ander woord gee! Praat; ek gebied dit aan julle, in die Naam van die groot, ewige God!”

6. Maar toe die priesters die soet stem van Agla gehoor het, was hulle so verruk daarvan dat hulle niks as enkel stom of veel meer ongeartikuleerde geluide voortgebring het nie soos: “A a a, o o o!” 

7. Slegs een van hulle het nog soveel krag besit, dat hy die volgende baie dom sin uitgekraam het: “O, o, o, jy is, sonder weerga! O, o, o, jy eindelose beliggaming van alle, alle, alle vroulike skoonheid! Wie kan jou aanskou en lewe tegelyk?! Wie kan praat wanneer sy ore die hemelse geluide van die sfere en harmonieë uit jou mond gehoor het?! O o o jy skoonste, skoonste, skoonste jy hemelse, hemelse, hemelse!”

8. Hierop het die verrukking ook die mond en die tong van hierdie spreker verlam, en so het alle priesters nou verstom daar gestaan.

9. Onwillekeurig moes Fungar-Hellan daaroor gelag het, en hy het aan Mahal gesê: “Daar het ons nou die dwase! Wat kan daar nou met hulle begin word? Hulle is heeltemal deur die aanblik van Agla betower! Ons moet die liewe Agla weer laat terugstaan, anders word hierdie kêrels nog waansinnig van liefde en dan sal ons niks meer met hulle kan aanvang nie!” 

10. En omdat Mahal dit self ingesien het, het hy Agla na hom toe geroep en aan haar gesê: “My liewe dogter, hier sal jy niks bereik nie; verberg jou daarom weer, anders beleef ons nog `n smadelike vertoning!”

11. En Agla het haar vader gelyk gee en haar onverrigter sake teruggetrek.

12. Daarop was Kisarell geroep. Toe hy te voorskyn gekom het, was hy deur die priesters as die verklede Agla beskou, omdat hy baie soos Agla gelyk het. Hy het daardeur `n nog groter verrukking by die priesters veroorsaak; maar het niemand tot spraak gebring nie en moes hom daarom ook terugtrek.

13. Wat verder, in die vervolg! 

Mahal se opheldering aan Fungar-Hellan. Die mislukte lering van die waterpriesters, as beeld van die mislukking van die goddelike liefde by ons mense 

(10 Julie 1844) 

319 Noudat Fungar-Hellan en Mahal hulle daarvan oortuig het dat die advies van Mahal hier vir die eerste keer misluk het, het Fungar-Hellan aan Mahal gevra: “Broer in God, die enig ewig Ware, hoe het dit nou gebeur dat jou raad vrugteloos is en volgens wat dit lyk, ook geen korrekte basis het nie?” 

2. En Mahal het gesê: “Broer, enkele oomblikke gelede het dit vir myself ook vreemd voorgekom, omdat ek tog slegs gesê het wat tot my gekom het vanuit die gees van die Heer; maar nou begryp ek goed waarom ek so `n raad verkry het, en waarom dit vrugteloos moes wees!

3. Sien, hierdie hele gebeurtenis stel ons eie verhouding tot God voor!

4. Hierdie wellustige, wêreldsgesinde priesters stel ons mense voor in hierdie tyd. Ons het met `n groot leër gekom na hierdie waterdienaars; so het God ook in die begin as `n almagtige, onverbiddelike regter vir die eerste mensepaar gekom. 

5. Maar dié paar het berou gekry oor hulle begane sonde ten opsigte van God; en God het in `n vriendelike gewaad gekom en die mens weer in sy eerste geestelike welstand geplaas. Toe het die mens baie spoedig weer die toorn van God vergeet en het teen die goddelike vriendskap gesondig. 

6. Maar God wou Sy vriendskap nie weer so gou in toorn omgesit het nie, maar in `n nog groter liefde, genade en barmhartigheid, en wou die bedorwe mensegeslag slegs weer deur die liefde heeltemal vir Hom wen. 

7. Alleen - toe die mense die Aangesig van God se liefde aanskou het en haar soete stem gehoor het, was hulle in die begin een en almal wederliefde, maar in die liefde het hulle met verloop van tyd `n dermate groot toegeeflikheid en geduld gesien, dat hulle hulleself net nie kon voorstel dat Hy ooit weer `n oordeel sou bring nie!

8. In die begin het die mense God so hewig bemin, dat hulle met hulle suiwer liefde ook alles omvou het wat God geskape het; maar met verloop van tyd het hulle met hulle liefde, hoe langer hoe meer, aan die sigbare skepping gehang en het langsamerhand weer heeltemal van die goddelike liefde vergeet en dit het sover gegaan dat die goddelike geduld `n diep skeuring gekry het en dat die heeltemal na buite gekeerde mensegeslag weer met `n algemene oordeel besoek moes word en nou soveel te meer besoek sal moet word. Want die mense weet niks meer van God nie, soos hierdie priesters hier, wat jy die mag op die eiland gegee het, soos wat God dit aan die mense oor die aarde gegee het. 

9. Maar aangesien hulle hierdie mag misbruik het, het ons gekom om dit van hulle af weg te neem; hulle het ons egter deursien en het hulle omstandighede sodanig maskereer, dat ons niks aan hulle kan doen nie.

10. Ons het ons daarom oor hulle erbarm, het hulle na ons toe geroep en wou hulle deur die aangename gesig van die liefde, in die persoon van Agla en Kisarell, weer die ware liefde en die ware besef van God teruggee.

11. Maar welke uitwerking het dit op hierdie priesters gehad? Kyk, hulle was nog wellustiger en sinneliker geraak, selfs voor ons oë! 

12. En kyk, net so is ons mense teenoor God! Hoe meer liefde en geduld Hy aan ons bewys, soveel te meer keer ons ons sinnelike na buite en word dan vervul van eieliefde, selfgenoegsaamheid en wil ten slotte, niemand buiten onsself meer hoog ag nie, en daarom ook nie vir God nie! 

13. Al bely ons God ook met die mond, ons verloën Hom egter met elke daad van ons! Want God verloën Homself heeltemal en wend al Sy skatte na ons toe; maar in die beste geval doen ons dit so, dat ons slegs die kleinste deel aan ons broers gee en die grootste deel altyd vir onsself behou! 

14. Kyk, daarom het die Heer dit nou ook so voor ons oë laat gebeur, sodat ons daardeur kan besef dat ons onsself nou presies so teenoor Hom gedra, as hierdie priesters teenoor ons! 

15. Sodat ons onsself nie volledig in ons selfsug te buite gaan nie, moet God Hom nou ook net so in Sy liefde terugtrek, soos wat Agla en haar broer hulle vir hierdie priesters moes terugtrek!

16. Begryp jy nou die mislukking van my raad? Kyk, dit is die beeld van die mislukking van die goddelike liefde aan ons mense!”

17. Die verdere in die vervolg! 

Fungar-Hellan se openhartige kritiek op Mahal se verklaring. Mahal se bedroefdheid en profesie oor die deurbraak van die hooglanders 

(11 Julie 1844)

320 Toe Fungar-Hellan die enigsins onbegryplike en taamlike uitgebreide antwoord op sy kort vraag van Mahal gekry het, het hy aan hom gesê:

2. “Beste vriend, jy kan wel gelyk hê, maar desondanks lyk jou verklaring oor die mislukking van jou raad meer na `n knap versinde uitvlug as egte waarheid te wees!

3. Want sien, ook ek is baie goed tuis in die leer van die ooreenstemmings en weet baie goed wat daar agter `n natuurlike verskynsel skuil; maar ondanks hierdie kennis, het ek nie dit in die verskynsel gevind, wat jy na vore gebring het nie! 

4. Waarlik, dit sou vir my, noudat jy al my vertroue besit, onskatbaar beter gewees het as jy openlik aan my sou beken het dat jy jou ook `n keer vergis het, in plaas van om met hierdie uitgebreide wysheidsfrase te kom, waaruit ek kan aflei wat ek wil; - ek kan dit glo, maar ek kan dit ook netso goed ontken!

5. Maar ek sal jou sê wat die eintlike rede van die mislukking van jou raad is!

6. Sien, dit is `n baie natuurlike: Jy het dit goed bedoel en het by jouself gedink dat hierdie verwilderde priesters hulle die beste deur die woorde van `n meer as mooi vroulike wese sal laat bekeer! En daarom het jy my die raad gee, waarby jy net die groot hitsigheid van hierdie kêrels oor die hoof gesien het en dit was presies die rede van die mislukking.

7. Origens maak dit nie saak nie! Jy bly natuurlik nog my intiemste vriend; dit sou vir my slegs beter gewees het, soos wat ek alreeds gesê het, as jy dadelik met die onverbloemde waarheid gekom het, in plaas van hierdie verklaring, wat aan die hare daarby gesleep is!

8. Ek versoek jou daarom nou om goeie raad te gee en my te sê wat daar met hierdie geil bokke moet gebeur; moet hulle in die lewe bly, of moet ek hulle deur die swaard laat ombring? Gee vir my die suiwer wil van God, dan sal ek oombliklik daarvolgens handel!”

9. Toe Mahal hierdie woorde van Fungar-Hellan verneem het, het hy op `n ietwat bewoë toon gesê: “Vriend en broer, waarom het jy dit nou aan my gesê en daardeur nie vir my nie, maar vir God Self as `n leuenaar uitgemaak?! 

10. Sien, dit sal jou nou spoedig `n groot stryd oplewer, sodat jy hewig deur God getugtig sal word! Omdat jy my woorde, wat baie saggeaard was, nie geglo het nie, glo dan nou wat ek jou tans sal sê!

11. Jy het die bewoners van die hoogland heeltemal vergeet en dink nie meer daaraan dat hulle jou ooit weer enige las kan besorg nie; maar die tien nog lewende vorste het met verloop van die tyd tog wel die woorde van `n bode uit die hoogte ter harte geneem, het hulle wet aangaande verwekking herroep, wat in stryd was met hierdie woorde, maar het in ruil daarvoor, `n groot premie in die vooruitsig gestel, vir hulle wat `n weg na die laagte tot stand sou kon bring.

12. En ek sê vir jou: Nou op dié oomblik staan daar `n mens voor die tien vorste in hulle goue paleis, wat aan hulle `n plan voorlê, wat hy deur `n ingewing van Bo bedink het. Volgens daardie plan kan en sal die laagte onteenseglik bereik word. En reeds môre word die hand aan die werk geslaan en jy sal die werk met miljoene oë aanskou en tog nie in staat wees om dit ook maar in die minste te verhinder nie.

13. Dit sal vir jou `n teken van waarheid wees, dat my verklaring nie `n leë uitvlug van my gees was nie, maar `n ewige waarheid van God!

14. En wat jy met hierdie priesters moet doen? Hieroor sê die Heer: “Laat hulle gaan na waar hulle vandaan gekom het, want aan hulle gees is niks meer te verander nie, omdat hy dood geword het deur die ontug van hulle vlees! En wanneer die water sal kom, sal hulle die eerstes wees wat in die vloed hul dood sal vind!” 

15. Toe Fungar-Hellan dit gehoor het, het hy die priesters dadelik laat gaan, die leër byeengeroep en toe na die plek getrek wat Mahal hom daarna presies aangedui het, naamlik waar die hooglanders sou deurbreek. 

Die leërkamp van Fungar-Hellan langs die wand van die gebergte. Die dreigement van die twyfelende generaal aan Mahal. Mahal se profetiese waarskuwing. Die vreeswekkende instorting van die bergwand wat deur die hooglanders ondermyn is. Mahal se raad tot vrede 

321 Die plek waar die hooglanders `n weg na die diepte gebaan het, was honderd myl noordoos van Hanoch en dertig myl van die meer wat die waterdienaars op sy eiland gehad het. Hierdie plek was `n wyd uitgestrekte woesteny waar, behalwe `n paar wilde bessiestruike, niks gegroei het nie. Maar tog was die gebergte in die verlede ook hier langs `n uitgestrekte gebied van twintig uur, tot op `n hoogte van dertig vadem loodreg afgesteek, en daarom kon mens nêrens van bo na onder of van onder na bo gekom het nie.

2. Op `n afstand van ongeveer honderd-en-vyftig vadem van die bergwand, het Fungar-Hellan sy geel- en rooikleurige tent opgeslaan; en toe daardie hele groot leër langs die bergwand ingedeel en geleër was, het Fungar-Hellan aan Mahal, wat op sy bed uitgestrek het, gesê:

3. “Vriend, ons is nou hier, volgens jou raad, gelaer, maar ek sien in die verste verte nog niks wat met jou voorspelling ooreenkom nie! Het jy my vir die gek gehou?! Werklik, hoewel ek jou innigste vriend is, sê ek jou egter tog dat so `n foppery jou baie duur te staan sou kan kom!”

4. Maar Mahal het gesê: “Pas jy maar op dat die foppery van bo jou uiteindelik nie te duur te staan sal kom nie! Wat my aangaan, kan jy my hiermee, soos in alles, niks ten laste lê nie!”

5. Nouliks het Mahal hierdie woorde gespreek, of daar ontstaan skielik van bo uit die gebergte uit, `n huiweringwekkende dreunende gedonder.

6. Almal het dadelik die tente uitgestorm om te kyk wat daar gebeur het, en die mense het gesien dat die hoogte vol rook was wat gewoonlik van springstofkorrels afkomstig is, wanneer dit aangesteek word, en het onder voortdurende gedonder, `n massa magtige grond- en kliplawines na benede sien stort, waardeur die reghoekige ruimte tussen die afgesteekte wand en die woeste vlakte, heeltemal opgevul was.

7. En omdat daar meer soortgelyke lawines langs die hele wand van die woesteny voorgekom het, was die wand ook weldra op verskillende plekke afgeplat, en die weg van die hoogte na benede was daardeur onomkeerbaar gebaan, welke verderflike daad Fungar-Hellan baie rustig moes aanskou, omdat hy onmoontlik in staat was om dit te verhinder; want wie sou durf om die neergestorte lawines op te ruim, terwyl daar steeds nuwe en groter kort na mekaar gevolg het?!

8. By die huiweringwekkende gebeure het Mahal aan Fungar-Hellan gevra of hy die verskynsel ook as foppery beskou het. 

9. En Fungar-Hellan het gesê: “O jy, vreeslike profeet vanuit God se hoogte! Waarom moet jy maar net verskriklike dinge verkondig, wat so wanhopig waar uitkom, en waarom nie ook goeie dinge, wat ook so waar uitkom nie?! Sê my nou egter ook hoe ons die oorwinning kan behaal op die wraaksugtige bewoners van die hoogland!”

10. En Mahal het gesê: “Juis deur hier aanwesig te wees! Want ons aanwesigheid hier, sal hulle sê dat ons maar net deur `n hoër mag geïnspireer was, en kon geweet het waar hulle hulle weg na benede sou maak! Dit sal `n groot agting by hulle vir ons inboesem, en hulle sal dan, in plaas van om te veg, vreedsaam met ons onderhandel!

11. Jy mag hulle nie vyandelik aanval as hulle na benede kom nie; maar jy kan altyd `n sterk wag om jou tent hê, om hulle groot eerbied vir ons mag in te boesem!”

12. Toe Fungar-Hellan dit gehoor het, het hy daarvolgens gehandel, en mens het ook reeds spioene ontdek wat nagegaan het of die ruimtes al voldoende opgevul was.

13. Wat verder, volg hierna! 

Die generaal roep die leër op om die verdedigingstellings in te neem. Die leër van die hooglanders ruk op. Die afvaardiging van die hooglanders voor Fungar-Hellan en hulle dood deur sy hand. Mahal se oorgang na die hooglanders. Die vreeslike slag. Vyfmiljoen stryders word nagenoeg heeltemal vernietig. 

(15 Julie 1844)

322 Toe Fungar-Hellan homself van die spioene van die hooglanders oortuig het, het hy sy leër bevel gegee om hoofsaaklik te konsentreer op die oorgangsplekke tussen die verskillende afdelings en hulle oral slagvaardig te hou, waar ook maar die geringste aanval van die kant van die vyand gewaar word. In beginsel moes hulle nie as `n aanvalsleër nie, maar as `n verdedigende en beskermde mag opstel. 

2. So het die bevel gelyk en was reeds binne een dag deur ylbodes aan die hele leër meegedeel; en hierdie tyd was baie knap afgemeet!

3. Want nouliks was die hele leër volgens die bevel van Fungar-Hellan opgestel, of daar het reeds `n groot aantal baie geoefende stryders van die hoogland verskyn. Allereers het hulle die vastigheid van die nuwe weg wat deur die lawines ontstaan het, ondersoek en toe hulle sien dat dit volkome stewig was, het hulle hierdie weg vol moed betree en so die teenoor hulle staande leër onverskrokke tegemoet gegaan, asof dit gladnie vir hulle bestaan het nie. 

4. Hierdie dappere erns het Fungar-Hellan opgeval, daarom het hy `n ongeveer honderdduisend man sterk leëreenheid beveel om die vyandelike leër, ingeval dit hom meer as tien tree sou nader, aan te val en terug te slaan.

5. Maar die vyand het dit nie gedoen nie, maar het hulle op slingerwerpafstand ook dig teen mekaar opgestel en toe drie afgevaardigdes na die skitterende tent van die generaal gestuur en het hom laat vra wat die tien jaar gelede uitgevoerde loodreg afwerking van die berge in totaal gekos het.

6. Want dit wil hulle eie opperste generaal graag weet, omdat hy nou gekom het om die groot skuld aan die veldheer van Hanoch te betaal; want so `n enorme som geld en moeite, enkel en alleen ten koste van die bewoners van die hoogland, kon van hulle kant onmoontlik verniet verlang word nie!

7. En eers wanneer daardie skuld betaal sou wees, dan eers sou hulle die ooreengekome tiende van die afgelope tien jaar, wat op die hoogland self met koning Gurat en die destydse onderpriester Fungar-Hellan ooreengekom is, invorder.

8. Toe Fungar-Hellan hierdie satiriese vraag gehoor het, was hy baie verontwaardig en het gesê: “Ek self is Fungar-Hellan en ek is hier met `n mag van tweemiljoen baie uitgelese stryders! Ek is nou die eintlike gesag van geheel Hanoch, asook van sy onmeetlike ryk!

9. Wil julle julle vergryp aan hom, aan wie die ou Heer en God van hemel en aarde die plek presies aangetoon het waar julle vanuit julle kraaineste na die lande in die vlakte sou deurbreek, om hulle soos `n wolk sprinkane te vernietig?!”

10. Toe die afgevaardigdes daardie antwoord van die generaal verneem het, het hulle gepraat: “Jy gebruik wel magtige taal en kom met die ou, egte Godheid na ons toe aan; maar daarop moet ons jou ook sê wat presies dieselfde God deur `n profeet tot ons gespreek het!

11. Sien, in kort het Sy woorde as volg gelui: “As julle op die aangewese plek vir julle `n weg na die laagte gebaan het, soos wat Ek dit aan julle getoon het, dan sal julle die groot leër van Hanoch aantref; want Ek sal hulle deur die broer van Noag, wat hom, vanweë sy kinders, van My afgewend het, aldaar in julle hande uitlewer! Maar spaar die broer en sy kinders, want hulle sal Ek Self tugtig!”

12. Sien, so lui ons voorspelling! Maar as jy alle bloedvergieting wil vermy, gee jou dan nou goedwillig oor, want anders sal, behalwe die broer van Noag en sy kinders, geen mens hierdie woesteny lewend verlaat nie!”

13. Toe Fungar-Hellan dit gehoor het, het sy toorn ontbrand; hy het die drietal gegryp en hulle eiehandig gedood!

14. Toe het Mahal met sy gesin opgestaan en het, deur `n hoër mag gelei, vasbeslote na die vyande oorgeloop en die misdaad van Fungar-Hellan aan hulle meegedeel.

15. En dit was die teken vir `n veldslag wat nog nooit geëwenaar is nie; want van die leër van Hanoch het slegs eenduisend man oorgebly en van die ongeveer drie miljoen sterkte hooglanders slegs drieduisend-en-sewe man.

16. Wat verder, in die vervolg! 

 Fungar-Hellan se vlug en die verslag van die stryd aan koning Gurat. Die opstel van `n nuwe leër van vier miljoen soldate deur Fungar-Hellan 

323 Onder diegene wat oorgebly het, was ook Fungar-Hellan met twee owerstes en hy het met die res na Hanoch gevlug, maar was nog `n hele ent agtervolg deur die res van die bewoners van die hoogland.

2. Toe hy in Hanoch aangekom het, het hy dadelik na Gurat gesnel, wat hom met ope arms tegemoetgekom het. Daar het hy die hoogs treurige afloop van sy veldtog aan die koning meegedeel en gesê:

3. “Broer! Nou is alles verlore! Die hooglanders het vir hulle `n vertwyfelde uitweg gebaan op `n onherbergsame plek, goed sestig uur verby die groot meer op die plek wat die skandelike, ou skurk Mahal my vooraf aangegee het! Hulle getal kon wel so `n miljoen groter gewees het as die van ons!

4. Kort nadat die ou skurk homself en sy verwante, tot op die uur vir my, op `n onbegryplike wyse, van my verwyder het en sekerlik as `n suiwer verraaier na die vyand getrek het, toe ek drie hoogs brutale afgevaardigdes eiehandig gewurg het, het die vyand ons op duisend punte woedend aangeval!

5. Daar het `n moordende slag begin en dit het drie dae en drie nagte geduur; op die vierde dag was ek verslaan tot op hoogstens tweeduisend man na, waaronder slegs duisend eintlike soldate was en moes ek op die vlug slaan om nie tot op die laaste man verslaan te word nie.

6. Die vyand het ook sekerlik wel meer as twee miljoen man verloor, want ek sê jou, ons het op die derde dag op berge van lyke getrap! My soldate het beslis dapperder geveg as die vyand, want my stryders het sekerlik goed drie miljoen man van die vyand gedood, terwyl hulle my twee miljoen nie kon kleinkry nie, maar die oormag was te groot om hulle te oormeester!

7. Maar dit beteken dat ons nou vinnig `n leër van vier miljoen soldate moet saamstel en daarmee so `n wraak op die hoogmoedige vorste van die hoogland neem, dat dit op aarde, tot in ewigheid, nie sy weerga sal ken nie! Maar ons moet hier vinnig die hand aan die ploeg slaan, - anders kry ons die hooglanders voor dit op ons nekke! 

8. Wee julle, moordenaars van my volk! Fungar-Hellan word nou die koning van alle duiwels oor julle! Daar sal met so `n wreedheid teen julle opgetree word, dat die ergste en boosaardigste Satan daarvan sal huiwer! `n Duisendvoudige vloek oor jou, aarde, en oor alle skepsele op jou bodem; ek sal jou die doodsteek gee! Nou voorwaarts, laat ons `n leër saamstel, `n vreeslike leër!”

9. Oor hierdie woorde het Gurat geskrik en kon nie praat nie.

10. Maar Fungar-Hellan het onmiddellik weggegaan en die kragtigste maatreëls vir die rekrutering en werwing geneem.

11. En binne `n maand het daar reeds `n slagvaardige leër van meer as vier miljoen man om en in Hanoch gestaan.

12. Wat verder, in die volgende! 

Die nuwe twee miljoen man tellende leër van die hooglanders. Mahal se waarskuwing teen `n veldtog teen die leër van Hanoch het sukses 

324 Maar ook die hooglanders het `n nuwe sterk leër van meer as twee miljoen man gevorm en het met hulle tien vorste beraadslaag hoe hulle Hanoch nog eens moes en wou tugtig.

2. Toe het Mahal gepraat, wat, tesame met sy familie, hoogs vriendelik deur die tien vorste opgeneem was:

3. “Vriende, julle getal is volgens noukeurige telling met byna drie miljoen verminder, en julle het nou voldoende ruimte in die groot bergland, wat vir julle almal in voldoende mate voedsel voortbring! 

4. Laat Hanoch daarom met rus! Ek weet goed dat hy homself sal voorberei vir `n geweldige stryd teen julle en dat hy `n leër van meer as vier miljoen man sal byeenbring; maar laat dit julle geensins verontrus nie! Want as julle nie na hulle toe gaan nie, dan sal hulle dit wel vir alle tye van die tye agterweë laat om na julle toe te kom; want hulle is wel so verstandig dat hulle sal insien dat `n honderd man in die laagte, nie nie staan teen tien man op `n rots nie! 

5. Daarom kan julle ook volkome veilig wees hier; want ten eerste sal die Hanochiete, al was hulle aantal hoe groot, dit nooit aandurf om tot hier deur te dring nie, en ten tweede kan hulle dit ook nie meer nie, want buiten die plekke waar julle die weg na benede gebaan het, is daar nêrens `n weg na bo moontlik nie, behalwe oor die heilige hoogte van my broer Noag! Maar dan sal die Hanochiete wel oral die weg na bo moet opgee; want in die woesteny van die slag, sal die pes hulle al baie ure deurgaans tegemoetkom en sal hulle almal baie beslis ombring. En so sal hierdie plek gedurende twintig jaar, nóg vir hulle, nóg vir julle begaanbaar wees!

6. Maar wat die heilige hoogte betref, waar my broer woon, dit staan onder die almagtige beskerming van God, en om teen Hom op te trek, sou vir die mense wel `n baie vergeefse moeite wees! Volg daarom hierdie raad op, en julle sal goed vaar daarby!”

7. Toe die tien vorste die raad verneem het, het hulle nagedink en gesê: “Jy het goed gepraat; maar dink jy dat die woede van Fungar-Hellan ons met rus sal laat? Of sal hy, wie se gees `n ontsettende ondernemingskrag besit, nie eerder alles doen om hom op duisend ander punte toegang aan ons te kry nie en miskien het hy al tot nou toe goed `n honderd gemaak?! En as hy in ons land inkom, wat gebeur daar dan met ons?!”

8. Toe het Mahal gesê: “Laat dit maar! Dadelik aan die begin het ek aan julle gesê wat my broer Noag gedoen het. Waarlik, voordat Fungar-Hellan met sy honderd aanvalstorings gereed sal wees, sal Noag met sy waterhuis gereed wees! En wanneer dit klaar is, dan sal Fungar-Hellan, nóg sy torings, nóg die berge iets baat; want dan sal die Heer uittrek in stryd teen die hele wêreld en sal Hy geen enkele skepsel spaar vanweë die groot boosheid van die mense nie!”

9. Na hierdie woorde van Mahal was die tien vorste baie nadenkend en het drie dae lank niks gesê nie; maar hulle het wel die raad opgevolg. 

Koning Gurat is bedroef oor die weggaan van Mahal en uiter sy bang vermoedens aan Fungar-Hellan. Die slim antwoord van die generaal en die bou van trappetorings 

325 Maar toe Fungar-Hellan die nuwe groot leër in die laagte opgestel het en `n groot aantal bouers uitgestuur het, wat hoë torings teen die loodreg afgekapte bergwand moes bou, voorsien van breë trappe, het hy nogmaals na koning Gurat gegaan, wie hy bedroef aangetref het, en hy hom na die rede van sy verdriet gevra. 

2. En die koning het geantwoord: “O beste vriend, as ek daaroor dink dat ons die man van God nie meer aan ons kant het nie, oorval `n groot droefheid my, en jou eerste uitroep, “Ons is verlore!” wat jy geslaak het, toe jy na jou ongelukkige veldtog by my aangekom het, kom steeds lewendiger in my siel na bo!  

3. Want sien, wat sou al ons versigtigheid voor nut gehad het, as Mahal se Wysheid ons nie gelei het, toe die hele Hanoch, saam met die onderpriesters, vooraf teen ons saamgesweer het?! 

4. Maar omdat jy waarskynlik op `n sekere tydstip êrens wreed in stryd met sy raad gehandel het, het hy jou verlaat en het hy na die hooglanders oorgeloop en sal nou hulle leier wees!

5. Waar jy ook maar iets teen hierdie vorste sal onderneem, sal hulle groot wysheid jou van `n groot afstand deursien en sal weet om al jou planne te verydel, en ons verslaan en ten gronde rig soos wat jy dit aan sy sy met alle tempels gedoen het, waarby ook al jou mag van geen enkele nut sou gewees het, as jy nie die mag van die man van God om jou heen sou gehad het nie!   

6. Daarom is ek nou ook vas daarvan oortuig, dat die bou van jou honderd torings ons weinig sal baat en netso min die geweldige, nuwe leër wat ons daagliks vyf-en-twintigduisend pond goud kos, en wat ons desondanks nooit ooit maar `n armsalige silwerling sal oplewer nie! 

7. O, was dit maar moontlik dat Mahal weer deel van ons mag kon word, net soos sy liewe kinders, dan sal ons veilig binne ons mure wandel; maar sonder hom sal dit spoedig onveilig word om deur die stege en strate van ons stad te loop, omdat ons almal blind is en nie kan sien waar `n afgrond op ons wag nie!”

8. Toe Fungar-Hellan dit van Gurat verneem het, het hy begin om diep na te dink en het nie geweet wat hy die koning moes antwoord nie.

9. Eers na `n tydjie het hy gesê: “My koning en my vriend, jy het wel gelyk en daar is niks daarteen in te bring nie; maar omdat ons nou eenmaal blootgestel is, is dit tog beter om iets vir ons veiligheid te doen, as om glad niks uit te voer nie! 

10. Wel het ek die vreeslikste wraak vir die vorste gesweer, netsoos teen Mahal, maar aangesien my toorn `n bietjie gelouter is, sal ek dit ook nie so erg met my eed opvat nie; maar ons moet tog altyd bewapen wees, omdat ons tog vir geen uur seker kan wees daarvan, dat die volkere uit die hoogland, nie `n geweldige oorval op ons sal maak nie!  

11. Aan Mahal se Wysheid het ons nou niks. Daarom moet ons onsself tog soveel as moontlik beveilig, as ons nie elke oomblik ons ondergang verwag nie!

12. Origens, as Mahal nou hierheen sou kom, dan sal ek hom weer netso vriendelik opneem as wat hy vroeër in hierdie kasteel opgeneem was; en ek dink dat niemand iets meer vir hom sal kan doen nie!  

13. Maar hoe sal hy hierheen kan terugkom? Oor die slagveld sal hy nie gaan nie: Daarom moet die bou van my torings so vinnig as moontlik plaasvind, sodat ons `n bode na Mahal kan stuur wat hom weer binne ons mure moet bring, as hy nog in die lewe is!”

14. Met hierdie woorde was Gurat dit eens en daarom het hy die generaal aangeraai vir die konstruksie van tenminste één toring by die afgesteekte bergwand.

15. En Fungar-Hellan het dit so vinnig hy kon, gedoen; en binne dertig dae het daar `n toring, heeltemal gereed, by die bergwand gestaan. 

Die vredesmissie na die tien vorste en Mahal 

326 Toe die toring op die belangrikste plek om na die hoogland op te klim, gebou was, en dit op so `n buitengewone manier, dat die trappe selfs heeltemal veilig en maklik deur kamele en esels betree kon word, het generaal Fungar-Hellan en koning Gurat spoedig `n baie welsprekende afvaardiging saamgestel en die na die hoogland gestuur om vir Mahal daar op te soek en hom terug te neem na Hanoch.

2. Binne enkele dae was die afvaardiging saamgestel en voorsien van wit klere, as teken van vrede, en vervolgens na die hoogland gestuur.

3. Na `n vyfdaagse reis op kamele (veertig uur per dag gereken, wat so `n dier maklik kan aflê), het die afgevaardigdes die hoogland bereik, waar hulle dadelik deur die wagters gearresteer en as gevangenes na die tien vorste gelei was.

4. As gevangenes by die tien vorste aangekom, het een van die tien aan hulle gevra wat hulle beweeg het om hulle ondergang op die hoogte te soek.

5. En die woordvoerder van die afvaardiging het gesê: “Verhewe, wyse leiers van julle volk! Geen enkele ook maar enigsins bose bedoeling het ons met groot onkoste hierheen gelei nie, maar slegs die beste en vreedsaamste voorneme was ons leier!

6. Julle het ons leër verslaan en as oorwinnaars die groot strydplek oorheers; daarom het julle ook die volste krygsreg om die oorwinnaarsbelasting van ons te eis! 

7. Ons weet egter ook dat julle `n groot nederlaag gelei het en daarom miskien nouliks meer die moed sal hê om julle belasting van ons op te eis, omdat julle in julle groot wysheid kan oordeel en verseker aanneem dat ons nog `n gewapende mag van byna vyf miljoen soldate in reserwe het.

8. Daarom was ons deur ons koning hierheen gestuur om julle in sy naam te vra wat julle ten eerste as oorlogskatting van hom wil eis, om dit dan dadelik vir julle te gee; en ten tweede laat hy julle versoek om vrede en vriendskap ten behoewe waarvan hy nou honderd verbindingstorings gebou het, om vir eens en vir altyd die wedersydse verkeer met Hanoch vir julle te open!

9. Dit is die rede van ons sending wat in alle onderdele waar is, waarby ons weliswaar nog `n boodskap vir Mahal het, vir geval hy nog in die lewe mag wees en in julle midde!”

10. Toe die vorste dit van die afvaardiging verneem het, het hulle die afgevaardigdes gevra waarmee hulle die waarheid van hulle verklaring, sonder enige twyfel, kon bevestig!

11. En die afgevaardigdes het gesê: “As Mahal hom nog in julle midde bevind, roep hom dan hier na ons toe; hy sal julle `n getuienis oor ons gee!”

12. Toe die tien vorste dit verneem het, het hulle Mahal onmiddellik laat haal. 

Mahal se ernstige en wyse woorde aan die afgevaardigdes en aan die tien vorste 

327 Toe Mahal nou die raadsaal ingekom het, het die afgevaardigdes geskrik vanweë sy ernstige gesig, en geeneen van hulle het dit gewaag om een woord oor sy lippe te bring nie.

2. Toe die hele vergadering vir `n tyd sprakeloos daarby gestaan het, het Mahal aan hulle gevra: “Waarom het julle na my gevra? Is ek dalk net soos `n vreemde dier, wat sekere dieretemmers aan die ketting rondlei en laat aangaap vir `n paar blikke munte?! Praat! Waarom is ek hierheen geroep?”

3. Na hierdie aansporing het een van die tien vorste gesê: “Man van God ! Kyk, hulle is vanuit die laagte hierheen gestuur, en het aan ons enkele redes vir hulle koms genoem! O sê vir ons, of ons hulle moet glo of nie!”

4. En Mahal het gesê: “Ja, julle kan glo wat hulle verklaar het, want dit is nou so; die aanbied van die oorlogskatting was egter nie die eintlike rede waarom hulle hierheen gekom het nie, maar die vernaamste rede van dit alles is ek!

5. Koning Gurat en sy generaal Fungar-Hellan wil my graag weer aan hulle hof hê, en hierdie afgevaardigdes moet my daartoe beweeg; maar hulle, asook hulle gebieders, weet nie dat Mahal hom nooit deur mense nie, maar slegs deur God laat beweeg.

6. Sê daarom aan jou gebieders dat ek net weer na hulle toe sal teruggaan, as God, die Heer dit aan my sal opdra! Sê egter ook vir hulle dat ek in die Naam van die Heer, baie goed sal toesien hoe hulle by hulle dubbele aanbod aan die tien vorste, sal hou!”

7. Nadat Mahal dit aan die afgevaardigdes gesê het, het hy hom weer tot die tien vorste gerig en aan hulle gesê: “Laat hierdie bodes nou weer in vrede gaan, omdat hulle julle vrede aangebied het; maar let wel daarop dat hulle voorstel binne `n bepaalde termyn uitgevoer word!

8. Want as iemand `n ander sy woord gee, moet hy dit ook op `n bepaalde datum waar maak, anders is hy net `n huigelaar en `n mooiprater, wat wel iets beloof, maar omdat hy geen tyd bepaal het waarbinne hy sy belofte wil hou nie, is sy belofte so goed as `n klinkklare leuen, omdat hy die vervulling van sy belofte tot in die oneindige kan uitstel en hy kan iets eers na eenduisend of tienduisend jaar doen, wat hy andersins binne `n bepaalde tyd moes gedoen het.

9. Daarom is dit nie genoeg om te sê: “Dit sal ek doen!” nie, maar dit moet lui: “Dit sal ek vandag of môre of binne `n jaar doen, as die Heer my hierdie bepaalde tyd tot vervulling van my belofte wil laat beleef!” 

10. Verlang dit dus ook van hierdie bodes, en laat hulle dan, soos ek reeds gesê het, in vrede wegtrek!”

11. Die tien vorste het die belang van hierdie vermaning ingesien, die bodes `n termyn van drie maande gegee en het hulle toe heeltemal ongehinderd laat weggaan en het na hulle vertrek dadelik `n versterkte wag by die hoofopgang geplaas. 

Fungar-Hellan en Gurat in groot verleentheid. Die tweede afvaardiging na die tien vorste van die hoogland en die mislukking daarvan 

328 Toe die afgevaardigdes weer in Hanoch aangekom het en daar aan Gurat en Fungar-Hellan alle resultate van hulle sending meegedeel het, het beide heersers van Hanoch aanvanklik baie suur gelyk.

2. Maar Gurat het na `n rukkie aan die generaal gesê: “Ja, wat kan ons doen? Ons moet deur die suur appel heen byt en niks meer en niks minder nie! Daar is niks anders om te doen as om binne `n maand, eenhonderdduisend skepels mielies, eweveel koring en eweveel gars en vervolgens twintig duisend kamele, veertig duisend osse en twee honderd duisend skape ter beskikking te stel nie, anders is ons suiwer leuenaars ten aansien van die hoog​landers!

3. Die vraag is net: Waar kan ons binne so `n kort tydjie die groot hoeveelheid van alles vandaan kry? Waarvandaan, waarvandaan, as ons nie teen ons eie volk `n reëlregte oorlog wil begin nie, ja `n klinkklare roofoorlog?!”

4. Fungar-Hellan het hom heftig agter die ore gekrap en gesê: “Vriend en broer, dit kom vir my voor dat ons ook verlore is! Ek is van mening dat ons Mahal op die hoogte moet laat sit en met die segeskatting mooi tuis moet bly!

5. As die hooglanders goud en silwer verlang het, dan sou ons hulle maklik `n tienvoud in ponde kon gelewer het, omdat ons immers soveel daarvan besit, dat geheel Hanoch daarmee bedek sou kon word; maar graan in hierdie tog al so maer jare, en soveel osse, kamele en skape, en dit in hierdie, soos reeds gesê, maer jare, dit is nie moontlik nie, en ineens glad nooit nie!

6. As die bewoners van die hoogland aan ons `n termyn van tien jaar sou gegee het, dan sou dit nog wel haalbaar gewees het; maar, vriend, binne `n maand, dit is die grootste onmoontlikheid in die wêreld!

7. Laat ons daarom nog `n afvaardiging na bo stuur om oor `n tienjarige betalingstermyn te onderhandel; as die tien vorste daarmee instem dan sal ons ook ons woord hou, so nie, moet hulle maar doen wat hulle wil!”

8. Gurat was dit met die voorstel eens. Daar word `n nuwe afvaardiging saamgestel en na die hoogte gestuur, maar helaas sonder resultaat, want die tien vorste het by hulle eis gebly en laat vir geen stuiwer met hulle onderhandel nie!

9. Wat verder, in die vervolg! 

Die woede van Gurat en Fungar-Hellan op die hooglanders, weens die mislukking van die tweede afvaardiging en hulle plan om wraak, om die berge van die hoogland te ondermyn en te laat ontplof 

329 Toe die tweede afvaardiging onverrigter sake na Hanoch teruggekom en die slegte resultaat van hulle reis aan die koning en aan Fungar-Hellan meegedeel het, was beide eenstemmig kwaad en het die vaste besluit geneem om die hooglanders nie één enkele stuiwer as oorlogskatting te gee nie.

2. En Fungar-Hellan het gesê: “Hulle moet dit maar self kom haal! Wanneer hulle egter kom, dan sal ons hulle op gepaste wyse ontvang!

3. Ons weet dat ons nakomelinge van Set is en dat die slawevolk van die hoogland slegs van die verwerpte Kain afstam! Sou ons krag dan so verminder wees dat ons die hoogmoedige slawe nie kan bemeester nie?!

4. Ons sal nou voorlopig nie meer so dwaas wees om hulle met ons mag in die gebergte op te soek nie; maar ons sal wel weet om hulle na benede te lok. En as hulle daar dan is, wee hulle, want werklik, hulle sal ons geregverdigde woede proe! 

5. Weet jy, vriend Gurat, wat ons nou doen? Ons stuur nog `n afvaardiging na bo, en in die volgende politieke hoedanigheid:

6. Ons dra oënskynlik die hele ryk van Hanoch oor in hulle hande, en dit onder die voorwendsel dat ons, nooit met so `n geweldige eis sou kan regeer nie en heeltemal afgeskryf sou wees!

7. Want dit is onmoontlik om in ons eie land, binne so `n kort tydsbestek, aan die enorme eis aan graan en vee te voldoen, sonder om geweld te gebruik. As ons egter oor hierdie rede so `n gewelddaad teen ons eie staatsburgers bedryf, dan sal die hele ryk teen ons in opstand kom en ons heeltemal ten gronde rig met hulle groot oormag!

8. Aangesien ons dit goed bereken het, sou ons hulle aldus, teen `n goeie lyfrente, eerder die hele ryk in vrede oordra; want ons is as die heersers het moeg geword en verkies die rus ver bo `n onstuimige lewe!

9. As teken van waarheid, moet die afgevaardigdes dadelik die sleutels en die enigste nagemaakte krone van Hanoch saamneem en dit aan die tiental oordra en hulle egter ook tegelykertyd uitnooi om na Hanoch te kom en alles oor te neem soos wat dit nou daar is! Wat dink julle, is my idee nie goed nie?”

10. En Gurat het gesê: “Beste vriend, vergeet nie dat Mahal by die tiental is nie, en dan is alle lis vergeefs!

11. Maar ek dink nie dat ons nou so-iets soortgelyk moet doen nie, maar juis afwag, totdat hulle met ons begin onderhandel; dan begin ons `n vreeslike offensief en vernietig alles wat ons nader!

12. Intussen maak ons, in plaas van die honderd trappetorings, honderd skagte van duisend vadem diep in die berge van die hoogland en vul elk van hierdie myne met tienduisend pond springstof en steek dit dan aan, en dit sal die hoogmoedige hooglanders verseker in groot verwarring bring!

13. Wat verder daar moet gebeur, sal die vir ons gevolg leer!” 

14. Fungar-Hellan was dit daarmee eens en het die raad van Gurat dadelik uitgevoer. 

Die vrugtelose raad van die hooglanders en hulle argwaan ten opsigte van Mahal. Mahal se antwoord en profesie. Die ongelowige antwoord van die tien vorste 

(26 Julie 1844)

330 Die tien vorste van die hoogland het egter ook `n raad byeengeroep om te oordink wat hulle sou doen, as die Hanochiete nie hulle woord hou nie. Die beraad het drie maande geduur, en hulle kon nie tot ooreenstemming kom oor hierdie saak nie.2. Maar hulle het gefaal, omdat hulle nie vir Mahal by die beraad betrek het nie, en wel omdat hulle gemeen het dat Mahal dit heimlik met die Hanochiete eens sou kon wees en hy bygevolg ook raad sou kon gee waardeur hulle soveel vroeër in die hande van die Hanochiete oorgelewer kan word.

3. Hierdie argwaan teenoor Mahal het hulle geput uit die feit dat hulle hom veels te sagkens aan die afgevaardigdes uit Hanoch die woord hoor voer het, terwyl hulle vroeër die doodvonnis vir die bodes verwag het van hom.

4. Mahal het dit baie goed gemerk en baie kwaad geword daaroor.

5. Die tien vorste het drie maande lank beraadslaag en kon nie tot `n besluit kom nie. Toe het hulle vir Mahal na hulle toe geroep, wat in die klein bergstadjie, alleen in `n afgeleë huis geleef het, en het hom gevra wat hulle teen die Hanochiete moes onderneem as hulle nie hulle woord gaan hou nie, aangesien daar tot nou toe nog heeltemal niks van die oorlogskatting gekom het nie. Mahal het gesê: 

6. “My beste vriende, in my hart spyt dit my dat julle so laat na my toe gekom het, omdat my raad julle nie meer van nut kan wees nie! Het julle my maar dadelik aan die begin van julle nuttelose beraad, wat heeltemal verniet vir drie maande aangehou het, vir die korrekte raad gevra het, dan kon ek julle ook goeie raad gee, maar nou is dit te laat!

7. Want gedurende julle beraadslaging, het die ywerige Hanochiete presies genoeg tyd gewen en kon hulle ongestoord op honderd gunstige plekke, meer as duisend vadem diep myne grawe en elk daarvan ook van tienduisend pond uiters kragtige springstof voorsien; en vandag nog word al hierdie myne opgeblaas, waardeur julle grond op die honderd plekke met baie geweld verwoes sal word!

8. En julle sal daarom moet vlug, as julle die wraak van die Hanochiete wil vryspring! Vlug daarom liewer dadelik, want môre kan dit te laat wees!”

9. Toe die tien vorste dit van Mahal verneem het, het hulle gelag en gesê: “Vriend, as dit al is, dan kan ons rustig hier bly, want ons weet presies wat se uitwerking die springstofkorrels het, en hoe diep mens in drie maande in die grond kan grawe! 

10. Kyk, as hulle in drie maande slegs veertig vadem diep in die gesteente kon deurgedring het, dan het hulle `n wonder verrig, om maar nie te praat van duisend vadem nie! Daarom is ons ook heeltemal gerus!”

11. Hier het die tien vorste weer gelag en Mahal so verlaat.

12. Wat verder, in die vervolg! 

Mahal vermaan sy kinders om op God te vertrou. Die bedorwenheid van die mense in die laagte. Mahal en sy gesin gaan op pad na die hoogte 

(27 Julie 1844)

331 Die kinders van Mahal het aan hulle vader gevra wat hulle te doen staan as die Hanochiete so `n gewelddaad teen die hooglanders sou uitvoer.

2. En vader Mahal het aan sy kinders gesê: “My kinders! Vertrou op God en wees volkome rustig, want ons is oral veilig en geborge op God se aarde, solank God die Heer met ons is!

3. Maar as ons Sy barmhartigheid, erbarming en liefde verspeel het, dan sal elkeen en alles wat maar wese of ding heet, ons vervolg en ons vyandig bejeën; nie eens op ons skadu sal ons kan vertrou dat dit ons nie sal verraai aan allerlei vyande nie!

4. Laat ons daarom nou soveel sterker aan God vashou om veilig te wandel op God se aarde!

5. En ek sê nou vir julle, my liewe kinders, hoe ek dit nou in my gees sien: Soos die orde van die dinge op aarde nou lyk, kan dit geen tien jaar meer bestaan nie!

6. Die een mens staan teenoor die ander; die een volk trek op teen die ander; elkeen wil in sy omgewing heers en eerbiedig geen bestuur en geen koning nie!

7. En so is daar nou in die hele ryk in Hanoch suiwer onafhanklike heersers en die koning sidder vir die burgers van sy stad en al sy vasalle en alle landvoogde in die buitestede is volkome eiemagtige heersers en doen wat hulle wil. Hulle lê ongemagtigde belastings op die boere; maar die koning en sy generaal het glad geen kennis daarvan nie.

8. Die vasalle buite Hanoch het heeltemal onafhanklike heersers geword en voer voortdurend oorlog met mekaar, sodat daar reeds sedert lang tye geen dag meer sonder bloedvergieting verbygaan nie. 

9. Hier en daar is daar weer volksopstande! Daar word geroof, geplunder en gemoor, en elkeen wat so `n opstand lei, wil daarna diktator bly; en as hy dit dan gebly het, dan word hy erger as wat die vorige tiranne en despote was!

10. Veral die kinders wat die hoogte reeds baie jare gelede verlaat het, gaan voortdurend gruwelik in die geheim om met die kinders van die laagte. Hulle word gladnie meer beskou as mense nie, maar suiwer as diere met verstand en word ook so behandel; en niemand wil hom meer deur God se gees laat lei, opvoed en straf nie!

11. Sedert die helse uitvinding van die plofbare korrels, die grondbore en die bytende vloeistof wat klip kan sagmaak, is geen enkele berg meer veilig teen die vernietigingsdrang van die mense nie.

12. Sê my, kan God so `n woede, geraas, gewoed, bedryf, moord, verniel, gelieg, huigelary en bedrog, steel en roof en allerlei soorte hoerery nog langer so gelate aanskou?!”

13. Die kinders het geskrik van hierdie beskrywing van die dinge in die wêreld.

14. Maar Mahal het gesê: “Laat ons gedurende die nag en vinnig ook, hierdie bodem verlaat en na Noag op die hoogte gaan, want van nou af aan sal daar vir ons nêrens anders meer `n woonplek wees nie!”

15. Daarop het Mahal ook dadelik al syne byeengeroep en met al sy kinders na die hoogte na Noag gegaan.

16. Wat verder, in die vervolg! 

Mahal by Noag. Mahal se verslag oor die toestand van die volkere in die laagte. Die verdriet van Noag en Mahal 

(29 Julie 1844)

332 Binne tien dae het Mahal aangekom op die nog geheiligde hoogte by Noag, wat hom al `n ent tegemoet gekom het.

2. Toe beide die ou broers mekaar ontmoet, omarm hulle mekaar en het `n groot vreugde ondervind om mekaar weer te sien. 

3. Noag het dadelik aan Mahal gevra hoe dit daar in die lande en ryke van die laagte lyk, of hulle hulleself wel tot die Heer bekeer het, of steeds meer na die wêreld.

4. En Mahal het gesê: “O broer, die totale goddeloosheid van alle volkere wat ek nou op my ver reis volkome leer ken het, is die eintlike rede dat ek nou al hier is!

5. Ek was nog steeds vervul met die beste verwagtings, dat ek deur God se barmhartigheid sou slaag om die volkere deur hulle konings en vorste vir God te win; maar tien dae gelede het die Heer my helder laat sien hoe dit met die mensdom op die aarde lyk. Hy het my ook duidelik laat besef dat daar met die mense, nóg deur wonders, nóg deur watter ander middele ookal, iets te bereik sal wees. 

6. Want hulle is geheel en al na die wêreld gekeer, dat die gees volkome by almal ondergegaan het; en hoe moet `n mens die geestelike en goddelike in hom opneem as daar geen gees meer in die mens heers nie?! 

7. As dit nou nog maar weinig mense betref het, dan kon mens nog wel gedink het dat dit moontlik was om hulle te bekeer; maar wat kan `n enkele mens aan so baie miljoene verstokte goddelose mense doen?!

8. Hulle luister jou wel vir `n tyd lank aan, maar baie spoedig keer hulle jou onverskillig die rug toe. As dit goed gaan, word mens hetsy uitgelag, en mense het selfs medelye met jou, soos met `n nar; maar gaan dit net bietjie minder goed, dan word mens afgeransel, opgesluit en ook om die lewe gebring! Want ek sê vir jou: In die laagte is `n menselewe net so min werd, as wat die lewe van `n muggie byvoorbeeld hier is!

9. O broer, ek huiwer wanneer ek oor die laagte nadink! Waarlik, in die hel, waarvan ons al lankal weet hoe dit daar gaan, gaan dit byna beter!”

10. Toe Noag hierdie afskildering van sy broer gehoor het, het hy diep gesug en gesê: “Dit is dus juis soos die Heer dit vir my in my gees getoon het! O wêreld, wêreld, waarom wil jy jou nie meer deur die sagmoedige gees van God laat bestraf nie, en wil jy liewer die oordeel en jou ewige ondergang tegemoetgaan?!” 

11. Beide broers het nou swyend na die hoogste plek gegaan, waar Adam eens gewoon het, en het saam geween oor die aarde wat so heerlik geskape was. 

12. En Mahal het baie spoedig die groot, byna voltooide waterkas (Ark) gesien en het hom baie verwonder oor hoe dit binne so `n kort tydjie, so ver gevorder het. 

Mahal ingelig oor die waterkas (Ark). Noag se relaas van die geskiedenis van die ark. Die verval van die mense en die groot lankmoedigheid van die Heer 

(30 Julie 1844)

333 Toe Mahal die kas (ark) van binne en van buite noukeuriger bekyk het, het hy aan Noag gesê: “Broer, sê my tog net presies hoe die Heer jou dié seldsame bouwerk opgedra het! Ek weet wel iets, maar baie uitvoerig en dit is dus ook volledig helder aan my bekend nie; deel my daarom alles mee, sodat ek dan ook kan weet wat my te gelegener tyd te doen staan!”

2. En Noag het aan Mahal gesê: “Broer, jy weet dat die mense hulle, sedert die tye van Lameg, sterk op aarde begin te vermeerder het en later baie mooi dogters verwek het; en jy weet hoe die kinders van God op die hoogte dit gemerk en toe baie spoedig begin het om die heilige hoogte te verlaat en na die laagte van die aarde afgedaal het, en hoe hulle daar die dogters van die mens wat hulle wou, geneem het en kinders by hulle verwek het!

3. Op God se hoogte, wat Hy vir Sy kinders so verhewe en dierbaar geseën het, was daardeur byna geen mense meer nie. Want die eggenote het selfs hulle vrouens laat sit en het weggegaan om `n vrou te soek onder die dogters van die mens in die laagte, baie gou het baie agtergeblewe vrouens hulle na die laagte gevolg en het ook daar seuns van die aarde getrou; kyk, spoedig daarna het die Heer tot my gespreek:

4. “Noag, kyk, die mense wil hulle nie meer deur My gees laat berispe nie; want hulle het suiwer vlees geword! Tog sal Ek hulle `n uitstel van honderd-en-twintig jaar gee!” 

5. Toe die Heer dit aan my gesê het, was jy ook daarby; dus weet jy ook wat ons toe, volgens God se wil, gedurende honderd jaar standvastig gedoen het om die kinders van God, wat gewone aardse mense geword het, te bekeer. Maar dit het net nie die geringste blywende gevolg gehad nie! 

6. Want die kinders van God het by die dogters van die mens, magtige en beroemde mense verwek; dit was allerlei heersers in slegte dinge, ten aansien van God, en was harde tiranne vir die kinders van die wêreld en het om suiwer heersugtige redes steeds oorloë teen mekaar gevoer. En op dié manier het daar `n honderd jaar en meer verbygegaan!

7. Die Heer het egter gesien dat die mense hulle net nie bekeer het deur Sy daaglikse vermanings in allerlei vorm en gedaante nie, maar in hulle boosheid steeds groter en magtiger geword het, en hoe al hulle denke en strewe steeds maar boser en boser geword het, toe berou dit Hom dat Hy mense gemaak het op aarde, en Hy was baie bedroef daaroor in Sy hart!

8. En kyk, in dié tyd, ongeveer twee maal sewe jaar gelede het die Heer weer met my gespreek: ‘Noag, luister! Ek wil die mense wat Ek gemaak het, verdelg van die aarde, van die mens tot en met die vee en die kruipende gediertes en die voëls onder die hemel; want Ek betreur dit dat Ek hulle geskape het op hierdie aarde!” 

9. Ek, Noag, het egter barmhartigheid in God se oë gevind en Hy het my nie gereken tot die mense van die aarde wat boos geword het nie! En sien, God het gedurende die tyd weer na die aarde gekyk; maar dit was bedorwe en vol misdaad voor Sy oë!  

10. Desondanks het God bodes na die bedorwe mense gestuur en wou Hom oor hulle ontferm. Maar die bodes het tot dowemansore gespreek en was soos baie gewone mense beskou; mense laat hulle gaan en het nie op hulle gelet nie. 

11. Daarop het die Heer weer na `n baie kort tydjie na die aarde gekyk en aan my gesê: “Noag, luister! Al My moeite en liefde is vergeefs! Vir My het die einde van al die vlees gekom, want die aarde is vervul van misdade deur die mense! En kyk nou, Ek sal hulle almal saam met die aarde vernietig!”

12. En kyk, om en by die tyd moes ek ook, soos jy weet, die hout gevel het om die kas daarmee te bou, wat nou tot op `n kleinigheid na, voltooi voor ons staan! As jy egter ook meer van die bouplan wil weet, dan sal ek dit ook volgens die eie woorde van die Heer aan jou meedeel!”

13. En Mahal het Noag daarvoor versoek, en Noag het aan Mahal gesê: “Kom eers na my huis, en laat ons `n versterking in die Naam van die Heer neem; dan sal ek die bouplan van hierdie kas vir jou onthul!”

14. En Mahal het aan die wens van Noag voldoen.  

Noag se verslag oor God se bouplan vir die ark. Mahal se droefheid omdat hy van die ark uitgesluit was 

(1 Augustus 1844)

334 Toe Noag saam met sy broer Mahal en sy kinders, en met sy eie vrou en kinders die versterking geneem het, het hy aan Mahal gesê:

2. Wel broer Mahal, as jy dit wil hoor, sal ek God se bouplan vir hierdie groot ark aan jou meedeel!”

3. En Mahal het hom gevra om dit te doen en het gepraat: “Ja, my waardige broer, doen dit, ek vra jou nogmaals om daaruit af te lei wat my te doen sal staan!”

4. Toe Mahal dit gesê het, het Noag aan Mahal gesê: “Goed dan, luister! Maar ek vra jou om nie kwaad te word nie; want dit sou jou eie skuld wees as jy deur jou eie toorn verteer sou word!”

5. En Mahal verseker Noag plegtig dat hy nie kwaad sou word nie, ook al sou die Heer `n brandende doringstruik op sy naakte rug slinger!

6. Daarop het Noag gesê: “Luister dan; want so het die Heer God Sebaot tot my gespreek, toe ek die aanbevole hout volgens Sy opdrag gevel en vierkantig bewerk het:

7. “Noag! Maak `n kis van dennehout en maak kamers daarin, bestryk hulle van binne en van buite met pik; maak die kas as volg: Laat die lengte driehonderd el wees; die breedte vyftig el* en die hoogte dertig el. *(Een el was gelyk aan `n halwe vadem.)

8. Slegs één venster moet jy daarin plaas, en wel bo by die dak, en dit moet een el groot wees (sowel in die lengte as in die breedte, voorsien van `n deurtjie van planke om die venster goed te kan afsluit.)

9. Die toegangspoort moet jy in die middel aan die sykant van die ark plaas! Die ark self moet van onder na bo deur drie vloere in drie verdiepings verdeel wees, sodat die hele kas dan een onderin het, in die middel een en bo een, naamlik die derde vloer bo vir die mens en sy benodigdhede.” 

10. En ek, Noag, het die Heer nader na Sy wil gevra, om te verneem waartoe hierdie kas dan sal dien. 

11. En die Heer het nogmaals tot my gespreek: “Noag, sien, Ek wil `n magtige watervloed oor die sonde op aarde laat kom tot verderf van al die vlees onder die hemel waarin `n lewende asem is; en alles wat op aarde is, sal ondergaan!

12. Maar met jou wil Ek `n verbond sluit! Jy sal met jou seuns, jou vrou en met die vrouens van jou seuns in die kas gaan!

13. Daarna sal jy ook allerlei diere van alle vlees in die kas laat inkom; van elkeen soort `n manlike en `n vroulike, sodat hulle in die lewe kan bly by jou!

14. Van die voëls volgens hulle soort, van die vee op aarde volgens hulle soort, en van allerlei kruipende gediertes op aarde volgens hulle soort moet van elk een paar met jou in die ark gaan, sodat hulle in die lewe kan bly!

15. So moet jy ook allerlei spyse saamneem om te eet en dit moet jy in die korrekte maat versamel om jou en om die diere tot voedsel te dien!” 

16. Ek het voor die Heer neergeval en het geween en gesmeek en gepraat: “Heer, hoe moet ek, swakke mens, dit alles alleen doen? Waar sal ek al die diere vang en waar sal ek die korrekte voer vir hulle vind? Waar moet ek die vleis vir alle vleiseters vandaan kry, en waar die gras vir al die groot graseters, en waar die aan my onbekende kos vir al die kruipende gediertes? Wanneer, o Heer, sal ek klaar wees met die groot ark?” 

17. Toe het die Heer gesê: “Noag, wees nie besorg nie, maar gaan net aan die werk, en Ek sal jou so help, dat jy die swaarte van die werk nie sal voel nie!”  

18. En kyk broer, ek het dadelik aan die werk gegaan en alles het hom wonderbaarlik vanself gevoeg, en ek het met my weinige helpers ligte arbeid gehad. Die ark het vinnig van dag tot dag gegroei en is nou, tot op die vensterdeurtjie by die dak, voltooi!  

19. So was die bouplan dus, en so is die werk nou ook voltooi!”  

20. Toe Mahal dit gehoor het, het hy baie bedroef geword, want hy het nie verneem dat ook hy in die ark mag gaan nie.

21. Wat verder, in die vervolg! 

Hoofstuk 335 

Noag se vermaning aan sy broer. Die verblinding van die eiegeregtige Mahal en sy twis met die Heer 

(2 Augustus 1844) 

335 Baie spoedig het Noag die groot innerlike droefheid by sy broer Mahal opgemerk, net soos by sy kinders; want hulle was almal hewig heeltemal van stryk gebring, toe hulle gehoor het dat slegs Noag met sy gesin barmhartigheid in God se oë gevind het.

2. Daarom het Noag aan Mahal gesê: “Broer, waarom is jy nou so bedroef? Het jy nie vooruit jou woord gegee dat jy nie sou kwaadword nie, ook al sou die Heer `n brandende doringstruik op jou naakte rug slinger?!”

3. “O broer, hoe hou jy jou aan die so hoog gestelde woord wat jy my gegee het?! Weet jy dan nie hoe goed die Heer is nie, en ken jy nie Sy eindelose geduld en Sy ewige, onbegrensde erbarming nie?!” 

4. “Sê my, wanneer het die Heer ooit iemand nie verhoor as hy hom weer berouvol tot Hom gewend het in die ware liefde van sy hart, soos `n goeie kind tot sy enigste goeie en ware vader nie?! Doen dieselfde, dan sal dit beslis nie nodig wees om so bedroef te wees nie!”

5. Daarop het Mahal hom geregverdig en aan Noag gesê: “O broer, toon my `n sonde wat ek ooit teenoor God die Heer begaan het, en ek sal my lewe lank daaroor treur en ween en smeek om vergewing en erbarming!” 

6. “Is ek nie net so suiwer soos jy nie?! Waarom wil die Heer my dan oordeel? Wat het ek dan in Sy oë verkeerd gedoen, dat Hy die toegang tot hierdie ark vir my versper het?”

7. “Dat ek my kinders wou terugvind in die laagte, waarheen die Heer Self my Waltar gestuur het, maar toe hy benede was, hom losgelaat het, sodat hy geval en ten gronde gegaan het, broer, was dit my skuld? Wanneer het ek daarvoor gesondig en wanneer daarna, dat die Heer my so slaan?!”  

8. “Maar jy het gesê dat die Heer berou gehad het dat Hy die mense geskape het! As dit so is, wat is die mens van die aarde dan? Kyk, ek sê vir jou: Hy is `n sonde van God ! Maar ek meen tog dat God nie tot `n sonde in staat is nie?!”

9. “Maar omdat die Heer ten opsigte van my, die altyd geregtige, so troueloos gehandel het, en baie smadelik teen my gesondig het, glo ek nou dat God ook kan sondig! Want sonder sonde bestaan daar geen berou nie; wie egter gesê het: “Dit berou my!”, die het gesondig!” 

10. “Dus sê ek: God kan my van geen sonde betig nie; maar ek wil Hom Sy sonde teenoor my laat sien, die altyd geregtige!”

11. Noag het geskrik toe hy hierdie woorde van Mahal verneem het.

12. Maar Mahal het toornig opgestaan en saam met sy kinders die volle hoogte opgegaan. 

Mahal met sy kinders op die volle hoogte. Kisarell se ernstige vraag aan sy vader Mahal, hoe hy God van `n sonde kan betig. Mahal se verwyte teen God 

(3 Augustus 1844)

336 Toe Mahal hom in sy toorn teen God alleen met sy vier kinders op die volle hoogte bevind het, gaan sy seun Kisarell na hom toe en sê:

2. “Vader, sê ons tog, ons, jou kinders, sê dit, of dit alles wat jy aan Noag gesê het, wel jou volle erns was! 

3. Want sien, ek kan nie begryp hoe jy God van `n sonde teenoor jou kan betig nie! Hoe is dit moontlik, dat `n God `n sondaar sou wees? Teenoor wie dan en vanweë wat? Teenoor ons, teenoor Sy ander skepsele, of dalk teenoor Homself? Maar hoe moet jy dit dan vir jou voorstel, aangesien God Self immers die oerwet in alle dinge is, asook die oergrond in Homself is?!

4. O vader, bedink tog dat God van die ewigheid almagtig is; maar ten opsigte van Hom, is ons slegs onmagtige wurms in die stof! Kan Hy ons nie skielik verdelg, indien ons in stryd met Sy orde is nie?!”

5. En Mahal het aan sy seun gesê: “Jy praat soos wat jy dit verstaan! Weet jy dan nie wat God van plan is om te doen nie?!

6. Sien, Hy wil en sal binne hoogstens vyf tot ses jaar, die hele aarde onder water sit, deur vloedgolwe uit waters van die uitspansel! En alles sal die dood vind in hierdie vloedgolwe; slegs Noag sal oorbly met syne en met die diere wat hy in sy ark opgeneem het!

7. Sê my, sou dit nie beter wees as God wyse leraars, geseën met die een of ander wondermag, onder die volkere sou opwek om die mensegeslag steeds na Hom toe te lei nie, in plaas van so baie miljoene met een slag te dood?!

8. Wie se skuld is dit dan anders, wanneer die mense God vergeet, as van God Self?!

9. Hy verwerdig Hom, eens in die duisend jaar om Homself aan enkele mense te openbaar, maar die ander laat Hy sit. Maar behaag hulle Hom desondanks nie, dan oordeel Hy hulle almal op gelyke wyse, die wetendes soos die onwetendes, die ingeligtes soos die oningeligtes!

10. So sal, binne ses jaar, die blindes sowel as die siendes verdrink! Maar waarom dan! Omdat hulle van God weinig of niks weet nie, omdat hulle nooit die geluk gehad het om iets van Hom te verneem nie! Maar ook ons sal verdrink, hoewel ons God baie goed ken, en alleen omdat dit God behaag!

11. As ons klippe was, dan sou Hy tereg met ons kon gedoen het wat Hy wou; maar Hy het ons tot vrye wesens gevorm! En nou wil Hy ons ten gronde rig in ons vryheid wat deur Hom Self gegee is, en sien, dit is `n sonde van God teenoor ons, of onsself is `n fout, dus `n sonde van Sy Wysheid en mag! Begryp jy nou die sonde van God teenoor ons?”

12. Wat verder, in die vervolg! 

Noag open Mahal se oë oor sy eintlike fout. Die hoë dunk van eie regverdigheid as vernaamste wortel van hoogmoed. Mahal se uitdaging aan God. Die Heer verskyn 

337 Baie spoedig volg Noag hulle na die volle hoogte en vind sy broer en sy mooi kinders, wat mekaar heeltemal van stryk aangekyk het; hy gaan na Mahal toe en het aan hom gesê:

2. “Luister na my, broer! Kyk, jy het God van `n sonde teenoor jou beskuldig, omdat jy gedink het dat jy die regverdigste man op die hele aarde was, en wel omdat jou gewete jou weliswaar moes gesê het dat jy nooit teen God gesondig het nie, deurdat jy altyd Sy gebod onverdeel streng in ag geneem het!

3. Maar kyk, juis hierdie groot suiwerheid van gewete, het `n seker gevoel van triomf in jou opgewek en daardeur groot tevredenheid met jouself, sodat jy jouself dikwels afgevra het: “Kan God Self van die ewigheid, suiwerder en regverdiger in Sy orde lewe as ek hier in my tyd?!”

4. En dan antwoord jou triomferende suiwerste gewete jou altyd: “Nee, God kan in Sy hoedanigheid as God nooit suiwerder gewees het, as wat ek is in my hoedanigheid as mens, ten aansien van God en dus ook van die mens!” 

5. Sien broer, juis die triomf van geregtigheid is vir God die Heer egter nog minder aangenaam as een of ander wederregtelike handeling as sonde self; want dit is nou juis die wortel van die hoogmoed self, wat uit die mens moet verdwyn wanneer hy iets wil beteken in God se oë.

6. Maar nie slegs hierdie geregtigheidshoogmoed het jou in die oë van die Heer ongenaakbaar gemaak nie, maar Wysheid wat daaruit voortgekom het en as volg lui:

7. “Aangesien ek al so suiwer en regverdig is as wat God Self is, maar desondanks nie heilig mag wees nie, omdat die heiligheid van God onaantasbaar is, wil ek egter tog in die beperking van my mag en in my menslike hoedanigheid, beter handel as God Self.

8. Dat God in Sy handeling altyd eers onvolkome optree en eers na menige mislukking die een of ander volkomenheid teweegbring, leer ek van Sy hele skepping!

9. Want daar is op die hele aarde nêrens iets wat volkome en volmaak is nie! Geen ding is heeltemal sonder tekortkoming nie; die son self is nie volledig suiwer nie, en die maan is onvolkome in al sy verskynings en die Lig van die sterre is onvolkome!

10. Daarom wil en kan ek ook in my sfeer as mens deur elke handeling van my, vir God oortref, want ek wil elke handeling so uitvoer dat dit dadelik volmaak is, sonder dat daar agteraf enige verbetering nodig is!

11. En as die deur God onvolkome geskape materie nie `n kompleet voltooiing van `n werk toelaat nie, dan moet dit tog in my gedagte en my wil volmaak wees; maar wat daar, as gevolg van die deur God onvolkome geskape materie, aan my uitgevoerde werk onvolkomenheid blyk te wees, moet die Skepper die skuld op Homself neem!” 

12. “Nou kyk, my broer! Op dié manier was die Heer in jou oë, al baie lank `n sondaar teenoor jou, en dit was die bose saad in jou wat nou tot `n luide, baie wrang vrug geword het! Want nou beskuldig jy God met `n luide stem van `n sonde teen jou!

13. Dink jy dat `n soortgelyke beskuldiging geen sonde is in God se oë nie?! Of dink jy dat God eers by jou moet gaan leer om `n volkome God te word?!”

14. “O broer, sien tog jou groot dwaling; erken dit as `n baie growwe sonde en betreur dit, dan sal die Heer nie die ark vir jou sluit ten tye van die oordeel en die nood nie!” 

15. Mahal het egter gesê: “Broer, met jou het ek niks te bespreek en te besleg nie, want ek het met jou altyd as `n ware broer geleef en het jou heerskappy oor die stam ook maar nooit in die minste in gevaar gebring nie!” 

16. “Ek het `n geskil met God! Hom daag ek by Sy heiligheid uit om oor my handeling `n twisgesprek te hê! Hy moet aantoon wanneer ek voor Sy Aangesig gesondig het!”

17. Toe het daar `n magtige storm ontstaan en die Heer het sigbaar op die volle hoogte voor Mahal en Noag verskyn.

18. Wat verder, in die vervolg! 

Die gesprek van die Heer met Mahal. Mahal se uitdagende vrae en die wyse antwoord van die Heer. Oor die wese van God se berou. Die natuurlike oorsake van die sondvloed 

338 Almal het geweldig geskrik toe hulle die Heer, Hom goed herkennend, na die storm in hulle midde gesien staan het; en selfs Noag het groot vrees gehad.

2. Maar die Heer het aan Noag gesê: “Noag, vrees My nie, want Ek het nie gekom om jou, nóg iemand anders te oordeel nie! Maar omdat jou broer Mahal My voor die regterstoel van sy wysheid gedaag het en verantwoording van My verlang, vanweë My sonde teen sy geregtigheid, moes Ek wel kom om My eer te red voor jou en jou kinders, asook voor Mahal se kinders! Laat ons daarom met Mahal praat!”

3. Hierop het die Heer Hom tot Mahal gewend en aan hom gesê: “Mahal, My seun! Omdat Ek teen jou geregtigheid sou gesondig het, moet jy die sonde vir My aantoon en ook wat Ek ten aansien van die hele volk van die aarde begaan het, en Ek sal volledig bereid wees om hier My hele sonde aan julle, duisendvoudig goed te maak! Praat, My seun Mahal!” 

4. Hierop het Mahal opgestaan en het met groot erns teenoor die Heer gaan staan en het gesê: “Heer, praat! Waarom berou dit U dat U die mens geskape het? U het tog sedert die ewigheid gesien hoe die mens sou word! Wie het U genoop om vir Uself, met die mens, `n sonde op die hals te haal?! 

5. Was dit nie eindeloos beter gewees vir ons, deur U geskape mense, as ons nooit uit U in `n selfstandige bestaan sou getree het nie, en ook nie beter vir U, sodat U dan ook sekerlik nie hoef te gesê het nie: “Dit berou My!”?!

6. Wat kan U dan anders berou, as sonde van die mens, deur `n skepping wat deur Uself onvolkome gemaak is, wat derhalwe ook `n sonde teenoor ons mense is en veral `n sonde teenoor my, omdat ek my met elke oomblik van my lewe U vry onder oë kan neem en U kan vra:

7. “Heer, wys my die oomblik van my lewensloop, vanaf my kindertyd af, dat ek teen U orde gesondig het; dan mag U my vervloek, soos U eens die slang vervloek het! Maar as U my geen sonde kan aanwys nie, gee my dan die rede waarom U my wil oordeel en waarom nie ook my broer nie!” 

8. En die Heer het gepraat: “O Mahal, hoe ontsettend duister moet dit nie in jou wees nie, dat jy so met My praat, soos wat geen wese nog ooit gepraat het nie!

9. Sê My, hoe sou die mens nog volmaakter gedink kan word, as dat hy so vry geplaas is vanuit My almag, dat hy as `n tweede god saam met My, sy ewig almagtige Skepper, oor sy eie geskape orde kan redetwis!? Dat hy sy eie regter is en kan sondig teen My orde, terwyl tog verder, die hele oneindigheid vir ewig onderwerp is aan My orde?!”

10. Mahal het hier geswyg, want hy het die onbegryplike voleinding van die mens in sy hoogs vrye staat gesien.

11. Die Heer het verder gepraat: “Dink jy dan dat My berou net so is soos die van `n mens wat gesondig het? O kyk, ook daarin vergis jy jou baie! My berou is slegs smart in My Liefde, Wie moet toesien hoe die mense wat so hoogs volmaak deur My geskape is, hulleself onderwerp aan die gevolge van hulle eie handeling en hulleself ten gronde rig!

12. Dink jy dan dat Ek die plan gehad het om ooit `n mens te oordeel en ten gronde te rig? Kyk, Ek doen altyd net die teendeel!

13. Maar juis om in My almag, nie die mensdom haar vrye wil te ontneem nie, moet Ek dit nou helaas toelaat dat die mense self die sluise van die aarde met geweld open, waaruit magtige vloedstrome na buite sal tree, wat alles sal verdrink wat asemhaal in die groot woongebied van die aarde! 

14. Ek het dit lank tevore gesien; daarom het Ek ook die mense steeds gewaarsku. Maar nou het hulle selfs `n oorlog teen My onderneem en wil die hele aarde met hulle springstof verwoes, soos hulle nou ook reeds die een berg na die ander in die lug geblaas het; en dit is hulle eie oordeel!

15. Sien, onder die berge is groot water reservoirs wat meer as drie miljoen kubieke myl water bevat; die water sal deurbreek en sal tot bo die hoë berge van die bewoonde gebied styg en sal ook die dampkring in mistigheid hul, waaruit dit geweldig sal reën!

16. O sê My, doen Ek nie goed daaraan wanneer Ek die een wat My nog gehoorsaam is, Noag, hierdie ark laat bou om ten minste sy lewe te red nie, reeds omdat niemand anders meer na My wil luister nie?!

17. En sê nou vir My wanneer Ek jou verbied het om gebruik te maak van die ark, dan sal Ek weer praat!”

18. Mahal het wederom geswyg; maar die Heer het as volg verder gepraat. 

Die uitnodiging van die Heer aan Mahal. Mahal se dwase teenvrae en die wyse en sagmoedige antwoord van die Heer oor dood en onsterflikheid. Mahal se vraag na die oorsprong van Satan en sy fundamentele boosheid en die duidelike antwoord van die heilige Vader 

339 En so het die Heer gepraat: “Sien, My seun Mahal, jy het My so streng ter verantwoording geroep en is nou stil en jy wil liewer nie met My praat en twis oor My sonde teenoor jou, asook teenoor die hele mensegeslag nie! Maar as jy nou niks meer te sê en te bespreek het nie, hoe sal Ek dan `n skadevergoeding vir jou kan aanbied?! 

2. Maar Ek sê vir jou: Sit vir My uiteen wat nie korrek is aan My skepping nie, en Ek sal dit oombliklik verander; jy moet My egter eers grondig bewys dat daar in My skepping werklik iets boos en bygevolg iets verwerplik bestaan! Praat, en Ek sal dadelik daarvolgens handel!”

3. Hierop het Mahal `n tydjie nagedink, toe opgestaan en aan die Heer gesê: “Heer, beskou U iemand as verstandig wat `n buiten​gewoon kunssinnige werkstuk met die grootste en deugsaamste doelmatigheid tot stand gebring het, maar wanneer dit volkome voltooi is, dit in stukke breek en dit in `n kuil gooi waar dit verrot en vergaan?!”

4. En die Heer het gesê: “As `n werkmeester dit sommer sou doen, dan sou hy sonder meer `n dwaas wees en is die verdoemenis werd; maar as die werkmeester `n hoër heilige doel daarmee verbind, wat volstrek nie te bereik is sonder so `n gebeurtenis nie, wat vir jou dwaas en onverstandig lyk, dan handel hy sekerlik baie verstandig en wys wanneer hy so `n werk, ook as dit kunstig gemaak is, ter vernietiging in `n afvalkuil gooi, want hy bereik daardeur immers `n hoër en heilige doel! 

5. Sien, `n saadkorrel is beslis ook `n hoogs kunssinnige werkstuk, wat sy konstruksie betref sowel as sy substansiële bestanddele waaruit hy saamgestel is; maar vind jy dit onverstandig dat hy eers in die aarde moet ontbind om vervolgens uit die ontbinding weer honderdvoudig te verrys?! 

6. Wanneer die wyse Werkmeester van die dinge, egter al by `n gewone saadkorrel so `n voorsiening getref het, dink jy dan dat Hy die voorsiening in sy hoogste voltooiing by die mens opsy sou gesit het en Hy die eindeloos volkome werk maar net in die ontbindingsgraf sal stort, om Sy grille te bevredig?!

7. O Mahal, hoe blind moet jy nie wees as jy My as so `n dwase werkmeester beskou! Sê jou eie gevoel jou nie dat jy ewig wil lewe en My eindeloos baie werk intenser sou wil beskou nie?! Dink jy dat jy daardie gevoel sou gehad het as jy slegs vir `n tydelike bestaan geskape sou gewees het? Waarlik, Ek, jou Skepper, sê vir jou, dat jy dan ook maar net `n tydelike en geen ewige lewensdrang sou gehad het nie!

8. Maar aangesien jy `n ewige drang tot lewe in jou het en jy in die oneindige kan kyk, dra jy immers die lewende bewys in jou dat jy nie in jou graf sal vergaan om as `n onvolkome werk van My hand vernietig te word nie, maar om juis deur die middel wat vir jou onverstandig lyk, dieselfde in alle volheid en voleinding te bereik, wat jy in die voorafgaande voorbereidende werk gevoel en werklik vir ewig begeer het! 

9. Sien, die aarde is `n liggaam waaruit baie gebore word, en jy weet nie hoe dit gebeur nie; daarom moet ook jou aardse liggaam weer in die aarde geplaas word, sodat jou geestelike, onverwoes​bare liggaam vry in alle volheid tot die ewige lewe kan opstaan!

10. Jy het in jou lewe al baie bewys daarvan gekry dat dit so is, deurdat jy al met baie gepraat het, wie se liggaam ook in die aarde geplaas is. 

11. Ek meen derhalwe dat jou geoordeelde beskuldiging aan My ongegrond is; gaan daarom oor na `n ander, want daarmee sal jy geen skadevergoeding van My kan verlang nie!”

12. Toe Mahal hierdie woorde van die Heer gehoor het, was hy daarvan oortuig dat die Heer in dié punt volkome korrek gehandel het; maar hy het aan Satan gedink en aan die Heer gesê: 

13. “Heer, ek sien dat, volgens U ewige ware woord, die inrigting van U werk goed is, omdat U sekerlik maar net langs hierdie weg die hoogste doel met U werk kan bereik; maar wanneer alles so goed en volkome van U uitgegaan het en daar in die hele oneindigheid buite U niks is nie en alles wat daar is, bygevolg goed en volkome soos U moet wees, o sê my, wat is dan die oorsprong van Satan en sy onbegrensde boosheid? Waar kry hy dieselfde vandaan, waarmee hy nou alle mense teen U opgerui het, sodat hulle U verag en as dit moontlik sou wees, Uself met al U werk te wil vernietig? O sê my, wie is Satan se skepper en werkmeester?!”

14. En die Heer het gepraat: “O jy, blinde verdediger van jou blinde aansprake van jou selfsug, waaroor praat jy?! Het jy dan vergeet hoe volkome Ek die mens geskape het, sodat hy buite My almag kan doen wat hy wil, as `n tweede god volgens `n vrye orde wat deur hom bepaal word?! Dink jy dat Satan as vry wese minder volkome is as jy?! As jy teenoor My kan doen wat jy wil, sonder om rekening te hou met My orde, sou dit dan onmoontlik wees vir die vrye gees?! 

15. Moet Ek julle nie laat handel soos julle wil, as Ek julle nie wil dwing met My almag nie?! En as dit so is, sê jy my dan hoe Ek die eerste gees moes gevorm het, dat hy volgens jou idee gedwing was om in My orde te handel, maar daarby tog `n volkome vrye wil moet hê! Of bestaan die voleinding van die wesens nie in die feit dat hulle heeltemal vry kan wil en handel nie, of dit nou ooreenkomstig My orde is, of in stryd daarmee!”

16. Hierop het Mahal opnuut geswyg en het nie geweet wat hy verder moes sê nie.

17. Maar die Heer het as volg verder gepraat. 

Die verdere liefdevolle gesprek van die Heer met Mahal. Mahal se verwyte onder verwysing na sy sondeloosheid. Die verdriet van die heilige Vader en Sy woorde oor besondere lewenswyses. Die verskyn van die engele en van Waltar. Die verdwyning van die Heer 

340 En so het die Heer gespreek: “Mahal, My seun, het jy nog iets teen My, praat dan, en Ek sal jou antwoord na liefde, reg en billikheid! Want Ek sien in jou hart nog steeds misnoeë met My; dit moet egter eers van jou wyk, voordat jy verlossing van My kan verwag, want `n gees wat vir sy God en Skepper kwaad is, kan homself nooit met Hom verenig nie! Praat dus!”

2. En Mahal het gesê: “Heer, het ek tot nou toe ooit gesondig teen U orde?! Sien, U, net soos al U hemele en hierdie aarde moet my die getuienis gee dat ek gedurende my vierhonderd-en-negentig jaar lange lewe nooit gesondig het teen U, nóg teen `n engel, nóg teen mense en diere, nóg aan `n klip!

3. Dat ek vanweë my kinders na die laagte gegaan het, het ek as my beslis bitterste plig beskou, want ek het immers in my gees gesien hoe dit daar met my seun Waltar en naderhand met my dogter Agla, wie haar broer agterna gegaan het, voorgestaan het. 

4. Kyk, U het Waltar laat gaan, en hy het na die laagte getrek; maar toe hy onder was, het U hom laat sit, en sy suster, wat hom weliswaar sonder U en my gebod gevolg het, het U laat sink tot in die onderste hel en dit het U gladnie gepla nie, wat ek wel geweet het vanuit my gees. Dan was dit tog sekerlik `n bitter plig vir my, `n ou grysaard, om die ver weg na Hanoch af te lê, om daar, indien moontlik, my kinders te red!

5. Ek het U baie dikwels gevra om my kinders te beskerm, maar U wou my bede nie verhoor het nie en het my as`t ware gedwing om na die laagte te gaan! Ek het gegaan, en hoe deur U verlate, het ek my kinders nie aangetref nie, Waltar dood en Agla in die hel, tog het ek nie teen U gemor nie, maar het altyd U heilige Naam met woord en daad geloof en geprys!

6. Maar nou, gedurende my groot ellende in die laagte het my broer, volgens U raad, die ark gebou om die lewe te behou, en laat U my sit soos `n erge sondaar en laat my ten gronde gaan soos `n lae erdwurm; daarom vra ek U: Volgens watter reg het U dit gedoen en volgens watter orde? Sê U nou wat U wil; die saak is nou eenmaal so en nie anders nie!

7. Want of U nou ookal sal sê: “Wanneer het Ek gesê dat jy ten tyde van die nood geen gebruik van die ark mag maak nie, ook al het Ek vir Noag geroep?”, het die verontskuldiging vir my geen enkele waarde nie; want U het my juis daardeur geoordeel, omdat U my nie geroep het soos Noag nie, en U verswyging teen my was juis ook `n woord wat my die toegang tot die ark versper het en my dus ook geoordeel en tot die dood verdoem het.

8. En sien, Heer, daarom is dit U eintlike sonde teen my, omdat ek nooit teen U gesondig het nie! Maar nou sê ek aan U: Van nou af aan sal ek teen U sondig, sodat U `n rede sal hê om die ark vir my te versper en my met my vier kinders te laat vergaan; want van nou af aan sal ek nie meer tot U roep: “Heer, red my!” nie, maar: “Heer, verderf my!” 

9. Hierop word die gesig van die Heer bedroef en die Heer het met Mahal gepraat: “O seun, omdat Ek jou so liefhet, wil Ek jou op hierdie aarde opvoed tot `n groot vors van My hemele! Maar jy sien in My oorgroot liefde slegs `n verwaarlosing van My, ten opsigte van jou; o, hoe blind het jou eie geregtigheid jou nie gemaak nie!

10. Sodat jy egter kan insien dat Ek hierdie ark nie slegs vir Noag nie, maar vir elkeen laat maak het, sal engele uit die hemele hulle vanaf dié uur onder die mense begewe en hulle waarsku teen die sondes en hulle uitnooi om hierdie ark te betree gedurende die tyd van nood!

11. So sal jy nou ook jou seun Waltar sien en spreek, en hy sal aan jou `n getuienis gee oor My en sê of Ek hom so verlaat het, soos jy gesê het toe jy My so pas beskuldig het!”

12. Hierop kyk die Heer omhoog en binne `n oomblik het daar baie duisende engele op die volle hoogte gestaan en net so was Waltar ligstralend onder hulle en hy gaan na Mahal toe, troos hom en getuig van God se eindelose goedheid, liefde, sagmoedigheid, geduld en erbarming.

13. En Mahal het Waltar gevra of hy wel Waltar was en as sodanig geleef het.

14. En Waltar bevestig vir Mahal die volstrekte egtheid van sy bestaan.

15. Eers toe begin Mahal baie toontjies laer te sing by die Heer. Maar die Heer het nou verdwyn, sodat Mahal nie geoordeel sou word nie; maar die engele en Waltar het gebly. 

Mahal bespreek die rede van die onsigbaarheid van die Heer met Waltar. Mahal se insig in homself en sy berou. Die vergewende woorde van die Heer uit die ligte wolk 

341 Omdat Mahal die Heer nie meer gesien het nie, het hy Waltar gevra wat nou met die Heer gebeur het, omdat hy Hom nie meer kon sien, te midde van die baie bodes uit die hemele nie.

2. En Waltar het gesê: “O Mahal, sien, dat Hy Hom vir jou verberg het, is alweer Sy eindelose goedheid en liefde! As Hy nou nog sigbaar vir jou sou gewees het, dan sou jy geoordeel gewees het deur die mag van Sy sigbare teenwoordigheid wat jou nou sou gevang en met onbeskryflike mag na die Heer sou getrek het! In hierdie gewelddadige aantrekking sou jy al jou vryheid ingeboet het en jou gees sou die dood ondergaan het!

3. Sien, dit het die Heer baie goed gesien; daarom het Hy uit jou oë verdwyn! Want daar is `n oneindige verskil tussen Skepper en skepsel, wat in verhouding is soos die dag tot die nag of soos die lewe tot die dood!

4. Die son het met haar Lig, immers ook die hele aarde tot lewe gebring, want uit haar gaan die lewensgeeste oor in die organiese skepping van hierdie aarde en wek alle dooie geeste tot lewe in `n vrye werksaamheid in hulle organe, en jy sien dan spoedig die aardbodem groen word en opbloei in allerlei lieflike vorms, wat die werk is van die opnuut tot lewe gegewekte geeste in die organe van hierdie aarde!

5. Maar as die son voortdurend aan die middaghemel sou skyn, en daar sou geen nag tussenin kom om rus te bring nie, wat noodsaaklik is vir alle werksaamheid, wat sou daar dan met alle dinge op die aardbodem gebeur het? Sien, hulle sou verdor en ten slotte heeltemal verbrand het! Dit sou tog ongetwyfeld die suiwer dood van die dinge wees! 

6. Sien, nog veel erger sou die voortdurende sigbaarheid van die Heer wees; want daarin sou geen enkele wese die lewe kon behou het nie!

7. O sien, ook ons wat in die gees, in die ryk van God se ewige Lig lewe, ontbeer meestal die sigbare teenwoordigheid van die Heer! Ons sien wel Sy Lig waarin Hy woon, maar Hom sien ons nie; soos wat jy ook net die Lig van die son sien, maar nie die eintlike son self, wat in die vir jou alleen sigbare ligomhulsel tuis is!

8. Dit getuig alles van die eindelose goedheid en liefde van die Heer, Wie voortdurend met al Sy eindelose Wysheid en almag daarvoor sorg om Sy kinders so te vorm en ongedwonge te versterk, sodat hulle ook eens Sy sigbare teenwoordigheid vir ewig sal kan verdra, sonder om ook maar enigsins afbreuk te doen aan hulle vryheid. O sê vir my, is jy dit nie daarmee eens dat die Heer dit so ingerig het nie?!”  

9. Hier het die skille van die oë van Mahal afgeval en het so die groot onreg ingesien wat hy die Heer aangedoen het, dat hy gehuil en harop uitgeroep het: “O ewige goeie Vader, sal U my growwe aanmatiging teenoor U wel ooit kan vergewe?”

10. En uit `n nabye ligte wolk het `n stem gepraat: “My seun, Ek het jou al lankal vergewe, voordat jy gesondig het; wees daarom rustig en het My lief, jou heilige Vader!”

11. Daarna het die ligte wolk in die rigting van die môre getrek en daar onsigbaar geword. En op die hoogte het alle engele en mense God se groot heerlikheid aanbid!

12. Wat verder, in die vervolg! 

Waltar se woorde oor God se laaste poging om die mense, deur Sy engele, teen die sondvloed te waarsku en te red. Mahal se sending en die aftog van die engele na die laagte 

(10 Augustus1844)

342 Na die hoogs verhewe aanbidding van die Allerhoogste, het die engel Waltar weer aan Mahal gesê: “Nou, Mahal, aardse verwekker van my vroeëre aardse liggaam, het die tyd weer aangebreek waar dit heet: “Gaan en voltrek My wil!” Maar ek hoef dit nie aan jou mee te deel nie, want die Heer Self het aan jou geopenbaar waarom Hy ons vanuit die hemele ontbied het. 

2. Sien, dit gaan nou om die laaste buitengewone poging om die mense van die aarde te red! Slaag dit nie, dan sal die Heer toelaat dat die bose mense hulle eie oordeel en ondergang in hulle dwase bemoeienisse sal vind; en dit moet dan weer vir hulle, in die materie gebonde geeste, ten minste `n leersame les wees, dat die skepsele aan wie God die hoë vryheid van die lewe gegee het, nie meer so dwaas en ligsinnig vernietigend in God se groot orde moet ingryp nie!

3. God Self het die berge op die aarde geplaas en georden vir `n duisendvoudige nut en het onder die berge groot en diep waterbekkens gegrawe waarin honderd maal meer water is as in die seë van die aardoppervlak. En hierdie ondergrondse waters is as`t ware die bloed van die aarde, wat deur die breë kanale van die aarde stroom, en grotendeels die steeds gelyke beweging van die aarde bewerkstellig en sodoende haar innerlike organiese lewe volgens die ordening van die Heer; want ook die liggaam van `n planeet moet `n lewe hê, as dit `n draer en voeder vir die lewe wil wees.

4. Maar noudat die mense soos knaagwurms oral begin om duisende vadems diep onder die berge te boor en dit te vernietig en daardeur die are van die aarde te open, sê my, wie se skuld en oordeel is dit dan wanneer die blinde dwase hulle ondergang daardeur sal vind?! 

5. As jy êrens `n houer vol water sou neerlê en die wurms kom en knaag dit deur, sou dan nie, wanneer die houer deurgeknaag is, die water baie gou met geweld uit die openinge na buite stroom en al die slegte knaagwurms laat versuip nie?! 

6. En kyk, net so sal dit ook hier die geval met die mense wees en deur hulle met alle diere en dinge! En kyk, dit is ook die reeds van oudsher voorspelde houer wat sal oorloop om alle skepsele van die plek te oordeel wanneer daardie maat vol sal wees van die gruwels van die mense!

7. Bly jy egter hier en onderrig hulle wat miskien hierheen sal kom om redding te soek; maar verdryf die boosdoeners met bliksem en hael!

8. En noudat jy weet hoe alles lyk, twis dan voortaan nie meer met die Heer nie, maar bly in jou ou orde, dan sal jy, net soos jou broer, gered word volgens die wyse plan van die Heer!”

9. Na hierdie woorde het alle engele gesê: “Amen!”, en verlaat toe die hoogte en begewe hulle na die laagte.

10. Wat hulle daar in die loop van vyf jaar verrig het en hoe hulle die diere met hulle voedsel na Noag in die ark gebring het, sal hierna getoon word! 

Die werke van die twaalfduisend engele in die laagte. Koning Gurat en Drohuit deur Waltar geleer 

(12 Augustus 1844)

343 Watter werke het die buitengewone bodes nou in die laagte verrig?

2. Die twaalfduisend engele het hulle eers na Hanoch begewe, waar hulle slegs vir koning Gurat, met die al lank vrygelate hoofman Drohuit aangetref het, wat juis besig was om die verslae te lees oor die teen God gerigte ondernemings van Fungar-Hellan.

3. Hierdie hemelbodes het hulle egter in Hanoch verdeel, en slegs honderd het hulle na die kasteel van die koning begewe; hy het dadelik sy oorlogsverslae ter syde geplaas en het hierdie voornemende afgevaardigdes soos gewoonlik, met die grootste hoofse en politieke hoflikheid ontvang, en het na hulle wens gevra.

4. Dadelik het die engel Waltar na vore gekom en aan Gurat gesê: “Gurat, ken jy nie meer die vermoorde onderkoning nie, Waltar, die broer van Agla?”

5. Hierop het die koning geskrik, en Drohuit nie minder nie; want beide het die onmiskenbare Waltar maar al te gou herken en het nie geweet wat hulle moes dink van hierdie verskyning nie.

6. Eers na `n rukkie het die koning aan Waltar gevra: “Hoe? O Waltar, was jy nie vermoor deur die beulsknegte van jou suster nie?! Hoe kan dit wees dat jy nou leef? Want die moordenaars het immers jou onmiskenbare kop na Agla teruggebring, wat dit daarna laat balsem het!”

7. En Waltar het gesê: “Ja, Gurat, ek is heeltemal dieselfde Waltar! Maar nou leef ek vir ewig in `n nuwe geestelik, onverwoesbare liggaam, wat volledig één is met my gees! En so is ek nou `n bode van God uit die hemele soos wat almal hier dit is, en soos nog baie wat reeds oor die stad verdeel is, om die baie nabye oordeel van God aan die volk te predik, soos wat ons ook hier vir jou aankondig, dat julle nou al byna reddeloos verlore is! 

8. Want julle oorloë teen die volkere van die hoogland, het aan julle die onvermydelike ondergang besorg, want julle het deur julle wetenskap en kennis `n middel aangewend waarmee julle nou berge volkome soos molshope vernietig, sonder om te weet wat onder die berge in die aarde is! 

9. Kyk, berge is die deksels van groot onderaardse waters en is daarom volgens God se orde meestal uit harde gesteente saamgevoeg, sodat die ondergrondse waters hulle geen skade kan toebring nie!

10. Nou, as julle egter hierdie magtige beskerming van die onderaardse waters verniel, gaan die waters met geweld na die oppervlak van die aarde druk en weldra bokant die hoogste gebergte uitstyg en julle almal laat verdrink?! 

11. Honderd en twintig myl van hier het al twintig enorme strome begin om die laagliggende land in `n meer te verander, en vandag sal daar weer vyf bykom, en so elke week `n paar! Sê my, wat sal binnekort julle lot wees?”

12. Hier het Gurat baie verbaas opgekyk en het geweldig geskrik en kon nie praat nie; maar Waltar het dit aan hom opgedra om na die hoogte te vlug waar hy nog redding kon vind, as hy dit wou gedoen het.

13. Wat verder, hierna! 

Die afwysende antwoord van die ongelowige Gurat aan Waltar. Waltar se laaste vermaning aan Gurat. Die vergeefse waarskuwings van die engele aan Fungar-Hellan en die landvolk van Hanoch 

(13 Augustus 1844)

344 Toe Gurat die opdrag van die engel Waltar ontvang het, het hy gesê: “Vriend uit die hemele, of moontlikerwys êrens van die aarde! Jou raad is baie vriendelik en welgemeend; maar uit jou waarskuwende woorde kom ook na vore dat jy en jou geselskap baie liggelowig is, of julle is vermomde gesante van op die vlug synde hooglandbewoners en wil my nou, onder die baie geheime aanduiding as bodes uit die hemele, angs aanjaag, sodat ek spoedig sou wegvlug en julle dan vir Hanoch in besit kan neem!

2. Weet jy, my beste Waltar die tweede, so dom is ons nie hier in Hanoch dat ons so baie vinnig sou wil glo wat ons deur menige vabond uit die berge wysgemaak word nie! Dit was vir my, die eerste oomblik, werklik verrassend om jou as `n Waltar te aanskou; maar met verloop van jou waarskuwende woorde, het my, verseker ook wyse beskermgees, my op die gedagte gebring dat daar onder die mense tweelingbroers is en nog ander opmerklike gelykenisse! En dit sal ook met jou en die geheimsinnige Waltar die geval wees, en aangesien jy verseker sy lot verneem het, wil jy jou nou graag as die gees van Waltar uitgee; maar so liggaamlik as jy, lyk geeste verseker nie!

3. Weliswaar kan ek jou nou, vanweë jou groot brutaliteit, in `n kerker laat gooi, maar wreedheid was my nooit eie nie! Daarom laat ek julle weer gaan soos wat julle gekom het, omdat julle waarskuwende woorde aan my in ieder geval `n skyn van vriendelikheid het; maar julle uitsprake sal ek nie glo voordat die groot vlakte om Hanoch met bote bevaar word nie! Dan sal ek julle raad opvolg! Gaan nou en gaan heen in vrede!” 

4. Hierop het Waltar gesê: “Gurat, weet jy wat ek nou vir jou gaan sê?! Kyk, ek sê niks anders nie as: Wanneer die mense met bote rondom en in Hanoch sal vaar, en wanneer jy nog voor dit sal sien hoe ons hier deur Hanoch `n groot aantal diere opwaarts na Noag sal lei, om hulle in die ark te laat opneem, vir `n tweede hernude aarde, dan sal dit vir jou te laat wees! 

5. Want wanneer die newels, wat uit die binneste van die aarde sal opstyg, nader gaan kom en massaal neerstort as `n groot watervloed, dan sal Noag met syne, al lankal in die ark wees; en niemand sal dan meer daarin opgeneem word nie. En wie dit sal nader, sal deur bliksem en hael verdryf en gedood word!

6. Nou weet jy alles, en ons buitengewone sending na jou is beëindig! Doen nou wat jy wil en glo wat jy wil, want dit is die wil van die Heer dat niemand gedwing sal word nie!”

7. Na hierdie woorde verdwyn hierdie engele en begewe hulle oombliklik na die streek waar Fungar-Hellan opgetree het, en het baie kragtige woorde ter vermaning aan hierdie held gerig.

8. Maar hy het hulle bedreig en gesê: “Noag woon vir my te hoog; daarom sal ek ook in die komende jare sy berge ietwat laer maak en dan die reddingsark bekyk!”

9. En die engele het toe nie meer met hom gepraat nie, want hy was reeds heeltemal boosaardig en totaal teen God.

10. Die engele het van daar af na al die landelike volk gegaan en het vir hulle gepredik; maar hulle het, ondanks verskeie wonders, geen gehoor en geen geloof gevind nie. Daarom het hulle ook spoedig opgehou met predik en het begin om die diere byeen te bring.

11. Wat verder, in die vervolg! 

Verklaring oor die versamel en versorging van die diere wat vir die ark bestem is deur die engele. Oor die buitengewone toelating van groot katastrofes 

(14 Augustus 1844)

345 Dat hierdie twaalfduisend besondere bodes uit die hemele die diere, net soos ook hulle voer, sonder moeite byeengebring het, is vanselfsprekend. 

2. Van hierdie handeling word hier egter van naderby krities gewag gemaak, sodat die haarklowers mettertyd nie meer hoef te vra hoe Noag die diere byeengebring en hierdie geweldige menagerie (diereversameling) gevoer het nie.

3. Want soos dit vir My, die Heer, altyd baie goed moontlik is om die allergrootste wêreldmenagerie (diereversameling) dag na dag te versorg, sal dit vir My destyds tog ook wel moontlik gewees het om al die diere in die ark vir ongeveer `n half jaar lank te onderhou!

4. Dat My engele in dieselfde tyd vir die vrome Noag en nog baie ander mense, die diens van die versorging sigbaar verrig het, maak geen verskil ten aansien van die gebruiklike daaglikse versorging van My skepsele nie; want dit is immers altyd dieselfde saak van die engele vanuit My, en die sigbaarheid maak geen enkele verskil nie.

5. As die mense van hierdie huidige tyd ook net so vroom was soos Noag, dan sou hulle ook meermale gesien het hoe baie engele dag en nag baie besig is om My groot wêreld diereversameling te onderhou; maar met die growwe, wêreldse oë sal die huidige mense, wat grotendeels veel slegter is as in die tye van Noag, dit wel nie meer kan sien nie.

6. `n Mens sou egter wil sê: “Hoe kon dan in Noag se tye, selfs die deur en deur bose mense gesien het hoe die engele die diere na die ark gelei het, en daarna hulle voer in groot hoeveelhede gebring het?”

7. Daarop sê Ek: Dit het My barmhartigheid altyd vir `n algemene ramp in die wêreld gedoen, wat die dom mense altyd self op hulle hals haal, as gevolg van hulle groot onbekendheid met alle dinge van die wêreld! Tydens en teen elke ramp word die mense altyd deur buitengewone verskynsels vooraf gewaarsku om die plek te verlaat en hulle vol vertroue onder My beskerming te begewe, waar geen leed hulle sekerlik sou tref nie; maar die mense is as gelukkige besitters daarvan, steeds doof en blind en is dikwels dommer as die diere en laat eerder al die ongemak oor hulle kom as dat hulle op die tekens sal ag slaan en hulle onmiddellik onder My beskerming stel!

8. As Ek dan reeds by klein, lokale ongelukke, buitengewone tekens laat voorafgaan, hoeveel te meer sal Ek dit dan by so `n groot en algemene wêreldramp maak soos in Noag se tye! So regverdig die sondvloed tog sekerlik die daaraan voorafgaande sigbare werksaamheid van die engele uit die hemele!

9. So `n verskynsel is weliswaar ook `n oordeel vir die mense; as mens egter twee onheile voor hulle het en een daarvan moet neem, dan gryp mens tog eers die kleinste, om daardeur die grote vry te spring as dit moontlik is, waarby dan `n klein wond seker ook vroeër genees as `n grote! Is die neem van die klein onheil egter geen beskerming meer nie, dan moet die groot onheil natuurlik vanself kom, waarin die boosheid dan sy einde moet vind.  

10. Ek meen dat die rede van hierdie sigbare handeling van die engele nou voldoende uiteengesit is, en daarom kan ons nou weer terugkeer na die verhaal!

11. Maar die opsien wat die engele in Hanoch gebaar het, toe hulle die byeengebringde diere daardeur gelei het, dit sal weldra ter sprake kom! 

Die engele trek met die versamelde diere deur Hanoch. Die vrugtelose laaste waarskuwing aan die Hanochiete en hulle koning. Die terugkeer van die hemelbodes na die hoogte 

(16 Augustus 1844)

346 Toe die buitengewone bodes, na verloop van vier jaar, met die byeengebringde diere in Hanoch aangekom het, het dit groot opsien gebaar, omdat hierdie bodes die diere oop en nie in hokke vervoer het nie, soos dit andersins ook reeds in dié tyd gebruiklik was; en in die besonder word die belangstelling en bewondering van die Hanochiete opgewek deur die feit dat `n byna ontelbare aantal diere van allerlei soort, vorm, grootte en hoedanig​heid soos lammers met mekaar in die mees vredige orde geloop het.

2. Die bodes het deur alle stege en strate getrek en aan alle mense geroep: “Julle is nog `n kort tyd gegun; bekeer julle tot God die Heer, en trek vol vertroue saam met ons op na die hoogte van Noag, en julle sal almal gered word, hoeveel julle ookal sal wees!3. Want kyk, ons is geen mense soos julle nie, dit alles blyk uit die gehoorsaamheid van hierdie diere, wat tog heeltemal verskillend van aard is, maar wat ons almal gehoorsaam, asof hulle suiwer lammers is, terwyl julle onder hulle, tog beslis van olifant tot haselmuis, die grimmigste en mees verskeurende diere sien!

4. Aan ons is dus `n groot mag gegee! En hoewel daar nou deur Noag slegs een groot reddingsark op natuurlike wyse vir die redding van duisende voorberei is, en julle geen heenkome daarin sou vind nie, omdat julle self miljoene is, is dit tog nie ter sake vir julle redding nie; want in geval van julle ware bekering tot God, is ons in staat om binne `n oomblik `n honderdduisend soortgelyke reddingsarke te bou, waarin julle almal heelhuids en wel behoue op `n vernude aarde sal kan kom!

5. Luister! Dit is God se laaste roep wat tot julle ore deurdring! Verlaat alles en volg Hom; want in `n jaar van nou af aan, sal al julle woonplekke en landerye drie duisend vadem diep onder water en modder staan!”

6. Hierdie roep het ook geen resultaat gehad nie; mense het net gelag oor die voornemende towenaars en dieretemmers, en het hulle origens heeltemal ongemoeid laat verder trek en roep.

7. So het hulle ook weer by die koning gekom en hom uitgenooi om hulle te volg.

8. Hy het hulle egter glad geen antwoord gegee nie, maar het hulle weer heeltemal onverrigter sake laat weggaan soos wat hulle gekom het. 

9. En baie bedroef het die bodes die stad verlaat en hulle met die versamelde diere na die hoogte begewe.

10. Wat verder, in die vervolg! 

Die bodes kom met hulle kuddes by Noag aan. Die aanwysings van die engele vir die onderdak bring van die diere. Die laaste termyn vir die opname van beskermingsoekende mense 

(17 Augustus 1844)

347 Toe hierdie buitengewone bodes met die byeengebringde diere die hoogte by Noag bereik, kom Noag en sy broer Mahal hulle spoedig tegemoet en beide verbaas hulle oor die groot hoeveelheid diere en oor hulle baie verskillende vorms en gedragswyses.

2. Die engele sê egter aan Noag: “Maak die deur van die ark oop sodat ons die diere na binne kan bring na hulle bestemde hokke; hulle voer sal ons in hulle hokke plaas, en hulle sal daagliks volgens hulle innerlike aandrang, soveel daarvan eet, as wat vir hulle instandhouding nodig sal wees!

3. Jy moet dus vir niks anders as water sorg nie, wat egter nie moeilik vir jou sal wees nie. Kyk, aangesien die ark tot meer as die helfte in die water sal lê, moet jy in die middelste verdieping `n gat boor en daar `n aftappyp van binne af bevestig! Wanneer jy dit sal open, sal jy dadelik soveel water kry as wat jy nodig sal hê.

4. En solank die Heer dit nog nie sal laat reën nie, moet jy die ark oop laat en die diere na buite en na binne laat gaan om self hulle water en ook hulle vars voedsel te soek; jy moet egter die hokke merk en die diere nie anders indeel as wat ons hulle nou ingedeel het nie!

5. Jy moet jou verder ook nie oor die indeling bekommer nie; want daarom plaas die bestemde voer ons vir elke dier in sy hok en elke dier sal sy hok daaraan herken! 

6. Dra ook geen sorg vir die skoonmaak van die hokke nie; want dit sal skoongemaak word sonder jou inspanning!

7. Laat nou ook die venster in die dak oop, sodat die voëls daardeur na binne kan kom! Wat hulle voer betref, daarvoor sal ons sorg; slegs vir die water sal jy en jou gesin voor moet sorg!

8. Die Heer Self sal jou laat weet wanneer jy die ark moet sluit en die deur vervolgens goed met pik moet afdig en toesmeer!  

9. Wanneer mense vóór die reën by jou beskerming mag soek, dan moet jy hulle opneem; maar wanneer dit begin te reën, sal niemand meer in die ark toegelaat word nie!

10. Nou weet jy alles; die Heer sy met jou! Amen.”

11. Hierop verdwyn die engele, en Noag gaan met sy gesin en loof en prys vir God.

12. Maar Mahal was, soos `n natuurnavorser, saam met sy kinders maar net besig met die bekyk van die diere en het `n groot vreugde aan hierdie diereversameling gehad.

13. Wat verder, in die vervolg! 

Mahal se gemor en getwis teen die engele en God weens sy voornemende verwaarlosing. Agla se leersame en vertroostende woorde en haar skielike heengaan deur die engel Waltar 

(19 Augustus 1844)

348 Toe Noag God geloof en geprys het, het hy hom ook in die ark begewe en gekyk hoe die diere onderdak gebring was, en het daarna, op die middelste verdieping, `n geskikte plek vir die aanbevole waterpyp gesoek.

2. Toe hy dit gevind het, gaan hy na die derde verdieping en vind sy broer Mahal hier, wat dit juis met sy kinders daaroor gehad het, dat die engele geen woord oor hom gespreek het nie, maar alles slegs aan Noag opgedra het, en hy was veral kwaad oor die feit dat die engele Noag wel noukeurige aanwysings gegee het vir die onderhoud van die diere, maar oor die versorging van hom en van sy kinders ook nie maar één woord laat val het nie! 

3. En hy het in die teenwoordigheid van Noag gesê, wie hy egter nie opgemerk het nie, omdat hy agter die wand van `n hok gestaan het: “Is ek vir die Heer dan minder as die diere?! Die het hulle hokke en voldoende voer, en daar is vir hulle onderhoud gesorg; maar wat het ons?

4. So het die engele ook steeds oor die versorging van Noag en sy gesin gepraat; maar daar was glad geen sprake van ons lewensonderhoud nie! Wat beteken dit dan anders as wat die engele ons te verstaan gegee het: Vir ons is die ark nie gebou nie, maar net vir Noag en vir sy gesin en vir die diere!

5. Maar ek weet wat ek sal doen! Kyk, daar is immers nog `n hele spul gekapte hout; ek sal met die knegte van Noag praat en met Noag, sodat daar vir my `n eie ark gebou word, waarin ons `n plek sal hê, en Noag kan die groot ark dan rustig alleen bewoon!

6. Wil die Heer ons behou, dan is dit goed en wel, en wanneer blyk dat Hy dit nie wil nie, dan sal ek Hom nie daarvoor vra nie, want ek het nou tog al `n afkeer gekry van die hele gedoe van die lewe onder sulke benarde omstandighede!”

7. Hierop het Agla gesê: “O vader, ek dink dat jy te veel praat! Want sien, ek het ook immers vir Waltar gesien en hy vir my, en hy het my nie getroos nie; en tog mor ek nie teen die Heer nie! Waarom doen jy dit dan, terwyl jy tog van die Heer Self die allerhoogste troos ontvang het?!

8. Maar ek sê by myself: “O Heer, laat met my, die groot sondares, geskied volgens U erbarming!” En al moet ek `n buit van die dood word, dan is die Heer ook daarom geloof en geprys!”

9. Mahal het hom verbaas oor hierdie woorde van die wenende Agla, en Noag het tevoorskyn gekom en Agla geloof vanweë die korrekte woorde ten aansien van God .

10. Op daardie oomblik het daar `n verligtende engel voor Agla gestaan en het aan haar gesê: “Agla, sien, jy sal nooit `n buit van die dood, maar vir ewig `n buit van die lewe word! Reik my dus jou hand en volg my, jou broer Waltar!”

11. Hierop het Agla die engel haar hand gereik en op dieselfde oomblik verdwyn; en daar het van haar niks oorgebly nie, as net haar klere en `n bietjie as daarin. 

12. Hierdie verskyning het almal in `n hoë mate verbaas, en hulle het nie geweet hoe dit gebeur het nie.

13. Net Noag het rustig gebly en ter aarde geval om God bomatig te loof en te prys. 

Noag se vermanende woorde aan die morrende Mahal. Die bou van die klein ark vir Mahal en syne 

(20 Augustus 1844)

349 Nadat Noag die Heer `n uur lank geloof en geprys het, omdat Hy die verlore dogter van sy broer so buitengewoon allergenadig opgeneem het in die ewig lewende ryk van die geeste uit God, het hy weer opgestaan, hom tot sy broer Mahal gewend en aan hom gesê:

2. “Broer, ek hoop dat jy nie weer tekere sal gaan teen God die Heer omdat Hy jou so `n eindeloos groot barmhartigheid bewys het nie?! Sien, dit is niks anders as suiwer, verborge hoogmoed wat in jou skuil nie!

3. Sien, heimlik steek dit jou dat die Heer vir my en nie vir jou nie vir die bou van die ark uitverkies het, en dat jy nie by elke geleentheid in die besonder geroep en uitverkies word nie! En omdat jy verder niemand het met wie jy daaroor kan twis nie, laat jy die woede van jou hoogmoed op die Heer Self los en wil jy selfs by elke geleentheid in opstand kom teen Hom!

4. Maar vra jouself net af of sodanige gedrag teenoor Hom, Wie jou vier jaar gelede so liefdevol Sy seun genoem het, passend en geregverdig is! Dink jy dalk dat jy die Heer tot iets sal afdwing?!

5. Kyk, Satan het hom al sedert ondenkbare tye hoogmoedig opgestel teen die Heer! Wat het hy egter daarmee gewen?! Want alles wat hy wil, het die Heer nooit gedoen nie! En so bly Satan steeds die verslaande slaaf van sy eie koppigheid, wat `n vrug van sy dwaasheid is; maar die Heer bly ewig die Heer en het gedoen wat Hy wil, sonder om Hom daarby aan die geskreeu van die wêreldse narre te steur!

6. Broer, is dit dan so moeilik om jou voor die heilige, allerbeste Vader te verdeemoedig en Sy heilige orde vir jou te laat welgeval nie?!

7. Die Heer het jou tog onmiskenbaar getoon dat Hy die ark van Sy liefde, barmhartigheid en erbarming nog nooit vir jou gesluit het nie, en daarom ook sekerlik nie hierdie ark nie!

8. Maar as jy jouself deur `n innerlike woede wil uitsluit, dink jy dan dat die Heer jou by jou hare sal insleep?! O, verander jou dwaasheid en stel die geduld van die Heer nie steeds opnuut op die proef nie, dan sal jy hier in die ark ook spoedig `n sel vir jouself vind!”

9. Hierdie baie welgemeende woorde van Noag het weinig invloed op Mahal gehad, en hy het daarop gestaan dat daar `n eie ark vir hom gebou word.

10. En Noag het gehandel volgens die wil van sy broer en het vir hom `n klein ark van vier vadem lank en twee vadem hoog laat bou; daar was slegs geen selle daarin aangebring nie. 

11. Wat verder, in die volgende! 

Hoofstuk 350 

Noag dra die klein ark aan Mahal oor. Mahal se koppige eis aan die Heer. Die drie kinders van Mahal word deur die vuur van God se toorn weggeneem 

350 Toe Noag ook met die klein ark vir Mahal klaar was, het hy aan hom gesê: “Nou dan, hier is die voltooide ark van jou hardkoppigheid! Maar sien toe dat die Heer hom vir jou en jou drie kinders seën; anders sal hy jou weinig veiligheid bied! 

2. Ek het hom geseën deur die bou, maar dié seën alleen sal vrugteloos wees sonder die seën van die Heer! Gaan daarom na die Heer, gee Hom die eer en vra Hom om hierdie ark te seën vir jou veiligheid!”

3. Maar Mahal het gesê: “Jy praat volgens jou aard en ken nie my nood nie! Is ek nie `n mens soos jy nie, en het ons nie één vader en één moeder nie?! Die Heer het jou selfs gebied om hierdie ark te bou volgens die gegewe mate vir jou redding, terwyl jy Hom tog nie daarvoor gevra het nie, maar vir my het Hy op die aarde laat rondloop soos `n wilde dier vanweë my kinders, en het my nie gesê dat ook ek `n reddingsark vir myself moes bou nie!

4. Hy het wel deur my gevoel met my gepraat en het my in die laagte getoon wat ek moes doen en ek het dit altyd gedoen, maar oor `n redding het Hy nooit iets met my gespreek nie, terwyl ek tog net so suiwer was as wat jy is!

5. En kyk, daaruit bestaan die nood van my hart; en ek wil daarom niks doen nie en wil wag op die uitdruklike woord van die Heer! Wanneer Hy duidelik met my sal praat, sal ek ook duidelik volgens Sy woord handel! Maar dwing tot iets wil ek die Heer, nóg deur `n bede, nóg deur `n offer; eerder sal ek ten gronde gaan, as om die Heer in Sy vryheid van handel teenoor my te beïnvloed!

6. As Hy hierdie ark vir my wil seën, dan sal Hy dit doen sonder my versoek, soos wat Hy jou opgedra het om die ark te bou sonder jou versoek; maar wil Hy dit nie, dan sal ek geen gebruik maak van die ark nie, maar sal met die gesin van my moedig die bittere lot van miljoene deel en sal bowendien nog getuie daarvan wees hoe die slegte mense vir hulle misdadigheid sal boet! Amen.”

7. Daarna het Mahal opgestaan en saam met sy drie kinders verder die bos ingetrek en daar gewag op die woord van die Heer.

8. Maar die Heer het hom drie dae lank laat gaan; maar op die vierde dag begin die lug toe te trek met wolke.

9. Toe het Mahal kwaad geword vir die Heer en gaan geweldig teen God tekere, en dit op `n toon wat nooit meer verneem sal word op aarde nie.

10. Toe Mahal hees geword het van sy laster, het `n vuur uit die wolke na die aarde voor Mahal neergedaal, en uit die vuur het `n Stem gepraat:

11. “Mahal, jou ontaarde! Ek het genoeg van jou gelaster! As jy vind dat Ek, jou God en Heer, geen eer waardig is nie, beskou Ek jou ook nie werd om gered te word nie!

12. Bly dus hier en wees getuie van My toorn oor die aarde en oor jou; maar jou kinders neem Ek van jou af weg, omdat hulle nie ingestem het met jou lied nie, en so sal jy My in ieder geval in My toorn leer ken, omdat jy My nie in My liefde wil erken nie! Laat dit geskied!” 

13. Hierop het die vuur die drie kinders gegryp en hulle oombliklik tot as verteer. En Mahal het nou alleen agtergebly en was verstom van ontsetting.

14. Wat verder, in die volgende! 

Mahal se vlug na `n hoë rots en na Adam se grot. Mahal se selfrespek. Die genadige woord van die Heer tot Mahal. Die aanbreek van die duisternis en Mahal se ronddwaal 

(22 Augustus 1844)

351 Noag het na Mahal laat soek; maar die Heer wou nie dat hy ooit weer deur Noag op aarde gevind moes word nie.

2. Mahal self het `n hoë rots beklim en het eetbare wortels, brood en kaas vir twintig dae saamgeneem; en omdat die rots `n fontein gehad het, was hy vir sy lewensonderhoud van eet en drink voorsien.

3. Op hierdie rots het hy sewe dae deurgebring. Maar toe die hemel van dag tot dag steeds donkerder geword het, het Mahal van sy rots af opgestaan, sy lewensmiddele geneem en het die beroemde grot van Adam daarmee binnegegaan. 

4. Toe hy vermoeid daar aangekom het, het hy aan homself gesê: “Ek het oud en moeg geword, en die Heer het alle ondersteuning weggeneem; wil Hy miskien ook daarvoor bedank, geroem en geprys word?

5. Ja, Heer! Noudat ek deur U toedoen `n sondaar voor U Aangesig geword het, nou eers wil ek U roem, loof en prys! Want waar U my getrap het, maak dit seer, en ek verset my en krom my soos `n wurm voor U; maar nou het `n te groot smart my gevoelloos gemaak! Ek voel nóg pyn nóg verdriet en daarom ook geen verbittering en toorn meer nie; daarom kan ek U, o Heer, weer roem, loof en prys!

6. En wees dan daarom geroem, geloof en geprys, U my God en Heer en my almagtige, heilige Skepper en Vader! Ek het met U getwis omdat ek pyn gelei het; maar nou wil en sal ek nie meer met U twis nie, want ek het nou geen pyn meer nie!

7. Solank ek by U in die hemel van Noag was, het ek ook geen pyn gehad nie, en ek kon regverdig wees voor U Aangesig, o Heer, op elke tydstip en ek kon U altyd loof, roem en prys; maar omdat U my na die hel laat gaan het, was ek vervul van innerlike woede en pyn, en ek moes in `n stryd met U raak! Nou is ek egter weer sonder pyn; daarom kan ek U nou ook weer roem, loof en prys!

8. Laat my daarom nooit meer na die hel gaan waar niemand U kan roem, loof en prys nie, want daar is slegs vuur, toorn, vervloeking en verdriet!

9. Aangesien ek U nou, o Heer, al so roem, loof en prys, smeek ek U egter ook, neem my nou weg van die wêreld en laat my geen getuie wees van die regverdige vloed van U toorn oor al U skepsele nie! U wil geskied altyd! Amen.”

10. Na hierdie woorde van Mahal het `n stem soos `n eggo uit die innerlike ruimtes van die grot geklink: “Mahal, Ek het My toorn teen jou getemper omdat jy jou boosheid getemper het, terwyl Ek jou geweldige slae gegee het vanweë jou hardheid ten aansien van My; maar tog moet jy op aarde vir jou vroeëre veelvuldige dwaasheid boet, totdat Ek jou sal aanneem, want jou wandaad teen My was groot!

11. Wees egter geduldig in alles wat jou sal oorkom, en wag op My, en Ek sal jou nie deur die vloed laat verdrink nie; maar jou voetsole sal wel deur die vloed omspoel word, voordat Ek jou van jou vlees sal bevry! So geskied dit!”

12. En Mahal het in hierdie eggo wel die stem van die Heer herken en het Hom nou aan die wil van die Heer oorgegee.

13. Maar toe hy sewe dae in die andersins so ligte grot deurgebring het, wou dit geen dag meer word nie, want die uitspansel was al so dig met koolswart wolke bedek dat daar geen sonstrale meer kon deurdring nie.

14. Daarom het Mahal ook sy grot verlaat en heengegaan om lig te soek; maar hy het vergeefs in die rondte gedwaal. Van suiwer duisternis kon hy geen weg meer vind nie; tog het hy nie gemor nie, maar nou geduldig afgewag wat daar oor die aarde sou kom.

15. Dit was ook die tyd waarin die Heer Noag en syne opgedra het om die ark binne te gaan.

16. Maar hoe? Dit staan weliswaar uitvoerig in die eerste boek van Moses in Hoofstuk 7, maar tog sal dit in die volgende nog van naderby beskryf word! 

Die troostende woorde van die Heer aan Noag en Sy diepe droefnis oor die mense. Die laaste pogings van die Heer om die mense van die laagte te red 

(23 Augustus 1844)

352 Hoe het dit gelyk toe die Heer Noag opgedra het om die ark binne te gaan:

2. Toe die hemel heeltemal bedek geraak het en die wolke die nabygeleë bergtoppe in `n digte nag begin te hul en die laagte oor onafsienbare vertes gestoom het soos `n brandende stad, het die Heer na Noag toe gekom, vervul van weemoed en verdriet, en aan hom gesê:

3. “Noag, vrees nie; want kyk, Ek, die Heer van alle skepsele en alle dinge, is by jou om jou te beskerm teen al die onheil wat Ek nou oor die wêreld sal laat kom, omdat die boosgeworde mense dit so wou gehad het!

4. Kyk, kyk, hoe treurig lyk dit nou op hierdie ou aarde! Die tegniese kundigheid van die mense het, sonder dat hulle dit geweet het, die bose gevange oergeeste van hierdie aarde voortydig vrygemaak, waardeur alle hemele in gevaar sou kom, as hierdie oordeel nie moes plaasvind nie. Daardeur is die ruimte vanaf die aarde tot by die maan nou met sulke geeste gevul. En as daar nie, deur `n plaaslike gloei van die wolke, waarin die vrygekome bose geeste nou woed en tier, `n ligskynsel op die aardbodem geval het nie, dan sou hier so `n nag gewees het, dat alle lewe sou moes verstik; want die sonlig kan nooit deur sulke wolkmassas en damp deurdring nie! 

5. Maar die mense van die laagte vrees nie! Hulle verlig hulle stede met fakkels en groot olielampe en is vrolik daarby; hulle fuif nog en hou flirtasie en hou feesmaaltye, speel- en dansfeeste, terwyl Ek, hulle Skepper, oor hulle treur en hulle nie kan help, sonder om hulle vir ewig in hulle gees te vernietig nie!

6. O My Noag, dit is `n harde situasie vir `n Vader Wie Sy kinders voor die afgrond sien en hulle nie kan en mag help nie, as slegs deur `n nuwe drastiese gevangeneming, wat die op hande synde en nou onontkombare oordeel is! Wat moet Ek daarvan sê?

7. Kyk, daar is op aarde, in ver van hier verwyderde uitgestrekte gebiede, nakomelinge van Kain! Vir hulle was `n indirekte (vertroebelde) openbaring genoeg, en tot op dié uur lewe hulle nog in My orde; en die weiniges onder hulle, wat hulle gewete soms, meer of minder deur `n daad belas het, hef nou in hierdie algemene nag van die naderende oordeel hulle hande vertwyfeld na My toe op en smeek My om erbarming!

8. Maar Ek sê vir jou: Sien, Ek sal My ook in hulle nood oor hulle ontferm; maar die uitgestrekte gedeelte van die aarde waar My kinders, as mengsel met die kinders van die wêreld woon, sal nou My onverbiddelike oordeel ondergaan!

9. Maar voor Ek die waters uit die wolke op die aarde sal laat val, wil Ek die mense in die laagte nog sewe dae lank deur allerlei verskynings laat skrik en waar moontlik, hulle daardeur dwing om hierheen te vlug! 

10. Ons sal dus nog sewe dae hier wag in hierdie nag, en Ek sal van hier af tot in Hanoch en nog verder `n swak lig laat skyn, sodat niemand wat hom nog wil red, die weg hierheen sal misloop nie; en as iemand hierheen sal kom, al was dit Fungar-Hellan self, dan moet hy in die ark opgeneem word!”

11. Na hierdie woorde het dit skemeragtig lig geword van die hoogte af tot by Hanoch en nog verder; en die Heer het by Noag die geestelike oog geopen, sodat hy gelyktydig saam met die Heer in alle dieptes kon kyk; maar ``n mens kon niemand gesien het wat die stad uittrek nie. 

12. Daar het oproepe so geweldig soos die donder geklink; maar niemand het hom daaraan gesteur nie. Daar het `n brand uitgebreek in Hanoch en dit het baie groot angs en skrik aangejaag; maar tog wou niemand die stad verlaat het nie. Daar het onderaardse waters uitgebreek wat Hanoch se pleine en stege manshoog onder water gesit het; toe het die armes wel na die nabygeleë heuwels gevlug, maar die rykes het bote en skuite geneem en juigend oor pleine en deur stege gevaar, en niemand het hom meer na die hoogte begewe nie.

13. En in die laagte het hierdie kalamiteite (katastrofes) sewe dae lank geduur: En tog het niemand hom daaraan gesteur nie.

14. Toe het die geduld van die Heer gebreek en Hy het Noag na die ark gelei.

15. Hoe en wat verder, in die volgende! 

Noag en syne gaan die ark in; die Heer gee aanwysings en verklarings. Die Heer sluit die ark. Die begin van die ramp 

(24 Augustus 1844)

353 En toe Noag saam met die Heer by die ark aangekom het, het die Heer aan hom gesê: “Noag, gaan nou met jou hele huis die ark in; want in hierdie tyd het Ek net vir jou regverdig bevind voor My Aangesig!

2. Neem van die rein vee van elk sewe stuks en van die onrein diere van elk slegs één paar; maar steeds `n mannetjie en `n wyfie, dieselfde geld ook vir die voëls onder die hemel, van elkeen steeds sewe, sewe mannetjies en hulle wyfies, sodat die saad sal lewend bly op die hele aardbodem.

3. Want oor sewe dae vanaf dié oomblik, sal Ek dit veertig dae en veertig nagte lank laat reën en op dié deel van die aarde sal alles verdelg word wat `n lewende wese is wat Ek geskape het!”

4. Noag het voor die Heer neergeval en Hom aanbid vanweë die groot barmhartigheid wat die Heer hom bewys het.

5. Die Heer het Noag egter opgehef van die aarde en wederom tot hom gepraat: “Noag, jy dink nou daaroor hoe dit kan wees dat Ek jou voorheen eenmaal beveel het om, sonder onderskeid, van alle diere van elke soort slegs één paar by jou in die ark te neem, maar nou van die rein diere sewe paar van elke soort en ook van die voëls in die lug sonder enige onderskeid; maar by die onrein diere moet dit by één paar bly!

6. Kyk, die rede daarvan is as volg: Toe het Ek in My hart met My afgewende alsiende vermoë gedink: “Daar sal tog wel mense uit die laagte kom om hier beskerming te soek!” 

7. En sien, Ek wou Myself nie in My alsiendheid afvra of die mense, wat Ek so dikwels geroep het, dit sou doen nie! Maar noudat Ek hulle aanskou het, het Ek geen wil meer gesien nie, omdat al hulle geeste deur die vlees en die wêreld verteer is, en Ek het ook gesien dat geeneen van hulle sou kom nie!

8. Daarom moet jy, in die plek van die onrein mense wat laer as alle diere gesink het, meer rein diere by jou neem en ook meer voëls van onder die hemel! Bowendien sal die diere jou ook goed te pas kom op die nuwe aarde.

9. Begryp jy dit nou, gaan dan heen en handel daarvolgens! Neem egter geen kunsmatige lig saam met jou in die ark nie, want Ek Self sal die ark vir jou deur Myself verlig! Amen.”

10. Hierop het Noag heengegaan en alles gedoen wat die Heer hom opgedra het; en die Heer was met hom en het Noag gehelp om alles te verrig.

11. Toe Noag alles met die hulp van die Heer in die grootste orde gekry het, begewe hy hom op seshonderdjarige leeftyd in die ark, en wel op die sewentiende dag van die tweede maand, wat volgens die huidige tydrekening die sewentiende Februarie was.

12. Toe Noag hom dus met al syne in die ark bevind het en met al die aanbevole diere, neem die Heer Self die groot deur van die ark en het dit met Sy eie Hand gesluit en daardeur die ark geseën; en so was Noag nou in die ark beveilig en bewaak deur die Heer Self.

13. En toe Noag so in veiligheid gebring was, hef die Heer Sy almagtige hand op en gebied die wolke om die reën in magtige strome op die aarde neer te laat, en ook die magtige fonteine in die aarde dat hulle hulle waters in die aarde sou opstu na die oppervlakte van die aarde. Toe het die fonteine in die groot diepte deurgebreek en het die sluise van die hemel geopen.

14. Toe was daar tallose magtig spuitfonteine op die bodem van die aarde en het hulle water tot by die wolke gespuit, en uit die wolke het die reën geval soos watervalle van die hoë sneeuberge, waardeur die water van die aarde so vinnig na die oppervlak gestyg het, dat die mense nie vinnig genoeg na die berge kon vlug nie; en hulle wat die berge opgevlug het, was deur magtige watermassas, wat oor die rotse neergestort het, weer teruggesleur en het verdrink.

15. Slegs weiniges het geslaag om, met die krag van wanhoop, die hoogte van Noag te bereik. Toe hulle onder voortdurende gebliksem hierdie magtige reddingsark gesien het, het hulle om hulp en redding geroep; maar die mag van die Heer het hulle weggedryf, en hulle het na die hoogste bergtoppe gehardloop en met bloeiende hande na bo geklim. Maar bliksemstrale het hulle van die wande gesleur en hulle na benede in die magtig stygende vloed gestort.

16. Wat verder, in die volgende! 

Mahal in die grot as verbaasde getuie van die verskriklikste gebeurtenisse. Mahal se angstige selfrespek. Die aankoms van drie vlugtelinge in die grot. Mahal en die drie vlugtelinge Gurat, Fungar-Hellan en Drohuit herken mekaar. Die Heer verskyn in die grot 

(26 Augustus 1844)

354 Maar die ontsettende reën het Mahal weer die grot ingedryf, waarin hy begin het om op en af te loop en menigmaal verbyster en half vertwyfeld na buite gekyk en gesien het hoe die geweldige waterstrome oor die rotse neergestort het. Dit het die grond met hulle saamgesleep, die grootste bome ontwortel om hulle vervolgens met vreeslike geweld in die diepte in te slinger. Ook hele rotse het losgebreek om dan, met die lawaai van duisende donderslae, in die ravyne en klowe in te rol!

2. Hy was weliswaar `n groot vriend van groot natuurspektakels, maar hierdie was vir hom tog `n bietjie te erg, want hier het die anders so heldhaftige Mahal die oorduidelike ondergang van die hele wêreld en van homself gesien. Daarby het hy van groot angs gebeef en vir homself gesê:

3. “O Heer, waarlik, in U mag leer mens eers U geregverdigde toorn ken! Al is U ook so wonderbaarlik groot, heilig en verhewe in U vrede, slaan die mens wat deur gewoonte afgestomp is, egter tog weinig ag daarop en kan U, o Heer, selfs heeltemal vergeet; maar so `n aanblik van U mag toon die afgestompte wurm van die aarde wat trots poog om in sy domheid groot te wees, dat U, o Heer, buitengewoon en eindeloos meer is as die mens wat hom so hoogdrawend beskou in U vrede! 

4. As ek nou nie so alleen hier gestaan het nie, sou die gebeure nog meer verheffend gewees het; maar so totaal verlate van alle lewende geselskap, is dit wel wanhopig verskriklik om so die sekere ondergang van alle dinge en dus ook van myself af te wag!

5. O Heer, neem my weg van die wêreld en laat my nie langer getuie wees van U verskriklike oordeel nie! Laat U heilige wil geskied!”

6. Toe Mahal so sy selfgesprek beëindig het, het daar drie vlugtelinge uit die laagte beskutting kom soek in hierdie grot. Dit was vir Mahal `n baie welkome verskyning, omdat hy nou iemand gehad het om sy benarde toestand te deel!

7. Hy gaan daarom dadelik op die drie beskutting soekendes toe, verwelkom hulle en het hulle gevra wie hulle was.

8. En die drie het gesê: “Ons is die drie grootste dwase uit die laagte. Ons het enkele dae gelede nog gedink dat ons die heersers van Hanoch was en daarom ook van die hele wêreld, maar nou het die ou God ons laat sien dat slegs Hy die Heer is! Ons het daarom hierheen gevlug gedryf deur die verskriklikste waternood en is dalk nog die enigste oorlewendes uit Hanoch, want daar staan alles al baie vadems diep onder water en slyk! Ons name is: Gurat, Fungar-Hellan en Drohuit!”

9. Hierop het Mahal luid uitgeroep: “O Heer, wat `n wonderlike beskikking! U grootste vyande het U hierheen gelei en het hulle as`t ware in my hande gegee!  

10. Weet dan wie ek is! Kyk, ek is Mahal, wat julle so dikwels oor die oordeel vertel het! Maar julle ore was verstop! Nou staan julle eiehandige werk voor julle oë, die verskriklikste oordeel van God! Wat sê julle nou daarvan? Waar is julle mag en heerlikheid nou?!”

11. Hierop het die drietal geskrik en hulle wou uit die grot weggevlug het, maar op daardie oomblik het die Heer die grot binnegekom en Hom onmiddellik deur al vier laat herken.

12. Wat verder, in die volgende! 

Mahal beken sy sondes deemoedig voor die Aangesig van die Heer. Die heilige Vader getuig van Sy liefde en barmhartigheid. Die oordeel van die sondvloed, die eie skepping van die dwase mense. Satan opgeroep deur die Heer. Die hellevaart van Gurat, Fungar-Hellan en Drohuit. Die Heer lei Mahal na die ark 

355 En toe Mahal die Heer gesien het, gaan hy voor Hom staan, en soos `n berouvolle boeteling voor Hom neergeval en gesê:

2. “O Heer van hemel en aarde, almagtige God, my heilige, mees liefdevolle Vader! Ek het in hierdie, my laaste dae swaar teen U hart gesondig; ja, teen U allerheiligste hart, wat vervul is met die eindelose ewige Vaderliefde het ek swaar gesondig! O heilige Vader, ewige liefde, sal ek, `n ellendige wurm van die stof van die nietigheid, ooit weer erbarming en barmhartigheid vind voor U allerheiligste Aangesig?”

3. Die Heer het egter gepraat: “Mahal, My seun, jy wat verlore was en jou nou weer deur My laat vind en laat vasgryp het, staan op! Want Ek, jou ewige, heilige Vader, sê vir jou: Vir My ewige en oneindige liefde het niemand sover van My afvallig geword, dat Ek My nie oor hom sou wil ontferm, as hy na My toe sal kom in die berouvolle erkenning van sy sonde nie!

4. Maar wie nie kom nie, het sy oordeel self op sy voorhoof geskryf; want Ek hou niemand teen sy vrye wil wat deur My in hom ingeblaas is, vas nie en Ek trek aan niemand teen sy wil nie!

5. Maar alles wat Ek, die Almagtige, doen, is dat Ek My kinders roep om na My toe te kom as die enigste, ewige, ware Vader! Goed vir diegene wat die roep nie ignoreer nie, en wanneer hulle dit hoor, hulle daarvolgens rig!

6. So het Ek tot nou toe byna tweeduisend jaar lank My kinders geroep, geleer en gewaarsku; maar hulle wou nie na My liefdevolle, regverdige waarskuwing luister nie, maar het hulle oor en hart slegs teen die ou leuenmond van die Satan gelê, en hy het hulle die weë na die verderf gewys. En hulle het vir solank onvermoeid op hierdie weë gewandel, totdat hulle buitgemaak het wat nou oor hulle en oor hierdie hele aardstreek gekom het!

7. Nie Ek het die oordeel oor die aarde geroep nie en Ek is nie die Skepper daarvan nie, maar hier, hierdie drie is dit! Hulle wou die aarde verwoes, en hier is die werk nou voor hulle oë!  

8. Uit toorn teen My, hulle Skepper, het hulle die aarde roekeloos oopgebreek, en Satan het hulle reëlreg na die punte van die aarde gelei, waar haar are die naaste aan die oppervlakte gelê het. Daar het hulle, met hulle bytende stowwe en met hulle korrels uit die hel, die stewige huid van die are van die aarde verskeur, en die magtigste damp en stroom het begin deurbreek, genoodsaak deur die swaarte van die opperhuid van die aarde. En hierdie alles verwoestende en dodende vloed is nou die vrug van hulle ywer vir die hel!”  

9. By hierdie woorde het die drietal hewig begin te bewe, want hulle het goed gemerk dat hulle euweldade die dood aan miljoene gebring het, en hoe hulle nagenoeg die enigstes was wat aan die oordeel skuldig was.

10. Maar nou het die Heer vir Satan geroep; en toe hy, in woede ontsteek, op dieselfde oomblik daar gestaan het, het die Heer aan hom gesê: “Ellendige beproewer van My lankmoedigheid, liefde en geduld! Sien, hier staan jou drie getrouste knegte; hulle het jou plan meesterlik volbring! Welke loon gaan jy hulle nou daarvoor gee?”

11. En die Satan het gepraat: “Het hulle op aarde nie alles gehad wat hulle hart begeer het nie?! Welke loon moet hulle dan nog meer daarvoor kry?! Die dood is hulle lot!”

12. Hierop het die Heer gepraat: “Het julle nou gehoor hoe julle meester sy knegte beloon? Is julle tevrede daarmee?” 

13. Nou begin die drie te kerm van vrees en angs en het die Heer gebid om hulp.

14. Maar die Heer het gesê: “Dit het die angs nou in julle gedoen, en julle het geen berou nie! Wyk daarom van My, Satan se dienaars, en boet saam met hom vir julle misdaad in sy vuur!”

15. Hierop het `n magtige bliksemstraal deur die grot gevaar en die drietal gedood en die mag van die Heer dryf toe die vier geeste na die hel.

16. En Mahal het hom aan die Heer vasgeklem, maar Hy het hom dadelik die grot uitgelei na die ark.

17. Wat verder, in die volgende! 

Die heilsame woorde van die Heer aan die verkluimde en deur angs bevange Mahal. Mahal se genesing in die nuwe ontsteekte liefde tot die heilige Vader. Mahal se verlossing en verheerliking as engel van die Lig 

(28 Augustus 1844)

356 By die ark aangekom, het Mahal die Heer gebid vir die dood van sy liggaam, omdat hy dit nie sou kon verdra het om die magtige reën oor sy swak liggaam te voel stroom en deur die groot koue `n koors in al sy vesels te kry nie.

2. Die Heer het egter gesê: “Mahal, hoe kan jy jou oor die reën en oor die koue bekla in My buitengewone nabyheid?! Is Ek nie Hy Wie vanuit Myself die gerub sy gloed gee, die seraf sy glans, en alle sonne hul vuur, lig en warmte nie?!

3. Dink jy dat hierdie reën jou sou natgemaak en jou ledemate koud gemaak het, as jy volkome in jou hart by My sou gewees het?! 

4. O, beslis nie! Ek sê vir jou: Elke druppel wat op jou hoof val, sou `n lafenis vir jou gewees het, soos dit vir die vermoeide en nou half gestorwe aarde is, waaroor hierdie vloed nou moes kom, sodat sy nie sou sterf en vergaan onder die euweldade van die mense nie! 

5. Hierdie vloede sal die wonde van die aarde weer sluit en genees, en sy sal weer herstel en gesond word en sal die mense en die diere weer tot woonplek dien!

6. Dit sal ook met jou die geval wees! Ook oor jou moet eers, deur die groot werksaamheid van jou liefde en die daaruit voortkomende berou, `n vloed kom; dit sal jou genees en verwarm in jou gees, tot die ewige lewe uit My! 

7. Soos jou liefde is, so is jou gees! As jou liefde lewend in My, sal wees, dan sal jou gees ook lewend wees uit My; en dit is die ware warmte wat nooit kan afkoel deur alle koue wat die dood in die hele oneindigheid uitgestrooi het, deur die mag van die leuen in hom!”

8. Hierop ontbrand Mahal en hy het vanuit die opnuut aangewakkerde gloed van sy hart gesê: “O meer as heilige Vader vol allerhoogste liefde! Hoe eindeloos goed moet U in U wese wees dat U met my, `n nietige sondaar, so hoogs liefdevol kan omgaan, asof U verder geen ander wese in die hele oneindigheid meer het nie!

9. O, hoe onbegryplik berou dit my nou dat ek U ooit so erg kon misken het en so ondankbaar met U, o heilige, ewige liefde, wou twis soos `n ligsinnige jonge met sy gelykes! O Vader, U heilige, ewige Liefde, is dit wel nog moontlik dat U so `n misdaad vir my sal vergewe?”

10. Hierop het die Heer Mahal met `n vinger aangeraak en op daardie oomblik het sy sterflike liggaam tot stof en as ineengesink; maar die verheerlikte gees van Mahal het soos `n verligtende seraf naas die Heer gestaan en loof en prys die ewige liefde van die Vader met onsterflike lippe, Wie selfs nog in die oordeel, van dieselfde eindelose volheid is, soos gedurende die vrede van die ewige orde. 

Die engel Mahal as beskermgees van die ark. Die styging van die vloed. Middel-Asië die sterkste getref deur die vloed. Die Aralmeer en die Kaspiese See as oorblyfsels van die sondvloed en as graf van die megastad Hanoch 

(29 Augustus 1844)

357 Toe die Heer Mahal van sy liggaam verlos het, het die sondvloed al sewe dae geduur, en die water het met so `n spoed gestyg, dat dit reeds binne sewe dae die plek bereik het waar Mahal saam met die Heer by die ark gestaan het; en so het die voorspelling van die Heer aan Mahal in vervulling gegaan, dat hy nie van sy liggaam bevry sou word, alvorens die water sy voete bereik het nie.

2. En nadat die verloste Mahal sy eer aan die Heer betuig het, het die Heer aan hom gesê: “Noudat jy verlos is, is jou eerste diens as engel, dat jy hierdie klein wêreld oor die waters sal lei en haar eers sal verlaat wanneer al die water weer gesak het en wanneer Ek sal kom om `n boog van vrede oor die nuwe aarde te span! Eers daarna sal jy `n ander diens kry! Laat My wil ewig jou krag wees!”

3. Daarop het die Heer verdwyn in Sy buitengewone persoonlikheid, en Mahal het toe, netsoos die ander engelegeeste, slegs die hemelse son gesien, waarin die Heer in die ontoeganklike Lig van ewigheid tot ewigheid woon.

4. En so het Mahal die ark getrou gelei, volgens die wil van die Heer.

5. Die water op aarde het egter so vinnig gestyg dat dit op die sewende dag na Mahal se verlossing die ark al opgehef en haar begin te dra het. Toe het Mahal die ark gelei sodat dit nie gewankel het deur die beweging van die golwe nie, maar so rustig voortgedryf het soos `n swaan op die kalm spieël van `n meer sonder golwe. 

6. En so sewe dae later het die water al die hoogste berge van hierdie streke tot aan die allerhoogste gebergte van die Himalaja oorspoel, wat die land van die Sihiniete van die ander Asië geskei het.

7. En slegs dié gebergte het vyftien el bokant die hoogste waterstand uitgerys; en alle ander hoë berge het minstens so diep onder water gestaan. Natuurlik het daar deur die hoogteverskil, sommige laer berge hulle ook wel `n paar honderd vadems onder die water bevind.

8. Hoe en waarheen het die waters van die sondvloed gevloei? Hoofsaaklik na Middel-Asië waar nog hede die Aralmeer en die Kaspiese See die mees gedenkwaardige oorblyfsels is; want waar die Kaspiese See nou is, daar het die enorme groot en trotse Hanoch eens gestaan, en dit sou vandag nog moontlik wees om reste van hierdie stad te vind, maar wel meer as duisend vadem diep. 

9. En op die plek van die Aralmeer was eens daardie meer met sy omgewing en sy eiland van die watergode, wat ons ook baie goed ken; ook berg die Baikal of nou Balchasjmeer en die Tsanymeer (of Canymeer) soortgelyke sondige reste van die gedenktekens van die toentertydse herberge vóór die sondvloed.

10. Vanaf hierdie belangrikste plekke het die water ryklik na Siberië, asook na Europa gevloei, wat in dié tyd nog nie bewoon was nie. Een deel het deurgebreek na die suide na die huidige Oos-Indië en die meeste na Arabië; ook die noordelike deel van Afrika tot by die hooglande was ernstig geteister van waar die land slegs onder klein oorstromings gely het. Amerika was slegs ietwat in die noorde vanuit Siberië getref; die suide het heeltemal vry gebly, netsoos die meeste eilande van die groot seë.

11. In die volgende meer hieroor. 

Nadere besonderhede oor die groot vloed. Aanwysings om die desbetreffende bybeltekste te begryp. Die vloed was plaaslik 

(30 Augustus 1844)

358 Waarom word hier eintlik vertel waarheen die vloed alles heen gestroom het? Het dit dan nie op die hele aarde gereën nie? En was die vloed nie orals netso sterk nie?

2. Daaroor sê Ek: Die vloed het hom op hierdie wyse versprei, omdat dit nie op die hele aarde gereën het en die vloed daarom ook nie oral netso sterk kon gewees het nie, en wel omdat dit nie oral kon reën en die vloed ook nie oral nodig was nie.

3. Kon dit wel in die meer as koue poolgebiede gereën het, waar selfs die lug vries?! En waarom sou dit veertig dae in die uitgestrekte gebiede moet reën waar nog geen mens gewoon en ook weinig of glad geen diere was nie?! En wat moes die reën op die wêreldsee bewerkstellig? Dalk die visse laat verdrink het? En as die natuurlike vloedwaters op die hele aarde ten slotte op elke punt `n hoogte van drie duisend vadem sou bereik het, waarheen moes dit dan stroom?!  

4. Mens sou wel kan sê: Dit het gedeeltelik verdamp en is gedeeltelik deur die aarde opgesuig!

5. Maar wanneer `n tydperk van één jaar voldoende sou gewees het, ter vermindering van soveel water, dan sou die wêreldsee al lankal tot op die laaste druppel van die aarde verdwyn het, omdat dit immers nie `n tienduisendste deel uitmaak van die hoeveelheid water wat nodig is om die hele aarde met `n waterhoogte van byna vierduisend vadem te bedek nie!

6. Daarby gaan niks verlore deur verdamping nie; want die verdampte water versamel weer in die wolke en val altyd weer in dieselfde hoeveelheid terug na die aarde. Dieselfde is ook die geval met die opgesuigde water uit die porieë van die aarde; die opgesuigde water versamel in sekere reservoirs en kom dan, deels deur mis en deels deur periodieke fonteine op die aardoppervlak.

7. Om dié rede sou daar dan nou oral `n nog net so hoë vloed gestaan het, as ten tyde van Noag, soos wat die hele see, met enkele plaaslike veranderings, dieselfde is as tydens Adam se tye.

8. Daarom het die vloed slegs die uitgestrekte gebiede op verderflike wyse geteister, waar die slegte mensdom gewoon het, en het Middel-Asië in die besonder bedek, tot op `n hoogte van vierduisend vadem bo seespieël, van waaruit sy dan wyd en syd na alle rigtings weggestroom het! 

9. En wanneer daar ook in die skrif staan: “Oor alle berge van die aarde, en behalwe wat die ark gedra het, het daar niks lewend op die aardbodem oorgebly nie!” dan moet dit nie letterlik op die natuur self betrek word nie; want onder “berge” word slegs die hoogmoed en heerssug van die mense verstaan. En dat daar op aarde geen lewe oorgebly het behalwe in die ark nie, wil sê dat slegs Noag getrou gebly het aan `n geestelike lewe in God en vanuit God. 

10. Wie dit goed in ag neem, sal goed insien dat die vloed van Noag wel `n grootskalige, maar daarom tog geen volledige algemene was nie, en vanweë die feit, dat slegs die mense in Middel-Asië, deur roekeloosheid self, die vernaamste oorsaak daarvan was, en wat nie die droewige geval in die ander wêrelddele was nie. 

11. Wat verder, in die volgende! 

Meer oor die sondvloed 

(31 Augustus 1844)

359 Reeds die woord “vloed” dui op `n uitstroom van die water oor die aarde vanuit Hanoch, en beslis geen algemene stilstaande water oor die hele aarde nie.

2. Hanoch self, het met sy uitgebreide omstreke, `n gebied en `n dig bewoonde oppervlakte van byna agtduisend vierkante myl bedek, dus `n land op sigself, wat baie geskik en groot genoeg sou gewees het om `n belangrike koninkryk in die huidige tyd te wees. Daarby het dit, op `n klein uitsondering na, oor geheel Asië geheers en het oral huis gehou. 

3. Nou laat ons oor hierdie buitengewone groot ruimte `n meer as drieduisend vadem hoë watermassa kom, en dit sal blyk hoe ver die oorstroming dan kan reik, en veral wanneer mens as bewys kan aanneem dat Middel-Asië die hoogste land van die aarde was en dit grotendeels, in die rigting van die suidooste, huidiglik nog so is. 

4. `n Mens sou weliswaar hierteen kon inbring: “Goed, as die vloed van Noag maar net `n plaaslike hoogwater oor `n uitgestrekte gebied was, hoe kon dit dan so `n huiweringwekkende hoogte op natuurlike wyse bereik het, sonder om dadelik na alle kante in honderd myl breë strome weg te vloei?”

5. Om hierdie omstrede teenwerping reg te stel, kan die volgende dien: Ten eerste was die veertig dae durende reën wel oor die hele Asië, `n groot deel van Europa, asook oor Noord-Afrika verbreid en het op sigself al groot oorstromings in die dale veroorsaak; maar aangesien die ondergrondse waters in hierdie lande nie daarby gekom het nie, kon die oorstroming, of die vloed, nie so `n hoogte bereik het as in Asië nie, waar veral die deurbraak van die ondergrondse waters, die deurslag gegee het. 

6. En wanneer mens verseker kan aanneem dat ten tweede in Asië, by die hewigste reën, honderdduisende geweldige springfonteine bygekom het, waarvan die kleinste binne `n minuut tien miljoen kubieke voet water na die oppervlakte van die aarde kon bring, dan word dit wel begryplik hoe die vloed van Noag so `n hoogte oor Asië kon bereik het, ondanks die gelyktydige magtige afvoer alom. 

7. Van daar af het die vloed dan natuurlik met die vreeslikste geweld na alle rigtings van die wêreld gestroom en daar die diluviale patroon (vloedformasies) teweegbring wat in die teenswoordige tyd nog ryklik behoue gebly het, wat egter nie verwar moet word met die vloedformasies wat deur periodieke see- en landwisseling afkomstig is nie. 

8. Die vernaamste spore van Noag se vloed kom veelvoudig op die taamlike hoogtes voor en bestaan uit aangevoerde rivierpuin, wat hier en daar bestaan uit voorkomende versteende bene van diere van vóór die tyd van Noag, asook die veel voorkomende bruinkoolafsettings, en vervolgens ook die sigbare erosie van die berge, sodat dit nou heeltemal naak daarby staan. Alle ander vorms behoort oftewel tot die veranderings van die see, of tot groot plaaslike vuuruitbarstings. 

9. So is die wese van Noag se vloed nou ook natuurkundig uiteen​gesit en sal ons nou tot die duur en die einde daarvan oorgaan. 

Duur en die verloop van die vloed. Die ark op die berg Ararat. Die duif met die olyfblaar. Die opening van die dak van die ark op dag van die nuwejaar. Noag se vertrek uit die ark 

(2 September 1844)

360 Hoe lank het die vloed op aarde dan in volle omvang geduur?

2. Die volle omvang, dus die hoogste peil van die vloed het honderd-en-vyftig volle dae geduur. 

3. Hoe was dit dan moontlik, omdat dit volgens die eerste vermelding, slegs veertig dae gereën het? 

4. Die stromende reën het wel na veertig dae opgehou, maar die steeds magtiger wordende water wat van onder opgekom het, het honderd-en-vyftig dae geduur en het steeds dieselfde waterhoogte in stand gehou. 

5. Eers op die honderd-en-vyftigste dag het die Heer weer Sy Aangesig na die aarde gewend, en die fonteine in die diepte was afgesluit en die waterhouers van die eter volkome dig gebind; want tot die honderd-en-vyftigste dag het dit steeds plaaslik gereën soos wat daar nou met onweer, `n stortreën op die aarde val.

6. Eers na hierdie tyd het die water begin wegloop, en op die sewentiende dag van die sewende maand het die ark teen die grond geraak en op die baie ruim top van die berg Ararat gesit, daarheen gelei deur Mahal se gees deur die krag van die Heer.

7. Toe het die water sigbaar afgeneem tot aan die tiende maand, en die wese van alle berge, selfs die van nouliks sewentig vadem hoog, was vanaf hierdie tyd bo die water, wat nou nog slegs die dale en die laer heuwels bedek het. 

8. Veertig dae later, dus op die  10 November (Hollandse vertaling sê 26 ste September), het Noag vir die eerste keer die dakvenster van die ark geopen en het `n kraai na buite laat vlieg. Die het egter reeds sy grond gevind, van die een plek na die ander gevlieg en het nie meer na die ark teruggekom nie. 

9. En omdat die kraai nie teruggekom het nie, het Noag baie spoedig `n duif laat uitvlieg om uit te vind of die water op aarde gesak het.

10. Maar aangesien alles nog kaal en vogtig was en in die dale nog enorme watermassas met rasende geweld weggestroom het, vind die duif geen plek vir haar poot nie en het weer teruggekom om op Noag se hand te gaan sit wat hy uit die venster gesteek het om die duif weer na binne in die ark te bring. 

11. Vanaf dié dag af het Noag nog sewe dae gewag en het op die agtste dag weer `n duif laat uitvlieg; sy het eers teen die aand teruggekom en `n blaartjie in haar snawel saamgebring, wat sy van `n olyfboom gepluk het, en dit was vir Noag `n teken dat die water op aarde gesak het. 

12. Want slegs so kon hy dit uitgevind het, omdat die Heer dit heimlik so vir hom in sy hart aangeraai het.

13. Na nogmaals sewe dae later laat Noag weer `n duif uitvlieg, maar sy het nie meer teruggekom nie, omdat sy reeds voedsel op die droë en opnuut begroeide aardbodem gevind het.

14. Maar Noag het van toe af nog tot die eerste maand van die nuwejaar gewag, toe hy die leeftyd van seshonderd-en-een jaar bereik het.

15. Toe het die waters op aarde, vir die grootste deel tot op die normale stand in die groot seë gestroom, en die aarde het droog geword deur die voortdurende streling van die warm middagwinde.

16. Toe het Noag met sy seuns op 1 Januarie aan die werk gegaan, en die dak van die ark verwyder, en het toe vir die eerste keer vanaf die hoë Ararat na die nuwe aarde gekyk, en hy het geen water meer gesien nie en hy het gesien dat die aarde heeltemal droog was.

17. Maar tog het hy tot die 27ste Februarie op die woord van die Heer gewag.

18. Toe het die Heer na Noag toe gekom en hom opgedra, soos in die eerste boek van Moses, Hoofstuk 8, beskryf staan, om uit die ark te gaan.

19. En Noag het nou die groot deur geopen, en alles het gevlieg en geloop en gekruip uit die ark en `n woonplek op die nuwe aarde gesoek; en die Heer het gesorg dat almal nou weer hulle voedsel gevind het.

20. En so het Noag `n jaar en tien dae met syne in die ark deurgebring.

21. Wat verder, in die vervolg! 

Die dankoffer van Noag en die seën van die Heer 

(3 September 1844)

361 Toe Noag en alles wat geleef het, uit die ark gegaan het, het Noag, saam met sy seuns, `n altaar van gladde klippe opgerig, die hout van die afgewerpte dak van die ark daarheen laat dra, van alle rein diere een mannetjie geslag, en het `n groot dankoffer vir die Heer aangesteek en het saam met sy hele huis vir God, die Heer oor en oor geloof en geprys. 

2. Die Heer het die lieflike geur van die offer geruik, wat die liefde was van Noag en syne tot God, en daarom ook vanuit en in Sy hart tot Noag gepraat: “Ek sal die wêreld voortaan nie meer vervloek vanweë die mense nie, want die denke en strewe van die menslike hart is van sy jeug af aan boos! En so wil ek voortaan nie meer alles wat leef slaan soos wat Ek dit nou gedoen het nie; en solank die aarde aarde sal wees, sal saai en oes, koue en hitte, somer en winter en dag en nag nie ophou nie!”

3. Daarop het die Heer Sy regterhand op die hoof van Noag gelê en hom en daarmee sy hele huis, geseën.

4. En toe die Heer Noag so geseën het, het Hy nog een keer met hom gepraat: “Wees vrugbaar en vermeerder jouself, en vul die hele aarde met julle geslag sowél as met julle gees! 

5. Laat julle wese tot vrees en tot skrik wees vir alle diere van die aarde, vir alle voëls onder die hemel en vir alles wat op die aardbodem kruip; en so is ook alle visse in julle hande gegee.

6. Laat alles wat beweeg en leef op die aarde vir julle tot voedsel dien. Ek gee dit aan jou soos die groen kruie. Maar slegs die vleis wat nog in sy bloed beweeg, moet jy nie eet nie (want die bloed dra My toorn en My wraak by die diere, sowél as by mense); daarom sal Ek al die bloed van die mens, asook die bloed van die diere, wreek! (Want in die bloed is die dood.) 

7. So sal Ek ook die liggaamlike lewe van elke mens wreek, vanweë die mens! Daarom is slegs Ek die Heer en sal niemand die bloed van die mens vergiet nie! Wie dit sal vergiet, sy bloed sal ook vergiet word!

8. Ek het die mens na My ewebeeld geskape. Maar uit sy bloed het die sonde gekom; daarom is ook die dood in die bloed en My toorn en My wraak, en daarom sal al die bloed steeds deur die dood van die liggaam gewreek word!

9. Die diere het Ek in jou hand gelê, sodat die siel van die mens volmaak kan wees; maar die mens bly in My hand, sodat sy gees nie tot niet sal gaan nie. Wees daarom vrugbaar en vermeerder julle op aarde!

10. Ek rig met julle `n verbond op en so ook met al jou nako​melinge! En dit doen Ek ook terwille van julle met alle diere by jou; vir alle voëls, vir al die vee en vir alle diere van die aarde, en vir al die diere wat saam met julle uit die ark gegaan het sal dié verbond sigbaar wees, sodat julle siel volmaak kan wees en Ek voortaan nie so `n vloed meer oor die aarde sal laat kom nie! Want die aarde is nou gereinig, die sondige vlees verdelg!

11. Vermeerder julle daarom opnuut op die aarde; want so het Ek alles in julle hande gelê, sodat julle siel volmaak kan bly, en julle gees nooit in My hand ten gronde sal gaan nie!” 

12. Die voortsetting van die woorde van die Heer volg. 

Die sigbare teken van die nuwe verbond. Die land Eriwan. Die nuwe en tog ou gebod van die liefde. Die Heer as Melgisédek. Kanaän en Salem 

(4 September 1844)

362 En die Heer het verder met Noag gepraat: “Sien, so het Ek nou met julle `n verbond opgerig, dat `n soortgelyke sondvloed voortaan nie meer oor die aarde sal kom en al die vlees op die aardbodem sal vernietig nie!

2. Maar Ek wil jou ook `n sigbare teken gee, ter voortdurende gedagtenis aan My verbond wat met julle gemaak is! En dit is die teken van die verbond wat Ek tussen My en julle, en al die lewende gediertes by julle, van nou af aan vir ewig gemaak het. 

3. My boog het ek in die wolke geplaas; dit sal die teken wees van dié verbond tussen My en die aarde; en as dit gebeur dat Ek wolke oor die aarde sal lei, dan sal mens My boog in die wolke sien! 

4. Dan wil Ek dink aan dié verbond tussen My en julle en al die lewende gediertes in allerlei vlees, sodat daar voortaan geen sondvloed meer sal kom wat al die vlees sal vernietig nie!

5. My boog sal in die wolke wees, sodat wanneer Ek dit sien, Ek My ewige verbond tussen My en alle skepsele op die aarde sal gedenk!

6. En dit sê Ek, jou God en Heer, aan jou, Noag: Laat dit die waaragtige teken van die verbond wees, wat Ek nou opgerig het tussen My en al die vlees op aarde!”

7. En na hierdie woorde oor die verbond, het die Heer Noag `n baie vrugbare streek binnegelei, en wel dieselfde wat teenswoordig Eriwan (in Armenië) heet.

8. Toe Noag daar aangekom het, verbaas hy hom daaroor dat hy hom hier in `n Eden bevind het wat reeds vol was van allerlei heeltemal ryp vrugte in die derde maand van die nuwe jaar.

9. En die Heer het die heerlike land driemaal geseën en het dit aan Noag en sy kinders as volledige eiendom geskenk.

10. En Noag het God aanhoudend geroem en geprys daarvoor en aan die Heer gesê: “O Heer, watter diens verlang U nou van my, wat ook vir ewig deur al my nakomelinge gehou sal word?”

11. En die Heer het gepraat: “Jy weet wat Ek aan Henog gesê het! Kyk, laat die orde steeds joune wees; en bly altyd daarin! Want in ewigheid verlang Ek niks anders van die mense as dat hulle My bo alles sal liefhê as hulle God, Heer en Vader nie! Dit het Ek van Henog verlang, en dit verlang Ek ook van jou en van al jou saad. 

12. Maar ek wil nou nog één ding aan jou openbaar: Sien, aangesien dit nou vir My welgevallig is op aarde, sal Ek vir My, as `n ware Vors van die vorste, Heer van die heersers en Koning van die konings, `n woonplek op hierdie aarde oprig! Nie ver van hier af nie, sal Ek vir My `n stad bou en daarin tot die groot tyd van die tye woon, wanneer Ek Self in die vlees sal wandel te midde van My ware kinders!

13. So sal die aarde nou die plek wees waarop My voete sal rus en wandel.

14. Nadat Ek na jou toe vaders gekom het, het Ek weer onsigbaar geword; maar jy sal My nou op My voete oor die bodem van die aarde, as `n mens, sien weggaan in die rigting van die aand na `n land wat Kanaän (geseënde land) sal heet!

15. Jy sal dit bereik binne sewentien dagreise! Daar sal Ek vir My `n stad bou; dit moet jy en al jou nakomelinge “Salem” noem! My Naam egter as Vors van die vorste, Heer van die heersers en Koning van die konings sal “Melgisédek” wees, `n Oudste (priester) van die ewigheid!

16. Jy is vry; maar jou nakomelinge sal die tiende deel van alles aan My moet gee; wie dit weier, sal verdryf word uit My nabyheid! Amen.”

17. Hierop gaan die Heer sigbaar in die rigting van die aand; en Noag het tot die Heer gebid solank as wat hy Hom gesien het.

18 Wat verder, in die volgende! 

Die vestiging van Noag. Die aanwysing vir akker- en wynbou. Noag se roes uit onwetendheid. Die vloek oor Kanaän en die verstoting van Gam en sy gesin 

(5 September 1844)

363 Na `n tyd het Noag in sy omgewing rondgekyk na goeie hout om `n hut te bou; maar daar was weinig of niks te vinde nie, omdat die vloed alle bosse onder `n laag sand van meerdere vadems bedek het of hulle het - veral van die berge - heeltemal weggespoel en was in die dale onder slik en steengruis begrawe.

2. Daarom het Noag aan die Heer gevra om hom hout aan te wys waarmee hy `n hut kon bou.

3. En baie spoedig het daar `n bode gekom uit die streek waar die Heer heengegaan het, en hy het Noag na `n plek gelei waar `n mooi bos was, en het aan hom gesê: “Kyk, Noag, dié bos het die Heer onder die water vir jou bewaar! Daarom moet jy jou hier in die omgewing van die bos vestig en hier die hut bou wat jy nodig het! Ook moet jy akkers aanlê en allerlei graan verbou wat jy in die ark hierheen gebring het!

4. En kyk, hier by jou voete is `n struikagtige gewas; dit is die wynstok! Plant die takke daarvan georden in die aarde; bemes hulle en spit hulle met sorg in, dan sal hulle soet druiwe, vol van die beste sap, vir jou gee. 

5. Pers hierdie druiwe dan uit in `n goeie houer wat gesluit moet word! Laat die sap goed in die vat gis; en as dit helder word, drink dan daarvan met mate, dan sal jy daardeur versterk en baie opgewek en vrolik word! So wil die Heer dit hê; handel daarvolgens, dan sal jy jou hele lewe lank vrolik en opgewek wees!” 

6. Na hierdie woorde het die bode Noag verlaat, en Noag het met sy seuns, wie Sem, Gam en Jafet geheet het, dadelik aan die werk gegaan; en so het Noag sewe jaar na die vloed `n goeie en stewige hut gehad om in te woon en baie akkers, weiding en `n egte mooi wingerd, wat egter volgens die wil van die Heer eers na tien jaar begin vrugte dra het.

7. Toe het Noag die druiwe versamel en dit uitgepers in `n vervaardigde vat van sederhout, het vervolgens die sap goed laat gis, en toe dit helder was, het hy daarvan geproe en het dit buitengewoon smaaklik gevind, sodat hy `n gedugte hoeveelheid ingeneem het. 

8. Maar aangesien hy nie die uitwerking van die sap geken het nie, het dit gebeur, dat hy daarvan behoorlik besope geraak het en in `n diep slaap versink het. Maar omdat die wyn baie warmte in sy liggaam opgewek het, het hy hom ontklee en heeltemal naak op die groen gras onder `n skaduryke vyeboom gaan lê, waaromheen die daklose hut gebou was.

9. Toe Gam, Kanaän se vader, (Kanaän was in die tweede jaar na die vloed gebore) nou deur Kanaän gelei, in die oop hut gekom het en Noag se skaamte gesien het, het hy na sy broers gegaan en dit buite die hut aan hulle vertel. 

10. Maar Sem en Jafet het `n mantel geneem, het dit oor hulle skouers geplaas en rugwaarts die hut binnegegaan na vader Noag toe en het hulle vader se skaamte bedek; maar hulle gesig was afgewend sodat hulle hulle vader se skaamte nie gesien het nie.

11. Toe Noag uit die roes van die wyn ontwaak en vervolgens gehoor het wat die kleinseun van Gam hom aangedoen het, het hy aan Gam gesê: “Jou seun Kanaän is daarom vervloek; deur alle tye van die tye sal hy `n kneg van die knegte wees en die geringste onder die broers, omdat hy my skaamte eerste aan jou verraai het!”

12. Daarop het hy hom tot die twee ander seuns gewend en gesê: “Geloofd sy God en mog Hy die geslag van Sem uitbrei! (‘en Hy moet Sem se geslag uitbrei’ is ‘n toevoeging), Laat Kanaän sy kneg bly! Laat God ook vir Jafet uitbrei en hom laat woon in die hutte van Sem; maar Kanaän sal sy kneg bly!” 

13. Daarop het hy vir Sem en Jafet geseën; maar Gam het hy uit die hut verstoot met vrou en kinders.

14. Nog meer in die volgende! 

Noag se woorde oor die valse berou van Gam. Die gesprek tussen die drie seuns van Noag. Gam se edele wraak. Die bode van die Heer uit Salem oor die afstaan van die tiende deel 

(6 September 1844)

364 Toe het Gam goed ingesien dat hy verkeerd en baie liefdeloos teenoor sy vader gehandel het en dit het hom baie erg berou.

2. Dit het beide geseënde broers gemerk en hulle het na Noag gegaan om hom te vertel hoe baie Gam sy sonde teen hom berou het.

3. Maar Noag het gesê: “Luister, my geliefde seuns, ek sien wel dat Gam huil, maar hy huil nie vanweë my vaderhart nie, maar hy huil vanweë sy knegskap! So het hy wel berou oor sy misdaad teenoor my, omdat hy daardeur in knegskap verval het; maar omdat hy my vaderhart pyn aangedoen het, berou hy nie sy sonde nie! En daarom bly hy `n kneg, omdat hy nie weet dat die lewende hart van sy vader hoër staan as sy knegskap nie! Gaan bring dit oor aan hom!”

4. En Sem en Jafet het dit dadelik aan Gam vertel.

5. Maar hy het gesê: “Waarlik broers, as Noag `n lewende hart het, dan sou hy my nooit tot ewige knegskap vervloek het nie; maar omdat hy geen lewende vaderhart in sy bors dra nie, doen hy dit!”

6. Toe het Sem gesê: “Waarlik, nou doen jy jou vader `n groot onreg aan, want so praat slegs jou eieliefde! Die hart kan slegs weer deur die hart gevind word, of daar nou wel een is al dan nie!

7. Sou jy `n hart gehad het vir jou vader, dan sou jy ook syne gevind het; maar omdat jy nou juis geen hart vir jou vader het nie, kan jy ook geeneen vind daar in jou vader nie, en dit is nou begryplik waarom vader in jou niks vind wat soos sy eie hart is nie!” 

8. Hierdie les het Gam egter vererg, waarop hy vrou en kinders geneem en enkele koeie, osse en skape en weggetrek het in die rigting van die streek van die teenswoordige Sidon en Tirus en hy het die land na sy seun vernoem en toe gesê: 

9. “Nou, in die Naam van die Heer, Wie my ook geseën het, wil ek wel eens sien hoe, waar en wanneer ek `n kneg van my twee broers sal word!

10. Waarlik, die vloek van Noag, van my vader, gee my pyn, ofskoon ek dit wel verdien het! Daarom wil ek my ook wreek teen my vader en my broers, maar nie deur iets boos nie, dit is ver van my! maar deur seën wil ek my wraak uitoefen! 

11. Wie my vervloek het, sal ek seën; en hierdie seën sal tot gloeiende kole word op hulle hoofde en sal hulle harte laat brand! En so sal die land van my seun nooit `n land van vervloeking en knegskap word nie, maar sal `n land van heerlikheid en seën heet!

12. So mag dit nooit met my stam gebeur, dat hulle moet werk soek in die hutte van die nakomelinge van my broers nie; maar hulle sal wel in dié geseënde land inkom en in my stede huisvesting soek en neem! Amen.”

13. Toe het daar `n bode uit Salem gekom wat aan Gam gesê het: “Dié land is deel van Salem; wie dit wil bewoon, moet na Salem gaan en aan die Koning van die konings van alles `n tiende gee!”

14. En Gam het gesê: “Heer, hier is alles wat ek het; neem dit, want dit is immers van U af sedert die ewigheid!”

15. En die bode het gepraat: “Omdat dit jou wil is, is dié land geseën vir die kinders van die Heer; en jy sal hulle getroue kneg wees!”

16. Dit het Gam welgeval, en hy het dadelik `n tiende van alles gegee; maar hy het nie begryp dat die bode die nakomelinge van Jafet as die kinders van die Heer aangedui het nie.

17. En so het die Gamiete en die Kanaäniete tot aan die tyd van Abraham, ongestoord in daardie land geleef, omdat Gam diegene wie hom vervloek het, geseën het.

18. Nog `n weinig in die volgende! 

In kort, die geskiedenis van Noag se familie tot by Abraham. Wenke oor die vernaamste doel van dié werk 

(7 September 1844)

365 Gedurende Noag se lewe het die kinders van Gam hulle nog baie vermeerder, want Noag het na die sondvloed nog driehonderd-en-vyftig jaar geleef en sy totale leeftyd het negehonderd-en-vyftig jaar bedra.

2. Gam het `n seun gehad wat Kush geheet het, en hy het reeds die magtige jagter Nimrod verwek, wie die stad Babel gestig het. Hy was `n reus en het twaalf voet gemeet en was die grootste van die kinders van Kush, wie almal reusagtig groot was.

3. En omdat Nimrod baie magtig geword het in die aansien van die mense en desondanks so vroom was dat mens hom die jagter van God genoem het, het die nog lang tyd regskape lewende Gam gedink: “Hoe kan die kinders van God anders wees as die kinders van Kush, en Kanaän sal hulle dien?!”

4. Toe het daar weer `n bode uit Salem na Gam toe gekom, wat aan hom gesê het: “Waarom word jy ydel weens Nimrod? Kyk, nie met jou nie, maar met Sem en Jafet wil die Heer Sy kinders verwek, en hulle sal uit die stam van Sem voortkom en uit die dogters van Jafet! Daarom sal die kinders van God van Sem wees en voortkom uit Jafet!”

5. Toe Gam dit gehoor het, het hy bedroef geword; want daarin het hy die gevolg van Noag se vloek oor hom gesien. 

6. Maar die bode het aan Gam gesê: “Die Heer van Salem is nie soos `n mens dat hy iemand dadelik vervloek nie; Slegs vanweë die goddelike orde, maar nie vanweë die vloek nie, kom die kinders van God nie uit jou voort nie.

7. Want ook al sou jy nie deur Noag in jou seun Kanaän vervloek gewees het nie, dan sou die kinders van God tog nie deur jou in die wêreld getree het nie, omdat jy nie die eersgeborene is nie! Sem is egter die eersgeborene, en Jafet die laasgeborene voor die vloed; daarom bly die heerlikheid by Sem, en Jafet as die jongste gee die dogters.  

8. Maar jy is die kneg van almal, volgens die orde van die Heer; en daarom staan jy die Heer ook nader as jou broers! En daarom onderskei die Heer jou stam ook deur krag, aantal, wysheid en manlike gedugtheid en laat Hy jou as eerste in die land woon waar Hy eers later Sy kinders sal binnelei!

9. Glo egter maar nie dat alle nakomelinge van Sem en Jafet kinders van God genoem sal word nie; o, beslis nie! Sien, ek het die stamregister van Sem; dit wil ek aan jou onthul, en jy sal aan die einde sien, wanneer en deur wie die kinders van God op wonderbaarlike wyse in die wêreld sal kom! Luister maar!

10. Sem het twee jaar na die sondvloed vir Arpagsad verwek soos jy vir Kanaän; maar jy het al dadelik in die eerste jaar die tweeling Kush en Misraim verwek en in die tweede jaar vir Put en Kanaän en wou bo jou broers uitstaan.

11. En kyk, dit was nie volkome in die oë van die Heer nie! Daarom het die Heer Hom tot Sem en Jafet gewend, omdat hulle die laastes was, en het eers vir Arpagsad aan Sem gegee, na jou vierde seun, en het hom al in die liggaam van sy moeder geseën.

12. Aan Arpagsad het Hy vir Salah gegee; aan Salah Heber; aan Heber Peleg; aan Peleg Regu, wat vanda gebore is; maar aan Regu sal Hy Serug gee; aan hom sal Hy Nahor gee; aan hierdie Terah; en eers uit hom sal Abraham en sy broers Nahor en Haran voortkom!

13. En sien, Abraham sal eers tot die eintlike vader van die kinders van God beroep word.

14. Jy sal egter, net soos Noag, nog vir Abraham self sien, en van Noag af sal alle lewende geslagte hom seën, en jy sal jou seën nie aan hom weerhou nie!

15. Tot nou toe het daar 131 jaar na die sondvloed verstryk, en Abraham sal in die jaar 229 na die vloed gebore word; dus sal jy saam met Noag, wie van nou af aan nog 219 jaar en in totaal 350 jaar na die vloed sal lewe, die vader van die kinders van God nog baie goed leer ken, aangesien jy van nou af aan, nog meer as 300 jaar sal lewe!

16. Sien, so het die Heer dit bepaal en dit is alles goed; laat dit jou daarom welgeval, dan sal jy by God ewig dieselfde aandeel hê! Amen.

17. Daarop het die bode vir Gam, wat in Sidon geleef het, verlaat. Gam was met dié berig tevrede en het sy selfsug, met betrekking tot die mag van sy nakomelinge, heeltemal laat vaar. 

18. En dit was My huishouding tot by Abraham, soos wat in die begin van dié werk gesê en voorsien was!

19. Daar sou weliswaar nog baie van Noag tot aan Abraham genoem kan word; maar aangesien Moses reeds uitvoerig daaroor verslag gegee het en daaruit elkeen wie in die wetenskap van die ooreenstemmings geoefen is, al die kleinighede kan vind, word die alreeds baie uitgebreide werk daarmee afgesluit!  

20. Geseënd is elkeen wat die wet van die liefde, wat deur dié werk straal, as basis van sy lewe sal maak; want daarin sal hy dan ook die ware, ewige lewe vind! 

21. Wie dit egter maar net sal lees soos `n ander sprokiesagtige geskiedenisboek, die sal vir sy gees `n baie maer oes verkry!

22. En wie dié werk sal bespot en vervolg, die sal sekerlik nie aan die tydelike en ewige dood ontkom nie, want Ek sal hom onverwags gryp, wanneer hy dit op sy minste sal verwag! 

23. Wat die openbaarmaking van dié werk betref, dit sal wel op die korrekte tyd deur My instruksie gerig word, aan die een of die ander van hulle wat vooraf deel sal hê aan die nuwe lewendmaking van hulle gees.

24. Daarmee is aan julle, al My liewe vriende en kinders, My ryklike seën, My Vaderliefde en My volle barmhartigheid gegee! Wandel getrou en onverskrokke op hierdie weë van die lewe, en Ek, julle aller Heer, Vader en God, sal julle aan My hand in My huis inlei; en daar sal van niemand `n haar gekrenk word nie!

25. Amen, Amen, Amen. Deo gratias! Einde van dié werk! 

366 Aanhangsel 

Hoe die aarde gelyk het vóór Noag 

(Ontvang deur Jakob Lorber op 30 Maart 1864)

Hoofstuk 1

1. Sodat julle die vorm en die hoedanigheid van die aarde eenvoudiger kan begryp en voorstel, is dit veral noodsaaklik om aan julle die toenmalige vernaamste bergreekse, van sowél Asië, Europa en Afrika, in één beeld voor oë te plaas; want van baie reekse wat in dié tyd bestaan het, is in die huidige tyd geen spoor meer aan te tref nie. Ten dele is hulle deur die terugtrek van die see weggespoel en uiteengeruk, en die ou rûe wat hulle onderling verbind het, lê nou diep onder die rotspuin in die dale begrawe, en hier en daar moet die teenswoordige strome en riviere vir hulle `n weg baan deur die nou bergpasse wat so ontstaan het. En wat die hooggebergtes betref, is hulle vroeëre vorm, op enkele na, ook deur die inwerking van verskillende weersgesteldhede, sodanig verander dat hulle nou deur `n mens, wat slegs duisend jaar gelede geleef het, nie maklik meer herken sou word as hy met sy toenmalige bewussyn na `n streek sou verplaas word wat hy duisend jaar gelede as mens bewoon het nie. Jy hoef maar net die klippe en los klippe van `n slegs enkele ure breë rivierdal `n bietjie in oënskou neem. Dan sal jy die enorme hoeveelheid sien wat daarin is, tot op `n diepte van vierhonderd vadem en wat deur die water, uit die gebied van die hooggebergte, in so `n dal afgeset is, beginnende by die ontstaan van `n rivier tot by sy uitmonding in een of ander see. Dan sal jy eenvoudig kan begryp dat die berge nouliks twee tot drie duisend jaar gelede `n baie ander vorm gehad het as nou. 

2. Om die situasie van die berge vóór Noag se tyd beter te begryp, was dit noodsaaklik om eers dit duidelik te maak. 

3. Ons sal begin by Noord-Europa, sal dan gedeeltelik na Asië oorgaan, vervolgens na die suidelike deel van Europa en ten slotte na Afrika.

4. Vanaf die berge wat nagenoeg deur die middel van Swede en Noorweë loop, strek `n groot bergreeks in die uiterste Noorde uit, tot aan die Oeralgebergte en verbind hom daarmee in steeds stygende rigting en het `n breedte aan die voet van honderd, ja selfs tot tweehonderd Duitse myl. En hierdie bergreeks verbind hom ook met die huidige gebergtes van Denemarke en vandaar verder met die bergreeks, wat teenswoordig nog gedeeltelik min of meer die westelike laagvlakte van Europa van die bergagtige huidige Duitse Europa tot in Switserland skei, en so was die Switserse gebergte dus verbind met die Oeral, wat deur Middel-Asië loop, en wat met die hoë Tibet verbind was. Dit was dus `n ononderbroke krans van berge, waarvan die laagste deel nog altyd `n hoogte van tussen vyf- en sesduisend voet bokant seevlak het; hulle was net nie oral van dieselfde soliede vastheid nie. Daarom was hulle by die nog te beskrewe sak van die binneseë, wat in die tyd nie in verbinding gestaan het met die groot see nie, deur die vloed deurbreek en na verskillende rigtings weggespoel.

Hoofstuk 2

1. Daar was in dié tyd twee groot binneseë.

2. Die noordelike binnesee het bestaan uit die groot bekken wat, uitgaande van die huidige Swart See, aan die een kant die hele Europese-Rusland en alle aangrensende laagliggende uitgestrekte gebiede omvat het en het met die huidige Oossee in verbinding gestaan. Aan die ander kant het die noordelike binnesee ook die vlakte van die huidige Europese-Turkye tot by die teenswoordig sogenaamde Ysterpoort, asook die bergengte tot by Belgrado en Semlin (nou Zemun, by Belgrado) behels en is deur groot storms met berghoë golwe bespoel. Dit was dus die noordelike binnesee. 

3. Die tweede binnesee het nie in verbinding gestaan daarmee nie en dra teenswoordig nog die naam Middellandse See. Hierdie see het voorheen net so min as die Swart See, met die een of ander wêreldsee in verbinding gestaan; maar die totale oppervlakte daarvan was nie kleiner as die voorgenoemde Swart- of Noordelike See nie. In die omgewing van die huidige Fiume (Italiaanse naam vir Ryeka) het `n breë en lang dal uitgestrek tot in Kroasië en vandaar verder met verskillende vertakkinge na die stroomgebied van die Sava tot in Krain en daar tot by die uitgestrekte gebiede waar die hooggebergte begin het. Aan die ander kant het hierdie see die teenswoordige Venesiaanse koninkryk bedek, asook Lombardye en ook enkele oostelike dele van Frankryk, het homself in Afrika deur die Nyldal uitgestrek tot by die watervalle en het ook die hedendaagse groot sandwoestyn bedek.  

4. Want vanuit Asië het `n baie hoë bergreeks geloop waarvan daar nou nog baie belangrike spore van oor is. Hierdie bergreeks loop van die noord-oostelike deel van Afrika, ook tot by die hoë water​valle, wat nog steeds in verbinding staan met die teenswoordige hooggebergte van Afrika. Die Straat van Gibraltar was ook verbind met die huidige Spanje, en wel deur `n taamlike hoë bergreeks, en het daarmee die tweede binnesee gevorm wat wateroppervlakte betref en het nie terugstaan vir die noordelike binnesee nie; sy was slegs in die algemeen baie vadems dieper as die noordelike binnesee, waarvan die Swart See nou nog `n oorblyfsel is.

5. Maar daar was nog `n derde binnesee. Om vas te stel waar dit was, hoef julle maar net `n blik te werp op die vlakte en dale wat tot vandag deurstroom word deur die Donau, Drau en Mur, tesame met hulle syriviere. Hierdie kleiner binnesee was in dié tyd weliswaar aan niemand bekend nie, omdat die huidige Europa nog nie in die voortyd deur menslike wesens bewoon was nie; weliswaar was daar groot getalle van allerlei diere, gewoonlik immens groot, waarvan `n mens teenswoordig, in bepaalde berg​gate en opgespoelde sand en klipslagberge oorblyfsels (in versteende vorm) vind.  

6. Julle moet egter nie dink dat hierdie klein binnesee op sigself gestaan het nie, want daar was, veral in Europa, nog `n hele spul baie groot mere wat in verbinding gestaan het met hierdie derde binnesee se reeds bestaande uitmondings. Die Krain, of die Krainvlakte tot ver in die Opper-Krain was `n op sigself afgeslote meer, waarvan die huidige sogenaamde “Moeras van Ljubljana” `n oorblyfsel is, maar het met `n breë afwatering tot in die streek van die hedendaagse Rann (Brezice) met die tweede binnesee in verbinding gestaan, wat die uitgebreide vlakte van Kroasië bedek.

Hoofstuk 3

1. `n Hoofdeel wat homself met die derde binnesee verbind het, het uitgestrek langs die huidige dal van die Drau tot in die streek van die landgoed Fall (Fala in Slowenië) en daarvandaan, waar die Drau deur `n lang ry berge tot in die gebied van die hedendaagse Eis (in Karinthië) `n weg moes baan, daar het `n tweede taamlike omvangryke meer begin, waarvan die huidige sogenaamde Wör​ther See `n oorblyfsel is. Maar `n deel van die meer het deurgeloop na die dal van die Drau tot ver verby Villach en daarmee het nog baie kleiner mere in verbinding gestaan. So was die teenswoordige dal van die Enns (syrivier van die Donau) ook `n op sigself staande meer, wat `n weg gebaan het deur die huidige sogenaamde Gesäuse (Alpegebied tussen Liezen en Hieflau) en vandaar verder totdat dit met `n veel groter meer verbind het, welke groter meer vanaf die dal van die Donau stroomopwaarts alle vlaktes van Beiere en gedeeltelik die breë dal van die Inn in Tirol bedek het. Die huidige Mur het, net soos die Donau, met die derde binnesee in direkte verbinding gestaan. 

`n Kleiner meer het die omgewing van die teenswoordige Wildon tot in die huidige Gösting in besit geneem, en beginnend agter Gösting was `n ander, die Murmeer, langs die hele bedding van die Mur en die lae sydale daarvan, wat in hulle bolope ook weer kleiner mere gehad het en met die groot meer in verbinding gestaan het deur klein aflope. Die teenswoordige Switserland het baie sulke klein mere gehad waarvan daar vandag nog oorblyfsels bestaan.

2. Hiermee het julle voldoende oorsig van die toestand voor die sondvloed van die gebergtes en die waters van hierdie klein wêrelddeel. Nou wil ons nog `n blik, veral op Middel-Asië, werp en ook die vernaamste gebergte in oënskou neem wat Middel-Asië van Suid-Asië skei en wat die eintlike bakermat was van die Adamitiese mensegeslag!

3. Vanaf die Oeral het, soos reeds beskryf, `n gebergte tot by die hoë Tibet geloop, wat reeds in dié tyd deur `n hele spul uiters vrugbare dale deursny was. Deur die dale het die riviere, wat uit die berge afkomstig was, gestroom en wel grotendeels na die noorde.

4. Hierdie berge was naderhand, in die tye van Hanoch en in die besonder ten tye van die nakomelinge van Set, bewoon gewees, terwyl die Hanochiete in die vlakte, hulle ook ver anderkant hierdie bergreeks uitgebrei het. En aangesien hulle gesien het dat die bewoners van die berge veel beter daaraan toe was as hulle in hulle vrugbare en wyd uitgestrekte vlakte, het hulle begin om hierdie bewoners van die berge steeds meer te pla en te vervolg en het maar deurgegaan met hierdie vervolgings, ondanks die waarskuwings wat dikwels aan hulle gerig was. En met behulp van hulle springkorrels, waarvan die Chinese kruit vandag nog afstam, het hulle diep gate in hierdie berge geboor en hulle letterlik laat ontplof en vernietig. Daardeur het hulle in hulle intense blindheid, nie net `n uitweg aan gegee die groot waters, op wie se komme die berge gestaan het nie, maar ook aan die uitgestrekte waterkomme wat onder Tibet en ook die Taurusgebergte lê, en in `n noordelike rigting oor groot afstande onder die Oeral. Daardeur het, veral in die gebied van die huidige Kaspiese See, waar Hanoch eens geleë was, die grootste versakking ontstaan, en die deurbreek van die water was so geweldig, dat dit `n hoogte van tussen sewe- tot agtduisend voet bokant die ander mere bereik het, en dit het veroorsaak dat `n lank aanhoudende reënval oor die hele Middel-Asië vermeerder en versterk was. 

Hoofstuk 4 

1. Hierdie buitengewone hoë waterstand in die hele Middel-Asië het merendeels `n magtige afvoer deur die huidige dal van die Wolga gebaan en het die binnesee met baie vadems verhoog; daardeur kon, veral in die streek van die hedendaagse Konstantinopel (nou Istanboel) die nie so stewige landengte soveel minder `n deurbraak verhinder het, toe daar by hierdie geleentheid sprake was van buitengewone vuuruitbarstings, wat noodgedwonge alles verwoes het. 

2. Dat Noag vaste grond met sy ark gevind het op `n hoogvlakte van die Ararat, waarop die ark vasgeloop het, bewys hoe hoog die waters in Middel-Asië self gestyg het. Die meeste water van Middel-Asië het weggestroom na die noorde en ooste; maar `n baie belangrike deel ook na die suide en die weste. Daardeur was die tweede groot binnesee dermate oorvol, dat dit ten dele deur die gewig en vir die grootste deel deur die onderaardse uitbarstings van vuur, `n onstuimige uitweg na die Atlantiese Oseaan gebaan het en na verloop van `n paar honderd jaar soseer afgevoer was, dat alle regstreeks daarmee in verbinding staande vlaktes, wat huidiglik gedeeltelik baie vrugbaar is, vir die grootste deel drooggelê was, waarna, in die besonder die kusgebiede van Asië, langsamerhand bevolk kon word.

3. En grotendeels was dit bewerkstellig deur die nog in lewe geblewe volkere van die hoë Middelgebergte van Asië en ook die van die Oeral, wat in die tyd tot aan die noordelike binnesee `n vrugbare en breë strook land was, van waaruit dan ook die res van die noordelike deel van Europa veral op die berge bevolk was. Die Tauriërs stam ook van dié volkere af, wat hulle op die berge van Stiermarken en baie ander lande gevestig het en lank rustig onder mekaar voortgeleef het, totdat die heb- en gewinsug van die Romeine en die Grieke hulle ontdek het.

4. Die landengte, wat Europa met Asië verbind het in die tyd van die Hanochitiese vloed, heet die landengte van Deukalion, na die aartsvader van die plek wat ook tot die bergbewoners behoort het en in westelike Asië `n soort profeet was en Deukalion geheet het, wat beteken “deur God gestuur” of “ek kom van God ”, en die sondvloed word daarom ook deur die volkere wat die Suid-Asiatiese deel bewoon het, lank die vloed van Deukalion genoem, totdat die nakomelinge van Noag eers enkele eeue later die vernaamste oorsaak en die toedrag van hierdie vloed met alle bykomende omstandighede bekendgemaak het. Na die oorblyfsels van groot mere, het Middel-Asië na verloop van baie jare tot die droë, en helaas nog tot op vandag, woeste en onbewoonbare land geword; slegs in die rigting van Sjina en aan die noordelike voet van die Tibetaanse hooggebergte was dit vrugbaar en bewoonbaar.

5. Uit hierdie lande stam die bekende Mongole, Hunne, Tartare en Turkmene, wat deur oorbevolking van hulle landerye, gedwing was om te emigreer en gedeeltelik na die ooste en deels na die weste getrek het, waar hulle orals vir die vroeëre inwoners wat daar gelewe het, in groot nood en verleentheid gebring het.

Hoofstuk 5

1. In die ooste het die ou Sihiniete en in Japan die Meduhediete die mag en die druk van die Mongole gevoel en in die weste het, veral die Hunne saam met die Tartare, en later die Turkmen, hulle baie duidelik laat voel en het gedurende dié tye die groot volksverhuisings veroorsaak, wat aan julle welbekend is.

2. In die huidige tyd het die mense in die onvrugbare deel van Middel-Asië, wel veelvuldige pogings aangewend om dit vrugbaar te maak deur middel van oases; maar die kennis wat nodig is om sulke droë landerye vrugbaar te maak, lê nog te diep in die nag van hulle heidense bygeloof begrawe, en daarom sal hierdie groot landstreek nog baie lank moet wag, totdat die ou vrugbaarheid van die tyd voor Noag weer daar sal wees. 

3. Hoe vrugbaar in dié tyd, met inbegrip van `n groot deel van Siberië, die lande was, bewys die teenswoordig nog veelvuldige ontdekking onder die ewige sneeu- en yslêende mammoete en nog `n hele spul ander gras- en blaarvretende diere. Hulle kon hulleself, na die verwoesting van dié buitengewoon vrugbare land, nie meer voed nie en hulle het dus reeds lank gelede heeltemal uitgesterf. Daartoe behoort naas die groot mammoet, die reuse​hert, die reuseskaap, die eenhorige reuseperd en soortgelyke diere, waarvan `n mens nou nog, ten dele in die Oeralgebergte en vir `n groot deel in die gate van noordelike Tibet en ook onder die sneeu en die ys van Siberië, versteende reste vind.

4. Mens sou nou kan vra waarom mens nie ook, veral in Siberië, reste van menslike liggame aantref nie. En die antwoord lui: Omdat die menslike liggaam in al sy dele veel eterieser is en sodoende vanaf die oerbegin ook so geskape is dat dit makliker ontbind, dit wil sê, wat die nakomelinge van Adam betref!

5. Maar wat die pre-adamitiese, sogenaamde diermense, Cephonasims (aanskouers van die uitspansel) genoem, betref, is daar hier en daar nog versteende oorblyfsels, soos wat daar ook hier en daar nog nakomelinge van dié soort diermense is, en hulle plek tussen die nakomelinge van Kain en die teenswoordig voorkomende ape, soos sjimpansees en orang-oetangs inneem.

6. Onder alle diersoorte het hulle die grootste instinkmatige intelligensie besit en het hier en daar hulle ewenwel hoogs eenvormige wonings gebou en het ook die smal plekke van strome en riviere met klippe uitgelê en daardeur `n soort brug oor so `n plek gebou; en wanneer die water oor so `n plek begin te stroom het, wat gewoonlik die geval was, dan het hulle gou agter die ou plek, stroomop, `n tweede en hoër uitgelê en het daardie werk vir solank voortgesit, totdat daar, op `n grofweg terrasvormige wyse, dikwels tien of meer sulke brûe ontstaan het. Hulle het uiteindelik nie veel daarvan gehad nie, omdat die water daaragter steeds weer hoër geword en weer oor al die brûe gestroom het. 

7. Hierdie mense het `n kort stert gehad, wat met `n welige bos hare begroei was, en van hulle is daar nog teenswoordig spore te vind, naamlik die van geboude mure, waaraan die mens `n hoë ouderdom toeken, omdat baie van sulke ontdekte mure, veral in die berggebiede, die ouderdom van Adam ver oorskry; maar hulle is netso min werke van `n vrye menslike verstand, as die baie doelmatig geboude huisies van die bewers in daardie waters, waarin hierdie diere hulle ryklike voedsel vind.

Hoofstuk 6

1. Daar is nog ander diersoorte op aarde wat hulle wonings so bou en inrig, dat selfs die mense, wanneer hulle so een vind, hulle hoogs verbaas is daaroor; maar mens herken hierdie wonings tog baie maklik as die werk van diere, omdat hulle telkens op dieselfde wyse en in dieselfde vorm voorkom. Ook kan die materiaal waarvan hulle gebou is, wel deur `n ervare skeikundige geanaliseer word, maar die boumateriaal is netso min uit die natuur te haal, as die stof waarvan spinnekoppe hulle drade spin, die bye hulle selle bou en die slak haar huis. En soos dit by sulke diere gaan, is dit ook min of meer by die eintlike Pre-adamiete* wat in die bosse van Afrika, en hier en daar in die woude van Amerika voorkom. 

2. Ek dink dat Ek die adamitiese voorkoms van die aarde vir julle, so kort as moontlik en meer as voldoende duidelik gemaak het, en julle sal nie veel meer vrae daaroor hê nie.

3. Ten slotte maak Ek nog net twee opmerkings:

4. Die eerste is dat die huidige Donau eers enkele honderde jare later die huidige weg deur die Ysterpoort gebaan het, waarby die werk van mensehande egter ook nodig was om deur die Ysterpoort, die nog baie gevestigde stroombed sodanig te reguleer, dat hierdie plek nou ook vir groter vaartuie bevaarbaar was. Om te sien waarheen die hiervoor beskrewe mere van die Mur die hindernisse wat hulle omsluit het, laat ontstaan het, hoef jy maar net die omliggende heuwels van die Mur en die bedding van die Mur self te bekyk, en die klipgruis sal jou dadelik sê hoe hierdie heuwels ontstaan het en daarbenewens ook die huidige derde oewer wat deur die Mur gevorm word; daar sal julle die oorblyfsels van die oewerdamme, wat geleidelik aan verwoes is, maklik vind.

5. Rondom Graz heen sal julle sonder veel moeite nie so baie diep in die grond, sentenaars swaar rolstene vind, die meeste van `n baie harde samestelling. Onder Wildon is sulke klippe in die Mur nog makliker te vind, slegs hier en daar, maar wel taamlik diep, is nog swaarder rolklippe van kalksteen. Ver onder Radkersburg waar die Mur in die Drau uitmond, sal jy meer sand as rolklippe vind, en wel omdat die Mur al `n baie breë bedding daar het en geen groot druk meer kon uitoefen nie, omdat die verval te gering was. 

6. As jy na Egipte gaan, vind jy taamlik naby die watervalle slegs baie min rolstene, maar soveel te meer rooibruin en soms ook witagtige sand! Die oorsaak daarvan is dat hierdie rivier, tot teenaan die watervalle, nie veel laer gelê het as die teenswoordige Middellandse See nie, terwyl ander riviere, hoe meer hulle die see nader, `n groter val het, met uitsondering van die Donau in die Swart See, die Wolga in die Kaspiese See en die Amasone in Amerika in die Atlantiese Oseaan.

Hoofstuk 7

1. En ten tweede, wat die veronderstelling aanbetref dat Amerika oorstroom was, waaroor daar onder die oerbewoners van daardie wêrelddeel, etlike duistere sages bestaan, word daarmee as bewys van `n algemene oorstroming egter so goed as heeltemal niks gesê nie! Want gedurende dié tyd het die vlakte van hierdie wêrelddeel tog al onder water gestaan. Mettertyd was die, van die noorde na die suide, uitgestrekte wêrelddeel, steeds die meeste deur onderaardse vuuruitbarstings getref en is verder bokant seevlak verhef, en die see was gedwing om meer en meer weg te vloei.

2. Daarby het nog `n ander grootse natuurverskynsel vir hierdie aarde plaasgevind:

3. In die oertyd van die aarde, waarin, volgens die wet van die loop van die seë, die grootste deel van die see nog meer in die noorde was, was daar vanaf die uiterste weskus van Afrika `n ononder​broke reeks eilande tot by die oostelike punt van die huidige Brasilië, en dit het dus die noordelike deel van die Atlantiese Oseaan van die suidelike deel geskei, en albei hierdie seë het slegs deur `n aantal see-engtes met mekaar in verbinding gestaan, waarvan die grootste nouliks die breedte van die Rooi See gehad het.   

4 Slegs in daardie tyd waarin daar, deur die onderaards vulkaniese geweld alle toenmalige wêrelddele, en veral die seebodem, baie veranderings ondergaan het, het ook die grootste deel van die bogenoemde reeks eilande, asook baie duisende groter en kleiner eilande van die groot wêreldsee in die diep grond versink. Daardeur kon die noordelike see toe deur hierdie breë poort in die suidelike see uitstroom, en toe het daar in die noordelike deel van die aarde baie vrugbare eilande en vlak grond tevoorskyn gekom, en so ook die grond van Amerika.

5. En daardeur is die vroeër nog ver na die Suidpool reikende punt van Afrika, nog tot op hede onder water, waarom dan ook die see tot ver ten suide van die voorgebergte van Kaap die Goeie Hoop, `n soort berg vorm waar die skepe, veral by slegte winde, moeilik verbykom en dikwels `n groot omweg moes maak om by die vlak deel van die oostelike see te kom. Die stoomskepe het dit nou wel makliker gehad. 

6. Nou het julle ook die sondvloed van Amerika en van `n hele spul groter en kleiner eilande, en ondersoek hierdie mededeling nie verder nie, anders moet Ek julle in die oorspronklike skeppingsperiodes en in baie verplasings van die seë terugvoer; en julle sou niks meer sinvoller te wete kom as die ou vrou wat maar nie kon begryp hoedat sy soveel plooie en rimpels gekry het, terwyl sy tog altyd goed en kuis geleef het en sy, toe sy nog `n meisie van twintig jaar was, selfs met die beste wil van die wêreld, nie één enkele rimpel op haar liggaam kon ontdek het nie.

7. Ja, daaroor kan mens niks anders sê nie, as: “God die Heer het dit alles so ingerig dat die tye verander en ons mense, met alles wat ons omgeef, met die tye!”

8. Laat ons daarom die aarde met rus laat; oor duisend jaar sal sy tog weer heeltemal anders lyk! Daarom is hierdie verklaring wat Ek julle gegee het voldoende om baie dinge uit die Evangelies en die geskrifte van Moses beter te begryp! Amen.

1. Die eerste hoogsontwikkelde beskawing – ontaarding en ondergang in die sondvloed.

2. Purista as raadgeefster van die Heer. Die bede van die mens as `n eerbiedige voorlegging aan die Heer. Oor die barmhartigheid en die liefde van die Vader vir Sy kinders

3. Die Heer met Purista, Ghemela, Pura en Naëhme in die hut van Purista. Die vrae en vermoedens van die buite staande nuuskieriges. Henog se diepgeestelike verklarende woorde tot die twyfelaars en kleinsielige pruttelaars

4. Die oorblufte manne. Die gepraat van die nuuskierige vrouens. Die goeie mening van die suster van Aora.

5. Die bekommerde Mira in gesprek met Henog.

6. Mira se binnekoms in die hut en haar beproewing, loutering en opname deur die Heer.

7. Mira sterf van liefde en word weer tot lewe gewek deur die Heer. Die vuurstorm van liefde en die skielike verdwyning van die Heer. Die terugkeer van die Heer en die voorbereiding van die maaltyd.

8. Mira se vergeefse, onvriendelike uitnodiging aan die vaders tot die maaltyd in die hut. Die Heer maan tot deemoed. Mira nooi die vaders nogmaals uit, nou nie tevergeefs nie.

9. Die maaltyd in die hut van Purista. Die woorde van die Heer oor sy liefdesverbond met die kinders van die aarde en die sigbare gemeenskap tussen hemel en aarde.

10. Die sigbaar word van die geeste Abel, Sehel en Zuriël. Set en Sehel. - Adam en Abel in gesprek.

11. Ghemela se vraag oor die lewe aan hierdie en aan die anderkant. Die antwoord van die gees Zuriël.

12. Ghemela se uitbundige dank en die woorde van die Heer oor die hoë waarde van die liefde. `n Belofte aan Ghemela en aan Pura as toekomstige Maria. Pura se opname.

13. Adam se verontskuldiging en sy dwase versoek aan die Heer om die verwyt en die dreiging van die oordeel terug te neem. Die gedenkwaardige antwoord van die Heer.

14. Adam vra om vergewing. Die betekenisvolle woorde van die Heer oor die mens as die blinde skepper van sy oordeel en as die sluitsteen van die skepping.

15. Uranion vra aan die Heer of Hy deur die mense beledig kan word. Die bevestigende antwoord van God, die Heer.

16. Die Heer roep vir Satana in haar gedaante as draak in die teenwoordigheid van Kisehel, Henog en Lameg. Die brutale woorde van die draak en sy voorspelling van die kruisiging van die Heer.

17. Kisehel se wraaksug en kalmering deur die Heer. Die vraag van die Heer aan Satana en Satana se weiering om te antwoord. Kisehel tugtig en verdeemoedig die woedende draak.

18. Satan beken sy leuens en die boosheid van sy koppigheid.

19. Die leuen van die ewige tugtiging van Satana. Die vroulike skoonheid van die oergedaante van Satan. Die kruisdood van die Heer en die vryheidstermyn van Satan.

20. Die besorgdheid van Kisehel oor die mag van Satana en die gerusstellende woorde van die Heer. Die gebroke mag van Satana.

21. Satana vra die Heer om haar weer `n hart te gee om God te kan liefhê.

22. Die Heer gee antwoord en wys op Sy inspannings om Satana te bekeer en vir Hom te win.

23. Satana se egoïstiese en brutale aanklag teen die Heer. Die bedroefdheid van die Heer oor Satana se halsstarrigheid en ongehoorsaamheid.

24. Satana se wens om in `n man verander te word gaan in vervulling. Die onverbeterlikheid van Satana. Die rein vrou in die son. Satan verdwyn.

25. Die innerlike verwante wese van Satana, Adam, Eva en Kain en die deling van Satana en haar verswakking.

26. Lameg vra hoe dit moontlik is dat Satana as `n uit God geskape wese so boos is. Die antwoord van die Heer in `n gelykenis.

27. Kisehel se dwase gedagtes oor die paring van Satana met God. Die verligtende opheldering oor die wese en die doel van Satana.

28. Die deur God gewilde beperking van die menslike kennis. Die uiteensetting van die Heer oor die manlike en die vroulike in God en mens. Die skepping van Lucifer.

29. Die suiwer liefde en die handeingl uit liefde as vernaamste gebod. Die gevaar van die stede en die vrouens van die laagte.

30. Muthaël se vraag omtrent die teenstrydigheid in die wese van die vrou. Die uitleg van die Heer oor die wese van die man en die wese van die vrou.

31. Die vaders verwonderd deur die antwoord van die Heer. Die verdere onthullings van die Heer oor die polariteit in die wese van die man en die vrou.

32. Kenan se verlange na meer Lig oor sy visioen van die tien pilare. Die wyse raad van die Heer. Die skielike verdwyning van die Heer.

33. Satan se listige plan om die mense deur vroulike skoonheid te verlei. Die stem van Bo. Die geselskap van Horadal by Adam en Henog.

34. Henog se verklaring aan Hored, Lameg, Naëhme, Ada en Zilla, Jabal en Jubal. Die vertrek na Hanoch onder leiding van Henog.

35. Henog en diegene wat hom begelei, kom voor Hanoch aan. Lameg bewonder die mensewerk in Hanoch en Henog gee wyse raad.

36. Henog ontmoet koning Lameg. Die gevaar van eerbetoon aan mense.

37. Lameg loop syne tegemoet, Henog volg hom. Die drievoudig profetiese betekenis van hierdie handeling van Henog. Egte profesie en die vryheid van die mens.

38. Koning Lameg se storm van vreugde en uitbundige dankgebed. Henog se waarskuwing vir onvervulde beloftes.

39. Die vreugde oor die weersien by koning Lameg en hulle groot dankbaarheid teenoor die Heer. Henog se gesprek met Lameg van die hoogte oor die voorbeeldige offer van hulle hart deur koning Lameg en sy familie.

40. Die intog in Hanoch. Die verering van die heilige gedenkplek in Hanoch word tydelik toegelaat. Die ontvangs in die paleis van Lameg.

41. Die hofhouding ontvang die gaste in die troonsaal. Voorbereidings vir die feesmaal. Die verordening van koning Lameg om alle wapens te smee tot nuttige gereedskap. Die liefde as die heilige oerwapen van die Heer. Heerlike belofte aan koning Lameg.

42. Henog se gesprek met Lameg oor die korrekte orde en oor die verwerplike menslike rangorde.

43. Die opstel van die tweede tafel in die troonsaal. Die feesmaal. Die tafelrede van die onbekende aan die tweede tafel.

44. Die verbasing van koning Lameg oor die woorde van die onbekende gas. Die woorde van die onbekende oor die tweevoudige voeding van die tweevoudige mens.

45. Voedsel vir liggaam, siel en gees. Verveling as honger van die siel, en weetgierigheid as honger van die gees.

46. Die vraag van die dom kritici oor die krag van die woord en die woorde van die wyse Spreker oor die innerlike, lewende woord in die hart.

47. Die wyse woorde van die vernaamste Spreker oor die innerlike taal van die gees en die uiterlike taal van die mond.

48. Die opgelegde, onvrye geloof en die vrye, deur die liefde tot God lewend geworde geloof.

49. Die deemoediging van die nie-opregte kyklustige kritikus. Met die woord uit die mond is dit moontlik om te lieg.

50. Koning Lameg en Henog in gesprek oor die wyse Spreker en die inwyding van die tempel op die berg. Die geestelike betekenis van die tempel. Koning Lameg nooi die wyse Man uit na die inwyding van die tempel.

51. Die woorde van die Wyse oor die doel van die tempelwyding. Die hele volk word uitgenooi.

52. Henog se gesprek met koning Lameg oor die waarheid. Oor gehoorsaamheid en die orde van die hart. Die volk gaan na die tempel op die berg

53. Die gedrang van die volk op die berg. Lameg se verleent​heid weens die op hande synde sonsondergang. Die raadgewende woorde van die wyse Man oor die ware inwyding van die tempel

54. Die lewende inwyding van die tempel deur koning Lameg se brandende liefde vir sy broers en susters. Die stralende hart bokant die tempel

55. Koning Lameg se deemoedige bekentenis en sy huiwering om die tempel te betree. Die Wyse praat oor die woord van die Heer en oor die goddelike gees van die mens. Die intrede in die gewyde tempel

56. Die simboliese betekenis van die verskynsels by die inwyding van die tempel. God se welgevalle betreffende die armoede. Lameg se groot vermoede

57. Lameg se verkeerde opvatting oor die hart bokant die tempel en die onderrig deur die Heer. Hoe en waar mens God moet soek

58. Lameg besef sy dwaasheid, en herken die Heer in die wyse Spreker. Die woorde van die Heer oor die wese van God se gees in die mens

59. Waarom die Heer Hom maar aan enkeles as mens openbaar. Lameg se vergeefse pogings om die volk wat op die grond gelê het, te laat opstaan. Die droefnis van die vereensaamde Lameg

60. Die beskouing van die eensame Lameg in die oggendskemering; hy weet nie meer waaraan hy toe is met God nie

61. Lameg se verskriklike droombeeld en die ontwaking uit sy droom. Die opheldering deur Lameg

62. Koning Lameg met Lameg word liefdevol deur die Heer ontvang in die tempel. Die verklaring van dit alles wat koning Lameg in sy slaap beleef het. Die huis en rangorde van die hemelse Vader

63. Die polêre innerlike bouorde van die aarde en van alle organiese liggame as gelykenis vir die deur die Heer gekose volgorde van sitplekke

64. Oor veelwywery. Die orde van die goddelike huwelik en die voortplanting

65. Oor die verlange van die man na die besit van baie meer mooi vrouens. Die volledig rypword van die gevoelskragte van die mens in sy liefde tot die Heer

66. Die gelykenis van die doudruppel. Die verloop van die ontwikkeling van die siel

67. Lameg se verbasing oor die Wysheid van die Heer. Deemoediging van die menslike wysheid is `n barmhartigheid.

68. Die oorsprong en die wese van die kwaad

69. Lameg is verstom deur God se Heiligheid. Die grense van God se almag. Die oorbrugging van die kloof tussen God en mens deur die genadeverhouding van Vader en kind

70. Die lewe van die skepsel as deel van God se lewe. Die mens as vaste gedagte van God . Die misterie van die menslike vryheid

71. Lameg is in verleentheid weens die vraag wat vir hom onoplosbaar lyk en hy beken sy dwaasheid. Deemoed as ware Wysheid

72. Lameg se geestelike beskouing van die skeppingsgedagtes in sy innerlike en die ooreenkoms daarvan met die oorsprong van die mense in God

73. Die voel van liggaamlike pyn. Pyn as weldoener en bewaker van die lewe. Hoe mens sonder pyn kan lewe

74. Zuriël bewys dat ook die gees pyn ken

75. Oor die wese van die lewe. Die oorsaak van die voel van pyn en van geluk

76. Henog se woorde oor die lewe van die gees as noodsaaklike stryd van die polêre kragte

77. Die drie kante van elke omstandigheid in die lewe, wat berus op die natuurlik menslike, die geestelik menslike en die Goddelik menslike. Die ondeurgrondelikheid van die laaste geheime

78. Die inwyding van koning Lameg tot opperpriester van die bergtempel. Die troosvolle belofte van die Heer dat Hy voortdurend aanwesig sal wees in die tempel

79. Lameg se woorde aan die volk wat hulle om die tempel versamel het. Oor die sigbare besoek van God

80. Die aanstelling van Henog en beide Lameg en Lameg as eerste leiers van die hele volk

81. Die verheerliking van die Heer voor die volk, wat vol eerbied terugdeins. Die Vaderlike woorde van die Heer aan die volk wat Hom herken het. Die Heer verdwyn voor hulle oë

82. Die gedenkteken van die sewe wit klippe in die tempel. Oor die oorsprong van die Steen van die Wyses. Die terugtog na die stad

83. Die uitstuur van die bodes. Die goddelike ideale orde van die staat en die stad Hanoch. Henog en koning Lameg se vertrek na die hoogte

84. Die vlammesee in die grot op die bergweg wat na die hoogte lei

85. Henog vernietig die drakegrot en stel sy reisgenote gerus

86. Satan se optrede in `n verskriklike gedaante. Henog se bevel aan Satan om sy slegte voornemens mee te deel

87. Satan se grootspraak; op listige wyse verdraai hy die beloftes van die Heer

88. Henog se kragtige antwoord aan Satan en Satan se verbanning na die middelpunt van die aarde

89. Lameg se vraag hoe `n gees deur die materie gevange gehou kan word? Henog se antwoord

90. Die aankoms van die reisigers op die hoogte en hulle begroeting deur Adam

91. Die maaltyd by Adam. Koning Lameg rig deemoedige en eerbiedige woorde tot Adam. Adam se goeie antwoord

92. Adam vertel hoe Muthaël om die hand van Purista gevra het. Henog se goeie antwoord

93. Na die hoogte. Die heerlike uitsig. Koning Lameg prys die Heer vir die aanskoulike heerlikhede van die aarde

94. Van die berg weer huiswaarts. Die geseënde maaltyd in Adam se hut. Adam bespreek die fees van die Sabbat met Henog

95. Die besoek aan Adam se grot. Lameg se verwondering en lofprysing van die liefde van die Heer

96. Henog se wyse lewenservarings betreffende die vleeslike en die wêreldse liefde van die mense

97. Die tog na die hut van Purista. Purista ontvang die gaste. Lameg bewonder die skoonheid van Purista

98. In die hut van die Heer. Purista kla daaroor, dat die verliefde Muthaël haar bly agternaloop. Die wyse antwoord van Henog, die kenner van die hart

99. Henog genees die gemoedsieke, verliefde Muthaël

100. Adam se verwondering oor Muthaël se innerlike verandering. Purista in verleentheid. Muthaël se woorde oor die ydelheid van alle neigings. Purista se berou en versoek om vergewing

101. Die wyse en manlike edele woorde van Muthaël tot Purista

102. Muthaël se geringskatting van die gaste uit die laagte en sy skerp vraag aan koning Lameg. Lameg se gesoute antwoord

103. Henog verhinder dat die beskaamde Muthaël wegloop. Henog se woorde oor die wese van die vrouens

104. Muthaël in gesprek met Lameg. Lameg se wyse woorde oor wat belediging in wese is. Muthaël, met Lameg versoen, vra vir sy raad

105. Lameg se afwysende antwoord en goeie raad, om hom tot die Heer te wend. Oor die verskil tussen die woord van God en die woord van mense

106. Die wag van Muthaël op die woord van die Heer. Sy selfrespek. Adam se sorg oor Muthaël en Henog se gerusstellende woorde. Almal gaan na buite

107. Uranion as herbergier van die herberg. Purista word na die heuwel by Muthaël geroep. Adam se nuuskierigheid en heilsame skrik

108. Henog praat oor die twee werklikhede: Die materiële en die geestelike. Die geestelike betekenis van Adam se visioen

109. Kenan se gesang oor die wese van die lewe. Adam se growwe kritiek op die gesang. Henog se kalmerende woorde

110. Die klag van die verongelykte (verontregte) Adam en sy dwase voornemens om hom van almal terug te trek

111. Lameg se kalmerende woorde tot Adam. Oor die mag van die gewoonheid en oor die seën van die geestelike uitbranders. Die doel van ons swakhede

112. Die droewige ware voorspelling van Henog en die sagte en ernstige berisping van Adam. Die mislukte poging van Adam om hom te regverdig

113. Die verstoorde nagrus van Adam en Eva in die hut van Uranion. Adam se brandende nuuskierigheid deur Eva in toom gehou

114. Eva en Adam staan op van hulle bed en word deur Henog oor die aangekome gaste op die hoogte gebring. Muthaël met sy vrou Purista en die twee hemelse gaste. Die diepsinnige woorde van die Heer tot Adam

115. Die afskeidswoorde van die Heer. Koning Lameg keer met syne terug na Hanoch. Die ware goue tydperk

116. Die eerste kerk en die latere verval van die mense. Adam se afskeidswoorde, testament en dood

117. Die rou oor Adam se heengaan. Die stygende aansien van Eva. Die dood van Eva

118. Die askete onder die kinders van die hoogte. Die dood van Set en die geboorte van Noag. Henog en Lameg se gesprek oor die liggaamlike dood van die mense. Henog se rou en wegneming deur die Heer

119. Lameg op soek na Henog. Die verhelderende woorde van die Heer tot Lameg. Lameg se dwase, bittere woorde aan syne

120. Die beëindiging van die voortplanting op die hoogte en die waarskuwing van die Heer aan Lameg. Lameg se verwytende antwoord aan die Heer

121. Die ernstige, teregwysende woorde van die Heer aan Lameg. Die geeste Henog en Adam getuies van die ewige lewe van die mens

122. Lameg praat verder met die oorledene. Lameg se omkeer en woorde van berou. Die liefdevolle woorde van die Heer oor die pyn wat `n vader het by die straf van sy kinders. Lameg as plaasvervanger van Henog

123. Lameg se gelofte om weer die ou goddelike orde te herstel. Die Heer waarsku teen die slang in die vlees van die vrou. Die Heer en die saliges verdwyn voor hulle oë. Die vergadering van die oudstes

124. Die verdeelde sukses van Lameg se boodskap aan die volkere. Lameg se ergernis daaroor en die troostende woorde van die Heer

125. Woorde van die Heer oor die wese van die getroues en die ontroues. Die onverbeterlikheid van hulle wat verslaaf is aan ontspanning

126. Die tweegesprek tussen Lameg en Metusalag. Wie iets in die wêreld meer liefhet as God, is Hom nie werd nie!

127. Die morele en geestelike agteruitgang onder die kinders van die hoogte. Koning Lameg se laaste verordeninge en dood. Thubal-Kain as opvolger van Lameg

128. Die begin van die leërmag. Die uitsterf van Lameg se stam met die dood van Thubal-Kain. Muthaël en Purista se seun Uraniël as koning in Hanoch

129. Die bewoners van Hanoch verafgod die twee mooi dogters van die gestorwe Thubal-Kain. Uraniël se besluiteloosheid. Die afwysing van die Heer. Uraniël se huwelik met die twee dogters van Thubal-Kain

130. Die begin van bigamie in Hanoch. Die oprigting van `n skoonheidsinstituut vir vrouens. Mensehandel en standverskil

131. Nadere besonderhede oor die skoonheidsinstituut vir vrouens. Begin van die vrouehandel

132. Die reiniging van die hoogte. Lameg se woorde tot die tienduisend vrouens wat na die laagte wou trek. Lameg en Muthaël se verdriet en Noag se woorde van troos

133. Die aankoms van die tienduisend vrouens in die laagte en die suksesvolle mensehandel politiek van koning Uraniël

134. Die nakomelinge van die vrouens van die hoogte en die manne van Hanoch was werktuigkundiges, kunstenaars en skeikundiges. Die uitvinding van glas en die geslaande muntgeld. Die bou van `n vestingmuur rondom Hanoch, die skitterende reusestad

135. Die krygsraad en die krygslis van die magtige volkere wat rondom Hanoch gewoon het. Die verowering van die tien voorstede van Hanoch. Hanoch bewapen homself

136. Die nederlaag van die leër van die Hanochiete. Die woorde van die listige leier van die oorwinnaars. Koning Uraniël se vredesonderhandelinge. Invoering van die vrugtemark buite Hanoch. Die raad van duisend

137. Die raad van duisend dring `n grondwet aan die koning op

138. Die heerskappy van die nuwe aristokrasie oor Asië. Die ontstaan van leenstate en vorstedomme. Die vorste as regente en priesters van die volk. Verwysing na die dood van koning Uraniël.

139. Die opvoeding van die sewe kinders van Uraniël op die hoogte. Die woorde van die Heer tot Uraniël. Die onderdrukking van Hanoch en sy volkere deur die raad van duisend. Die twee koningseuns as sendelinge in Hanoch sonder resultaat. Koning Uraniël se dood

140. Die vaders beraadslaag oor die redding van die diep gesink laagte

141. Die twee sendelinge as messelaars in Hanoch, hulle klim op tot adviseurs van die duisend raadshere

142. Die toespraak van die twee bodes tot die versamelde raadshere

143. Die reddingsplan van die twee bodes en die uitvoering daarvan

144. Verdere hervormingsvoorstelle van die twee bodes: Hulle voorstel om die tempels te open en die verering van God in te voer. Stryd onder die duisend raadshere

145. Andermaal `n beroep op die twee wyse raadslede. Die wêreldse hervormingsidees van die raad van duisend. Die weerstand van die twee wyses en hulle terugkeer na die hoogte

146. Terugkeer en verslag van die twee bodes op die hoogte. Lameg se versoek aan die Heer. Die antwoord van die Heer en die uitstuur van die tien vuurbodes vir `n opdrag in die laagte

147. `n Wenk ter beoordeling van tydvermeldings by die geestelike vertelwyse. Die ontvangs van die tien bodes in Hanoch

148. Die meesterlike organisasie van die polisie in Hanoch. Die swaar bewapende leër vlug vir die tien vurige bodes

149. Die tien bodes onderhandel met hulle herbergier. Die tog na die kasteel van die duisend. Die derde vuurwonder: Die brand van die bolwerke

150. Een van die duisend raadslede praat tot die tien bodes. Een van die tien bodes rig die woord tot die duisend raadshere 
151. Die heimlike bespreking van die duisend raadshere. Die reaksie van die tien bodes as egte gedagtelesers. Die ultimatum van die tien bodes en hulle vertrek uit die kasteel. Die verleentheid van die raad van duisend

152. Die raad van duisend vergader. Een van hulle spreek verstandige woorde en stel voor om te emigreer. Onenigheid

153. Die emigrasie van die seshonderd-en-vyftig raadslede na Bo- Egipte

154. Die beraadslaging van die agtergeblewe raadshere. Die emigrasie van nog tweehonderd-en-vyftig raadshere

155. Die woorde van die Heer aan die tien bodes en hulle ultimatum aan die honderd agtergeblewe raadshere. Die raadshere in die noute

156. Die goeie woorde en die offervaardigheid van een van die honderd raadshere. Die opening van die tempels

157. Die goeie resultate van die dapper raadsheer as boeteprediker onder die volk

158. Die opening van die tempelpoort deur Ohlad, die goeie raadsheer

159. Die vurige wolk op die koepel van die tempel. Ohlad se waardige woorde. Die bespreking van die tien bodes met Ohlad

160. Ohlad in die beproewing deur die vuur

161. Ohlad word deur een van die tien bodes onderrig

162. Ohlad se regte deemoed. `n Evangelie oor die regte deemoed

163. Die woorde van Ohlad en die magtige verskynsels wat die ontsluit van die ware tempel begelei. Ohlad en die tien bodes gaan die tempel binne

164. Ohlad word deur die Heer tot koning beroep. Die Heer verskyn as ewebeeld van Ohlad

165. Ohlad se regverdige vraag aan die Heer en die antwoord van die heilige Vader

166. Ohlad word tot koning gesalf en die tien bodes tot sy ministers

167. Die vuurstorm en die aardbewing tydens die salwing. Die volk word bang. Die Heer onthul Hom aan die volk

168. Die woorde van die heilige Vader tot Sy versamelde kinders. Die liefde en die geduld van die Heer met die mense. Oor die verhouding van die volk tot die koning

169. Die woorde van die Heer tot Ohlad op die tempelberg. Die doel van die uiterlike tempel. Die Heer verdwyn voor hulle oë

170. Die ontmoeting van koning Ohlad met die nege-en-negentig raadshere van Hanoch. Die eiewyse woorde van `n raadsheer en die kragtige antwoord van Ohlad

171. Die reaksie van die woordvoerder van die nege-en-negentig raadshere oor wette en hulle doel. Die protes van die nege-en-negentig teen die wette van Ohlad. Ohlad se koninklik wyse antwoord. Die deemoed as hoogtepunt van die menslike vryheid

172. Die skrander weerwoord van die woordvoerder van die nege-en-negentig raadshere oor die doel van die rede, die verstand en die vrye wil

173. Die oorleg van Ohlad met sy ministers. Die doeltreffende woorde van die minister president aan die nege-en-negentig raadshere

174. Die verskil tussen dooie en goddelike wette. Ohlad se woorde tot die nege-en-negentig raadshere oor die goddelike wil

175. Die teenwerping van die woordvoerder van die nege-en-negentig raadshere en sy rasionele bedenkings

176. Ohlad se verleentheid en die advies van sy ministers oor die behandeling van soortgelyke verstandshelde. Die afbreek van die onderhandelings

177. Die selfkennis van die nege-en-negentig raadshere. Die eenvoud van God se woord vererg die verstandshelde. Die bekeerde Danel en Ohlad as broers

178. Die suksesvolle bewerking van die sewe-en-negentig raadshere deur Danel. Die weerstand van die skynkoning, sy vernedering en bekering

179. Koning Ohlad se broederlike woorde aan Danel. Die eensgesindheid onder die honderd-en-tien versameldes

180. Al honderd-en-tien gaan na die tempel om die seën te ontvang. Die vuursee en Ohlad se wyse woorde ter gerusstelling. Die betree van die tempel

181. Ohlad by die altaar voor die Heer

182. Ohlad se dwase versoek aan die Heer. Belangrike wenk van die Heer vir geselskappe. “Waar twee of drie byeen is in My naam, is Ek in hulle midde!”

183. Ohlad het die wil van die Heer aan Danel en die raadshere oorgebring. Danel se verwondering oor die skynbare kleingeestigheid van God

184. Die vrouens vra Danel vir opheldering. Danel se verligtende antwoord oor geselskapbesoeke en hulle verderflike invloed op die siel en die gees in die mens

185. Ohlad loof Danel vir sy goeie woorde en dra hom op om die Heer daarvoor te dank

186. Die woorde van die Heer aan Ohlad en Danel oor die ware verering van God. Ohlad en Danel as nakomelinge van Kisehel. Die opdrag van die Heer om aan alle volkere boete te predik

187. Die seëning van die agt-en-negentig bodes. Die weeklaag van die vrouens en die gerusstellende woorde van een van die tien bodes

188. Die driejarige sendingwerk van die nege-en-negentig bodes. Die groot triomfboog uit dank. Die teregwysing van die Heer

189. Die nuwe tempel oor die triomfboog. Die voorstad van herberge. Die beginnende heidendom. Die verskil van insigte uit eie belang

190. Die handhawing van die orde in Hanoch tot by die dood van Ohlad en die tien ministers. Ohlad se seun Dronel as koning en sy gemor teen die Heer.

191. Dronel se seun Kinkar neem die regering oor. Die woorde tot die Heer by Dronel se aftrede. Die antwoord van die Heer. Die valse eed van Kinkar. Die gevare van die Naturalisme

192. Kinkar as versamelaar van die wette van God en skrywer van beide boeke: “Die heilige skrif en julle heil” en “Die heilige geskiedenis van God ”. Dronel se lof oor Kinkar se werk

193. Kinkar se wetboek op die tempelaltaar. Die aanstelling van skrifgeleerde priesters. Kinkar as “Stadhouer van God op aarde”. Hanoch se geestelike verval

194. Kinkar se opgestoke wysheid. Bloeityd van tegniese uitvindings en kuns in Hanoch. Die godslasterlike verblinding en ontwikkeling van die Hanochiete

195. Hanoch se enorme rykdom en die natuurlike gevolge daarvan. Kinkar se dood. Kinkar se seun Japell as opvolger. Japell se politiek en wette

196. Openbare skole en teaters in Hanoch. Japell se spioenasie sisteem. Dans, musiek en estetiese voorstellings. Armsorg uit politieke oorwegings. Liefde en politiek as teenoorgestelde pole

197. Die veroweringspolitiek van Japell, sy ministers en priesters. `n Glansryke sege deur listige priesters. Noag en syne bly die Heer trou. Japell se loon vir die priesters. Invoering van die kastestelsel

198. Die verdrukking van die slawekaste. Invoering van `n soort bieg en inkwisisie. Hanoch as die hel van die mensdom

199. Die weerstand van die priesterkaste teen die benoeming van Japell se tweede seun as koning. Die dood van koning Japell. Die wese van die politiek. Die nuwe skynkoning. Die tweede seun van Japell by Noag op die hoogte

200. Die “arbeid” van die nuwe koning. Die onmenslike behandeling van die arme vreemdelinge in Hanoch

201. Die ondersoek na die geslagte in Hanoch. Noag en die karavaan met afpersers. Die hulp van die Heer en die verkondiging van die oordeel

202. Die tien geredde verspieders keer terug na Hanoch, hulle verhoor deur die priesters en hulle sluwe reisverslag

203. Die onderhandeling tussen die priesters en die tien verkenners en hulle verheffing tot die priesterkaste

204. Die geheime oorleg van die tien gesante en hulle besluit om goeie doelstellings met sluwe middele te bereik

205. Die tien verkenners voor die raad van vyf duisend priesters en in die vuurproef

206. Die oorleg met die op goud beluste priesters. Sluheid teen lis

207. Die weerstand van die verkenners teen die plan van die priesters om die goue berge te verower

208. Die tien verkenners word deur die hoëpriesters verdink. Die sluwe, suksesvolle antwoord van die tien verkenners

209. Die opperpriester willig die raad van die tien verkenners in

210. Die probleme van die priesters om die slawe los te koop. Die plan van die tien slim gesante slaag

211. Die radeloosheid van die opperpriesters, vanweë die loskoop van die slawe. Die raad van die tien verkenners

212. Die byeenkoms van die slawebesitters en hulle hoë eise vir die loskoop van die slawe

213. Vrae van die opperpriesters aan die tien verkenners. Die verdrag met die slawebesitters

214. Die inlewer en die onderhoudskoste van die slawe

215. Die bewapening, opleiding en die onderrig van die slawe

216. Die suksesvolle lis van die tien leëraanvoerders om hulle van die spioene van die opperpriesters te bevry

217. Die vierduisend oefenmeesters van die opperpriesters word afgedank. Die twis van die tien leëraanvoerders met die opperpriesters. Die uittog van die enorme leër met tweehonderdduisend kamele en agthonderdduisend esels

218. Die groot leërkamp ten noorde van Hanoch. Die nuwe bewoonde mooi bergdal. Die onthulling van die eintlike plan van die tien. Die verordening om die bergdal te bebou en te versterk

219. Die goudvonds en die welvaart van die nedersetting. Die listige plan van die tien leëraanvoerders teen Hanoch

220. Die boetebodes van Noag by die bewoners van die hoogland en die Hanochiete; hulle sukses en hulle noodlot

221. Die vrugtelose beraad van die wraaklustige opperpriesters oor `n aanval op die hooglanders

222. Die nuwe vergadering van die hoë raad van opper- en onderpriesters. Die plan van die geslepe onderpriester vir wraakneming teen die hooglanders

223. Die eerste diplomatieke onderneming teen die hooglanders

224. Die ontmoeting van die gesantskap uit Hanoch met die tien leiers van die volk op die hoogland. Die mislukking en die terugkeer van die gesantskap na Hanoch sonder hulle leier

225. Die verslag van die dertig afgesante aan die priesters van Hanoch en die gevolg daarvan

226. Die provinsies word aan Hanoch ontrou. Die vorming van die leër van vyf miljoen man teen die hooglanders. Die vergeefse aanval op die hoogland

227. Die oorlogsverslag van die verslane opperpriesters. Die skeuring onder die opperpriesters. Die verraad van die leër wat na die provinsies gestuur was

228. Die krygsraad van die tien leiers in die hoogland oor Hanoch. Die goeie woorde van die bode van die Heer. Duisend spioene van Hanoch by die hooglanders

229. Die oorleg en die planne van die magtigste party in Hanoch. Die nuwe gesantskap na die hoogland. Die vrywillige onderwerping van Hanoch aan die hooglanders

230. Die oorleg van die hooglanders. Gurat word koning van Hanoch. Die bepalings vir Hanoch se afhanklikheid van die hoogland

231. Die ondertekening van die “Heilige Aktes”. Gurat se beswaar en die weerlê daarvan. Moreel politieke verhoudings van die hoogland met Hanoch. Koning Gurat se vertrek na Hanoch

232. Gurat se onthaal in Hanoch. Die goeie wette van Gurat vir Hanoch. Die party van die rebelse opperpriesters en hulle kalmering

233. Die geslaagde onderhandelings van die onderpriester met koning Gurat

234. Die onderpriester gaan met die opdrag van die koning na die rebelse opperpriesters en oorrompel hulle

235. Die verslag van die nuwe hofraadgewer aan koning Gurat en sy tevredenheid daaroor. Die benoeming van die onderpriester tot opperpriestergeneraal

236. Die opperpriestergeneraal by die opperpriesters. Die mislukte oorval van die rebelle en hulle degradering tot onderpriesters. Die benoeming van die onderpriesters tot opperpriester

237. Die opperpriestergeneraal in die kasteel van die skynkoning. Die bloedige onderwerping van die hoëpriesters en die onttroning van die skynkoning

238. Die verhoor van die dertig hoëpriesters deur die generaal en hulle begenadiging

239. Die verdere onderhandelings van die generaal met die onttroonde skynkoning en sy dom, ingestudeerde koninklike woorde. Die gewelddadige verwydering van die skynkoning en die oordrag van die kasteel aan koning Gurat

240. Gurat ondersoek die nuwe priesterlike instellings. Koning Gurat se ontmoeting met die priesters. Die koppige, maar goeie en waarskuwende woorde van die voormalige opperpriesters. Die verbanning van die opperpriesters

241. Die opperpriestergeneraal praat voor die raad van die priesters oor sy geestelike beleidsplanne

242. Die hooglanders word geïsoleer deur die steil afgeslote berghellings. Die energie van die oervolkere. Die bou van die nuwe heidense tempels

243. Die beskrywing van enkele afgodstempels. Die ostempel

244. Die sontempel

245. Die tempel van die wind

246. Die tempel van die water

247. Die tempel van die vuur

248. Die liefdestempel in Hanoch met sy tuin

249. Die metaal- of ertstempel

250. Verdere tempels in Hanoch en omgewing. Die vryheid van belastings in Hanoch. Die afgesnyde hooglanders op soek na `n uitweg na die vlakte. Die spore van Gurat se werk in Tibet. Die nuwe bode van Noag na die tien vorste

251. Die boodskap van die afgesant van Noag aan die volkere van die hoogland. Die aankondiging van die oordeel. Die opdrag van die Heer aan Noag om die ark te bou. Die termyn van twintig jaar

252. Die tien vorste van die hoogland is ontset. Die bode plaas hulle voor die keuse. Die goddelose raad van die owerstes

253. Die bode van Noag voor die opperpriestergeneraal in Hanoch. Die verstandelike antwoord van die opperpriestergeneraal. Die suiwer verstandstaat

254. Die bode van Noag voor koning Gurat. Die verleiding van die bode en sy besluit om in Hanoch te bly. Die wens en die vurige verlange van die bode na sy suster

255. Die listige plan van die ingehuurde misdadiger om die suster van Waltar te vang. Agla op soek na haar broer Waltar

256. Gurat maak Agla die hof. Die verklaring van die teleurgestelde Waltar aan sy suster en aan die koning. Agla verstaan die vroulike kuns om Waltar se liefde te beproef. Die bedriegde Waltar

257. Koning Gurat en sy swaer Waltar in die tuin van die tempel van die liefde. Die sewe skoonheidsgodinne as vrouens van Waltar

258. Agla se heerssug as koningin van Hanoch en haar wraak op Waltar. Waltar se vlug en dood

259. Die beloning van die agtervolgers. Agla steek Waltar se vrouens neer met `n dolk. Die vrees van die koning

260. Die een-en-twintig vermoorde vrouens van Waltar word ter besigtiging in die liefdestempel neergelê. Die troep soldate van die opperpriestergeneraal is ontsteld oor die wreedheid van koningin Agla

261. Die lyke word gebalsem en in die glas doodskiste uitgestal. Die plan van koningin Agla om alle “godinne” van die liefdestempel te vermoor word verydel deur die vlug van die “godinne”

262. Die woede van die koningin. Die listige hoofman Drohuit bring die koningin tot bedaring

263. Hoofman Drohuit by koning Gurat. Die listige raad van Drohuit en Gurat en Agla se instemming

264. Die vervolg van die helse intrigespel. Drohuit by Fungar-Hellan. Die generaal in die strik geloop

265. Die hartlike ontvangs by die koning. Gurat, Fungar-Hellan en Drohuit by koningin Agla. Agla se suksesvolle liefdesverklaring aan Fungar-Hellan

266. Gurat en Drohuit moet die spel saamspeel. Die gehuigelde woorde van Agla aan Fungar-Hellan

267. Agla se meesterlike leuens ter regverdiging van haar gruweldade

268. Fungar-Hellan se verwonderde vrae aan Drohuit. Drohuit se slim antwoord

269. Fungar-Hellan in die tempeltuin van die skoonheidsgodinne. Die kontroleer van die verklarings van Agla en Drohuit. Die verdenking van Fungar-Hellan ten aansien van Agla. Die skoonheid van Agla oorwin vir Fungar-Hellan. Agla as vrou van Fungar-Hellan

270. Drohuit en Gurat se verslag aan hulle byvrouens. Die verydelde vlug. Drohuit en Gurat se suksesvolle toevlug tot lis en huigelary. Die versoening

271. Drohuit se gehuigelde woorde tot Agla. Die sataniese Agla in Drohuit se net. Die twee susters van Agla as loon vir Fungar-Hellan en Drohuit

272. Die karavaan van Agla ontmoet die herders van Mahal, die vader van Agla

273. Die loflied van die herders die volgende môre. Die woord van Bo aan die herders. Die ontmoeting van die karavaan met Mahal en syne

274. Die aankoms van Mahal en die karavaan by die liefdestempel. Die groot ontvangs in die paleis van die koning.

275. Mahal se onverwoesbare vyfhonderd jaar ou kleding uit die berge. Die halsstarrigheid van Mahal weens die wissel van kleding. Agla se lis

276. Mahal en syne aan die koninklike tafel. Mahal vra na Waltar. Agla se uitvlugte. Die inmessel van Waltar se kop. Mahal in koninklike kleding.

277. Fungar-Hellan se verlange na beide susters van Agla. Die ruilhandel van Fungar-Hellan met Drohuit. Drohuit as koning; Agla as vrou van Drohuit

278. Mahal se versoek om opheldering en Agla se antwoord. Mahal se besef van die helse toestande in Hanoch

279. Kisarell se benoeming tot wagmeester van die residensie. Mahal se profetiese verklaring. Mahal se verdriet oor die dood van sy seun Waltar

280. Mahal se belangrike woorde tot Fungar-Hellan, wie met sy wêreldse verstand vergelykende teenwerpings maak

281. Mahal se wyse antwoord aan Fungar-Hellan en sy kritiek op die politiek in Hanoch

282. Na die tuin van die liefdestempel onder leiding van Mahal. Fungar-Hellan by die glashouer met die kop van Waltar

283. Fungar-Hellan in die liefdestempel onder leiding van Mahal. Die ontdekking van die rusbank bokant die bedekte afgrond

284. Mahal en Fungar-Hellan in die wellushuisie van die tempeltuin. Die bekleding van die troon met die vergiftigde naaldpunte

285. `n Nuwe ontdekking: Die geheime leër van Drohuit

286. Die geheime sameswering van die sewentigduisend hoë lui in een van die vroeëre skoonheidsinstitute vir vrouens

287. Die tog na die kasteel en die woning van die generaal. Die vergiftigde glassplinters op die vloer

288. Die bekentenis van die veërs en die poetsers. Die vergiftigde fontein, die vergiftigde spyse en die vergiftigde huisraad

289. Die onthulling van die kokke. Mahal gee die kokke raad. Die genooide gaste word met geweld na die feesmaal gesleep

290. Agla se brutale vraag aan Fungar-Hellan en sy duidelike antwoord. Agla se vergeefse uitvlugte. Agla en Drohuit in die hok

291. Die grasieverlening aan die opperpriesters en die vreeslike beregting van die duisend onderpriesters in die eetsaal

292. Op bevel van Mahal word die kasteel ontruim en in puin gelê.

293. Die verskillende menings van die volk oor die paleisbrand. Die beteueling van die dreigende volksopstand deur die woorde van Fungar-Hellan

294. Die plaende woorde van Fungar-Hellan tot Agla, wat in die hok was en om vrylating gesmeek het

295. Die versameling van die gesmelte skatte op die plek van die brand. Die bevel om die paleis weer op te bou. Die waarskuwende, geheimsinnige roep van Bo

296. Mahal se opheldering oor die wonderbaarlike Stem. Fungar-Hellan se ergernis en aanklag teen God. Mahal se verleentheid oor `n antwoord

297. Mahal se verhoorde gebed om hulp. Mahal se reguit woorde aan die generaal en die verkondiging van die komende oordeel. Fungar-Hellan se angs

298. God se magtige oproep tot boetedoening in die troonsaal. Die seën van ware berou. Die gruwels in die laagte. Die goddelike opdrag aan Fungar-Hellan om alle afgodstempels te vernietig

299. Die mobilisasie van die leër. Gurat versoek Fungar-Hellan vir amptenare. Voorskrif met betrekking tot die twee hokbewoners

300. Agla se deemoedige bekentenis van haar sondes en uitdruklike versoek om bevryding of die dood. Die keuse tussen die dolk en die hok. Agla se begenadiging

301. Fungar-Hellan se voorskrifte aan Drohuit. Agla se goeie woorde aan haar vader

302. Die huigelagtige woorde van Drohuit en die antwoord van Fungar-Hellan. Agla in die growwe boetekleed.

303. Mahal se vraag aan Agla oor die swaarste van haar sondes. Agla se goeie antwoord, berou en weeklaag. Mahal se dank aan God. Agla aan die bors van haar vader Mahal

304. Fungar-Hellan se toespraak oor die dwaasheid van uiterlike prag en die Wysheid van eenvoud. Mahal se lof aan die generaal

305. Die generaal beveel die leër om die tempel van die god van erts en smee aan te val

306. Fungar-Hellan ry tot voor die tempel. Die verwerpte ultimatum. Die vurige kunste van die tempeldienaars

307. Die afwysing van Fungar-Hellan deur die poortwagters. Die opblaas van die ringmuur rondom die tempel deur middel van myne. Die neersabel van die vyfduisend tempeldienaars

308. Fungar-Hellan en Mahal onderrig die afvaardiging van die heersers van die ertswinning. Die afwysende besluit van hierdie heersers met betrekking tot die bekering tot God

309. Die aanval op die stieretempel en die verwoesting daarvan

310. Die gesprek van die generaal met die gevangenes en hulle vrylating

311. Die verdwyning van die vrygelatenes in `n geheime opening in die rotswand. Terugkeer en verhoor van die vrygelatenes deur die generaal

312. Fungar-Hellan voor die grot in die rots. Die inligting van Mahal en die vrygelatenes oor die grot

313. Die ondersoek na die geheime grot en die ontdekking van die geheime opening bokant in die wand van die grot

314. Die ontmaskerde boetelinge. Die raad van Mahal aan die vertoornde Fungar-Hellan. Die opblaas van die grot. Die bekentenis van die boetelinge en hulle begenadiging

315. Die vertrek van die leër na die sontempel, oorgawe en verwoesting van die tempel sonder bloedvergieting. Die inname en verwoesting van die vuurtempel en die tempel van die windgod

316. Die mars van die leër na die watertempel. Die probleme by die inneem van die watertempel

317. Mahal se inligting oor die verdwene tempels en die lis van die priesters. Die oproep aan die priesters om voor die generaal te verskyn

318. Onderrig deur die mooi Agla aan die waterpriesters op die wens van Fungar-Hellan

319. Mahal se opheldering aan Fungar-Hellan. Die mislukte lering van die waterpriesters, as beeld van die mislukking van die goddelike liefde by ons mense

320. Fungar-Hellan se openhartige kritiek op Mahal se verklaring. Mahal se bedroefdheid en profesie oor die deurbraak van die hooglanders

321. Die leërkamp van Fungar-Hellan langs die wand van die gebergte. Die dreigement van die twyfelende generaal aan Mahal. Mahal se profetiese waarskuwing. Die vreeswekkende instorting van die bergwand wat deur die hooglanders ondermyn is. Mahal se raad tot vrede

322. Die generaal roep die leër op om die verdedigingstellings in te neem. Die leër van die hooglanders ruk op. Die afvaardiging van die hooglanders voor Fungar-Hellan en hulle dood deur sy hand. Mahal se oorgang na die hooglanders. Die vreeslike slag. Vyfmiljoen stryders word nagenoeg heeltemal vernietig.

323. Fungar-Hellan se vlug en die verslag van die stryd aan koning Gurat. Die opstel van `n nuwe leër van vier miljoen soldate deur Fungar-Hellan

324. Die nuwe twee miljoen man tellende leër van die hooglanders. Mahal se waarskuwing teen `n veldtog teen die leër van Hanoch het sukses

325. Koning Gurat is bedroef oor die weggaan van Mahal en uiter sy bang vermoedens aan Fungar-Hellan. Die slim antwoord van die generaal en die bou van trappetorings

326. Die vredesmissie na die tien vorste en Mahal

327. Mahal se ernstige en wyse woorde aan die afgevaardigdes en aan die tien vorste

328. Fungar-Hellan en Gurat in groot verleentheid. Die tweede afvaardiging na die tien vorste van die hoogland en die mislukking daarvan

329. Die woede van Gurat en Fungar-Hellan op die hooglanders, weens die mislukking van die tweede afvaardiging en hulle plan om wraak, om die berge van die hoogland te ondermyn en te laat ontplof

330. Die vrugtelose raad van die hooglanders en hulle argwaan ten opsigte van Mahal. Mahal se antwoord en profesie. Die ongelowige antwoord van die tien vorste

331. Mahal vermaan sy kinders om op God te vertrou. Die bedorwenheid van die mense in die laagte. Mahal en sy gesin gaan op pad na die hoogte

332. Mahal by Noag. Mahal se verslag oor die toestand van die volkere in die laagte. Die verdriet van Noag en Mahal

333. Mahal ingelig oor die waterkas (Ark). Noag se relaas van die geskiedenis van die ark. Die verval van die mense en die groot lankmoedigheid van die Heer

334. Noag se verslag oor God se bouplan vir die ark. Mahal se droefheid omdat hy van die ark uitgesluit was

335. Noag se vermaning aan sy broer. Die verblinding van die eiegeregtige Mahal en sy twis met die Heer

336. Mahal met sy kinders op die volle hoogte. Kisarell se ernstige vraag aan sy vader Mahal, hoe hy God van `n sonde kan betig. Mahal se verwyte teen God

337. Noag open Mahal se oë oor sy eintlike fout. Die hoë dunk van eie regverdigheid as vernaamste wortel van hoogmoed. Mahal se uitdaging aan God. Die Heer verskyn

338. Die gesprek van die Heer met Mahal. Mahal se uitdagende vrae en die wyse antwoord van die Heer. Oor die wese van God se berou. Die natuurlike oorsake van die sondvloed

339. Die uitnodiging van die Heer aan Mahal. Mahal se dwase teenvrae en die wyse en sagmoedige antwoord van die Heer oor dood en onsterflikheid. Mahal se vraag na die oorsprong van Satan en sy fundamentele boosheid en die duidelike antwoord van die heilige Vader

340. Die verdere liefdevolle gesprek van die Heer met Mahal. Mahal se verwyte onder verwysing na sy sondeloosheid. Die verdriet van die heilige Vader en Sy woorde oor besondere lewenswyses. Die verskyn van die engele en van Waltar. Die verdwyning van die Heer

341. Mahal bespreek die rede van die onsigbaarheid van die Heer met Waltar. Mahal se insig in homself en sy berou. Die vergewende woorde van die Heer uit die ligte wolk

342. Waltar se woorde oor God se laaste poging om die mense, deur Sy engele, teen die sondvloed te waarsku en te red. Mahal se sending en die aftog van die engele na die laagte

343. Die werke van die twaalfduisend engele in die laagte. Koning Gurat en Drohuit deur Waltar geleer

344. Die afwysende antwoord van die ongelowige Gurat aan Waltar. Waltar se laaste vermaning aan Gurat. Die vergeefse waarskuwings van die engele aan Fungar-Hellan en die landvolk van Hanoch

345. Verklaring oor die versamel en versorging van die diere wat vir die ark bestem is deur die engele. Oor die buitengewone toelating van groot katastrofes

346. Die engele trek met die versamelde diere deur Hanoch. Die vrugtelose laaste waarskuwing aan die Hanochiete en hulle koning. Die terugkeer van die hemelbodes na die hoogte

347. Die bodes kom met hulle kuddes by Noag aan. Die aanwysings van die engele vir die onderdak bring van die diere. Die laaste termyn vir die opname van beskermingsoekende mense

348. Mahal se gemor en getwis teen die engele en God weens sy voornemende verwaarlosing. Agla se leersame en vertroostende woorde en haar skielike heengaan deur die engel Waltar

349. Noag se vermanende woorde aan die morrende Mahal. Die bou van die klein ark vir Mahal en syne

350. Noag dra die klein ark aan Mahal oor. Mahal se koppige eis aan die Heer. Die drie kinders van Mahal word deur die vuur van God se toorn weggeneem

351. Mahal se vlug na `n hoë rots en na Adam se grot. Mahal se selfrespek. Die genadige woord van die Heer tot Mahal. Die aanbreek van die duisternis en Mahal se ronddwaal

352. Die troostende woorde van die Heer aan Noag en Sy diepe droefnis oor die mense. Die laaste pogings van die Heer om die mense van die laagte te red

353. Noag en syne gaan die ark in; die Heer gee aanwysings en verklarings. Die Heer sluit die ark. Die begin van die ramp

354. Mahal in die grot as verbaasde getuie van die verskriklikste gebeurtenisse. Mahal se angstige selfrespek. Die aankoms van drie vlugtelinge in die grot. Mahal en die drie vlugtelinge Gurat, Fungar-Hellan en Drohuit herken mekaar. Die Heer verskyn in die grot

355. Mahal beken sy sondes deemoedig voor die Aangesig van die Heer. Die heilige Vader getuig van Sy liefde en barmhartigheid. Die oordeel van die sondvloed, die eie skepping van die dwase mense. Satan opgeroep deur die Heer. Die hellevaart van Gurat, Fungar-Hellan en Drohuit. Die Heer lei Mahal na die ark

356. Die heilsame woorde van die Heer aan die verkluimde en deur angs bevange Mahal. Mahal se genesing in die nuwe ontsteekte liefde tot die heilige Vader. Mahal se verlossing en verheerliking as engel van die Lig

357. Die engel Mahal as beskermgees van die ark. Die styging van die vloed. Middel-Asië die sterkste getref deur die vloed. Die Aralmeer en die Kaspiese See as oorblyfsels van die sondvloed en as graf van die megastad Hanoch

358. Nadere besonderhede oor die groot vloed. Aanwysings om die desbetreffende bybeltekste te begryp. Die vloed was plaaslik

359. Meer oor die sondvloed

360. Duur en die verloop van die vloed. Die ark op die berg Ararat. Die duif met die olyfblaar. Die opening van die dak van die ark op dag van die nuwejaar. Noag se vertrek uit die ark

361. Die dankoffer van Noag en die seën van die Heer

362. Die sigbare teken van die nuwe verbond. Die land Eriwan. Die nuwe en tog ou gebod van die liefde. Die Heer as Melgisédek. Kanaän en Salem

363. Die vestiging van Noag. Die aanwysing vir akker- en wynbou. Noag se roes uit onwetendheid. Die vloek oor Kanaän en die verstoting van Gam en sy gesin

364. Noag se woorde oor die valse berou van Gam. Die gesprek tussen die drie seuns van Noag. Gam se edele wraak. Die bode van die Heer uit Salem oor die afstaan van die tiende deel

365. In kort, die geskiedenis van Noag se familie tot by Abraham. Wenke oor die vernaamste doel van dié werk

366. Aanhangsel (Hoofstuk 366)

Hoe die aarde gelyk het vóór Noag

